
Nyelye lɛ xɔa sɛɛra

Wɛ Tenbo kan Nyelye a Sɛɛra lɛ lɔxɔ nʋ
Nyelye koro karanpɩbɔ bɔ law. 

Lɛɛ wɛɛbɔ a gi Nyelye kɛyakarɩ tonwa, bɔa
vɩr bɔ kanɔ xɔa gʋxɛɛwɔ kɛyakarɩ tonyi. 

Dʋkɔtɩ, bɔa gi bakɔ nʋ xɔ ti yi, bɔa vɩr bɔ
ginu  mɔɔnʋ  xɔ  ti  yi,  lɛɛ,  bɔɔ  kannɩkɛ
Nyelye a gʋʋn nʋ xɔ sʋnbɩnʋ bɩy sɛɛrbɔ,
xɔɔ bakɔ lɔ bɔy giye. 

Gʋʋn nʋ Nyelye sɛɛr xɛ gʋʋn nʋ kanbɛy
hɩn 'lɩnkɛ hɩnxɔ fɛw 

Xɔɔxɛ  fɩllɩwa  bʋllɛ-ɩ  lɛ  sɛɛr-ɩ  gʋʋn  nʋ
kanbɛy, mɔ ɩ fɛw ɩy kor ɩ kan lɛ vɩr gi gʋʋn
nʋ a nʋnʋ lɛ sɛɛr-ɩ. 

Nyelye  xɔaba  tenten  lo  maa  sɛɛrbɩ
kparyay gʋnbɔrɩ fɛw. 

Ɩa gi lɔxɔ nʋ xɛ Nyelye kɛyakarɩ tonyi, xɔ
kay ɩa gi gʋʋn nʋ xɔ tɩɩti xɔa gʋʋn nʋ xɔ
sɛɛr  hʋn  lɔ  xɛ  gʋʋn  nʋ  kanbɛy  gbʋna
hɩnxɔ  wa.  Lɛɛ  mɔ  ɩ  gowo lɛnʋ  kannɩkɛɛ
lɛnʋ dar toon, ɩy nɩ mɔ wɛ nyʋn a fa a vɩr
a gbal a 'lɩnkɛ Nyelye yi. 

A dʋkɔtɩ ɩy nɩ mɔ xɔa gʋʋn nʋ xɔ sʋnbɩ bɩ
yi  sɛɛr-ɩ  xɛ  gʋʋn  nʋ  kanbɛy  hɩn  kasa
gʋnbɔ hɩnxɔ fɛw, halɛ bɩ maa za ɩay kansɩ
hɩn a kpoo baakʋ burkori yi.  

Xɔa gowna Nyelye pɩr nyʋbɔ, xɔ
habɔ gʋʋn nʋ xɔ sɛɛr

Nyelye nʋnʋ pananga lɛ sɛbɛ xɔa gʋnhʋn
wɛ  sɛbɛ  wara  a  miye  lɛ  xonnike  nyʋbɔ
hɩnxɔ fɛw lɛ bɔ dowee, lɛɛ xɔa pɩr lɛ xɛmʋ
yi. Lɛɛ xɔ gɔnɩkɛ xɔ pɩr nyʋbɔ, xɔ habɔ xɔa
sɛɛraa xɔa Tonrenu lɛ a yee bɔɔ miye. 

Xɔa naa xɛ, xɔ sa lɔxɔ nʋ xɔ kor karanpɩbɔ
bɔɔ gbɔɔyarɩ, xɔ vɩr xɔ karanpɩbɔ sɛɛrabɔ
nʋ bɔ maa tɩɩ lɛnʋ karanpɩ xɔa gʋn.

Nyelye a ha xɔa sɛɛraa nyʋn tanɩ tenten
wa. Xɔ pɩr nyʋbɔ bɔ yaa bɔ damɔ nyʋbɔ
townyor (40) baala baala a bɔ sɛbɛ sɛbɛ
nʋ bɔ xɛ bʋllɛ Nyelye a Sɛɛra. 

Xɔɔ  nyʋbɔɔ,  bɔ  xɛ  bʋllɛbɔ  Nyelye  a
gʋsɛɛrsɛbɔ. 

Nyelye a gʋsɛɛrsɛbɔɔ sɛɛr lɔxɔ nʋ Nyelye
la  bɔ  sɛɛr  nyʋbɔ,  bɔ  vɩr  sɛbɛ  lɔxɔ  nʋ
Nyelye la bɔ sɛbɛ lɛ ha nyʋbɔ. 

Bɔ xɛ xɔɔ gʋnbɔɔ mɔ Nyelye ka, bɔa kpaw
ti gɩyɛ tanɩ yi. 

Xɔ tɩɩnɩ  mɔɔnʋ hɩntɔsɛɛ  (persidan)  ɩnɔnʋ
wɛ gʋʋn lɛ sɛɛr-ɩ. Hɩntɔsɛɛ aay wɛr baakʋ
Tenbo hɩnxɔ bati lɛ yi sɛɛr-ɩnʋ wa, laa zɩɩ? 

Gʋʋn nʋ  a  kor  hɩnaa  sɛɛr-ɩ,  a  hawɔ  wɛ
nyʋbɔ kpee. Xɔɔ bɔbɔɔ lɔ xɛ yi baakʋ lɛ yi
sɛɛr-ɩ gʋʋn nʋ hɩntɔsɛɛ ka. 

Mɔɔ hʋn lɔ xɔ Nyelye si wɛ nyʋbɔ lɛ bɔ xɛ
xɔa gʋsɛɛrsɛbɔ. Xɔɔ nyʋbɔɔ sɛɛr gʋʋn nʋ
Nyelye  habɔ  bɔ  sɛɛr,  bɔ  vɩr  bɔ  sɛbɛ  nʋ
gʋʋn nʋ xɔ  habɔ bɔ sɛbɛ.  Bɔa xɛyɔ  bɔɔ

tɔlati pananganʋ wa, bɔ xɛyɔ mɔ Nyelye la
bɔ xɛyɔ.  

Xɔɔ nyʋbɔɔ a ɩsɩ fa hɩnxɔ sɩtanakarɩ yi. Bɔɔ
pananga ti dɩkɛ bɔa gi bɔɔ wɔw yi.  

Lɔɔ  nʋ  kpeny  a  gow  Nyelye  a  Sɛɛra  a
sɛbɛykɔ lɛ lɔɔ nʋ yi laalɛsɩ, xɔ xɛ dɩw danyɛ
lɛ bomisanr lɔ (1600) bɔɔ sʋndɛkɔ.  

Lɔbɔ nʋ Nyelye pɩr lɛ bɔ sɛbɛ xɔa Sɛɛraa xɛ
Yifibo  fɛw.  Yifibo  hɩnxɔ  lɔ  bɔ  xɛ  bʋllɛ
Ɩsrayɛl. 

Nyʋbɔ nʋ Nyelye pɩr lɛ bɔ sɛbɛ xɔa Sɛɛraa
bɔa xɛ nyʋbuunhɩnsɛbɔ dʋkɔtɩ yi. 

Lɔbɔ nʋ sɛbɛ Nyelye a sɛbɛ, bɔɔ tanɩ a ti a
xɛ nyʋbunsɛɛrsɛ yi. 

Bɔ gbankɛ Nyelye a Sɛɛra
sɛɛrabɔrɩ 'pony

Nyʋbɔ nʋ Nyelye pɩr bɔɔ sɛɛrarɩ lɔ bɔ sɛbɛ
Nyelye a Sɛɛraa, xɔ xɛ sɛɛra nʋ bɔ ɩsɩ bɔ xɛ
Ɩsrayɛlbɔ  hɩnxɔ.  Xɔa  koorikeri,  hɩnw  nʋ
tʋrarɩ  Ɩsrayɛlhʋn,  xɔa  nyʋbɔ  yi  bɔ  nɩ

Nyelye a Sɛɛraa, bɔ kɔrsɩɩ, bɔ gbankɛɛ bɔɔ
ta sɛɛrarɩ. 

Daa bɔ sɛbɛ Nyelye a sɛɛra sɛɛrabɔrɩ 'pony
hɩnxɔ.  Bɔ gbankɛ gbankɔ Nyelye a Sɛɛra
nyʋbuunwori,  dʋkɔtɩ  mɔɔ  lɔ  bɔ  gbankɛɛ
wɛ sɛɛrabɔrɩ baakʋ bɩ hɩnxɔ. Halɛ bɔ gow
bɔ gbankɔ Nyelye a Sɛɛra Teenri dʋkɔtɩ.

Nafanrɛkɛ
Gɩxɛlɛmʋ  fa  'pony  hɩn  xɛ  gɩxɛlɛmʋ  nʋ
Nyelye kor bɩ gi. Bɩy tɩɩ hɩmanga 'pony lɛ
tʋʋnɩkɛ-ɩ xɔɔ gɩxɛlɛmʋʋ. Bɩy nʋ tʋʋnɩkɛ-ɩ
Nyelye a Sɛɛraa gbɛrgbɛr.  

Ɩ zɛy mɩ bib-i, zɩɩ lɔ bɩ xɛ maalɛ bɩ yɔw? 

Aan,  bɩ  xɛ  tɩɩ  pʋraa,  lɛ  fanr  naa,  lɛɛnʋ
dʋnpɩkɛ gbɛrgbɛr laa dannʋ sɩnxɔ nʋ xɔ
law.  A  bɩ  maa  kpeny  gende  kenmo
hayaanʋ lɛ law lɛɛ gimu bɩ gowo yɔɔxɔ a
nafanrɛkɛ ya? Xɔxɔ a maa xɛ dɩkɛ kpee yi.
Ɛɛ  xɛyɛ  mʋ  kenmoo  lɛ  hayaxɔ,  hɩn  aay
woo gɩxɔ nʋ hɩn doro ti yi. 

Xɔxɔ tɩɩnɩ dʋkɔtɩ mɔɔnʋ bɩ tʋʋnʋkɔ-ɩ. Bɩy
gownu  nafanrɛkɛ,  xɔ  xɛ  gɩxɛlɛmʋ  nʋ
Nyelye a Sɛɛra karanpɩ hɛɛn lɔ xɛ lɔbɔ nʋ
Nyelye kor ɩ kpeny gi. Bɛɛ xɛ bɩa maa bɩ gi
xɔɔ  gɩxɛlɛmʋʋ  wa,  bɩay  maa  gi  wɛ
gɩxɛlɛmʋ nʋ Nyelye kor bɩ gi yi.  

Bɩ xɛ dɩ gɩrɔrɩ fɛw ya?  Bɛɛ lɔ? 

Aan, bɩ xɛ dɩ gɩrɔrɩ fɛw kʋmanga lɔ xɔ tɩɩti.
Xɔgumɔ kʋmaan xɛ danbɩ. Bɩ bi'pɔndɛbɔ
nyʋw dɩɩlɔ gɩrɔrɩ fɛw lɛ maa ɩsɩnʋ pananga
lɛ maa ɩsɩnʋ tɔgbɔrkanbɛywaka dʋkɔtɩ. 

Mɔɔ hʋn lɔ xɔ Nyelye a Sɛɛraanʋ. Bɩ bɛnnɩ
bɩ gbɔɔhʋn gɩrɔrɩ fɛw. 

Nyelye tanɩ tenten lo kpeny, xɔ
ɩsɩ fa goon duu naarɩ a

koorikeri 
Tokpeny  sɛɛrabɔ  nʋ  Nyelye  sɛbɛ  xɔa
sɛbɛɛrɩ, hɛɛn lɔ lɔbɔ: Duu naarɩ, Nyelye...

Nyelye  sɛbɛ  xɔɔ  sɛɛrabɔɔ  lɛ  xɔɔlɔmʋ  bɩ
giloza  gɩyɛ  gɩyɛ  fɛw  ɩsɩnʋ  gowna.

Gɩxɛlɛmʋ nʋ bɩ nɩw fɛw lɛ lɔxɔ nʋ bɩ gi bɩ
laa nɩyɛsɩ wa nʋnʋ gowna. 

1.  Gɩxɛlɛmʋ nʋ kɩrankɛbɩ,  tanɩ a ti  xɔ
xɛmʋza xɔ fa duu naarɩ a koorikeri yi. 

Burko  a  fa  duu  gowna  a  koorikeri  yi.
Gbɔwwɔ lɛ parɔ lɛ 'wenrebo lɛ dɩwɔ hɩn a
fa duu yi. Paraxɔ nʋ ɩ xɛ yaa 'lɛr lɛɛ nin, lɛ
fɛ, xɔa fa duu yi. Nafʋlɔkɔ a ɩsɩ fa dʋkɔ yi.
Nyeltaarɩ lɛ gɩraa lɛ fɩɩnyɛ lɛ patʋ, hɩn a ɩsɩ
fa dʋkɔ yi. 

2.  Nyʋn  tanɩ  a  ɩsɩ  fa  duu  naarɩ  a
koorikeri yi. 

Bɩ  kolle-i  bɩ  law,  bɩ  la:  burko lɛ  gɩraa lɛ
fɩɩnyɛ lɛ  patʋ,  hɩn a ɩsɩ  fa duu gowna a
koorikeri yi, lɛɛ ɩ lɔ zɛy bɩ bib-i, ɩ gbɔɔyarɩ
nyʋbɔ ɩsɩ  fa ya? Tenbo, xɔ kay Lopo, xɔ
kay  nyʋbuunbo  ɩsɩ  fa  duu  gowna  a
koorikeri ya? 

Nyʋbɔ a maa ɩsɩ goon gɩrabalɛ lɛ burbalɛ
lɛ ɔbalɛ lɛ dɩɩlbalɛ yi. A xɔɔ gɩxɛlɛmʋʋ, tanɩ
a  ɩsɩ  fa  duu  gowna  a  koorikeri  yi.  A
mɔxɔmʋ nyʋbɔ a ɩsɩ fa dʋkɔ yi. Bɩ sorwo
dimibo a ɩsɩ fa duu gowna a koorikeri yi.
Lopo a sorwo dimibo a ɩsɩ  fa  dʋkɔtɩ  yi.
Halɛ, Nyʋbuunbo a sorwo dimibo a ɩsɩ fa
duu gowna a koorikeri yi.

3.  Tonre  tanɩ  a  ɩsɩ  fa  duu  gowna  a
koorikeri yi. 

Tonrebo  nu  ɩ  xaanti  mɔɔ,  hɩn  a  tanɩ  a
kpeny a ɩsɩ fa duu gowna a koorikeri yi.
Tonrebo  nu  ɩ  xɛ  bʋllɛ  hɩn  a  yɩrɔ  lɛ
gbalkɛnʋ  ɩ  dɩɩlɔ,  lɛ  bʋllɛ  hɩn  a  yɩrɔ  lɛ
satɩkɛnʋ lɛ hanʋ nyungo gbɛɛ hɩn a ɩsɩ fa
xɔɔ sɩxɔrɩ yi. 

Nyelye xɔaba xɔɔ lɔ ɩsɩ fa xɔa
gownaarɩ

Bɩ  dow  bɔlɔ  tokpeny  sɛɛrabɔ  nʋ  sɛbɛ
Nyelye  a  sɛbɛrɩ.  Nyelye  la:  Duu  naarɩ,
Nyelye...  

Xɔa gowna,  xɔɔ sɩxɔnʋ gɩyɛ tanɩ  a ɩsɩ  fa
wa, sɩnxɔ nʋ nyʋn tanɩ xɔ kay tonre tanɩ a
ɩsɩ fa wa. Wɛ nyʋn tanɩ kpeny a ɩsɩ fa, xɔ
xɛ Nyelye lo. 

Burko a ɩsɩ fa wa, nafʋlɔkɔ a ɩsɩ fa wa, gɩra
a ɩsɩ fa wa, fɩɩnyɛ a ɩsɩ fa wa, patʋ a ɩsɩ fa
wa,  nama a ɩsɩ  fa  wa,  nyʋn a ɩsɩ  fa  wa,
tonre a ɩsɩ fa wa, lɛɛ Nyelye ɩsɩ fa.

1. Nyelye lo xɛ lɔxɔ nʋ gbal xɔ 'lɩnkɛ
gɩxɛlɛmʋ fɛw. 

Sɩnxɔ  nʋ  gɩyɛ  tanɩ  a  kpeny  xɔ  fa  wa,
Nyelye xɔaba tenten lo ɩsɩ fa. Mɔxɔmʋ, xɔ
gbal xɔ 'lɩnkɛ burko, nafʋlɔkɔ, fɩɩnyɛ, gɩraa,
patʋ, nyʋbɔ, tonrebo lɛ namɔ fɛw.

2.  Nyelye  xɔaba  tenten  lo  maa
karanpɩbɩ lɔxɔ nʋ 'pɩnnɩ xɔa gownaarɩ. 

Sɩnxɔ  nʋ  gɩyɛ  tanɩ  a  kpeny  xɔ  fa  wa,
Nyelye  xɔaba  tenten  lo  ɩsɩ  fa.  Nyelxo
xɔaba lɔ maa karanpɩbɩ lɔxɔ nʋ 'pɩnnɩ xɔa
gownaarɩ. 

3. Nyelye xɔaba xɔɔ lɔ xɛ gɩxɔ nʋ tusi.

Nyelye a nʋnʋ gowna yi. Nyelye fa goon
kpokpo. Xɔa xɛ wɛ gɩyɛ lɔ sankɛ Nyelye yi.
Xɔa xɛ wɛ gɩyɛ lɔ kun Nyelye yi. Xɔa sankɛ
xɔa hɩtɔ xɔati dʋkɔtɩ yi. 

Wɛ  sɩnyɛ  ti  xɔ  xɛmʋza  Nyelye  a  ɩsɩ  fa
tonwa ya?  'An 'an wa.

Xɔ fa goon kpokpo, xɔ xɛ xɔɔ Nyeltanakɔ
kpokpo sɩnwrɩ dʋkɔtɩ. Nyelye a maa pɩɩ yi.

4. Nyelye a fa wɛ gɩyɛ a kooti xɔ kay
nyʋn a kooti yi. 

Nyʋn a fa hɩnxɔ a bal  sʋwa lɛ  hɩnna yi,
dʋkɔtɩ  sɩnxɔ  nʋ  bɩ  xɛ  ɩsɩ  'pɔndɛkɛ  xɔɔ

bɔbɔɔ lɔ xɛ kpoosibi, lɛɛ Nyelye xɔa nyʋw
nyʋn lɛɛ ɩsɩ fa yi.

Nyelye  fa  duu  gowna  a  koorikeri.  Xɔ
kpeny  xɔ  farɩ  burko  lɛ  gɩraa  lɛ  fɩɩnyɛ  lɛ
patʋ xɔ kay wɛ gɩxɛlɛmʋ gbituuri. 

Xɔa  nyʋw  burko  xɔ  kay  gɩxɛlɛmʋ  nʋ
burkoori lɛɛ lɔ ɩsɩ fa yi. Xɔa nyʋw gɩraa lɛ
fɩɩnyɛ lɛ patʋ yi. Xɔa nyʋw geke lɛ ŋmenni
yi, lɛ dɩɩlɔ lɛ dɩ yi, lɛ ɔkɔ lɛ nin yi. 

Nyelye a nyʋw gɩraa a gʋlawaka xɔ kay
fɩɩnyɛ a gʋlawaka lɛ nɩnʋ yi. Nyelye xɛ nɩ
gʋlawaka  balɛ.  Nyelye  a  nyʋw  gɩraa  lɛ
boonu  xɔ  kay  dʋmaka  lɛ  dɛɛnʋ  yi.
Dʋmaka a ti, gɩraa a ti Nyelyenu yi.

Nyelye fa goon xɔa pananganʋ. Xɔa nyʋw
wɛ gɩyɛ xɔ kay nyʋn lɛ dankɛyɛrɩ lɛ xɔ ɩsɩ fa
goon yi. Kʋmaa a dangɛsɩ yi, lɛ ɔnikʋmaa
a dangɛsɩ yi, xɔa falasɩ dʋkɔ yi. 

Gɩraa xɔɔ bal fa, ɔkɔ xɔɔ bal fa, burko xɔɔ
bal fa lɛ gɩxɛlɛmʋ nʋ ɩ xɛ gwa mɔɔ lɛɛ woo
dɩɩlɔ hɛɛn bal fa, ɩ maa gbɛ ya?  

Mɔ ɩ xɛ yaa saka, xɔ kay mɔ ɩ xɛnʋ boo ɩ
daansʋkpɛɛ a miye kʋmaa dan-ɩsɩ ya, xɔ
kay ɔnikʋmaa dan-ɩsɩ ya? A xɔɔxɛ xɔ dan-ɩ
bɛkɛ lɔ ɩ xɛ kor? Bɩ xɛ kor burko lɛ yallɛ ti,
lɛ kor geke lɛ ŋmenni, lɛ kor dɩɩyɛ lɛ dɩ, lɛ
ɔkɔ lɛ nin. 

Nyelye  a  tɩɩnɩ  nyʋn  yi.  Nyelye  a  tɩɩnɩ
namɔ,  limu  xɔ  kay  kpankpoobo  yi.  Mʋ
Nyelye  fa  duu gɩxɛlɛmʋ fɛw a  gowna a
koorikeri,  xɔa nyʋw wɛ gɩyɛ xɔ kay nyʋn
lɛɛ ɩsɩ fa yi. 

5. Nyelye xɛ ta'lɩnkɛsɛ xɔ vɩr xɔ tɔ xɔati.

Nyelye  gbal  xɔ  'lɩnkɛ  gɩyɛ  gɩyɛ  fɛw.  Xɔ
gbal  xɔ  'lɩnkɛ  gɩraa  lɛ  fɩɩnyɛ  lɛ  patʋ  lɛ
gɩxɛlɛmʋ nʋ ti burkoori fɛw.

Xɔ kpeny gɩraa lɛ fɩɩnyɛ lɛ patʋ lɛ burko xɔ
fa. 

Xɔ gbal xɔ 'lɩnkɛ nyʋn nyʋn fɛw. Xɔ kpeny
nyʋn  nyʋn  fɛw  xɔ  fa,  xɔa  nʋ  nyʋw
gɩxɛlɛmʋ nʋ bɛɛ nyʋw daa lɛɛ lɔ ɩsɩ fa yi. 

Nyelye  gbal  xɔ  'lɩnkɛ  tonrebo  fɛw.  Xɔ
kpeny tonrebo xɔ fa. 

Nyelye  gbal  xɔ  'lɩnkɛ  namɔ,  xɔgumɔ  xɔ
kpeny xɔ fayɔrɩ, dʋkɔtɩ xɔa nyʋw gɩxɛlɛmʋ
nʋ namɔ nyʋw lɛɛ lɔ ɩsɩ fa yi. 

Nyelye xɛ tonre
Gʋʋn nʋ xɔ tɩɩti Nyelye laa nyʋw burko lɛɛ
lɔ ɩsɩ fa wa? Xɔa vɩr xɔ nyʋw nʋ gɩxɛlɛmʋ
poko nu nyʋbɔ nyʋw wa? Xɔgumɔ Nyelye
a nʋnʋ tɔgbɔrwɔ mʋ bɛɛnhʋn yi. Nyelye a
nʋnʋ  tɔgbɔrnama  lɛ  kpolowo  mʋ
nyʋnhʋn,  mʋ  namɔɔ,  limu  xɔ  kay  mʋ
kpankpoohun yi. 

Sɩnxɔ nʋ ɩy gow lɛnʋ tʋʋnɩ gʋnbɔ nʋ gu
Nyelye a sɛbɛɛrɩ, hɩn lɔ sɛɛr Nyelye a gʋn,
xɔɔ sɩxɔrɩ, ɩ kan lɛ gi mɔ Nyelye xɛ tonre. 

Ay  lɔ  ɩ  gbɔɔ  Nyelye  ɩsɩ  duu  gowna  a
koorikeri, sɩnxɔ nʋ burko lɛ gɩraa lɛ fɩɩnyɛ
lɛ patʋ a ɩsɩ fa tonwa?

Ay lɔ ɩ gbɔɔ Nyelye ti daa? 

Nyelye valandamɔ fɛw
sɩtanakarɩ 

Bɩa  maa  nɩ  Nyelye  wa.  Xɔɔxɛ  xɔa
karanpɩbɩ  bakɔ  nʋ xɔ  ti  wa,  bɩa  maa  gi
bakɔ  nʋ  xɔ  ti  yi.  Xɔa  sɛbɛɛrɩ,  ɩy  nɩyɛ
kpokpo  mɔ  Nyelye  valandamɔ  fɛw.
Nyelye fi bakɔ nʋ gɩraa ti, bakɔ nʋ fɩɩnyɛ
ti,  lɛ  bakɔ nʋ patʋ ti.  Nyelye valandamɔ
fɛw burkoori. 

Nyelye fa bakɔ nʋ bɩ ti mɔɔhʋn bɩ fa bɩ
sɛɛrɔ, xɔ nɩwbɩ fɛw. Xɔ fi dʋkɔtɩ ɩ yɔw lɛ ɩ
daansʋkpɛw lɛ hayaa lɛ paraa lɛ nafʋlɔkɔ.
Xɔ fi  dɩkɛ  gbɔwgballɔ  a  taarɩ.  Halɛ  xɔ  fi
nyʋbɔ nʋ kɩrankɛbɩ bɔɔ hɩnw dʋkɔtɩ. 

Ɛɛ  maa ɩsɩ  paraxɔ  a  natɩrɔ  lɛ  vɩr  ɩsɩ  xɔa
tanpooro xɔɔ sɩtanakɔrɩ ya? 

Sɩnxɔ nʋ ɩ xɛ ɩsɩ ɩ yɔɔ a miye, ɩ xɛ ɩsɩ xɔɔ
sɩtanakɔɔrɩ hayaa ya? 

Sɩnxɔ  nʋ  ɩ  xɛ  yaa  saka,  ɩ  maa  ɩsɩ  xɔɔ
sɩtanakɔɔrɩɩ wʋraa ɩ nyʋbɔnʋ ya? 

Ɩa maa ɩsɩ mʋ dɩkɛ kpee wa! 

Bɛɛ nʋ xɛ nyʋbɔ, bɩ xɛ ɩsɩ baka tanɩ. Mɔ mɩ
ɩnʋ baakʋ, mɩ fa ɩ baka, mɩ yɔɔ a miye. Mɔ
mɩ xɛ san baakʋ lɛ yaa wɛ hɩnyɛ, xɔn fi lo
mɩ xɛ ɩsɩ. Mɩa maa ɩsɩ baakʋ lɛ vɩr ɩsɩ xɔn fi
xɔɔ sɩtanakɔɔrɩ yi. 

Nyelye, xɔɔ fa baakʋ, xɔ fi wɛ hɩnyɛ, halɛ
xɔ hɩnw hɩnw fɛw xɔɔ sɩtanakɔɔrɩ.  

Nyelye a sɛɛr xɔa Sɛɛrarɩ mɔ hɩtɔ lɔ xɔnaa
nʋnʋ  'pony,  xɔɔ  lɔ  xɔ  tɩɩti  xɔnaa
valandamɔ  fɛw  sɩtanakarɩ  yi.  'An'an.
Nyelye  xɛ  tonre,  xɔ  valandamɔ  fɛw
sɩtanakarɩ. Sɩnwrɩ fɛw mɔɔ lɔ xɔ xɛ ɩsɩbɩnʋ
mɔ bɩ tantan fɛw sɩtanakarɩ. Halɛ bɛɛ yaw
ay, xɔ xɛ nɩbɩ sɩnwrɩ fɛw. 

Nyelye a gɩbɛnnɩkɛwaka a fa hɩnxɔ yi. Bɩa
maa tɩɩ  Nyelye lɛ  bɛnnɩkɛnʋ nyʋn xɔ wɛ
gɩyɛ dɩkɛ yi. 

Nyelye  xɔaba  xɔɔ  lɔ  valandamɔ  fɛw
sɩtanakarɩ. Nyelye gbal xɔ 'lɩnkɛ gɩyɛ gɩyɛ
fɛw, xɔ gbal xɔ 'lɩnkɛ hɩnxɔ bʋlʋnbʋ. 

19



Bɛɛ yaw toon Nyelye a Sɛɛranʋ, bɩy kan
kɛyakarɩ  mɔ  Nyelye  xɛ  tonre  xɔ  vɩr  xɔ
valandamɔ fɛw sɩtanakarɩ. 

Nyelye xɛ nyʋbɔ sanr
Ɛɛ kannʋkɔ Nyelye a Sɛɛra, ɩy nɩ dʋkɔtɩ mɔ
xɔ xɛmʋza Nyelye tanɩ lɔ, xɔ lɔ xɛ kpenni
xɔa hɩtɔ sanr, xɔ lɔ xɛ nyʋbɔ sanr. 

Xɔɔ  nyʋbɔ  sanrhʋn  bɛnnɩ  gʋnbɔrɩ  fɛw.
Sʋwa  Nyelye  ti,  Bii  nu  xɛ  Nyelye  lɛ
Tonreduwa nʋ xɛ Nyelye, hɛɛn ti dʋkɔtɩ. 

2

Satan lɛ tonreŋmɔpʋ nʋ xɛ
dʋwɛɛ

Bɩ kpeny bɩ nɩ duu mɔɔnʋ

 Gʋʋn  nʋ  Nyelye  sɛɛr  xɛ  gʋʋn  nʋ
kanbɛy hɩn 'lɩnkɛ hɩnxɔ fɛw. 

 Xɔa  gowna  Nyelye  pɩr  nyʋbɔ,  xɔ
habɔ gʋʋn nʋ xɔ sɛɛr, a bɔ sɛbɛɛ.

 Nyelye tanɩ tenten lo kpeny, xɔ ɩsɩ fa
goon duu naarɩ a koorikeri. 

1. Gɩxɛlɛmʋ nʋ kɩrankɛbɩ, tanɩ a ti
xɔ  xɛmʋza  xɔ  fa  duu  naarɩ  a
koorikeri yi. 

2.  Nyʋn tanɩ a ɩsɩ fa duu naarɩ a
koorikeri yi. 

3.  Tonre tanɩ a ɩsɩ fa duu gowna a
koorikeri yi.

 Nyelye  xɔaba  xɔɔ  lɔ  ɩsɩ  fa  xɔa
gownaarɩ.

   1. Nyelye lo xɛ lɔxɔ nʋ gbal xɔ 'lɩnkɛ
gɩxɛlɛmʋ fɛw. 

 2.  Nyelye  xɔaba  tenten  lo  maa
karanpɩbɩ lɔxɔ nʋ 'pɩnnɩ xɔa gownaarɩ. 

   3. Nyelye xɔaba xɔɔ lɔ xɛ gɩxɔ nʋ tusi.

  4. Nyelye a fa wɛ gɩyɛ a kooti xɔ kay
nyʋn a kooti yi. 

5. Nyelye xɛ ta'lɩnkɛsɛ xɔ vɩr xɔ tɔ xɔati.

 

 Nyelye xɛ tonre, xɔa nʋnʋ hɩtɔ wa.

 Nyelye valandamɔ fɛw sɩtanakarɩ. 

 Nyelye xɛ nyʋbɔ sanr. Sʋwa lɛ Bii lɛ
Tonreduuwa.

Bɩ  dow  Nyelye  a  ɩsɩbiiye  gbɛrɩ  bɩ  law,
naakʋ bɩy nɩ lɔxɔ nʋ Nyelye xɛ.

Nyelye sankɛ tonrebo fɛw
Xɔa gownaa, Nyelye sankɛ gɩgonxo nu xɛ
tonre fɛw. Tonrebo nu ɩ sɛɛrɔ hɩn a gʋʋn
baakʋ  mɔɔ  fɛw,  xɔɔ  sɩxɔrɩ  lɔ  Nyelye
sankɛyɔ. 

Hɩn a tanɩ a ɩsɩ  ti  xɔ xɛmʋza hʋn kpeny
hʋn fa gowna a koorikeri yi. Nyelye lo xɛ
a hɩn fa daa. 

Nyelye gbal xɔ 'lɩnkɛ tonrebo. Xɔ kpenyyo
xɔ fa. Xɔɔ lɔ tɛnnɩkɔ. Nyelxo lo xɔ guti hɩn
lɔ fa.

Nyelye a ha tonrebo tɔgbɔrnama wa. Mɔ
xɔ  xɛmʋza  tonrebo  lo,  hɩn  vɩr  hɩn  xɛnʋ
lɔbɔ  nʋ  bɔa  tɛnnɩnʋ  tɔgbɔrnama  lɛ
kpoloko wa, hɩn maa yaa bakɔ nʋ hɩn kor
fɛw. 

Tonrebo a nyʋw nʋnaa lɛɛ yee yɔɔ yi. Halɛ
bɔɔ  bantɩ  nʋnaahʋn,  hɩn  maa  yee
kpokpo.  Gʋnnʋ  lɔ,  tonrebo  a  nʋnʋ
tɔgbɔrwɔ mʋ bɛɛnhʋn yi, lɛɛ xɔ xɛ dan wɛ
sɩyɛrɩ lɛ hɩn karanpɩ hɩn a hɩtɔ mʋ nyʋbɔɔ
xɔ kay mʋ wɛ gɩxɛlɛmʋ.   

Halɛ  mɔ  tonrebo  bal  tɔgbɔrnama  mɔ
Nyelye balɛɛ, hɩn a xɛ ɩsɩ valandamɔ fɛw
sɩtanakarɩ  yi.  Tonrebo  xɛ  ɩsɩ  baka  tanɩ
sɩtanakarɩ. 

Nyelye sankɛ tonreboo lɛ hɩn xɛ
xɔa boo  

Nyelye lo sankɛ tonreboo fɛw lɛ hɩn kor
Nyelxo lɛ vɩr xɛ xɔa boo. Naaxɔrɩ tonrebo
fɛw ɩsɩ  hɩn xɛ Nyelye a sʋmasɛbɔ.  A mɔ
Nyelye lo sankɛyɔ, Nyelye amʋ lɔ dʋkɔtɩ.
Nyelye sankɛyɔ lɛ hɩn xɛ lɔxɔ nʋ xɔy za hɩn
xɛ fɛw.  

Xɔɔxɛ ɩ maalɛ yɔɔ, ankɔ lɔy xɛ yɔɔxɔ a tɔsɛ?
Ɛɛ bandɛ sʋkparaka, xɔ kay ɩ taw sɔɔrɔkɔ,
ɛɛ lɔ xɛy tɔyɛ wa ya?  

Ɛɛ gi mɔ ɩ tɔ gɩxɔ nʋ ɩ tɛnnɩ fɛw, mɔɔ lɔ
Nyelye nʋnʋ bʋlaa lɛ tɔ gɩxɔ nʋ xɔ sankɛ
dʋkɔtɩ fɛw. 

Nyelye lo sankɛ tonrebo fɛw. Nyelxo lo xɔ
guti hɩn lɔ fa. Xɔ sankɛyɔ lɛ hɩn xɛ xɔa boo
lɛ vɩr kannʋ xɔa tennike. Tonrebo fɛw xɛ
Nyelye amʋ, mɔɔ nʋ xɔ bɛnnɩ xɔ ɩsɩ. 

Nyelye sankɛ tonrebo hɩn du
Nyelye sankɛ tonrebo fɛw hɩn du. Tanɩ a
ɩsɩ ti a ŋmɔpɩ xɔ kay a gɩka miye yi. Nyelye
a maa sankɛ gɩŋmɔpɩyɛ yi, xɔgumɔ Nyelye
du. Lɔxɔ nʋ xɔ xɛ gbɔɔ fɛw, xɔ kay lɔxɔ nʋ
xɔ xɛ sɛɛr, xɔ kay lɔxɔ nʋ xɔ xɛ xɛ fɛw, xɛ
gɩxɛlɛmʋ nʋ du.

 

Tonrebo a sankɛsɩnyɛ, Nyelye
hayɔ fɩllɩ gbʋna lɛ pananxɔ nʋ

wɛ gɩyɛ a woosi burkoori yi
Tonrebo  a  sankɛsɩnyɛ,  Nyelye  hayɔ  fɩllɩ
gbʋna  lɛ  pananxɔ  nʋ  wɛ  gɩyɛ  a  woosi
burkoori yi. Hɩn gi gʋnbɔ 'pony, hɩn nʋnʋ
maa  lɛ  xɛ  gʋgballɔ.  Lɛɛ  hɩn  a  nʋnʋ
pananga mɔ Nyelye wa. 

Nyelye gi fɩllɩ xɔ vɩr xɔ nʋnʋ pananga xɔ
'lɩnkɛ tonrebo fɛw. 

Tonreboo pʋ hɩn a maa kara yi
Tonrebo zɩɩ  lɔ ɩ  gbɔɔ Nyelye sankɛ lɛ xɛ
xɔa sʋmasɛbɔ? 

Nyelye sankɛyɔ 'pony halɛ bɩa maa karakɔ
lɛ giyo kpee yi.  Zɩɩ lɔ Nyelye xɛ xɔ lɔ maa
xɔ  sankɛ  tonrebo  mɔɔ  'pony,  a  kɛyaka,
pananga lɛ fɩllɩ lɔ kanrtɔrɩ mɔɔ? 

Mɔ Nyelye xɛ panantɔsɛ xɔxɔ lɔ xɛ xɔ xɛyɛ.
Nyelye nʋnʋ maa lɛ xɛ gɩxɔ nʋ xɔ kor xɔ
xɛ. 

Nyeltaarɩ lɔ tonreboo ɩsɩ duu 
Xɔa gownaarɩ, tonreboo fɛw ɩsɩ nyeltaarɩ
Nyelyenu. Nyeltaarɩ xɛ bakɔ nʋ Nyelye pɩr
xɔ xɛ xɔa kɩna, xɔ vɩr xɔ xɛnʋ bakɔ nʋ kɛrɛ.
Bɩa gi bakɔ nʋ xɔɔ bäänii ti wa, lɛɛ lɔxɔ nʋ
bɩ gi xɛ mɔ xɔɔ bäänii a baakʋ burkori yi.
Xɔɔ bäänii  'lɩnkɛsɩ  fɩɩnyɛ lɛ gɩraa lɛ patʋ.
Xɔ xɛ bakɔ nʋ tonreboo ɩsɩ duu Nyelyenu.

Lusifɛɛr a ɩsɩna duu nyeltaarɩ
Nyelye a hɩmangarɩ

Mɔ Nyelye sankɛ tonrebo,  hɩn a tɩɩnɩ  yi.
Wɔw ɩsɩ hɩn kɛrɛ, xɔ kay hɩn gi fɩllɩ, xɔ kay
hɩn gi gʋʋn hɩn 'lɩnkɛ wɔw. Tonre nu ɩsɩ a
gbal a 'lɩnkɛyɔ fɛw, hʋn lɔ bɔ ɩsɩ bɔ xɛ bʋllɛ
Lusifɛɛr.  Nyelye haan ɩsɩnakɛya nyeltaarɩ.
Ɩsɩna nʋ a ɩsɩ ti haan pananga lɛ maa wɛ
tonreboori. 

 

Lusifɛɛr a tennikaykanga
A mʋ Nyelye sankɛ Lusifɛɛr xɔ saan ɩsɩna
nʋ  'lekeri  a  kasa,  ɩsɩna  nʋ  saan  wɛ
tonrebo  a  taarɩ,  Lusifɛɛr  bɛnnɩ  a  kor
Nyelye, lɛ kan xɔa tennike, lɛ xɛ xɔa boo. 

Lɛɛ, mɔ xɔ la xɔnaa xɛ gbɛrɩ, hʋn dow ba
kɛrɛykɔ  lɛ  ba  fɩllɩgixo  lɛ  ba  ɩsɩnaa  xɔ  xɛ
dʋʋnhʋnnʋ  lɛ  pal  kasa.  A  pɩr  hɩnaa  tɩɩ
Nyelye  a  ɩsɩna  lɛ  xɛ  gɩxɛlɛmʋ fɛw  hɩn  a
fɩllɩwa. 

Lusifɛɛr xɛ lɔɔ nʋ kpeny a xɛ ŋmanysɛ. 

Ŋmanysɛ,  xɔ kay killi,  xɛ lɔxɔ nʋ kpee lɛ
lɔxɔ nʋ Nyelye kor. 

Wɛ tonrebo dʋw Lusifɛɛr ba
tennikaykanxɔrɩ

Tonrebo  nu  Nyelye  sankɛ,  poko  ti  hɩn
dʋw Lusifɛɛr nʋ ɩsɩ a xɛ hɩn a fɩllɩwaa. Hɛɛn
dʋkɔtɩ hɩn kay Nyelye a tennike a kanga. 

Nyelye kpeny xɔ gi lɔxɔ nʋ
Lusifɛɛr lɛ wɛ tonreboo ɩnʋ gbɔɔ
Nyelye  kpeny  xɔ  gi  lɔxɔ  nʋ  hɩnnʋ  kor
hɩnaa xɛ. 

Nyelye sankɛ tonrebo fɛw, xɔ kpeny xɔ gi
lɔxɔ ɩsɩ bɔɔ gbɔɔyabɔrɩ, xɔ gi lɔxɔ nʋ hɩnnʋ
kor hɩnaa xɛ. Xɔ giloza Lusifɛɛr gbalkɛ ba
hɩtɔ a kasa, a koro hɩnaa tɩɩ ban sankɛsɛ a
ɩsɩna. 

Nyelye  kpeny  xɔ  gi  ba  gbɔɔyabɔ  lɛ  wɛ
tonrebo nu siri  hɩn a gbɔɔyabɔ fɛw.  Wɛ

gɩyɛ a ti xɔ maa buunsi Nyelye a hinburi
yi. 

Gɩyɛ a maa xɛ lɛ xɔ tʋra Nyelye yi. Xɔ xɛ gi
gɩyɛ gɩyɛ fɛw lɛ law xɔlɔxɛ. Xɔ xɛ gi gʋʋn
nʋ bɩy gbɔɔ lɛ law dɩkɛ gbɔɔyaa lɔ yi bɩ
taarɩ.  Xɔ  valandamɔ  fɛw.  Xɔ  vɩr  xɔ  gi
gʋnbɔ fɛw.

Xɔ xɛ nɩ gɩyɛ gɩyɛ fɛw. Xɔ gi gɩyɛ gɩyɛ fɛw.

 

Nyelye nɩnnɩ Lusifɛɛr lɛ lɔbɔ nʋ
dʋwɛɛ bɔɔ ɩsɩnabɔrɩ Nyelye a

booxori  
Ɩ  gbɔɔza Nyelye maa zɛy Lusifɛɛr  tɩɩ  xɔa
ɩsɩna ya? 

Zɩɩ  lɔ  ɩ  gbɔɔ  Nyelye  xɛ  Lusifɛɛr  a  xɔɔ
migɩkagbɔɔyaarɩ?  

Ɩ tɩɩ wɛ hɩntɔsɛ xɔ kay wɛ pʋlɔsɛbɔ fɩllɩwa, ɩ
gbɔɔza aay barsɩ  lɛ  nʋʋlɛnʋ bɩpɩxɩna nʋ
ɔrɔ a kor hɩnaa suw ba ɩsɩnaa wa ya? Lɔɔ
nʋ gi gʋʋn a vɩr a kanbɛy, a bɛnnɩ a zɛy

nyʋjaga xɔ kay nyʋkpule tɩɩ ba ɩsɩna ya?
'An 'an wa!

Nyʋn nʋ gi gʋʋn maa zɛy ba bii nu koro
ba  hɩtɔ  pʋnkɛɛ  a  xɛ  ba  wʋraxɔ  a
tokpenyse ya?  'An'an!

Ankɔ lɔ fa a gi gʋʋn a 'lɩnkɛ Nyelye? Ankɔ
lɔ fa a kanbɛy a 'lɩnkɛ Nyelye? 

Nyelye  fa  kpokpo.  Xɔ  fa  xɔa  panangarɩ
xɔati. Xɔa nyʋw wɛ gɩyɛ lɛɛ ɩsɩ fa yi.

Xɔ fa duu gowna a koorikeri. Xɔɔ lɔ sankɛ
wɛ tonreboo. Xɔa maa dɛ lɛ Lusifɛɛr tɩɩ xɔa
ɩsɩna yi. 

Wɛ  gɩyɛ  a  maa  tɩɩ  Nyelye  a  ɩsɩna  wa,
xɔgumɔ xɔɔ lɔ xɛ Nyelxo xɔaba. Nyelxo nu
xɛ tonrebo ta ta'lɩnkɛsɛɛ, xɔ nɩnnɩ Lusifɛɛr
ba  ɩsɩna  nʋ  a  ɩsɩ  ti,  nʋ  xɛ  tonrebo  ta
fɩllɩwaa.  Nyelye  nɩnnɩ  tonrebo  nu  dʋw
Lusifɛɛrhʋn  dʋkɔtɩ  bɔɔ  ɩsɩnabɔrɩ
nyeltaaxɔrɩ. 

Nyelye du, xɔ vɩr xɔ nanpɩ xɔa gbɔɔyabɔrɩ
lɛ xɔa xɛɛwakarɩ. 

30



Nyʋn nʋ a xɛ gbɔɔ, xɔ kay nyʋn nʋ a xɛ xɛ
mɔ  Nyelye  ka  wa,  xɔɔ  nyʋnhʋn  a  maa
tʋrarɩ  Nyelye  xɔ  kay  lɛ  xɛ  xɔa  xɩna  yi.
Nyelye a maa zɛy Lusifɛɛr lɛ ba dʋwsɛbɔɔ
bɔ ɩsɩ nyeltaarɩ yi. 

Nyelye tɛnnɩ datusiye xɔ saw
Lusifɛɛr lɛ tonrebo nu dʋwɛɛ  

Nyelye  tɛnnɩ  wɛ bääni,  bakɔ nʋ 'paka a
doro  lo  fi  kpokpo,  bɔ  xɛ  bʋllɛ  bäänii
datusiye. Xɔ tɛnnɩɩ xɔ sasɩ. Xɔɔ daxɔ lɔ xɔy
dʋ Lusifɛɛr  lɛ  tonrebo nu dɛ  hɩn dʋwɛɛ.
Wʋa kayɔ Nyelye a tennike a kanga lɛ xɔ
zɛywʋ yi. 

Xɔ  xɛ  paankɛ  lɔbɔ  nʋ  xɛ  kay  xɔa  bʋlaa
kpokpo.  

Lusifɛɛr lɛ ba tonreŋmɔpʋ
nyaasɩ Nyelye

Lusifɛɛr  lɛ  tonrebo  nu  dʋwɛɛ  nyaasɩ
Nyelye lɛ gɩkɛyakɔ nʋ Nyelye kor fɛw. Lɛ

gow  gɩraxɔ  nʋ  Nyelye  nɩnnɩbɔ  ti  lɛ  yi
dannʋ daa gɩraa, Lusifɛɛr lɛ xɔɔ tonreboo
xɛnʋ nʋʋlɛnʋ Nyelye sɩnwrɩ fɛw, hɩn xɛ kor
hɩnaa pʋta lɔxɔ nʋ xɔ xɛ xɛ dʋkɔtɩ.

Lusifɛɛrhʋn lɔ bɔ xɛ bʋllɛ Satan naakʋ, xɔa
naa xɛ nyaasɩsɛ lɛ kiise. 

Tonrebo  nu  xɛ  dʋwɛɛ  lɔ  bɔ  xɛ  bʋllɛ
tonreŋmɔpʋ.  Satan  xɛ  Nyelye  a
nyaasɩsɛbɔ tokpenyse. Satan xɛnʋ nʋʋlɛnʋ
Nyelye gɩrɔ lɛ dʋmɔ fɛw. A xɛ waar bʋlaa
lɛ kor hɩnaa pʋtanʋ lɔxɔ nʋ Nyelye xɛ xɛ
fɛw.  Tonreŋmɔpʋ  nʋ  dʋwɔ  Satan  xɛ
dankɛɛrɩ xɔɔ nʋʋlɛkɔrɩ. 

Satan  lɛ  xɔɔ  tonreŋmɔpʋʋ a  fi  nyeltaarɩ
danwa. Satan lɛ ba tonreŋmɔpʋ burkori lo
hɩn ti naakʋ.

3

Nyelye sankɛ gɩyɛ gɩyɛ fɛw
gɩtɩɩkay 

Bɩ  nɩ  mɔ  Nyelye  sankɛ  tonrebo  lɛ  mɔ
Lusifɛɛr  lɛ  wɛ  tonrebo  yee  wʋlaykɛrɩ
Nyelyenu bɩ law. 

Nanakʋ bɩy tʋʋnɩ mɔ Nyelye lo sankɛ gɩyɛ
gɩyɛ  fɛw.  gɩxɔ  nʋ  xɛ  gɩsankɛwaka  pɛpɛ,
Nyelye lo sankɛyɛ xɔa gownaarɩ.

Duu Naarɩ 1.1 

Duu  naarɩ  Nyelye  sankɛ  nyelye  lɛ
burko

Nyelye sankɛ gɩyɛ gɩyɛ fɛw
gɩtɩɩkay 

A duu naarɩ a koorikeri burko a ɩsɩ fa wa,
gɩraa a ɩsɩ fa wa, fɩɩnyɛ a ɩsɩ fa wa, patʋ a
ɩsɩ  fa  wa,  halɛ  wɛ  gɩyɛ  tanɩ  a  ɩsɩ  fa  yi.

Nyelye tanɩ  tenten lo ɩsɩ  fa duu naarɩ  a
koorikeri. 

A  xɔ  mʋ,  bɛkɛ  lɔ  Nyelye  tɩɩ  xɔ  tɛnnɩnʋ
burko,  fɩɩnyɛ,  gɩraa,  patʋ  lɛ  wɛ  gɩxɛlɛmʋ
fɛw? 

Ɛɛ nʋ xɛ nyʋbɔ, bɛkɛ lɔ ɩ xɛ tɩɩ lɛ tɛnnɩnʋ
gbelye? A lɛ bɔɔ za dɩwɔ a fa wa, xɔ kay lɛ
dɩwkpetiwo lo a fa wa, ɩ maa tɛnnɩ gbelye
ya? Ɩ maa tɛnnɩ gbelye gɩtɩɩkay ya? 

A ɛɛ nʋ xɛ yɩrabɔ, ɩ xɛ tɩɩ ŋmanbu lɛ zɛɛlɛ
gʋmʋ, lɛ tɩɩyɔ lɛ tɛnnɩ ŋmanmɔ, laa zɩɩ? Lɛ
bɔɔ za ŋmanbu a fa wa, bɛkɛ lɔ ɩy xɛ?  Ɩ
maa zɛɛlɛ mʋ ɩ gʋmʋʋ ya?  Ɩ maa tɛnnɩ
xɔɔ gɩxɛlɛmʋʋ gɩtɩɩkay ya? 

A  ɛɛ  nʋ  xɛ  bipɔɔ,  ɛɛ  xɛ  tɛnnɩ  ɛɛ  ta
wellegɩxɛlɛmʋ dɩwɔnʋ. Lɛ bɔɔ za dɩwɔ a fa
wa,  ɩ  maa tɛnnɩ  ɩ  wellegɩxɛlɛmʋʋ ya?   Ɩ
maa tɛnnɩkɔ gɩtɩɩkay ya? 

Kpey, tanɩ a ti ɩ sʋndɛkɔ a maa tɛnnɩ wɛ
gɩyɛ gɩtɩɩkay yi. Xɔ bɛnnɩ bɩ woo wɛ gɩyɛ
lɛɛ maa gow gɩxɔ nʋ bɩ kor bɩ tɛnnɩ fɛw.
Gʋnnʋ lɔ wa ya? 

A xɔ mʋ, bɛkɛ gɩyɛ lɔ Nyelye xɔɔ ɩsɩnʋ lɛ
sankɛnʋ wɛ gɩxɛlɛmʋʋ gownaarɩ? 

Wɛ gɩyɛ ɩsɩ fa gownaarɩ xɔ xɛmʋza xɔɔ lɔ
Nyelye tɩɩ  xɔ  sankɛnʋ 'leke lɛ  burko ya?
Kpey,  wɛ  gɩyɛ  a  ɩsɩ  fa  xɔ  xɛmʋza  xɔɔ  lɔ
Nyelye maa tɩɩ yi. Nyelye xɛ gɩyɛ gɩyɛ fɛw
gɩtɩɩkay. 

Sʋwa  Nyelye,  lɛ  Bii  nu  xɛ  Nyelye,  lɛ
Tonreduwa nʋ xɛ Nyelye, sankɛ gɩxɛlɛmʋʋ
fɛw gɩtɩɩkay. 

Nyelye xɛ panantɔsɛ
Zɩɩ lɔ xɔ xɛ Nyelye lo maa xɔ sankɛ gɩyɛ
gɩyɛ fɛw gɩtɩɩkay?  Nyelye xɔɔ maa xɔ xɛ
mʋ,  xɔgumɔ  wɛ  gɩyɛ  a  ti  a  Nyelxo
kpʋlɔwɛrɩ  yi.   Xɔ  maa xɛ  lɔxɔ  nʋ xɔ  kor
xɔnaa xɛ. Ɩ dow lɔxɔ nʋ xɔ xɛ fɛw gɩtɩɩkay.

Wɛ nyʋn ti hʋn vɩr hʋn kanbɛy hʋn 'lɩnkɛ
Nyelye ya?  Ɩ  kanbɛy ɩ 'lɩnkɛ Nyelye ya?
Satan kanbɛy a 'lɩnkɛ Nyelye ya? Wɛ tonre
ti a kanbɛy a 'lɩnkɛ Nyelye ya? Wɛ gɩyɛ ti a
Nyelye kpʋlɔ xɔa xɛɛrɩ ya? 

Kpey, Nyelye maa xɛ lɔxɔ nʋ xɔ kor xɔnaa
xɛ fɛw. 

Nyelye gi gʋʋn gʋʋn fɛw 
Zɩɩ lɔ Nyelye xɛ xɛ lɛɛ maa gi gɩxɛlɛmʋ fɛw
lɛ xɛ? 

Xɔɔxɛ mɩ kor mɩ tɛnnɩ gboko, xɔ bɛnnɩ mɩ
bib lɔbɔ nʋ giye tɛnnɩ mɔ bɔ xɛ tɛnnɩkɛ. 

Xɔɔxɛ  mɩ  yɩra  nyʋw  gʋnmɩ,  ɛɛ  nʋ  xɛ
yɩrabɔɔ ɛɛ lɔ maa karanpɩɩ mɔ bɔ xɛ zɛɛlɛɛ. 

Bɩpɔ  a  maa  yallɛ  xɔ  kay  lɛ  sɛɛr  bɔ  laa
tʋʋnɩkɛyɔbɔ wa ya yi.

Bɩpɩtɩrɩbɔ  a  maa  yaa  saka  xɔ  kay
bʋsangoroyke, xɔ kay lɛ maalɛ yɔw, xɔ kay
lɛ gwa daansʋkpɛw, xɔ kay lɛ xɛ dɩɩyɛ bɔ
laa tʋʋnɩkɛyɛbɔ wa ya yi. 

Xɔ  bɛnnɩ  bɩ  tʋʋnɩ  mɔ  bɔ  xɛ  xɛ  xɔɔ
gɩxɛlɛmʋʋ. 

Tonrebo  nu  Nyelye  sankɛ,  hɩn  a  gi
gɩxɛlɛmʋ fɛw lɛ xɛ yi. 

Wɛ nyʋn maa tʋʋnɩkɛ Nyelye ya?  Nyelye
ɩnʋ waar nyʋn lɛ a karanpɩhɩnaa mɔ a xɛw
lɛɛ sankɛ 'leke lɛ burko ya?  Kpey. 

Nyelye gi gʋʋn gʋʋn fɛw, xɔ maa xɛ lɔxɔ
nʋ xɔ kor xɔnaa xɛ fɛw.

Wurinbike lo ɩsɩ burkoori 
Duu Naarɩ 1.2  

A burko ɩn fa, xɔa tɩɩnɩ burko tonwa.
Xɔa  ɩsɩnʋ  wɛ  gɩyɛ  wa.  A  wurinbike
sinpi ɔgbalaka a linge. 

Gɩrɔ  gʋlawa balɛ,  dʋmɔ fɩsɩl  balɛ,  ɩy kor
xɔxɔ ya? 

Lɛ bɔɔ za gʋlawaka, gaa welle wɛ lanpa a
gʋlawaka xɔ kay wɛ gʋlawaka dɩkɛ kpee a
fa burkoori yi, zɩɩ lɔ xɔy ɩsɩ?  Ɩay maa nɩ
bakʋ nʋ ɩ yaw yi. Ɩay maanʋ nɩ ɩ wɔw yi. 

Xɔ  gownaarɩ,  gʋlawaka  a  ɩsɩ  fa  yi.
Wurinbike ɩsɩ xɔ sinpi burkoo fɛw. Dʋkɔtɩ
burxɔnywaka  a  ɩsɩ  fa  yi.  Nafʋlɔkɔ  lɔ  ɩsɩ
burkoori fɛw. 

Tonreduwa nʋ xɛ Nyelye
tʋwamɩ lɛ sankɛ gɩyɛ gɩyɛ fɛw a

law
Duu Naarɩ 1.2  

...A  Nyelye  a  tonre  ɩsɩkɛnʋ  fɛw,  a
dʋbakɛ mɔɔnʋ limi xɛ tɩla nyelyeri.

Gɩyɛ a ɩsɩ fa burkoori yi, lɛɛ Tonreduwa ɩsɩ
fa.  A tʋwamɩ lɛ  gow boonagballa  nʋ xɛ
gɩyɛ gɩyɛ fɛw xɔa sankɛɛ a law. 

Nyelye  a  xɛ  dɛɛ  yi.  A  dʋkɔtɩ  gɩraarɩ  lɛ
dʋmaka  a  ɩsɩ  fa  xɔɔ  sɩxɔrɩ  yi,  lɛɛ
Tonreduwa nʋ xɛ Nyelye tʋwamɩ lɛ gow
boonagballa nʋ xɛ gɩyɛ gɩyɛ fɛw a sankɛɛ
a law.

Nyelye tanɩ lɔ tenten, xɔ lɔ xɛ nyʋbɔ sanr,
Sʋwa  Nyelye,  Bii  nu  xɛ  Nyelye  lɛ
Tonreduwa  nʋ  xɛ  Nyelye.  Xɔɔ  nyʋbɔɔ
sanrɛkɔ lɔ taalɛkɛ bɔ boo wɔɔrɩ bɔ sankɛ
gɩyɛ gɩyɛ fɛw. 

1. Tokpeny gɩraa xɛ gʋlawaka a sankɛɛ.

Duu Naarɩ 1.3  

A Nyelye la: gʋlawaka, xɔ-gʋla. A xo
yi xɔ gʋla gʋnnʋ.

Ɩ maa ɩsɩsɩ lɛɛ sɛɛr lɛ la: gʋlawaka xɛ, lɛ xɔ
xɛ ya?  Ɩ maa xɛ xɔxɔ ya?  Kpey! 

Lɛɛ  Nyelye,  bʋlaa  lɔ  xɔɔ  ha  gʋlawaka lɛ
gʋlarɩ wurinbike. Zɩɩ lɔ Nyelye gi xɔ tɛnnɩ
gʋlawakɔ?  Nyelye gi bakɔ nʋ xɔ guwnu
gʋlawakɔ, xɔ gu mɔɔ nʋ xɔ xɛ lɔxɔ nʋ gi
gɩyɛ  gɩyɛ  fɛw.  Wɛ  gɩyɛ  a  fa  a  Nyelye
kʋrʋkɛ yi. 

Gʋlawaka  a  kpeny  xɔ  ɩsɩ  fa  hɩnxɔ  yi.
Nyelye lo  yi  xɔ sankɛ gʋlawakɔ.  Xɔ xɛyɛ
xɔa sɛɛranʋ kput. 

Duu Naarɩ 1.4 

A Nyelye nɩ mɔɔnʋ gʋlawakɔ kɛrɛ, xo
kpenike  nyor,  gʋlawaka  boko  tanɩ,
wurinbike boko tanɩ tɩ.

39



Gʋlawakɔ  nʋ  Nyelye  sankɛ  ɩsɩ  xɔ  kɛrɛ
kɛyakarɩ.  Lɔxɔ  nʋ Nyelye  xɛ  xɛ  fɛw kɛrɛ,
xɔgumɔ xɔa pɛpɛɛn du. 

Gɩxɛlɛmʋ nʋ Nyelye sankɛ fɛw, sɩnxɔ nʋ xɔ
xɛ sankɛyɛ law, xɔ xɛ la: xɔ kɛrɛ. Xɔ ɩsɩ xɔ
kɛrɛ gʋnnʋ. Xɔ ɩsɩ xɔ du. 

Lɔxɔ  nʋ  Nyelye  xɛ  xɛ  fɛw  kɛrɛ  kɛyakarɩ.
Bɛkɛ lɔ xɔ tɩɩti xɔ lɔ mʋ?  Ay!  Xɔa gu wɛ
gɩyɛrɩ  wa,  xɔgumɔ  xɔ  kɛrɛ.  Nyelye  du.
Nyelye a nʋnʋ wɛ ŋmɔpɩyɛ yi. Nyelyenu,
gɩyɛ  gɩyɛ  fɛw  xɛ  xɛ  kɛyakarɩ  mɔɔ  nʋ  xɔ
bɛnnɩ xɔ xɛ. 
Duu Naarɩ 1.5 

A  Nyelye  bʋllɛ  gʋlawakɔ  gɩraarɩ,  xɔ
bʋllɛ wurinbike dʋmaka. A kenbereke
yi, hakumiye dʋkɛrɩ xɔ xɛ gɩraa tanɩ. 

Mɔ  Nyelye  sankɛ  gʋlawaka,  xɔa  fow  fa
wurinbike fɛw yi. 

Xɔ  zɛy  wurinbike  a  wɛ  gbitiye  lɛ  xɔɔxɛ
dʋmaka. Nyelye bʋllɛ gʋlawakɔ gɩraarɩ, xɔ
lɔ bʋllɛ wurinbiko dʋmaka. Xɔ xɛ tokpeny
gɩraxɔ lɔ, hɩnxɔ a gownaarɩ. 

2. Nyorke gɩraa xɛ bääni  nu burko lɛ
nyeltaarɩ hɩn a sʋndɛkɔ ba sankɛɛ. 

Duu Naarɩ 1.6-8 

A  Nyelye  la:  ɔwɔ  nʋ  fa,  xɔ  bɛnnɩ
nyelbunw vanɩkɔ lɛ  hɩn-vanɩ.  7  A xɔ
tɛnnɩ nyelbunw, xɔ vanɩkɔnʋ. Wɛ ɔkɔ
ɩsɩ taarɩ,  wɛɛ ɩsɩ natɩrɔ.  A xo yi xɔ xɛ
mʋ  gʋnnʋ.  8  A  nyelbunw  nʋ  vanɩ
ɔwɔ,  Nyelye  bʋllɛkɛ  nyelye.  A
kenbereke yi, hakumiye dʋkɛrɩ,  xɔ xɛ
xɔa nyorke gɩraa. 

3. Sanrkɛ gɩraa xɛ burtɩtɛɛ, nafʋlɔwɔ lɛ
gɩxɛlɛmʋfuwwo  nu  burkoori  hɩn  a
sankɛɛ. 

Duu Naarɩ 1.9, 10 

A Nyelye vɩr xɔ sɛɛr tɩ, xɔ la: ɔwɔ nʋ fa
natɩrɔ,  hɩn-taalɛkɛ  boko  tanɩ  lɛ  zɛy
burko san. A xo yi xɔ xɛ mʋ gʋnnʋ. 10
Xɔ bʋllɛ xɔnywakɔ burko, xɔ bʋllɛ ɔwɔ
nafʋl-ɔwɔ. A xɔ nɩ mɔɔnʋ hɩn kɛrɛ, xɔ
dʋʋnyɛnʋ.

Xɔa  gowna  ɔkɔ  tɩɩ  burtɩtɛɛxɔ  fɛw.
Burxɔnywaka a ɩsɩ fa yi, xɔ yaa xɔ dannʋ
gɩraxɔ nʋ Nyelye ha ti ɔkɔɔ bʋlaa xɔ 'par
laa ɩsɩ bakɔ nʋ xɔ pɩr xɔ sakɛ. 

Nyʋn maa la:  nafʋlɔkɔ xɔ kay gbooreke,
'pa fa! ya?

Nyʋn tanɩ a maa xɛ xɔɔ wa, Nyelye xɔaba
tenten lo maa xɛ xɔɔ. Xɔgumɔ xɔɔ lɔ sankɛ
ɔkɔ burkoori, a xɔɔ lɔ maayɛ lɛ karanpɩkɛ
lɔxɔ nʋ xɔ bɛnnɩ xɔ xɛ.  
Duu Naarɩ 1.11-13  

A xɔ vɩr xɔ sɛɛr, xɔ la: burko zɛy hayaa
fu la taarɩ isibiwri lɛ ɩsɩnʋ hɩn a biw lɛ
dɩwɔ baala baala hin-fu lɛ nyeb ɩsɩnʋ
hɩn a biw tɩ. A xo yi xɔ xɛ mʋ gʋnnʋ.
12  A  gʋnnʋ  lɔ  burko  xɛ  hayaxɔ  fu
isibiwri lɛ xɔa biw. A dɩwɔ fu tɩ isibiwri,
hɩn  a  nyebwonu  hɩn  a  biw  baala
baala. A Nyelye nɩ mɔɔnʋ hɩn kɛrɛ, xɔ
dʋʋnyɛnʋ. 13 A kenbereke vɩr  xo yi,
hakumiye  dʋkɛrɩ,  xɔ  xɛ  xɔa  sanrkɛ
gɩraarɩ.

42



Nyelye  sankɛ  dɩwɔ  ɩsɩbiwri  fɛw.  Xɔ  ha
dɩwnyebwoo ɩsɩbiw kpeeta kpeeta. 

Lɔxɔ nʋ Nyelye sankɛ fɛw xɛ mɔ xɔ bɛnnɩ
xɔ  xɛ  dʋkɔtɩ.  Bɛkɛ  lɔ  xɔ  tɩɩti?  Xɔgumɔ
Nyelye xɛ 'pɔrɛ Nyelye. 

Ɩ  nɩ  mulangi  dɩyaa.  Ɛɛ  yee  mulangi
wʋyaka,  ɩy  gbɔɔza  dɔnkuti  kɛyaka  lɔ.
Nyelye  a  sa  'lepuu  fɛw  boko  tanɩ  wa.
Nyelye tɛnnɩ dɩwɔ halɛ lɛ wɛ gɩxɛlɛmʋ fɛw
dɩkɛ  nanpɩwakanʋ.  Xɔgumɔ  Nyelye  xɛ
'pɔrɛ Nyelye. 

Lɛɛ bɛkɛ lɔ xɔ tɩɩti Nyelye lo sankɛ dɩwɔ?
Xɔ sankɛyɔ bɩ kooti. Nyelye tɛnnɩ dɩwɔɔ xɔ
saw nyʋbɔ nʋ xɔ kpeny xɔ giloza xɔnaay
sankɛ dɩkɛ. Nyelye xɔɔ sankɛyɔ xɔ habɩ, xɔ
mɔ xɔ kɛrɛ xɔ vɩr xɔ xɛ kori. 

Bɛkɛ  lɔ  xɔ  tɩɩti  Nyelye  lo  sankɛ
dɩwnyebwo?  Ɩ  gbɔɔza  kʋmaan  lɔ  dan
Nyelye  a  xɔ  gbɔɔ  xɔnaa  tɛnnɩ  xɔa  dɩɩlɔ
xɔati ya?  

Ɩ  gbɔɔza  mɔɔ  lɔ  xɔ  'pɩnnɩ  ya?   Kpey,
Nyelye a nʋnʋ tɔgbɔrwɔ mʋ bɛɛnhʋn lɛ

kʋmaan damɛɛ yi. Nyelye a nyʋw dɩɩlɔ yi.
Nyelye  tɛnnɩ  dɩwnyebwo  lɛ  habɩ,  xɔa
kɛyaka lɛ xɔa kori lo xɔ tɩɩti. 

Nyelye  sa  xɔɔ  gɩxlɛmʋkɛyyɔɔ  hɩnxɔ  lɛ  bɩ
wooyo lɛnʋ mɔnnʋ. 

Lɔxɔ nʋ Nyelye xɛ fɛw gownaarɩ ɩsɩ xɔ kɛrɛ.
Ŋmɔpɩyɛ a ɩsɩ ti yi. Xubu lɛ hayŋmɔpʋ a ɩsɩ
fa duu mɔ xɔ daa yi. Dɩwnyebwo a ɩsɩ ti
hɩn  nʋnʋ  kwalaxɔ  nʋ  maa  kʋ  yi.
Dɩwnyebwoo  a  ɩsɩnʋ  nyɛnbaka  yi.  Gɩyɛ
gɩyɛ fɛw ɩsɩ xɔ du, xɔgumɔ Nyelye du. Xɔa
maa xɛ gɩŋmɔpɩyɛ yi. Lɔxɔ nʋ xɔ xɛ fɛw du.

 

4. Nakɛ gɩraa xɛ gɩraa, lɛ fɩɩnyɛ lɛ patʋ
hɩn a sankɛɛ. 

Duu Naarɩ 1.14-19 

Nyelye vɩr xɔ sɛɛr, xɔ la: gʋlazɩnɔ, hɩn-
gʋla  nyelyeri  lɛ  karanpɩ  sɩnyɛ  sɩnyɛ
fɛw xɔa naa lɛ vanɩ gɩraarɩ lɛ dʋmaka
lɛ  fɩnwrɩ  lɛ  dɩwrɩ  fɛw  tɩ,  15  lɛ  xɔɔ
gʋlazɩnɔ lɔ yinu gʋlawaka burkori.  A
xo yi xɔ xɛ mʋ gʋnnʋ. 16 A xɔ tɛnnɩ

gʋlazɩnɔ gbalɔ nyor,  lɔxɔ nʋ gbal  xɔ
la:  xɔ-tɔ gɩraarɩ.  A lɔxɔ nʋ zel,  xɔ la:
xɔ-tɔ dʋmaka. Xɔ vɩr xɔ tɛnnɩ patʋ tɩ.
17  A Nyelye  tɛnnɩ   xɔɔ  gʋlazɩnɔ,  xɔ
sasɩ  nyelyeri  lɛ  hɩn  maa  gʋlakɛ
burkoo. 18 Tanɩy tɔ gɩraarɩ lɛ tanɩ tɔ
dʋmaka.  Xɔlɔmʋ  hɩn  maa  vanɩ
gʋlawakɔ lɛ wurinbike. A xɔ nɩ mɔɔnʋ
hɩn  kɛrɛ,  xɔ  dʋʋnyɛnʋ.  19  A
kenbereke vɩr xo yi, hakumiye dʋkɛrɩ,
a xɔ xɛ xɔa nakɛ gɩraarɩ.

Nyelye  sankɛ  gɩraa,  lɛ  fɩɩnyɛ  lɛ  patʋ.  Xɔ
sankɛyɔ xɔa sɛɛranʋ kput. Ankɔ lɔ maa xɛ
xɔxɔ a kpoo? Nyelye xɔaba xɔɔ lɔ maa xɛ
xɔxɔ. Xɔ maa xɛ lɔxɔ nʋ xɔ kor. 

Nyelye valandamɔ fɛw. Nyelye fi bakɔ nʋ
gɩraa ti,  bakɔ nʋ fɩɩnyɛ  ti,  xɔ  fi  bakɔ nʋ
patʋ  ti;  xɔɔ  sɩxɔrɩ  dʋkɔtɩ  Nyelye  baakʋ
burkori. Nyelye valandamɔ fɛw sɩtanakarɩ. 

Gɩraa lɛ fɩɩnyɛ lɛ patʋ nʋ fi 'lekori, zɩɩ xɔ xɛ
xɔɔ  gɩxɛlmʋʋ  laa  xɛ  wor  wa?  Gaa  tɩɩ

neereke wʋ dʋ nyeltaarɩ, xɔ xɛ vɩr wor xɔɔ
dereenu. Laa zɩɩ? 

A  Nyelye  gi  mɔ  xɔ  xɛw  gʋnbɔ  fɛw.  Xɔ
inkeyo  fi  nyeltaaxɔrɩ  xɔa
panangballakanʋ. Gʋnnʋ lɔ, Nyelye gi mɔ
xɔ xɛw gʋnbɔ fɛw, lɛɛ mɔ xɔ xɛ panantɔsɛ,
xɔ maa xɛ lɔxɔ nʋ xɔ kor. 

Nyelye sankɛ fɩɩnyɛ lɛ patʋ lɛ hɩnnʋ dʋw
xɔɔ 'pɔrɛ tanaa dɩwrɩ dɩwrɩ fɛw. Xɔ xɛ 'pɔrɛ
Nyelye,  Lɔxɔ  nʋ  xɔ  xɛ  fɛw  xɛ  dʋw  xɔa
'pɔrɛbɔ.  Xɔa  gownaarɩ  Nyelye  sankɛ
gɩxɛlɛmʋ fɛw mɔ hɩn bɛnnɩ hɩn ɩsɩ dɩkɛ. Lɛɛ
xɔxɔ fɛw xɔgumɔ xɔ xɛ 'pɔrɛ Nyelye. 

Sɩnwrɩ sɩnwrɩ fɛw, ɩy nɩ gɩraa hab, ɩ giloza
Nyelye lo sankɛyɛ, xɔɔ lɔ xɛ vɩr xɛyɛ lɛ xɔ
hab  lɛ  xɛyɛ  lɛ  xɔ  gba.  Xɔ  xɛyɛ  mʋ  lɛ
xɔɔlɔmʋ bɩ maa boo, lɛ dɩ, lɛ dɛɛ. 

Xɔ siye mʋ lɛ xɔɔlɔmʋ bɩ dɩɩlɔ maa fu lɛ
gbala.  Fɩɩnyɛ  lɛ  patʋ  lɔ  ɩ  xɛ  kɔrsɩ  lɛɛ  gi
gwasɩnyɛ, ɛɛ dow patʋ, ɩ xɛ gi sɩnxɔ nʋ ɩ
bɛnnɩ ɩ kʋndɛ lɛ sɩnxɔ nʋ ɩ bɛnnɩ ɩ kʋtɩ. 

Nyelye sara xɔɔ gɩxɛlɛmʋʋ fɛw. Sɩnxɔ nʋ ɩ
xɛ nɩ fɩɩnyɛ lɛ patʋ, xɔ bɛnnɩ ɩ tʋndɛ lɛ bib
ankɔ lɔ sankɛyɔ lɛ xɛyɔ lɛ hɩn nʋ dʋw xɔɔ
'pɔrɛ tanaa sɩnwrɩ fɛw. Xɔa xɛ Nyelxo nu
xɛ kpaasa yi. Bɛɛ za xɔ dʋʋnnʋ Nyelye, xɔ
bɛnnɩ gʋnbɔ xɛ mɔ hɩn bɛnnɩ hɩn xɛ. 

Gɩraa, fɩɩnyɛ lɛ patʋ, Nyelye sankɛ ɩsɩ hɩn
kɛrɛ fɛw. Xɔ ɩsɩ xɔ dʋʋnnʋ Nyelye kɛyakarɩ.
Xɔ du, a lɔxɔ nʋ xɔ xɛ xɛ fɛw du dʋkɔtɩ. 

5. Tɔkɛ gɩraa xɛ ɔgɩxɛlɛmʋ lɛ limu hɩn a
sankɛgɩraa. 

Duu Naarɩ 1.20-23 

A  Nyelye  vɩr  xɔ  sɛɛr,  xɔ  la:  ɔkɔ  zɛy
gɩgonbolwaka san la  miye  'pony lɛɛ
bol, lɛ linferwo, hɩn-san burkori lɛ fer
nyelyeri  tɩ.  21  A  gʋnnʋ  xɔ  tɛnnɩ
ɔnamɔ nʋ gbala kɛyakarɩ lɛ lɔbɔ nʋ xɛ
bolwo, hin yi hɩn pʋ 'pony inu bol ɔkɔ
a  mixo.  A  xɔ  vɩr  xɔ  tɛnnɩ  linferwo
tawɔrɩ tawɔrɩ nu fero nyelyeri tɩ. A xɔ
nɩ mɔɔnʋ hɩn kɛrɛ, xɔ dʋʋnyɛnʋ.  22

Xɔ hayɔ xɔa kɛyakɔ, xɔ la: i-kun lɛ pʋ
'pony  lɛ  kanrkɛ  nafʋl-ɔwɔ  burkori  lɛ
linferwo  ɩ-pʋ  'pony  hɩnxɔ  tɩ.  23  Xɔ
law,  kenbereke  vɩr  xo  yi,  hakumiye
dʋkɛrɩ, xɔ xɛ tɔkɛ gɩraarɩɩ.

Tɔkɛ  gɩraxɔrɩ  Nyelye  kolle  nafʋlɔwɔɔ  lɛ
parɔɔ  xɔ  la:  hɩn  kantɩ  bʋsanbɔ  lɛ  wɛ
ɔnamɔ. Mɔ Nyelye sɛɛr xɔxɔ, nafʋlɔwɔɔ lɛ
parɔɔ  kantɩ  bʋsanbɔ  lɛ  ɔnamɔ  ɩsɩbiwri
ɩsɩbiwri fɛw. 

Nyelye sankɛ dʋkɔtɩ limu lɛ gɩgonbo nu xɛ
feren  fɛw.  Xɔ  sankɛ  bʋsanbɔ  lɛ  limu
ɩsɩbiwri ɩsɩbiwri fɛw. 

Gballɔ ti, tɩrɩpʋ ti. Banyɔ ti, buunbo ti, biru
ti....  Xɔ  sankɛ  bʋsanbɔ  lɛ  hɛɛn  ɩsɩ  ɔkɔ  a
miye,  xɔ  sankɛ  limu  lɛ  hɛɛnnʋ  feren
nyelyeri. 

Nyelye  xɔaba  tenten  lo  maa  sankɛ
bʋsanbɔ  lɛ  limu  nʋ  nʋnʋ  gon,  nʋ  maa
kume ti bɩpɔ lɛ hɩn tɩɩnɩkɔ. 

Ɩ tʋndɛ lɛ giloza Nyelye lo sankɛ bʋsanbɔ
lɛ  limu  fɛw.  Xɔa  gʋgiye  lɛ  xɔa  pananga

balti  wa xɔɔ namɔɔ hɩn a tanɩ aay ɩsɩ  fa
hɩnxɔ yi. 

A zɩɩ  lɔ  xɔ  xɛ  Nyelye lo  gi  xɛ  gʋlawaka,
burxɔnywaka,  nafʋlɔwɔ  lɛ  parɔ,  dɩwɔ
ɩsɩbiwri  fɛw,  patʋ,  fɩɩnyɛ  lɛ  gɩraa,  limu lɛ
bʋsanbɔ? Nyelye gi xɔɔ gɩxɛlɛmʋʋ xɛ fɛw.
Xɔgumɔ Nyelye gi gɩyɛ gɩyɛ fɛw. Xɔ maa
xɛ gɩxɔ nʋ xɔ kor xɔ xɛ fɛw. 

6. Tɔtanɩkɛ gɩraa xɛ nama a sankɛgɩraa

Duu Naarɩ 1. 24, 25 

A Nyelye vɩr xɔ sɛɛr, xɔ la: burko zɛy,
namɔ  san  isibiwri  isibiwri,
wʋragɩxɛlɛmʋ  lɛ  haygɩxɛlɛmʋ  lɛ
gɩxɛlɛmʋ zɩɩtʋ nʋ fa burkori fɛw, hɩn-
san.  A  xo  yi  xɔ  xɛ  mʋ  gʋnnʋ.  25
Nyelye  tɛnnɩ  wʋragɩxɛlɛmʋ  lɛ
haygɩxɛlɛmʋ  lɛ  gɩxɛlɛmʋ  zɩɩtʋ  nʋ
burko,  tawɔrɩ  tawɔrɩ  fɛw.  A  xɔ  nɩ
mɔɔnʋ hɩn kɛrɛ, xɔ dʋʋnyɛnʋ.

Nanpoko  ti  dɩkɛ  bɩa  nɩyɔsɩ  wa.  Nyelye
sankɛyɔ  fɛw  xɔa  panangballakɔnʋ.  Wɛ
nyʋn a ɩsɩ ti kpee a maa sankɛyɔ yi. 

Gʋnnʋ gʋnnʋ Nyelye gbal! A mʋ Nyelye
gi gɩyɛ gɩyɛ fɛw, xɔ sankɛ namɔ mɔ xɔ kor.
Nanɩsɩbiw zɩɩ lɔ ɩ gi? Nyelye gi gɩyɛ gɩyɛ
fɛw  xɔxɔ  lɔ  xɛ  xɔ  maa  xɔ  tɛnnɩ  namɔ
ɩsɩbiwri ɩsɩbiwri 'pony.

 

50



4

Nyelye sankɛ Adan lɛ Ɛva

Burko tʋwamɩ bɔlɔ xɔ law lɛ
maa hɔɔlɛ nyʋn

Mɔ Nyelye sankɛ namɔ fɛw xɔ law, burko
tʋwamɩ xɔ law lɛ maa hɔɔlɛ nyʋn. 

Ɛɛ kor ɩ gwa ɩ marukpɛɛ xɔ kay ɩ loo hayaa
lɔ fi wɛ bääni saan, ɩ bɛnnɩ ɩ xɛti gʋpoko lɛ
law lɛɛ gimu xɔ xɛw loo, laa zɩɩ? 

Mɔɔ hʋn lɔ xɔ ɩsɩ  burko a gʋnrɩ.  Nyelye
tʋwamɩ  burkoo  fɛw  xɔ  saw  nyʋn.  Xɔa
kɛyaka  lɛ  xɔa  kori  lo  xɔ  tɩɩti  Nyelye  lo
tʋwamɩ burkoo fɛw. 

Fɩllɩ nʋ Nyelye tɩɩ lɛ sankɛnʋ
nyʋn mʋ xɔa pɛpɛɛnhʋn 

Duu Naarɩ 1. 26 

Xɔ  laalɛsɩ,  xɔ  la:  bɩ-tɛnnɩ  nyʋn  lɛ  a-
tɩɩnɩbɩ  lɛ  a-tɔ  bʋsanbɔ  nʋ  mi  ɔkɔ  lɛ
linferwo nu fero nyelyeri lɛ wʋranamɔ
lɛ  haynamɔ  lɛ  gɩxɛlɛmʋ  zɩɩtʋ  nʋ  fa
burkori tɩ.

Anbɔ lɔ ɩ gbɔɔ Nyelye sɛɛrnʋ sɩnxɔ nʋ xɔ
la lɛɛ:  bɩ  tɛnnɩ nyʋn mʋ bɛɛnhʋn? Xɔ xɛ
Sʋwa  Nyelye,  Bii  nu  xɛ  Nyelye  lɛ
Tonreduwa nʋ xɛ Nyelye, hɛɛn lɔnʋ sɛɛrnʋ
hɩn a wɔw. 

Nyelye  gbɔɔ  xɔ  pɩr  ɩsɩbiixo  nu  xɔy  xɛ
tokpeny  nyʋn.  Nyelye  pɩr  lɛ  xɛɛn  mʋ
Nyelyee. Nyelye pɩr ɩsɩbiixo nu xɔ sankɔnʋ
nyʋn gaa gi mɔ xɔ kpeny xɔ pɩr ɩsɩbiixo nu
xɔ sankɔnʋ tonrebo, lɛ gɩraa,  lɛ fɩɩnyɛ,  lɛ
patʋ, lɛ burko lɛ gɩxɛlɛmʋ nʋ burkoori fɛw.

Nyelye xɛ ta'lɩnkɛsɛ. Xɔ gbal xɔ 'lɩnkɛ gɩyɛ
gɩyɛ fɛw. 

Nyʋn bɛnnɩ a san mʋ Nyelyee. Mɔ Nyelye
kollebi  baakʋ  xɔa  sɛbɛrɩ  xɔ  la:  xɔnaa  xɛ
tokpeny nyʋn mʋ Nyelyee, xɔa naa lɔ xɛ
bɛkɛ? 

Bɩ  giloza  xɔa  xɛ  bɩ  tɔgbɔrnama  lɔ  tɩɩnɩ
Nyelye  yi,  xɔlaawa  Nyelye  a  nʋnʋ
tɔgbɔrnama wa. 

Nyʋn a bakɔ nʋ tɩɩnɩ Nyelye xɛ bakɔ nʋ
bɔa maa nɩnʋ hinbiye yi. Nyelye a Sɛɛra xɛ
bʋllɛbɩ xɔɔ bakɔ nʋ bɔa maa nɩnʋ hinbiye
wa, bɩ tonre. 

1. Nyʋn a tonre.

A mʋ Nyelye nʋnʋ tonre,  xɔ barsɩ  xɔ lɔ
tɛnnɩ nyʋbɔ nʋ xɔ sa burkoori mɔ bɔ maa
ɩsɩnʋ  tonre  nʋ  maa  gi  Nyelye,  nʋ  maa
gbɔɔ mʋ Nyelye, lɛ ɩsɩnʋ fɩllɩ mʋ Nyelye.
Nyelye  ɩnʋ  kor  nyʋn  sɛɛrhɩnaanʋ.  Xɔnʋ
kor nyʋn xɛ xɔa boo baakʋ burkori. 

Namɔ a nʋnʋ tonre mʋ nyʋnhʋn yi. 

Lɛɛ Nyelye pɩr lɛ xɛ nyʋn mʋ Nyelye, xɔn
fa xɔ barsɩ xɔ ha nyʋn tonre. Xɔɔlɔmʋ ay

maa gbɔɔ lɛ ɩsɩnʋ fɩllɩ mɔ Nyelye xɛ gbɔɔ
xɔ vɩr xɔ nʋnʋ fɩllɩ. 

Mɔ Nyelye barsɩ xɔ lɔ ha nyʋn tonre, bɩ
maa kannɩkɛ Nyelye a Sɛɛra lɛ kanɛɛ, lɛ vɩr
xɛnʋ lɔxɔ nʋ Nyelye ka. Nyelye ha tonre
nyʋn xɔɔlɔmʋ a maa sɛɛrnʋ ba wɛ nyʋn, lɛ
maa kor mɔ a ɩnɔwɛɛnʋ, lɛ tʋʋnɩkɛɛ lɛ a
maa xɛ Nyelye a boo.   
2. Nyʋn a gʋkorwo.

Nyelye xɛ tonre, xɔ nʋnʋ gʋkorwo dʋkɔtɩ.
Xɔ xɛ kor, xɔ xɛ nyaasɩ, nyaaraka xɛ tʋyɛ,
dʋkɔtɩ xɔ nʋnʋ tobewaka lɛ kɛyaka. 

A  mɔ  Nyelye  nʋnʋ  gʋkorwo,  xɔ  pɩr  lɛ
sankɛ nyʋn lɛ a ɩsɩnʋ gʋkorwo. 

Mɔ ɩ fɛw, ɩ xɛ kor ɩ bɩpɔ, laa zɩɩ? Lɛɛ ɩ kor ɩ
bɩpɔ kor-i dʋkɔtɩ ya? Xɔa sabaalɛnʋ yi! 

3. Nyʋn a kori.

Nyelye a nʋnʋ tonre lɛ gʋkorwo hɩn a ba
yi.  Xɔ  nʋnʋ  lɔxɔ  nʋ  xɔ  kor  dʋkɔtɩ.  Xɔ
maanʋ lɛ pɩr lɛ la: lɔxɔ lɔ xɛw, xɔ kay xɔa

xɛw yi. Nyelye pɩr lɛ xɛ nyʋn mɔɔnʋ a maa
ɩsɩnʋ maa lɛ pɩr ba gʋnbɔ bati dʋkɔtɩ. 

Nyelye nʋnʋ lɔxɔ nʋ xɔ kor. Xɔ xɛ pɩr lɔxɔ
nʋ  xɔ  xɛw,  sɩnxɔ  nʋ  Nyelye  ɩnʋ  sankɛ
nyʋn, xɔ kor mɔ a maa pɩr mɔ xɔɔxɛ pɩr. 

Gbɔɔya nʋ ɩsɩ Nyelye taarɩ xɛ mɔ xɔ sankɔ
nyʋn mʋ Nyelye lɛ a maa xɛ Nyelye a boo
baakʋ burkori. Nyʋn bɛnnɩ a xɛ Nyelye a
sʋnsɛ baakʋ burkori.

Nyelye sankɛ xɩna lɛ yɩra  
Duu Naarɩ.1.27 

A gʋnnʋ xɔ sankɛ nyʋn, a tɩɩnɩkɛ. Xɔ
sankɛbɔ xɩna lɛ yɩra.

Duu naarɩ 2.7 

A bɩ Fɩlɩwa Nyelxo law, xɔ tɩɩ burko nu
xɛ pʋraa,  xɔ maalɛnʋ nyʋn.   Xɔ law,
xɔlɔ feb ba mɩtɩyɔ. Xɔlɔxɛ xɔɔ nyʋnhʋn
maa a gbɛ, a xɛ nyʋn.

Nyelye  sankɛ  tokpeny  xɩna  lɛ  tokpeny
yɩra. Mɔ bɩ yaw toon, bɩy kɔrsɩ mɔ Nyelye
sankɛ yɩra. Nanaakʋ bɩ dowo mɔ Nyelye

sankɛ tokpeny xɩna.  Xɔɔ xɩna a yɩraxɔ lɔ
Adan, xɔa naa xɛ xɩna. 

Sɩnxɔ  nʋ  Nyelye  tɛnnɩ  nyʋn  a
tɔgbɔrgɩxɛlɛmʋ fɛw xɔ  law,  nyʋn a  ɩsɩnʋ
goon yi. Ba tɔgbɔrwɔ a gɩxɛlɛmʋ ɩsɩti fɛw
lɛɛ  a  tɩɩnɩ  nyʋpɩɩra  xɔɔ  sɩxɔrɩ.  Aa  nʋ
ŋmenni yi,  xɔgumɔ ba bakɔ nʋ bɛnnɩ xɔ
tɩɩnɩ Nyelye xɔa ɩnɛɛnʋ tonyi. A ɩsɩ fa mʋ
hiin a yaa a dannʋ sɩnxɔ nʋ Nyelye feb ba
mɩtɩyɔ a miye a lɔ maa a xɛ nyungo goon
nʋ  maa  gi  Nyelye,  lɛ  korye,  lɛ  kan  xɔa
tennike. 

Ankɔ  lɔ  ɩsɩnʋ  maa  lɛ  ha  goon  nyʋn  a
tɔgbɔrxɔ? Nyelye a nyʋbɛrsɛbɔ ɩsɩnʋ maa
lɛ ha nyʋn a tɔgbɔrxɔ goon ya? Satan xɔ
kay ba wɛ tonre ɩsɩti lɛ maa ha nyʋn goon
ya? Xɔ kay nyʋn ɩsɩnʋ maa lɛ ha ba hɩtɔ
goon bati ya? 

Mɔ Nyelye feb tokpeny nyʋnhʋn a mɩtɩyɔ,
a gbankɛ gɩgon xɔɔ dereenu. A gow anʋ
ŋmenni, a ɩsɩ a xɛ nyʋn nʋ kanbɛy a vɩr a

ɩsɩnʋ tɔgbɔrkanbɛywaka. Nyɛnbaka a ɩsɩ fa
yi, pɩɩrɛkɛ a ɩsɩ fa hɩnxɔ yi. 

Adan xɛ tokpeny nyʋn, hʋn lɔ xɛ lɔɔ nʋ
Nyelye sankɛ pʋraanʋ tanɩ tenten. 

Nyelye a tɛnnɩ nyʋbuun, nyʋbiri xɔ kay wɛ
ɩsɩbiiye kpee yi. Nyelye sankɛ xɩna lɛ yɩra
kput. 

Adan  xɛ  nyʋn  nyʋn  fɛw  bɔɔ  sorwo.
Nyʋbuunbo  yoo,  nyʋbiribo  yoo,  a  xɛ
nyʋbɔ  fɛw  bɔɔ  sorwo.  Bɩ  fɛw,  bɩ  guri
tokpeny nyʋn. 

Nyelye sankɛ nyʋn xɔ saansɩ mʋ
burtɔsɛɛ 

Duu Naarɩ 1.28-30 

A xɔ habɔ xɔa kɛyaka, xɔ la: i-kun lɛ
pʋ  'pony  lɛ  kanrkɛ  burko  lɛ  tɔyɛ  lɛ
tɔnʋ  bʋsanbɔ  nʋ  mi  ɔkɔ  lɛ  linferwo
nyelyeri lɛ namɔ nʋ milo burkori fɛw.
29 Xɔ kollebo, xɔ la: mɩ haw-ɩ hayaxɔ
nʋ nʋnʋ biye lɛ dɩwnyebwo nʋ nʋnʋ
biw  fɛw burkori.  Hin  a  biw lɛ  hin  a

nyebwo loy xɛ ɩ dɩɩlɔ,   30 lɛ namɔ nʋ
fa burkori lɛ  linferwo lɛ gɩxɛlɛmʋ zɩɩtʋ
lɛ nama nama nʋ nʋnʋ ŋmeni burkori
fɛw, mɩ hawwɔ hayaxɔ nu burkori lɛ xɔ
xɛ hɩn a dɩɩlɔ. A gʋnnʋ xo yi xɔ xɛ mʋ.

Mɔ Nyelye sankɛ tokpeny nyʋn xɔ law xɔ
ɩsɩ xɔ dʋʋnyɛnʋ. Nyelye sɛɛrnʋ Adan nʋ xɛ
tokpeny nyʋn, xɔ karanpɩɩ lɔxɔ nʋ a bɛnnɩ
a  xɛ  mɔ  a  xɛ  Nyelye  a  sʋnsɛ  burkori.
Nyelye sa burko lɛ gɩxɔ nʋ ti burkoori fɛw
xɔa doko Adan a nuwo. 

Bɛkɛ lɔ xɔ tɩɩti a Nyelye xɔaba lɔ maa ha
nyʋn bʋlaa lɛ a ɩsɩnʋ pananga burtɩtɛɛxɔrɩ
lɛ  vɩr  ɩsɩnʋ  maa  burgɩxɛlɛmʋʋrɩ  fɛw?
Xɔgumɔ Nyelye lo sankɛ gɩyɛ gɩyɛ fɛw. Xɔ
maa hayɛ lɔɔ nʋ xɔ kor. 

Burkoo lɛ gɩxɛlɛmʋ nʋ burkoori fɛw, hɩn a
xɛ  tonrebo  xɔ  kay  punibo  mʋ  yi.  Xɔa
xɛmʋza  tonrebo  lo  sankɛ  burkoo  yi.
Nyelye a hayɔ burkoo yi,  a dʋkɔtɩ hɩn a
nʋnʋ maa wɛ gɩyɛrɩ burkoori yi. 

Xɔɔxɛ nyʋn koro tɩɩ la waluri, xɔ bɛnnɩ wʋ
haan bʋlaa.  Nyʋn a nʋnʋ bʋlaa lɛ  tɩɩ  la
waluri lɛ wʋ laa haan bʋlaa wa yi. Nyʋn a
nʋnʋ bʋlaa lɛ tɩɩ gɩyɛ lɛ yaa zɛy wɛɛbɔ tɩɩyɛ
hʋnnʋ yi. 

Nyelye  xɛ  gɩyɛ  gɩyɛ  fɛw  xɔa  sankɛsɛ.
Mɔxɔmʋ burkoo lɛ gɩxɔ nʋ ti burkoori fɛw
xɛ Nyelye angɔ. Xɔɔ lɔ xɛ pɩr lɔɔ nʋ xɔ kor
xɔ ha burkoo. A nyʋn lɔ xɔ hayɛ. Nyelye xɛ
ta'lɩnkɛsɛ, xɔ vɩr xɔ tɔ xɔati. 

Lɔxɔ nʋ Nyelye tɛnnɩ fɛw kɛrɛ
Duu Naarɩ 1.31  

A Nyelye dow gɩxɛlɛmʋ nʋ xɔ sankɛ
fɛw,  xɔ  nɩ  mɔɔnʋ  hɩn  kɛrɛ,  a  xɔ
dʋʋnyɛnʋ. A kenbereke yi, hakumiye
dʋkɛrɩ xɔ xɛ xɔa tɔtanɩkɛ gɩraarɩ.

A mɔ Nyelye kɛrɛ zɛynabalɛ, lɔxɔ nʋ xɔ xɛ
xɛ fɛw nanpɩ, xɔ vɩr xɔ kɛrɛ. 

Nyelye a nyʋbɛrsɛbɔ ɩsɩ nyeltaarɩ hɩn lɔ nʋ
kɔrsɩ Nyelye sɩnxɔ nʋ xɔnʋ tɛnnɩ burkoo lɛ
sɩnxɔ nʋ xɔnʋ sankɛ nyʋn. Xɔ dʋʋnyɔnʋ,

hɩnnʋ lolle Nyelxo nu xɛ gɩyɛ gɩyɛ fɛw xɔa
sankɛsɛ xɔa gbalga lɛ xɔa kɛyaka. 

Satan  lɛ  tonreŋmɔpʋ  nʋ  fa  burkoori
hɛɛnnʋ  kɔrsɩ  dʋkɔtɩ.  A  ɩ  gbɔɔza  xɔ
dʋʋnyɔnʋ xɔɔ sɩxɔrɩ ya? Ɩ gbɔɔza hɩn lolle
hɩn pʋnkɛnʋ Nyelye ya? 

Nyelye laalɛ lɔxɔ nʋ xɔ pɩr lɛ xɛ
fɛw

Duu Naarɩ 2.1 

Mɔɔ  lɔxɔ  nyelye  lɛ  burko  lɛ  hɩn  a
gɩxɛlɛmʋ fɛw san hɩn law.

Lɔxɔ nʋ Nyelye pɩr xɔ la: xɔnaa xɛw xɔa xɛ
dʋyɛsɩ gbiti yi. Xɔɔ gow boona, xɔ xɛ laalɛ
kpokpo. Xɔa xɛ gbankɛ xɔa gbɔɔya lɛ la:
mɔxɔmʋ mɩ xɛ wɛ gɩyɛ kpee yi. 

Wɛ gɩyɛ, xɔ kay tonre a maa kon Nyelye
xɛ lɔxɔ nʋ xɔ pɩr xɔ la: xɔnaa xɛw yi. Nyʋn
tanɩ a ti a maa kon Nyelye xɛ lɔxɔ nʋ xɔ
pɩr lɛ xɛ yi. 

Satan a maa kon Nyelye xɛ lɔxɔ nʋ xɔ pɩr
lɛ xɛ yi. Nyelye gbal xɔ 'lɩnkɛ gɩyɛ gɩyɛ fɛw.

Lɔxɔ nʋ xɔ pɩr lɛ xɛ xɔɔ lɔ xɔ xɛ xɛ kpokpo.
Mɔxɔmʋ Nyelye xɔɔ sa xɔa nʋfɩyaa gɩyɛrɩ,
bɩ maa dankɛna lɛ giloza xɔy xɛyɛ. 

Mɔ Nyelye gow booxo nu xɛ
sankɛɛ, xɔa tɔnyorke gɩraxɔrɩ xɔ

ŋmenni
Duu Naarɩ 2.2, 3 

Mɔɔnʋ  Nyelye  law  booxo  nu  xɔ  xɛ
fɛw,  xɔa  tɔnyorke  gɩraxɔrɩ  bɔlɔ,  a
Nyelye in xɔɔ gɩraxɔrɩ, xɔ ŋmeni.  3 Xɔ
tɩɩ  xɔɔ  tɔnyorke  gɩraxɔ,  xɔ  xɛyɛ
gɩrkɛyaka, xɔa gɩraa deny, mɔɔnʋ xɔɔ
sɩxɔrɩ xɔ ŋmeni booxo nu xɔ law fɛw.

A ɩ gbɔɔza Nyelye fala falaawɔ xɔxɔ lɔ xɛ
xɔ ŋmenni ya? 

Kpey, Nyelye a xɛ fala yi, dɛkʋmaan a xɛ
dangɛ mʋ bɛɛnhʋn yi. Nyelye xɛ tonre. Xɔ
xɛ xɔɔ tanakɔ sɩnwrɩ fɛw. Sɩnxɔ nʋ xɔ sankɛ
burkoo lɛ daa mɔɔ hʋn lɔ xɔ fa cɔ. Nyelye
a xɛ gbankɛ dɩkɛ kpee yi. 

Nyelye xɔɔ ŋmenni sankɛxɔrɩ,  xɔgumɔ xɔ
nɩ  boona nʋ xɔ  pɩr  xɔ  la:  xɔnaa xɛw,  xɔ
laalɛɛ xɔ law. 

Nyelye tɛnnɩ daansʋkpɛɛ xɔ
sami Adan

Duu Naarɩ 2.7, 8 

A bɩ Fɩlɩwa Nyelxo law, xɔ tɩɩ burko nu
xɛ pʋraa,  xɔ maalɛnʋ nyʋn.   Xɔ law,
xɔlɔ feb ba mɩtɩyɔ. Xɔlɔxɛ xɔɔ nyʋnhʋn
maa a gbɛ, a xɛ nyʋn. 8 Mɔɔ xɔ law, bɩ
Fɩlɩwa Nyelye kper bääni bakɔ nʋ bɔ
xɛ bʋllɛ Ɛdɛn nu fi  gɩrahab boko, xɔ
sami nyʋn nʋ xɔ maalɛ.

A mʋ Nyelye  kor  Adan gbʋna,  xɔ  tɛnnɩ
daansʋkpɛ kɛyaka xɔ sawɛɛ. 

Ɩ gi wɛ nyʋn ɩ hɩnxɔ nʋ gwa daansʋkpɛɛ
xɔ kay loo a ha wɛ nyʋn ya? Halɛ xɔɔxɛ wɛ
nyʋbɔ xɛ xɛ mʋ, xɔa sabaalɛnʋ yi, xɔgumɔ
lɔbɔ nʋ bɔ xɛ gwayɔ ha xɛ nyʋbɔ nʋ bɔ
kor kɛyakarɩ. Nyelye kor Adan, xɔxɔ lɔ xɔ
tɩɩti xɔ tɛnnɩ daansʋkpɛ kɛyaka xɔ haan. 

Nyelye  lo  sankɛ  nyʋn,  xɔ  nʋnʋ bʋlaa  lɛ
saan bakɔ nʋ xɔ kor fɛw, lɛ vɩr kollee nu
lɔxɔ nʋ xɔ kor a xɛ. 

Lɔxɔ nʋ fa fɛw burkoori xɛ Nyelye angɔ.
Mɔxɔmʋ, xɔ nʋnʋ bʋlaa lɛ xɛbɩnʋ lɔxɔ nʋ
xɔ  kor,  xɔ  nʋnʋ  bʋlaa  dʋkɔtɩ  lɛ  xɛrɩ
gɩxɛlɛmʋ nʋ xɔ sankɛ fɛw lɔxɔ nʋ xɔ kor. 

Nyelye  lo  xɛ  panansɛ  fɩllɩwaa  gɩxɛlɛmʋrɩ
fɛw. Nyʋn a fa a 'lɩnkɛ Nyelye yi. Lɛɛ mɔ
Nyelye  kɛrɛ,  xɔ  korbi,  xɔa  xɛ  xɛbɩrɩ
ŋmanysɛ yi, xɔa xɛrɩ gɩxɛlɛmʋ nʋ xɔ sankɛ
ŋmanysɛ yi. 

Nyelye  kolle  Adan  xɔ  la:  anʋ  dow
daansʋkpɛɛxɔ, lɛɛ xɔa xɛ boo gballaka lɔ
Adanhʋn ɩsɩnʋ yi, xɔgumɔ hayŋmɔpʋ a ɩsɩ
daansʋkpɛɛxɔ  a  mixo  yi,  xɔ  ɩsɩ  xɔ  kɛrɛ.
Gbɩtɔlɔmʋ xɔ kay wɛ kpilinbo a ɩsɩti lɛ dɩ
dɩwnyebwoo yi. 

Nyelye karanpɩ Adan dɩwɔ nʋ xɔ
sa mi bäänii xɔa mixo hɩn a gʋn
Duu Naarɩ 2.9 

A  xɔ  xɛ  dɩwɔ  tawɔrɩ  tawɔrɩ  nʋ  kɛrɛ
hinbiyeri lɛ hɩn a nyebwo dʋʋn, hin fu
bääniri.  Xɔ sa mi tagodɩyaxɔ bääni a
sʋndɛkɛ  lɛ  fɩlɩdɩyaa  nʋ  xɛ  karanpɩ
kɛyaka lɛ gɩkaa.

Kɛyaka lɛ ŋmɔpɩyɛ a giye a
dɩyaa 

Mɔ Nyelye sa Adan daansʋkpɛɛxɔ a mixo,
xɔa haan bʋlaa lɛ a pɩr lɔxɔ nʋ a bɛnnɩ a
xɛ lɛ lɔxɔ nʋ a bɛnnɩ a xɛ wa ya yi.

Nyelye  sɛɛrnʋ Adan xɔ  kollee  lɔxɔ  nʋ a
bɛnnɩ  a  xɛ.  Xɔɔ  Nyeltanakɔ  lɔ  fa  daa
kpokpo.  Xɔa  xɛ  zɛybɩ  bɩ  pɩr  lɔxɔ  nʋ  bɩ
bɛnnɩ bɩ xɛ lɛ lɔxɔ nʋ bɩa bɛnnɩ bɩ xɛ wa ya
yi. 

Nyelye habɩ xɔa Sɛɛra lɛ xɔɔlɔmʋ bɩ maa
gi lɔxɔ nʋ xɔ kor lɛ lɔxɔ nʋ xɔa kor yi. 

Duu Naarɩ 2.16, 17 

Xɔlɔ kolle Adan, xɔ la: wʋ maa munde
dɩwɔ fɛw a nyebwaka, lɛɛ an munde
fɩlɩdɩyaxɔ  nʋ  xɛ  karanpɩ  kɛyaka  lɛ
gɩkaa  a  nyebwaka  yi.  Gaa  mundeke
we surwo, wʋy pɩɩ.

Nyelye  kolle  Adan  xɔ  la:  a  maa  munde
dɩwɔɔ fɛw hɩn nyebwo lɛɛ dɩyaa tanɩ a mʋ
laa  maa munde wa.  Aa  bɛnnɩ  a  munde
dɩyaxɔ nʋ bɔ xɛ bʋllɛ kɛyaka lɛ ŋmɔpɩyɛ a
giye xɔa nyebwaka yi. 

Adan a ɩsɩnʋ ŋmɔpɩyɛ a gbɔɔya gbɛrɩ yi,
xɔgumɔ  lɔxɔ  nʋ  Nyelye  haan  fɛw  xɛ
kɛyaka. 

Xɔɔxɛ Adan kay Nyelye a tennikanga a lɔ
munde kɛyaka lɛ ŋmɔpɩyɛ a giye a dɩyaa a
nyebwaka,  mʋ  a  waarɔ  lɛ  ɩsɩ  fa  goon
Nyelbalɛ. Sɩnxɔ nʋ ay mundeke, ay gi lɔxɔ
nʋ kɛrɛ lɛ vɩr gi nu lɔxɔ nʋ ŋmɔpɩ. Hʋʋn
kay  Nyelye  a  tennikanga,  pɩɩrɛkɛ  lɛ
vannɩna lɔ ay woonu Nyelye. 

Pɩɩrɛkɛ xɛ siriyke Nyelyeri xɔa
fɔɔra 

Duu Naarɩ 2.17  

an  munde  fɩlɩdɩyaxɔ  nʋ  xɛ  karanpɩ
kɛyaka  lɛ  gɩkaa  a  nyebwaka  yi.  Gaa
mundeke we surwo, wʋy pɩɩ.

Laa  dannʋ  xɔɔ  sɩxɔrɩ,  gɩxɛlɛmʋkɛyyɔ  lɔ
Adan dɛn kput, xɔgumɔ Nyelye xɛnʋ haan
sɩnwrɩ fɛw lɔxɔ nʋ a bɛnnɩ a woo. Nyelye
kpeny  xɔ  kollee,  xɔɔxɛ  a  pɩr  lɛ  ɩsɩ  fa
Nyelbalɛ,  lɛ  siri  xɔa  tennikeri  lɛɛ  munde
nyebwakɔ nʋ xɔ komee, xɔn fa ay gi lɔxɔ
nʋ nmɔpɩ: ay pɩɩ. 

Bɛkɛ  lɔ  Nyelye  ɩnʋ ka sɩnxɔ  nʋ xɔ  kolle
Adan xɔ la: ay pɩɩ? 

1. Vannɩna Nyelyenu.

Ɩ tʋndɛnʋ lɔxɔ nʋ dan Satan lɛ tonrebo nu
dʋwɛɛ sɩnxɔ nʋ hɩn xɛ killi  ya? Hɩn woo
vannɩna Nyelyenu, hɩn bal Nyelye a kori,
hɩn a xɛ Nyelye a xɩnabɔ tɩ dan yi. Nyelye

siyo hɩn a boonabɔ nyeltaaxɔrɩ xɔ lɔ tɛnnɩ
wɛ bääninyowwa xɔ sasɩ lɛy sayɔ fi. 

Nyelye kpeny xɔ kolle Adan, xɔ kollee xɔ
la: hʋʋn xɛ aa dʋw xɔa 'pɔrɛbɔɔ wa, ay xɛ
Nyelye a xɩna yi. Ay xɛ Nyelye a nyaasɩsɛ
mʋ Satanhʋn. Xɔn fa Adany bal Nyelye a
kori lɛ vɩr ɩsɩnʋ vannɩna lɛ Nyelye. Ay pɩɩ.
Ay fowri Nyelye. 

2. Tɔgbɔrxɔ a vannɩna.

Gɩraxɔ  nʋ  Adan  munde  dɩwnyebwakɔ,
xɔxɔ lɔ xɔy tɩɩti ba tɔgbɔrnama lɔy pɩɩ. 

Sɩnxɔ nʋ ɩ xɛ kper dɩwɔ, dɩwɔɔ a xɛ xɔny
xɔɔ dereenu wa, laa zɩɩ? Dɩyaxɔ xɛ ɩsɩ wʋ
la:  bɔa kperye  tonyi.  Lɛɛ  mɔ xɔ  kpil  xɔa
naxɔrɩ, xɔa maa woo lɔxɔ nʋ xɔ bɛnnɩ xɔ
woo lɛɛ ɩsɩ fa goon yi. 

Sɩnxɔ nʋ Nyelye sankɛ Adan, aa xɛ gɩgon
xɔɔ  sɩxɔrɩ  yi.  Ba  tɔgbɔrxɔ  ɩsɩ  xɔ  tɩɩnɩ
nyʋpɩɩra a tɔgbɔrwɔ. Xɔa koorikeri Nyelye
feb  goon  ba  mɩtɩyɔ  a  miye.  Sɩnxɔ  nʋ
Nyelye feb Adan a tɔgbɔrxɔ, tonre lo xɔ

haan  xɔɔ  sɩxɔrɩ.  Nyʋn  nyʋn  fɛw  nʋnʋ
tonre. 

Tɔgbɔrwɔ xɛ tonre a yɔɔ. Tonree lo xɛ san
tɔgbɔrxɔrɩ. Nyelye kolle Adan xɔ la: hʋʋn
sirihɩnaarɩ  a  lɔ  munde  fɩllɩgi  dɩyaxɔ,  ay
woo vannɩna Nyelyenu. Adan a tɔgbɔrwɔ
bɛnnɩ xɔ pɩɩ  dʋkɔtɩ.  Ba tonre hʋʋny san
tɔgbɔrxɔrɩ wɛ gɩraarɩ. 

3. Vannɩna tusi daaxɔ a mixo. 

Xɔa  lawnaa,  xɔɔxɛ  Adan  siri  Nyelye  a
tennikeri,  ba  tɔgbɔrxɔy  pɩɩ,  lɛɛ  ay  yaa
bääninyowwa  nʋ  Nyelye  tɛnnɩ  xɔ  saw
Satan lɛ tonrebo nu dʋwɛɛ. Adan a 'pakɔɔ
yi xɛ 'pawtusiye. 

Nyelye dow Adan bɛnnɩ a ɩsɩnʋ
yɩra lɛ anʋ dankɛɛrɩ lɛ xɛ ba

marsɛ
Duu Naarɩ 2.18 

A  bɩ  Fɩlɩwa  Nyelye  law,  xɔ  la:  xɔa
bɛnnɩ nyʋn ɩsɩ baba wa. Mi koro tɛnnɩ
ba wɛɛ nʋ maa dankɛɛrɩ.

Nyelxo nu xɛ ba sankɛsɛ, xɔ gi lɔxɔ nʋ ɩsɩ
xɔ  bɛnnɩɩnʋ  kɛyakarɩ.  Nyelye  kor  Adan,
xɔnʋ kor xɔ dʋʋnnʋ Adan dʋkɔtɩ. Nyelye
giloza xɔɔxɛ Adan fa baba, ba dʋʋnwakɔ
nʋ ay woo xɔy lun. A mɔ Nyelye kor Adan,
xɔ waar gɩxɔ nʋ kɛrɛwɛɛnʋ kɛyakarɩ. 

Nyelye sankɛ Ɛva Adan a
ŋmemikpalakɔrɩ

Duu Naarɩ 2.21, 22 

Xɔlɔxɛ bɩ Fɩlɩwa Nyelxo xɛ, a nyʋnhʋn
dɛɛ  a  pa  kɛyakarɩ.  A  xo  si  ba
ŋmemikpalaka tanɩ,  xɔlɔ  vɩr  xɔ bantɩ
xɔa tɛkɔ.  22 Xɔ tɩɩ xɔɔ ŋmemikpalakɔ,

xɔ  tɛnnɩnʋ  yɩra.  Xɔ  yaa  xɔ  karanpɩɩ
nyʋnhʋn.

Nyelye  xɔaba  xɔɔ  lɔ  maa  xɛ  xɔxɔ.  Xɔ  gi
gɩyɛ fɛw, xɔ vɩr xɔ maa xɛnʋ lɔxɔ nʋ xɔ kor
fɛw. 

Xɔɔxɛ  nyʋn  nʋ  kor-i  ha-ɩ  boonyagɩyɛ,
boonyagɩxɔ nʋ xɔny, ɩy sayɛsɩ kɛyakarɩ ya?

Nyelye ha Adan yɩra, xɔ lɔ nʋ xaan mɔ a
dowowee kɛyakarɩ, lɛ koree kɛyakarɩ.  

5

Adan lɛ Ɛva kay Nyelye a
tennike a kanga

Satan yeke kpankpoo a tɔgɔkɔ
lɛɛ maa fʋlakɛ Ɛva

Adan lɛ Ɛva ɩsɩ daansʋkpɛɛxɔ a mixo. Lɔxɔ
nʋ bɔ nyʋw fɛw bɔ ɩsɩkɛnʋ. Nyelye ɩsɩ xɔ
xɛ  bɔɔ  xɩna.  Xɔ  korbo  xɔɔ  sɩxɔrɩ  a  xɔ
dʋʋnbɔnʋ dʋkɔtɩ.

Lɛɛ,  ɩ  tʋndɛnʋ  Satan  nʋ  xɛ  Nyelye  a
nyaasɩsɛgballaa  ya?  Satan  nɩ  mɔ  Nyelye
sankɛ nyʋn. A giloza Nyelye kor Adan lɛ
Ɛva gʋʋnnʋ. Satan nɩ dʋkɔtɩ mɔ Nyelye xɛ
Adan burko a tɔsɛ lɛ gɩxɛlɛmʋ nʋ burkoori
fɛw.  Satan giloza  Nyelye  kpeny xɔ  kolle
Adan a sa dɛw fɩllɩgidɩyaxɔ a gʋnrɩ. A mɔ
Satan nyaasɩ Nyelye, a pɩr lɛ pʋta xɩna lɛ
yɩra nʋ Nyelxo sankɛ. Xɔn fa Satan pɩr lɛ

kɔrsɩ  Adan  lɛ  Ɛva,  lɛ  fʋlakɛbɔ  lɛɛ  maa
pʋtabɔ. 
Duu Naarɩ 3.1 

A  kpankpoo  lo  ɩsɩ  a  gi  fɩlɩ  a  'lɩnkɛ
haynamɔ nʋ Nyelye sankɛ fɛw. A yaa,
a  bib  yɩraa,  a  la:  gʋnnʋ  lɔ  Nyelye
kolle-i, xɔ la: ɩa-xɛ munde dɩwnyebwo
nu fa bäänii fɛw wa ya?

Xɔa xɛ kpankpo wara lɔ sɛɛrnʋ Ɛva mɔɔ yi.
Satan  yeke  kpankpoo  a  tɔgɔkɔ  lɛɛ  maa
fʋlakɛ  Ɛva.  Satanhʋn  tɩɩ  kpankpoo  a
tɔgɔkɔ, xɔgumɔ a giloza kpankpoo lo Ɛva
maa  dʋ  tennike  lɛ  kannɩkɛ  kɛyakarɩ,
xɔgumɔ kpankpoo lo ɩsɩ a gi fɩllɩ namɔɔrɩ
fɛw. 

Satan  a  zɛy  a  Ɛva  giloza  hʋn  lɔ  mi
kpankpoo a tɔgɔkɔ a mixo a sɛɛrɔ wa. A
xɔɔ Satantanaa lɔ fa daa dʋkɔtɩ. Satan xɛ
gbankɛ  ba  hɩtɔ  lɛ  buunkesi  ba  hɩtɔ  lɛ
xɔɔlɔmʋ  nyʋbɔ  a  xɛ  giloza  hʋn  lɔ  fa  a
fʋlakɔbɔ lɛ gorobonu ba danyɔ lɛ pʋtabɔ
yi. 

Ɛɛ koro goro limu xɔ kay haynamɔ xɔ kay
nanba  danyɛnʋ,  ɩ  xɛ  zɛy  danyxɔ
gbolingboo lɛ hɩn maa nɩyɛ lɛ seyni ya?
Kpey! 

Mɔ Satan xɛ yi lɛ a sɛɛrnʋ nyʋbɔ, aa xɛ zɛy
bɔ giloza hɩnaa lɔ sɛɛrɔbɔnʋ yi. 

Sɩnxɔ  nʋ ɩ  xɛnʋ kannɩkɛ  Nyelye  a  sɛɛra,
Satan xɛnʋ sɛɛr-ɩnʋ. A maa danya-ɩ dɩkɛ lɛ
ɩ lal bibxo nuu a kpoo ɩ hɩtɔ: bɛkɛ lɔ xɔ tɩɩti
dɩkɛ mɩ lɔ bɛnnɩ mɩ xaanrɩ lɔxɔ nʋ Nyelye
a Sɛɛra ka? 

Dʋkɔtɩ Satan xɛ dʋwrɩ wɛ nyʋbɔ lɛɛ xɛ-ɩ lɛ
ɩ maa ŋmawrɩ kparyay nʋ Nyelye karanpɩ-
ɩ xɔa sɛbɛɛrɩ. Wɛɛbɔy dʋsɩ lɛɛ kolle-i lɛ la:
sɛbɛ nʋ ɩ bʋllɔ Nyelye a Sɛɛra mɔɔ yoo,
nyʋbuunbo gbɔɔyapɔ lɔ, bɔɔ lɔ sɛbɛwɛɛ, ɩa
xɛ kannɩkɛ xɔxɔ yi.  Xɔa xɛ nyʋbuunbo lo
sɛbɛwɛɛ yi! 

Satan gi fɩllɩ gʋnnʋ, bɩnnɩsɛgballa lɔ. A xɛ
for  ba  hɩtɔ,  lɛ  buunsi.  Nyʋbɔ  xɛ  bɔa
kannʋkɔ Nyelye a Sɛɛra wa, xɔ xɛ dʋʋnnʋ
Satan kɛyakarɩ. 

Satan kɔrsɩ Ɛva a fʋlakɛɛ
Satan la: gʋnnʋ lɔ Nyelye kolle-i xɔ la: ɩa
xɛ munde dɩwnyebwo nu fa bäänii fɛw wa
ya? 

Satan  lal  xɔɔ  bibxo  Ɛva  xɔɔ  naan  ba
pɛpɛɛn gi xɔa dɛɛ cɔ. Anʋ kor kɔrsɩɩ kɔrsʋ
lɛɛ  maa  fʋlakɛɛ.  Lɔxɔ  nʋ  Nyelye  ka,  xɔa
damɛɛ yi.
Duu Naarɩ 3.2-5 

A yɩraa kollee, a la lɛɛ:  bɩ xɛ munde
dɩwnyebwo  fɛw.  Lɛɛ  dɩyaxɔ  nʋ  fa
bääni a sʋndɛkɔ mɔɔ, Nyelye kollebi,
xɔ la:  bɩa-xɛ  gbɛnrɩ  xɔa nyebwaka lɛ
mundeke  wa.  Xalawa  bɩy  pɩɩ.  4  A
kpankpohun kolle yɩraa,  a la:  'an'an,
xɔa mʋ wa. Ɩa maa pɩɩ bɛsɩkɛ lɛ bɛsɩkɛ
yi.   5  Nyelye  giza  ɛɛ  mundeke  we
surwo, iy peti lɛ tɩɩnɩkɛ lɛ gi kɛyaka lɛ
gɩkaa.

Lɔxɔ  nʋ  Nyelye  ka  Adan,  Satan  ŋmakɛ.
Satan kor la: lɔxɔ nʋ Nyelye kollebo xɔa xɛ
kparyay yi. A ka Nyelye bɩnnɩsɛ. 

Ɩ tʋndɛ lɛ giloza Nyelye kolle Adan xɔ la:
Gɩraxɔ  nʋ  wʋy  munde  fɩllɩdɩyaxɔ  nʋ  xɛ
karanpɩ  kɛyaka  lɛ  gɩkaa  xɔa  nyebwaka,
wʋy  pɩɩ.  Nyelye  ɩnʋ  kolle  kollo  Adan  lɛ
Ɛva lɛ la: bɔy fowri Nyelxo nu habɔ gonxo.

Nyelye  kollebo  xɔ  la:  bɔɔ  munde
nyebwaka bɔy pɩɩ. Satan la: bɔay pɩɩ bɛsɩ
lɛ bɛsɩ wa. 

Ɛɛ  ta  gbɔɔyarɩ,  ankɔ  lɔ  sɛɛr  kparyay?
Nyelye laa Satan? 

Satan kor lɛ Ɛva siriri Nyelye mɔ hɩnaa siri
Nyelye  duu.  A  barɛɛnʋsɩ  lɛ  a  munde
dɩwnyebwakɔɔ. 

Lɔxɔ nʋ kanbɛy, xɔ xɛ lɔxɔ nʋ Nyelye ka. 

Adan  lɛ  Ɛva  kan  Nyelye  a  tennike  laa
Satan a tennike?

Lɛ Ɛvaa, bɛkɛ lɔ ay xɛ bɔlɔ? Ay pɩr lɛ kan
Nyelye a tennike ya?
Duu Naarɩ 3.6 

A yɩra ɩnʋ dow dɩwnyebwo, hɩn kɛrɛ
hinbiyeri,  a giza hɩny dʋʋn, hɩn maa

munde lɛ maa petike nyʋn a-gi fɩlɩ. A
kpɩl tanɩ a munde. A law a hanʋ ba
xɩna nʋ fa ba bakɔ, a hʋn mundeke tɩ.

Satan bɩnnɩ a Ɛva dankɛnayɛɛrɩ. A gbɔɔza
kparyay lɔ Satan ɩnʋ sɛɛrhɩnaa, a gbɔɔza
hɩnaa  maa  gi  gʋʋn  mʋ  Nyelyee.  Adan
giye  kɛyakarɩ  dɩkɛ  mɔ  Nyelye  la:  aa  xɛ
munde xɔɔ dɩwnyebwakɔ yi,  lɛɛ a lɔ kay
dɩkɛ Nyelye a tennike a kanga. Adan pɩr
dɩkɛ  bati  mɔ  a  sanɔ  Nyelye  a  nuuwo.
Adan  kay  mɔ  a  haw  tokpeny  ɩsɩnaa
Nyelye a lɔ tɩɩ xɔɔ ɩsɩnaa bati. Anʋ kor mɔ
a  xɛw  bapɛɛn  a  tɔsɛ.  Xɔa  lawna  a  siriri
Nyelye a lɔ kan Satan a tennike.

Gʋʋn nʋ dan Adan lɛ Ɛva bakɔ
bakɔ sɩnxɔ nʋ bɔ xɛ bɔɔ killii

Duu Naarɩ 3.7, 8 

A bakɔ bakɔ, bo peti, bo gi fɩlɩ, bɔ nɩ
mɔɔnʋ bɔ fa kpɩnaboronto. A bɔ 'pɔr
wɛ sanbodɩyaa xɔa gusuwo gbala, bɔ
hɛrɛ.   8  A  hakumiye  mɔɔnʋ  gɩraxɔ

koro  gba,  geke  ɩnʋ  haw  fɛlɛlɛlɛ,  a
Nyelye yi xonu mil xɔa bääni a mixo.
A mɔɔnʋ bɔ kan xɔa kpɛ,  xɩna lɛ  ba
yɩra, bɔ yaa bo buunsi turuwo a miye.

Sɩnxɔ nʋ bɔ munde dɩwnyebwakɔ, bɔ woo
vannɩna Nyelyenu xɔɔ dereenu. Nyelye xɛ
xɛ lɔxɔ nʋ xɔ ka kpokpo. Xɔa xɛ gbankɛ
dɩkɛ kpee yi.  Xɔɔxɛ xɔ la:  xɔnaay paankɛ
lɔbɔ  nʋ  kay  xɔa  'pɔrɛbɔ  a  dʋkɔ,  xɔa  xɛ
paanɩ yi. 

A mʋ Nyelye du xɔ vɩr xɔ nanpɩ, xɔa maa
taalɛkɛ  ɩsɩnʋsɩ  wɔɔrɩ  lɔbɔ  nʋ  kay  xɔa
'pɔrɛbɔ yi. Xɔ nyaasɩ ŋmɔpɩyɛ. 

Mɔ Adan lɛ  Ɛva kay Nyelye a tennike a
kanga,  bɔa  maa  vɩr  woo  taalɛkɛɛ
Nyelyenu mɔ bɔ ɩsɩkɛnʋ duu yi. Bɔa ɩsɩnʋ
Nyelye danwa. Bɔ var bɔ sa bɔɔ hɩtɔ Satan
nʋ xɛ Nyelye a nyaasɩsɛgballaa ba boko, a
mɔxɔmʋ  bɔ  gbankɛ  bɔ  xɛ  Nyelye  a
nyaasɩsɛbɔ dʋkɔtɩ. 

Xɔɔxɛ ɩ xɩna fow-iri a lɔ marɔrɩ ɩ nyaasɩsɛ
nʋ  koro  hɩnaa  kʋ-ɩ,  xɔɔ  xɩnaa  gbankɛ  ɩ

nyaasɩsɛ dʋkɔtɩ laa zɩɩ? Adan lɛ Ɛva fowri
Nyelye  bɔ  lɔ  dʋw Satan;  a  mɔxɔmʋ,  bɔ
gbankɛ Nyelye a nyaasɩsɛbɔ. 

Gɩxɛlɛmʋ nʋ karanpʋ mɔ bɔ fowri Nyelye
hɛn lɔ lɔbɔ: 

1 Bɔɔ  xɛbii  bɔɔ  tɔgbɔtɔ  a  gʋnrɩ  lɔ
kpeny  hɩn  gbankɛ.  Sɩnxɔ  nʋ  bɔa  kay
Nyelye  a  tennike  a  kanga  wa,  bɔ  ɩsɩ
kpɩnnaborontobo,  lɛɛ  xɔa  nʋ kʋbɔ deen
yi. Bɔlɔ mɔ bɔ fowri Nyelye, bɔ gow bɔnʋ
woo  gbɔɔyaŋmɔpʋ.  Bɔlɔ  bɔɔ
kpɩnnaborontoxo ɩnʋ kʋbɔ deen. 

2 Xɔa koorikeri,  bɔnʋ waar bɔɔti  dɩkɛ
mɔ bɔ xɛw lɛɛ woo bɔɔ gɩxɛlɛmʋ korwo.
Sɩnxɔ  nʋ  bɔa  vannɩnʋ  Nyelye  tonwa,
Nyelye lo bɔ xɛ bɛr lɛ xɔ habɔ lɔxɔ nʋ bɔ
nyʋw fɛw. Lɛɛ bɔlɔ bɔnʋ 'pɛ fɩllɩ  dɩkɛ mɔ
bɔ  xɛw  bɔɔ  gɩxɛlɛmʋ  korwo.  Bɔ  xala
gusuwo  bɔ  vɔɔlɛnʋ  bɔɔ  hɩtɔ.  Bɔa  nʋ
kannɩrɩ Nyelye lɛ xɔ habɔ lɔxɔ nʋ bɔ nyʋw

fɛw  yi.  Bɔnʋ  kor  bɔnaa  xɛ  bɔnaa  tɔlati
boo. 

3 Wʋ  dan,  mɔ  Nyelye  yi  lɛ  kpannɩ
Adan lɛ Ɛva, bɔ waar lɛ buunkesi bɔɔ hɩtɔ
Nyelye  a  hɩmanga.  Sɩnxɔ  nʋ  bɔ  ɩsɩ  bɔa
vannɩnʋ  Nyelye  tonwa,  bɔ  ɩsɩ  bɔ  kor
Nyelye,  xɔ  xɛ  vɩr  dʋʋnbɔ  dʋkɔtɩ  mɔ  bɔ
paarɔwɛnʋ. Lɛɛ mɔ bɔ yi bɔ siri Nyelye a
tennikori  bɔ  law,  mɔ  Nyelye  yi,  Adan lɛ
Ɛva  buunsi.  Bɔɔ  inbii  gbankɛ  Nyelye  a
hɩmanga. Bɔɔ tennikaykanxɔ lɔ xɔ tɩɩti bɔa
xɛ Nyelye a xɩnabɔ tɩ dan yi. 

4 Duu, sɩnxɔ Nyelye sankɛ Adan lɛ Ɛva,
bɔ ɩsɩnʋ gbɔɔya tanɔ lɛ  Nyelye.  Lɛɛ  bɔlɔ
bɔɔ  gbɔɔyabɔ  baala  baala.  Bɔlɔ  gbɔɔya
tanɔ  lɔ  bɔ  nʋnʋ  lɛ  Satan.  Bɔa  maa  gi
Nyelye lɛ vɩr kan xɔa naa tɩ dan yi. Bɔa kor
Nyelye tɩ dan yi, Satan lɔ kpeny bɔɔ toon
bɔlɔ. Bɔlɔ Satan a boko lo bɔ ti. 

5 A  mɔ  bɔ  kay  Nyelye  a  tenniko  a
kanxɔ,  deen  gorobo,  bɔ  vɩr  bɔnʋ  hɔb
Nyelye.  Killi,  lɛ  Nyelye  a  tennike  a

kaykanga xɛ sarɩ nyʋbɔ hɔbwɔ lɛ vɩr xɛbɔ
lɛ  bɔ  ŋmaw  Nyelye  a  bʋlaarɩ.  Sɩnxɔ  nʋ
Nyelye sankɛ Adan lɛ Ɛva wɛ gɩyɛ a ɩsɩ fa
hɩnxɔ xɔ maa xɛbɔ lɛ hɔbwɔ gorobo yi. Wɛ
nama  aa  ɩsɩ  ti  a  maa  xɛbɔ  ŋmaysɛ  yi.
Hɩnxɔ fɛw lɛ gɩxɛlɛmʋ nʋ hɩnxɔ fɛw ɩsɩ hɩn
kɛrɛ kɛyakarɩ. Nyɛnbaka lɛ pɩɩrɛkɛ aa ɩsɩ fa
yi. Siriyko Nyelyeri lo xɛ hɔbwɔ yee hɩnxɔ. 

Nyʋn  maa  buunnusi  Nyelye  ya?  Kpey!
Sɩnxɔ nʋ Adan lɛ Ɛva ɩnʋ dɩ zaka lɛ buunsi
dɩwɔ a sʋndɛkɔ, Nyelye nɩbɔ. Ay lɔ bɩ maa
yaa  a  Nyelye  lo  aa  fi  wa?  Nyelye
valandamɔ  fɛw.  Gʋlawaka  xɔ  kay
wurinbike yoo hɩn a fɛw xɛ tanɩ Nyelyenu.

Nyelye xɛ sɛɛr kparyay kpokpo. Xɔ lɔ zɛy
Satan, bɩnnɩsɛ lɔ hʋn. Gʋnnʋ lɔ Satan xɛ
bɩnnɩsɛ, lɛɛ dʋkɔtɩ a xɛ nyʋkʋsɛ. A fʋlakɛ
Adan lɛ Ɛva, a bɩnnɩ a habɔ, a kɔrsɩbɔ. Lɛɛ
xɔɔ hɛɛn fɛw bɔɔ pɩɩrɛkɛ lɔ anʋ waar. 

Ɩ sa dɛw! Xɔɔ Satantanaa lɔ fa daa. Aa kor
ɩ kannɩkɛ Nyelye a sɛɛra yi, xɔgumɔ a kor ɩ
leynu Nyelye kpokpo. 

Nyelye bʋllɛ Adan
Duu Naarɩ 3.9 

A bɩ Fɩlɩwa Nyelye bʋllɛ xɩnaa, xɔ la:
ay lɔ wʋ ti?

Sɩnxɔ  nʋ  Nyelye  darrɩ  Adan  lɛ  Ɛva
daansʋkpɛɛxɔ,  bɔa  zʋ  bɔ  tʋrakɛrɩ  bɔ
paarɛɛnʋ yi. Nyelye lo bʋllɛbɔ xɔati xɔ la:
Adan, ay lɔ wʋ ti? 

Nyelye kpeny xɔ gi bakɔ nʋ bɔ buunsi ya?
Gʋnnʋ  gʋnnʋ,  xɔa  sabaalɛnʋ  yi,  Nyelye
kpeny xɔ  nɩ  Adan lɛ  Ɛva bakɔ bɔ ɩsɩ  bɔ
buunsi. 

Dʋkɔtɩ, Nyelxo fa xɔ bʋllɔbɩ, halɛ xɔɔxɛ bɩa
maa kan xɔa xeenlii deny mɔ xɔ ɩsɩrɩ Adan
taabɔ  wa,  xɔ  bɛnnɩ  bɩ  giloza  xɔ  fa  xɔ
bʋllɔbɩ. Zɩɩ lɔ Nyelye xɛ bʋllɛbɩ daa?

Nyelye  xɛ  dʋwrɩ  gɩxɛlɛmʋ  nʋ  kɩrankɛbɩ
mɔɔ fɛw lɛɛ bʋllɛbɩ. 

Gɩrɔrɩ fɛw, sɩnxɔ nʋ ɩ xɛ kɔrsɩ gɩxɛlɛmʋ nʋ
fa hɩnxɔ, sɩnxɔ nʋ ɩ xɛ kɔrsɩ lɔbɔ nʋ 'lekeri

nyeltaarɩ, ɩ tʋndɛ lɛ giloza Nyelye bʋllɔ-ɩ,
xɔ kor ɩ kan xɔa tennike. 

Nyelye a dʋwrɩ  Nyelye a  Sɛɛra baba lɛɛ
bʋllɛ-ɩ  wa.  Nyelye  a  Sɛɛra  xɛ  gʋʋn  nʋ
Nyelye nʋnʋ lɛ sɛɛr-ɩ. Xɔ kanbɛy xɔ kasa
mɔ ɩ giw gʋʋn nʋ Nyelye sɛɛr-ɩ, lɛ kan hɩn
a naa lɛ xaanrɩ Nyelye.

Adan lɛ Ɛva ɩnʋ kor bɔnaa
buunsi kpayɔ Nyelye a

hɩmangarɩ
Duu Naarɩ 3.10-13 

A xɩnaa kolleke, a la: mɔɔnʋ mɩ kan la
kpɛ,  hɔbwɔ  gowmi  mɔɔnʋ  mɩ  fa
kpɩnaboronto,  xɔlɔxɛ  mɩ  yaa  mɩ
buunsi. 11 A bɩ Fɩlɩwa Nyelxo bibee,
xɔ  la:  zɩɩ  lɔ  wʋ  xɛ,  wʋlɔ  giza  wʋ
kpɩnaboronto?  Wʋ  munde
dɩwnyebwakɔ nʋ mɩ la: wʋa xɛ munde
wa ya? 12 A xɩnaa kolle Nyelxo, a la:
yɩraa nʋ wʋ hamɩ, aa xɛ mɩ wɛɛ, hʋn lɔ
kpɩlyɛ  a  hamɩ,  a  mɩ  munde.  13  A
Nyelye bib yɩraa, xɔ la: bɛkɛ lɔ xɛ wʋ

xɛ  mʋ?  A  yɩra  kolleke  tɩ,  a  la:
kpankpoo lo fʋlakɛmɩ, a mɩ kpɩlyɛ mɩ
munde.

Nyelye lal bibiye Adan lɛ Ɛva xɔɔlɔmʋ bɔ
maa woo bʋlaa lɛ dɛ baanɩkɛ,  lɛ gbankɛ
bɔɔ gbɔɔyapɔ lɛ maa sa tanɩ Nyelyenu lɛ
dɛ lɛ giloza bɔnaa xɛ ŋmanysɛ.

Nyelye  sankɛ  Adan.  Xɔa  koorikeri  xɔ  si
Adan  a  ŋmemikpalaka  xɔ  tɛnnɩnʋ  Ɛva.
Nyelye  lo  tɔbɔ  mɔ  bɔ  nyorke  fɛw.  Xɔ
sankɛbɔ lɛ bɔ korye lɛ kan xɔa tennike. 

Adan  sarɩ  banɩkɔ  Ɛva.  Ɛva  sayɛrɩ
kpankpoo.  Xɔɔ naan Nyelye gi  gʋʋn nʋ
'pɩnnɩ  fɛw.  Gɩyɛ  tanɩ  aa  ti  xɔ  buunusi
Nyelye yi. 

Sɩnxɔ nʋ bɔ xɛ la: nyʋn xɛ ŋmanysɛ, a xɛ
waar  bʋlaa  mɔ  a  sawrɩ  xɔɔ  banɩkɔ  wɛ
nyʋkpese.  Wɛ  sɩyɛrɩ  bɔ  xɛ  paankɛ  wɛ
nyʋkpese,  xɔgumɔ  lɔɔ  nʋ  xɛ  gʋnhʋn
sayɔhʋnrɩ. 

Gʋʋnʋ gʋʋnʋ bɩ maa fʋlakɛ nyʋbɔ nʋ siw
bɩ kparyay lɛ bɔ dankɛnarɩ bɩ bɩnnɩkɛ, lɛɛ

bɩ  maa  fʋlakɛ  Nyelye  lɛ  xɔ  paankɛ  wɛ
nyʋn  kpee  bɩ  killibo  a  kooti  ya?  Kpey,
Nyelye xɛ nɩ gʋʋn nʋ 'pɩnnʋ, xɔ gi bɛɛn
tantan fɛw bɩ kparyay. Nyʋn tanɩ aa ti a
maa fʋlakɛ  Nyelye  yi.  Wʋa maa gɔlɛnkɛ
Nyelye a paankɛɛ lɛ xɔ worri wɛ nyʋkpese
yi. 

Nyelye kpara xɔ sarɩ kpankpoo
Duu Naarɩ 3.14 

A bɩ Fɩlɩwa Nyelye kolle kpankpohun,
xɔ  la:  dow,  mɔɔnʋ  wʋ  xɛ  xɔɔ,  mɩ
kparaw sawʋrɩ. Gaan laba, wʋranamɔ
lɛ  haynamɔ  a  sʋndɛkɛ,  wʋy  bol
burkori  'polongonu.  La  nʋfɩyay  'pʋl
dandafuruko kpokpokpo gɩrɔrɩ fɛw.

Nyelye kpara xɔ sarɩ kpankpoo mɔ a zɛy
Satan  yeke  ba  tɔgɔkɔ  a  xɛnʋ  ba
boonaŋmɔpɩ. Gaa welle kpankpoo ɩsɩ-a-lɔ
nʋ naw xɔ kay gbɛlɔ, bɩa gi wa. Nyelye aa
kollebi xɔxɔ yi, lɛɛ bɩ giloza aa nʋ hal halɔ
ba 'polongori sɩnxɔ nʋ Nyelye sankɛɛ yi,

bɔlɔ  Nyelye  pɩr  mɔ  a  halɔ  halɔ  ba
'polongori. 

Nyelye  giloza  Satan  lɔ  dʋʋrɩ  kpankpoo
anʋ sɛɛr sɩnxɔ nʋ anʋ kɔrsɩ Ɛva. Nyelye gi
lɔxɔ nʋ Satan lɛ ba tonreboo xɛ gbɔɔ fɛw.
Xɔ gi gʋʋn nʋ hɩn pɩr hɩn la:  hɩnaay xɛ.
Hɩn aa maa buunkerisi wɛ gɩyɛ Nyelye yi.
Xɔy paankɛbɔ fɛw. 

Nyelye sati xɔa nʋfɩyaa xɔ la:
xɔnaay sʋn Suwse

Sɩnxɔ nʋ Adan lɛ Ɛva kay Nyelye a tennike
a kanga bɔa ɩsɩ bɔ xɛ Nyelye a bɩpɔ tɩ dan
yi. 

Lɛɛ wɛ gɩyɛ tanɩ aa ti  xɔ maa Nyelye yi.
Nyelye xɛ sankɛsɛ nʋ xɛ panantɔsɛ. Nyelye
sa xɔa nʋfɩyaa mɔ xɔy sʋnnʋ Suwse nuy
maa Satan lɛ xatɩ ba maaxɔ a unmo nu a
gendenu nyʋbɔ hɩnxɔ fɛw. 

Nyelye kolle kpankpoo xɔ la: 

Duu Naarɩ 3.15 

Miy xɛ gaan lɛ yɩra ɩ-nyansɩ ɩwɔw lɛ la
hoopodimibo lɛ yɩra a hoopodimibo
bɔy  nyansɩ  bɔwɔw  tɩ.  Ba  wɛ
hoobidimiy por la taa lɛ bɛyɛ lɛ gaay
dun bɔɔ nasɔɔla tɩ.

Suwseey  nʋʋlɛnʋ  Satan  lɛ  maahʋn,  lɛ
Satanhʋn nʋʋlɛnʋ Suwsee lɛ xɛɛn a fotisi
lɛɛ kpʋlɛɛrɩ. Lɔɔ nʋ xɔ sati nʋfɩyaxɔ xɔnaay
sʋnnʋ bɛnnɩ a pʋta Satan, lɛɛ zɛy nyʋbɔ
maa  woo  taalɛkɛxɔ  nʋ  bɔ  ɩsɩnʋ  duu  lɛ
Nyelye.

Bɩ  kan  'pony  Nyelye  a  gʋnrɩ  bɩ  law.  Bɩ
giloza  xɔ  xɛ  Nyelxo  nʋ  tusi.  Xɔa  nʋnʋ
gowna yi. Xɔ xɛ panantɔsɛ, xɔ xɛ gʋgise,
xɔ valandamɔ fɛw sɩtanakarɩ, xɔ kanr kori
lɛ kɛyaka. Xɔ xɛ tonre. Bɩ kan dʋkɔtɩ mɔ xɔ
du xɔ vɩr xɔ nanpɩ. Xɔ xɛ paankɛ lɔbɔ nʋ xɛ
kayyɛ lɛ kaynʋ xɔa 'pɔrɛbɔ a dʋkɔ. 

Xɔa  koorikeri  bɩ  nɩw  baakʋ  bɔlɔ  mɔ
Nyelye xɛ nyaargi Nyelye xɔ vɩr xɔ xɛ sa

dɛw. Baakʋ lɔ bɩ tʋʋnʋ nɩ xɔxɔ. Xɔxɔ balti
wa xɔ maa zɛy Adan lɛ Ɛva bɔ pɩtɩ lɛ yaa
datusiyeri.  Mɔ  bɔ  xɛ  bɔɔ  killii  bɔ  law,
datusixo lo bɔ bɛnnɩ bɔ yaa ti, lɛɛ Nyelye
sa xɔa nʋfɩyaa mɔ xɔy habɔ Suwse nu yow
lɛ  xatɩ  unmo  nu  Satan  gendebonu  lɛ
nyʋbɔ nʋ hɩnxɔ  fɛw,  lɛ  sankɛbɔ  Satan  a
dɔɔyakarɩ lɛ bɔ gbulenkeri Nyelye. 

Nyelye ha Adan lɛ Ɛva lɔxɔ nʋ bɔ nyʋw
fɛw. Xɔa xɛmʋza nyʋn lɔ za Nyelye habɔ
panangarɩ xɔɔ gɩxɛlɛmʋ poko nu bɔ woo
mɔɔ yi. Xɔɔ lɔ hayɔbɔ xɔati, xɔa kori lo xɔ
tɩɩti, xɔa kɛyaka lɔ xɔ tɩɩti. 

Sɩnxɔ nʋ Adan lɛ Ɛva kay Nyelye, xɔ bɛnnɩ
Nyelye tɩɩbɔrɩ  hʋnwɔ.  Lɛɛ bɛkɛ lɔ Nyelye
xɛ?  Xɔ  tɩɩbɔ  xɔɔ  dereenu  xɔ  yaanʋ
datusiyeri ya? Kpey, xɔ sa xɔa nʋfɩyaa mɔ
xɔy habɔ Suwse nu yow lɛ suwbo lɛ bɔ bal
nyääniko nu bɔ bɛnnɩ bɔ nyääni. Xɔxɔ fɛw
xɔgumɔ xɔ xɛ nyaargi Nyelye lɛ Nyelxo nu
kɛrɛ. 

Nyelye kpara xɔ sarɩ nyʋbɔ lɛ
burko

Duu Naarɩ 3.16-19 

A Nyelye kolle yɩraa bɔlɔ, xɔ la: gaa tɩɩ
'polongo  wʋy  falakɛnʋ.  Gaay  kumo,
xɔy  nɩwʋ  gbʋna  lɛ  wʋlɔ  kay  kor  la
xɩna dɩkɛ lɛ la xɩnay vɩr xɛ la tɔsɛ tɩ.17-
18 Xo kolle xɩnaa naakʋ, xɔ la: mɔɔnʋ
wʋ kan la  yɩra a  tenike,  wʋ kay wʋ
munde  gɩnyebwakɔ  nʋ  mi  kongu
duu, gaa lɔ xɔ tɩɩtɩ, a mɩ kparaw sarɩ
burko naakʋ. Xubu lɛ xooma, hɩny fu
la loxo naakʋ. Wʋy gwa fala gbʋna lɛɛ
woo  la  lodɩɩlɔ  gɩrɔrɩ  fɛw.  19  Wʋy
peeni lɛ 'pɔb zawsɩ lɛɛ dɩ la dɩɩlɔ gɩrɔrɩ
gɩrɔrɩ  fɛw  lɛ  xɔ  yaa  hɩɩɩn  laa  dannʋ
sɩnxɔ nʋ wʋ vɩrɔ burko nu wu guti. Mɩ
tɛnɩkʋnʋ  burko  duu  lɛ  wuy  vɩr  xɛ
burko tɩ.

Adan  kan Ɛva  a  tennike  ŋmorekeri  a  lɔ
kay  mɔ  a  tʋndɔkɔwɛɛ  lɔxɔ  nʋ  Nyelye
kollee. 

88



Xɔ maa dan wɛ sɩyɛrɩ xɔ tɩɩnɩ xɛmʋza bɩ
wʋrasɛbɔ komobi kannɩkɛ Nyelye a Sɛɛra.
Xɔ maa xɛ xɩnabɔ lɔ komo bɔɔ yɩrabɔ xɔ
kay yɩrabɔ lɔ haw bɔɔ xɩnabɔ tɛbyɛ lɛ bɔ
xaanrɩ  wɛ  gɩxɛlɛmʋ  lɛɛ  kay  kparyay  nʋ
Nyelye a Sɛɛra tʋʋnɩkɛ. 

Xɔ maa xɛ sʋwapɔ lɔ kollo bɩpɔ lɛ la: bɔa
xɛ kannɩkɛ Nyelye a sɛɛra yi, xɔ kay bɩpɔ lɔ
'pɛw fɩllɩ lɛɛ kon bɔɔ sʋwa taabɔ Nyelye a
Sɛɛra a kannɩkɛɛ.  Xɔxɔ fɛw xɔ xɛ Satan a
boo. Satan fʋlakɛ Ɛva, xɔa koorikeri a tɩɩ
Ɛva a fʋlakɛnʋ Adan. 

Ɩ  bɛnnɩ  ɩ  sa  dɛw  xɔlaawa  Satan  waarɔ
bʋlaa lɛ kon-i kannɩkɛ Nyelye a Sɛɛra nʋ
xɛ kparyay, lɛ law lɛɛ tɩɩ-ɩ lɛ ɩ kpeny wɛɛbɔ
toon lɛ yaabɔnʋ wurinbike. 

Bɛkɛ  lɔy  dan  xɔɔxɛ  dandɛsɛ  gow ba  wɛ
dandɛsɛ a 'pulepi a bɔ tɩɩ bʋlbii nu danyɔ
bɛndɛ ba miye? 

Ɛɛ kannʋkɔ Satan, ɩ xaanwrɩ lɔxɔ nʋ a xɛ
sɛɛr, ɩ lɔ kay mɔ ɩ xaanwrɩ Nyelye a Sɛɛra,
ɩy  tɩɩnɩ  dandɛsɛ.  Ɩay  maa  nɩ  bʋlaxɔ  nʋ

nanpɩ, a dʋkɔtɩ ɩay maa nɩ Satan a danyɔ
yi. 

A xɔɔxɛ ɩ  komo wɛɛbɔ kannɩkɛ Nyelye a
Sɛɛra,  ɩ  tɩɩnɩ  dandɛsɛ  nʋ  gow  ba  wɛ
dandɛsɛ  a  'pulepi  a  bɔ  tɩɩ  bʋlaa.  Ɛɛn
nyoreko  ɩy  ɩlarɩ  Satan  a  danyɔɔ  mɔɔnʋ
Adan  lɛ  Ɛva  ɩlakɔrɩ.  A  mɔ  ɩ  nyoreko,  ɩy
woo nyäänitusixo. 

Ɛɛ  nɩ  Adan lɛ  Ɛva wor Satan a  danyɛ  a
miye,  bɔ kay Nyelye a tennike a kanga,
xɔgumɔ bɔ kan Satan a tennike. Xɔxɔ lɔ xɔ
tɩɩti Nyelye lo pɩr xɔ kpara xɔ sarɩ burko.
Nyelye  lo  ɩnʋ  dow  daansʋkpɛɛxɔ  duu.
Dɩwɔ a nʋ nyʋw Adan boo gbʋna hɩn lɔ
gbala yi. Lɛɛ mɔ Adan xɛ ba killii, Nyelye
kpara  xɔ  sarɩ  burkoo  lɛ  mɔ  hayŋmɔpʋ
maa fu. Xɔxɔ lɔ xɛ booxo kanbɛy. 

Gɩxɛlɛmʋŋmɔpʋ  nʋ  hɩnxɔ  mɔɔ  fɛw  fa
Nyelye a tennikaykanxɔ lɔ xɔ tɩɩti.

Pʋraa  lɔ  Nyelye  bar  burkori  xɔ  tɛnnɩnʋ
Adan. Sɩnxɔ nʋ Adan xɛ ba killii,  Nyelye
kollee xɔ la: ba tɔgbɔrwɔy pɩɩ lɛ gbulenke

burkori. Sɩnxɔ nʋ Nyelye ɩnʋ sankɛ Adan
lɛ Ɛva, xɔa gbɔɔ mɔ xɔy zɛy bɔ pɩtɩ yi. Lɛɛ
nanakʋ  Adan  lɛ  Ɛva  bɔ  bɛnnɩ  bɔ  pɩtɩ,
xɔgumɔ bɔ kay Nyelye a tennike a kanga.
Xɔxɔ lɔ xɔ tɩɩti bɩ nyʋbɔ lɛ nyʋbɔ hɩnxɔ fɛw
lɔ xɛ pɩtɩ. 

Killi  a  pɛnfɔɔrɛkɛ  xɛ  pɩɩrɛkɛ,  xɔa  xɛ
tɔgbɔrnama a  pɩɩrɛkɛ  kput  wa,  lɛɛ  xɔ  xɛ
vannɩna  Nyelyenu  naakʋ  lɛ  sɩnwrɩ
kpokpo.

Duu  Naarɩ  3.20  A  xɩnaa  nʋ  bɔ  xɛ
bʋllɛ  Adan ay  law a  bʋllɛ  ba  yɩra  a
yɩraxɔ Ɛva, mɔɔnʋ ay xɛ nyʋngobii fɛw
burkori tɛɛna.

Kayɛn lɛ Abɛl

Duu Naarɩ 3.20 

A xɩnaa nʋ bɔ xɛ bʋllɛ Adan ay law a
bʋllɛ ba yɩra a yɩraxɔ Ɛva, mɔɔnʋ ay xɛ
nyʋngobii fɛw burkori tɛɛna.

Ɛva lɔ xɛ tokpeny yɩra. A xɛ nyʋbʋndʋ fɛw
bɔɔ hɩna. Adan xɛ bɛɛn fɛw bɩ sʋwa. Halɛ
xɔɔxɛ  bɩ  tɔgbɔtɔɔ  kpeeta  kpeeta  yoo,
wɛɛbɔ biinro, wɛɛbɔ bamɔ, wɛɛbɔ xwɩlɔ, lɛɛ
ɩ giloza xɔa gownaa, bɩ nʋnʋ sorwo tanɩ lɛ
näwwo tanɩ, Adan lɛ Ɛva.

Adan leynu Nyelye, mɔ a kay xɔa tennike
a kanga lɔ xɔ tɩɩti. Mɔxɔmʋ ba hoopo fɛw
bɛnnɩ bɔ pɩtɩ. Nyʋbɔ fɛw xɛ pɩɩ hɩnw hɩnw
fɛw, mɔ bɔ xɛ Adan a hoopo xɔɔlɔ xɔ tɩɩti.

Nyelye kay gandɔ nʋ Adan lɛ
Ɛva tɛnnɩ  

Duu Naarɩ 3.21 

A  Nyelye  tɛnnɩ  tɔgandɔ,  xo  yekebo
xɩna lɛ ba yɩra.

Sɩnxɔ  nʋ  Adan  lɛ  Ɛva  munde
dɩwnyebwakɔ  nʋ  Nyelye  la  bɔa  xɛ  yi
munde  yi,  bɔ  lɔ  nɩ  mɔ  bɔ
kpɩnnaborontobo, ɩ tʋndɛnʋ lɔxɔ nʋ bɔ xɛ
ya?   Bɔ xala gusuwo bɔ tɛnnɩ gandɔ. 

Lɛɛ  Nyelye a kor gandɔ nʋ Adan lɛ  Ɛva
tɛnnɩ yi. Nyelye kay gandɔ nʋ bɔ tɛnnɩ lɛ
maa karanpɩbɔnʋ mɔ bɔa maa xɛ wɛ gɩyɛ
bɔɔti lɛ maa kɛrɛ Nyelye a hɩmangarɩ wa. 

Nyelye  aa  maa  dɛ  lɔxɔ  nʋ  tɛnnɩ  nyʋbɔ
gbɔɔyapɔnʋ  yi.  Lɔxɔ  nʋ  tɛnnɩ  Nyelye
gbɔɔyarɩ xɔɔ lɔ xɔ xɛ dɛ. 

Nyʋn a maa dʋʋnnʋ Nyelye ba gʋxɛɛwɔ
lɔ xɔ tɩɩti yi.

Nyelye kʋ namɔ xɔ ha hɩn a
tɔwhʋn Adan lɛ Ɛva 

Nyelye  lo  kpenynu  pɩɩrɛkɔɔ  burkoori.
Nyelye kʋ namɔ. Xɔɔ namɔɔ a tɔbɔ powsi.
Xɔa koorikeri  Nyelye si  hɩn a tɔwhʋn xɔ
ha Adan lɛ Ɛva.  Nyelye tʋndɛkɛ Adan lɛ
Ɛva xɔn fa mɔ wʋ kayɔ Nyelye a tennike a
kanga xɛ yinu pɩɩrɛkɛ hɩnxɔ. 

Nyelye  yeke  Adan  lɛ  Ɛva  nantɔgandɔ.
Nyelye lo yekebo gandɔ nʋ xɔ tɛnnɩ xɔati.

Nyelye nɩnnɩ Adan lɛ Ɛva
daansʋkpɛɛxɔ a mixo

Duu Naarɩ 3.22-23 

Xɔ  law,  xɔ  la:  mɔɔnʋ  xɩna  tɩɩnɩbɩ
naakʋ, a gi kɛyaka lɛ gɩkaa, xɔa bɛnnɩ
a munde tagodɩyaxɔ a nyebwaka wa.
Huun  mundeke  we  surwo,  ay  in  fa
tusi  kpokpokpo  pɩɩkay.   23  Xɔlɔxɛ
Nyelye nɩnɩɩn Ɛdɛnbääni a mixo lɛ a-
yaa gwa burko nu a guti cɔ.

Sʋwa Nyelye, Nyelxo nu xɛ Bii lɛ Nyelxo
nu xɛ Tonreduwa xɔɔ lɔ sɛɛr xɔxɔ. Adan lɛ
Ɛva lɔ xɔnʋ sɛɛrnʋ. 

Sɩnxɔ nʋ Nyelye sankɛ Adan lɛ Ɛva, bɔa gi
ŋmɔpɩyɛ xɛ xɔɔ sɩxɔrɩ yi. Lɔxɔ nʋ kɛrɛ lɔ bɔ
ɩsɩ bɔ gi kput. Lɔxɔ nʋ Nyelye xɛ fɛw xɔ
habɔ ɩsɩ xɔ kɛrɛ. Lɔxɔ nʋ Nyelye la: bɔ xɛ
fɛw ɩsɩ xɔ kɛrɛ. Lɛɛ mɔ bɔ kay Nyelxo nu xɛ
bɔɔ sankɛsɛɛ xɔa tennike a kanga bɔ law,
bɔ nɩ mɔ wɛ gɩxɛlɛmʋ ti hɩn ŋmɔpɩ. Bɔ nɩ
mɔ wɛ gɩxɛlɛmʋ aa kɛrɛ yi. 

Satan fʋlakɛ Ɛva a hʋn gbɔɔza fɩllɩgidɩyaxɔ
a nyebwakɔ dʋʋn mundekoo. Mɔ Adan lɛ
Ɛva la: bɔnaa munde dɩwnyebwakɔ lɛ law,
bɔ gi deen lɛ hɔbwɔ. Bɔlɔ bɔ gi mɔ gɩyɛ
fɛw laa kɛrɛ yi. Bɔ gi bɔlɔ mɔ wɛ gɩxɛlɛmʋ
ti hɩn ŋmɔpɩ. 

Nyelye sa dɩwɔ nyor nu a gʋʋn nʋ kanbɛy
Edɛn daansʋkpɛɛxɔ a mixo, ankɔ dɩwɔ lɔ?
Ankɔ dɩwnyebwaka lɔ Nyelye la: Adan lɛ
Ɛva bɔa xɛ yi munde wa? 

Nyelye  sa  tagodɩyaxɔ  daasʋkpɛɛxɔ  a
sʋndɛkɔɔ mɔ xɔ xɛmʋza xɔa nyebwaka lɔ
Adan lɛ Ɛva nyʋw bɔ 'lɩnkɛ. Nyelye ɩnʋ kor
bɔ  munde  tagodɩyaxɔ  a  nyebwaka  lɛ
xɔɔlɔmʋ bɔa pɩtʋ yi.  Nanakʋ mɔ bɔ kay
Nyelye a tennike a kanga, Nyelye a maa
dɛ lɛ bɔ munde tagodɩyaxɔ a nyebwaka tɩ
dan yi. A mɔ bɔa taalɛkɛnʋ Nyelye danwa,
bɔ bɛnnɩ bɔ pɩtɩ tɔgbɔrnamarɩ. 

Mɔxɔmʋ,  Nyelye  nɩnnɩ  Adan nʋ xɛ  bɛɛn
fɛw bɩ sʋwa lɛ Ɛva nʋ xɛ bɛɛn fɛw bɩ hɩna
daansʋkpɛɛxɔ  a  mixo,  xɔ  dʋbɔ  kpay  lɛ
tagodɩyaxɔ. 

Sɩnxɔ nʋ Satan xɛ  killi,  Nyelye nɩnnɩɩ  ba
ɩsɩnakɛya  nʋ  a  ɩsɩ  ti  duu  nyeltaaxɔrɩ.  A
nanakʋ, mɔ xɔ xɛmʋza Nyelye nyaasɩ killi,
Adan lɛ Ɛva lɔ xɔ nɩnnɩ bɔlɔ daansʋkpɛɛxɔ
a mixo. 

Nyelye sa xɔa nyʋbɛrsɛbɔ nʋ bɔ xɛ bʋllɛ
Seribinbo Edɛnbääni a yeena, lɛ hɩnnʋ bɛr
bʋlaxɔ  nʋ  yaw  tagodɩyaxɔrɩ.  Hɩn  nʋnʋ
zɔngɩbɔ nʋ xɛ tiw daanʋ. 

Duu Naarɩ 3.24 

Mɔɔnʋ xɔ nɩnɩɩn xɔ law, Nyelye sʋnnʋ
xɔa gɩgonbo nu gu xɔa baka, hɩn-yaa
ɩsɩ  Ɛdɛn a  bääni  a  yeena.  Hɩn nʋnʋ
zɔngɩ  nʋ  xɛ  tiw  daanʋ.  Hɩn  bɛrɔ
bʋlaxɔ nʋ yaw tagodɩyaxɔ a baka.

Adan lɛ  Ɛva a maa vɩr  gbulenke yi  lɛ  yi
munde tagodɩyaxɔ a nyebwaka tɩ dan yi. 

Nyelye  nyaasɩ  siriyke  xɔa  'pɔrɛbɔrɩ.  Xɔa
maa dɛ lɛ ɩsɩnʋ lɔɔ nʋ kayɔ xɔa tennike a
kanga yi. 

Bɔa  ɩsɩnʋ  maa  lɛ  gɔlɛnkɛ  Nyelye  a
nyʋbɛrsɛbɔɔ yi. 

Nyelye aa gbankɛ yi. Xɔ xɛ nɩ, xɔ vɩr xɔ gi
lɔxɔ nʋ ɩ xɛ xɛ fɛw. Wɛ gɩyɛ aa ti xɔ maa
dankɛrɩ  nyʋn  lɛ  a  buunsi  Nyelye  a
hɩmanga  yi.  Wʋa  maa  tiw  Nyelye  lɛ
fʋlakɛyɛ  yi.  Wurinbike  xɔ  kay  gʋlawaka
yoo, hɩn a fɛw xɛ tanɩ Nyelye a hɩmanga.
Wɛ sɩnyɛ aa ti dɩkɛ bɔ la: ɩ leynu Nyelye a
hinbu yi.  Halɛ  xɔ  gi  ɩ  gbɔɔyabɔ nʋ mi  ɩ
miye kpayɔ.

Bɔ kun Kayɛn lɛ Abɛl
daansʋkpɛɛxɔ a osuko

Bɩ  dow  lɔxɔ  nʋ  dan  Adan  taabɔ
daansʋkpɛɛxɔ a osuko.
Duu Naarɩ 4.1-2 

A Adan giti ba yɩra, aa tɩɩ 'polongo. A
kun bixɩna a bʋllɛ ba yɩraa Kayɛn. A la:
bɩ Fɩlɩwa Nyelye dankɛmɩrɩ, a mɩ maa
mɩ tɛnnɩ bii, a xɛ xɩna burkori. 2 A vɩr
a tɩɩ 'polongo a kun Kayɛn a bʋla nʋ
xɛ Abɛl. A mɔɔnʋ bɔ ɔrɔ bɔ xɛ nyʋbɔ,
Abɛl xɛ annɔ lɛ tewu hɩn a panysɛ, a
Kayɛn xɛ gwasɛ.

Nyʋn  nyʋn  fɛw  a  tagon  guri  Nyelye.
Nyelye lo ha-ɩ ɩ tagonxo. 

Mɔ Adan lɛ Ɛva xɛ killi Nyelye a hɩmanga,
Nyelye nɩnnɩbɔ daansʋkpɛɛxɔ xɔ dʋ kpay
lɛ bɔ leynu tagodɩyaxɔ. 

Bɔ  kun  Kayɛn  lɛ  Abɛl  bɔ  xɛ  killisebo,
xɔgumɔ bɔɔ sʋwa Adan xɛ killise. Bɔ kun
Kayɛn lɛ Abɛl daansʋkpɛɛxɔ a osuko, kpay

lɛ  tagodɩyaxɔ,  xɔgumɔ  bɔɔ  sʋwa  nʋ  xɛ
Adan hʋn ɩsɩ daansʋkpɛɛxɔ a osuko. 

Adan a xɛ Kayɛn lɛ Abɛl bɔɔ sʋwa bɔɔba
yi, a xɛ nyʋn nyʋn fɛw bɔɔ sʋwa. Adan xɛ ɩ
sorwo, a xɛ nyʋbuunbo dʋkɔtɩ bɔɔ sorwo.
A mɔxɔmʋ, mɔ Adan kay Nyelye a tennike
a kanga, a woo vannɩna Nyelyenu, sɩnxɔ
nʋ bɔ kun nyʋn nyʋn fɛw, a xɛ killise, a
vannɩnanʋ lɛ Nyelye, Satan gbankɛ xɔn fa
bɔɔ sʋwa. 

Kayɛn lɛ Abɛl yaa lɛ ha bɔɔ
sʋlagɩxɛlɛmʋ Nyelye

Duu Naarɩ 4.3-4 

A we surwo yi xɔ dan, a Kayɛn si ba
dɩɩlɔ nʋ a gwa, a yaa a ha Nyelye. 4 A
Abɛl dow ba gɩxɛlɛmʋfuso a tokpeny
bɩpɔ, a goro wɔw, a yaa a sʋla, a ha
Nyelye lɛ hɩn a pawɔnʋ.

Kayɛn lɛ Abɛl dankɛna mʋ bɔ nyoreko bɔ
giloza Nyelye fa,  bɔ xaanyɛrɩ,  a mɔxɔmʋ
bɔ yaa lɛ hayɛ sʋlagɩyɛ. 

 Nyelye kpeny xɔ kollebo lɔxɔ nʋ bɛnnɩ bɔ
xɛ  xɔ  law bɔ  lɔ  gi  mɔ  bɔ  pɩrɔ  lɛ  pʋnkɛ
Nyelye

Kayɛn lɛ Abɛl aa ɩsɩnʋ maa lɛ yaarɩ Nyelye
yi.  Bɔ  ɩsɩ  bɔ  xɛ  killisebo.  A  Nyelye,  xɔ
nyaasɩ killi. Bɔ ɩsɩ bɔ vannɩnʋ Nyelye. Killi
a  sara xɔ  kay ba fɔɔra lɔ  xɛ  pɩɩrɛkɛ.  Bɔa
ɩsɩnʋ gɩxɔ nʋ bɔ maa ha Nyelye, nʋ xɛw
bɔɔ killi a sɔngɔ yi. 

Lɛɛ Nyelye tɛnnɩ wɛ bʋlaa xɔ habɔ mɔ bɔ
maa tʋrakɛrɩ. Xɔa xɛ bʋlaxɔ nʋ nyʋn tɛnnɩ
yi. Nyelye lo tɛnnɩ xɔɔ bʋlaxɔ. Nyʋn tanɩ a
ti  a maa habɔ wɛ bʋlaa yi.  Nyelye tɛnnɩ
bʋlaa xɔ habɔ, mɔ xɔ korbo lo xɔ tɩɩti. 

Nyelye kollexo-lo Adan lɛ Ɛva lɔxɔ nʋ bɔ
bɛnnɩ bɔ xɛ lɛɛ tʋrakɛrɩ. Adan lɛ Ɛva kolle-
boolo dʋkɔtɩ Kayɛn lɛ Abɛl lɔxɔ nʋ Nyelye
kabɔ xɔɔxɛ bɔ kor bɔnaa tʋrakɛrɩ. 

Nyelye  kollebo  xɔ  la:  bɔɔ  kor  bɔnaa
tʋrahɩnaarɩ, bɔ bɛnnɩ bɔ yinu anna nʋ bɔ
haw Nyelye nʋ xɛ warɔgɩyɛ. Bɔ bɛnnɩ bɔ
kʋʋn lɛ ba tɔbɔ maa powsi. 

Nama a tɔbɔ a maa fɔɔr bɔɔ killi a pɛngɛ
wa. A bɛkɛ lɔ xɔ tɩɩti Nyelye lo za bɔ kʋ
annaa?  Gʋnnʋ,  lɛ  xɔɔlɔmʋ  bɔ  tʋndɛ  lɛ
giloza killi lo yinu pɩɩrɛkɛ. 

Xɔɔxɛ bɔ dɛ mɔ bɔ xɛ killisebo, bɔ vɩr bɔ
dɛ mɔ Nyelye xɔaba xɔɔ lɔ maa suwbo xɔɔ
datusixori,  xɔ  bɛnnɩ  bɔ  yaanʋ  anna  lɛ
kʋʋn mɔ Nyelye kabɔ. 

Nyelye dɛ Abɛl a sʋlaykɛ ya?
Duu Naarɩ 4.4  

A  Abɛl  dow  ba  gɩxɛlɛmʋfuso  a
tokpeny  bɩpɔ,  a  goro  wɔw,  a  yaa  a
sʋla, a ha Nyelye lɛ hɩn a pawɔnʋ. A
Nyelye dow Abɛl,  xɔ dʋʋnyɛnʋ lɛ ba
sʋlaykɔnʋ fɛw.

Abɛl yaanʋ ba annɔɔ a tanɩ mʋ sʋlagɩyɛɛ
lɛ  ha  Nyelye.  Annabii  nu  bɔ  kun  pʋra
kungo lo a yaanʋ. 

Abɛl kʋ annaa mɔ ba tɔbɔ maa bolli. A ha
annaa Nyelye lɛ ba pawɔɔ fɛw. Mɔ Abɛl xɛ
xɔxɔ,  a  karanpɩ  Nyelye  mɔ  hɩnaa  giloza

hɩnaa xɛ killise dʋkɔtɩ lɛ mɔ Nyelye xɔaba
xɔɔ lɔ maa suwhɩnaa datusixori. 

Abɛl  xaanrɩ  lɔxɔ nʋ Nyelye ka bɔɔ sʋwa
taabɔ,  a  xaanrɩ  mɔɔnʋ  Nyelyey  sʋnnʋ
Suwse. 

Abɛl a sʋlaykɔ dʋʋnnʋ Nyelye ya? Nyelye
dɛ Abɛl  a gʋʋn ya? Aan,  Abɛl  a  sʋlaykɔ
dʋʋnnʋ Nyelye, xɔ dɛ ba gʋn.

Nyelye dɛ Kayɛn a sʋlaykɛ ya? 
Duu Naarɩ 4.4-5  

...A Nyelye dow Abɛl, xɔ dʋʋnyɛnʋ lɛ
ba sʋlaykɔnʋ fɛw, 5 lɛɛ xɔ kay Kayɛn a
gʋʋn lɛ ba dɩɩlɔnʋ fɛw tɩ. Xɔlɔxɛ xɔ kʋ
Kayɛn a hʋnwɔ, aa suw ba hɩmanga.

Kayɛn  si  lɔxɔ  nʋ  a  xɛ  gwa  a  yaa  a  xɛ
sʋlagɩyɛ lɛ ha Nyelye. Lɛɛ Nyelye ay dɛ ba
xɔɔ sʋlagɩxɔ yi. Bɛkɛ lɔ xɛ xɔ lɔ kayyɛ? 

Nyelye  aa  kor  koro  gɩxɛlɛmʋ  nʋ  gu
burkori wa? Kpey, xɔa xɛ xɔxɔ lɔ yi. 

Kayɛn xɛ a lɔ xɛw killise a 'lɩnkɛ Abɛl xɔxɔ
lɔ xɛ Nyelye kay ba sʋlaykɔ ya? Kpey, xɔa

102



xɛ xɔxɔ lɔ xɔ tɩɩti Nyelye lo kayɛɛ yi. Kayɛn
lɛ Abɛl, bɔ kun bɔɔ nyoreko killisebo. 

Nyelye kay Kayɛn lɛ ba sʋlaykɔ mɔ sɩnxɔ
nʋ Kayɛn nʋ yiri Nyelye aa dɛ mɔ hɩnaa xɛ
killise  yi.  Xɔgumɔ a yiri  Nyelye  ba tɔlati
yiiye, bapɛɛn a gbɔɔyapɔnʋ, aa yi mɔɔnʋ
Nyelye ka yi. 

Kayɛn a xaanrɩ lɔxɔ nʋ Nyelye ka bɔɔ sʋwa
taabɔ mɔɔnʋ xɔ la:  xɔnaay sʋnnʋ Suwse
wa. Aa xaanrɩ Nyelye yi. Aa xaanrɩ bʋlaxɔ
nʋ Nyelye karanpɩbɔ dʋkɔtɩ yi. Xɔxɔ lɔ xɔ
tɩɩti Nyelye lo kayɛɛ.

Ɩ tʋndɛnʋ mɔ Nyelye kay gandɔ nʋ Adan
lɛ Ɛva tɛnnɩ ya? Bɛkɛ lɔ xɔ tɩɩti a Nyelye lo
kay  xɔɔ  gandɔ  nʋ  bɔ  tɛnnɩ?  Xɔgumɔ
Nyelye ɩnʋ kor  kollebo mɔ bɔa maa wɛ
gɩyɛ xɛ lɛɛ nanpɩ lɛ dʋʋnnʋ Nyelye wa. 

Xɔɔ tanakɔ lɔ xɔ ɩsɩrɩ Kayɛn lɛ Abɛl. Bɔɔ xɛ
bɔa  xaanrɩ  Nyelye,  bɔ  tɩɩ  bʋlaxɔ  nʋ  xɔ
karanpɩbɔ lɛ tʋrakɛrɩ wa, Nyelye a maa dɛ
bɔɔ gʋʋn kpee yi. 

Bɔɔ xɛ bɔa yaanʋ anna bɔ kʋʋn a ba tɔbɔ
bolli wa, Nyelye a maa dɛ bɔɔ gʋʋn kpee
yi. 

Abɛl xaanrɩ Nyelye, a tɩɩ bʋlaxɔ nʋ xɔ ka a
zʋ a tʋrakɛrɩ, dʋkɔtɩ a Nyelye dɛ ba gʋn. 

Lɛɛ  Kayɛn  yaarɩ  Nyelye  ba  tɔlati  yaa,
dʋkɔtɩ Nyelye kayɛɛ. 

Kayɛn a hʋnwɔ gowee 
Duu Naarɩ 4.6-7 

A Nyelye bib Kayɛn, xɔ la: bɛkɛlɔ xɛ a
la hʋnwɔ kʋwʋ, a wu suw la hɩmanga
mɔɔ?  7 Gaa dʋsɩ la hʋnwɔ la miye la
hɩmangay gʋla,  xalawa gʋgɩkɔy  tɩɩnɩ
xoozɛngɛ  nʋ  fa  la  nʋnaarɩ  xo  koro
gowku. Xɔ bɛnnɩ wʋ maayɔ lɛ hin sey
la nʋnaarɩ.

Halɛ xɔɔxɛ Kayɛn kay mɔ a xaanwrɩ Nyelye
a  lɔ  pɩr  lɛ  xɛ  ba  tɔlati  boo,  Nyelye  kor
xɔnaa  karanpɩɩ  lɛ  a  kan.  Xɔa  kori  lɛ  xɔa
dankɛɛ lɔ xɔ tɩɩti xɔ lɔ sɛɛrnʋ Kayɛn, mɔ xɔ

maa karanpɩɩ lɛ a kan lɛ tɩɩ bʋlkɛyaka lɛ zʋ
tʋrakɛrɩ. 

Kayɛn kay Nyelye a tennike a
kanga, a kʋ Abɛl

Duu Naarɩ 4.8 

A Kayɛn kay, a sɛɛrnʋ ba bʋla Abɛl, a
la: zɛy bɩ-yaa loo. Mɔɔnʋ bɔ dan fi, a
ɔrɔ a gowe a kʋʋn.

Kayɛn a hʋnwɔ gowee gbʋna. Aa nʋ kor
hɩnaa  kan  Nyelye  a  tennike  yi.  Satan  a
tennike lo anʋ kor hɩnaa kan mɔ bɔɔ sʋwa
lɛ  bɔɔ  hɩna  xɛ  sɩnxɔ  nʋ  bɔ  ɩsɩ
daansʋkpɛɛxɔ a mixo. 

Xɔ ŋmɔpɩ mɔ wʋ kayɔ Nyelye a tennike a
kanga.  Xɔ  xɛ  yinu  gʋnɩɩwɔ  lɛ  pɩɩrɛkɛ
kpokpo.

Ankɔ lɔ ɩsɩ a kpeny Kayɛn a toon? Ankɔ a
tennike lo Kayɛn ɩsɩ a xɛ kan? Satan lɔ. 

Duu  Satan  kʋ  Kayɛn  tɛɛna  lɛ  Kayɛn  ta
sʋwa. A bɩnnɩ a habɔ, a kollebo a la: ɩay
pɩtɩ  yi.  Lɔxɔ nʋ Satan nʋ kor xɛ Adan lɛ

Ɛva bɔɔ  pɩɩrɛkɛ,  anʋ kor  Kayɛn kʋ Abɛl.
Satan xɛ nyʋkʋsɛ. 

Satan nyaasɩ nyʋbɔ fɛw, a xɛnʋ bɩnnɩ lɛ a
fʋlakɛ nyʋbɔ mɔ a maa yaabɩnʋ mɔ bɩ fɛw
nyäänitusixo  nu  tɛnnɩ  xɔ  bɛrɔwɛɛ  xɔa
miye. 

Nyelye si Kayɛn a kparyay 
Duu Naarɩ 4.9 A Nyelye bʋllɛ Kayɛn
xo bibee, xɔ la: la bʋla Abɛl ay?  A la:
maa gi wa. Mɩ xɛ mɩ bʋla a bɛrsɛ ya?

Halɛ  mɔ  Nyelye  lal  xɔɔ  bibxo  dɩkɛ,  xɔ
kpeny xɔ giloza Kayɛn kʋ Abɛl. Sɩnxɔ nʋ
anʋ kʋʋn Nyelye  nɩɩ.  Nyelye  valandamɔ
fɛw. Xɔ gi gʋʋn gʋʋn fɛw. 
Duu Naarɩ 4.10-16 

10 A Nyelye bibee, xɔ la: bɛkɛlɔ wʋ xɛ
mʋ  xɔ  xɛ?  La  bʋla  a  tɔbɔ  nʋ  fa
burkori,  hɩn  bʋllɔmɩ  lɛ  mi-si  hɩn  a
pɛngɛ.  11  Burko  nu  kpal  xo  nin  la
bʋla  nʋ  wʋ  kʋ  ba  tɔbɔ,  xɔ  kparaw
powkuri.  12  Xɔlɔxɛ  gaa  gwa  burko

naakʋ,  xɔy  kongu  xɔa  kɛyaka.  Wʋy
tɩɩnɩ  naarhaykɩsɛ,  wʋay woo baka ɩsɩ
wa.  13  A  Kayɛn  kolle  Nyelxo,  a  la:
'pakɔ  nʋ  wʋ  'pawmɩ  xɔ  gbal  xɔ
kasamɩrɩ  naakʋ.  14  Wʋ nɩnnɩmɩ  daa
burkɛyaka  a  baka,  xɔ  bɛnnɩ  mɩ  yaa
bʋnsɩ bakɔ nʋ la hɩmanga a maa nɩmɩ
wa.  Mɩy tɩɩnɩ  naarhaykɩsɛ  maay woo
baka ɩsɩtɩ  wa.  Nyʋn nʋ nɩmɩ naakʋ,
ay kʋmɩ. 15 A Nyelye la: nyʋn nʋy kʋ
Kayɛn we surwo, bɔy mɩn ba pɛmɔ lɛ
kʋ  bɔɔ  nyʋbɔ  tantan  tɔnyor.  Xɔlɔxɛ
Nyelye betike Kayɛn lɛ nyʋn nʋ nɩɩn
ay tɛb kʋʋn wa. 16 A Kayɛn ɔrɔ, a san
Nyelye a hɩmanga. A ɔrɔ Ɛdɛnhɩnxɔ a
yaa  Nɔdɩhɩnxɔ  nʋ  ɩsɩ  xɔa  gɩrahab
boko. A yaa a ɩsɩ fi lɛ leynu Nyelye.

Kayɛn ti dɩkɛ aa kanɔ Nyelye a tennike yi.
A fowri Nyelye a lɔ dʋwɔ Satan a bʋlaa.
Kayɛn aa waarɔ  dɩkɛ  lɛ  dɛ  baanɩkɛ yi.  A
kay dɩkɛ mɔ a gbankɔ ba xɛbiiye Nyelye a
hɩmangarɩ lɛ killi a gʋnrɩ. 

Kayɛn  a  hoopo  a  yallɛnʋ  Nyelye  yi.
Burgɩxɛlɛmʋ nʋ bɔ nɩw hinbiyenu hɛɛn lɔ
Kayɛn  a  hoopo  ɩsɩ  bɔ  kor.  Bɔa  ɩsɩnʋ
hɩmanga lɛ kannɩkɛnʋ Nyelye lɛ vɩr xɛnʋ
lɔxɔ nʋ xɔ kor bɔ xɛ yi. 

Duu Naarɩ 4.17  

Xɔlɔ Kayɛn tɔ ba yɩra, bɔ dɛɛ wɔɔrɩ, aa
tɩɩ  'polongo,  a  kun  bixɩna  bɔ  bʋllɛɛ
Ɛnɔkɩ. A Kayɛn maalɛ ba hɩnyɛ, a tɩɩ ba
bii a yɩraxɔ a bʋllɛ xɔɔ bakɔ Ɛnɔkɩ tɩ. 

Ɩ  dow  ŋmɔpɩxɔ  nʋ  siriyko  Nyelye  a
tennikeri  yinu  burkoori  xɔ  law.  Adan  lɛ
Ɛva bɔɔ killii lo xɔ tɩɩti bɔ kun bɔɔ hoopo
killi  a  miye,  bɔ  xɛ  nyʋbɔ  nʋ  vannɩnʋ
Nyelye. Bɔa ɩsɩ bɔ taalɛkɛnʋ Nyelye yi. 

Bɔɔ  tokpeny  bii  nu  xɛ  Kayɛn  kʋ  bɔɔ
nyorke mʋ nʋ xɛ Abɛl. Kayɛn kay Nyelye,
aa kor dɩkɛ hɩnaa kannɩkɛ xɔa Sɛɛra yi. Xɔa
lawna xɛ: Kayɛn a bɩpɔ lɛ bɔɔ ta bɩpɔ, bɔnʋ
yallɛ  mɔɔnʋ  bɔ  kor  tantan  fɛw,  bɔa  nʋ
kanʋ bʋlaxɔ nʋ Nyelye tɛnnɩ yi. Bɔnʋ yallɛ
bɔɔ tɔlati bʋllɔrɩ nʋ ŋmɔpɩ xɔgumɔ bɔa gi

Nyelye  yi,  bɔa  gi  kparyay  yi.  Satan  lɔ
kpeny bɔɔ toon lɛ ba bɩnnɩkɛ.

Nyelye lal Sɛtɩ a tɩɩ Abɛl a ɩsɩna
Duu Naarɩ 4.25 

A Adan lɛ Ɛva bɔ vɩr bo kun wɛ bixɩna.
A  hɩnna  bʋllɛ  ba  yɩraxɔ  Sɛtɩ.  A  la:
mɔɔnʋ  Nyelye  hamɩ  bixɩna  Abɛl  a
pɛngɛ, xɔlɔxɛ mɩ zaa mʋ. 

Daansʋkpɛɛxɔ  a  mixo  Nyelye  sa  xɔa
nʋfɩyaa mɔ xɔnaay sʋnnʋ Suwse nʋy maa
Satan.  Xɔɔ  Suwsee  bɛnnɩ  a  xɛ  Abɛl  ta
ɩsɩbiixo, xɔgumɔ a sa ba xaan Nyelyeri. Lɛɛ
Satan  xɛ  Kayɛn  aan  kʋ  Abɛl.  Satan  'pɛ
bʋlaa mɔɔ hiiin, mɔ a xɛw lɛɛ pʋta lɔxɔ nʋ
Nyelye la xɔnaay xɛ, lɔxɔ nʋ xɛ mɔ xɔ la:
xɔnaa sʋmɔnʋ Suwse.

Lɔxɔ nʋ Nyelye sa xɔa nʋfɩyaa xɔ la xɔnaa
xɛw, xɔ xɛ xɛyɛ kpokpo. Xɔa xɛ gbankɛ lɔxɔ
nʋ Satan xɛ lɔ xɔ tɩɩti yi. Nyelye ha Adan lɛ
Ɛva Sɛtɩ, aan tɩɩ Abɛl a ɩsɩna. 

Sɛtɩ  sa  ba  xaan  Nyelyeri  mʋ  Abɛlhʋn.
Nyelye sa xɔa nʋfɩyaa mɔ Suwsey yi hɩnxɔ
lɛ xɛ Sɛtɩ ta ɩsɩbiixo. Xɔɔlɔmʋ Suwsey gu
Sɛtɩ a hopoori.

Xaan lɛ Nyelpʋnkɛɛ vɩr hɩn
gbulenke mɔ hɩn ɩsɩ sɩnxɔ nʋ

Sɛtɩ kun Ɛnɔsɩ a law
Duu Naarɩ 4.26  

A Sɛtɩ  kun ba bixɩna nʋ bɔ  xɛ  bʋllɛ
Ɛnɔsɩ.  Xɔɔ  sɩxɔrɩ  lɔ  nyʋbɔ  tɩɩti
Nyelfɔɔrɛkɛ, bɔnʋ fɔɔr Nyelye lɛɛ bʋllɛ
xɔa yɩraxɔ.

Sɛtɩ gbal a tɔ yɩra. Ba yɩra kun bixɩna a bɔ
dʋʋn Ɛnɔsɩ.

Mɔ bɔ kun bii nuu, Sɛtɩ a nyʋbɔ tʋndɛnʋ
Nyelye,  bɔ  tʋndɛ  bɔ  giloza  bɔnaa  nyʋw
Nyelye.  Bɔ gow bɔnʋ fɩɩn  Nyelye mɔ xɔ
maa dɛ bɔɔ gʋʋn lɛ bɔ tʋrakɛrɩ. 

Ɩ tʋndɛnʋ mɔɔnʋ Abɛl xɛ a lɔ tʋrarɩ Nyelye
a lɔ fɩɩnyɛ xɔ dɛ ban gʋʋn ya? Bɛkɛ lɔ Abɛl
yaanʋ mʋ sʋlagɩyɛɛ  a  yaa a ha Nyelye?

Nyelye dɛ Abɛl a gʋʋn lɛ ba sʋlaykɔ ya?
Nyelye dɛ Abɛl a gʋʋn mɔ Abɛl dɛ hɩnaa
xɛ  killise  lo  xɔ  tɩɩti,  a  xaanrɩ  Nyelye  a
nʋfɩsaaxɔ  nʋ  xɛ  mɔ  xɔy  sʋnnʋ  Suwse,
dʋkɔtɩ  a  yaanʋ  tɔbɔ  nʋ  Nyelye  la:  bɔ
doonu. 

Mɔɔ hʋn lɔ Sɛtɩ, lɛ Ɛnɔsɩ nʋ xɛ ba bixɩnaa
lɛ bɔɔ ɩsɩbiixo gow bɔnʋ tʋrarɩ Nyelye. Bɔ
tʋrarɩ  Nyelye  mɔɔnʋ  Abɛl  tʋrakɛrɩ.  Bɔ
tʋrarɩ Nyelye xaannʋ, bɔ yaanʋ anna nʋ
bɔ bɛnnɩ bɔ kʋ lɛ ba tɔbɔ bolli. Gʋnnʋ lɔ
Sɛtɩ  a pʋlɔsɛbɔ sa bɔɔ xaan Nyelyeri,  lɛɛ
nyʋpoko aa tʋrarɩ Nyelye yi. Burgɩxɛlɛmʋ
lɔ  bɔnʋ  waar.  Mɔ  bɔ  vannɩnʋ  Nyelye
kpokpo, xɔa xɛ gɩxɔ nʋ xɛ danbɔ yi. 

7

Nowe a gʋʋn

Nyʋbɔ 'pany
Duu Naarɩ 6.1  

A mɔɔnʋ nyʋbɔ ɩn fa burkori bɔ yi bɔ
'pany bɔ pʋ.

Lɛ goke Adan a sankɛ sɩxɔrɩ lɛ yi damɔnʋ
sɩnxɔ  nʋ  gʋʋn  nʋʋ 'pɩnnɩ,  dɩw danyɛ  lɛ
bominyor towtɔ lɔ 'pɩnnɩ. Xɔɔ sɩxɔrɩ Kayɛn
lɔ kʋ Abɛl a law, xɔɔ woo dɩw dɩkɛ 'pony.
Xɔɔ  sɩxɔrɩ  nyʋbɔ  'pany  dɩkɛ  kɛyakarɩ.
Nyʋbɔ nʋ ɩsɩ burkoori ɩsɩ bɔ pʋ kɛyakarɩ. 

Lɛɛ welleke lo ɩsɩ xɔ dʋʋnnʋ nyʋpananga
xɔɔ sɩxɔrɩ.  Yɛrgʋn lɛ yɛrtɔɔ ɩsɩ  xɔ yekebo
xɔa dɔɔyakarɩ. Lɛ waar lɛ gi mɔ bɔ xɛw lɛɛ
dʋʋnnʋ Nyelye, xɔxɔ aa xɛ bɔɔ gʋʋn yi. 

Nyelxo nʋ xɛ Tonreduwa nʋʋlɔ
lɛ a saw nyʋbɔ

Nyelye nɩ xɔɔ nyʋbɔ killii. Xɔa kor killi, lɛɛ
xɔ  lɔ  kor  xɔɔ  nyʋbɔɔ,  xɔnʋ  kor  bɔ  dɛ
baanɩkɛ. Xɔnʋ kor bɔ gbankɛ bɔɔ gbɔɔbii,
bɔ dɛ lɛ la: bɔnaa xɛ ŋmanysɛ, lɛ gbulenke
lɛ xaanrɩ Nyelye. Nyelxo nʋ xɛ Tonreduwa
ɩnʋ kollebo ŋmennikay bɔ dɛ baanɩkɛ lɛ
gbulenkeri Nyelye, lɛɛ bɔa nʋ dɛ yi. 

Duu Naarɩ 6.3  

A Nyelye la: geko nʋ mɩ ha nyʋn a xɔ
xɛ  tagon,  xɔa  maa  ɩsɩ  ba  miye
kpokpokpo  law  kay  danwa,  mɔɔnʋ
nyʋn  a  xɛ  tusi  wa,  a  xɛ  gɩpɩrwaka.
Xɔlɔxɛ  naakʋ  ba  dɩw  ay  'lɩnkɛsɩ
towtɔtanɩ yi.

Nyelye kollebo mɔ xɔa vɩrɔ sɛɛrbɔnʋ dan
yi. Xɔ kollebo xɔ la: bɔɔ kay bɔ ti bɔ siri
xɔa  tennikeri,  xɔy  dʋbɔsɩ  lɛ  bɔnʋ  dʋw
Satan  lɛ  xɔ  lɔy  paankɛbɔ  dʋkɔtɩ.  Nyelye
kollebo xɔ la: xɔnaay habɔ dɩw tootɔtanɩ.

Dɩw  tootɔtanɩ  a  sʋndɛkɛ  bɔɔ  xɛ  bɔa  dɛ
baanɩkɛ bɔ gbulenkeri Nyelye wa, xɔnaay
paankɛbɔ. 

Nyelxo  nʋ  xɛ  Tonreduwa  sɛɛrɔbɩnʋ  bɩ
miw,  xɔ  xɛ  dʋʋrɩ  wɛ  nyʋbɔ  dʋkɔtɩ  lɛ
sɛɛrbɩnʋ.  A  mɔ  hʋn  lɔ  Satanhʋn  xɛ
sɛɛrbɩnʋ dʋkɔtɩ bɩ miw, xɔ xɛ dan wɛ sɩyɛrɩ
bɩ  gbɔɔza  wɛ  kwaan  lɔ  worbiri.
Tonreduwa  xɛ  sɛɛrbɩnʋ  lɛ  la:  dʋw  la
Nyelye a bʋlaa, sa la xaan Nyelyeri. Satan
lɛ  ba  tonreŋmɔpʋʋ hɛn sɛɛr  lɛ  la:  an  xɛ
kannɩkɛ  gʋʋn  nʋ Nyelye  sɛɛrɔ  yi.  An  xɛ
dʋsɩ ɩ fɩllɩwapɔ ta 'pɔrɛ yi. 

Lɛɛ ɛɛ kay mɔ ɩ kanɔ Nyelye a tennike lɛ
xaanyɛrɩ, Nyelxo nʋ xɛ Tonreduwa nʋ ɩnʋ
sɛɛr-ɩnʋ duu, xɔ maa dan wɛ sɩyɛrɩ ɩa kanɔ
xɔa sɛɛra tɩ dan yi. Xɔa sɛɛra maa kay mɔ a
barɔ ɩnʋsɩ lɛ la: ɩ sa ɩ xaan Nyelyeri. Ɛɛ kay
mɔ ɩ sawwɛnʋ tanɩ lɛ xaanrɩ xɔa gʋʋn nʋ
xɔ sɛɛr, xɔa sɛɛra maa hube mʋ dɩkɛ gbuli,
lɛɛ zɛy ɩnʋ dʋw ɩ tɔlati bʋlaa. Bɔlɔ sɩnxɔ nʋ
ɩy  pɩɩ,  ɩy  yaa  datusixori  lɛ  woo  vannɩna
Nyelyenu kpokpo. 

Migɩkaa ɩnʋ 'pany lɛ xɔ yaa
toon

Duu Naarɩ 6.5, 11-12  

A Nyelye nɩ nyʋbɔ nʋ fa burkori fɛw,
mɔɔnʋ bɔ xɛw gɩkaa. A gɩkaxɔ gbal, xɔ
gballɔ lɛɛ satɩ lɛɛ dar. Gɩrɔrɩ gɩrɔrɩ fɛw,
nyʋn xɛ gbɔɔ gɩkaa lɛɛ xɛyɛ. 

11 Xɔɔ sɩxɔrɩ nyʋbɔ nʋ ɩsɩ burko, bɔ
gɩka  bɔ  tɩɩnɩ  gɩpʋtawaka.  Wʋlaykɛ
kanr hɩnxɔ fɛw.  12 Mɔɔnʋ Nyelye xɛ
dow burko xɔɔ sɩxɔrɩ xɔ nɩ mɔɔnʋ xɔ
kanr gʋŋmɔpʋ xɔ pʋta.

Nyʋpananga  gɔnɩkɛ  bɔnʋ  dar  toon  bɔɔ
killi a mixo. Bɔ kay mɔ bɔ xaanwrɩ Nyelye
a Sɛɛra. 

Bɔ vɩr bɔ kay bɔɔti dɩkɛ lɔxɔ nʋ Nyelye xɛ
sɛɛrbɔ.  Lɔxɔ  nʋ  ɩsɩ  xɔa  nanpɩ  Nyelye  a
hɩmanga wa xɔɔ lɔ ɩsɩ bɔɔ xɛbiiye. Bɔ ɩsɩ
bɔnʋ  kper  miw  bɔɔ  wɔwrɩ  lɛ  bɔ  nyaasɩ
wɛɛbɔ.  Sɩnwrɩ  fɛw mɔɔ lɔ  bɔ ɩsɩ  bɔ xɛnʋ
wʋla. Bɔ ɩsɩ bɔ ŋmɔpɩ gʋnnʋ, bɔ xɛnʋ kʋtɩ
bɔɔ wɔw. Bɔ xɛnʋ bɩnnɩ lɛ bɔ fʋlakɛ bɔɔ

wɔw. Sɩnwrɩ fɛw mɔɔ lɔ bɔ xɛnʋ ɩndɛ bɔɔ
wɔw. 

Nyʋn nyʋn fɛw xɛ killise, xɔgumɔ bɔ kunbi
killi a miye, bɩ leynu Nyelye. 

Bɔ  maa  buunkesi  bɔɔ  bɩnnɩkɔɔ,  bɔɔ
ŋmansakɔɔ,  bɔɔ  yukoo  lɛ  bɔɔ  nyʋkʋʋxɔ
nyʋbɔrɩ, lɛɛ xɔɔ gɩxɛlɛmʋʋ hɩn a tanɩ a ɩsɩ
xɔ buunnusi Nyelye yi. Nyelye nɩ bɔɔ killii
fɛw. 

Ɩ tʋndɛ lɛ giloza Nyelye xɛ nɩ gɩyɛ gɩyɛ fɛw
a xɔɔ lɔ xɛ kparyaysise dʋkɔtɩ.

Nyelye pɩr lɛ pʋta hɩnxɔ
Duu Naarɩ 6.6,7 

A  xɔxɔ  gɩrnʋ Nyelye,  xɔ  la:  hɩnaa  lɔ
baanɩrɩ nyʋbɔ nʋ hɩna sankɛ burkori.
7  Xɔ  la  lɛɛ:  naakʋ  mɩy  'parabɔ  mi
burtɩtɛɛxɔrɩ  fɛw  lɛ  nangbalawɔ  lɛ
nanzɩgɩtʋ  nʋ  fa  burkori  lɛ  linferwo
nyelyeri, mɩy 'parakɔ fɛw lɛ powsi. Mɩɩ
lɔ baanɩkɔrɩ fɛw.

Nyʋbɔ yi bɔ gɩka miye bɔ pal bɔ kasa, a
Tɔsɛ  kpʋl  a  pɩr  lɛ  tunkebo,  lɛ  tunkenu
gɩxɛlɛmʋ  nʋ  a  sankɛ  burkoori  fɛw  bɔɔ
kooti. Nyelye kpeny xɔ kolle Adan lɛ Ɛva
xɔ la: ɛɛ xɛ ɩa kan mɩ tennike wa, ɩy pɩtɩ. Ɩy
woo  vannɩna  lɛ  mɩɩ.  Bɔ  kay  Nyelye  a
tennike  a  kanga,  a  bɔ  pɩtɩ  gʋnnʋ  mɔ
Nyelye zaa. 

Bɔlɔ Nowe a sɩyɛrɩ, Nyelye kolle nyʋbɔ xɔ
la: ɛɛ xɛ ɩa kanɔ mɩ tennike wa, mɩy pʋta
burkoo. Ɩ gbɔɔza Nyelyey xɛ lɔxɔ nʋ xɔ ka
mɔɔ bɔlɔ ya? Gʋnnʋ lɔ, Nyelye xɛ xɛ lɔxɔ
nʋ xɔ ka kpokpo. 

Nyelye karanpɩ Nowe mɔ xɔ
kɛrɛ

Duu Naarɩ 6.8-9 

Xɔɔ  sɩxɔrɩ,  Nowe a  gʋʋn  lɔ  dʋʋnnʋ
Nyelye xɔaba.  9 A Nowe fa a nanpɩ
ba  nyʋbɔ  sʋndɛkɛ.  A  marrɩ  Nyelye
kɛyakarɩ. 

Nyelye a kori lo xɔ tɩɩti a wɛ nyʋn tanɩ ɩsɩ
ti  a  xɔ  gi  ba  nyaaraka  xɔ  kayhʋn  ba
tunkee. 

Bɔ kun Nowe killi a miye, Satan a dɔɔyaka
a  miye,  mʋ  Adan  a  hoopoo  fɛw.  Xɔa
xɛmʋza suko lo bɛnnɩnʋ Nowe yi. A bɛnnɩ
a woo paankɛɛ mʋ ba wɛɛbɔɔ dʋkɔtɩ. 

Lɛɛ Nowe tʋrarɩ Nyelye mʋ Abɛlhʋn, mʋ
Sɛtɩɩ,  mʋ Enɔkɩɩ,  gaa  gi  mɔ  bɔɔ  tʋrakɛrɩ
nantɔbɔnʋ  mɔɔ  lɔ  a  tʋrakɛrɩ  nantɔbɔnʋ.
Nowe kan Nyelye a tennike. A dɛ baanɩkɛ,
a  xaanrɩ  Nyelye,  a  tɩɩ  bʋlaxɔ  nʋ  Nyelye
tɛnnɩ xɔati a zʋ a tʋrakɛrɩ. 

Nowe xaan a giloza Nyelye a Suwse nʋ xɔ
la:  xɔnaay  sʋnnʋ,  ay  suwhɩnaa.  Xɔ  guri
Nyelye a zawgiixo a xɔ 'yɛɛyɛɛ,  xɔ dɛ ba
gʋʋn.  Xɔ  kanbɛy mɔ ɩ  bɛnnɩ  ɩ  kan lɛ  gi
zawgiye a naa. 

Zawgiye  lɛ  Nyelye  a  kɛyaka  lo  xɔ  tɩɩti
Nowe woo suko. Xɔa bɛnnɩ a woo suko yi.
Xɔa xɛmʋza wɛ gɩyɛ lɔ  a xɛ  a Nyelye lo
dankɛɛrɩ yi. Nyelye a kɛyakɔ lɔ kput.

Nyelye ha Nowe 'pɔrɛbɔ
A mʋ nyʋbɔ ŋmanysɛ lɔ bɔ ɩsɩ bɔ kor fɛw,
bɔa nʋ kor bɔnaa gbankɛ bɔnaa gbɔɔyapɔ
lɛɛ yiri Nyelye yi, xɔn fa Nyelye ɩsɩnʋ xɔa
gbɔɔya nʋ xɛ dɩkɛ burko fɛw xɔa tunkee. 

Duu Naarɩ 6.13-21  

13 Nyelye kolle Nowe, xɔ la: mɩ koro
nyʋbɔ  law  burkori.  Bɔɔ  lɔ  xɔ  tɩɩtɩ  a
burko kanr wʋlaykɛ naakʋ. Xɔlɔxɛ mi
koro sibo fɛw. 14 Xɔ bɛnnɩ wʋ tɛnnɩ
dakawgbala  lɛ  tɩɩ  dɩyaxɔ  nʋ  nʋnʋ
fʋnwɔ  xɔa  isibiye  tanɩ,  lɛ  tɛnɩkɛ  satɩ
yɔsɩbɔ hɩn-pʋ lɛ fɔl xɔa mixo neekenu
lɛ xɔa korike fɛw tɩ.  16 Wʋy dʋnpɩkɛ
naw  sanr  lɛ  kpal  nʋnaa  tanɩ
ŋmemiyeri  lɛ  satɩ  kotoro  tanɩ  xɔa
tɩtɛɛxɔ  a  ŋmemiyeri  gbɛrɩ.  17  A mɩɩ,
miy xɛ ɔkɔ yi, ɔgbalaka 'pony lɛ ninke
nyʋbɔ  lɛ  namɔ  lɛ  gɩxɔ  nʋ  fa  goon
burkori fɛw xo ŋmenu lɛ hɩn pɩɩ fɛw.
18 Lɛɛ zɛy gaa nʋ mɔɔ, miy xɛwʋ mɩ
dɩɩmɩsɛ. Wʋy yee dakawhʋn lɛ la yɩra

lɛ la bɩpɩxɩnabɔ lɛ bɔɔ yɩrabɔ.19 Wʋy
tɩɩ  namɔ  nʋ  fa  burkori  fɛw  tawɔrɩ
tawɔrɩ, saan lɛ hɩnna, saan lɛ hɩnna lɛ
hɩn yee wunu lɛ i woo hɩn tagon. 20
Miy  xɛ  namɔ  fɛw  hin-yi  la  baka.
Wʋranamɔ lɛ  haynamɔ lɛ  nanzɩɩtʋ lɛ
linferwo, saan lɛ hɩnna, saan lɛ hɩnna
hin-yi  la  baka.  Xɔlɔmʋ hɩn ay  tunke
wa.  21 Xɔ bɛnnɩ wʋ sasɩ dɩɩlɔ isibiwri
tawɔrɩ  tawɔrɩ,  gaan  lɛ  la  nyʋbɔ  lɛ
namɔ fɛw, i-woo xɔɔ dɩɩlɔ lɛɛ dɩ.

Nyelye  kolle  Nowe  xɔ  la:  xɔnaay  zɛy
ɔgballaka yi lɛ saamɩ burkoo fɛw. Nyelye
kollee  xɔ  la:  a  tɛnnɩ  gbowgballaka,  lɛ
xɔɔlɔmʋ  lɔbɔ  nʋ  xaanrɩ  Nyelye  bɔ  maa
woo suko mɔ bɔ fɛw. 

Nowe  bɛnnɩ  a  tɛnnɩ  xɔɔ  gbokoo  mɔ
Nyelye kaan. Nowe bɛnnɩ a dʋw Nyelye a
'pɔrɛbɔ. Gbokoo bɛnnɩ xɔ tɛnnɩ Nyelye a
fɩllɩnʋ. Nyelye karanpɩ Nowe mɔ a bɛnnɩ a
tɛnnɩ  xɔɔ  gbowgballakɔ.  Nowe  aa  ɩsɩnʋ
maa lɛ tɛnnɩ ba gboko mɔ a kor yi.

'Pɔrɛbɔ  nʋ  Nyelye  ha  Nowe  gboko  a
tɛnnɩkɔrɩ,  wɛ gʋʋn tanɩ ti  hɩn kanbɛy mɩ
kor ɩ sayɔ ɩ taarɩ. Gbokoo ba nʋnayeewaa
tanɩ lɔ a bɛnnɩ a ɩsɩ. Nyʋn nyʋn fɛw xɔ kay
nama nama fɛw nʋ maa a yee gboko a
xɔɔ  nʋnaahʋnrɩ,  hʋʋn  bal  Nyelye  a
kparyaysinaa. Gboko tanɩ tenten lo ɩsɩ fa
nʋ  nyʋbɔ  maa  woonu  suko  Nyelye  a
hʋnwɔrɩ, a dʋkɔtɩ nʋnaa tanɩ lɔ ɩsɩ ti nʋ bɔ
maa dʋʋrɩ lɛɛ yee xɔɔ gbokoo a mixo. 

Nowe kan Nyelye a tennike 
Duu Naarɩ 6.22 

A Nowe xɛ xɔɔ gʋnbɔ gʋnnʋ mɔɔnʋ
Nyelye karanpɩyɔhʋn fɛw.

Nowe  sa  ba  xaan  Nyelyeri.  A  xaanrɩ
Nyelye, xɔɔ lɔ anʋ xaanti a giloza xɔɔ lɔy
suwhɩnaa  lɛ  ban  wʋrasɛbɔ  ɔgballakɔ  nʋ
Nyelye la: xɔnaay sʋnnʋ xɔa sɩyɛrɩ. Nowe
kan Nyelye a tennike, a tɛnnɩ gbokoo mɔ
Nyelye la: a tɛnnɩkɛ. 

Lɔxɔ  nʋ  Nyelye  a  Sɛɛra  sɛɛr  fɛw  xɛ
kparyay.  Halɛ  mɔ  Nowe  a  kpeny  a  gisi

gɩxɔ nʋ bɔ xɛ ka ɔyiiwaka yi, a kay a xaanrɩ
Nyelye. 

Nowe karanpɩ nyʋbɔ hɩnxɔ fɛw Nyelye a
sɛɛraa gaa gi mɔ mɩɩ karanpʋwɛɛ ɩ  mɔɔ.
Nowe  kollebo  a  la:  Nyelye  a  kor  bɔɔ
xɛbiŋmɔpɩxɔ  nʋʋ  wa,  lɛɛ  Nyelyey  sʋnnʋ
ɔgballaka  lɛ  tunkenu  burkoo  lɛ  gɩxɔ  nʋ
burkoori fɛw. A kollebo a la: bɔɔ gbankɛ
bɔɔ  gbɔɔyabɔ,  bɔ  xaanrɩ  Nyelye,  bɔ  yee
gboko nʋ Nyelye la: hɩnaa tɛnnɩ xɔa miye,
bɔy woo suko. 

Nyʋbɔɔ a ɩnʋ kor bɔnaa tʋndɛnʋ Nyelye a
Sɛɛra  yi,  lɛɛ  Tonreduwa ɩnʋ xɛbɔrɩ  gʋʋn
fɛw mɔ bɔa maa paanɩ yi.  Sɩnxɔ nʋ ɩ  xɛ
gbɔɔ  lɔxɔ  nʋ  mɩ  tʋndɔkɔ-ɩ,  ɩ  tʋndɛ  lɛ
giloza  Tonreduwa lɔ  xɛ  xɛ-ɩ  lɛ  ɩ  gbɔɔ  lɛ
maa xaanrɩ Nyelye a Sɛɛra. 

Nowe a sɩyɛ a nyʋbɔ a nʋ kor bɔnaa kanʋ
gʋʋn nʋ Nyelye sʋnnʋ Nowe yi. Xɔ ɩsɩ xɔ
dʋʋnbɔnʋ  sɩnxɔ  nʋ  bɔ  ɩsɩ  bɔɔ  xɔɔ
xɛbiŋmɔpɩxɔ a mixo, bɔa nʋ kor bɔnaa dɛ
baanɩkɛ yi. 

Nyelye kolle Nowe xɔ la: a yeke
ba wʋrasɛbɔ lɛ namɔ lɛ limu

gboko a mixo
Duu Naarɩ 7.1-4 

A  Nyelye  kolle  Nowe,  xɔ  la:  wu-yee
dakaw lɛ la wʋrasɛbɔ. Mɩ nɩ mɔɔnʋ wʋ
kɛrɛ laba la nyʋbɔ sʋndɛkɔ. 2  Wʋ-tɩɩ
namɔ nʋ kɛrɛ isibiwri fɛw hɩn a saan lɛ
hɩnna, saan lɛ hɩnna naw tɔnyor nuy
xɛ namɔ 'pɔrwɔ lɛ na isibiwri fɛw lɛ vɩr
tɩɩ  namɔ nʋ a  maa  xoo wa,  saan  lɛ
hɩnna naa tanɩ, hɩn a isibiwri fɛw nyor
nyor.  3  Lɛɛ  vɩr  tɩɩ  linferwo,  saan  lɛ
hɩnna, saan lɛ hɩnna, isibiwri fɛw hɩn a
naw tɔnyor tɩ lɛ hɩn ay tunke burkori
yi.   4 Xɔ zɛy gɩrɔ tɔnyoor lɛ mɩɩlɔ xɛ
ɔkɔ yi hɩnxɔ fɛw, gɩrɔ townyoor lɛ hɩn
a dʋmɔ fɛw. Mɩy 'para gɩgonxo nu mɩ
tɛnnɩ burkori fɛw.

Nyelye bɛrɔ mɔ lɔ hɩnxɔ a nyʋbɔ kannʋkɔ
xɔa  sɛɛra,  lɛ  dɛ  lɔxɔ  nʋ  xɔ  xɛ  ka,  lɛ
xaanhɩnaarɩ. Lɛɛ wɛ gɩraarɩ xɔy za: xɔ kɛrɛ

mɔɔ. Mɩa maa bɛr dan yi. Lɔbɔ nʋ kayɔ mɔ
bɔ xaanwrɩ Nyelye bɔy yaa datusiyeri mɔ
bɔ fɛw. 

Mɔ gbokoo law, Nyelye kolle Nowe xɔ la:
a  yeke  ba  nyʋbɔ  fɛw  lɛ  namɔ  nʋ  xɔ  si
gboko a mixo xɔ law ɔkɔɔ lɔ gow xɔnʋ yi.
Nowe dankɛna a giloza Nyelyey tunkebo
burkoo fɛw. A dankɛna a giloza hɩnaa lɛ
hɩnaa  nyʋbɔ  Nyelye  lo  maa  suwbonaa.
Dʋkɔtɩ a xɛ lɔxɔ Nyelye ka.

Nyelye bantɩ gboko a nʋnaahʋn 
Duu Naarɩ 7.5-16  

A Nowe yaa,  a  xɛ  gʋnbɔ nʋ Nyelye
karanpɩɩ fɛw.

  6  A  sɩnxɔ  nʋ  Nowe  a  dɩw  dan
bomisanr,  xɔɔ  sɩxɔrɩ  lɔ  ɔgbalakɔ  yiti
burkori.  7  A  Nowe  lɛ  ba  yɩra  lɛ  ba
bɩpɩxɩnabɔ  lɛ  bɔɔ  yɩrabɔ,  bo  yee
dakaw  a  mixo,  bo  woo  bo  leynu
ɔgbalakɔ.  8-9 A namɔ nʋ kɛrɛ lɛ lɔbɔ
nʋ  bɔa  xɛ  xoo  wa  lɛ  linferwo  lɛ
nanzɩgɩtʋ,  hin  yi  hɩn  dan  Nowe  a

dakaw a baka, saan lɛ hɩnna, saan lɛ
hɩnna  nyor  nyor  fɛw,  mɔɔnʋ Nyelye
sɛɛryɛ.

  10 A tɔnyorke gɩraxɔ, ɔgbalakɔ yiti
gʋnnʋ deny. 11 Xɔɔ dɩxɔ nʋ Nowe a
dɩw dantɩ bomisanr deny, xɔa nyorke
fɩnxɔrɩ, xɔa 'pɔrwɔ lɛ tɔnyorke gɩraxɔrɩ,
tɛwɔ  nʋ fa  burko  a  mixo  natɩrɔ  hɩn
kpala  hin  gu  ɔkɔ  kalɔrɩ  kalɔrɩ  fɛw lɛ
nyelxo a tɛwɔ kpala ɩnʋ pow ɔkɔ bakɔ
fɛw tɩ.  12 Xɔɔ ɔkɔ nʋ yi  mʋ,  xɔ dan
gɩrɔ townyor lɛ hɩn a dʋmɔ fɛw.

  13 A Nowe yee dakaw xɔɔ gɩraxɔ nʋ
bɔ ka, a yee lɛ ba yɩra lɛ ba bɩpɩxɩnabɔ
Sɛm lɛ Kam lɛ Yafɛtɩ  lɛ bɔɔ yɩrabɔ tɩ.
14  A  haynamɔ  lɛ  wʋranamɔ  lɛ
nanzɩɩtʋ lɛ linferwo lɛ gɩxɛlɛmʋ zɩɩtʋ,
hin yee dakawhʋn fɛw. 15 A gɩyɛ gɩyɛ
fɛw nʋ ŋmenu burkori, saan lɛ hɩnna
nyor  nyor,  hin  yiri  Nowe  dakaw  a
baka.  16  Hin  yee  sanw  lɛ  hɩnnɔ,
mɔɔnʋ  Nyelye  kpeny  xɔ  karanpɩ

125



Nowe. Xɔ law a Nyelye lo bantɩ nʋnaa
Nowe a korikeri.

Mɔ  bɔ  yee  gboko  a  mixo  bɔ  law  fɛw
Nyelye bantɩ xɔa nʋnaahʋn.

Sɩnxɔ nʋ Nyelye bantɩ gboko a nʋnaahʋn,
xɔ 'pɩnnɩ sɩnyɛ xɔ law. Nyelye aa kor hɩnaa
ha  sɩnyɛ  nyʋbɔ  lɛ  bɔ  gbankɛnʋ  bɔɔ
gbɔɔyabɔ lɛ xaan danwa.

Nyʋbɔ nʋ ɩsɩ osuko bɔllɛ, bɔ fʋla Nyelye
lɛɛ bɔa maa yee xɔɔ gbowgballakɔ a mixo
yi.  Bɔa  ɩsɩnʋ  gɩxɔ  nʋ  maa  dankɛbɔɔrɩ  lɛ
bɔɔ  woo  suko  yi.  Lɔbɔ  nʋ  ɩsɩ  gboko  a
mixo woo bɔɔ tagon,  xɔgumɔ Nyelye lo
bantɩbɔ xɔ sa mi. 

Sɩnxɔ  nʋ  Nyelye  nɩnnɩ  Adan  lɛ  Ɛva
daansʋkpɛɛxɔ  a  mixo,  xɔ  lɔ  yaa  xɔ  sabɔ
kpay  lɛ  tagodɩyaxɔ,  bɔ  ɩsɩnʋ  maa  lɛ  vɩr
gbulenke fi ya? Kpey, bɔa ɩsɩnʋ maa yi. 

Sɩnxɔ nʋ Nyelyey vɩr pɩr lɛ paankɛ hɩnxɔ,
wɛ gɩyɛ aa ti xɔy maa dankɛbɩrɩ lɛ bɩ ley yi.

Lɔbɔ nʋ a ɩsɩ gboko a mixo wa,
Nyelye tunkebo fɛw

Duu Naarɩ 7.17, 21-23  

A gʋnnʋ ɔkɔ yi  gɩrɔ townyorhun. Xɔ
kanrkɛ burko, xɔ bɩr  dakaw, xɔ ɔrkɛɛ
ɔtaalakarɩ.  A  dakaw  ɩnʋ  taatɩ  langa
langa langa.

     21 A gɩxɛlɛmʋ nʋ fa goon burkori,
limu  lɛ  wʋranamɔ  lɛ  haynamɔ  lɛ
nanzɩɩtʋ lɛ nyʋbɔ, hɩn pɩɩ fɛw.  22 Gɩyɛ
gɩyɛ  nʋ  nʋnʋ  ŋmeni  burkori  xɔ  pɩɩ
fɛw.   23  Gʋnnʋ  lɔ  Nyelye  'para
gɩgonxo  nʋ  fa  burkori  fɛw,  nyʋbɔ
yooo  lɛ  nangbalɔ  lɛ  nanzɩgɩtʋ  lɛ
linferwo yooo, hin tunke burkori fɛw.
Xɔlɔ  zɛy  Nowe  lɛ  lɔbɔ  nʋ  a  nʋnʋ
dakaw a mixo bɔɔba.

Ɔkɔɔ  pʋ  xɔ  kasa,  xɔ  yaa  xɔ  mʋrankɛ
gbɔwwɔ  nʋ  sʋsʋla.  Ɩ  tʋndɛnʋ  mɔɔnʋ
burkoo  ɩsɩ  sɩnxɔ  nʋ  Nyelye  ɩnʋ  sankɛyɛ
ya? Xɔ ɩsɩ wurinbike a miye, ɔkɔ lɔ ɩsɩ xɔ
suw  bakɔɔ  fɛw.  Nyorke  gɩraxɔrɩ,  Nyelye

sankɛ  nyelbirixo  nu  bɩ  xɛ  dow  mɔɔ  lɛ
bääni  nu burkoo lɛ  xɔɔ  nyelbirixo hɩn a
sʋndɛkɔɔ, xɔ lɔ tɩɩ ɔkɔ nʋ ɩsɩ burkoo xɔa
wɛ boko xɔ sa nyeltaaxɔrɩ fi 'lekeri. Sɩnxɔ
nʋ ɔgballakɔ nʋ dɩw nyʋbɔɔ bɛnnɩ xɔ yi,
lɔxɔ nʋ Nyelye sa fi 'lekoori, xɔɔ lɔ xɔ dʋsɩ
a xɔ yi. 

Nyelye  xɛ  ɔkɔ  yi  gɩrɔ  townyor  lɛ  xɔa
dʋnmɔ townyor, xɔ yaa xɔ dannʋ sɩnxɔ nʋ
ɔkɔ mʋrankɛ burkoo lɛ gbɔwgballɔ fɛw. 

Lɔbɔ nʋ aa ɩsɩ gboko a mixo wa, Nyelye
tunkebo fɛw. Nowe lɛ ba wʋrasɛbɔ bɔɔba,
bɔɔ lɔ xaanrɩ Nyelye bɔ yee gboko a mixo.
Nyʋbɔ  nʋ  zɛy  fɛw  bɔ  kay  xaan.
Nyʋpananga xɛ kay mɔ bɔ xaanwrɩ Nyelye
lɛɛ nʋ xaanrɩ Satan. Nyʋpananga ti xɔ xɛ
dʋʋnbɔnʋ mɔ bɔ mi bɔɔ killi a miye, bɔa
xɛ kor bɔnaa dɛnʋ Nyelye wɔɔrɩ mɔ bɔnaa
dʋsɩ bʋlaa yi. 

Nyelye tʋndɛnʋ Nowe lɛ lɔbɔ nʋ
ɩsɩ gboko a mixo fɛw 

Duu Naarɩ 8.1-4, 14-19 

A  Nyelye  tʋndɛnʋ  Nowe  lɛ  namɔɔ,
haynamɔ lɛ wʋranamɔ nʋ mi dakaw.
Xɔ xɛ, a geke haw burkori lɛ ɔkɔ maa
ŋmele.  2 Ɔkɔ a tɛwɔ nʋ kpala burkori
lɛ lɔbɔ nʋ kpala nyeltaaxɔrɩ hɩn bantɩ
fɛw, ɔkɔ a maa yi danwa. 3 Mɔɔnʋ ɔkɔ
yi xɔ yaa xɔ dannʋ gɩrɔ towtɔnyor lɛ
'pɔrwɔ (150), xɔlɔ ɔkɔ tɩɩtɩ xɔnʋ ŋmele
lɛ wɛr.  4 A xɔa tɔnyorke fɩnxɔrɩ,  xɔa
gɩrɔ 'pɔrwɔ lɛ tɔnyor, xɔlɔ dakaw wɛrtɩ,
a yaa a dɛɛ Aratɩgbɔwɔ a wɛ gbɔkɔrɩ.

14 A xɔ yaa, xɔ dan xɔɔ dɩxɔ a nyorke
fɩnxɔrɩ,  xɔa  gɩrɔ  toko  lɛ  tɔnyorke
gɩraxɔrɩ.  Xɔɔ  sɩxɔrɩ  burko  xɔny
kɛyakarɩ. 15 Xɔɔ sɩxɔrɩ lɔ Nyelye kolle
Nowe,  xɔ  la:  16-17  ɩ-san  dakaw  a
mixo naakʋ, gaa lɛ la yɩra lɛ la bɩpɔ lɛ
bɔɔ  yɩrabɔ  lɛ  sankɛnʋ  namɔ  nʋ  mi
isibiwri fɛw, linferwo lɛ nangbalawɔ lɛ

nanzɩgɩtʋ,  hɩn-san  lɛ  kun  'pony  lɛ
'pany  lɛ  kanr  burko.  18  A  gʋnnʋ
Nowe san lɛ ba nyʋbɔ fɛw. 19 Mɔɔnʋ
bɔ san bɔ law, namɔ tawɔrɩ tawɔrɩ fɛw
san tɩ.

Nyelye ɩnʋ bɛr Nowe lɛ ba nyʋbɔ lɛ namɔ
nʋ ɩsɩ  gboko a mixo.  Bɔɔ tanɩ  aa pɩɩ  yi.
Nyelye  ɩnʋ  tʋndɛbɔnʋ,  xɔ  inke  ɔkɔɔ.  Xɔ
zɛy  gewgballaka  yi  xɔ  xwɛɛnlɛkɛ  ɔkɔɔ.
Burxɔnywaka  vɩr  xɔ  yi.  Nyelye  gbul
ɔyiiwaka lɛ geke xɔa nuuwo. Nyelye aa xɛ
gbankɛ yi. Xɔa xɛ paanɩ yi. 

Nyelye dɛ Nowe a sʋlaykɛ
Duu Naarɩ 8.20-21  

A  Nowe  law  a  gboole  Nyelye  a
sʋlanaa. A tɩɩ namɔ nʋ kɛrɛ lɛ limu nu
kɛrɛ tɩ, a tɩɩyɔ isibiwri tantantan fɛw, a
sʋla  a  nyoko  a  ha  Nyelye.    21  A
Nyelye  kan  gɩxɛlɛmʋ nʋ  bɔ  sʋla  bo
nyoko,  hɩn a  ŋmɩnyxɔ,  xɔ  dʋʋnyɛnʋ,
xɔlɔxɛ xɔ gbɔɔ xɔa miye, xɔ la:  maay
vɩr pʋta burko we surwo nyʋbɔ kooti

danwa. Gʋnnʋ lɔ,  nyʋn a gbɔɔya nʋ
bo kumenu a gɩka kpokpo lɛɛ maay
vɩr  pʋta gɩgon gɩgon fɛw mɔɔnʋ mɩ
xɛyɛ naakʋ wa.   

Mɔɔnʋ Nyelye dɛ Abɛl a sʋlaykɛ, mɔɔ hʋn
lɔ xɔ dɛ Nowe angɔ. Nyelye dɛ Nowe lɛ ba
wʋrasɛbɔ  gʋʋn  mɔ  bɔ  tɩɩ  bʋlaxɔ  nʋ  xɔ
tɛnnɩ xɔati bɔ zʋ bɔ tʋrakɛrɩ:  Bɔ xaan bɔ
giloza Nyelyey dɛ bɔɔ gʋʋn nantɔbɔbɔ lɔ
xɔ tɩɩti. Nantɔbɔbɔ aa fɔɔr bɔɔ killi a pɛngɛ
yi,  lɛɛ  xɔxɔ  tʋndɛkɛbɔ  mɔ  killi  xɛ  yinu
pɩɩrɛkɛ. Nyelye dɛ bɔɔ gʋʋn xɔa zawgiye
lo xɔ tɩɩti. 

Nyelye ha xɔa 'pɔrɛbɔ Nowe, xɔ
haannʋ nʋfɩsaawɔ dʋkɔtɩ

Duu Naarɩ 9.1-3, 7  

A Nyelye ha Nowe xɔa kɛyaka lɛ ba
bɩpɩxɩnabɔ, xo kollebo, xɔ la: i-kun lɛ
pʋ 'pony lɛ kanrkɛ burko.  2 Miy xɛ
namɔ  namɔ  nʋ  fa  burkori  fɛw  lɛ
linferwo nyelyeri  lɛ bʋsanbɔ ɔkɔ, hɩn
hɔb-ɩ  lɛ  ɩ-tɔyɔ.  3  Gɩgonxo  nu  fa

burkori  fɛw xɔ taatʋ xɔ xɛ nama,  mɩ
hayɔ-ɩ, hɩn xɛ ɩ dɩɩlɔ, mɔɔnʋ mɩ kpeny
mɩ  ha-ɩ  gɩxɛlɛmʋfuwo  hɩn  xɛ  ɩ  dɩɩlɔ
duu tɩ.  

7 Lɛ ɛɛn tɩ, inu-kun bɩpɔ lɛ 'pany lɛ pʋ
lɛ zawsɩ burkori fɛw.

Nyelye xɛ Nowe lɛ ba bɩpɔ nʋ xɛ Sɛm lɛ
Kam lɛ Yafɛtɩ tɔsɛbɔ. Xɔ la: bɔɔ lɔ tɔ namɔ,
limu lɛ  bʋsanbɔ gaa gi  mɔ xɔ kpeny xɔ
xɛyɛrɩ Adan duu xɔa gownaa. Hɩnxɔ lɛ gɩxɔ
nʋ burkoori fɛw xɛ Nyelye angɔ, lɛɛ xɔ xɛ
hayɛ nyʋn nʋ xɔ kor mɔ a maanʋ doke.

Nyelye lal xɔa sɔkparaka
(nyelban/sʋlsan) mʋ

gɩkaranpɩwakaa
A Nyelye vɩr xo kolle Nowe lɛ ba bɩpɔ, xɔ
la:

Duu Naarɩ 9.11-17 

Gʋnnʋ gʋnnʋ mɩ xɛw-ɩ mɩ dɩɩmɩsɛbɔ,
xɔlɔxɛ ɔgbalaka ay vɩr tunke gɩgonxo
nʋ  fa  burkori  danwa,  xɔay  vɩr  yi  lɛ

132



pʋta burko tɩ wa. ... miy ha-ɩ gɩxɔ nʋy
karanpɩ-ɩ mɔɔnʋ mɩ xɛ ɩnʋ dɩɩmɩkɛ. 13
Miy tɩɩ mɩ sɔkparaka lɛ xanɩ nyelnaarɩ
lɛ xɔ tʋndɛkɛ-ɩ mɔɔnʋ mɩ xɛnʋ burko
dɩɩmɩkɛ.  14  Sɩnxɔ  nʋ  mɩy  taalɛkɛ
gʋntʋbɔ nyeltaaxɔrɩ lɛ sʋlsan lɔ san lɛ
xanɩkɛ, 15 miy tʋndɛnʋ mɩ dɩɩmɩkɔ nʋ
mɩ  dɩɩmɩ-ɩnʋ  lɛ  namɔɔ  fɛw  burkori,
xɔlɔxɛ  ɔgbalaka  ay  vɩr  yi  lɛ  tunke
gɩgonxo  danwa.  16  Mɩɩ  nɩ  sʋlsan
nyelnaaxɔrɩ,  mɩy tʋndɛnʋ dɩɩmɩkɔ nʋ
mɩ  dɩɩmɩ-ɩnʋ  lɛ  namɔ  fɛw  burkori
kpokpokpo law kay.  17  A  xɔ  vɩr  xo
kolle  Nowe,  xɔ  la:  sɔkparakɔ  lɔy
karanpɩ-ɩ  lɛ  gɩgonxo  nu  fa  burkori
mɔɔ mɩ xɛ-ɩnʋ dɩɩmɩkɛ.

Nyelye  lal  xɔa  sɔkparaka  mʋ  gɩxɔ  nʋ
karanpʋ mɔ xɔay vɩr  pʋta burkoo ɔkɔnʋ
dan yi. Sɩnxɔ nʋ xɔɔ ɔgballakɔɔ yi lɛ damɔ
daa,  dɩw  nʋ  'pɩnnɩ  pʋ  hɩn  lɛɛ  Nyelye  a
gbankɛ xɔa sɛɛra yi. 

Sɩnxɔ  nʋ  ɩy  nɩ  Nyelye  a  sɔkparaka
nyeltaarɩ, ɩ tʋndɛ lɛ giloza Nyelye lalyɛ lɛ

133



karanpɩ-ɩnʋ  mɔ  xɔay  vɩr  pʋta  burkoo  tɩ
dan  yi.  Nyelye  xɛ  nyʋn  nʋ  bɩ  bɛnnɩ  bɩ
dankɛna ti. 

Nyʋsantɔbɔ nʋ xɛ nyʋn nʋ
burtɩtɛɛxɔrɩ fɛw bɔɔ sorwo

taabɔ 
Duu Naarɩ 9.18, 19  

18 A Nowe a bɩpɩxɩnabɔ nʋ a  ɩsɩnʋ
dakaw a mixo bɔlɔ san, bɔɔ wɛɛ lɔ bɔ
xɛ bʋlɛ Sɛm, wɛhʋn lɔ Kam, wɛhʋn lɔ
Yafɛtɩ.  A  Kam,  hʋn  lɔy  xɛ  Kanan  ta
sʋwa. 19 Xɔɔ bɩpɩxɩnabɔ sanrhʋn lɔ vɩr
bɔ xɛ nyʋbɔ nʋ kanrkɛ burkoo.

Nyʋbɔ nʋ burkoori fɛw, nyʋsantɔbɔ nʋʋ lɔ
bɔ  guti.  Xɔɔ  nyʋsantɔbɔɔ,  bɔɔ  tanɩ  xɛ  ɩ
sorwo.

8

Babɛl a gʋʋn. Nyelye bʋllɛ
Abram 

Nyʋbɔɔ ɩsɩnʋ xɛbiixo nu xɛ
wʋlaykɛ lɛ hɩtɔ pʋnkɛɛ

Mɔ Nyelye  suw Nowe lɛ  ba  yɩra  lɛ  bɔɔ
bɩpɩxɩnabɔ sanr lɛ bɔɔ ta yɩrabɔ ɔgballakɔ
a sɩxɔrɩ xɔ law, dɩw 'pony 'pɩnnɩ dɩkɛ xɔa
koorikeri. 

Duu Naarɩ 11.1 

Xɔɔ sɩxɔrɩ nyʋbɔ fɛw burkori bɔnʋ sɛɛr
sɛɛrtana. 2 A nyʋbɔ ɔrɔ gɩrahab boko,
bɔ  yaa  bɔ  dan  butihɩnyɛ  nʋ  ɩsɩ
Mɛzɔpɔtamɩhɩnyɛ a natɩrɔ, bɔ ɩsɩ fi. 3
Bɔ sɛɛrnʋ bɔwɔw, bɔ la: ɩ-zɛy bi-kper
birikibo lɛ nyoleko.  A xoo birikiboo
xɛ bɔɔ neero nu bɔ maalɔnʋ yɔɔ. Bɔ tɩɩ
gʋdrɔn  bɔ  xɛɛn  bɔɔ  laso,  bɔ  fɔlnʋ

birikibo.  4  Bɔ  vɩr,  bɔ  la:  bɩ-maalɛ
hɩngbalaka  lɛ  law  lɛ  sami
wʋrsʋsʋnyaka lɛ xɔ ɩla dan nyelyeri lɛ
bɩ yɩraa maa san. Xɔlɔmʋ bɩ maa ɩsɩ
baka tanɩ. Bɩay zawsɩ burko fɛw wa.

Nyʋbɔ vɩr bɔ 'pany dɩkɛ bɔ pʋ burkoori.
Nowe a hoopodimibo pananga ŋmapɩ bɔ
paanɩ  Nyelye  a  kparyaysigballakɔ  nʋ  xɔ
dʋ  burkoori  ɔgballakɔɔnʋ.  Bɔ  paanɩ
Nyelye  dʋkɔtɩ.  Bɔ  kay  mɔ  bɔ  wuro  bɔɔ
hɩtɔ lɛ xɛ lɔxɔ nʋ xɔ kor. Bɔa nʋ kor bɔnaa
gi Tɔsɛ lɛ xaanhʋnrɩ mɔ Abɛl, Sɛtɩ, Enɔkɩ lɛ
Nowe taabɔ xɛ wa. 

Bɔ  nʋ  kor  bɔnaa  xɛ  nyʋgbalawapɔ  lɛnʋ
pʋnkɛ bɔɔ hɩtɔ. Bɔa nʋ waar lɛ gi Nyelye,
lɛ pʋnkɛyɛ, lɛ sayɛrɩ bɔɔ xaan xɔ kay lɛ kan
xɔa sɛɛra a tennike yi.  A bɔɔ gbɔɔyabɔɔ
gow hɩn nʋ ŋmɔpɩ lɛ hɩn xɛ ŋmoorsebo
mʋ. 

Nowe  a  xɔɔ  hoopodimiboo  kay  mɔ  bɔ
waarɔ Nyelye bɔ lɔ nʋ waar nyʋbɔ lɛ bɔ
kpeny bɔɔ toon. Xɔɔ sɩxɔrɩ, xɔɔ tokpenyse

gbalawapɔɔ xɔɔ kay xɔɔ fɩlɩwapɔɔ bɔɔ tanɩ
ɩsɩ ti bɔ xɛ bʋllɛɛ Nimrɔd. A xɛ tokpenyse
nu gbal a vɩr a kanbɛy. A xɛ a bɔ maalɛ
hɩngballɔ poko. Xɔɔ hɩngballɔɔ hɩn a tanɩ
lɔ bɔ xɛ bʋllɛ Babɛl. 

Nyelye kpeny xɔ kolle Adan, xɔ kolle nu
Nowe  xɔɔ  tanakɔ  tɩ  xɔ  la:  bɔ  'pany  lɛ
kanrkɛ  burtɩtɛɛxɔ,  lɛ  ɩsɩnʋ  maa  namɔrɩ,
limuri lɛ bʋsanbɔrɩ burtɩtɛɛxɔrɩ fɛw. Nyelye
aa kor nyʋbɔ ɩsɩ baka tanɩ lɛ bɔ xɛ lɔxɔ nʋ
xɔ kor wa. Nyelye giloza bɔɔ lɔ baka tanɩ,
bɔy ŋmapɩ paanɩ Nyelye lɛ xɔa gʋkorwo. 

Xɔɔ nyʋbɔɔ kay dɩkɛ gbelen gbelen 'pɔrɛ
nʋ Nyelxo nu xɛ bɔɔ Sankɛsɛɛ ha Nowe.
Bɔa  nʋ kor  bɔnaa  zawsɩ  burtɩtɛɛxɔrɩ  mɔ
Nyelye kabɔ yi.  Bɔ taalɛkɛ  baka tanɩ,  bɔ
maalɛ  hɩngballaka,  bɔ law bɔ gow bɔnʋ
maalɛ wɛ yɔsʋsʋnyaka. Lɛ waar Nyelye a
fɩllɩ bɔɔ gʋʋnrɩ xɔ kay hɩnxɔ a gʋʋnrɩ, xɔxɔ
aa xɛ bɔɔ gʋʋn yi. Lɔxɔ nʋ bɔnʋ kor xɛ bɔɔ
hɩtɔ pʋnkɛɛ. 

Nyelye nɩbɔ
Ɩ gbɔɔza Nyelye ɩnʋ nɩbɔ ya? Ɩ gbɔɔza xɔ
kpeny xɔ  gi  bɔɔ gbɔɔyapɔ lɛ  lɔxɔ nʋ bɔ
gbɔɔ  lɛ  xɛ  ya?  Lɔxɔ  nʋ  bɔnʋ  xɛ  xɔ  dan
Nyelye ya? 

Duu Naarɩ 11.5 

A bɩ Fɩlɩwa Nyelye gu nyelyeri xɔ wɛr,
xɔnʋ dow hɩngbalakɔ lɛ wʋrsʋsʋnyakɔ
nʋ nyʋbɔ fa bɔ maalɔ.

Nyelye xɛ nɩ nyʋn fɛw, valandamɔ fɛw. Xɔ
xɛ dow nyʋbɔ tantan fɛw. Xɔ gi la gʋnbɔ
fɛw dʋkɔtɩ. Wʋa maa buunkenusi wɛ gɩyɛ
yi. Xɔ xɛ nɩyɛ, xɔ xɛ vɩr tʋndɛnʋ lɔxɔ nʋ wʋ
gbɔɔ,  lɔxɔ  nʋ wʋ sɛɛr,  lɛ  lɔxɔ  nʋ  wʋ xɛ
sɩnxɔ nʋ wʋ fa tagonnu. 

Nyʋn tanɩ aa ti a maa bɛnnɩkɛnʋ ba hɩtɔ
Nyelye  yi,  nyʋn  tanɩ  aa  ti  a  maa  maa
Nyelye dʋkɔtɩ  yi.  Xɔ  gbal  xɔ  'lɩnkɛ nyʋn
nyʋn fɛw. Bɔlɔ bɩ dow 'pɩnnɩna nʋ karanpɩ
mɔ Tɔsɛ maa xɔɔ sɩxɔrɩ a nyʋbɔɔ. 

138



Duu Naarɩ 11.6 

Xɔ la lɛɛ: nyʋbɔ nʋ fa mɔɔ fɛw, bɔ xɛ
nyʋtanabɔ, bɔ sɛɛrɔ sɛɛrtana. Bɔɔ tɩɩyɛ
mɔɔ bɔ yawnʋ, wɛ gɩyɛ ay maa inke
bɔɔ gʋʋn nʋ bo koro xɛ fɛw wa. 7 Zɛy,
bɩ-wɛr pʋta bɔɔ xɔɔ sɛɛra lɛ bɔay kan
bɔwɔw  a  sɛɛrabɔ  yi.  8  A  bɩ  Fɩlɩwa
Nyelye kay xɔ zawbɔsɩ burkori fɛw. A
bɔ dʋsɩ hɩnmaalɛkɔ. 9 Xɔlɔxɛ bɔ bʋlɛ
xɔɔ hɩnxɔ a yɩraxɔ Babɛl.  Xɔɔ bakɔ lɔ
bɩ Fɩlɩwa Nyelye pʋta nyʋbɔ sɛɛra, xɔ
gbankɛɛ,  xɔ  zawbɔsɩ  hɩnwrɩ  hɩnwrɩ
burkori  fɛw,  bɔnʋ sɛɛr  sɛɛrabɔ  baala
baala.

Tɔsɛ ha nyʋbɔ sɛɛrabɔ baala baala. A mɔ
bɔa maa kan bɔɔ sɛɛrabɔ wɔw danwa, bɔ
taalɛkɛ mʋ bɔɔ wʋrɔrɩ,  bɔ lɔ zawsɩ hɩnxɔ
fɛw.  Mɔ xɔ la:  xɔ xɛ dɩw gbɛrɩ,  bɔ zawsɩ
fɛw.  Bɔ  zawsɩ  hɩnxɔ  fɛw  nawnʋ  xɔ  kay
gbokonu. Ɩa nɩ wa, baakʋ lɔ pʋllɔ gu. Halɛ
baakʋ lɔ la pʋlaka gu. Ɩ sorwodimibo ɩsɩ
Babɛl  yɔsʋsʋnyakɔrɩ.  Baakʋ  lɔ  la  nyʋbɔ
gʋʋn gu, la pʋlɔsɛbɔ gʋʋn. 

Bɩ sorwodimibo kay Nyelye a kparyay nʋ
bɔ  gi,  bɔ  lɔ  gow  bɔnʋ  dʋw  'pɔrɛbɔ  nʋ
Satan lɛ ba tonreboo xɛ habɔ. Poko kay
Nyelye, lɛɛ nyʋbɔ gbɛrɩ ɩsɩ ti dɩkɛ bɔɔ nʋ
pʋnkɛ Nyelkɛyakɔ nʋ fa gon. 

Abram xɛ Sɛm a woobidimi
Nowe  ɩsɩnʋ  bɩpɩxɩnabɔ  sanr.  Ankɔ  lɔ  gi
bɔɔ yɩrɔɔ?  (Sɛm lɛ Kam lɛ Yafɛtɩ)

Sɛm a hoopodimibo bɔɔ wɛɛ ɩsɩ wɛ bääni
fi, bakɔ nʋ nyʋbɔɔ ɩnʋ maalɛ yɔsʋsʋnyakɔ
Babɛl hɩnxɔ xɔa naa. Bɔ xɛ bʋllɛɛ Abram,
bɔɔ sʋwa lɔ bɔ xɛ bʋllɛ Tɛra. 
Duu Naarɩ 11.27 

...  A Tɛra a bɩpɔ nʋ a kunhun bɔ xɛ
Abram lɛ Nahɔr lɛ Haran. A Haran kun
ba bixɩna nʋ xɛ Lɔtɩ. 28 Mɔɔnʋ a kun
Lɔtɩ  a  law,  Haran  pɩɩ  bɔɔ  sʋwa  a
hinburi, hɩnxɔ nʋ bo kume bɔ xɛ bʋllɛ
Ʋr nʋ ɩsɩ Babɩlɔnɩhɩnyɛ a miye.  29 A
Abram tɔ yɩra nʋ bɔ xɛ bʋllɛ Sarayɩ. ...
30 A Sarayɩ xɛ yɛrkaykunse. 

   31  A  Tɛra  ɔrɔ  Ʋrhɩnxɔ  nʋ  ɩsɩ
Babɩlɔnɩhɩnyɛ, a yaw Kananhɩnyɛ. A tɩɩ
ba bixɩna Abram lɛ ba yɩra Sarayɩ. A
tɩɩnʋ Haran a bii nu bɔ xɛ bʋllɛ Lɔtɩ, a
yawbɔnʋ  wɔɔrɩ.  A  bɔ  yaa,  bɔ  dan
hɩnxɔ nʋ bɔ xɛ bʋllɛ Karan. Bɔ ɩsɩ fi. 32
A Tɛra xɛ dɩw nʋsɩ lɛ dɩw tɔ (205), alɔ
pɩɩ Karanhɩnxɔ.

Tɛra gu Ʋr a san lɛ yaa Kananhɩnyɛ. A tɩɩ
Abram lɛ Sarayɩ a bɔ yaa wɔɔrɩ. A tɩɩnʋ ba
woobi nʋ bɔ xɛ bʋllɛ Lɔtɩ,  Kananhɩnyɛ lɔ
Tɛra  ɩnʋ  kor  hɩnaa  dar,  lɛɛ  mɔ  bɔ  dan
Karan, a pɩɩ fa. 

Nyelye bʋllɛ Abram xɔ haan
'pɔrɛ 

Duu Naar 12.1 

A bɩ Fɩlɩwa Nyelye kolle Abram, xɔ la:
ɔrɔ, dʋsɩ la hɩnxɔ lɛ la nyʋbɔ lɛ ɩ sʋwa
a  wʋraxɔ  lɛɛ  yaa  hɩnxɔ  nʋ  mɩy
karanpɩkʋ.

Nyelye kolle Abram xɔ la: a san ba hɩnxɔ
lɛ yaa Kananhɩnyɛ.  Nyelye sɛɛrnʋ Abram

mɔ nyʋn xɛ sɛɛrnʋ nyʋn, xɔ kollee lɔxɔ nʋ
a  bɛnnɩ  a  xɛ.  Abram  a  sɩyɛrɩ,  bɔa  sɛbɛ
Nyelye a Sɛɛra tonwa. Daa Nyelye aa xɛ
sɛɛrbɩnʋ  lɛ  bɩ  kan  xɔa  xeenlii  yi.  Xɔ  xɛ
sɛɛrbɩnʋ xɔa sɛbɛrɩ, nʋ bɔ xɛ bʋllɛ Nyelye
a Sɛɛra. Mɔ bɩ xɛw lɛɛ maa gi Nyelye lɛ gi
xɔa gʋʋn, xɔ xɛ mɔ bɩ dowo xɔa sɛɛra nʋ
xɔ sɛɛr xɔa sɛbɛɛrɩ. 

Abram a hɩnsɛbɔ ɩnʋ pʋnkɛ punibo. Bɔa
xɛ xaanrɩ Nyelye yi, bɔa xɛ korye dʋkɔtɩ yi,
bɔa vɩr bɔ xɛ kan xɔa tennike dʋkɔtɩ yi. 

Abramhʋn ɩsɩ killise dʋkɔtɩ ya? Aan, a xɛ
Adan  a  woobidimi  dʋkɔtɩ.  Lɛɛ  a  dʋw
bʋlaxɔ nʋ Nyelye pɩr a zʋ a tʋrarɩ Nyelye.
A xaanrɩ Nyelye lɛ xɔa nʋfɩsaawɔ. 

Nyelye nʋnʋ bʋlaa lɛ kolle Abram lɔxɔ nʋ
a bɛnnɩ  a  xɛ.  Nyelye  gbal  xɔ  'lɩnkɛ  gɩyɛ
fɛw. 

Nyelye  aa  pilänke  xɔa  nʋfɩyaa  lɛ  mɔ  xɔ
kpeny xɔ la:  xɔy suw nyʋbɔ fɛw Satan a
maaxɔrɩ  lɛ  nyäänitusixori  yi.  Wɛ  gɩyɛ  xɔ

kay nyʋn tanɩ aa ti a maa kon Nyelye xɛ
lɔxɔ nʋ xɔ pɩr lɛ xɛ yi.

Lɛ goke Abram a sɩnyɛrɩ  lɛ damɔnʋ daa
Nyelye aa gbankɛ tonyi. Xɔɔ Nyeltanakɔ lɔ
kpokpo. Mɔɔ lɔ xɔ kanrnʋ kori kpokpo lɛ
kɛyaka lɛ dankɛɛ. Xɔ kor xɔnaa suw-i mɔ ɩ
fɛw Satan a dɔɔyakɔrɩ, lɛ suw-i ɩ killibori.
Ɛɛ  kannʋkɔ  xɔa  Sɛɛraa  kɛyakarɩ,  ɩy  gi
bʋltanakɔ nʋ maa suw-i. 

Bɩ dow Nyelye a nʋfɩsaawɔ nʋ
xɔ sa xɔ ha Abram 

Duu Naarɩ 12.2-3

2 Mɩy xɛwʋ lɛ wʋ xɛ nyʋpokobo sʋwa.
Mɩy xɛwʋ kɛyaka lɛ la yɩraay san. Gaa
lɔ  xɔy  tɩɩtɩ  lɛ  nyʋbɔ  woo  kɛyaka  la
kooti.  3  Miy  xɛ  kɛyaka  nyʋbɔ  nʋy
xɛwʋ kɛyaka lɛɛ miy kpara sarɩ nyʋn
nʋy  kpara  sawʋrɩ  lɛ  nyʋn  nyʋn  fɛw
burkoriy woo kɛyaka la kooti. 

Nʋfɩyaxɔ nʋ Nyelye sa xɔ ha Abram xɔ la:
xɔy zɛy nyʋbɔ fɛw woohunnu kɛyaka, xɔɔ
lɔ gbal xɔ 'lɩnkɛ nʋfɩsaawɔɔ fɛw. Xɔgumɔ

xɔɔ  nʋfɩsaawakɔ  xɛ  lɔxɔ  nʋ  Nyelye  sa
Suwsee  ba  gʋʋnrɩ  Edɛn  daansʋkpɛɛxɔ  a
mixo.  Nyelye kpeny xɔ sa xɔa nʋfɩyaxɔ xɔ
la: lɛɛ Abram a hoopodimiboo bɔɔ tanɩy
maa Satan lɛ fenti hɩnxɔ Satan a maarɩ. 

Pʋlɔsɛbɔ  nʋ  burkoori  fɛw  woo  kɛyaka
Abram  a  xɔɔ  woobidimiinu,  lɔɔ  nʋy  xɛ
Suwsee. 

Abram xaanrɩ Nyelye, a kan xɔa
tennike

Abram  xaanrɩ  Nyelye  ya?  A  kan  xɔa
tennike ya? Aan. 
Duu Naarɩ 12.4-5

A Abram kan Nyelye a tenike. A ɔrɔ
gʋnnʋ, a san Karanhɩnxɔ lɛ ba bʋla a
bii Lɔtɩ, a yaabɔnʋ. Xɔɔ sɩxɔrɩ lɔ ba dɩw
xɛ  towsanr  lɛ  'pɔrwɔ  lɛ  tɔ  (75).  A
yaanʋ ba yɩraa lɛ ba bʋla a bii Lɔtɩ lɛ
ba gɩxɛlɛmʋ fɛw lɛ bɔɔ boosebo nʋ bɔ
ɩsɩnʋ  Karanhɩnxɔ  duu,  bɔ  nanpɩ
Kananhɩnyɛ, bɔ yaa bɔ dan.

Abram ɩsɩ  a  kpo,  a  vɩr  a  ɩsɩnʋ boosebo
'pony  dʋkɔtɩ.  A  ɩsɩnʋ  gɩfusee  kɛyakarɩ:
naarɔɔ,  annɔɔ  lɛ  tewwu.  Gɩxɛlɛmʋ  nʋ  a
ɩsɩnʋ fɛw a datɔnʋ. 

Abram a nɩɩbɩ nʋ bɔ xɛ bʋllɛ Lɔtɩ dʋwɛɛ
dʋkɔtɩ.  Lɔtɩ  xaanrɩ  Nyelye  lɛ  xɔa
nʋfɩsaawɔɔ dʋkɔtɩ. 

Abram  lɛ  Sarayɩ  aa  ɩsɩnʋ  bii  tonyi,  lɛɛ
Nyelye  lo  sa  xɔa  nʋfɩyaa  mɔ  Abram  a
hoopodimiboo, bɔɔ tanɩy xɛ Suwse nu xɔ
kpeny xɔ la:  xɔnaay sʋnnʋ, lɔɔ nʋy pʋta
Satanhʋn. Abram xaan mɔ Nyelyey sʋnnʋ
Suwsee lɛ  mɔ ay  xɛ  ban  hoopodimiboo
bɔɔ tanɩ gʋnnʋ. 

Gʋnɩɩwɔ dan Lɔtɩ a
naarpanysɛbɔ sʋndɛkɛ lɛ Abram

a mʋnbɔ
Duu Naarɩ 13.5-11 

A Lɔtɩ nʋ ɩnʋ yaanʋ Abram, a ɩsɩnʋ ba
gɩxɛlɛmʋfuso  lɛ  ba  nyʋbɔ  lɛ  ba
gandayɔw.  Mɔɔnʋ ba gɩxɛlɛmʋ pʋ, a
Abram amʋ pʋ tɩ,  xɔlɔxɛ hɩnxɔ kanr,

xɔ  kasa.  Kanansɛbɔ  lɛ  Pɛrɛzɩbɔ  ɩsɩ  fi
xɔɔ  hɩnxɔ  tɩ.  A  Abram  lɛ  Lɔtɩ  bɔɔ
naarpanysɛbɔ ɔrɔ we surwo, bɔ wʋla
ɩsɩna a gʋnrɩ.  

A Abram bʋllɛ Lɔtɩ, a kollee, a la: an
zɛy  bɩ  wʋlakʋnʋ  wa,  mɔɔnʋ  bɩ  xɛ
nyʋtanabɔ.  Dow  hɩnxɔ  mɔɔnʋ  xɔ  tɩ.
Zɛy bi  kpeni.   Gaa koro yaa nubike,
mɩy yaa nugon. Gaa koro yaa nugon,
mɩy yaa nubike tɩ. 

A Lɔtɩ lal, a dow, a nɩ Zʋrdɛnparaxɔ a
boko, mɔɔnʋ xɔ kɛrɛ, xɔ xɛ tu ŋmeke
kɛyakarɩ.  Mɔɔnʋ  Nyelye  a  nyow
Sɔdɔmɩ lɛ Gɔmɔra hɩnwhʋn tonwa, xɔ
yaa  mʋ  hɩɩɩn,  xɔ  yaa,  xɔ  dannʋ
Sɔwarhɩnyɛ.  Xɔɔ hɩnxɔ tɩɩnɩ  Nyelye a
bääni,  xɔ vɩr  xɔ  tɩɩnɩ  Ezipihɩnparaa a
baka.  A  Lɔtɩ  si  Zʋrdɛnparaxɔ  nʋ  fi
gɩrahab  boko.  A  ɔrɔ  lɛ  ba  gɩxɛlɛmʋ
fɛw, a yaa fi. A mɔɔlɔ xɔ tɩɩ a Lɔtɩ taabɔ
lɔ  zawsɩ.  Alɔ  zɛy  fa  Abram
Kananhɩnxɔ. 

A tʋranʋ hɩnw nʋ ɩsɩ Zʋrdɛnparaa a boko.
A  dʋ  fa  ba  gandayɔw,  a  tʋranʋ
Sɔdɔmɩhɩnyɛ. A Sɔdɔmɩhɩnsɛbɔ xɛbii gɩka,
a ŋmɔpɩ Nyelye a hɩmanga kɛyakarɩ. 

Lɔtɩ dow bääni nu kɩrankɛɛ fɛw, a lɔ pɩr a
si lɔɔ nʋ a kor. Butiburko nu ɩsɩ fa xɔ 'pɔ
fʋʋʋ xɔɔ lɔ a dow xɔɔ lɔ maa bɛnnɩ nʋ ba
tɔzɩnɔɔ. Xɔɔ butiburkoo lo a si. 

Gʋnnʋ lɔ, Lɔtɩ ɩsɩ a xaanrɩ Nyelye, halɛ a
sa ba xaan Nyelyeri fɛw, lɛɛ aa bib ba hɩtɔ
lɛ dow lɔxɔ nʋ ti xɔ bɛnnɩɩnʋ hʋʋn lɛ ba
yɔsɛbɔ yi. Aa bib ba hɩtɔ lɛ dow dɩkɛ bɛkɛ
lɔ xɔɔ ɔrɔykɔ maa yinu ba gʋnbɔrɩ Nyelye
a hɩmanga, xɔ kay lɔxɔ nʋ bɔ maa xɛ lɛɛ
dʋʋnnʋ Nyelye yi. Gɩyɛ tanɩ tenten lo ɩsɩ
Lɔtɩ a gbɔɔyarɩ: lɛ xɛ warɩsɛ. Mɔ Lɔtɩ pɩr a
si xɔxɔ, xɔ yinu wɛ gʋnɩɩwɔgballɔ xɔ sanrɩ. 

Ɩ  tʋndɛnʋ  mɔ  Kayɛn  pɩr  ba
ŋmorsegbɔɔyaanʋ lɛ xɛ mɔ Nyelye aa fa
wa ya? Lɔtɩ kay mɔ a bibo Nyelye lɔxɔ nʋ
a  bɛnnɩ  a  xɛ,  a  lɔ  pɩr  mɔ  a  gowo  ba
nuuwo. 

Abram ɩsɩ xɔɔ kpɔtɩkpɔr bääni nu aa kɛrɛ
kɛyakarɩ  yi,  xɔ  lɔ  zɛy  Lɔtɩhʋn  wɛr
butikɛyakɔɔrɩ. 

Hɩngballɔ nyor ɩsɩ xɔɔ butibutoori. Tanɩ xɛ
Sɔdɔmɩ, wɛɛxɔ xɛ Gɔmɔra. Xɔɔ hɩnwhʋn a
xɛbiiye  ɩsɩ  xɔ  ŋmɔpɩ.  Nyʋbɔ  nʋ  ɩsɩ  xɔɔ
hɩnwhʋn,  bɔa  nʋ  kor  bɔnaa  gi  wɛ  gɩyɛ
dɩkɛ Nyelye a gʋʋnrɩ yi. Dʋkɔtɩ bɔa nʋ kor
bɔnaa gi lɔxɔ nʋ Nyelye kor bɔ xɛ yi. Bɔɔ
hɩtɔ lɛ gʋŋmɔpʋ nʋ bɔnʋ xɛ hɛɛn lɔ bɔ xɛ
gbɔɔ.

Halɛ mɔ bɔa xɛ gbɔɔ lɛ sanrɩ Nyelye dɩkɛ
wa, Nyelye kay xɔ nɩ lɔxɔ nʋ bɔ xɛ xɛ dɩkɛ.
Xɔɔ lɔ xɛ bɔɔ Sankɛsɛ. Xɔɔ lɔ xɛ bɔɔ Tɔsɛ
dɩkɛ  deny,  halɛ  bɔɔ  dʋwɔ  Satan  mʋ
bɛɛhʋn dɩkɛ. 

Halɛ  xɔɔxɛ  nyʋbɔ  aa  xɛ  gbɔɔ  lɛ  sanrɩ
Nyelye  yi,  halɛ  bɔ  vɩr  bɔ  kay nʋ mɔ bɔ
kannʋkɔ xɔa gʋʋn dɩkɛ, Nyelye gi lɔxɔ nʋ
bɔ xɛw dɩkɛ. Bɔ maa pɩr dɩkɛ lɛ kay Nyelye
lɛɛ nʋ dʋw Satan, lɛɛ Nyelye lo xɛ dɩkɛ bɔɔ
Tɔsɛɛ deny. Sɩnxɔ nʋ xɔy gbɔɔ xɔnaa habɔ

sɩnyɛ 'pony bɔ gbankɛnʋ lɛ  dʋw Nyelye
bɔ lɔ kay, xɔy si bɔɔ kparyay lɛ paankɛbɔ. 

Nyelye ɩnʋ kɔrsɩ xɔɔ nyʋŋmɔpɩbɔɔ fɛw lɛ
xɔ dow gʋnbɔ nʋ bɔ xɛw. 

Nyelye xɛnʋ kɔrsɩ-ɩ mɔ ɩ tantan fɛw lɛ xɔ
dow lɔxɔ nʋ ɩ xɛw.  

Nʋfɩsaawɔ nʋ Nyelye sa duu xɔ
ha Abram, xɔ vɩr xɔ sayɔ tɩ kɩlaa

xɔ haan
Nyelye a Sɛɛra kollebi mɔ Lɔtɩ dar a law,
Tɔsɛ vɩr  a  sɛɛrnʋ Abram a kollee mɔ ay
haan Kananhɩnxɔ. 
Duu Naarɩ 13.14-17

 14 A mɔɔnʋ Lɔtɩ yaa, a zɛy fa Abram,
Nyelye bʋllɛ Abram, xo kollee, xɔ la:
ɔrɔ  dow  hɩnxɔ  fɛw  gɩrahab  boko  lɛ
gɩragba boko lɛ ŋmemuri fɛw, nubike
lɛ nugon. 15 Xɔɔ hɩnxɔ nʋ wʋ nɩ mɔɔ
fɛw, mɩy hayɛwʋ lɛ xɔ xɛ la hɩnyɛ lɛ la
hoopodimibo  fɛw,  kpokpokpo  law
kay. 16 Mɩy xɛ la hoopodimibo lɛ bɔ

pʋ lɛ kasa. Nyʋn ay maa karabɔ hɩnxɔ
yi, mɔɔnʋ nyʋn a maa kara bur'pʋkɔ
tɩ wa. 17 Ɔrɔ mil hɩnxɔ fɛw lɛ dow xɔa
leywaka lɛ xɔa 'pan'panga, mɔɔnʋ xɔ
ti. Mɩy hayɛwʋ xɔ xɛ langɔ.

Sɩnxɔ nʋ baka xɛ bire lɛ nyeldudubo bal
hɩnxɔ, patʋ zɩɩ lɔ ɩ xɛ kara nyeltaaxɔrɩ? Wɛ
dʋmaka, Nyelye bʋllɛ Abram xɔ sannʋ ba
gandayɔɔxɔ a osuko xɔ lɔ kollee xɔ la: a el
dow nyeltaaxɔ xɔɔxɛ a maa kara patʋ nʋ
ti.  Xɔn  fa  Nyelye  kolle  Abram xɔ  la:  ba
hoopodimiboy pʋ mʋ patʋʋ, a xɔɔ sɩxɔrɩ a
laa ɩsɩnʋ bii tanɩ yi.  

Duu Naarɩ 15.5,6

5 Xɔ law a Nyelye tɩɩ Abram, xɔ sannʋ
osuko, xɔ la: el dow patʋ mɔɔnʋ hɩn
pʋ, hɩn yaa hɩn tunu. Wʋ maa karakɔ
ya?  Mɔɔ  lɔ  la  hoopodimiboy  pʋ  lɛ
tɩɩnɩ patʋ nʋ nyelxori, hɩn a maa kara
wa.  6  A Abram dɛ,  a  xaanrɩ  Nyelye,
xɔlɔxɛ ba gʋʋn kɛrɛ xɔa hɩmanga.

150



Abram xaanrɩ Nyelye, halɛ xɔɔxɛ xɔ pero
mɔ xɔa bɛnnɩ a xɛ mʋ wa, a xaanyɛrɩ dɩkɛ. 

Abram  lɛ  Sarayɩ  tɔ  bɔɔ  wɔw  xɔ  bany
kɛyakarɩ,  bɔ  kpoton,  lɛɛ  bɔ  laa  ɩsɩnʋ  bii
tanɩ yi. A mɔ Abram xaan mɔ Nyelye maa
hahɩnaa bii lɛ vɩr sʋnnʋ Suwse nu bɛnnɩ a
xɛ  hɩnaa  hoopodimibo  bɔɔ  tanɩ,  xɔ  gu
xɔɔrɩ a Nyelye tɩɩ Abram mʋ nyʋn nʋ bal
killi. Abram xɛ killise, lɛɛ mɔ a sa ba xaan
Nyelyeri xɔɔ lɔ xɔ tɩɩti Nyelye lo tɩɩhʋn mʋ
nyʋn nʋ nanpɩ zɛynabalɛ. 

Duu Naarɩ 15.12-16

12  Mɔɔ  gɩraa  yi,  xo  koro  gba,
dɛkʋmanga gow Abram gbʋna aa dɛɛ
a pa.  A hɔbwɔ nʋ tɩɩnɩ valbire gowe
kɛyakarɩ xo yee ba miye. 13 A Nyelye
kollee,  xɔ  la:   xɔ  bɛnnɩ  wu  giza  la
hoopodimiboy yaa ɩsɩ wɛ kʋlanhɩnyɛ.
Bɔy  xɛ  fi  dɔɔyapɔ  lɛ  nyʋbɔy  'pawbɔ
dɩw bomi nyor.  14 Mɩy si xɔɔ nyʋbɔ
nʋ xɛbɔ bɔɔ dɔɔyapɔ bɔɔ kparay mɩ
law,  xɔlɔ  boy  wooti  bʋlaa  lɛ  yaanʋ

gɩxɛlɛmʋ  'pony.  15  A  gaa,  la
kpotonykey  kɛrɛ,  wʋy  pɩɩ
mitobewakanʋ lɛ bɔ gʋrakɛ wʋnʋ. 16
La hoopoy ɩsɩ fi lɛ xɛ nyʋn a banynabɔ
na  lɛɛy  yi.  Mɔɔnʋ  Amɔrɩbɔ  nʋ  fa
Kananhɩnxɔ bɔɔ gɩkaxɔ nʋ bɔ xɛw, xɔa
dan xɔa tuna tonwa, xɔlɔxɛ maa maa
nɩnnɩbɔ naakʋ wa.

Nyelye kpeny xɔ gi lɔxɔ nʋy dan
Abram lɛ ba hoopodimibo sɩnxɔ

nʋ bɔa kunbo tonyi 
Ɩ gi lɔxɔ nʋy xɛ semɛn nʋ yow ya? Xɔ kay ɩ
gi  lɔxɔ  nʋy  xɛ  dɩxɔ  nʋ  yow xɔ  kay  dɩw
'pɔrxɔ  nʋ  yow  hɩn  a  sʋndɛkɛ  ya?  Ɩa  gi
xɔxɔ, lɛ lɔxɔ nʋ yow dɩw towtɔ, xɔ kay dɩw
nʋsɩ a koorikeri xɔɔ lɔ ɩy gi? Nyʋn tanɩ aa
ti, xɔ laa xɛmʋza Nyelye lo wa nʋ gi bipo
nuu  hɩn  a  dɛɛ  lɛ  lal  yi.  Nyelye  xɔaba
tenten,  xɔɔ  lɔ  gi  lɔxɔ  nʋ  fi  xɔ  yow  xɔy
danbɩ. 

152



Duu Naarɩ 17.1-5

1 Mɔɔnʋ Abram a dɩw zɛy dɩyɛ tanɩ lɛ
xɛ  towtɔ (99),  a  Nyelye karanpɩɩ  xɔa
hɩtɔ,  xɔ  la:  Mɩɩ  lɔ  xɛ  Nyelxo  nu  tɔ
pananga, mɩ fʋsɩ. Ɩnʋ marmɩrɩ kpokpo
lɛ  nanpɩ.   2  Mɩɩ  lɛ  gaan,  biy  xɛyɛ
dɩɩmɩkɛ wʋnʋ lɛ mɩ hawʋ la hoopo lɛ
bɔy  pʋ 'pony  lɛ  kasa.    3  A  mɔɔnʋ
Abram kanxɔ, a wɛr, a wor, a xundesi,
a gbasɩ ba taa burko. A Nyelye kollee,
xɔ la: 4 Mɩ dɩɩmɩkɔ nʋ mɩ la bɩ-xɛwʋnʋ
dɩɩmɩkɛ, miy xɛwʋ lɛ wʋ xɛ nyʋbɔ pʋlɔ
pʋlɔ  'pony  bɔɔ  fɩlɩwa.    5  A  naakʋ
baay vɩr bʋllɛ la yɩraxɔ Abram danwa,
bɔy bʋllɛkɛ Abraham, mɔɔ miy xɛwʋ lɛ
wʋ  xɛ  nyʋbɔ  pʋlɔ  pʋlɔ  'pony  bɔɔ
fɩlɩwa. 

Sɩnxɔ nʋ Abram a dɩw ɩsɩ tanɩ lɔ bal hɩn a
towtɔrɩ,  Nyelye  vɩr  xɔ  sɛɛrɛɛnʋ  tɩ.  Daa
nyʋbɔ nʋ xɛ woo xɔɔ dɩwhʋn goon bɔa
pʋ yi. Lɛɛ xɔɔ sɩxɔrɩ, nyʋbɔ xɛ bany. 

Nyelye  gbankɛ  Abram  a  yɩraxɔ  a  xɔ  xɛ
Abraham, mɔ Nyelye sa xɔa nʋfɩyaa xɔ la:
ay xɛ pʋlɔ gballaka ta sʋwa xɔɔ lɔ xɔ tɩɩti.
Abraham a naa xɛ nyʋbɔ 'pony ta sʋwa. 

Nyelye sa xɔa nʋfɩyaa xɔ ha
Sarayɩ xɔ la: ay woo bii 

Duu Naarɩ 17.15,16

15 Nyelye vɩr, xo kolle Abraham, xɔ la:
An  vɩr  bʋllɛ  la  yɩra  ba  yɩraxɔ  Sarayɩ
danwa. Ɩnʋ bʋllɛ ba yɩraxɔ naakʋ Sara.
16 Mɩy xɛɛn kɛyaka lɛ hʋn lɔy kun la
bixɩnaa  tɩ.  Mɩy  xɛɛn  kɛyaka  lɛ  a  xɛ
nyʋbɔ  pʋlɔrɩ  pʋlɔrɩ  bɔɔ  fɩlɩwa.  Ba
hoopo wɛɛbɔy xɛ wɛ pʋlɔ a wʋsɛbɔ.

Nyelye gbankɛ Sarayɩ a yɩraa dʋkɔ a xɔ xɛ
Sara,  xɔ  gu  mɔ,  halɛ  xɔɔxɛ  aa  woo  bii
tonwa,  Nyelye  sa  xɔa  nʋfɩyaa  xɔ  la:  ay
woo bixɩna.  Ba yɛrkɩlaxɔ a naa xɛ nyʋbɔ
'pony tɛɛna.  A  bɛnnɩ  a  xɛ  hoopodimibo
'pony tɛɛna. 

Duu Naarɩ 17.17 

17 A mɔɔnʋ Abraham kanxɔ, a wɛr, a
wor  ba  hɩmanga,  a  mɔn  a  sɛɛr  ba
miye, a la: zɩɩ lɔ xɔy xɛ lɛ xɩna a dɩw
dan  towtɔ  (100)  lɛ  yɩra  a  dɩw  dan
towna lɛ 'pɔrwɔ (90), bɔlɔ maa kun bii
ya?

Abraham  nʋ  ɩsɩnʋ  dɩw  towtɔ  a  ba  yɩra
Sarahʋn ɩsɩnʋ towna lɛ 'pɔrwɔ, lɛ nyʋn a
panangarɩ lɔ bɔa maa woo bii  kpee. Lɛɛ
Nyelye xɛ panantɔsɛ.

Nyelye  sankɛ  tokpeny  nyʋn  lɛ  tokpeny
yɩra burko a pʋraanʋ. Xɔ feb bɔɔ hɩtɔ xɔ
sabɔrɩ tagon. Goon goon fɛw guri Nyelye.
Gɩraa,  fɩɩnyɛ,  patʋ,  burko lɛ  gɩxɛlɛmʋ nʋ
burkoori  fɛw,  Nyelye  lo  tɔyɔ  xɔa
nuuwonu. Xɔ xɛ Nyelxo nʋ xɛ panantɔsɛ,
nʋ xɛ ha-ɩ tagon, ɛɛn lɛ ɩ  bɩpɔ.  Xɔ nʋnʋ
maa lɛ ha Abraham lɛ Sara bii, halɛ xɔɔxɛ
bɔɔ  dɩw nʋ bɔ  ɩsɩnʋ 'lɩnkɛsɩ  lɔbɔ  nʋ  bɔ
ɩnɔnʋ  lɛɛ  maa  woo  bɩpɔ.  Nyelye
pananganʋ fɛw.

Abraham mɔn, lɛɛ mɔ a mɔn xɔa xɛmʋza
lɔxɔ nʋ Nyelye ka xɔɔ lɔ aa xaanti wa ya yi,
lɛɛ xɔgumɔ xɔ dʋʋnhʋnnʋ xɔ pal xɔ kasa
mɔ a nɩw Nyelye xɛɛnrɩ boonakɛyagballa
nʋ  nyʋn  aa  maa  xɛ  yi.  Abraham  giloza
Nyelye maanʋ lɛ xɛnʋ lɔxɔ nʋ xɔ kor xɔ xɛ
pɛpɛ, xɔn fa a sa ba xaan Nyelyeri. 

9

Nyelye bɛ Sɔdɔmɩhɩnyɛ lɛ
Gɔmɔrahɩnyɛ 

Nyelye a inbii Sɔdɔmɩhɩnyɛ lɛ
Gɔmɔrahɩnyɛ hɩn a gʋʋnrɩ

Duu Naarɩ 18.20, 21

20 Nyelye kolle  Abraham, xɔ  la:  mɩ  kan
Sɔdɔmɩ  lɛ  Gɔmɔrahɩnsɛbɔ  mɔɔ  bɔ  sɛɛrɔ
bɔɔ gɩkaa a gʋʋn, mɔɔnʋ xɔ gɩka xɔ kasa.
21 Xɔlɔxɛ mɩ la: mɩ wɛr laa dowbo, gʋnnʋ
lɔ  bɔɔ  gʋʋn  gɩka  mɔɔnʋ  mɩ  kangɛ  laa?
Xɔɔxɛ kparay lɔ mi giye.

Ɩ ankɔ tana lɔ tʋndɛnʋ nyʋn nʋ ɔrɔ a yaa a
ɩsɩ  xɔɔ  migɩkasɛ  hɩnnyortoo  hɩn  a  naa?
Gʋnnʋ lɔ, Lɔtɩ nʋ xɛ Abraham a nɩɩbɩɩ, hʋn
lɔ.

Xɔɔ sɩxɔrɩ nyʋbɔ ɩsɩ bɔ pʋ hɩnxɔ. Lɛɛ xɔxɔ
aa kon Nyelye nɩ lɔxɔ nʋ Sɔdɔmɩhɩnsɛbɔ lɛ
Gɔmɔrahɩnsɛbɔ ɩnʋ xɛ yi, dʋkɔtɩ xɔa konge
kan lɔxɔ nʋ bɔnʋ sɛɛr yi. 

Nyelye xɛ kɔrsɩ nyʋn nyʋn fɛw. Halɛ xɔɔxɛ
daa nyʋbɔ milyɔnbɔ milyɔnbɔ towtɔ zɩɩ lɔ
fa hɩnxɔ dɩkɛ, Nyelye gibo fɛw, xɔ xɛ kɔrsɩ
lɔxɔ  nʋ bɔ  xɛw fɛw.  Nyʋbɔ hɩnxɔ  fɛw lɛ
gɩxɛlɛmʋ hɩnxɔ fɛw, hɩn a gʋʋn kanbɛynʋ
Nyelye.  Nyʋbɔ  nʋ  hɩnxɔ  dɩkɛ  fɛw  'lɩnkɛ
milyɔnbɔ zɩɩ zɩ, lɛɛ Nyelye xɛ gi sɩnxɔ nʋ
tanɩ  pɩɩ,  bɩ  xɛ  lɔbɔ  nʋ  Nyelye  xɛ  kanʋ
gbʋna bɩ 'lɩnkɛ limu. 

Gʋnnʋ  lɔ,  Nyelye  xɛ  kɔrsɩ  nyʋn  fɛw,  lɛɛ
dʋkɔtɩ xɔy si lɔɔ nʋ kay xaan xɔa Sɛɛraarɩ
ba kparyay. 

Lɔxɔ nʋ xɔɔ migɩkasɛ hɩnwhʋn ɩnʋ xɛ aa
dʋʋnnʋ Nyelye  yi.  Hɩn  ɩsɩnʋ xɔɔ  xɛbiixo
dɩkɛ lɛ Lɔtɩ laa ɔrɔ a yaa a ɩsɩ hɩn a naxɔ
tonyi. Nyelye karanpɩ xɔɔ hɩnsɛbɔɔ mɔ xɔ
xɛ Nyelxo nʋ nʋnʋ bɛryɛ. Xɔ bɛr mɔ xɔɔ
hɩnsɛbɔ gbankɔ bɔɔ xɛbii xɔ yaa xɔ fala. 

Bɔlɔ xɔ dan mɔ xɔ damɔ Nyelye laa maa
zɛy bɔɔ ŋmanysɛxɛɛxɔ paankɛ kay yi. Xɔɔ
nyʋbɔɔ aa maa bal Nyelye a kparyaysinaa
dɩkɛ dan yi. 

Ɩ tʋndɛnʋ mɔ Nyelye karanpɩ mɔ xɔ nʋnʋ
bɛryɛ Nowe a sɩnyɛrɩ ya? Mɔ xɔ ha nyʋbɔ
sɩnyɛ  'pony  lɛ  bɔ  maa  gbankɛ  lɛ  dɛ
baanɩkɛ  ya?  Wɛ  gɩraarɩ  Nyelye  yi  dow
xɔnaa  ha  nyʋbɔ  sɩnyɛ  'pony  lɛ  bɔ
gbankɛnʋ. Mɔ xɔ xɛ pɩr lɛ paankɛ killisebo,
nyʋn aa maa konge xɛ mʋ yi. 

Nyelye a nyʋbɛrsɛbɔ yi
Sɔdɔmɩhɩnyɛ. 

Duu Naarɩ 19.1-3

1 A Nyelye a nyʋbɛrsɛbɔ nyor nʋ ɩnʋ
dar  Sɔdɔmɩhɩnxɔ,  bɔ  yaa  bɔ  dan  fi
hakumisɩnyɛ,  gɩraxɔ  ɩnʋ  gba.  Xɔɔ
sɩxɔrɩ Lɔtɩ ɩsɩ fa bɔɔ hɩnnʋnaarɩ. A nɩbɔ
a  ɔrɔ  a  kparbɔ,  a  xundesi  bɔɔ
hɩmanga, a tɩɩ ba taa a gbasɩ burko.
2 A bʋllɛbɔ, a la: mɩ fɩlɩwapɔ, mɩ fɩnw-
ɩ, ɩ yi bɩ ŋmar, mɩnʋ xɛ i boosexɩnaa

ba wʋraarɩ. Maa ha-ɩ ɔkɔ lɛ ɩ paalɛ ɩ
naw  lɛ  kɩ  lɛ  ŋmeni.  Xɔy  bʋka
kenbereke  kɛ,  ɩ  'pɩnɩ  yaa  bakɔ  nʋ  ɩ
yaw. A bɔ kay, bɔ la: zɛy bɩ kɩ fa baakʋ
päsäri.   3 A Lɔtɩ kay, a fɩnybɔ hɩɩɩn. A
bo  yi  bɔ  dɛ,  a  tɩɩbɔ  a  ŋmarnʋ  ba
wʋraxɔrɩ. A yaa, a si bɔɔ kɩlaa, a tɛnnɩ
paanʋ mata mata a habɔ, a bɔ dɩ.

Lɔtɩ  ɩsɩ  duu,  hɩnxɔ  a  kalgarɩ  lɔ  a  ɩsɩ,  lɛɛ
nanakʋ a ɔrɔ a yee hɩnsʋndɛkɔ. Bɔ ɩsɩnʋ
nyʋmigɩkasɛbɔɔ  wɔɔrɩ.  Nyelye  a
nyʋbɛrsɛbɔ  nʋ  yi  hɩnxɔ  ɩsɩ  nyor.  Xɔɔ
tonreboo aa dʋw Satan yi.  Xɔ nʋnʋ lɔxɔ
nʋ Nyelye sʋnmɔ ti Sɔdɔmɩhɩnxɔ.

Sɔdɔmɩhɩnsɛbɔ a ŋmanysɛ xɛɛ 
Duu Naarɩ 19.4-17

4 Mɔɔnʋ bɔ dɩ bɔ law, bɔa dɛɛ tonwa,
Sɔdɔmɩ  hɩnxɩnabɔ  yi,  bɔ  taalɛkɛ  bɔɔ
xɛnfɩlɩwapɔ lɛ bɩpɩxɩnabɔ, bo yi fɛw, bɔ
kɩrankɛ  wʋraxɔ,  bo gowtinu.   5  Bɔlɔ
bʋllɛ Lɔtɩ, bo bibee, bɔ la: xɩnabɔ nʋ yi

la  wʋraxɔ  hakumiye  bɔ  ay?  Wʋ
sankɛbɔ habɩ lɛ bɩ dɛɛbɔnʋ.   

6  A  Lɔtɩ  sanbɔrɩ  osuko,  alɔ  bantɩ
nʋnaa.  7 Alɔ kolebo, a la: mɩ wɛɛbɔ,
mɩ fɩny-ɩ, ɩa xɛ xɛ xɔɔ gɩkaxɔ wa.  8 I
dow, mɩ nʋnʋ wɛ bɩpɩyɩrabɔ nyor, baa
gi xɩnabɔ tonwa, ɩ zɛy, mɩ habɔ-ɩ lɛ ɩ
yaa  xɛbɔ  mɔɔnʋ  ɩ  xɛw  lɛ  ɩlɔ  zɛy  mɩ
kɩlabɔ. Mɩɩ lɔ xɛ bɔɔ bɔɔsɛxɩnaa. 

9  A  bo  kollee,  bɔ  la:  ɔrɔ  fa  dɩkɛ.
Mɔɔnʋ  gaa  xɛ  kɩla,  gaa  lɔ  koro
karanpɩbɩ  bʋlaa  ya?  Ɩnʋ  sa  dɛw  dɛ,
gaa  zɛy,  biy  xɛwʋ  gɩkaa  lɛ  xɔ  'lɩnkɛ
nyʋbɔ nʋ wʋ kayɔtɩ bɔngɔ. A bɔ kay,
bo  yiiri  Lɔtɩ  panangarɩ,  bo  koro  nar
nʋnaahʋn 'pɔrɛɛ lɛ yee. 

10 A Nyelye a nyʋbɛrsɛbɔ gɛw nʋnaa,
bo gow Lɔtɩ,  bɔ halɛɛ,  bo yeke yɔxɔ,
bɔlɔ  bantɩ  nʋnaahʋn.   11  Bɔlɔ
dandɛkɛ  nyʋbɔ  nʋ  fa  bakɔ  fɛw,
bɩpɩxɩnabɔ yooo lɛ xɛnfɩlɩwapɔ yooo,
bɔ dandɛkɛbɔ fɛw. A bɔnʋ 'pɛ nʋnaa

lɛ  bala  mamama  lɛ  yee,  baa  nɩ
nʋnaahʋn yi.  12 A kɩlabɔ bib Lɔtɩ, bɔ
la:  wʋ  nʋnʋ  wɛ  nyʋbɔ  baakʋ  ya?
Sɔyxɩnabɔ,  laa  bɩpɩxɩnabɔ  laa
bɩpɩyɩrabɔ?  Bɔɔ  fa,  wʋ  tɩɩbɔ  fɛw  lɛ
sannʋ hɩnxɔ.  13 Nyelye kan ɩ hɩnsɛbɔ
a  gɩkaxɔ  nʋ  bɔ  xɛw  hɩɩɩn,  xɔlɔxɛ  xɔ
sʋnbɩ lɛ bi yi bɛ hɩnxɔ.  

14 A Lɔtɩ yaa, a kolle ba sɔyxɩnabɔ, a
la: ɩ ɔrɔ san hɩnxɔ, Nyelye koro pʋtakɛ
fɛw.  A  bɔ  kay,  bɔ  gbɔɔza  a
welebananʋ welo. 

15  Mɔɔnʋ  sey  inu  kor  xer  maaa,
Nyelye a nyʋbɛrsɛbɔ vɩr bo kolle Lɔtɩ,
bɔ kpankpanɩɩrɩ,  bɔ la:  ɔrɔ, ŋmapɩ tɩɩ
la yɩra lɛ la bɩpɩyɩrabɔ lɛ sannʋ hɩnxɔ.
Gaa  zɛy,  ɩy  taalɛkɛ  pɩɩ  nyʋgɩkabɔnʋ
wɔɔrɩ lɛ wuy fɔɔrbɔnʋ bɔɔ pɛmɔ. 

16 A Lɔtɩ zɛy, a ɔrɔ, a fa a xɛw xeeen.
A  Nyelye  a  nyʋbɛrsɛbɔ  gow  ba
nunwo  lɛ  ba  yɩra  lɛ  ba  bɩpɔ  boo
nunwhun tɩ, bɔ sankɛbɔ hɩnxɔ. Mɔɔnʋ

Nyelye a koro a pɩɩ wa, xo koro suwe.
17 A mɔɔnʋ bɔ sankɛbɔ hɩnxɔ bɔ law,
Nyelye a wɛ nyʋbɛrsɛ tanɩ kolle Lɔtɩ, a
la: gaa koro suw la tagon, barsɩ lɛ sey
lɛ yaa. An vɩr dow la korikeri wa. An in
butihɩnxɔ  tɩ  wa.  Sey  lɛ  yaa  dan
gbɔwɔrɩ lɛ suw fi la taa.

Xɔa xɛmʋza Lɔtɩ, ba yɩra lɛ bɔɔ bɩpɩyɩrabɔɔ
ɩsɩ bɔ kɛrɛ kɛrɛɛwɔ xɔxɔ lɔ xɔ tɩɩti Nyelye lo
suwbo yi. Lɔtɩ aa ɩsɩnʋ yallɛbi ŋmɔpɩ mʋ
Sɔdɔmɩsɛbɔɔ  yi,  lɛɛ  killi  a  miye  lo  bɔ
kumee dʋkɔtɩ. Lɛɛ Lɔtɩ dɛ mɔ Nyelye la lɛɛ
a xɛ killise. Anʋ xaanrɩ Nyelye a nyaargiye.

Lɔtɩ xaanrɩ nʋfɩsaawɔ nʋ Nyelye sa Suwse
nu yow ba gʋʋnrɩ xɔ ha Adan lɛ bɔɔ nɩɩwa
Abraham. 

Nyelye a nyʋbɛrsɛbɔ sankɛ Lɔtɩ bɔ law bɔ
lɔ bɛ xɔɔ migɩkasɛ hɩnwhʋn.

Sɩnwrɩ fɛw Nyelye xɛ suw lɔbɔ nʋ xaanyɛrɩ,
bɔ  xaanrɩ  xɔa  Sɛɛra.  Nyelye  suw  Nowe
ɔgballakɔɔrɩ. Lɔtɩ dɛ lɔxɔ nʋ Nyelye ka ba

gʋʋnrɩ. Xɔn fa Nyelye sankɛɛ xɔ law xɔ lɔ
bɛ hɩnxɔ. 

Nyelye bɛ Sɔdɔmɩhɩnyɛ lɛ
Gɔmɔrahɩnyɛ 

Duu Naarɩ 19.24-25

24 A Nyelye xɛ, a tuusike gu nyelyeri
mʋ ɔkɔɔ, xɔ wɛr xo gow daa, xo nyow
Sɔdɔmɩ lɛ Gɔmɔra hɩnwhʋn.  25 Mɔɔ
lɔxɔ  Nyelye  pʋta  Sɔdɔmɩ  lɛ  Gɔmɔra
hɩnwhʋn  lɛ  hɩn  a  nyʋbɔ  lɛ  hayaa  lɛ
dɩwɔ, xo nyoko 'pule 'pule 'pule fɛw,
xɔ gbankɛ hɩnxɔ.

Ɩa  nɩ  lɔxɔ  nʋ  Nyelye  xɛrɩ  xɔɔ
nyʋmigɩkasɛbɔɔ mɔ Lɔtɩ  san hɩnxɔ a law
wa?  Nyelye  nyaasɩ  killi.  Nowe  a  sɩnyɛrɩ
Nyelye bɛ hɩnxɔ ɔkɔnʋ. Bɔlɔ Nyelye si xɔɔ
nyʋmigɩkasɛbɔɔ daanʋ. 

Daa xɔɔ Nyeltanakɔ lɔ fa. Xɔa gbankɛ yi.
Sɩnwrɩ fɛw mɔ xɔ xɛ nɩ killii,  a xɔ nyaasɩɩ
dʋkɔtɩ.  Nyʋn  tanɩ  aa  maa  bal  xɔa
kparyaysina yi.  

Lɔtɩ a yɩra a gʋʋn  
Nyelye a wɛ nyʋbɛrsɛ tanɩ kolle Lɔtɩ, a la:
an vɩr  dow la korikeri  wa.  Bɛkɛ lɔ Lɔtɩ  a
yɩra xɛ?
Duu Naarɩ 19.26

26 A Lɔtɩ a yɩra kay, a vɩr,  a la hɩna
dow ban korikeri.  Bakɔ  bakɔ  a  xɔny
mʋ inoo, a xɛ nafʋlnereke.

Mɔ Nyelye a nyʋbɛrsɛbɔɔ sankɛ Lɔtɩ lɛ ba
yɩra  lɛ  bɔɔ bɩpɩyɛrnyotoboo,  hɩn kollebo
hɩn la: bɔ sey lɛnʋ yaa gbɔkɔɔrɩ. Bɔa xɛ vɩr
dow bɔɔ koorikeri wa. Lɛɛ Lɔtɩ a yɩra kay
tennike a kanga. 

Nyelye gi lɔxɔ nʋ Lɔtɩ a yɩra ɩnʋ gbɔɔ ba
miye. Lɔtɩ a yɩra tɩɩnɩ Kayɛn. Aa nʋ xaanrɩ
Nyelye yi. Nyelye gi gʋʋn nʋ xɔ tɩɩti a lɔ
vɩr  a  dow  koorikeri.  A  vɩr  a  dow  ba
koorikeri  mɔ  a  kor  Sɔdɔmɩsɛbɔ
xɛbiŋmɔpɩxɔ  lɔ  xɔ  tɩɩti.  Aa  nʋ kor  hɩnaa
san hɩnxɔ yi. A xɛ ŋmorekeri mɔ a kay mɔ
a kawnʋ lɔxɔ nʋ Nyelye la:  bɔ sati  dɛw.
Gʋnnʋ  gʋnnʋ,  mɔ  a  vɩr  a  dow  ba

koorikeri,  Nyelye  gbankɛɛ  nafʋlneereke
inoo. 

Nyelye aa xɛ paanɩ killi sɩnxɔ nʋ ba pɛngɛ
aa fɔɔr ca ca fɛw yi. Killi a fɔɔrɛkɛ/sara xɛ
pɩɩrɛkɛ, vannɩna Nyelyenu kpokpo lɛɛ yaa
datusiyeri. 

10

Ɩzakɩ a gʋʋn

Ɩzakɩ a kunsɩɩnyɛ
Abraham lɛ Sara ɩsɩ bɔ kpoton bɔ kasa, bɔ
'lɩnkɛ mɔ bɔ ɩnɔ lɛɛ woo bɩpɔ. A lɛɛ Nyelye
lo sa xɔa nʋfɩyaa xɔ la:  xɔnaay habɔ bii.
Bɔlɔ  Abraham ɩsɩnʋ dɩw towtɔ  xɔ  lɔ  zɛy
Sarahʋn  ɩsɩnʋ  towna  lɛ  'pɔrwɔ.  Sara  a
kunsi bii  yi.  Mɔ Nyelye la:  ay woo bii,  a
mɔn. A giloza bakɔ nʋ ban dɩw dan mɔɔ,
nyʋn a panangarɩ xɔxɔ a maa xɛ yi. 

Lɛɛ wɛ gɩyɛ a ti a Nyelye kpʋlɔwɛrɩ yi. Gɩxɔ
nʋ Nyelye xɛ kor xɛ fɛw, xɔ xɛ xɛyɛ. 

Mɔ Nyelye sa xɔa nʋfɩyaa xɔ la: xɔnaay ha
bixɩna Abraham, dɩw nʋ 'pɩnnɩ hɩn pʋ hɩn
kasa, lɛɛ Nyelye a paanɩ xɔɔ nʋfɩsaaxɔ yi.
Xɔa  gbankɛ  xɔa  gbɔɔya  yi.  Sara  woo

bixɩna mɔ Nyelye kaan. Abraham lɛ Sara
dʋ bɔɔ biihun a yɩraxɔ Ɩzakɩ. 
Duu Naarɩ 21.1-3

1  A  Nyelye  tɛnnɩ  Sara,  mɔɔnʋ  xɔ
kpeny xɔ kollebo duu, xɔ la xɔy xɛ.  2
A  gʋnnʋ  lɔ  a  yi  a  tɩɩ  ba  'polongo
mɔɔnʋ  Abrahamhʋn  xɛ  xɛnfɩlɩwa.  A
kun ba bixɩna sɩnxɔ nʋ Nyelye la ay
kun.  3  A Abraham bʋllɛ  bii  nʋ Sara
kun Ɩzakɩ. 

Nyelye nʋnʋ maa lɛ pɩr lɛ la: xɔnaa haw
Abraham lɛ Sara bixɩna, xɔgumɔ xɔɔ lɔ xɛ
nyʋbɔ  fɛw  bɔɔ  Sankɛsɛ  lɛ  gɩyɛ  fɛw  xɔa
Sankɛsɛ. 

Nyelye la: Abraham tɩɩ ba bii
Ɩzakɩ lɛ xɛ sʋlagɩyɛ lɛ ha Nyelye 
Dɩw 'pony  'pɩnnɩ.  Ɩzakɩ  gbal.  A  xɛ  'poti.
Bɔɔ sʋwa lɛ bɔɔ hɩna ɩsɩ bɔ koree kɛyakarɩ.
Abraham  ɩnʋ  xaan  mɔ  nʋfɩsaawɔ  nʋ
Nyelye  sa  fɛw Suwsee  ba  gʋʋnrɩ,  hɩn  a
xɛbaka,  Ɩzakɩ  lɛ  hoopodimibori  lo  hɩny
dʋʋti lɛ kanrkɛ. 

168



Wɛ gɩraarɩ, Nyelye fɩɩn Abraham mɔ a xɛw
wɛ  gʋtʋrawɔ  nʋ  xɛ  gʋʋn  nʋ  kanbɛy
dʋkɔtɩ. Nyelye kolle Abraham xɔ la: a xɛ
gɩxɔ nʋ nyʋn a xɛsɩ yi. 
Duu Naarɩ 22.1, 2 

1 Mɔɔnʋ Ɩzakɩ yi a gbal, Nyelye kɔrsɩ
Abraham, xɔ bʋllɛɛ, xɔ la: Abraham, a
la: woo mɩ dɛ. 2 Xɔ la: tɩɩ Ɩzakɩ nʋ xɛ la
bixɩnatana nʋ wʋ kor deny lɛ yaanʋ
Mɔrɩyahɩnyɛ.  Wɛ  gbɔkɔ  fi,  mɩy
karanpɩkɛwʋ lɛ wʋ yaa sʋla la biihun
lɛ nyowe hamɩ.

Nyelye ɩnʋ kor kɔrsɩ Abraham lɛ dow Ɩzakɩ
lɔ a kor gbʋna laa Nyelye lo a kor a 'lɩnkɛ.

Ankɔ  bʋlaa  lɔ  Nyelye  nʋnʋ  lɛɛ  za
Abraham lal ba bii Ɩzakɩ mʋ sʋlagɩyɛɛ? 

Ɩzakɩ ɩsɩ a xɛ Abraham a bii, lɛɛ ankɔ lɔ ha
Ɩzakɩɩ tagon? Ankɔ lɔ ha Ɩzakɩɩ Abraham lɛ
Sara? Nyelye lo. Mɔxɔmʋ Ɩzakɩ xɛ Nyelye
amʋ. Nyelye xɛ Ɩzakɩ a Tɔsɛ. 

Ankɔ lɔ ha-ɩ tagon? Nyelye lo. 

Ankɔ lɔ ha ɩ yɩra, ɩ bɩpɔ lɛ ɩ gɩxɛlɛmʋ fɛw
tagon? Nyelye lo. 

Nyelye lo xɛ ha nyʋn nyʋn fɛw lɛ gɩyɛ gɩyɛ
fɛw  tagon.  Nyelye  nʋnʋ  bʋlaa  lɛ  xɛ  wɛ
gʋnbɔ nyʋn nyʋnrɩ fɛw lɛ gɩyɛ gɩyɛrɩ fɛw. 

Abraham sa ba xaan Nyelyeri
Xɔ tʋra Abraham gbʋna. Gʋnnʋ gʋnnʋ, xɔ
xɛ kɔrsɩkɔ nʋ kanbɛy kɛyakarɩ: ankɔ lɔ a ɩsɩ
a kor gbʋna, Nyelye laa Ɩzakɩ? 

Nyelye  gbankɛ-xɔ-lɔ  xɔa  gbɔɔya  Ɩzakɩ  a
gʋʋnrɩ  lɛ  nʋfɩsaawɔ  nʋ xɔ  sa  ba  gʋʋnrɩ
ya? 

Abraham, hʋʋn sʋla Ɩzakɩ, zɩɩ lɔ Nyelye a
nʋfɩsaawɔ nʋ xɔ sa Ɩzakɩɩrɩy xɛ lɛɛ kanrkɛ? 

Nyelye gbankɛ xɔa gbɔɔya ya? 

Nyelye vɩr-xɔ-lɔ xɔ pɩr mɔ Suwsee aa guw
Ɩzakɩ a hoopodimibori danwa ya? 

Mɔ Nyelye  fɩɩn  Abraham a  yaa  lal  Ɩzakɩ
mʋ sʋlagɩyɛɛ, Abraham a sa baalɛ yi, aa sa
baalɛ Nyelyeri yi. A giloza Nyelye a maa
bɩnnɩ  yi.  A  giloza  Nyelye  a  maa  sa  xɔa

nʋfɩyaa lɛ la:  xɔnaay hahɩnaa gɩyɛ lɛ law
lɛɛ gbankɛ xɔa koorikeri wa. A sa ba xaan
Nyelyeri, a giloza Nyelye xɛ xɛ lɔxɔ nʋ xɔ
ka kpokpo. 

Abraham xaan a  giloza xɔɔxɛ  hɩnaa kan
Nyelye a tennike hɩnaa kʋ Ɩzakɩ, Nyelyey
ɔrkɛɛ pɩɩrɛkɛrɩ.  Halɛ xɔɔxɛ nyʋn a maa xɛ
xɔxɔ ba tɔgbɔrnamanʋ wa, Abraham xaan
a giloza Nyelye maa xɛyɛ. 

Abraham a tɩɩnɩ Adan lɛ Ɛva sɩnxɔ nʋ bɔ
ɩsɩ  daansʋkpɛɛxɔ  a  mixo  yi.  Edɛn
daansʋkpɛɛxɔ a mixo, Nyelye kolle Adan
xɔ  la:  ɩa  xɛ  munde  fɩllɩgidɩyaxɔ  a
nyebwaka  yi,  xɔgumɔ  gɩraxɔ  nʋ  ɩy
mundeke ti ɩy pɩtɩ. Lɛɛ mɔ Satan kollebo a
la: ɩay pɩtɩ wa, Adan lɛ Ɛva dankɛnawɛɛrɩ.
Bɔnʋ sa baalɛ Nyelye a sɛɛrabɔɔrɩ, bɔ kay
xɔa  tennike  a  kanga.  Adan  lɛ  Ɛva,  bɔa
xaanrɩ Nyelye yi. Lɛɛ Abraham, hʋn xaanrɩ
Nyelye. A gbɔɔ mɔ Nyelyey xɛ lɔxɔ nʋ xɔ
ka. 

Mɔ Abraham xaanrɩ Nyelye, a sa ba xaan
Nyelyeri,  a  tʋwamnɩ  xɔɔ  dereenu lɛ  yaa
bakɔ nʋ Nyelye la: a yaa. 

Duu Naarɩ 22.3-5 

3  Xɔa  seykutu  Abraham  ɔrɔsɩ
kenbereke  punpun.  Anʋ  bɛ  dawhʋn
nʋ aa sʋlatɩ. A tɛnnɩ ba kʋnka, a ɔrɔ a
tɩɩ  bʋlaa  a  yaw  bakɔ  nʋ  Nyelye
karanpɩɩ  lɛ  ba  wɛ  boosebɩpɩxɩnabɔ
nyor lɛ Ɩzakɩ. 4 A bɔɔ sanrkɛ gɩraxɔrɩ, a
lal a nɩ gbɔkɔ nʋ bɔ yawti. 5 Mɔɔnʋ a
nɩ  gbɔkɔɔ,  Abraham  kolle  ba
boosebo,  a  la:  ɩ  ɩsɩ  baakʋ  kʋnka  a
bakɔ.  Mɩɩ  lɛ  Ɩzakɩ  bɩ  ɩla  gbɔwtaaxɔrɩ
laa fɔɔr Nyelye. Bɩy law bɩy yi.

Ɩzakɩ bib Abraham, Abraham
lalɛɛ dɛɛ

Duu Naarɩ 22.6-8 

6 Abraham lɔ tɩɩ sʋlaykɛ a dawhʋn a
hɩyakɛ  ba  bixɩna  Ɩzakɩ.  Alɔ  tɩɩ  ba
kpere. A tɩɩnʋ dabanyaka a gowtinu, a
bɔnʋ yaa wɔɔrɩ. 

7 A Ɩzakɩ bʋllɛ bɔɔ sʋwa bʋlaxɔ, a la:
bɩ sʋwa. A sʋwa la: mɩ bii, mɩ dɛ wʋ la
zɩɩ? A Ɩzakɩ la: bɩ nʋnʋ daa, bɩ nʋnʋ
daw, bɩ annabii nu bɩ yaa sʋla, a ay? 

8 A sʋwa kollee, a la: mɩ bii, Nyelyey
yaa dankɛbɩrɩ.  A mɔɔnʋ a zaaxɔ bɔnʋ
dar.

Ɩzakɩ giloza bɔnaa yaw yaw sʋlaba lɛ ha
Nyelye, lɛɛ aa maa kan gʋʋn nʋ xɔ tɩɩti bɔ
laa  nʋnʋ  annabii  wa  ya  yi.  Abraham  a
kolle Ɩzakɩ lɔxɔ nʋ Nyelye la a xɛ yi. 

Abraham gbɔɔ  ba  baka  mɔ  Nyelye  yaa
habɔnaa annasaan nʋ bɔnaa sʋlaawɔ. 

Lɛ xaan Nyelyeri xɛ gɩxɔ nʋ kanbɛy xɔ kasa
nʋ bɩ  maa ɩsɩnʋ.  Lɛ tu Nyelye a Sɛɛra a
kannɩkɛɛ  kput,  xɔa  maa  dankɛbɩrɩ  yi.  Bɩ
bɛnnɩ  bɩ  dɛ  Nyelye  a  Sɛɛra  bɩ  miye,  lɛ
xaanrɩ Nyelye.

Abraham gende Ɩzakɩ
Duu Naarɩ 22.9,10 

9  Mɔɔnʋ bɔ  dan  fi  bakɔ  nʋ  Nyelye
karanpɩɩ,  Abraham  ɩnʋ  gboole  ba
sʋlanaa.  A  tɩɩ  dawhʋn  a  dʋnpɩtɩ
sʋlanaarɩ.  A  gow Ɩzakɩ,  a  gendee,  a
law a bɩrɛɛ a dʋnpɩ sʋlanaa dawhʋnrɩ.
10  Alɔ  tɩɩ  ba  kperee,  a  la  naa  sa
biihun a xenliri.

Wɛ gɩyɛ a ɩsɩ ti nʋ maa dankɛrɩ Ɩzakɩ lɛ a
suw lɛ  ley  yi.  Bɔɔ  sʋwa gendee a  dɛɛkɛ
sʋlanaa,  a  lɔ  ɔrkɛ  kperee  lɛ  sʋlayɛɛnʋ.
Nyelye kpeny xɔ kolle Abraham xɔ la:  a
sʋla  Ɩzakɩ  lɛ  ha Nyelye.  Bɔlɔ  gɩyɛ  a  ti  lɛ
dankɛɛrɩ  lɛ  a  suw lɛ  ley  yi,  xɔgumɔ bɔɔ
sʋwa  gendee  a  dɛɛkɛ  sʋlanaa  a  law.
Nyelye  la:  Abraham  sʋla  Ɩzakɩ  lɛ  ha
Nyelye. 

Xɔ  tɩɩnɩ  mɔ  Nyelye  bantɩ  gboko  a
nʋnaahʋn  xɔ  sarɩ  Nowe.  Nowe  lɛ  ba
nyʋbɔ,  lɛ  namɔ,  lɛ  limu  nu  ɩsɩ  gboko  a
mixo, gɩyɛ a tanhɛɛnrɩ yi, xɔ lɔ zɛy nyʋbɔ

nʋ  ɩsɩ  osukoo,  wɛ  gɩyɛ  a  ɩsɩ  ti  lɛ  maa
dankɛbɔrɩ  lɛ  bɔ  seyni  lɛ  ley  yi.  Gʋnnʋ
gʋnnʋ, bɔa sa bɔɔ xaan Nyelyeri yi, a bɔa
ɩsɩnʋ bʋlaa lɛ maa yee gboko a mixo yi. 

Mɔ  Nyelye  dʋ  daa  Sɔdɔmɩ  lɛ  Gɔmɔra
hɩnmigikasɛbɔɔrɩ, wɛ gɩyɛ a ɩsɩ ti nʋ maa
dankɛbɔrɩ lɛ bɔ suw lɛ ley dʋkɔ yi. Mɔ Lɔtɩ
a yɩra kay Nyelye a tennike a kanga a lɔ
vɩr a dow ba koorikeri, Nyelye suw Lɔtɩ lɛ
ba bɩpɩyɩrabɔ xɔɔ daxɔrɩ. Nyelye xɔaba xɔɔ
lɔ ɩsɩnʋ maa lɛ suw Ɩzakɩ pɩɩrɛkɔrɩ. 

Wɛ gɩyɛ  ti  xɔ  maa dankɛbɩrɩ  lɛ  bɩ  leynu
pɩɩrɛkɛ xɔ kay lɛ bɩ leynu nyäänitusixo nu
bɩy woo bɩ killii  lo xɔ tɩɩti  ya? Kpey! Bɩa
maa suw bɩ hɩtɔ bɩti yi. Nyelye xɛ paankɛ
killi  killi  fɛw.  Nyʋn  tanɩ  aa  maa  leynu
Nyelye yi. 

Ɩ  gbɔɔza  Nyelyey  suw Ɩzakɩ  ya?  Bɩ  dow
Nyelye a sɛbɛɛ ba mixo lɛ dow gʋʋn nʋ
'pɩnnɩ. 

Nyelye dɔnpɩnʋ Ɩzakɩ annasaan
Duu Naarɩ 22.10-12: 

10 Abraham tɩɩ ba kperee, a la naa sa
biihun  a  xenliri,  11  xɔlɔ  Nyelye  a
nyʋbɛrsɛ  bʋllɛɛ  nyelyeri,  a  la:
Abraham,  Abraham.   A  Abraham la:
woo, wʋ la zɩɩ?  12 A la: an xɛ biihun
gɩyɛ wa. An kʋʋn wa. Naakʋ mi giza
wʋ  xɛ  kan  mɩ  tenike.  Wʋa  kay  la
bixɩna tana ba haaxɔmɩ wa.

Gʋnnʋ,  Nyelye  suw  Ɩzakɩ.  Nyelye  kolle
Abraham xɔ la: aa xɛ kʋ Ɩzakɩ wa. 

Mɔ Ɩzakɩ  xɛw lɛɛ woo suko,  xɔ bɛnnɩ  bɔ
ɩsɩnʋ  gɩxɔ  nʋ  kɛrɛ  nʋ  bɔ  sʋlaawɔ  lɛ  ha
Nyelye.  A Abraham lɛ Ɩzakɩ  bɔa gootinu
gɩxɔ nʋ bɔ maa sʋla lɛ ha Nyelye yi. Lɛɛ
Nyelye lal wɛ sʋlagɩyɛ kpee Ɩzakɩ a ɩsɩna.
Abraham a ɩsɩnʋ maa lɛ lal  xɔɔ gɩxɔ xɔɔ
bakɔ yi. Nyelye lo haan xɔɔ annasaanhʋn,
zawgiye lo xɔ tɩɩti aan tɩɩ Ɩzakɩ a ɩsɩna. 

Duu Naarɩ 22.13 

13  A  Abraham  la  naa  vɩr  dow  ban
korikeri, a nɩ wɛ annasaan fa dɩwbii a
naa, ba unu tunleti, aa maa yaa yi.  A
yaa, a gowe, a yinu a sʋla a ha Nyelye
Ɩzakɩ a pɛngɛ.

Nyelye  xɛ  mɔ  xɔ  xɛw  lɛ  annasaanhʋn  a
unuu  lo  tunlenri  wɛ  gɩyɛ  haybuunxo  a
mixo. Lɛ bɔɔ za annasaanhʋn a wɛ baka lɔ
gɩxɔ  gow,  hʋʋn  natɩsɩ,  ay  fotisi.  Xɔn  fa
xɔay  xɛ  sʋlagɩxɔ  nʋ  dʋʋnnʋ  Nyelye  yi.
Nama nʋ du zɛynabalɛ a vɩr a kanbɛy, hʋn
lɔ Nyelye xɛ suw mʋ sʋlagɩyɛɛ. Mɔ Nyelye
du zɛynabalɛ, lɔxɔ nʋ du zɛynabalɛ xɔɔ lɔ
xɔ maa nyʋw dʋkɔtɩ. 

Nyelye xɛ mɔ xɔ ka. Xɔ la: xɔy guri Ɩzakɩ lɛ
Abraham  woo  hoopodimibo  'pony.
Abraham si  Ɩzakɩ  sʋlanaa,  a  lɔ  dɔnpɩɩnʋ
annasaan nʋ Nyelye haan lɛ a tɩɩ Ɩzakɩ a
ɩsɩnaa.  Abraham  kʋ  annasaanhʋn  a  lɔ
nyowee mɔ bɔ xɛ xɛyɛ lɛ ha Nyelye. 

Annasaanhʋn  tɩɩ  Ɩzakɩ  a  ɩsɩna  a  pɩɩ.
Annasaanhʋn  xɛ  dɔnpɩgɩyɛ.  Nyelye  suw
Ɩzakɩ.  Nyelye lo  lal  annasaanhʋn lɛ  a  tɩɩ
Ɩzakɩ a ɩsɩna lɛ pɩɩ.

Abraham xaan mɔ Nyelyey
sʋnnʋ Suwse 

Duu Naarɩ 22.14-19

14 A Abraham bʋllɛ xɔɔ bakɔ: Yehova
Yire.  Xɔlɔxɛ  xɔ  xɛ  sʋrɩya  daa,  bɔ  xɛ
sɛɛryɛ: Nyelyey xɛyɛ xɔa gbɔkɔrɩ. 

 15 A Nyelye a  nyʋbɛrsɛ  vɩr  a  kolle
Abraham nyorkɛnxɔ,  a  la:  16 Nyelye
la:  gʋnnʋ  gʋnnʋ,  kparyay  lɔ  mɔɔnʋ
wʋ  kan  mɩ  tenike,  wʋa  konmi  la
bixɩna tana wa,  17 mɩy hawʋ kɛyaka,
lɛ  la  hoopodimiboy pʋ mʋ patʋʋ lɛ
tɩɩnɩ  bur'pʋkɔ  nʋ  fa  nafʋl-ɔgbemeri
mɔɔ. Bɔy ɩsɩnʋ pananga lɛɛ maa bɔɔ
nyansɩsɛbɔ hɩngballɔ  fɛw.   18 Bɔɔ lɔ
xɔy  tɩɩtɩ  lɛ  mɩ  ha  nyʋn  nyʋn  fɛw
kɛyaka  burkori,  mɔɔnʋ  wʋ  kan  mɩ
teniko kɛyakarɩ.  19 A Abraham vɩr  a

gbulenke ba boosexɩnabɔ bɔɔ bakɔ. A
bo  zon,  bɔ  vɩr  Bɛɛrsɛbahɩnxɔ.  A
Abraham ɩsɩ fa xɔɔ hɩnxɔ.

Bakɔ nʋ Nyelye sankɛ annasaanhʋn xɔ ha
Abraham lɛ a tɩɩ Ɩzakɩ a ɩsɩnaa, Abraham
dʋ  xɔɔ  bäänii  yɩraa.  A  xɛ  bʋllɛ  bakɔɔ
Yehova Yire, xɔa naa xɛ Tɔsɛy ha. 

Nyelye ha annasaan, aan tɩɩ Ɩzakɩ a ɩsɩna a
pɩɩ,  dʋkɔtɩ  Abraham  xaan  mɔ  Nyelyey
sʋnnʋ  Suwse  nʋy  suw  nyʋn  Satan  a
dɔɔyakɔrɩ lɛ sankɛ nyʋn killi a fokoori. 

Ɩzakɩ tɔ Xɛbɛka.
Sara yi a kpoton a pɩɩ. Ɩzakɩ wiy bɔɔ hɩna,
xɔa koorikeri, yɩra nʋ bɔɔ sʋwa tɩɩ a haan
yi a haan tɛbyɛ. 

Duu Naarɩ 24.67, 25.20 

24:67  A  Ɩzakɩ  law  a  tɩɩ  Xɛbɛka  a
ŋmarnʋ yɔxɔ nʋ xɛ bɔɔ hɩnna Sara a
yɔxɔ duu, a yaa a tɔɔn. A Ɩzakɩ kor ba
yɩra  Xɛbɛka,  xɔlɔxɛ  ba  miye  tobe
naakʋ mɔɔnʋ bɔɔ hɩnna pɩɩ.

25:20  Mɔɔnʋ  ba  dɩw  yi  hɩn  dan
townyor  (40),  a  tɔ  ba  yɩra  nʋ bɔ  xɛ
bʋllɛ Xɛbɛka nʋ xɛ Laban a gɛrwa, bɔ
xɛ  Bɛtʋwɛl  a  bɩpɔ.  Bɛtʋwɛl  xɛ
Aramasɛnyʋn,  a  ɩsɩ  Mɛzɔpɔtamɩhɩnyɛ
a taarɩ. 

Wʋ  maa  za  mɔ  Ɩzakɩ  tɔ  Xɛbɛka  xɔxɔ  lɔ
tobeke  ba  miye.  Mɔ  a  yaa  a  sa  Xɛbɛka
yɔɔxɔ  nʋ  bɔɔ  hɩnaa  ɩsɩ  duu,  yɔɔxɔ  a  xɛ
ɩnɛɛrɩ kpoloko dan yi. Hɩnxɔ nʋ Abraham
ɩsɩ  duu  a  law  Tɔsɛ  lɔ  bʋllɛɛ  a  yaa
Kananhɩnxɔ, xon fi lo bɔ kun Xɛbɛka nʋ xɛ
Ɩzakɩ a yɩraa. 

Abraham yi a pɩɩ xɔa koorikeri. 

11

Yakɔb a gʋʋn

Nyelye kpeny xɔ gi Yakɔb lɛ
Ɛzayʋ kɛyakarɩ xɔ law bɔ lɔ

kunbo 
Duu Naarɩ 25.21-23 

21 A Xɛbɛka xɛ yɛrkaykunse. Ɩzakɩ fɩny
Nyelye a poweri. A Nyelxo kan Ɩzakɩ a
fɩnyxɔ nʋ a fɩnyɛ, a Xɛbɛka tɩɩ ba felen
'polongo bɔlɔ. 22 A ba bɩpɔ taatɩ ba
'polonxo lɛ nar bɔwɔw. A Xɛbɛka bɔllɛ
kpil, a la: xɔɔxɛ mɔɔ lɔxɔ, bɛlɔxɛ mɩ tɩɩ
'polongo?  A  yaa  a  bib  Nyelye  xɔa
naa. 23 A Nyelye kollee, xɔ la: nyʋbɔ
nyor mi la 'polonxo. Nyʋbɔ nyory san
la hɩtɔrɩ lɛ zawsɩ. Wɛy ɩsɩnʋ pananga lɛ
'lɩnkɛ ba wɛhʋn.  Lɔɔ nʋy kpeny san,
hʋn lɔy xɛ ba bʋla ba boose. 

Sɩnxɔ nʋ bɔa kun Yakɔb lɛ Ɛzayʋ tonwa,
Nyelye kpeny xɔ gi nyʋbɔ ɩsɩbiixo nʋ bɔy
xɛ. Xɔ gi lɔɔ nʋy ɩsɩnʋ pananga lɛ 'lɩnkɛ ba
wɛɛ. Tɔsɛ gibi fɛw, halɛ sɩnxɔ nʋ bɩ mi bɩ
hɩna ta 'polomo, Tɔsɛ gibi. Wɛ gɩyɛ a ti xɔ
buunsi Tɔsɛ a hɩmangarɩ yi. 

Ɛzayʋ lɛ Yakɔb bɔɔ kungo
Duu Naarɩ 25.24-26

24 Mɔɔ Xɛbɛka a kunsɩnyɛ yi xɔ dan, a
bo  giza  a  kumo felenpo  gʋnnʋ.  25
Lɔɔ nʋ kpeny a san, ba tafumo bamɔ.
Ba hɩtɔ  xɛ  fungo fɛw.  A bɔ bʋllɛ  ba
yɩraxɔ Ɛzayʋ.  26 Lɔɔ nʋ dʋwɛrɩ,  mɔɔ
ay  za  naa  san,  a  gow  tokpenyse  a
nasɔɔla.  A  bɔ  bʋllɛ  ba  yɩraxɔ  Yakɔb.
Mɔɔnʋ bo kun bɔɔ bɩpɔ bɔ law,  xɔɔ
sɩxɔrɩ lɔ Ɩzakɩ a dɩw dan towsanr (60)
bɔlɔ. 

Mɔ Nyelye karanpɩ Xɛbɛka a feelenpoy ɩsɩ,
mɔɔ hʋn lɔ a yi a kunbo gʋnnʋ. 

Ɛzayʋ a xɛ xaanrɩ Nyelye a nʋfɩsaawɔ yi,
xɔ kay aa xɛ kayɔnʋ kaw yi

Duu Naarɩ 25.27a 

25:27  A  bɩpɔ  ɔrɔ,  bɔ  gbala.  A
Ɛzayʋhʋn xɛ sɔɔlɛsɛ. A kor haymilye. 

Ɛzayʋ xɛ sɔɔlɛsɛ fɩllɩwa. Sɩnwrɩ fɛw, hayaa
lɔ a xɛ ɩsɩ lɛ a mil lɛ a waar namɔ. Ɛzayʋ lɔ
xɛ Ɩzakɩ a feelenpoo bɔɔ fɩllɩwaa.  Hʋn lɔ
bɛnnɩ a ʋl nʋfɩsaawɔ nʋ Nyelye sa Suwsee
ba  gʋʋnrɩ.  Suwse  nʋ  Nyelye  sa  xɔa
nʋfɩyaa xɔ la: xɔnaay habɔ bɛnnɩ a gu ba
hoopori. 

Lɛɛ Ɛzayʋ a xɛ kanʋ Nyelye a nʋfɩsaawɔ
wa.  Ɛzayʋ  a  xaanrɩ  Nyelye  mɔɔnʋ
Abraham lɛ  Ɩzakɩ  xaanyɛrɩ  yi.  Ɛzayʋ tɩɩnɩ
Kayɛn.  Aa  xɛ  nɩ  mɔ  a  xɛ  killise  wa,  a
mɔxɔmʋ aa xɛ  giloza hɩnaa bɛnnɩ  hɩnaa
waar Nyelye a zawgiye yi. Ba bʋltɔwaka lɔ
anʋ dʋw, burgɩxɛlɛmʋ lɔ ba gbɔɔya ɩsɩ ti.
Burgɩxɛlɛmʋʋ  ɩsɩ  hɩn  kanbɛywɛɛnʋ  hɩn
kasa gɩxɛlɛmʋ nʋ Nyelye ɩnʋ kor haan xɔ
kay gʋnbɔ nʋ xɔnʋ kor tʋʋnɩkɛɛ.  

A ɛɛn, zɩɩ lɔ xɔ ɛɛrɩ? Ɩ tɩɩnɩ Kayɛn lɛ Ɛzayʋ
laa Yakɔb lɔ ɩ tɩɩnɩ? 

Yakɔb kɔrsʋ Nyelye a
nʋfɩsaawɔɔ, a xaanwɔrɩ

Duu Naarɩ 25.27b

25:27b A Yakɔbhʋn xɛ nyʋn wɛlɩlɩsɛ. A
xɛ kor ɩsɩ yɔɔ.

Yakɔb xɛ nyʋn nʋ tɩɩnɩ Abraham lɛ Ɩzakɩ. A
xɛ kɩ ba gandayɔɔ a miye gʋn. Yakɔb ɩsɩ a
xɛ annɔ lɛ naarɔ hɩn a panysɛ.  Yakɔb xɛ
nyʋn nʋ nʋnʋ xaan. A ɩsɩ a giloza hɩnaa xɛ
killise, a mɔxɔmʋ hɩnaa bɛnnɩ hɩnaa woo
Suwse nʋ Nyelye sati nʋfɩyaxɔ. A xɛ kanʋ
Nyelye  a  nʋfɩsaawɔ  kɛyakarɩ,  Nyelye  a
nyaartʋʋwɔ lɛ xɔa zawgiye lɔ anʋ bɛr. 
Duu Naarɩ 25.28-34

28 A Ɩzakɩ kor Ɛzayʋ gbʋna, mɔɔnʋ a
xɛ  kor  haynama.  A  Xɛbɛkahʋn  kor
Yakɔb.  

29 A we surwo yi xɔ dan, a Yakɔb fa a
gwaalɔ daansʋ. A Ɛzayʋ gu ba milna
nʋ  a  mil.  A  kʋmanga  kʋwɛɛ.  30  A
kolle Yakɔb, a la: kʋmanga kʋmɩ, mɩ

fɩnywʋ,  hamɩ la daansʋbanyɔ,  mɩ dɩ.
Xɔlɔxɛ  bɔ  yi  bɔ  bʋllɛ  Ɛzayʋ  a  yɩraxɔ
Ɛdɔm (xɔa naa xɛ banya). 

31  A  Yakɔb  la:  wʋ  kpeny  hamɩ
xannakɔ, bɩ dɔnpɩkɛnʋ mɩ daansʋ. 32
A  Ɛzayʋ  la:  kʋmanga  danmɩ  xɔ
kasamɩrɩ  mɩ  pɩɩrɔ,  bɛkɛ  lɔ  xannaka
xɛwmɩrɩ?   33  A  Yakɔb  la:  kpeny
kafɩrakɛ.  A Ɛzayʋ dɛ  kafɩrakɛxɔ nʋ a
ka, a haan ba xannakɔ. 34 A Yakɔb ha
Ɛzayʋ  paanʋ lɛ  kabdaansʋ.  A  Ɛzayʋ
dɩ, a nin ɔkɔ, a ɔrɔ a dar. Ba xannakɔ a
gʋʋn a damɛɛ wa.

Ɛzayʋ  dɔnpɩ  ba  xannaka  daansʋnʋ.  Lɔ
gʋʋn nʋʋ a ɩsɩbiixo nʋ dan Ɛzayʋ karanpɩ
lɔxɔ nʋ a kor gʋnnʋ, xɔ xɛ burgɩxɛlɛmʋ lɔ
a kor gʋnnʋ. Mɔ xɔ xɛmʋza Ɛzayʋhʋn lɔ
xɛ  bɔɔ  sʋwa  a  bifɩllɩwaa,  xɔ  bɛnnɩ  bɔy
xonnu  bɔɔ  sʋwa  a  ʋlxɔ  a  woo  ba  bʋla
amʋ a kpoo nyor. Mɔ bɔɔ sʋwaa pɩɩ, hʋn
lɔ bɛnnɩ a xɛ wʋratɔsɛɛ. 

Xɔ  bɛnnɩ  dʋkɔtɩ  hʋn  lɔ  xɛw lɔɔ  nʋ bɛrɔ
Nyelye a nʋfɩsaawɔɔ lɛ vɩr xɛ pʋlɔsɛbɔ nʋ
Suwseey guti bɔɔ sorwo. Lɛɛ Ɛzayʋ ŋmapɩ
a dɔnpɩ xɔxɔ dɩɩyɛnʋ. Ɛzayʋ tɩɩnɩ Kayɛn, a
kay Nyelye a lɔ gɔnɩkɛ anʋ dʋw Satan. A
xɛ xaanbalsɛ lɛ 'pɔrɛbalsɛ. 

A ɛɛn, ɩy kay kparyay nʋ xɛ Nyelye amʋ lɛɛ
dʋw ɩ bʋltɔwaka ɩti mʋ Kayɛnhʋn xɔ kay
mʋ Ɛzayʋhʋn ya? 

Laa,  ɩ  tɩɩnɩ  Abɛl,  Enɔkɩ,  Nowe,  Abraham,
Ɩzakɩ  lɛ  Yakɔb  taabɔ  nʋ  kan  bɔ  giloza
bɔnaa xɛ killisebo bɔnʋ bɛr Suwse ya? 

Ɛzayʋ pɩr lɛ kʋ Yakɔb
Yakɔb ɩnʋ kor ʋl nʋfɩsaawɔ nʋ bɔɔ sʋwa
woo,  lɔbɔ nʋ a  ʋlnʋ bɔɔ ta  sʋwa nʋ xɛ
Abraham. Yakɔb, hʋʋn ʋl xɔɔ nʋfɩsaawɔɔ,
xɔa  naa  xɛ  ay  xɛ  Suwsee  bɔɔ  sorwo.
Nyelye  kpeny  xɔ  pɩr  dɩkɛ  mɔ  Yakɔb  lɔy
woo  xɔɔ  nadʋʋnxɔ  sɩnxɔ  nʋ  bɔa  kun
Ɛzayʋ lɛ Yakɔb tonyi. Xɔa koorikeri Yakɔb
suw fɩllɩwakɔ mɔ Nyelye kpeny xɔ nɩyɛ. 

Ɛzayʋ ɩsɩ a xʋʋra Yakɔbrɩ, xɔgumɔ hʋn tɩɩ
ba ɩsɩna. Ɛzayʋ ɩsɩ aa xɛ kanʋ nʋfɩsaawɔ
nʋ Nyelye sa Suwsee ba gʋʋnrɩ yi, lɛɛ anʋ
kor  hɩnaa  ɩsɩ  xɔɔ  ɩsɩnaarɩ  lɛ  maa  woo
fɩllɩwakɔ  a  wɛ  gɩxɛlɛmʋ.  Mɔxɔmʋ,  Ɛzayʋ
pɩr lɛ kʋ Yakɔb sɩnxɔ nʋ bɔɔ sʋwa yi pɩɩ. 
Duu Naarɩ 27.41

41  A  Ɛzayʋ  nyansɩ  Yakɔb  naakʋ
mɔɔnʋ bɔɔ  sʋwa haan ba kɛyakɔ.  A
gbɔɔ ba miye, a la: bɩ sʋwa a pɩɩsɩnyɛ
koro  dan.  Hʋny  pɩɩ  a  law,  mɩy  kʋ
Yakɔb. 

Yakɔb vɩr a gbulenke Abraham
lɛ Xɛbɛka bɔɔ hɩnyɛ 

Duu Naarɩ 27.42-44 

42 A mɔɔnʋ bɔ kolle Xɛbɛka Ɛzayʋ a
sɛɛra,  a  bʋllɛ  Yakɔb,  a  kollee,  a  la:
dow,  Ɛzayʋ  koro  siwuri  ba  pɛngɛ  lɛ
kʋwʋ.  43  A  mɩ  kollowu  mɩ  bii,  xɔ
bɛnnɩ wʋ kan mɩ tenike le sey lɛ yaa
mɩ gɛɛna Laban a baka Karanhɩnyɛ, 44

laa  bunsi  fi  hɩɩɩn,  la  xanna  a  miye
tobe. 

Mɔ Xɛbɛka nʋ xɛ bɔɔ hɩna kan mɔ Ɛzayʋ
gbɔɔ lɛ kʋ Yakɔb, a kolle Yakɔb a la: a sey
yaa ban gɛɛna a boko. 

Xɔn fa lɔ Yakɔb san bɔɔ sʋwa ta wʋraxɔrɩ,
a lɔ tɩɩ xɔɔ bʋlsʋsʋyakɔ naarmotokanʋ lɛ
yaa  Karanhɩnyɛ.  Xɔɔ  hɩnxɔ  lɔ  bɔɔ  sorwo
Abraham gu.

Duu Naarɩ 28.10

28:10 A Yakɔb ɔrɔ fa Bɛɛrsɛbahɩnxɔ, a
yaw Karanhɩnyɛ.

Yakɔb a dɛɛlɛ
Kananhɩnyɛ lɛ Bɛɛrsɛbahɩnyɛ ɩsɩ  hɩn leyni
wɔw.  Bʋlaxɔ,  Yakɔb  bɛnnɩ  a  kɩ  wɛ
gbɔwwɔrɩ. 

Duu Naarɩ 28.11

28:11 A kɩ bakɔ nʋ gɩraa gban. A dɛɛ,
a tɩɩ fa we nereke a dorti ba taa.

A  wɛ  dʋmaka  sɩnxɔ  nʋ  Yakɔb  ɩnʋ  dɛɛ,
Nyelye xɛ aan dɛɛlɛ. Xɔɔ sɩxɔrɩ, Nyelye xɛ

sɛɛrnʋ nyʋbɔ dɛɛlɛrɩ,  lɛɛ  naakʋ Nyelye a
Sɛɛra kanrkɛ, xɔ xɛ karanpɩbɩ xɔa kori xɔa
Sɛɛrarɩ. 

Duu Naarɩ 28.12

 28:12  A  dɛɛ  a  dɛɛlɛ,  a  nɩ  gilanto
sʋsʋnyaka  nʋ  gu  burkori,  xɔ  ɩla  xɔ
dan nyelyeri.  A Nyelye a nyʋbɛrsɛbɔ
dʋkɛrɩ lɛ ɩla lɛ wɛr. 

Yakɔb dɛɛlɛ a nɩ gɩlantow sʋsʋnyaka, xɔ lɔ
gu burko xɔ ɩla xɔ dan nyeltaarɩ. A Nyelye
a  nyʋbɛrsɛbɔ  lɔ  ɩnʋ  balanpɩ  ti  fɩla  fɩla.
Nyelye xɛ aan dɛɛlɛ xɔɔ dɛɛlɛ a ɩsɩbiixo lɛ
karanpɩɩnʋ mɔ Suwsey yi lɛ taalɛkɛ nyʋn lɛ
Nyelye.  

Sɩnxɔ nʋ ɩ xɛ maalɛ ɩ tɩtɛyɔw, gɩlantoko lo ɩ
xɛ tɩɩ lɛɛ maa dan fi.  Sɩnxɔ nʋ ɩ xɛ san ɩ
wʋrɔrɩ lɛnʋ dar loo, ɩ  xɛ si  gɩlantokoo lɛ
dɛɛkɛsɩ lɛ xɔɔlɔmʋ ɩ ŋmamɩ aay maa ɩla lɛ
yee yuw ɩ dɩɩlɔ yi. Gɩlantokoo xɛ gɩxɔ nʋ ɩ
xɛ dʋʋti lɛɛ maa yee ɩ yɔxɔ. Gɩlantoko xɔɔ
balti ɩa maa ɩla lɛ yee yi.  

Xɔxɔ  tʋndɔkɔbɩ  mɔ  xɔa  gowna  Adan  lɛ
Ɛva ɩsɩ bɔ taalɛkɛnʋ Nyelye. Nyelye ɩsɩnʋ
Adan lɛ Ɛva. Bɔ ɩsɩ bɔ xɛ Nyelye a xɩnabɔ.
Lɛɛ sɩnxɔ nʋ bɔ yi bɔ siriri Nyelye, bɔɔn lɛ
bɔɔ  hoopo  fɛw  laa  dannʋ  ɛɛn  lɛ  mɩɩ
dʋkɔtɩ, bɩ woo vannɩna lɛ Nyelye. 

Gɩlantoko xɔ kay bʋlaxɔ nʋ xɛ yaa Nyelye
a baka si fa. Nyʋn a vɩr a nʋnʋ wɛ bʋlaa lɛ
maa dan Nyelye lɛ taalɛkɛyɛnʋ yi. Xɔn fa
xɔ bɛnnɩ Nyelye lo karanpʋ bʋlaxɔ. Xɔn fa
Nyelye  sa  xɔa  nʋfɩyaa  mɔ  xɔnaay  lal
Suwse nʋy pʋta Satan lɛɛ taalɛkɛ nyʋn lɛ
Nyelye.  Xɔɔ  Suwsee  bɛnnɩ  a  tɩɩnɩ
gɩlantoko nʋ Yakɔb nɩ xɔ lɔ gu burko xɔ
ɩla xɔ dan nyeltaarɩ. Xɔɔ Suwsee lo xɔy tɩɩti
nyʋbɔ  lɔ  maa  ɩsɩnʋ  Nyelye  tɩ,  lɛ
taalɛkɛyɛnʋ kɩlaa.   

Mɩy  karanpɩ-ɩ  wɛ  gʋʋn nʋ 'pɩnnɩ  nyʋbɔ
sʋndɛkɛ nʋ maa xɛ lɛ ɩ kan kɛyakarɩ lɔxɔ
nʋ  Nyelye  ɩnʋ  kor  karanpɩ  Yakɔb  xɔɔ
dɛɛlɛɛrɩ.  

Xɔ xɛ wɛ xɩnabɔ nyor lo. Bɔ ɩsɩ bɔ dʋʋn bɔ
kasa. Bɔ lɔ ɩsɩnʋ nyaasɩsɛ tanɩ. Xɔɔ hʋʋn,
hʋʋn nyaasɩbɔ bɔɔ xɩnaxɔ lɔ xɔ tɩɩti. A yi
anʋ kor hɩnaa kpenni bɔɔ xɩnaxɔ.  A mɔ a
xɛw lɛɛ kpennike, xɔ xɛ gʋʋn nʋ kanbɛy. 

A dʋsɩ a lɔ yaa a dan bɔɔ tanɩ a kollee a
la: ba wɛɛhʋn koro xɛɛn ŋmanysɛ. Xɔɔ lɔ
hɩnaa la: hɩnaay kollee. Lɛɛ anʋ sa ba dɛw.
A sɛɛr hiiin a hʋʋn gbɔɔza gʋnnʋ lɔ. Mɔ
xɔ gow xɔɔ gɩraxɔrɩ, hʋʋn aa xɛ tʋrarɩ ba
xɩnaa dan. Xɩnaxɔ kpenni.  

Lɛɛ  lɔɔ  nʋ bɔ  nyaasɩsɛɛ  bɩnnɩ  a  satihun,
hʋn  nʋ  kor  xɩnaxɔ  ɩsɩ  bɔnaa  sʋndɛkɔ
kpokpo. Halɛ mɔ ba xɩnaa dankɛnarɩ lɔxɔ
nʋ  bɔɔ  nyaasɩsɛɛ  sɛɛrɛɛ,  a  kay  a  koree
dɩkɛ.  A  dʋsɩ  a  lɔ  siinri  ba  bii,  a  yaa
sɛɛrɛɛnʋ.  Xɩnaa  kannɩkɛ  gʋʋn  nʋ  biihun
sɛɛrɛɛ kɛyakarɩ. Xɔ guri biihun a bɔ xɩnaxɔ
vɩr xɔ in.  

Xɔxɔ lɔ Nyelye koro karanpɩ Yakɔb. Gʋnnʋ
lɔ nyʋbɔ fɛw woo vannɩna Nyelyenu Satan
a bɩnnɩkɛ lɛ Adan siriyke lo xɔ tɩɩti. 

Lɛɛ  Nyelye  kpeny  xɔ  nɩ  mɔ  xɔy  sʋnnʋ
Suwse nʋ xɔy guti Nyelye lo vɩr taalɛkɛnʋ
nyʋn tɩ kɩlaa, lɛ bɔ vɩr xɛ tanɩ.

Nyelye xɛ Yakɔb ʋl xɔa
nʋfɩsaawɔ nʋ xɔ sa xɔ ha

Abraham lɛ Ɩzakɩ
Duu Naarɩ 28.13-15

13 A Nyelye in fa, xɔlɔ kolle Yakɔb, xɔ
la:  Mɩɩ lɔ xɛ ɩ Fɩlɩwa Nyelye, mɩ xɛ ɩ
sorwo  Abraham  a  Nyelye  lɛ  ɩ  sʋwa
Ɩzakɩ a Nyelye tɩ.  Burko nʋ wʋ dɛɛtɩ
naakʋ, mɩy hayɛwʋ lɛ xɔ xɛ la burko lɛ
la  hoopodimibo  fɛw.  14  La
hoopodimiboy  pʋ  'pony  lɛ  tɩɩnɩ
bur'pʋkɔ nʋ fa burkori. Ɩy zawsɩ lɛ yaa
gɩrahab boko lɛ yaa gɩragba boko, lɛ
xɔa ŋmemuri fɛw. Nyʋbɔ fɛw burkori
bɔy  woo  kɛyaka  gaa  lɛ  la
hoopodimibo a kooti. 15 Mɩ fa wʋnʋ,
mɩ dowowu bakɔ nʋ wʋ yaw fɛw. Mɩy
vɩrkɛwʋ baakʋ hɩnxɔ. Maay dʋwʋsɩ yi,

lɛ  gʋnbɔ  nʋ mɩ  la  mɩy  xɛ,  mɩy  xɛyɔ
fɛw.

Nyelye ti dɩkɛ xɔ sɛɛrɔ xɔɔ gʋtanɔɔ, mɔ xɔ
la:  xɔnaa  sʋmɔnʋ  Suwse.  Sɩnxɔ  nʋ  xɔ
sɛɛryɛ daansʋkpɛɛxɔ a mixo lɛ yi damɔnʋ
Yakɔb  a  sɩyɛrɩ,  dɩw  nʋ  'pɩnnɩ  hɩn  pʋ
kɛyakarɩ.  Abraham nʋ Nyelxo bʋllɛ  a  xɛ
Suwsee  ta  sorwo,  hʋn  yi  hʋn  pɩɩ.  Lɛɛ
Nyelye laa paanɩ xɔa nʋfɩsaaxɔ yi. Nyelye
sa xɔa nʋfɩyaa xɔ ha Yakɔb, xɔ la: Suwseey
guri ba hoopo. Yakɔb dankɛna gʋnnʋ, a
gilo nʋfɩyɔ nʋ Nyelye sa xɔ ha bɔɔ sorwo
Abraham lɛ  bɔɔ sʋwa Ɩzakɩ  maa xɛrɩhʋn
ba pɛpɛɛnhʋn. 
Duu Naarɩ 29.1

29:1 A Yakɔb ɔrɔ, a tɩɩ gɩrahabhɩnyɛ a
bʋlaa a yaw.  

Nyelye kolle Yakɔb xɔ la: a
gbulenke ba hɩnyɛ

Mɔ  wɛ  dɩw  'pɩnnɩ,  Nyelye  vɩr  xɔ  sɛɛrnʋ
Yakɔb  xɔ  la:  a  vɩr  gbulenke  ba  hɩnyɛ,
Kananhɩnxɔ nʋ Nyelye ha Abraham.  

Duu Naarɩ 31.13 

31:13 Mɩɩ lɔ  xɛ Nyelxo nʋ karanpɩkʋ
xɔa  hɩtɔ  Bɛtɛlhɩnxɔ,  bakɔ  nʋ  wʋ  tɩɩ
neeke wʋ powri nereko, wʋlɔ vɩr wʋ
kafɩrakɛmɩ  xosuxo.   Naakʋ,  ɔrɔ  san
hɩnxɔ lɛ ŋmar bakɔ nʋ bɔ kungu.  

Yakɔb tɔ xɛntana a bɩpɩyɩrabɔ nyor, a kun
bɩpɔ 'pɔrwɔ lɛ nyor. Nyelye ɩnʋ bɛr Yakɔb
kɛyakarɩ, xɔgumɔ ba hoopori lo Suwseey
gu, lɔɔ nʋ Nyelye sa nʋfɩyaxɔ xɔ la: xɔnaay
habɔhʋn. Nyelye gbankɛ Yakɔb a yɩraxɔ, a
xɛ  yɛ  Ɩsrayɛl.  Xɔgumɔ  Yakɔb  nʋʋlɛnʋ
Nyelye a nyʋn a maahʋn. 
Duu Naarɩ 32.28-29

32:28 A xɩnaa bibee a la: la yɩraxɔ lɔ
bɛkɛ? A la: mɩɩ lɔ bɔ xɛ bʋllɛ Yakɔb. 29
A  xɩnaa  la:  bɔay  vɩr  bʋllɛkʋ  Yakɔb
danyi,  bɔy  bʋllɛ  la  yɩraxɔ  Ɩsrayɛl
naakʋ.  

Nyelye kpeny Yɔzɛf a toon,
xɔ vɩr xɔ bɛrɔwɛɛ

Yɔzɛf xɛ Yakɔb a bii nu a kor
kɛyakarɩ 

Duu Naarɩ 37.1-3

1 A Yakɔb ɩsɩ Kananhɩnyɛ bakɔ nʋ bɔɔ
sʋwa ɩsɩ duu. 2 A ba bɩpɔ gʋʋn lɔ bɩ
tɩw naakʋ.  A mɔɔnʋ Yɔzɛf a dɩw dan
'pɔrwɔ lɛ tɔnyor bɔnʋ pany bɔɔ sʋwa
a  gɩxɛlɛmʋzɩɩtʋ  lɛ  ba  xannapɔ.  Bɔnʋ
panyɔnʋ ba wɛɛbɔ nʋ xɛ bɔɔ sʋwa a
yɩrabɔ nʋ xɛ  Bɩla  lɛ  Zɩlpa ta  bɩpɔ.  A
Yɔzɛf xɛ karanpɩ bɔɔ sʋwa sɛɛrgɩka nʋ
ba wɛɛbɔ xɛ  sɛɛr.   3  A Ɩsrayɛl  nʋ xɛ
Yakɔb  kor  Yɔzɛf  gbʋna  a  'lɩnkɛ  ba
wɛɛbɔ  mɔɔnʋ  a  kpoton  alɔ  kume.
Xɔlɔxɛ  a  haan  gandayewakɔ  nʋ  kɛrɛ
kɛyakarɩ. 

Yɔzɛf  lɛ  ba  wɛɛbɔ  ɩnʋ pany bɔɔ  sʋwa a
gɩxɛlɛmʋ zɩɩtʋ.  Sɩnwrɩ  sɩnwrɩ  fɛw Yɔzɛf  a
wɛɛbɔ, bɔɔ xɛ ŋmanysɛ gbɛrɩ, a xɛ tɩɩyɛ lɛ
kolle bɔɔ sʋwa. Mɔɔ lɔ a xɛnʋ sɔwbɔ bɔɔ
sʋwa a baka. 

Yɔzɛf a xannapɔ nyaasɩ Yɔzɛf 
Duu Naarɩ 37.4

4 Ba wɛɛbɔ nɩ mɔɔnʋ bɔɔ sʋwa kore
gbʋna a 'lɩnkɛ bana, xɔlɔxɛ bɔ nyansɩɩ,
bɔa xɛ sɛɛrɛnʋ sɛɛrkɛya wa.

Yɔzɛf  a  xannapɔ  nyaasɩɩ  mɔ  bɔ  fɛw
gʋkʋmɔ nyor lo xɔ tɩɩti: tokpeny gʋʋn xɛ
Yɔzɛf xɛnʋ kolle bɔɔ sʋwa ŋmanysɛ nʋ bɔ
xɛ xɛ, nyorke gʋʋn xɛ Yɔzɛf lɔ xɛ Yakɔb a
bii nu a kor kɛyakarɩ.  

Yɔzɛf a dɛɛlɛbɔ
Duu Naarɩ 37.5-11 

5 A wɛ surwo Yɔzɛf dɛɛ a dɛɛlɛɛ, a yaa
a karanpɩ ba dɛɛlɛ ba wɛɛbɔ. Bɔ vɩr, bɔ
nyansɩ, bɔ satɩ.   

6 A kollebo, a la: ɩ kan mɩ dɛɛlɛ nʋ mɩ
dɛɛlɛ. 7 Bɩ ɩsɩ-ɩnʋ loo wɔɔrɩ, bɩnʋ kʋtɩ
lɛɛ gende dɩpɛnzʋnw. A mɩ zʋnxɔ ɔrɔ,
xɔ in, a ɩ zʋnwhʋn yi hin xundesi, hɩn
kɩrankɛ mɩ zʋnxɔ fɛw.  8 A ba wɛɛbɔ
bibee,  ba  la:  wʋ koro  xɛ  bɩ  wʋsɛ  lɛ
tɔbɩ  laa  wʋ  koro  xɛ  bɩ  fɩlɩwa  lɛ
karanpɩbɩ  fɩlɩ  ya?  Xɔlɔxɛ  bɔ  vɩr  bɔ
nyansɩ bɔlɔ xɔ kasa ba dɛɛlɛbɔ lɛ ba
sɛɛrabɔ a kooti.  

9  A  Yɔzɛf  vɩr  a  nyorke  a  dɛɛlɛ  a
karanpɩyɛ ba wɛɛbɔ tɩ, a la: ɩ dow, mɩ
nɩ gɩraa lɛ fɩnyɛ lɛ patʋ 'pɔrwɔ lɛ tanɩ
hin yi, hin xundesi mɩ hɩmanga. 10 Alɔ
yaa  a  karanpɩyɛ  bɔɔ  sʋwa  tɩ  lɛ  ba
xannapɔ.  A  bɔɔ  sʋwa  wʋlawɛnʋ,  a
bibee,  a  la:  bɛkɛ  a  dɛɛlɛ  lɔ  wʋ dɛɛlɛ
mɔɔ?  Xɔ  bɛnnɩ  mɩɩ  lɛ  ɩɩna  lɛ  la
xannapɔ bɩ yi xundesi la hɩmanga ya?
11 A xɔ nyɛnɔrɩ ba xannapɔ, lɛɛ mɔɔnʋ
bɔɔ  sʋwa  kan  ba  sɛɛra  a  tɩɩ  xɔɔ
gʋnhʋn a sa ba miye, aa paanɩkɔ yi.

Nyelye  kpeny  xɔ  gi  lɔxɔ  nʋy  dan  Yɔzɛf
deny, lɛ lɔxɔ nʋy dan Yakɔb a wʋrasɛbɔ.
Yɔzɛf a ɩsɩnʋ maa lɛ gi lɔxɔ nʋ fi xɔy damɛɛ
yi.  Aa  gi  mɔɔnʋ  ba  dɛɛlɛɛy  laalɛ  yi,  lɛɛ
Nyelye  karanpɩkɛ  kɩlɩlɩ  mɔ  Yɔzɛf  yi  xɛ
wʋraxɔ a tɔsɛ.  

Nyelye gi gʋʋn nʋ toon hɩn yow gaa gi
mɔ xɔ kpeny xɔ gi Yɔzɛf amʋ. 

Bɔ dɔndɛ Yɔzɛf Ezipihɩnyɛ 
Duu Naarɩ 37.12-35

12 A Yɔzɛf a xannapɔ yaa bɔnʋ pany
bɔɔ sʋwa a gɩxɛlɛmʋ Sɩxɛmhɩnyɛ. 13 A
bɔɔ sʋwa kolle Yɔzɛf, a la: la xannapɔ
fi  Sɩxɛmhɩnyɛ bɔ panyɔ gɩxɛlɛmʋ.  Mi
koro sʋngʋ bɔɔ baka. A Yɔzɛf dɛ.   14
A bɔɔ sʋwa la: wʋ yaa dow la xannapɔ
fi, bɔ dɛɛ lɛ bɩ gɩxɛlɛmʋ fi hɩn kɛrɛ ya?
Lɛɛ yi karanpɩmɩ bɔɔ gʋʋn fɛw. Mɔɔ lɔ
a sʋmɛɛ. 

A Yɔzɛf ɔrɔ Hɛbrɔn a butihɩnyɛ, a yaa
Sɩxɛmhɩnxɔ.  15  A  wɛ  xɩna  damɛɛ
mɔɔnʋ anʋ mil hayaa, aa gi bakɔ nʋ a
yaw  wa.  A  bibee,  a  la:  bɛkɛ  lɔ  wʋ
waarɔ mɔɔ? 16 A la: mɩ xannapɔ lɔ mɩ
'pɛw,  gaa  gi  bakɔ  nʋ bɔ  xɛ  xooleke
bɔɔ  annɔ,  wʋ  karanpɩbɔ  mɩ.  17  A
xɩnaa la: bɔ dar bɔ law. Mɩ kan mɔɔnʋ
bɔ la:  bana yaw Dɔtanhɩnyɛ.  A Yɔzɛf
tɩɩ  anʋ  dʋw  bɔɔ  'pɔrɛ,  a  danbɔ  fi
Dɔtanhɩnxɔ.   

18 A ba xannapɔ lal  bɔ nɩ  mɔɔnʋ a
yow a danbɔ tonwa.  A bɔ gori bɔ sa
tanɩ, ba la: ɩ zɛy, huun yi bɩ kʋʋn. 19
Bɔ sɛɛrnʋ bɔwɔw, ba la: dɛɛlɛsɛ fɩlɩwa
naa yow. 20 Ɩ zɛy bɩ kʋʋn lɛ bɩrɛɛ dʋw
wɛ  ɔtɛkɛ  a  miye  lɛ  laa  xoozɛngɛ  lɔ
gowe  xɔ  xoo  lɛ  dow ba  dɛɛlɛ  nʋ  a
dɛɛlɛ, ay xɛ kparyay ya?   

21 A Arʋbɛn kangɛ, a koro suwe bɔɔ
nunxo.  A kollebo,  a  la:  bɩa  xɛ  si  ba
tagon wa. 22 A vɩr, a la: xɔa bɛnnɩ ɩ
kʋʋn wa. Ɩ tɩɩhʋn goon lɛ dʋ xɔɔ tɛkɛ

nʋ fa kpatɩbɔrɩ. Mɔɔnʋ a zaaxɔ a koro
suwebonu lɛ yaa ha bɔɔ sʋwa.   

23 Mɔɔnʋ Yɔzɛf danbɔ bo gowe, bo si
ba  gandakɛyakɔ  nʋ  a  yeke,  24  bɔlɔ
bɩrɛɛ, bɔ yaa, bɔ dʋ tɛkɔ a mixo. A xɔɔ
tɛkɔ a ɩsɩnʋ ɔkɔ wa.   25 Bɔ law bɔ ɩsɩsɩ
bɔnʋ  dɩ  bɔɔ  dɩɩlɔ.  Bɔ  lal  bɔ  nɩ  wɛ
ŋmarasɛbɔ  nʋ  zon  bɔ  yow,  bɔ  xɛ
Ɩsmayɛl  a nyʋbɔ.  Bo gu Galadɩhɩnyɛ,
bɔ  yaw  Ezipihɩnyɛ.  Gɩxɛlɛmʋ  nʋ  bɔ
hɩyanʋ  bɔɔ  nyɔmɛbɔ,  hɩn  xɛ  fʋnw a
ɩsɩbiw  baala  baala  sanr  nʋ  ŋmɩnyɔ
dʋʋnwɔrɩ.   

26 A Yuda kolle ba wɛɛbɔ, a la: ɩ dow,
bɛɛ  kʋ bɩ  bʋla,  bɛkɛ  lɔ  bɩy  woo? Bɩ
maa bunkesi ba pɩɩrɛkɛ ya?   27 Ɩ zɛy,
bɩ  tɩɩhʋn  lɛ  dɔndɛnʋ  xɔɔ  nyʋbɔɔ.
Mɔɔnʋ bɩ xɛ nyʋntanabɔ xɔa bɛnnɩ bɩ
sanrɩ bɩ nunwo wa. A ba wɛɛbɔ dɛ bɔ
kan ba tenike.  28 Mɔɔnʋ ŋmarasɛbɔ
danbɔ a bɔ halɛ, bo siin tɛkɔ a mixo.
Bɔ  dɔndɛɛbɔnʋ  waribiibo  toko.  A

ŋmarasɛbɔ  tɩɩhʋn,  bɔ  yaanʋ
Ezipihɩnyɛ.    

29  A Arʋbɛn  gu  fi  a  nanpɩ  tɛkɔɔ,  a
'pɛɛn mi a bal. A xeti ba gandɔ mɔɔnʋ
ba  miye  bure,  a  vɩr  a  yaarɩ  30  ba
wɛɛbɔ, a la: biihun a mi tɛkɔ danwa, a
mɩɩ,  ay  lɔ  mɩ  maa  yaa?  31  A bɔ  tɩɩ
Yɔzɛf  a  gandakɔ,  bɔ  yaa  bɔ  kʋ
tewsaan,  bɔ  tɩɩ  ba  tɔbɔ  bɔ  kpʋla
gandakɔ.  32  Bɔ  tɩɩ  ba  gandakɔ,  bɔ
sʋnnʋ  baa  ha  bɔɔ  sʋwa  lɛɛ  bibee
dow, bɩ nɩ gandakɔ nʋʋ, doke, xɔ xɛ la
bii angɔ laa zɩɩ?   

33 A mɔɔnʋ Yakɔb nɩyɛ a bɔllɛsɩ, a la:
mɩ  bii  a  gandaka  lɔ,  xoozɛngɛ  xoo
Yɔzɛf xɔ kpetii.   34 A Yakɔb gow ba
gandɔ, a xetiko, alɔ yeke ba xugandɔ,
a  wiye  hɩɩɩn,  ba  gɩrɔ  pʋ.   35  A  ba
bɩpɩxɩnabɔ  lɛ  bɩpɩyɩrabɔ  fɛw  yi  bɔnʋ
fʋlanwɛɛ.  Aa kollebo, a la:  maa maa
bɔɔsɩ  kpee  wa.  Mɩ  wiyo  hɩɩɩn  laa
dannʋ sɩnxɔ  nʋ  mɩy  yaa  bɩ  fɩlɩwapɔ
baka lɛ wiyxo a law tonwa.  

Mɔɔnʋ Yɔzɛf  a xannapɔɔ nyaasɩɩ  mʋ,  wɛ
gɩraarɩ  bɔ  yi  bɔ  ɩsɩ  hayaa  bɔɔ  sʋwa  lɔ
sʋnbɔrɩ Yɔzɛfhʋn, a bɔnʋ kor kʋʋn. Mɔ bɔ
yi bɔ dow kʋʋxɔ a kɛrɛ wa, bɔ gowee bɔ
dɔndɛnʋ wɛ ŋmarasɛbɔ. 

Yɔzɛf Pɔtɩfar a yɔɔ  
Duu Naarɩ 39.1-19 

1 A mɔɔnʋ ŋmarasɛbɔ nʋ xɛ Ɩsmayɛl a
nyʋbɔ darnʋ Yɔzɛf Ezipihɩnyɛ, bɔ yaa
bɔ  dɔndɛɛnʋ  xɩna  nʋ  bɔ  xɛ  bʋllɛ
Pɔtɩfar.  A  Pɔtɩfarhʋn  xɛ  Farɔn  a
bɛrsɛbɔ bɔɔ fɩlɩwa.  

2  A  Nyelye  ɩsɩnʋ  Yɔzɛf  xɔnʋ  bɛrɛɛrɩ.
Gɩxɔ nʋ a xɛ fɛw, xɔ kɛrɛ. 

A  Yɔzɛf  ɩnʋ  xɛ  boo bɔɔ  bɔɔsɛxɩna  a
wʋraa.  3  A  bɔɔ  bɔɔsɛxɩna  nɩ  mɔɔnʋ
Nyelye  dankɔrɩ  Yɔzɛf.  Boxo  nu  a  xɛ
fɛw xɔ kɛrɛ,  ba nunwo pʋnɔ. 4 A ba
gʋʋn dʋʋnnʋ Pɔtɩfar. A tɩɩn, a xɛɛn lɔɔ

nʋ dowowe. A vɩr a haan ba wʋraa lɛ
ba gɩxɛlɛmʋ fɛw anʋ doko.  

5  Xɔɔ  sɩxɔ  nʋ  Pɔtɩfar  ha  Yɔzɛf  xɔɔ
boxo, xɔɔ sɩxɔrɩ lɔ xo gowti a Nyelye
ha Pɔtɩfar kɛyaka. Ba gɩxɛlɛmʋ nʋ a tɔ
fɛw ba wʋraxɔ yooo lɛ ba low yooo,
hɩn kɛrɛ fɛw.   6 Xɔlɔxɛ Pɔtɩfar ha ba
wʋraxɔ Yɔzɛf, a tɔyɛ lɛɛ doke fɛw. Aa
xɛ el ba gɩxɛlɛmʋ wɛ gɩyɛ tanɩ yi,  ba
dɩɩlɔ lɔ a xɛnʋ dow kput. 

A Yɔzɛf kɛrɛ a xɛ 'poti, ba xɛbii kɛrɛ tɩ. 

7 A we surwo ba bɔɔsɛxɩna a yɩra nɩɩn.
A bʋllɛɛ, a la: yi dɛɛmɩnʋ.   8 A Yɔzɛf
kay,  a  la:  'an'an  wa.  Mɩ  bɔɔsɛxɩna
hamɩ ba gɩxɛlɛmʋ fɛw minu doko. A
xanwmɩrɩ,  aa  xɛ  el  wɛ  gɩyɛ  tanɩ  ba
wʋraxɔ lɛ doke wa.   9 Aa xɛ fɩlɩwa a
'lɩnkɛmɩ ba wʋraxɔrɩ wa. Aa konmi si
gɩyɛ  wa,  lɛɛ  gaa nʋ xɛ  ba yɩraa lɔ  a
konmi laba. Zɩɩ lɔ xɔ xɛw lɛ mɩɩ lɔ xɛ
xɔɔ gʋgɩkɔ Nyelye a hɩmangarɩ mɔɔ?

10 A yɩraa kay. Gɩrɔrɩ gɩrɔrɩ fɛw a xɛ
bʋllɛ  Yɔzɛf.  A  Yɔzɛf  kay  dɩkɛ  a  elesi
naa tanɩ wa. Aa ɩsɩwɛnʋ baka tanɩ wa.
Aa vɩr aa dɛɛhʋnnʋ sɩ tɩ wa.   

11 A wɛ sɩnyɛ yi xɔ dan, a Yɔzɛf inu
yee yɔxɔ lɛɛ xɛ ba boo. A we boosebo
fɛw zawsɩ, nyʋn tanɩ a ɩn fa yi.   12 A
yɩraa gow ba gandayewaka,  a  la:  yi,
dɛɛmɩnʋ.  A  Yɔzɛf  kay,  a  for  ba
gandayewakɔ, a dʋwrɩ yɩraa, alɔ sey.
13 A mɔɔnʋ yɩraa giza Yɔzɛf sey a san,
a zɛy hɩnaanʋ ba gandakɔ, 14 a bɔllɛ,
a bʋllɛ ba boosebo, a la: ɩ yi dow xɔɔ
Heberese nʋ mɩ xɩna yinu bɩ wʋraxɔ,
a koro welebinu. A yi a koro dɛɛmɩnʋ,
a mɩ bɔllɛ gbʋna. 15 Mɔɔnʋ a kan mɩ
bɔllɛkɔ  nʋ  mɩ  bʋllɛnʋ  nyʋbɔ,  xɔlɔ  a
sey  a  santɩ,  a  dʋsɩ  ba  gandaka  mɩ
baka. 16 A sasɩ Yɔzɛf a gandakɔ, anʋ
bɛrnʋ ba xɩna.  

17 Mɔɔnʋ ba xɩna gu fi a yi, a vɩr a tɩɩ
xɔɔ  gʋnhʋn  a  kollee,  a  la:  dow,
Heberese dɔɔya nʋ wʋ yinu baakʋ, a

yi a koro telkemi.   18 Mɔɔnʋ mɩ bɔllɛ
gbʋna,  a  sey  a  san  a  dʋsɩ  ba
gandayewaka.   19 Mɔɔnʋ fɩlɩwa kan
mɔɔnʋ Yɔzɛf koro xɛɛn ba yɩraa, xɔ kʋ
ba hʋnwɔ.

Ŋmarasɛbɔ nʋ dɔl Yɔzɛfhʋn, bɔɔ yaa bɔɔ
dɔndɛɛ Farɔn a bɛrsɛ fɩllɩwanʋ. Bɔ xɛ bʋllɛ
xɔɔ bɛrsɛɛ Pɔtɩfar.  Lɛɛ Nyelye ɩsɩnʋ Yɔzɛf
xɔɔ bääniboo fɛw.  Xɔ dankɛɛrɩ  mɔɔ hiiin
aan  yaa  a  woonu  fɩllɩwaka  Pɔtɩfar  a
wʋraxɔrɩ. Pɔtɩfar a yɩra yi a kɔrsɩɩ.   

Yɔzɛf kaso a miye
Duu Naarɩ 39.20-23

20  A  zɛy  bɔ  gow  Yɔzɛf,  bɔ  yaa  bɔ
bantɩ kaso, bakɔ nʋ wʋsɛ a kasosebo
xɛ ɩsɩ.  A Yɔzɛf ɩsɩ kaso a miye,  21 lɛɛ
bɩ  Fɩlɩwa  Nyelye  ɩsɩwɛɛnʋ  lɛɛ  xɛɛn
kɛyaka.  Xɔ  xɛɛn  a  ba  gʋʋn  dʋʋnnʋ
kasobɛrsɛbɔ  fɩlɩwa.  22  A  ha  Yɔzɛf
bʋlaa  anʋ  dow  kasosebo  fɛw.  Anʋ
dow boxo nu bɔ xɛ xɛ fɛw tɩ.  23 Boxo
nʋ a ha Yɔzɛf a xɛ, fɩlɩwa laa xɛ doke

danwa.  Mɔɔnʋ  bɩ  Fɩlɩwa  Nyelye  xɛ
dankɛɛrɩ,  xɔlɔxɛ  ba  boxo  nʋ a  xɛ  xɛ
fɛw, xɔ kɛrɛ. 

Yɔzɛf a wɛɛbɔ a ɩsɩ bɔ koree yi. Pɔtɩfar a
yɩra yi a kɔrsɩɩ. Xɔɔ naan Nyelkɛyakɔ tanɩɩ
lɔ a sarɩ ba xaan dɩkɛ. A giloza hɩnaa xɛ
killise lɛɛ Nyelye a zawgiye lɔ xɔ maa guti
lɛ hɩnaa lɔ  woo hɩnaa killibo a 'yɛykɛ.  A
xaanrɩ  Nyelye  a  nʋfɩsaawɔ  gaa  gi  mɔ
Abraham, Ɩzakɩ lɛ Yakɔb taabɔ xaanyɔrɩ.  

Nyʋn a  ti  a  maa dʋʋnnʋ Nyelye  xɔ  laa
xɛmʋza lɔxɔ nʋ Nyelye ka lɔ a xaanti wa
ya yi. Gɩxɔ nʋ kanbɛy xɔ bɛnnɩ ɩ xɛ, xɔ xɛ
mɔ ɩ dɛw Nyelye lɛ xaanrɩ lɔxɔ nʋ Nyelye
sɛbɛ fɛw xɔa Sɛɛra a mixo. 

Halɛ mɔ Yɔzɛf ɩsɩ  kaso a miye, Nyelye a
kayɛɛ  xɔ  dʋsɩ  yi.  Nyelye  dowee  dɩkɛ
kɛyakarɩ, xɔgumɔ xɔ kpeny xɔ tɛnnɩ Yɔzɛf
a tagon a gʋʋn duu dɩkɛ kɛyakarɩ xɔ sasɩ.
A  bɔlɔ,  mɔ  Yɔzɛf  kaso  a  miye,  xɔy  tɩɩnɩ
xɛmʋza a kpʋl, aa maa xɛ wʋraxɔ a tɔsɛ
dan yi, lɛɛ Nyelye a xɛ gbankɛ yi. Lɔxɔ nʋ

xɔ xɛ sa nʋfɩyaa lɛ la xɔ xɛw fɛw, xɔ xɛ xɛyɛ.
Xɔa  tɩɩnɩ  nyʋbɔ  nʋ  xɛnʋ  gbankɛ  bɔɔ
gbɔɔyapɔ  sɩnwrɩ  fɛw,  lɛnʋ  paanɩ  bɔɔ
nʋfɩyɔ nʋ bɔ sa lɛɛnʋ bɩnnɩ yi. 

Farɔn a dɛɛlɛbɔ 
Duu Naarɩ 41.1-8

1  Mɔɔnʋ  xɔ  yaa  xɔ  dan  dɩw  nyor,
Farɔn dɛɛ a dɛɛlɛ tɩ. A nɩ mɔɔnʋ a in
bɔɔ  gboreke  nʋ  bɔ  xɛ  bʋllɛ  Nil  a
gbemeri.    2 A nɩ naarkɛyɔ gbolewo
nʋ gu ɔkɔ a mixo, hɩn san tɔnyor hin
xoolo hayaa pargbemeri.  3 A law, a
nɩ  wɛ  naarkpɛtɩwɔ  tɔnyor,  hɩn
taalɛkɛnʋ  tokpenymʋ  pargbemeri.  4
Xɔɔ  naarkpɛtɩwɔ  yaa,  hɩn  mɩtɩ
naargbolewo  fɛw.  Bakɔ  bakɔ  Farɔn
kpatɩ a ɔrɔ. 5 A law a dɛɛ a vɩr a dɛɛlɛ
tɩ.  A nɩ dɩpɛnzʋnwɔ a kolike tanɩ,  xɔ
sɔɔnɩ  xɔ  fanr  kɛyakarɩ  xɔ  bɩ  zʋnw
tɔnyor.   6 Xɔ law, a wɔw vɩr hɩn sɔɔnɩ
tɔnyor  tɩ,  hɩn  ŋmɔpɩ  hɩn  tɔr  mɔɔnʋ
geke gu gɩrahab boko yi xɔ xɔnykɛyɔ

fɛw.   7 Xɔɔ zʋŋmɔpɩxɔ nʋ xɔnyhʋn, xɔ
vɩr  xɔ  mɩtɩ  zʋkɛyakɔ  nʋ  bɩ.  A  bakɔ
bakɔ Farɔn kpatɩ,  a ɔrɔtɩ,  a giza naa
dɛɛlɛ dɛɛlɔ.    8 Xɔ sanrɩ gbɔɔya.  Xɔa
seyxero a bʋllɛ  dɩwnaasɛbɔ lɛ  nyʋbɔ
nʋ  xɛ  fɩlɩgisebo  Ezipihɩnxɔ.  A
karanpɩbɔ  ba  dɛɛlɛbɔ  nʋ  a  dɛɛlɛ  lɛɛ
nyʋn tanɩ a fa lɛɛ gi xɔa naa karanpɩɩ
wa.

Nyelye xɛ sɛɛrnʋ nyʋbɔ duu dɛɛlɛbɔrɩ. Xɔ
kolle Farɔn lɔxɔ nʋy dan Ezipihɩnyɛ. A lɛɛ
xɔa  xɛmʋza  dɛɛlɛ  lɔ  xɔ  xɛ  tɩɩ  daa  lɛ
sɛɛrbɩnʋ  kɛyakarɩ  yi.  Bɛkɛ  lɔ  xɛ  xɔ  mʋ?
Nyelye  a  gi  naakʋ  lɔxɔ  nʋy  danwa  ya?
Sabaalɛ  a  ti  yi,  xɔ  giye  kɛyakarɩ.  Xɔa
gbankɛ yi. Xɔ gi lɔxɔ nʋy dan kpokpo. A
mʋ Nyelye a xɛ sɛɛrnʋ nyʋbɔ daa dɛɛlɛrɩ
kɛyakarɩ  wa,  zɩɩ  lɔ  xɔ xɛ  xɛ  lɛɛ  karanpɩbɩ
lɔxɔ nʋ xɔ kor bɩ giri gʋʋn nʋ fi hɩn yow? 

Lɔxɔ nʋ xɔ kor bɩ gi fɛw xɔ xɛ karanpɩkɛbɩ
xɔa sɛbɛrɩ nʋ bɔ xɛ bʋllɛ Nyelye a Sɛɛra.  

Farɔn nʋ xɛ Ezipiwʋsɛɛ, aa ɩsɩ a gi Nyelxo
nʋ fa goon yi, a dʋkɔtɩ aa ɩsɩ a xɛ pʋnkɛyɛ
yi. Gɩraa, fɩɩnyɛ, patʋ, namɔ, kpankpoobo
lɛ  gboorgballakɔ  nʋ  san  Ezipihɩnxɔ,  xɔɔ
gɩxɛlɛmʋʋ  lɔ  Ezipisebo  ɩsɩ  bɔ  xɛ  pʋnkɛ.
Halɛ mɔ bɔa xɛ pʋnkɛ Nyelye wa, Nyelye
kpeny xɔ pɩr xɔ si xɔɔ hɩnxɔ a wʋsɛɛ lɔ xɔ
dʋwɔti lɛɛ kanrkɛ xɔa gʋnbɔ nʋ xɔ tɛnnɩ. 

Nyelye lo xɛ nyʋn nyʋn fɛw lɛ hɩnyɛ hɩnyɛ
fɛw hɩn a tɔsɛ.  Halɛ bɔ giye bɔ pʋnkɔwɛ
yoo, bɔa giye wa yoo, Nyelye lo tɔbɔ fɛw.
Xɔ maa tɩɩbɩ mʋ bɩ tantan fɛw lɛ xɛnʋ xɔa
boo lɛ maa kanrkɛnʋ lɔxɔ nʋ xɔ kpeny xɔ
gbɔɔ xɔy xɛ. Ɩ sɔɔrɔkɔ, xɔ kay ɩ gboko, xɔ
kay ɩ gʋmɩ nʋnʋ bʋlaa lɛ karanpɩ-ɩ mɔ ɩ
bɛnnɩ ɩ tɩɩhɩnaa ya? Ɩ maa xɛyɔ mɔ ɩ kor, xɔ
gu mɔɔ ɛɛ lɔ tɛnnɩkɔ. Ɛɛ lɔ tɔyɔ. Ɩ gɩxɛlɛmʋ
lɔ. Ɛɛ lɔ xɛ hɩn a tɔsɛbɔɔ. 

Nyelye lo sankɛ nyʋn nyʋn fɛw. Xɔɔ lɔ xɛ
ha tagon, a xɔɔ lɔ xɛ gooti tagon. Xɔɔ lɔ
sankɛbɩ, a bɩ xɛ xɔa mʋnbɔ gʋnnʋ. Nyelye
maa tɩɩbɩ lɛ xɛnʋ lɔxɔ nʋ xɔ kor fɛw. Lɛɛ

mɔ  Nyelye  nanpɩ,  lɔxɔ  nʋ  xɔ  xɛ  xɛ  fɛw
nanpɩ. 

Yɔzɛf karanpɩ Farɔn a dɛɛlɛbɔɔ
hɩn a naa 

Duu Naarɩ 41.14-16, 25-37  

14 A Farɔn sʋn, baa si Yɔzɛf kaso le
yinu. A bɔ sey, bɔ yaa bɔ tɩɩhʋn, bo
kpele ba laamʋ, a gbankɛ ba gandɔ, a
yi Farɔn a hɩmanga.   15 A kolle Yɔzɛf,
a la: mɩ dɛɛlɛ mɩ dɛɛlɛ, a nyʋn tanɩ a
maa karanpɩmɩ mɩ dɛɛlɛ ba naa wa. A
mɩ  kan  mɔɔnʋ  bɔ  la:  wʋ  gi  nyʋbɔ
dɛɛlɛbɔ a naa.   16 A Yɔzɛf kollee, a la:
mɩɩ lɔ wa, Nyelye lo maa karanpɩkʋ la
dɛɛlɛ ba naa a kparyay.  

25  A  mɔɔnʋ  Yɔzɛf  kangɛ,  a  kolle
Farɔn, a la: la dɛɛlɛbɔ nʋ wʋ dɛɛlɛ mɔɔ
fɛw,  hɩn  xɛ  gʋtanɔ.  Nyelye  lo  koro
kolleku gʋʋn nʋ xɔy xɛ.   26 Naarkɛyɔ
tɔnyor nʋ wʋ nɩhʋn lɛ zʋkɛyakɔ nʋ wʋ
nɩ  xɔ  fanr  tɔnyorhun,  hɛn  xɛ  dɩw
tɔnyor.  Hɩn taalɛkɛ  hɩn xɛ  dɛɛlɛ  tanɩ.

27  A  naarkpɛtɩwɔ  gɩkɔ  tɔnyorhun  lɛ
zʋtɔrwakɔ tɔnyorhun nʋ geko xɔnykɛ,
hɩn taalɛkɛ hɩn xɛ dɩw tɔnyor tɩ, lɛɛ xɔɔ
dɩw  tɔnyorhun  xɛ  kʋmanga  lɔy  wor
burkori.   28  Mɔɔnʋ  mɩ  kpeny  mɩ
kolleku bɩ sʋwa, Nyelye lo karanpɩkʋ
xɔa gʋʋn nʋ xɔ koro xɛ.   29 Xɔɔ dɩw
tɔnyorto nʋ yow mɔɔ, dɩɩlɔy yi hɩnxɔ
gbʋna pɛsɛ pɛsɛ pɛsɛ. 30 Xɔɔ law wɛ
dɩw tɔnyorto nʋy vɩr  yi  xɔa korikeri,
kʋmangay wor hɩnyɛ xɔɔ sɩxɔrɩ. Nyʋn
ay giza  bɔ  kpeny bɔ  woo dɩɩlɔ  pɛsɛ
pɛsɛ duu yi.   31 Dɩlpoko nu bɔ kpeny
bɔ  woo  duu,  xɔy  tɩɩnɩ  wʋ  laa  bɔa
woosi dɩɩlɔ wa, mɔɔnʋ kʋmanxɔy kʋw
lɛ gɩka gbʋna.   

32 A la: mɔɔnʋ Nyelye karanpɩkʋ xɔɔ
gʋnbɔ  naw  nyor,  xɔlɔxɛ  mɩ  giza  xɔ
koro xɛyɛ nanakʋ xɔay bany wa.  33
Naakʋ,  bɩ  sʋwa,  xɔ  bɛnnɩ  wʋ  'pɛ
nyʋkɛya nʋ gi fɩlɩ kɛyakarɩ fɩlɩwakarɩ lɛ
wʋ haan bʋlaa,  a  tɔ  hɩnxɔ lɛɛ  doke.
34  Xɔɔ  dɩw  nʋ  dɩɩlɔy  pʋ  tɩ,  wʋ  si

nyʋbɔ lɛ habɔ bʋlaa lɛ bɔ yaa lɛnʋ si
dɩɩlɔ a tɔkɛmʋ.   [Dɩɩlɔ a tɔkɛmʋ nʋ bɔ
ka,  gaa  woo  gʋmʋ tɔ,  wʋ  tɩɩ  gʋmɩ
tanɩ lɛ sasɩ.]     35 Xɔ bɛnnɩ xɔɔ nyʋbɔɔ
suw dɩɩlɔ lɛ sasɩ sɩnxɔ nʋ dɩɩlɔy pʋ lɛ
suwnu dɩpɛnzʋnw tɩ lɛ bilesi hɩnmiw lɛ
ʋnʋ doko lɛ woo dɩɩlɔ ɩn fa lɛɛ bɩlatɩ.
36 Xɔɔ dɩɩlɔ nʋ bɔy sasɩ mʋ, hɩny suw
Ezipihɩnsɛbɔ sɩnxɔ nʋ kʋmangay wor.
Xɔlɔmʋ nyʋbɔ  ay  pɩɩ  tunke  lɛ  hɩnxɔ
wor wa.    

37 A mɔɔ Farɔn lɛ  ba boosefɩlɩwapɔ
kan xɔɔ sɛɛra xɔ dʋʋnbɔnʋ. 

Yɔzɛf a ɩsɩnʋ maa lɛ maa karanpɩ wʋsɛɛ ba
dɛɛlɛbɔɔ ba pananganʋ xɔaba yi, Tɔsɛ lɔ a
sarɩ ba xaan a lɔ maa a xɛyɛ.  Nyelye ha
Yɔzɛf  fɩllɩ  lɛ  a  maa  karanpɩnʋ  wʋsɛɛ  ba
dɛɛlɛbɔɔ hɩn a naa lɛ  wʋsɛɛ maa gi  lɔxɔ
nʋy dan ba hɩnxɔ. Nyelye a xɛ fʋlakɛ lɔbɔ
nʋ xɛ xaanyɛrɩ dɩkɛ kpee yi. 

Bɔ xɛ Yɔzɛf Farɔn a tokpeny
minisi

Duu Naarɩ 41.38-49  

38 A Farɔn kollebo, a la:  ay lɔ nyʋn
maa woo nyʋnkɛya lɛ a tɩɩnɩ xɩna nʋ
Nyelye a Tonre ba miye mɔɔ?   39 A
Farɔn kolle Yɔzɛf, a la: mɔɔnʋ Nyelye
karanpɩkʋ xɔɔ gʋnbɔɔ fɛw, ankɔ lɔ fa
lɛ woo xɔɔ fɩllɩɩ lɛ 'lɩnkɛwʋ?  40 Gaa lɔy
tɔ mɩ wʋraxɔ lɛ nyʋbɔ fɛw hɩnxɔy kan
la tenike. Lɛɛ mɔɔnʋ mɩ xɛ wʋsɛ xɔlɔxɛ
mɩy 'lɩnkɛwʋ.   41 Mɩ hawwʋ bʋlaa lɛ
wʋ  tɔ  Ezipihɩnxɔ  fɛw  naakʋ.   42  A
Farɔn  si  ba  sirinbiye  a  yeke  Yɔzɛf  a
nubarabɩyɛrɩ.  A  sʋn  a  la:  bo  yeke
Yɔzɛf gandakɛyɔ.   A tɩɩ  dɛɛyɔllʋ a sa
Yɔzɛf a gɔɔ. [ Xɔɔ gandakɛyɔ nʋ bɔ ka
bɔ xɛ  zɛɛlɛkɔnʋ wɛ fɩyaa.Nyʋnbunbo
xɛ  bʋllɛkɛ  lɛn.  Xɔa  gandaka xɛ  kɛrɛ.]
43  A  xɛ  Yɔzɛf  ɩla  ba  nyorke
zawmotoka.  A  bɔ  kpenybo  toon  lɛɛ
bɔllɛ lɛ la: ɩ xundesi togbʋlɔnʋ.  Mɔɔ

lɔxɔ Farɔn haan bʋlaa a tɔ Ezipihɩnxɔ
fɛw.  

44 A vɩr a kolle Yɔzɛf, a la: mɩɩ lɔ xɛ
Farɔn daa lɛ bʋka lɛɛ Ezipihɩnyɛ fɛw,
nyʋn  a  maa  xɛ  wɛ  gɩyɛ  zɩɩnyɔ  la
korikeri yi.  45 A Farɔn law a gbankɛ
Yɔzɛf a yɩraxɔ, a bʋllɛkɛ Safɩna Panɛya.
A haan yɩra nʋ bɔ xɛ bʋllɛ Azɩnatɩ. Bɔɔ
sʋwa  lɔ  bɔ  xɛ  bʋllɛ  Pɔtɩfɛra,  a  xɛ
sʋlasɛ. Alɔ gu hɩnxɔ nʋ bɔ xɛ bʋllɛ Ɔn.
A mɔɔ lɔxɔ Yɔzɛf yi a tɔ Ezipihɩnyɛ fɛw,
a xɛ bɔɔ fɩlɩwa.   

46  A  mɔɔnʋ  a  san  kaso,  bɔlɔ  yaa
hʋnnʋ wʋsɛ  a  hɩmanxɔ,  xɔlɔ  ba dɩw
xɛtɩ toko lɛ 'pɔrwɔ. Xɔlɔ a ɔrɔtɩ Farɔn a
bakɔ, a san a milo le dow Ezipihɩnxɔ.
47  Mɔɔnʋ  xɔɔ  dɩw  tɔnyorhun  dan,
gʋnnʋ bɔ woo dɩɩlɔ. Bɔ kʋtɩ kɛyakarɩ
bɔɔ nunw kantɩ.   48 A Yɔzɛf ɩnʋ suw
dɩɩlɔ xɔɔ dɩwhʋnrɩ lɛ sasɩ. Dɩɩlɔ nʋ gu
hɩnbääni  a  suko  sa  hɩnmixo  hɩnw
hɩnw  fɛw  lɛɛ  tiw.    49  A  sasɩ  mʋ
paanʋzʋnxɔ  hɩɩɩn,  xɔ  yaa  xɔ  pʋ  xɔ

kasa, bɔa maa karakɔ danwa. Xɔ tɩɩnɩ
nafʋlɔkɔ a bʋr'pʋkɔ nʋ fi xɔa gbemeri.

Gʋnɩɩwɔ dan Yɔzɛf kɛyakarɩ, lɛɛ Tɔsɛ ɩsɩ ti
dɩkɛ  anʋ  boo.  Tɔsɛ  a  paanɩ  Yɔzɛf  yi.
Gɩxɛlɛmʋ nʋ Tɔsɛ zɛy a dɛɛlɛnʋ mɔ a ɩsɩ
bɩpɩxɔ, hɩn a xɛsɩnyɛ dan. Nyelye xɛ xɛ lɔxɔ
nʋ xɔ kpeny si dɩkɛ kpokpo. Nyʋn tanɩ a ti
a maa kongee xɛ lɔxɔ nʋ xɔ la: xɔnaa xɛw
yi. Mɔɔnʋ lɔxɔ nʋ xɔ kpeny xɔ pɩr xɔ si xɔa
xɛsɩnyɛ dan, xɔ sankɛ Yɔzɛf ba kasoo, xɔ
haan ɩsɩna gballa gaa gi mɔ xɔ kpeny xɔ
karanpɩkɛhʋn ba bɩpɩ dɛɛlɛbɔɔrɩ.

Yɔzɛf a wɛɛbɔ yi Ezipihɩnyɛ lɛ yi
waar dɩɩlɔ 

Duu Naarɩ 42.1-20

1  A  Yakɔb  kan  mɔɔnʋ  dɩɩlɔ  fi
Ezipihɩnyɛ.  A  bʋllɛ  ba  bɩpɩxɩnabɔ,  a
wʋla bɔnʋ a kollebo, a la: bɛlɔxɛ ɩ fa i
dowo  ɩwɔw  warɔ  mɔɔ?    2  Mɩ  kan
mɔɔnʋ ba la: dɩɩlɔ fi Ezipihɩnyɛ. Ɩ yaa fi
yaa dɔl dɩɩlɔ yinu lɛ hin suwbi, xɔlɔmʋ
bɩa maa pɩɩ lɛ tunke danwa.   

3 A Yɔzɛf a xannapɔ 'pɔrwɔ ɔrɔ, bɔ wɛr
bɔ yaa Ezipihɩnxɔ dɩldɔlba.   4 A Yakɔb
a  zɛy  Yɔzɛf  a  bʋla  nʋ  xɛ  Bɛnzamɛn
yaabɔnʋ  wa.  A  la:  hɩnaa  laa  koro
gɩkaa  yaa  damɛɛ  bʋlaxɔ  wa.    5  A
Yakɔb a bɩpɩxɩnabɔ zonnu wɛ nyʋbɔ
nʋ yaw dɩldɔlxɔ,  mɔɔ kʋmanxɔ kʋbɔ
Kananhɩnxɔ fɛw.   6 A mɔɔnʋ Yɔzɛfhʋn
xɛ Ezipihɩnyɛ a fɩlɩwa, hʋn lɔ xɛ dɔndɛ
dɩɩlɔ nyʋbɔnʋ, xɔlɔxɛ ba xannapɔ yaa
hʋnrɩ bo xundesi ba hɩmanga.   

7  Mɔɔnʋ  Yɔzɛf  nɩbɔ  a  giza  ban
xannapɔ lɔ, aa zɛy bɔ giin yi, a xɛ mʋ
kɩla lɔ hɩnaa. A sɛɛrbɔnʋ panangarɩ, a
parabɔrɩ a bibbo, a la: ankɔ hɩnyɛ lɔ ɩ
gu mɔɔ? Bɔ la: bɩ gu Kananhɩnyɛ, bi yi
dɩldɔlba.   8 A hʋn gibo lɛɛ baa giin yi.
9 A Yɔzɛf gbɔɔ ba miye a tʋndɛnʋ ba
dɛɛlɛ nʋ a kpeny a dɛɛlɛ bɔɔ gʋnrɩ. A
parabɔrɩ a kollebo, a la: ɩ xɛ hɛlɩsɛbɔ, ɩ
yi hɩnkɔrsɩba.   10 A bɔ kolle, bɔ la: bɩ
Fɩlɩwa  dow,  la  boosebo  yi  dɩldɔlba.
11 Bɩ  xɛ  xɛntana a  bɩpɩxɩnabɔ.  Bɩ  xɛ

nyʋkɛyapɔ,  bɩa  xɛ  hɛlɩsɛbɔ  bɛsɩkɛ  lɛ
bɛsɩkɛ wa.   

12 A kay,  a wʋlabɔnʋ, a la:  'an'an,  ɩ
bɩnnɩ, ɩ yi hɩnkɔrsɩba.   13 A bo kollee,
ba  la:  bɩ  Fɩlɩwa,  bɩ  sʋwa  nʋ  fi
Kananhɩnyɛ a kunbi bɩpɩxɩnabɔ 'pɔrwɔ
lɛ nyor, bɛɛ nʋ xɛ la boosebo. Laalɛbii
hun finu bɔɔ sʋwa, a zɛy wɛhʋn a fa
danwa.  14 A Yɔzɛf kay, a la: mɩ kpeny
mɩ gi ɩ gʋn. Ɩ xɛ hɛlɩsɛbɔ. 15 Mɩ koro
kɔrsɩ-ɩ,  Farɔn  a  kʋndɛyɩraarɩ.  Ɩ
bʋlatɩrɩpɩ  zɛy  aa  yi  baakʋ  wa,  maay
ha-ɩ bʋlaa lɛ ɩ ŋmar wa. 16 Ɩ-sʋn ɩ wɛɛ
tanɩ, a yaa tɩɩ ɩ bʋlatɩrɩpɩ yinu lɛɛ zɛy
mɩ  sa  wɛɛbɔ  fɛw  kaso  lɛɛ  bɛrɛɛnʋ.
Xɔlɔmʋ  mɩy  giza  ɩ  sɛɛrɔmɩ  kparyay,
xalawa  mɩ  kollo-i  Farɔn  a
kʋndɛyɩraarɩ,  ɩ  xɛ  hɛlɩsɛbɔ.  17 A law,
alɔ bantɩbɔ gʋnnʋ gɩrɔ sanr.    

18 A sanrkɛ gɩraxɔrɩ,  a kollebo, a la:
mɩɩ,  mɩ  hɔbɔ  Nyelye,  gʋʋn  nʋ  mɩy
kolle-i,  xɔ  bɛnnɩ  ɩ  xɛyɔ  lɛ  suw ɩ  taa.
19 Ɛɛ xɛ nyʋkɛyapɔ deny, iy dɛ lɛ zɛy ɩ

wɛ tanɩ a ɩsɩ kaso a mixo nʋ ɩ tɩ,  lɛɛ
zɛy wɛɛbɔ ŋmarnʋ dɩɩlɔ laa ha ɩ nyʋbɔ
nʋ  kʋmanxɔ  kʋw,   20  lɛ  ɩlɔ  tɩɩ  ɩ
bʋlatɩrɩpɩɩ  lɛ  yinu  baakʋ  mɩ  baka,
xɔlɔmʋ  mɩy  giza  ɩ  sɛɛrɔmɩ  kparyay,
xalawa ɩy pɩɩ. A bɔ dɛ Yɔzɛf a gʋʋn nʋ
a sɛɛrbɔ.

Yɔzɛf karanpɩ nyʋn nʋ a xɛ deny
Duu Naarɩ 43.1-5, 11-17, 45.1-11 

1 A kʋmanxɔ tɩ xɔ kʋwbɔ hɩnxɔ lɛɛ
yaanʋ.  2 A mɔɔnʋ bɔ dɩ  dɩɩlɔ nʋ bɔ
gunu  Ezipihɩnxɔ  hɩn  law  fɛw,  Yakɔb
kolle  ba  bɩpɩxɩnabɔ,  a  la:  ɩ  vɩr  yaa
Ezipihɩnxɔ lɛ yaa dɔl wɛ dɩɩlɔ gbɛrɩ lɛ
yinu. 3 A Yuda kolle bɔɔ sʋwa, a la:
Fɩlɩwa  nʋ  fi  Ezipihɩnxɔ  nʋ  xɛ  bɔɔ
dɩldɔndɛsɛɛ,  a  kollebi  kɛyakarɩ,  a  la:
bɛɛ  zɛy bɩa downu bɩ  bʋlatɩrɩpɩɩ  wa,
bɩa xɛ kpaa doo ban baka danwa.   4
Gaa  dɛ,  wʋ  habɩ  bɩ  bʋlatɩrɩpɩɩ  lɛ  bɩ
maa yaa dɔl  dɩɩlɔ.    5  Gaa zɛy,  wʋa
haanbɩ  wa,  bɩa  maa  yaa  fi  wa.  Xɔɔ

xɩnaa kollebi, a la: bɩɩ zɛy bɩa downu
bɩ bʋla wa, bɩa xɛ vɩr doo fi wa.  

11 A bɔɔ sʋwa la: xɔɔxɛ mɔɔ lɔxɔ, ɩ tɩɩ
bɩ  hɩnyɛ  a  gɩxɛlɛmʋkɛyɔ,  fʋnwɔ
ŋmɩnyɔ  a  ɩsɩbiw  baala  baala  sanr  lɛ
waa gbɛrɩ lɛ gɩnyebwaka a biw tɩ laa
ha xɔɔ xɩnaa.   12 Ɩ tɩɩ warɩbɔ nʋ ɩ nɩ ɩ
bɔɔtɔbɔɔ a mixo lɛ vɩr yaanʋ. Xɔɔ kay
bɔ paanɩkɔ paanʋ, lɛ tɩɩ  wɛ warɩ satɩ
yaanʋ, laa dɔlnʋ dɩɩlɔ yinu 13 lɛ tɩɩ ɩ
bʋla satɩ yaanʋ xɔɔ xɩnaa a bakɔ. 14
Xɔ bɛnnɩ Nyelxo nu nʋnʋ pananga xɛ
xɔɔ  xɩnaa  lɛ  a  xɛ-ɩ  kɛyaka,  lɛ  zɛy  ɩ
xanna lɛ  Bɛnzamɛn vɩr  yi-ɩnʋ.  A mɩɩ,
mɩy bal mɩ bɩpɔ yooo, mɩ bal. 

15 A xannapɔ ɔrɔ, bɔ tɩɩ gɩxɛlɛmʋʋ nʋ
baa ha Yɔzɛf. Bɔ tɩɩ bɔɔ warɩ kponwa
lɛ wɛ warɩ tɩ  lɛ Bɛnzamɛn. Bɔ yaa bɔ
dan  Ezipihɩnyɛ,  bɔ  karanpɩ  bɔɔ  hɩtɔ
Yɔzɛf.  16 Mɔɔnʋ a nɩbɔ lɛ Bɛnzamɛn,
a kolle ba wʋraxɔ a boosefɩlɩwa, a la:
tɩɩ  nyʋbɔ nʋ mɔɔ lɛ  yaanʋ bɩ  wʋraa

laa kʋ nama gwaalɛ. Bɔy dɩmɩnʋ dɩɩlɔ
wɔɔrɩ gɩraarɩ. 

17 A xɩnaa kan Yɔzɛf a tenike, a ɔrɔ, a
yaabɔnʋ ba wʋraxɔ. 

45.1 A Yɔzɛf  a maa a xoo ba kɔngɔ
nyʋbɔ nʋ fa bɔɔ hɩmanga danwa. A xɛ
ba boosebo san. Mɔɔnʋ a karanpɩbɔ
ba hɩtɔ a ɩsɩnʋ ba xannapɔ bɔɔba. 2
Lɛɛ mɔɔnʋ a wiyo gbʋna, Ezipihɩnsɛbɔ
kan ba wiyxo. A Farɔn a nyʋbɔ kangɛ
tɩ. 3 A Yɔzɛf kolle ba xannapɔ bɔlɔ, a
la: mɩɩ lɔ xɛ Yɔzɛf. Bɩ sʋwa fa goon ya?

A ba xannapɔ gbatawɛrɩ, bɔa maa bɔ
sɛɛrɛnʋ danwa.

4  A  kollebo,  a  la:  ɩ  zʋ  yi  tʋramɩrɩ
baakʋ mɩ baka. A bɔ zʋ bɔ tʋrawɛɛrɩ.
A la: mɩɩ lɔ xɛ Yɔzɛf nʋ ɩ dɔndɛ duu bɔ
yaahʋnnʋ Ezipihɩnyɛ.  5  Ɩa  xɛ  gbɔɔyɛ
xɔ gɩr-ɩnʋ mɔɔnʋ ɩ dɔndɛmɩ duu wa.
Nyelye  lo  sʋnmɩ  baakʋ,  mɩ  kpeny  ɩ
toon lɛ suw ɩ taa dʋsɩ. 6 A kʋmanxɔ
nʋ wor burko naakʋ, xɔ xɛ dɩw nyor

xɔ law, lɛɛ xɔa law tonyi, xɔ zɛy dɩw tɔ
tɩ nyʋn ay maa kʋndɛ lɛ kʋtɩ wa.   7 A
Nyelye sʋnmɩ baakʋ hɩnxɔ ɩ tonxo lɛ ɩ
maa  woo  ɩ  hoopo  lɛ  gbɛ.
Tasuwgbalaka  lɔ  Nyelye  habɩ.  8  Xɔa
xɛ  mʋ  za  ɛɛ  lɔ  sʋnmɩ  baakʋ  wa,
Nyelye lo sʋnmɩ fa,  a mɩ xɛ Farɔn a
boosefɩlɩwa  ta'lɩnkɛsɛ,  mɩ  tɔ  ba
wʋraxɔ lɛ Ezipɩhɩnxɔ fɛw tɩ. 9 A naakʋ
ɩ ŋmapɩ ɔrɔ lɛ yaa kolle bɩ sʋwa, lɛ la:
la  bixɩna Yɔzɛf  kollowu,  a la:  Nyelye
xɛhɩnaa  a  hɩnaa  xɛ  Ezipihɩnyɛ  a
fɩlɩwagbala.   Wʋ ŋmapɩ ɔrɔ doo ban
baka,  10  lɛ  yaa  ɩsɩ  Gɔsanhɩnyɛ  lɛ  la
bɩpɔ lɛ la hoopo lɛ la annɔ lɛ tewu lɛ
la naarɔ lɛ la gɩxɛlɛmʋ fɛw. Xɔlɔmʋ wʋ
tʋramɩrɩ kɛyakarɩ.  11 Gaa dan baakʋ
mɩy dow-i ha-ɩ dɩɩlɔ, gaa lɛ la nyʋbɔ lɛ
ɩ gɩxɛlɛmʋ nʋ ɩ nʋnʋ fɛw. Ɩay bal gɩyɛ
wa. A kʋmanxɔy yaa bany lɛ vɩr xɛ dɩw
tɔ.

Ɩsrayɛl wɛr Ezipihɩnyɛ 
Duu Naarɩ 45.24-28, 46.5-7  

24 Yɔzɛf ha ba xannapɔ bʋlaa bɔ yaa.
Alɔ kollebo, a la: ɩa xɛ zɛy wʋla bʋlaxɔ
yi. 25 A bɔ ɔrɔ Ezipihɩnxɔ, bɔ yaa bɔ
dan bɔɔ sʋwa a baka Kananhɩnyɛ. 26
Bɔ kollee, bɔ la: Yɔzɛf fa gon. Hʋn lɔ
xɛ Ezipihɩnyɛ fɛw a fɩlɩwa nanakʋ. 

A Yakɔb a miye a powsi gʋʋn nʋ bɔ
sɛɛr. Aa xanbɔrɩ wa. 27 A bɔ karanpɩɩ
gʋnbɔ  nʋ  Yɔzɛf  kollebo  fɛw  bɔ  yaa
sɛɛrɛɛ.  Bɔ  vɩr  bɔ  karanpɩɩ
naarmotokabɔ nʋ a haan lɛ a yaanʋ.
A Yakɔb dɛ bɔlɔ a powsi ba miye fäää.
28 A la: yɔɔɔ, mɩ bixɩna Yɔzɛf fa gon.
Mɩ yaa kpanɩɩ lɛ nɩn hinbiyenu law lɛɛ
pɩɩ.  

46.5  A  Yakɔb  ɔrɔ  Bɛɛrsɛbahɩnxɔ.  Ba
bɩpɩxɩnabɔ  tɩɩn  bɔ  sa  naarmotokabɔ
nʋ  Farɔn  habɔ  lɛ  bɔɔ  yɩrabɔ  lɛ  bɔɔ
bɩpɔ,  bɔnʋ  yaa.  6  Bɔ  yaanʋ  bɔɔ
gɩxɛlɛmʋfuso lɛ bɔɔ wɛ gɩxɛlɛmʋ nʋ bɔ

woo  fɛw  Kananhɩnxɔ.  Bɔ  yaa  bɔ
dannʋ  Ezipihɩnyɛ.  7  A  Yakɔb  yaa  a
dan Ezipihɩnyɛ lɛ ba bɩpɩxɩnabɔ lɛ bɔɔ
bɩpɩxɩnabɔ  lɛ  ba  bɩpɩyɩrabɔ  lɛ  bɔɔ
bɩpɩyɩrabɔ. 

Nyelye kpeny xɔ kolle Abraham duu duu
xɔ la: ba hoopoy wɛr Ezipihɩnyɛ xɔ law xɔɔ
gʋnbɔ lɔ yi hɩn dan. Dɩw ŋmanysɛ 'pɩnnɩ,
lɛɛ  xɔxɔ  a  kon  Nyelye  xɛ  lɔxɔ  nʋ  xɔ  la:
xɔnaa  yi  xɛ  yi.  Lɔxɔ  nʋ  Nyelye  sɛɛr  xɔa
Sɛɛraarɩ fɛw, yi xɛ mɔ Nyelye la xɔy xɛ. 

Yakɔb nʋ xɛ  Ɩsrayɛl,  ba  hoopo lo  bɔ  xɛ
bʋllɛ  naakʋ  Ɩsrayɛl  a  bɩpɔ,  xɔ  kay
Ɩsrayɛlsɛbɔ, xɔ kay Ɩsrayɛl, xɔ kay Ɩsrayɛlbɔ.

13

Nyelye bɛr Moyizi xɔ haan
boo

Yɔzɛf lɛ ba omiboo pɩtɩ
Ezipihɩnyɛ 

Ɛgzɔd 1.1-6 

1  Ɩsrayɛl nʋ xɛ Yakɔb, ba bɩpɩxɩnabɔ
nʋ  dʋwɛɛ  bɔ  yi  Ezipihɩnyɛ  lɛ  bɔɔ
wʋrasɛbɔ, bɔɔ yɩrɔ lɔ lɔbɔ: 2-4  Arʋbɛn
lɛ  Sɩmɛyɔn,  Levi,  Yuda,  lɛ  Ɩsakar,
Zabʋlɔn,  Bɛnzamɛn,  Dan  lɛ  Nafɩtalɩ,
Gadɩ lɛ Asɛr. 5  A Yakɔb a bɩpɔ lɛ ba
hoopo  bɔ  taalɛkɛ  bɔ  dan  nyʋbɔ
towsanr lɛ 'pɔrwɔ (70). A Yɔzɛf kpeny
a ɩn fi duu Ezipihɩnxɔ. 6  Xɔa korikeri
Yɔzɛf  pɩɩ  lɛ  ba  wɛɛbɔ  lɛ  lɔbɔ  nʋ
ɩsɩwɛɛnʋ xɔɔ sɩxɔrɩ. 

Mɔ Yɔzɛf  ta  sʋwa pɩɩ  a  law,  Yɔzɛf  lɛ  ba
wɛɛbɔ,  lɛ  bɔɔ  wʋrasɛbɔ  ɩsɩ  fi  Ezipihɩnxɔ,
halɛ xɔnywakɔ nʋ kper dɩkɛ yi xɔ law bɔ lɔ
kay bɔ ɩsɩ  fi.  Bɔa vɩr  gbulenke hɩnxɔ nʋ
Nyelye ha Abraham taabɔ bɔɔ lɛ Ɩzakɩ lɛ
Yakɔb yi. Nyelye a Sɛɛra la: lɛɛ Yɔzɛf lɛ ba
omiboo fɛw pɩtɩ Ezipihɩnyɛ. 

Ɩsrayɛlbɔɔ 'pany bɔ vɩr bɔ kpo
bɔ sati

Ɛgzɔd 1.7  

7  Lɛɛ Ɩsrayɛlbɔ woo bɩpɔ, bɔ 'pany bɔ
kasa, bɔ kanr hɩnxɔ bɔ nʋnʋ pananga
gbʋna.

Ɩsrayɛlbɔ  ɩsɩ  Ezipihɩnyɛ,  bɔ  'pany pʋrpʋr.
Bɔ kpo dʋkɔtɩ kɛyakarɩ. Bɔ ɩsɩnʋ naarpoko,
tewwu  'pony  lɛ  annɔ  kɛyakarɩ.  Xɔ
dʋʋnbɔnʋ  mɔ  bɔ  Ezipihɩnxɔ,  xɔgumɔ
haykɛyaka ɩsɩ fi lɛ bɔɔ gɩfusoo woo xoole.
Wʋsɛɛ ɩsɩ a dʋʋn miye. Lɛɛ xɔay bany lɛɛ
gbankɛ yi. 

Wʋsɛkɩlaa ba fɩllɩŋmɔpʋʋ
Ɛgzɔd 1.8-11 

8  Xo yi xɔ dan wɛ sɩnyɛrɩ, wɛ wʋsɛkɩla
ɔrɔ  a  gow  ba  boo,  anʋ  xɛyɛ
Ezipihɩnxɔ.  Xɔɔ  wʋsɛɛ  a  gi  Yɔzɛf  a
gʋʋn yi. 9  A kolle ba nyʋbɔ a la: i-
dow, Ɩsrayɛlbɔ pʋ, bɔ nʋnʋ pananga
bɔ 'lɩnkɛbɩ. 10  Xɔ bɛnnɩ bɩ-'pɛ fɩlɩ lɛ
inkenu  bɔɔ  'panyxɔ.  Xalawa
kwawʋlaykɛɛ  xɔɔ  yi  bɔy taalɛkɛnʋ bɩ
nyansɩsɛbɔ lɛ wʋlabɩnʋ lɛy san hɩnxɔ
lɛ dar. 11  A Ezipsebo fɩlɩwapɔ vɩr bo
si  wɛ  nyʋbɔ  lɛ  bɔ-xɛ  bootɔsɛbɔ  lɛ
bɔnʋ bɛr Ɩsrayɛlbɔ. Xɔɔ bakɔ lɔ xɔ tɩɩtɩ
a bɔ sarɩ Ɩsrayɛlbɔ we kpoloboo bɔ la:
bɔ-maalɛ wʋsɛ a salɩna hɩnw nyor. Xɔɔ
hɩnwhʋn  lɔ  bɔ  xɛ  bʋllɛ  Pɩtɔmɩ  lɛ
Aramasɛ. 

Ɛɛ  ta  gbɔɔyarɩ,  ankɔ  lɔ  kpeny  wʋsɛɛ  ba
toon aan woo xɔɔ gbɔɔyaŋmɔpɩɩ? Ankɔ lɔ
xɛ xɔɔ migɩkasɛ tonre nu nyaasɩ Nyelye lɛ

nyʋn? Bɛkɛ lɔ xɔ tɩɩti Satan lɔ nʋ kor hɩnaa
pʋta Ɩsrayɛl nyʋbɔɔ? 

Satan giloza Nyelye sa xɔa nʋfɩyaa xɔ la:
xɔnaay  sʋnnʋ  Suwse  nu  yow  lɛy  tunke
hʋn  nʋ  xɛ  Satanhʋn  lɛɛ  fenti  nyʋn  ba
maaxɔrɩ.  A  giloza  dʋkɔtɩ  Nyelye  sa  xɔa
nʋfɩyaa mɔ xɔɔ Suwsee, Ɩsrayɛl pʋlɔsɛbɔ lɔ
ay guti. Satan giloza Suwseey xɛ Abraham
a woobi. Satan ɩnʋ kor hɩnaa pʋta Ɩsrayɛl
nyʋbɔɔ mɔ xɔ xɛmʋza bɔɔ lɔ xɛ nyʋbɔ nʋ
Nyelye pɩr lɛ kanrkɛnʋ xɔa gʋnbɔ hɩnxɔ.

Satan aa kor dɩkɛ nyʋn tanɩ woo fentike
ba maaxɔrɩ  lɛ  vɩr  balnʋ nyäänitusixo  nu
Nyelye tɛnnɩ xɔ sawɛɛ yi. 

Satan kor mɔ ɩ fɛw ɩ vannɩnʋ mʋ Nyelye lɛ
xɔɔlɔmʋ ɩy woo xɔɔ nyäänigballakɔ nʋ fa
xɔ bɛrɔwɛɛ.  A nyaasɩ-ɩ mɔ ɩ  fɛw, aan laa
kor ɩ kannɩkɛ Nyelye a Sɛɛra dʋkɔtɩ yi. 

A  mɔɔnʋ  Satan  tɩɩ  Farɔn  a  pʋtanʋ
Ɩsrayɛlbɔ, mɔɔ lɔ a waarɔ nyʋbɔ nʋ a maa
tɩɩ,  lɔbɔ  nʋ  komo-i  Nyelye  a  Sɛɛra  a
kannɩkɛɛ lɛ mɔ ɩ xaanwɛrɩ. Lɛɛ Nyelye kor ɩ

kan xɔa Sɛɛra a tennike, lɛ xɔɔlɔmʋ Satan
nʋ waarɔ ɩ banɩkɛ aay maa fʋlakɛ-ɩ wa. 

Nyelye dowo Ɩsrayɛlbɔ
Nyelye a paanɩ Ɩsrayɛlbɔ nʋ xɛ xɔa nyʋbɔ
yi. Xɔnʋ dowbo kɛyakarɩ. Xɔ bɛr Ɩsrayɛlbɔ
kɛyakarɩ, mɔ ŋmɔpɩyɛ aa maa danbɔ yi. 
Ɛgzɔd 1.12-22

12  A mɔɔnʋ Ezipsebo ɩnʋ tɔɔrakɛbɔ
mɔɔ lɔ bɔ vɩr bɔ 'pany bɔ pʋ bɔ 'lɩnkɛ
mɔɔnʋ bɔ ɩsɩ duu. Bɔ vɩr bɔ zawsɩ. A
hɔbwɔ  goro  Ezipsebo  bɔa  vɩr  bɔnʋ
tɛb Ɩsrayɛlbɔ danwa.  13  Ezipsebo vɩr
bɔ sabɔrɩ bookanbɛywɔ. 14  Booxo nu
Ezipsebo  sabɔrɩ  xɔ  kanbɛy  a  bɔ  dɩ
zaka gbʋna. Bɔ xɛ luw pʋraa lɛ kper
birikibo lɛ  xɛ  nʋ loboo.  A xɔ  nyɛndɩ
Ɩsrayɛlbɔ. 15  A Hebereyɩrabɔ nyor ɩsɩ
fi. Wɛhʋn lɔ bɔ xɛ bʋllɛ Sifara, wɛhʋn
xɛ Pʋwa. Bɔ xɛnʋ bɛr yɩrabɔ nʋ kumo.
A Ezipiwʋsɛ bʋllɛbɔ, 16  a kollebo a la:
sɩnxɔ nʋ ɩ dankɛrɩ yɩrabɔ nʋ kumo ɩnʋ
kɔrsɩ  Hebereyɩrabɔ  nʋ  xɛ  kun

kpɔtɩkpɔwɔrɩ, boy kun xɩna ɩ-kʋʋn lɛɛ
boy  kun  yɩra  ɩ-zɛɛn  a-gbɛ.  17   Lɛɛ
yɩrabɔɔ xɛ hɔb Nyelye. Baa kawnʋ lɔxɔ
nʋ wʋsɛ ka wa. Bɔ xɛ zɛy bɩpɩxɩnabɔ lɛ
bɔ-gbɛ.  18  A wʋsɛɛ vɩr a bʋllɛ yɩrabɔ
a bibbo a la: bɛkɛ lɔ xɛ a ɩ xɛw mʋ?
Bɛkɛ lɔ xɛ ɩ zɛw bɩpɩxɩnabɔ a bɔ-gbɛ?
19  A yɩrabɔ kolle Farɔn nʋ xɛ wʋsɛ,
bɔ la: Hebereyɩrabɔ a tɩɩnɩ Ezipiyɩrabɔ
wa. Bɔ xɛ ŋmapɩ kpeny kun lɛ sɩnxɔ bɩ
la: bɩ-yaa, bɩɩ dan bo kun bɔ law. 20-
21  A  Nyelye  ha  xɔɔ  yɩrabɔɔ  kɛyaka.
Mɔɔnʋ bɔ  xɛ  hɔbyɛ,  xɔlɔxɛ  xɔ  vɩr  xɔ
habɔ bɔɔ bitɔwapɔ. A Ɩsrayɛlbɔ vɩr bo
woo pananga gbʋna bɔ 'pany bɔ pʋ.
22  A Farɔn vɩr a kolle ba nyʋbɔ a la:
ɩ-xar  Heberebɩpɩxɩnabɔ  nʋ bo kumo
fɛw  lɛ  yaa  pow  gboreke  lɛɛ  ɩ-zɛy
bɩpɩyɩrabɔ  lɛ  bɔ-gbɛ*.  (*  1:22   Xɔɔ
gboreko bɔ xɛ bʋllɛkɛ Nil)

Gʋnnʋ lɔ, Nyelye kpeny xɔ pɩr lɛ bɛr xɔa
nyʋbɔ  wʋsɛɛ  lɛ  Satan  bɔɔ  fɩllɩɩrɩ,  mɔ
ŋmɔpɩyɛ aa damɔbɔ wa, lɛɛ xɔ kpeny xɔ

229



tɛnnɩ  dʋkɔtɩ  mɔ  xɔy  sankɛbɔ  lɛ  yaanʋ
hɩnxɔ nʋ xɔ kpeny xɔ sa xɔa nʋfɩyaa xɔ la:
xɔnaay habɔ.  

Moyizi a kungo, bɔɔ hɩna a fɩllɩ
Ɛgzɔd 2.1-4 

1   Wɛ Heberese  lo,  ba  pʋlakɔ  lɔ  xɛ
Levi. A vɩr a tɩɩ Levise bɩpɩyɩra a tɔ.  2
A yɩraa tɩɩ  'polongo a kun bixɩna.  A
nɩɩn  mɔ  a  kɛrɛ,  a  tɩɩhʋn  a  yaa  a
wurinkeesi  fɩnw sanr.   3   Mɔɔnʋ aa
maa wurinkeesi  danwa a  tɩɩ  gbɔrɩ  a
gbɔlɔnyɛɛnʋ fʋnwɔ.  A tɩɩ  bihun a  sa
mi a wɛrɛɛnʋ gboreke. A yaa a saan
deemike a miye gborgbemeri.  4  A
bihun a gɛrwa ɩn fa kalgarɩ lɛnʋ kɔrsɩ
bihun gʋʋn nʋy damɛɛ.

Xɔɔ biihun bɔɔ sʋwa taabɔ xaanrɩ Nyelye.
Bɔ  xaan  bɔ  giloza  Nyelyey  dow  bɔɔ
bi'pɔndɛɛ. 

Farɔn a biyɩra tɩɩ Moyizi mʋ ba
bi-ʋlwaa

Ɛgzɔd 2.5-10 

5  Mɔɔnʋ xɔ xɛ gbɛrɩ Farɔn a biyɩra ɔrɔ
lɛ  ba  boosebo.  Bɔnʋ  wɛr  gboreko
fɛba. A Farɔn a biyɩra a boosebo inu
mil gborkalxɔrɩ. A Farɔn a biyɩra lal a
nɩ gbɔrɩɩ deemiko a sʋndɛkɔ. A bʋllɛ
ba we boose a la: yaa tɩɩ gbɔrɩ nʋma
lɛ yi hamɩ. A ba boose yaa a tɩɩhʋn a
yi a haan.  6  Mɔɔnʋ a la: hɩnaa kpal
gbɔrɩɩ  a  dan mi bi'pɔndɛ.  A xɛ  xɩna.
Anʋ bɔllɛ.  A  ba  nyaaraka  tʋʋn  a  la:
eee,  lɔɔ  xɛ  Heberebii.  7   A  bihun  a
gɛrwa gu fi a yi a bib Farɔn a biyɩra a
la: wʋ koro mi yaa Heberebori laa 'pɛ
fi yɩra nʋ maa nyaakɛɛ lɛ hawʋ ya?  8
A Farɔn a biyɩra dɛ a la: aan, yaa. Aan
tɩɩ a yaa, a 'pɛ biihun tɛɛna, a yinu.  9
A Farɔn a biyɩra kollee a la: tɩɩ bihun lɛ
yaa nyaakɛɛ lɛ mɩ nʋ sarakʋ. Aa tɩɩhʋn
a yaa anʋ nyaakɛɛ. 10  Mɔɔnʋ biihun
yi a gbal a yɩra tɩɩhʋn a yaa a ha Farɔn

a  biyɩra.  A  Farɔn  a  biyɩra  tɩɩhʋn  a
gbankɛɛ  a  xɛɛn  ba  bii  deny,  ba
bikunwa, a la:  yoo mɔɔnʋ mɩ hɩɩnlɛɛ
ɔkɔ a miye xɔlɔxɛ mɩ bʋllɔ ba yɩraxɔ
Moyizi.

Nyelye  tɩɩ  migɩkasɛ  wʋsɛ  ba  biyɩra  xɔ
bɛrnʋ  Moyizi,  xɔ  sankɛnʋ  Ɩsrayɛlbɔ
dɔɔyakarɩ. Nyelye giloza wʋsɛɛ ba wʋraxɔ
lɔ  Moyizi  maa ɩsɩ  gɩyɛ laa xɛwwɛɛ yi.  Xɔ
giloza  dʋkɔtɩ  sɩnxɔ  nʋ Moyizi  ɩnɔ  wʋsɛɛ
ba wʋraxɔrɩ, ay tʋʋnɩ fi gʋpoko, gʋʋn nʋ
kanbɛy nʋ bɛnnɩ a gi,  lɔbɔ nʋy dankɛɛrɩ
sɩnxɔ nʋ ay xɛw boona nʋ bɛrɔwɛɛ, sɩnxɔ
nʋ ay kpeny bɔ nyʋbɔ toon. 

Nyelye  gbal  xɔ  'lɩnkɛ  Satan.  Xɔ  gbal  xɔ
'lɩnkɛ nyʋn nyʋn fɛw. Xɔ gbal xɔ 'lɩnkɛ gɩyɛ
gɩyɛ fɛw. Wɛ gɩyɛ aa maa kon Nyelye xɛ
lɔxɔ nʋ xɔ kpeny xɔ la: xɔnaay xɛ yi. 

Nyelye xɛ Nyelxo nu gi gʋn. Xɔ bɛnnɩ bɔ
dankɛnakɛrɩ. Xɔ xɛ dow Ɩsrayɛlbɔ nʋ xɛ xɔa
nyʋbɔ deny. Xɔ xɛ dow-i dʋkɔtɩ. Ɛɛ kanɔ

xɔa  Sɛɛra  a  tennike,  ɩ  maa  san  Satan  a
dɔɔyakɔrɩ lɛɛ gbulenke lɛ yiri Nyelye. 

Moyizi gbal 
Bɛɛ  dowo  gʋnhʋn  lɛnʋ  dar  toon,  hɩn
karanpɩbɩ lɔxɔ nʋ dan Moyizi sɩnxɔ nʋ a
gbal a law. Bɩ dow xɔxɔ Nyelye a Sɛbɛrɩ,
nʋ xɛ Nyelye a Sɛɛra. 

Ɛgzɔd 2.11-22 

11  Mɔɔnʋ Moyizi yi a gbal a ɔrɔ wɛ
gɩrarɩ  laa  kpanɩ  ba  wɛɛbɔ  lɛ  dow
bookanbɛywɔ nʋ bɔ sabɔrɩ.  A yaa a
dan  fi  a  nɩ  we  Ezipse,  aa  nʋ  nar
Heberese nʋ xɛ Moyizi a wɛɛ.  12  A
Moyizi vɩr a dow fay a dow fay, aa nɩ
fa nyʋn wa.  A yaa a gow Ezipsee a
narɛɛ  a  kʋʋn  a  tɩɩhʋn  a  bɛrɛnyɛɛ
bur'pʋkɔ a miye. 13  Xɔa sey kutu a
vɩr  a  yaa  a  nɩ  Heberese  lɛ  ba  wɛ
Heberese, bɔ nʋ wʋla. Anʋ bib lɔɔ nʋ
xɛ baanɩsɛ, a la: bɛkɛ lɔ xɛ wʋ lɔ narɔ
la wɛhʋn?  14 Aa la:  ankɔ lɔ  ha wʋ
bʋlaa lɛ wʋ xɛ panansɛ lɛ si bɩ wʋlaykɔ

a kparyay?  Wʋ koro lɛ kʋmɩ mɔɔnʋ
wʋ  kʋ  Ezipsee  ya?   A  hɔbwɔ  gow
Moyizi. A nʋ gbɔɔyɛ ba miye a la: mɔɔ
xɔ mɔɔ nyʋbɔ kan gʋʋn nʋ mɩ xɛ.  15
A mɔɔnʋ Farɔn kan gʋʋn nʋ Moyizi xɛ
a nʋ 'pɛɛn lɛ kʋʋn. A Moyizi sey Farɔn
a hɩnxɔ a yaa wɛ hɩnxɔ nʋ bɔ xɛ bʋllɛ
Majan.  A  yaa  a  dan  fi  bakɔ  nʋ  wɛ
kɔlɔnhʋn  ti.  16  A  sʋlasɛfɩlɩwa  nʋ  ɩsɩ
xɔɔ hɩnxɔ, a nʋnʋ bɩpɩyɩrabɔ tɔnyor. A
sɩnxɔ nʋ Moyizi ɩsɩ kɔlɔn a naaxɔ xɔɔ
bɩpɩyɩrabɔ  yi  kɔlɔnhʋnrɩ  lɛ  'lɛr  ɔkɔ  lɛ
kanrkɛ  xarangboko  lɛ  ha  bɔɔ  sʋwa
annakʋmɔ  lɛ  hin-nin.  17   A  wɛ
annapanysɛbɔ yi bɔnʋ kon bɩpɩyɩrabɔ
ɔkɔ lɛnʋ nɩnnɩbɔ. A Moyizi ɔrɔ a kay a
dankɛrɩ bɩpɩyɩrabɔɔ a 'lɛr ɔkɔ a ha bɔɔ
annakʋmɔ a hin nin. 18 A bɩpɩyɩrabɔ
ɔrɔ kɔlɔnhʋnrɩ bɔ vɩr bɔ dar bɔɔ sʋwa
a  baka.  Bɔɔ  sʋwa  lɔ  bɔ  xɛ  bʋllɛ
Arʋwɛl*. A bibbo a la: bɛkɛ lɔ xɛ i yi
daa kɛ mɔɔ?  19  A bɔ la: bɩsʋwa, we
Ezipse lo suwbi a dʋsɩ xɔɔ balti wa wɛ

annapanysɛbɔ ɩsɩ fi baa nʋ dɛ lɛ bɩ-'lɛr
ɔkɔ wa. Xoo Ezipsee lo 'lɛr ɔkɔ dɩkɛ a
ha bɩɩ annakʋmɔ a hin nin.  20  A bɔɔ
sʋwa la: ay lɔ xɔɔ xɩnaa ti?  Bɛkɛ lɔ xɛ
ɩa yiinnu baakʋ wa, ɩ-vɩr yaa 'pɛɛn lɛ
yinu  lɛ  a-dɩbɩnʋ  wɔɔrɩ.  21   A  mɔɔ
Moyizi  yibori  xɔ  dʋʋnhʋnnʋ,  a
ɩsɩbɔnʋ fi. A xɩnaa tɩɩ ba biyɩra tanɩ a
haan a-tɔ, lɔɔ nʋ bɔ xɛ bʋllɛ Sɩfɔra.  22
A Sɩfɔra yi, a kun bixɩna. A Moyizi la:
mɔɔnʋ  mɩ  xɛ  kɩlaa  hɩnxɔ  xɔlɔxɛ  mɩ
bʋllɔ ba yɩraxɔ Gɛrsɔn. 

(* 2:18  Arʋwɛl ba wɛ yɩraxɔ xɛ Zɛtʋrʋ) 

Ɛɛ gi mɔ wʋsɛɛ yeke Ɩsrayɛlbɔ dɔɔyakarɩ,
mɔɔ lɔ ɩ sorwo taabɔ, lɛ ɛɛn, lɛ ɩ bɩpɔ mɔ
bɔ  fɛw,  ɩ  taalɛkɛ  ɩ  xɛ  Satan  lɛ  ba
tonreŋmɔpʋ bɔɔ dɔɔyapɔ. Tonreŋmɔpʋ lɔ
kpeny ɩ tagon a toon. Ɩa maa suw ɩ hɩtɔ ɩti
Satan  lɛ  ba  tonreŋmɔpʋ  nunwo yi.  Mɩa
maa suw-i, wɛ nyʋn kpee aa maa fenti-i
yi. Nyelye xɔaba xɔɔ lɔ maa suw-i. 

Nyelye kan Ɩsrayɛlbɔ a wilinyko 
Ɛgzɔd 2.23 

23  Mɔɔnʋ xɔ bany, Ezipiwʋsɛ pɩɩ.  A
Ɩsrayɛlbɔ  fi  bɔ  wilinwo  mɔɔnʋ  bɔ
dɔɔyakarɩ  kpokpo  Ezipihɩnxɔ.  A  bɔ
bʋllɛ  Nyelye  lɛ  xɔ-dankɛbɔrɩ  bɔɔ
dɔɔyakɔrɩ.  A  bɔɔ  bɔllɛkɔ  ɩla  xɔ  dan
Nyelye. 

Ɩsrayɛlbɔ  ɩsɩ  dɔɔyakarɩ  dɩw  bomi  nyor
(400) a sʋndɛkɛ. Bɔlɔ Nyelye ɩnʋ tʋwamnɩ
lɛ  kanrkɛ  nʋfɩyaxɔ  nʋ  xɔ  sa  xɔ  ha
Abraham.  Xɔ  sa  xɔa  nʋfɩyaa  xɔ  la:
Abraham  a  hoopodimiboy  ɩsɩ  dɔɔyakarɩ
dɩw bomi nyor a sʋndɛkɛ, lɛɛ xɔy suwbo
sɩnxɔ  nʋ bɔy  za  bɔnaa  woow banynabɔ
na. 

Duu Naarɩ 15.13-16a

13  A  Nyelye  kolle  Abram,  xɔ  la:  xɔ
bɛnnɩ wʋ giza  la  hoopodimiboy yaa
ɩsɩ wɛ kʋlanhɩnyɛ. Bɔy xɛ fi dɔɔyapɔ lɛ
nyʋbɔy 'pawbɔ dɩw bomi nyor.    14
Miiy si xɔɔ nyʋbɔ nʋ xɛbɔ bɔɔ dɔɔyapɔ

bɔɔ  kparay  mɩ  law,  bɔlɔ  boy  wooti
bʋlaa lɛ yaanʋ gɩxɛlɛmʋ 'pony.   15 A
gaa,  la  kpotonykey  kɛrɛ,  wʋy  pɩɩ
mitobewakanu lɛ bɔ gʋrakɛ wʋnʋ.  16
La hoopoy ɩsɩ fi lɛ xɛ nyʋn a banynabɔ
na* lɛɛy yi. 

(* nyʋn a banynabɔ nʋ bɔ ka, xɔa naa
xɛ mɔɔnʋ nyʋn xɛ bany burkori lɛ dan
dɩw towtɔ la dɩw towtɔtanɩ xɔɔ sɩxɔrɩ.)

Xɔ yaa xɔ dan wɛ sɩyɛrɩ a Ɩsrayɛlbɔɔ bib bɔ
la: bɔnaay maa woo suko wɛ gɩraarɩ dɩkɛ
Ezipisebo nuxo ya?, lɛɛ Nyelye kan mɔ bɔ
waarɔ dankɛɛ Nyelyenu. Nyelye ɩsɩ xɔ kor
Ɩsrayɛlbɔ, xɔa miye ɩnʋ nyoke bɔɔ gʋʋnrɩ. 
Ɛgzɔd 2.24-25 

24-25  A Nyelye kan boo wilinkoo, Xɔ
nɩ mɔɔ bɔnʋ dɩ zaka a bɔɔ nyaaraka
tʋyɛ. Xɔ tʋndɛnʋ xɔa dɩɩmɩkɔ nʋ xɔ sa
duu Abrahamrɩ lɛ Ɩzakɩ lɛ Yakɔb.

Nyelye  a  nʋfɩsaawɔ  nʋ  xɔ  sa  xɔ  ha
Abraham, Ɩzakɩ lɛ Yakɔb duu duu dɩkɛ xɔa
paanɩkɔ  yi.  Mɔ  bɩa  xɛ  nɩ  Nyelye  bɩ

hinbunu wa, lɛ kan xɔa Sɛɛra bɩ tennunu
wa,  bɩ  maa  gbɔɔza  xɔ  xɛ  paanɩ  xɔa
nʋfɩsaawɔ. Dɩw nʋ 'pɩnnɩ hɩn pʋ hɩn kasa,
Nyelye  laa  zʋʋtʋ  yi.  Lɛɛ  Nyelye  aa  xɛ
paanɩ dɩkɛ kpee yi.  Nyelye aa xɛ gbʋntɩ
xɔa gʋʋn dʋkɔtɩ yi. Halɛ kpokpo, xɔ xɛ xɛ
lɔxɔ nʋ xɔ ka xɔɔxɛ xɔa sɩnyɛ dan, lɔxɔ nʋ
xɔ sa nʋfɩyaa xɔ la: xɔnaa xɛw, xɔ xɛ xɛyɛ
xɔɔxɛ xɔa sɩnyɛ dan. Xɔa xɛ gow wɛ gɩyɛ a
xɛɛ lɛɛ kpʋl xɔa laalɛkɛrɩ yi. 

Moyizi nɩ gʋgballɔ 
Ɛgzɔd 3.1-3 

1  Xɔɔ sɩxɔrɩ Moyizi xɛ annapanysɛ. A
xɛ  pany  ba  sɔyxɩna  Zɛtʋrʋ  a  anɔ.
Zɛtʋrʋ  xɛ  sʋlasɛfɩlɩwa  Majanhɩnxɔ.  A
Moyizi  tɩɩ  annɔ  a  yaanʋ  kpatɩbɔ  a
kalgarɩ. A yaa a dan fi wɛ gbɔkɔ nʋ bɔ
xɛ  bʋllɛ  Hɔrɛbɩ.*  Xɔɔ  gbɔkɔɔ  lɔ  xɛ
Nyelye a gbɔkɔ.  2  Xɔɔ bakɔ lɔ Tɔsɛ a
sʋnsɛ  yi  a  ɩsɩ  dɩwgbɛsɛmɩxɔrɩ,
dagowakɔ a sʋndɛkɔ. A Moyizi lal a nɩ
xɔɔ dɩwgbɛsɛmɩxɔ, dagowaka ti lɛɛ xo

nyowo  hubekay.   3   A  xɔ  gbalnʋ
Moyizi,  anʋ la:  mɩ kpasʋ lɛ yaa dow
xɔɔ  gʋgballɔɔ,  lɛ  dow  gʋnnʋ  xɛ  xo
nyowo hubekay. 

(*  3:1   Hɔrɛbɩgbɔkɔɔ,  xɔa  wɛ  yɩraxɔ  xɛ
Sinayi)

Nyelye sa xɔa Sɛɛra Moyizi a
nunwo 

 Ɛgzɔd 3.4

4   Mɔɔnʋ  Tɔsɛ  nɩ  Moyizi  kpasɩ  xɔ
bʋllɛɛ xɔɔ dɩwgbɛsɛmɩxɔ a sʋndɛkɔ, xɔ
la:  Moyizi,  Moyizi.  A Moyizi  dɛ,  a la:
mɩ nay.  

Moyizi aa giloza Nyelye ɩsɩ haybuunxo a
mixo yi. Nyelye yi xɔ sɛɛrɛɛnʋ sɛɛrɔ daaxɔ
a mixo dere a lɔ giye. Nyelye gi Moyizi a
sɛɛra lɛ sɛɛr. A Moyizi a xɛ sɛɛr Angɩlɛɛ xɔ
kay Nyʋbuun yi. 

Wɛ sɛɛra a ti a xɔ xɛmʋza Nyelye aa giin
sɛɛr wa ya yi. Nyelye gi Teen sɛɛra sɛɛr lɛ
wɛ sɛɛrabɔ dʋkɔtɩ. Nyelye xɛ kan lɔxɔ nʋ ɩ

xɛ sɛɛr fɛw, xɔ vɩr xɔ ginu lɔxɔ nʋ ɩ xɛ gbɔɔ
fɛw lɛ  lɔxɔ  nʋ ɩ  xɛ  ka fɛw.  Halɛ  ɛɛ  wɛllʋ
wɛllʋ Nyelye xɛ kan lɛ gi gʋʋn nʋ ɩ wɛllʋ. 

Ɛgzɔd 3.5-6

5  A Nyelye vɩr,  xɔ  la:  an tʋrarɩ  xɔɔ
dɩwgbɛsɛmɩxɔ  wa.  Pole  la  natɩtɔw.
Bakɔ nʋ wʋ ti xɔ xɛ valkirwa.  6  Mɩɩ lɔ
xɛ  ɩsʋwa  ta  Nyelye,  Abraham  a
Nyelye,  Ɩzakɩ  a  Nyelye,  Yakɔb  a
Nyelye. A Moyizi bunkesi ba hɩmanga
aa tɛbɔ lɛ dow Nyelxo wa.  

Nyelye kolle Moyizi mɔ a bɛnnɩ a pole ba
natɩtɔw  lɛ  karanpɩ  mɔ  a  pʋnkɔ  Nyelye,
xɔgumɔ Nyelye  du zɛyna balɛ,  xɔɔ  lɔ  xɛ
Sankɛsɛ fɩllɩwaa. Lɛ ɩsɩ naboronto karanpɩ
joowaka lɛ hɩtɔ wurwo. Dɔɔyapɔ a xɛ yeke
natɩtɔw yi.

Nyelye xɛ si  nyʋn nʋ xɔ kor lɛ xɛnʋ xɔa
gʋkorwo, sɩnxɔ xɔ pɩr lɛ xɛ xɔɔ gʋnhʋn xɔ
yi dan, nyʋn tanɩ a ti lɛ konge xɛyɔ yi. 

Nyelye kolle Moyizi xɔ la: xɔnaa siin lɛ a
sankɛ  Ɩsrayɛlbɔ  dɔɔyakɔrɩ  Ezipihɩnxɔ  lɛ
darnʋ hɩnxɔ nʋ Nyelye ha Abraham. 

Ɛgzɔd 3.7-10 

7  A Tɔsɛ  vɩr  a  la:  mɩ  nɩ  mɩɩ  nyʋbɔ
mɔɔnʋ bɔ dɩw zaka Ezipihɩnyɛ. Mɩ kan
bɔɔ  bɔllɛkɛ  mɔɔnʋ  boo  boobɛrsɛbɔ
'pawɔbɔ.  Mi  gi  bɔɔ  nyaarakɔ.   8
Xɔlɔxɛ  mɩ  wɛr  lɛy  suwbo  Ezipsebo
nunwo lɛ tɩɩbɔ lɛ yaanʋ hɩnkɛyakɔ nʋ
gbal.  Xɔɔ  hɩnxɔ  xɛ  burkɛyakɔ  nʋ  bɔ
maa woo ti  dɩɩlɔ.*  Xɔɔ hɩnxɔɔ nyʋbɔ
nʋ  fi  bɔ  xɛ  Kananɛbɔ  lɛ  Hɛtɩbɔ  lɛ
Mɔrɩbɔ lɛ Pɛrɩzɩbɔ lɛ Hɩvɩbɔ lɛ Yɛbʋbɔ.
9  A mɔɔnʋ mɩ kan Ɩsrayɛlbɔ bɔllɛkɔ
mɩ  nɩ  mɔɔnʋ Ezipsebo 'pawɔbɔ,   10
xɔlɔxɛ,  kan mɔɔ mɩ  sʋmɔwʋ Farɔn a
hɩmanga lɛ wʋ yaa sankɛ Ɩsrayɛlbɔ nʋ
xɛ mɩɩ nyʋbɔ Ezipihɩnxɔ. 

(* 3:8  Hebere sɛɛrarɩ bɔ xɛ za: xɔɔ hɩnxɔ xɛ
boli naryɔw lɛ waa)

Duu Moyizi  ɩnʋ kor dankɛrɩ  ba nyʋbɔ lɛ
sankɛbɔ xɔɔ dɔɔyakɔrɩ, lɛɛ a kpʋl. Sɩnxɔ nʋ
Nyelye  la:  Moyizi  yaa  sankɛ  Ɩsrayɛlbɔɔ
dɔɔyakɔrɩ,  Moyizi  giloza  hɩnaa  ba
panangarɩ,  hɩnaa  laa  maa  in  wʋsɛɛ  ba
hɩmanga lɛ sankɛ Ɩsrayɛlbɔ dɔɔyakɔrɩ yi. 
Ɛgzɔd 3.11 

11  A Moyizi la: ee! mɩɩ ya?  Ankɔ lɔ
mɩɩ  lɛ mɩ maa yaa Farɔn a hɩmanga
laa sɛɛrɛɛnʋ lɛ a-dɛ lɛ hamɩ Ɩsrayɛlbɔ lɛ
mɩ sannʋ Ezipihɩnxɔ?  

Nyelye kolle Moyizi xɔ la: xɔnaay ɩnɛɛnʋ,
xɔ haan wɛ gɩkaranpɩwaka. Nyelye sa xɔa
nʋfɩyaa xɔ la: xɔnaay zɛy Moyizi boko nu
a ɩsɩ gbɔkɔɔrɩ a lɔ nɩ daaxɔ haybuunxori.
Xɔɔ gbɔkɔɔ lɔ bɔ xɛ bʋllɛ Sinayi gbɔkɔ xɔ
kay Horɛbɩ gbɔkɔ. 
Ɛgzɔd 3.12-13 

12   A  Nyelye  la:  gʋnnʋ gʋnnʋ mɩy
ɩngʋnʋ. Gɩtʋndɛwakɔ nʋ mɩ hawwʋ lɛ
wʋ  giza  mɩɩ  lɔ  sʋngʋ.  Mɔɔnʋ  wʋ
sankɛ Ɩsrayɛlbɔ Ezipihɩnyɛ lɛ law iy vɩr

yi  baakʋ  gbɔkɔrɩ  lɛy  fɔɔrmɩ.   13   A
Moyizi la:  yooo mɩ yaw lɛ kollebo lɛ
la: ɩ sorwopo ta Nyelye lo sʋnmɩ, lɛɛ
mɩɩ za mʋ bɔy vɩr bibmi lɛ la : bɩsʋwa
ta Nyelxo, xɔa yɩraxɔ lɔ bɛɛ?  A bɔɔ za
mʋ, zɩɩ lɔ mɩy za?  

Xɔa ɩsɩ xɔ dʋʋnnʋ Moyizi yi.  Xɔgumɔ ba
nyʋbɔ  nʋ  xɛ  Ɩsrayɛlbɔ  kpeny  bɔ  kayɛɛ
sɩnxɔ nʋ anʋ waar lɛ dankɛbɔrɩ lɛ sankɛbɔ
dɔɔyakɔ a mixo. Anʋ gbɔɔ mɔ hɩnaay vɩr
gbulenkebori  lɛ  la:  Abraham  a  Nyelye,
Ɩzakɩ  a  Nyelye  lɛ  Yakɔb a  Nyelye  xɔɔ  lɔ
sʋnhɩnaa  lɛ  hɩnaa  yi  sankɛbɔ  dɔɔyakɔrɩ,
bɔy dɛ lɛ kan hɩnaa tennike ya? 
Ɛgzɔd 3.14-15

14-15  A  Nyelye  kolle  Moyizi  xɔ  la:
mɩɩ lɔ xɛ mɩɩ, gaa yaa wʋ maa kollebo,
Mɩɩlɔ  lɔ  sʋngʋbɔrɩ.  Mɩ  yɩraxɔ  lɔ  xɛ
Yehova kpokpo lawkay*. Xɔɔ yɩraxɔ lɔ
kunabɔ fɛw ɩnɔ lɛnʋ tʋndɛnʋ kpokpo.
Wʋ maa kollebo mɔ lɛ la: Tɔsɛɛ nʋ xɛ
bii  sorwopo  ta  Nyelye,  Abraham  ta

Nyelye,  Ɩzakɩ  ta  Nyelye  lɛ  Yakɔb  ta
Nyelye, hʋn lɔ sʋnmɩ-ɩrɩ. 

(* 3:15  Yehova, Teenri bɩ xɛ za Tɔsɛ)

Sɩnxɔ nʋ bɔnʋ sɛbɛ Nyelye  a  Sɛɛra,  yɩrɔ
fɛw ɩsɩnʋ naa. Nyʋn a yɩraa xɛ karanpɩ xɔɔ
nyʋnhʋn a ɩsɩbiixo. Mɔ Moyizi a yɩraxɔ fa
mɔɔ, xɔa naa lɔ xɛ suwee. Xɔgumɔ ɔkɔ a
miye lo wʋsɛɛ ba biyɩraa walɛɛ sɩnxɔ nʋ a
nɩɩ. 

Lɛɛ bɔlɔ, zɩɩ lɔ Tɔsɛ xɛw lɛɛ maa ha ba hɩtɔ
yɩrɔ nyor xɔ kay yɩrɔ sanr? Xɔgumɔ Nyelye
gbal  xɔ  kasa.  Xɔɔ  lɔ  xɛ  Sankɛsɛ  nʋ  xɛ
panantɔsɛ, lɔɔ nʋ xɛ nɩ gɩyɛ gɩyɛ fɛw, lɔɔ
nʋ gi gɩyɛ gɩyɛ fɛw, lɔɔ nʋ xɛ kparyaysise
fɩllɩwaa,  lɔɔ  nʋ  aa  xɛ  dʋsɩ  boonaŋmɔpɩ
tanɩ  paankɛkay  yi,  lɔɔ  nʋ  xɛ  Suwse  nu
nʋnʋ kori, nʋ xɛ nyaargi Nyelxo nu nʋnʋ
kori. Xɔ xɛ xɔxɔ fɛw lɛ wɔw tɩ 'pony. 

Ankɔ yɩraa lɔ Nyelye maa ha xɔa hɩtɔ lɛ
karanpɩnʋ Ɩsrayɛlbɔɔ lɔxɔ nʋ bɔ bɛnnɩ bɔ
gi xɔa gʋnrɩ? Xɔxɔ a maa xɛ xɛw dɩkɛ yi.

Xɔn fa Nyelye kolle Moyizi xɔ la: a kolle
Ɩsrayɛlbɔ lɛ la: Mɩɩlɔ sʋnmɩ ɩ baka. 

Mɩɩlɔ yɩraxɔ nʋnʋ gʋpoko nu halɛ bɩa maa
gi fɛw kɛyakarɩ  yi.  Xɔa naa xɛ Nyelye fa
xɔati. 

Ɩ  tʋndɛnʋ  Nyelye  a  Sɛɛra  a  tokpeny
sɛɛrabɔ ya? Hɩn xɛ:  Xɔa gownaa, Nyelye,
xɔ  kay Duun naarɩ,  Nyelye.  Xɔa gownaa
Nyelye fa xɔ law. Xɔa nʋnʋ gowna, a xɔa
maa ɩsɩnʋ lawna dʋkɔ yi. Xɔa waarsɩ nyʋn
a dankɛɛ a xɔa yi waaryɛsɩ yi. Xɔɔ lɔ sankɛ
gɩyɛ gɩyɛ fɛw, a xɔɔ lɔ ha gɩyɛ fɛw tagoon,
xɔ hanʋ nyʋn fɛw tagoon. Gɩxɔ nʋ fa fɛw,
fa xɔa kooti gʋnbɔrɩ fɛw. Xɔɔ lɔ xɛ burkoo
fɛw  xɔa  tɔsɛ,  ɔkɔ  a  tɔsɛ,  geke  a  tɔsɛ,
gbooreke a tɔsɛ, fɩɩnyɛ a tɔsɛ, patʋ a tɔsɛ
lɛ gɩraa a tɔsɛ. Xɔ gbul gɩyɛ gɩyɛ fɛw xɔa
nunwo. A mɔ xɔɔ lɔ xɛ ta'lɩnkɛsɛ, xɔ nʋnʋ
maa gɩyɛ gɩyɛrɩ fɛw. 

Farɔn xɔ kay Ezipisebo mɔ bɔ fɛw xɔ kay
Satanhʋn  dɩkɛ,  bɔɔ  tanɩ  a  maa  gow

Nyelye a nyʋbɔɔ dɩkɛ lɛ sa fi mɔ Tɔsɛ nʋ
xɛ Nyelye pɩr bati lɛ sankɛbɔ yi. 
Ɛgzɔd 3.16-18 

16   Nyelye  vɩr  xɔ  la:  yaa  taalɛkɛ
Ɩsrayɛlbɔ fɩlɩwapɔ lɛ kollebo lɛ la: Tɔsɛɛ
nʋ xɛ i sorwopo ta Nyelye, Abraham
ta Nyelye, Ɩzakɩ ta Nyelye lɛ Yakɔb ta
Nyelye, xɔ lɔ sanmɩrɩ xɔ la: xɔnaa gi ɩɩ
nyaaraka  lɛ  xɔ  la  xɔnaa  nɩ  lɔxɔ  nʋ
bɔnʋ  xɛ-ɩrɩ  Ezipihɩnxɔ.   17   Xɔ  la:
xɔnaay suw-i ɩɩ tɔɔrakɔrɩ Ezipihɩnxɔ lɛ
yaanʋ  Kananhɩnxɔ  nʋ  ɩ  maa  woo  fi
dɩɩlɔ. Xɔɔ hɩnxɔ lɔ Hɛtɩbɔ ti lɛ Mɔrɩbɔ lɛ
Pɛrɩzɩbɔ lɛ Hɛvɩbɔ lɛ Yɛbʋbɔ.  

18  Nyelye vɩr  xɔ kolle Moyizi xɔ la:
Ɩsrayɛlbɔ fɩlɩwapɔ, bɔy kan la sɛɛra bɔ
law, ɩ-yaa Ezipiwʋsɛ a hɩmanga lɛ yaa
kollee  lɛ  la:  Tɔsɛɛ  nʋ  xɛ  Heberebo
Nyelye, xɔ lɔ yibiri xɔ kollebi xɔ la: bɩ-
yaalɛ gɩrɔ  sanr kpatɩbɔrɩ laa sʋla fi lɛ
hahɩnaa.  A  bɩ  fɩnwwʋ  bʋlaa  lɛ  yaa
kpatɩbɔrɩ laa sʋla lɛ ha Tɔsɛ bi Nyelye.

Nyelye kpeny xɔ gi lɔxɔ nʋ
wʋsɛɛy xɛ fɛw 

Ɛgzɔd 3.19, 20 

19-20   Lɛɛ Nyelye kolle Moyizi xɔ la:
mi  giza  Ezipiwʋsɛ  ay  dɛ  wa.  Mi
nukanbɛywaka lɔ xɔy tɩɩtɩ lɛ a-dɛ. Mɩy
narnʋ  mii  nukanbɛywakɔ  Ezipsebo
gʋgballɔnʋ. Xɔɔ gʋgballɔ lɔ xɔy tɩɩtɩ lɛ
a-zɛy-ɩ ɩ-yaa.  

Nyelye kpeny xɔ gi lɔxɔ nʋ Ezipiwʋsɛɛy xɛ
fɛw. 

Nyelye  xɛ  kpeny  gi  bɩ  gbɔɔyapɔ,  bɩ
sɛɛrabɔ  lɛ  bɩ  boonabɔ  lɛ  law  halɛ  xɔɔ
gbɔɔyaa laa yibiri  tonyi,  xɔ kay lɛ bɩ  laa
gow xɔa xɛɛ tonyi. Xɔ gi bɩ gʋnbɔ fɛw, lɛ
goke bɩ kunsɩnyɛ laa dannʋ bɩ pɩɩrsɩnyɛ,
halɛ  mɔ  bɩ  pɩɩ  bɩ  law,  lɔxɔ  nʋy  xɛbɩrɩ,
Nyelye giye. 

Nyelye ha Moyizi gɩkaranpɩwɔ 
Ɛgzɔd 4.1

1  A Moyizi kolle Nyelye a la: mɩɩ yaa
mi kolle Ɩsrayɛlbɔ bɔy zɛy baa xaanrɩ
mɩ sɛɛra wa, baa kamɩnʋ wa, zɩɩ mɩy
xɛ?   Xɔ  kay  bɔy  za  Tɔsɛ  a  samɩrɩ
gʋnnʋ wa.  

Moyizi tʋndɛ a giloza hɩnaa nyʋbɔ kpeny
bɔ kayhɩnaa Ezipihɩnyɛ sɩnxɔ nʋ hɩnaa nʋ
waar lɛ dankɛbɔrɩ. Ba baka anʋ gbɔɔ bɔay
dankɛna lɛ giloza Abraham a Nyelye nu xɛ
Ɩzakɩ  a  Nyelye,  Yakɔb  a  Nyelye  xɔɔ  lɔ
sʋnhɩnaa lɛ hɩnaa yi xɛ bɔɔ fɩllɩwa, lɔɔ nʋ
sankɔbɔ dɔɔyakɔrɩ yi. Mɔxɔmʋ Nyelye ha
wɛ  gɩkaranpɩwɔ  nʋ  xɛ  gʋgballɔ  Moyizi.
Moyizi  bɛnnɩ  a  xɛ  xɔɔ  gʋgballɔɔ  lɛ
karanpɩnʋ mɔ Nyelye lo sʋmɛɛ. 

Ɛgzɔd 4.2-9 

2  A Tɔsɛ bib Moyizi a la: bɛkɛ lɔ la
nunxo mɔɔ?  Aa la: 'pulepi lo.  3  Aa
la:  dʋʋnsɩ  burko!   Aa  dʋʋnsɩ  aa

gbankɛ  kpankpoo.  A  Moyizi  vɩr  anʋ
sey.  4  A Tɔsɛ kollee a la: lal la nunwo
lɛ  gownu  ba  xɩlaa.  A  Moyizi  lal  ba
nunxo  a  gow  ba  xɩlaxɔ,  aa  vɩr  a
gbankɛ a xɛ 'pulepii.  5  Tɔsɛ la: xɔɔ lɔ
xɔy  tɩɩtɩ  lɛ  bɔy  giza  Tɔsɛɛ  nʋ  xɛ  bɔ
sorowopo  ta  Nyelye  lɛ  Abraham  ta
Nyelye lɛ Ɩzakɩ ta Nyelye lɛ Yakɔb ta
Nyelye, hʋn lɔ sangʋrɩ.  

6  Tɔsɛ vɩr a kollee a la: tɩɩ la nunwo lɛ
yeke la kɔngɔrɩ.  Aan tɩɩyɛ a yeke ba
kɔnxɔrɩ. Mɔɔnʋ a la: hɩnaa siye a nɩyɛ
xɔ  gbulun  xɔ  xwɩlɔ  pɩlpɩl  mʋ
xaranbunwo.  7  A Tɔsɛ kollee a la: a-
vɩr tɩɩ ba nunxo lɛ yeke ba kɔngɔrɩ tɩ.
Aan tɩɩyɛ a yeke. Mɔɔ a la: hɩnaa siye
xɔ vɩr  xɔ tɩɩnɩ  ba tɔgbɔrnama.   8  A
Tɔsɛ la: xɔɔxɛ baa xaanrɩ la sɛɛra wa,
baa kanʋ tokpeny gʋgballɔ wa, xɔ kay
bɔy  kanʋ  nyorke  gʋgballɔɔ.   9   Lɛɛ
xɔɔxɛ  baa  xaanrɩ  gʋgballɔ  nʋ wʋ xɛ
nyorhun wa, wʋ-'lɛr gborɔkɔ lɛ powsi

burxɔnywakarɩ.  Mɔɔnʋ  wʋ  powkesi
burko xɔy gbankɛ xɛ tɔbɔ.  

Lɛɛ  xɔa  dʋʋnnʋ  Moyizi  dɩkɛ  mɔ  a  vɩrɔ
Ezipihɩnxɔ  yi.  Xɔn  fa  ay  vɩr  karanpɩ  wɛ
gʋʋn tɩ lɛ la: hɛɛn lɔ xɔ tɩɩti. 

Ɛgzɔd 4.10

10  A Moyizi kolle Tɔsɛ a la: ee, Tɔsɛɛ,
mɩa xɛ nyʋn nʋ maa sɛɛra wa. Halɛɛ
duu  maa  maa  sɛɛra  wa,  halɛɛ  bʋka
maa maa sɛɛra  wa,  halɛɛ  mɔɔnʋ wʋ
sɛɛrɔmɩnʋ  mɔɔ  mi  delenge  gbɔ  mɩ
nʋfɩya.  

Ɩ kannɩkɛ dɛɛxɔ nʋ Nyelye lal Moyizi. 
Ɛgzɔd 4.11,12

11 A Tɔsɛ kollee a la: ankɔ lɔ ha nyʋn
nʋfɩya?  Ankɔ lɔ xɛ xɛ nyʋn lɛ aa maa
kan wa?  Ankɔ lɔ xɛ xɛ nyʋn lɛ aa maa
sɛɛra wa?  Ankɔ lɔ xɛ xɛ nyʋn lɛ a-nɩ?
Ankɔ lɔ xɛ xɛ nyʋn lɛ aa maa nɩ wa?
Xɔa  xɛ  mɩɩ  nʋ  xɛ  Tɔsɛ  wa  ya?   12
Yooo, ɔrɔ yaa lɛ mɩy dankɛwʋrɩ lɛ wʋ

maa sɛɛr. Mɩy tʋʋnɩkɛwʋ lɔxɔ nʋ wʋy
sɛɛr.  

Gɩyɛ gɩyɛ fɛw Nyelye a nunwo. Xɔɔ lɔ xɛ
Sankɛsɛ  nʋ  xɛ  ta'lɩnkɛsɛɛ.  Xɔɔ  lɔ  xɛ  gɩyɛ
gɩyɛ  fɛw  a  wʋsɛ  burkoori.  Nyʋbɔ  fɛw,
Nyelxo lo sankɛbɔ, halɛ lɛ ɛɛn fɛw.

Nyelye xɛ Arɔn Moyizi a dʋwsɛ
Moyizi kay a ɩsɩnʋ wɛɛ dɩkɛ lɛ nannɩkɛ. A
kolle Tɔsɛ a la: a sʋn nyʋn nʋ tɩɩtɔ hɩnaarɩ
a maa xɛ booxo. 
Ɛgzɔd 4.13

13  A Moyizi kay a la: mɩ fɩnwwʋ Tɔsɛ,
sʋn wɛ nyungo.  

Mɔ  Moyizii  ɩsɩ  ti  anʋ  sɛɛr  wɔw,  Tɔsɛ  a
hʋnwɔ gowee, lɛɛ xɔ lɔ sa xɔa nʋfɩyaa lɛ
sʋnnʋ Arɔn nʋ xɛ Moyizi a xaanna fɩllɩwaa
lɛ a yi dankɛɛrɩ. 
Ɛgzɔd 4.14-17 

14  A Tɔsɛ a hʋnwɔ gowee Moyiziri, a
la:  Arɔn nʋ xɛ  Levise,  xɔa xɛmʋza la
xanna lɔ wa ya? Mi giza a maa sɛɛra

kɛyakarɩ.  A  ɔrɔ  a  kparɔwʋ.  Ɛɛ  honpi
xɔy dʋʋnhʋnnʋ ba miye.   15  A wʋ
maa karanpɩɩ gʋʋn nʋ ay sɛɛr. A mɩɩ,
mɩy dankɛ-ɩrɩ fɛw tan tan lɛ tʋʋnɩkɛ-ɩ
lɔxɔ nʋ ɩy xɛ.  16  Ay sɛɛrnʋ nyʋbɔ lɛ
hawʋ. Hʋn lɔy xɛ la sɛɛrsɛ lɛ gaa lɔy
tɩɩnɩ  ba  Nyelye.  17   Gaa  yaw  tɩɩ  la
'pulepi nʋ wʋy xɛnʋ gʋgballɔ.

Moyizi kan Nyelye a tennike 
Ɛgzɔd 4.18

18   A  Moyizi  vɩr  a  gbulenke  ba
sɔyxɩna  Zɛtʋrʋ  a  baka.  A  fɩnyhʋn
bʋlaa  a  la:  xɔ  bɛnnɩ  mɩ  vɩr  vɩr
Ezipihɩnyɛ laa dow mɩ wɛɛbɔ nʋ fi bɔ
fi goon ya?  A Zɛtʋrʋ la: gʋʋn a ti yi.
Wʋ maa vɩr kɛyakarɩ.  

Tɔsɛ kolle Moyizi  mɔ wʋsɛɛ lɛ  nyʋbɔ nʋ
ɩnʋ  kor  ba  xɛɛxɔ  ŋmanysɛɛ  duuhun  bɔɔ
fɛw pɩtɩ. Sabaalɛ a ti yi, xɔ xɛ gɩxɔ nʋ ha
Moyizi tɛbyɛ. Xɔɔ bakɔ lɔ a dɛ bɔlɔ lɛ yaa
Ezipihɩnxɔ. 

Ɛgzɔd 4.19, 20

19   Jaa  Tɔsɛ  kpeny  a  kolle  Moyizi
sɩnxɔ  nʋ a  ɩsɩ  Majanhɩnyɛ  duu a  la:
nyʋbɔ nʋ kor bɔnaa kʋwʋ Ezipihɩnxɔ
bɔ  pɩtɩ  fɛw.  Ɔrɔ  bɔlɔ  lɛ  gbulenke
Ezipihɩnxɔ.  20  A Moyizi ɔrɔ a tɩɩ ba
yɩra lɛ ba bɩpɩxɩnabɔ a bɔ ɩla kʋnka. A
Moyizi tɩɩ 'pulepi nʋ Nyelye kpeny xɔ
la: a-tɩɩ duu. Bɔ dar Ezipihɩnxɔ.  

Tɔsɛ sʋn Arɔn a yaa kpar Moyizi 
Tɔsɛ kanrkɛ xɔa nʋfɩyaxɔ nʋ xɔ sa Moyiziri:
Xɔ sʋn Moyizi a xanna a kparɛɛ lɛ dankɛɛrɩ
lɛ  bɔ  yaa  wʋsɛ  a  hɩmanxɔ  wɔɔrɩ,  lɛ  yaa
kollee  a  dʋsɩ  Ɩsrayɛlbɔɔ  bɔ  san  ba  xɔɔ
dɔɔyakɔrɩ. 
Ɛgzɔd 4.27,28

27  A Tɔsɛ kolle Arɔn A la: yaa kpar
Moyizi kpatɩbɔrɩ. Aa yaa a kparɛɛ a bo
honpi Nyelye a gbɔkɔrɩ. A kʋmɛɛ.  28
A Moyizi tɩɩ gʋʋn nʋ Tɔsɛ karanpɩɩ fɛw
a kolle Arɔn. A vɩr a karanpɩɩ gʋgballɔ
nʋ Tɔsɛ la: ay xɛ fɛw. 

Moyizi  lɛ  Arɔn  gbulenke  Ezipihɩnxɔ.  Bɔ
taalɛkɛ  Ɩsrayɛlbɔ  nʋ xɛ  bɔɔ  nyʋbɔ,  bɔ  lɔ
kollebo lɔxɔ nʋ Tɔsɛ sʋnnʋ Moyizi.

14

Moyizi lɛ Farɔn bɔɔ gʋʋn

Ɩsrayɛlbɔ dankɛna bɔ giloza Tɔsɛ
lɔ sʋn Moyizi

Ɛgzɔd 4.29-31 

29   A Moyizi  lɛ  Arɔn tɩɩ  bɔ  yaa bɔ
bʋllɛ  Ɩsrayɛlbɔ   fɩlɩwapɔ fɛw.   30   A
Arɔn tɩɩ gʋʋn nʋ Tɔsɛ kolle Moyizi fɛw
a sɛɛrtɔ.  A vɩr  a  xɛ  gʋgballɔɔ  nyʋbɔ
hinburi.  31  A mɔɔnʋ Ɩsrayɛlbɔ nɩ xɔɔ
gʋgballɔɔ bɔ ɩsɩnʋ xaan. Lɛ mɔɔnʋ bɔ
kan  Tɔsɛ  gi  bana tɔɔrakɔ  lɛ  mɔɔ  bo
giza bana nyaaraka tʋyɛ a bo xundesi
lɛnʋ pʋnkɛɛ.

Ɩsrayɛlbɔɔ xaanrɩ  gʋʋn nʋ Nyelye  sʋnnʋ
Moyizi. Bɔ ginu mɔ Nyelye kan bɔɔ bɔllɛkɔ
nʋ bɔ bɔllɛ bɔ fɩɩn xɔa dankɛɛ. 

Farɔnhʋn kay mɔ a dʋwɔ 'pɔrɛbɔ
nʋ Nyelye sʋnnʋ Moyizi lɛ Arɔn

bɔ yaa haan
Ɛgzɔd 5.1-2 

1  Xɔa korikeri  Moyizi  lɛ Arɔn tɩɩ  bɔ
yaarɩ  Farɔn  bo  kollee  mɔɔnʋ  Tɔsɛ
sɛɛrbɔnʋ bɔ la: Tɔsɛɛ nʋ xɛ Ɩsrayɛlbɔ a
Nyelye  la:  zɛy  mɩ  nyʋbɔ  lɛ  bɔ-dar
kpatɩbɔrɩ lɛ yaa pʋnkɛmɩ fi lɛ dɩnʋ fɛtɩ.
2  A Farɔn la: ankɔ lɔ bɔ ka Tɔsɛɛ lɛ mɩ
kan ba tenike lɛ dʋbɔsɩ lɛ bɔ-dar? Mɩa
gi Tɔsɛ wa. Maay zɛy nyʋbɔ lɛ bɔ-dar
kpey wa.

Farɔnhʋn a gi Nyelkɛyakɔ nʋ fa gonhun,
nʋ xɛ burkoo fɛw xɔa Sankɛsɛ yi. Gɩxɛlɛmʋ
nʋ  Nyelye  sankɛ  hɛɛn  lɔ  Ezipiseboo  xɛ
pʋnkɛ. Bɔ xɛ pʋnkɛ gbooreko nu san bɔɔ
hɩnxɔ. Bɔ xɛ pʋnkɛ gɩraa dʋkɔtɩ, lɛ fɩɩnyɛ lɛ
namɔ  ɩsɩbiwri  ɩsɩbiwri  'pony.  Bɔ  ɩsɩnʋ
nyello  'pony.  Dʋkɔtɩ  Ezipiseboo  xɛnʋ
pʋnkɛ Farɔn nʋ xɛ bɔɔ wʋsɛɛ, bɔ xɛ tɩɩhʋn
mʋ Nyelyee. 

Mɔɔnʋ  nyʋpoko  kay  Nyelkɛyakɔ  a  gixo
bɔɔti,  bɔ  gbankɛ ŋmoorsebo,  xɔ xɛ  nɩbɔ
mɔ bɔ xɛw lɛɛ kan Nyelye. Mɔ bɔa koro gi
Nyelye wa, Nyelye zɛybɔ mɔ bɔ pʋnkɔ xɔɔ
gɩxɛlɛmʋ nʋ xɛ warɔ nyello. 

Ɩ  sorwodimibo  lɛ  bɛɛ  ta  sorwodimibo
taabɔ lɔ xɛ lɔbɔ nʋ kay Nyelkɛyakɔ a  gixo.
Satan  fʋlakɛbɔ  a  bɔ  xɛnʋ  pʋnkɛ  wɛ
gɩxɛlɛmʋ 'pony nu xɛ warɔ nyello.  Satan
fʋlakɛ  ɩ  sorwodimibo  a  bɔ  xɛnʋ  hɔb
tonrebo. 

Sɛbɛ nʋʋ, nʋ bɔ xɛ bʋllɛ Nyelye a Sɛɛra,
nʋ  Nyelye  ha  Ɩsrayɛlbɔɔ,  ba  miye  lo
Nyelye a gʋʋn ti. Kparyay Nyelye a gʋnrɩ,
sɛbɛ nʋʋ a miye lo a ti.  Nyelye ɩnʋ kor
karanpɩ  Ezipiwʋsɛɛ  mɔ  punibo  xɛ  warɔ
nyello.  Lɛɛ  Nyelxo  nu  xɛ  Abraham  a
Nyelye,  Ɩsrayɛlbɔ  Nyelye,  xɔɔ  lɔ  xɛ
Nyelkɛyakɔ tanɩɩ,  xɔɔ  lɔ  xɛ  Nyelxo nu fa
gon, lɛɛ Farɔnhʋn aanʋ kor kan xɔɔ gʋnbɔ
hɩn a tanɩ dɩkɛ yi. 

Mɩ gbɔɔza tanɩ aa ɩ sʋndɛkɔ a maa dʋw
Ezipiwʋsɛɛ ba 'pɔrɛ yi, xɔgumɔ a karanpɩ
ba hɩtɔ mɔ a xɛ ŋmoorse. A kay mɔ a kanɔ
Nyelxo nu fa goon xɔa tennike a kanga.
Ba nyeltɔwwɔ lɔ a dankɛnati,  a xɔɔ naan
warɔ nyello lo hɛɛn. Nyelxo nu xɛ Ɩsrayɛlbɔ
Nyelye  xɔa  gɩsankɛwɔ  lɔ,  xɔɔ  nʋ  xɛ
Nyelkɛya tanakɔ nʋ fa gon. 

Nyelye woo Farɔn a
tennikaykanxɔ xɔ karanpɩnʋ

Ɩsrayɛlbɔ mɔ xɔɔ lɔ xɛ bɔɔ
Nyelye 

Ɩsrayɛlbɔ nʋ ɩsɩ Ezipihɩnxɔ sɩnxɔ nʋ Moyizi
ɩnʋ  gbulenke  fi,  bɔa  nɩsɩ  gɩxɔ  nʋ
karanpʋbɔ  Nyelye  a  gbalga  lɛ  xɔa
pananga yi. Bɔ kan kanɔ mɔ nyʋbɔ xɛ sɛɛr
Nyelye  a  gʋʋn  lɛ  lɔxɔ  nʋ  xɔ  xɛ  xɔ  ha
Abraham,  Ɩzakɩ,  Yakɔb  lɛ  Yɔzɛf.  Bɔlɔ
Nyelye  tɩw  xɔɔ  wʋsɛ  migɩkasɛɛ  lɛ  ba
tennikaykanxɔ lɛ karanpɩnʋ xɔɔ Ɩsrayɛlbɔɔ
xɔa pananga lɛ xɔa gʋgiye. Xɔ xɛw xɔxɔ lɛ
karanpɩbɔnʋ mɔ  xɔɔ  lɔ  xɛ  Nyelxo  nu  tɔ

pananga kpokpo, lɔxɔ nʋ dow Abraham,
Ɩzakɩ  Yakɔb lɛ  Yɔzɛf,  lɔxɔ nʋ xɛ Ɩsrayɛlbɔ
Nyelye. 

Ɛgzɔd 6.1-8 

1  A Tɔsɛ  kolle  Moyizi  A la:  wʋy nɩ
gʋʋn  nʋ  mɩy  xɛrɩ  Farɔn.  Mi
nukanbɛywaka lɔ xɔy tɩɩtɩ lɛ a-dʋ-ɩsɩ lɛ
ɩ-dar, Mi nukanbɛywaka lɔ xɔy tɩɩtɩ lɛ
a-nɩnɩ-ɩ ba hɩnxɔ. 2  A Nyelye vɩr Xɔ
sɛɛrnʋ Moyizi Xo kollee Xɔ la: mɩɩ lɔ xɛ
Tɔsɛ.   3   Mɩɩ  lɔ  kpeny  mɩ  sandɩ
Abraham lɛ Ɩzakɩ lɛ Yakɔb. Mɔɔnʋ mɩ
sanbɔrɩ   bo  giza  mɩ  yɩraxɔ  lɔ  xɛ
Nyelpanansɛxɔ lɛɛ maa karanpɩbɔ mɩ
yɩraxɔ nʋ xɛ Yehova wa.  4  Sɩnxɔ nʋ
bɔ ɩsɩ Kananhɩnxɔ mɩ xɛbɔnʋ dɩɩmɩkɛ
mɩ la: mɩy habɔ xɔɔ hɩnxɔ.  5  A naakʋ
mɩ kan Ɩsrayɛlbɔ wilinko Ezipihɩnxɔ mɩ
nɩ mɔɔnʋ Ezipsebo xɛbɔ bɔɔ dɔɔyapɔ.
Mɩ tʋndɛnʋ dɩɩmɩkɔ nʋ mɩ kpeny mɩ
xɛbɔnʋ.   6   Xɔlɔxɛ  Mi  koro  wʋ-yaa
kolle Ɩsrayɛlbɔ lɛ la: mɩɩ lɔ xɛ Tɔsɛ. Mɩy
suw-i ɩ tɔɔrakɔ nʋ Ezipsebo tɔɔrakɔ-ɩ

mɔɔ.  Mɩy vɩr  fenti-i  ɩ  dɔɔyakɔrɩ.  Miy
suw-i  Mi  nunkanbɛywakanʋ  lɛ
gʋgballɔnʋ.   7   Mɩy  tɩɩ-ɩ  lɛ  xɛ-ɩ  mɩ
nyʋbɔ  lɛ  mɩɩ,  mɩy  xɛ  i  Nyelye.  Lɛ  iy
giza mɩɩ lɔ xɛ Tɔsɛɛ nʋ xɛ ii Nyelxo nu
sankɛ-ɩ tɔɔrakɔnʋ ɩ ɩsɩ ti Ezipihɩnxɔ.  8
Mɩy tɩɩ-ɩ lɛ yaa ɩnʋ hɩnxɔ nʋ mi kpeny
mɩ  la:  mɩy  ha  Abraham  lɛ  Ɩzakɩ  lɛ
Yakɔb. Mɩy hayɛ-ɩ lɛ xɔ-xɛ ɩngɔ. Mɩɩ lɔ
xɛ Tɔsɛ.  

Tɔsɛ woo Farɔn a tennikaykanxɔ
a karanpɩnʋ Ezipisebo mɔ hʋn lɔ
xɛ Nyelkɛyakɔ tanɩ tenten, lɔxɔ

nʋ fa goon 
Ɩ  gbɔɔza  mɔ  Ezipiwʋsɛɛ  kay  Nyelye  a
tennike a kanga xɔ tʋra Nyelye ya? Kpey,
xɔa tʋra Nyelye gbɛrɩ yi.  Xɔ kpeny xɔ gi
lɔxɔ nʋ wʋsɛɛy sɛɛr lɛ lɔxɔ nʋ ay xɛ.

Ɩ  tʋndɛkɛnʋ  ya?  Tɔsɛ  kolle  Moyizi  a  la:
wʋsɛɛ aay zɛybɔ bɔ dar wa. A kollee a la:
hɩnaa tɩɩ xɔɔ wʋsɛ nʋ pʋnkɔ ba hɩtɔ mɔɔ lɛ

karanpɩnʋ  Ɩsrayɛlbɔ  lɛ  Ezipisebo  hɩnaa
pananga. 

Nyelye ɩnʋ kor karanpɩ Ezipiseboo mɔ xɔɔ
lɔ xɛ Nyeltanakɔ nʋ fa goon, nʋ nʋnʋ maa
burkoori  fɛw.  Xɔnʋ  kor  karanpɩbɔ  mɔ
nyello  nu  bɔ  xaanti  bɔ  xɛ  pʋnkɛ,  xɔɔ
nyello  aa  maa  suwbo  sɩnxɔ  Ɩsrayɛlbɔ
Nyelxo wʋlaawɔbɔnʋ wa. 

A mɔ xɔ xɛmʋza Farɔnhʋn pɩr dɩkɛ lɛ kay
Nyelye, Nyelye pɩr dʋkɔtɩ lɛ dʋwɛɛrɩ, hʋn
nʋ  xɛ  wʋsɛŋmɔpɩɩ  lɛɛ  karanpɩnʋ  xɔa
pananga lɛ mɔ xɔy si lɔbɔ nʋ wʋlaawɛnʋ
fɛw bɔɔ kparyay kanbɛywakanʋ. 

Ɛgzɔd 7.4, 5

4   A  Tɔsɛ  kolle  Moyizi  A  la:  Farɔn,
hʋny zɛy aa kanɔ la sɛɛra wa bɔlɔ mɩy
sankɛ  Ɩsrayɛlbɔ  nʋ  xɛ  mɩ  nyʋbɔ  Mi
nukanbɛywakanʋ. Xɔɔ nyʋbɔɔ lɔ xɛ mɩ
kwawʋlasɛbɔ  lɛ  mɩy  sankɛbɔ
Ezipihɩnxɔ gʋgballɔnʋ.  5  Mɔɔnʋ mɩ
sankɛbɔ  Mi  nukanbɛywakanʋ,  Mi

fowbo  Ezipsebo  sʋndɛkɔ,  Ezipseboy
nɩ xɔɔ boy giza mɩɩ lɔ xɛ Tɔsɛ.

Xɔxɔ xɛ gɩxɔ nʋ karanpʋbɩ mɔ bɩ bɛnnɩ bɩ
sa dɛw mɔ bɩ fɛw. Bɩa kʋrʋ Nyelye xɔ kay
lɛ wʋlanʋ Nyelye lɛ bal  xɔa nyääniko yi.
Nyʋn tanɩ aa ti a maa nʋʋlɛnʋ Nyelye lɛɛ
bal  xɔa  nyääniko  yi,  xɔ  kay  lɛ  nʋʋlɛnʋ
Nyelye lɛ maayɛ yi. 

Nyelye zɛy gʋnɩɩwɔ tanɩ bal
'pɔrwɔrɩ dan Ezipihɩnyɛ 

Mɔ wʋsɛ kon Ɩsrayɛlbɔɔ dar, Nyelye gow
xɔnʋ karanpɩ xɔa pananga. Xɔa bɔlɔ bɔlɔ
Nyelye gbankɛ gbooreko a ɔkɔɔ tɔbɔ. 

Ɛgzɔd 7.20-21 

20  A Moyizi lɛ Arɔn, bɔ yaa bɔ xɛ lɔxɔ
nʋ  Tɔsɛ  la:  bɔ-xɛ.  A  Arɔn  ɔrkɛ  ba
'pulepi  a  narnʋ  gboreko  Farɔn  a
hinburi lɛ ba boosebo hinburi. A ɔkɔ
nʋ ɩsɩ xoo gborekoo xɔ gbankɛ tɔbɔ
fɛw.  21  A bʋsanbɔ nʋ ɩsɩ  ɔkɔɔ hɩn
pɩtɩ  fɛw.  A  gboreko  ɩnʋ  ŋmɩny.  A

Ezipsebo  a  maa  nin  xɔɔ  gborɔkɔɔ
danwa. A tɔbɔɔ zawsɩ Ezipihɩnxɔ fɛw.

Xɔa  koorikeri  Nyelye  sʋnnʋ  gʋrɔ
Ezipihɩnxɔ. Gʋrɔ gu parɔ, gbooreko, pello
lɛ herenmo, hɩn san hɩn kanr Ezipihɩnxɔ. 

Ɛgzɔd 8.5-6

5   A Tɔsɛ vɩr a kolle Moyizi A la: kolle
Arɔn lɛ a-ɔrkɛ ba 'pulepi lɛ lalɛɛ ɔwɔrɩ
fɛw,  gboro  yooo  hɛrɛmʋ yooo  pelo
yooo lɛ gʋrɔy san lɛ kanr Ezipihɩnxɔ.
6   A  Arɔn  ɔrkɛ  ba  'pulepi  a  lalɛɛ
Ezipihɩnɔwɔrɩ. A gʋrɔ san hɩn pʋ hɩn
kasa hɩn kanr hɩnxɔ fɛw.

Xɔɔ  hɛɛn  'pɩnnɩ  hɩn  law  Nyelye  sʋnnʋ
xoolezɩnɔ.
Ɛgzɔd 8.16-17 

16   A  Tɔsɛ  vɩr  A  kolle  Moyizi  A  la:
kolle Arɔn lɛ a-tɩɩ ba 'pulepi lɛ narnʋ
hɩnxɔ  a  dandavurko.  Xɔɔ
dandavurkoo xɔy gbankɛ xɛ xolezɩnɔ
hɩnxɔ fɛw.   17  A bɔ yaa bɔ xɛ  mʋ.
Arɔn  tɩɩ  ba  'pulepi  a  ɔrkɛɛ  a  narnʋ

hɩnxɔ  a  dandavurko  a  xɔ  gbankɛ
xolezɩnɔ. A xoo xolezɩnɔɔ ɩsɩrɩ  nyʋbɔ
lɛ namɔ fɛw. A dandavurko gbankɛ xɔ
xɛ xolezɩnɔ Ezipihɩnxɔ fɛw.

Mɔ xɔɔ hɛɛn 'pɩnnɩ hɩn law, Nyelye sʋnnʋ
keebu. 
Ɛgzɔd 8.24

24  A Tɔsɛ xɛ mɔ a ka. A kakʋbɔ yi hɩn
pʋ hɩn kanr Farɔn a yɔɔ lɛ ba boosebo
yɔw tɩ  a  hɩn kanr  Ezipihɩnxɔ.  Hin su
hɩnxɔ hɩn pʋtakɛ fɛw.

Xɔa  koorikeri  Nyelye  sʋnnʋ  nannyɛngɛ
Ezipihɩnxɔ.  Bɔɔ  neebu,  bɔɔ  naarɔ,  bɔɔ
annɔ, bɔɔ kunkɔ, hɩn a fɛw pɩtɩ. 

Ɛgzɔd 9.6-7

6   A  Tɔsɛ  sʋnnʋ  xɔɔ  gʋnɩɩwɔɔ.  A
Ezipsebo  gɩxɛlɛmʋ fuso  pɩtɩ  fɛw.  Lɛɛ
Ɩsrayɛlbɔ gɩxɛlɛmʋ fuso tanɩ a pɩɩ wa.
7   A Farɔn la:  bɔ-yaa  dow Ɩsrayɛlbɔ
gɩxɛlɛmʋ fuso. Bo yi bo kollee bɔ la:
ee bɔɔ gɩxɛlɛmʋ fuso tanɩ a pɩɩ wa. Lɛɛ

Farɔn  a  miye  kanbɛy  aa  dɛ  lɛ  dʋsɩ
nyʋbɔ lɛ bɔ-dar wa.

Bɔlɔ xennyo lo nu sɔɔnɩ Ezipisebo. 

Ɛgzɔd 9.10

10  A Moyizi lɛ Arɔn, bɔ yaa bɔ dan
'pʋrponlena  bɔ  tɩɩ  dandureke  bɔ
yaanʋ Farɔn a hɩmanga. A Moyizi dʋ
xɔɔ dandureko nyelyeri. A xɔ gbankɛ
xensɔnɩwɔ.  Xɔ  sɔɔnɩ  nyʋbɔ  lɛ  namɔ
Ezipihɩnxɔ fɛw.

Xɔa koorikeri wɛ gewgballaka lɔ yi xɔ pʋta
bɔɔ gɩxɛlɛmʋ fɛw. 

Ɛgzɔd 9.22-26 

22  A Tɔsɛ kolle Moyizi A la: a-lal ba
'pulepi  nyelyeri  lɛ  nyelkatɔ  powri
Ezipihɩnxɔ fɛw lɛ  nara nyʋbɔ lɛ namɔ
lɛ  dɩɩlgusuwo fɛw nʋ fi  loo.   23   A
Moyizi  lal  ba 'pulepi  nyelxori  a  Tɔsɛ
sʋnnʋ  nyelkatɔ  ɔparawakanʋ  lɛ  daa
burkori.  Nyelkatɔɔ  sirinpi  Ezipihɩnxɔ
fɛw.   24   Mɔɔnʋ  nyelkatɔ  ɩnʋ  wɛr,
dagowaka  ɩnʋ  zɩra  nyelkatɔɔ  a

sʋndɛkɔ.  A xɔ kanbɛy.  Mɔɔ Ezipsebo
ɔrɔ bɔa nɩsɩ xɔɔ xɔ a kpo wa.  25  A
nyelkatɔɔ  fɩba  Ezipihɩnxɔ  a  low  fɛw.
Hɩn  fɩba  lɔbɔ  nʋ  ɩsɩ  low,  nyʋbɔ   lɛ
namɔ.  Hɩn  nara  dɩɩlgusuwo  hɩn
pʋtanʋ  lodɩwɔ  fɛw.   26   Lɛɛ
Gɔsanhɩnxɔ,  bakɔ  nʋ  Ɩsrayɛlbɔ  ɩsɩ,
nyelkatɔ a dan fi wa.

Mɔ xɔɔ hɛɛn 'pɩnnɩ fɛw, kpilinbo lo Nyelye
sʋnnʋ. 
Ɛgzɔd 10.12-13 

12  A bɔlɔ Tɔsɛ vɩr A kolle Moyizi A la:
a-lal  ba  nunwo Ezipihɩnxɔ  lɛ  toosun
san Ezipihɩnxɔ fɛw lɛ xoo bɔɔ dɩɩlgbitu
nu nyelkatɔ zɛy.  13  A Moyizi ɔrkɛ ba
'pulepi  a  lalɛɛ  Ezipihɩnxɔrɩ.  A  Tɔsɛ
sʋnnʋ  gewgbalaka  hɩnxɔ.  A  xoo
gewgbalakɔ gu gɩrahab boko. Xɔ haw
xɔɔ  gɩraxɔrɩ  lɛ  dʋmakɔ  fɛw.  Xɔa
seykutu kenbereke geko yinu toosun.

Bɔlɔ Nyelye kon Ezipiseboo bakɔ nʋ bɔ ti
fɛw gɩraa a gʋlawaka. 

Ɛgzɔd 10.21-23

21  A Tɔsɛ kolle Moyizi A la: a-lal ba
nunwo  nyelyeri  lɛ  wurinbike  yi
Ezipihɩnxɔ.  xoo  wurinbikoy  gbɔr
gbɩnkɩrɩn.  22  A Moyizi lal ba nunxo
nyelyeri  a  wurinbigbɔrwakɔ  yi  xɔ  ɩsɩ
Ezipihɩnxɔ gɩrɔ sanr. 23 A Ezipsebo a
maa nɩ bɔ wɔw xɔɔ gɩrɔ santɔrɩ wa. Lɛɛ
Ɩsrayɛlbɔɔ, bɔ ɩsɩnʋ gʋlawaka.

Farɔnhʋn lɛ  Ezipiseboo taalɛkɛ bɔa ɩsɩnʋ
maa lɛ maa san xɔɔ gʋnɩɩwɔ a mixo yi. 

Xɔɔ gʋnɩɩwɔɔ aa dan Ɩsrayɛlbɔ yi,  Tɔsɛ a
kori lɛ ba nyaargiye lo xɔ tɩɩti.   Tɔsɛ ɩnʋ
bɛr Ɩsrayɛlbɔɔ kinkin, a xɔɔ gʋnɩɩwɔɔ hɩn a
tanɩ  aa dan Ɩsrayɛlsɛ  tanɩ  yi,  a xɔɔ naan
xɔɔ hɩntanakɔ lɔ bɔ ɩsɩ lɛ Ezipiseboo. 

Ɛgzɔd 9.6-7

6   A  Tɔsɛ  sʋnnʋ  xɔɔ  gʋnɩɩwɔɔ.  A
Ezipsebo  gɩxɛlɛmʋ fuso  pɩtɩ  fɛw.  Lɛɛ
Ɩsrayɛlbɔ gɩxɛlɛmʋ fuso tanɩ a pɩɩ wa.
7   A Farɔn la:  bɔ-yaa  dow Ɩsrayɛlbɔ
gɩxɛlɛmʋ fuso. Bo yi bo kollee bɔ la:

ee bɔɔ gɩxɛlɛmʋ fuso tanɩ a pɩɩ wa. Lɛɛ
Farɔn  a  miye  kanbɛy  aa  dɛ  lɛ  dʋsɩ
nyʋbɔ lɛ bɔ-dar wa.

Xɔa xɛmʋza killi lo Ɩsrayɛlbɔɔ bal xɔxɔ lɔ xɛ
Nyelye bɛrbɔ yi, xɔ kay bɔ bɛnnɩ bɔ woo
Nyelye  a  kɛyaka  bɔɔ  boo  lo  xɔ  tɩɩti  yi.
Nyelye  bɛrbɔ  xɔa  kori  lo  xɔ  tɩɩti,  xɔa
nyaargiye lɛ xɔa zawgiye lo xɔ tɩɩti. 

Wɛ gʋʋn ti dʋkɔtɩ, hɛɛn lɔ xɔ tɩɩti Nyelye
lo bɛr Ɩsrayɛlbɔɔ, xɔ xɛ mɔ Nyelye aa paanɩ
xɔa  nʋfɩsaawɔ  Abrahamrɩ,  Ɩzakɩrɩ  lɛ
Yakɔbrɩ yi.  Nyelye si Abraham, xɔ sa xɔa
nʋfɩyaa xɔ la: xɔnaay haan kɛyaka, lɛ yi xɛ
ba hoopodimiboo nyʋpoko lɛɛ zɛy xɔnaa
lɔ xɛ bɔɔ Nyelye. Dɩw ŋmanysɛ 'pɩnnɩ dɩkɛ,
lɛɛ  Ɩsrayɛlbɔɔ  ɩsɩ  dɔɔyakɔ  a  mixo  dɩkɛ
Ezipihɩnxɔ, lɛɛ Nyelye lo kay xɔ ɩsɩ ti xɔnʋ
bʋllɛbɔ  xɔa  nyʋbɔ  nʋ  xɔ  si,  mɔ  bɔ  xɛ
hoopodimibo nu Nyelye sa xɔa nʋfɩyaa xɔ
la: Abraham yi woo xɔɔ lɔ xɔ tɩɩti. 

Nyelye  bɛr  Ɩsrayɛlbɔɔ  xɔɔ  gʋnɩɩwɔɔrɩ
xɔɔlɔmʋ Ezipiwʋsɛɛ  nɩ  lɛ  giloza  Ɩsrayɛlbɔ

Nyelxo  lo  xɛ  Nyelkɛyakɔ  nʋ  fa  gon,  nʋ
nʋnʋ maa burkoori fɛw, dʋkɔtɩ xɔɔ lɔ xɛ
ta'lɩnkɛsɛ xɔ vɩr xɔ tɔ xɔati. Lɔxɔ nʋ xɔ pɩr lɛ
xɛ fɛw xɔɔ lɔ xɔ xɛ xɛ. 

Sɩnwrɩ  fɛw  nʋ  Nyelye  xɛ  sʋnnʋ gʋnɩɩwɔ
Ezipihɩnxɔ,  Farɔnhʋn  xɛ  bʋllɛ  Moyizi,  lɛɛ
Farɔnhʋn aa xɛ dɛ 'pɔrɛ nʋ Nyelye haan yi.
Wʋsɛɛ  aa  nʋ  kor  Ɩsrayɛlbɔɔ  fɛw  tɩɩ
gɩxɛlɛmʋ nʋ bɔ  ɩsɩnʋ fɛw lɛ  darnʋ yi.  A
dʋkɔtɩ a giloza Ɩsrayɛlbɔɔ bɔɔ zɛy fa bɔɔ
yɩrabɔ, bɔɔ bɩpɔ lɛ bɔɔ kpogɩxɛlɛmʋ nʋ bɔ
nʋnʋ, bɔy vɩr gbulenke sabaalɛ aa ti yi. 

Sɩnxɔ  nʋ  Farɔnhʋn  xɛ  za  hɩnaay  zɛy
Ɩsrayɛlbɔɔ  dar,  Tɔsɛ  xɛ  inke  gʋnɩɩwɔ
tantan.  Lɛɛ  sɩnxɔ  nʋ  Nyelye  xɛ  inke
gʋnɩɩwɔɔ, Farɔn xɛ vɩr kanbɛykɛ ba miye,
lɛ  kon Ɩsrayɛlbɔɔ san Ezipihɩnxɔ.  Kpokpo
Farɔnhʋn hʋn xɛ xɔxɔ, a xɛ vɩr kanbɛy sati,
lɛ vɩr pʋnkɛnʋ ba hɩtɔ gbʋna lɛ sati.  

Mɔ Tɔsɛ inke laalɛsɩ gʋnɩɩwɔɔ, xɔɔ gʋnɩɩwɔ
nʋ xɛ  wurinbigballakɔ,  Farɔnhʋn karanpɩ

mɔ  a  xɛ  nyʋŋmɔpɩ.  Ɩ  kan  lɔxɔ  nʋ  a  ka
Moyizi. 
Ɛgzɔd 10.28 

28  A Farɔn kolle Moyizi a la: dar fi! Sa
dɛw,  maa  koro  mɩ  nɩwʋ  fa  danwa.
Surxo nu mɩ vɩr mɩ nɩwʋ fa bɩy kʋwʋ!

Lɛ bɔɔ za Nyelye aa ɩnʋ bɛr Moyizi wa mʋ
wʋsɛ xɛ-a-lɔ a bɔ kʋʋn. 

Wʋsɛɛ  ba  hʋnwɔ  ɩsɩ  xɔ  gowee,  a  kolle
Moyizi a la: hʋʋn vɩr a tɛb a yi a fɩɩnhɩnaa
a la: hɩnaa zɛy Ɩsrayɛlbɔɔ dar hɩnaay kʋʋn.
Halɛ mɔ xɔ ɩsɩ mʋ yoo, Moyizi kay a ɩsɩ ti
anʋ  xaan  a  giloza  Tɔsɛy  sankɛ  Ɩsrayɛlbɔ
bɔɔ  dɔɔyakɔrɩ.  A  ɩsɩ  a  xaanrɩ  Nyelye  a
pananga. Ɩ dow dɛɛxɔ nʋ Moyizi lal wʋsɛɛ.
Ɛgzɔd 10.29

29  A Moyizi la: yooo gʋnnʋ lɔ, maay
vɩr nɩwʋ danyi.

Ɛɛ  ta  gbɔɔyarɩ,  bɛkɛ lɔy 'pɩnnɩ?  Halɛ  mɔ
xɔɔ gʋnɩɩwɔ 'pɩnnɩ hɩn law, Farɔnhʋn kay
a ɩsɩ ti anʋ kon Ɩsrayɛlbɔɔ san Ezipihɩnxɔ.

A  kay  mɔ  a  kanɔ  Tɔsɛ  a  tennike.  A  ɩ
gbɔɔza Farɔnhʋn lɔy maa Tɔsɛ ya? Nyʋn
maa nʋʋlɛnʋ Nyelye lɛ maayɛ ya? Xɔɔ hɩtɔ
pʋnkɛsɛɛ maa maa Nyelye ya? 

Tɔsɛ a laalɛsɩ kparyaysiye
Ezipisebori 

Halɛ lɛ gʋnɩɩwɔ tanɩ bal 'pɔrxɔ nʋ Nyelye
narnʋ Ezipiseboo dɩkɛ,  wʋsɛɛ  kay a  ti  a
kay mɔ a kanɔ Nyelye a tennike lɛɛ  zɛy
Ɩsrayɛlbɔɔ dar.

A  ɩ  gbɔɔza  xɔɔ  wʋsɛɛ  vasɩwaay  maa
Nyelye ya? Nyelye yi-xo-lo xɔ kpʋl xɔ zɛy
Ɩsrayɛlbɔɔ dɔɔyakɔrɩ ya? 

Kpey, Nyelye kpeny xɔ giye duu, xɔ giloza
wʋsɛɛy  kay  lɛ  xɛ  xɩnaa  lɛ  kon Ɩsrayɛlbɔɔ
dar. Nyelye kpeny xɔ kolle Moyizi mɔ xɔxɔ
bɛnnɩ  xɔ  dan  xɔ  law  xɔ  lɔ  gimu  xɔ
gbulonko Moyizi Ezipihɩnxɔ. 

Lɔxɔ nʋ nyʋbɔ xɛ xɛ fɛw, xɔ kay lɔxɔ nʋ xɛ
dan fɛw, xɔa tanɩ aa xɛ tʋra Nyelye yi. Xɔ
xɛ kpeny gi gʋʋn gʋʋn fɛw lɛ law hɩn lɔ
xɛ,  a xɔ yallɔ  mʋ kɛyakarɩ,  mɔ xɔ xɛw lɛ

sɩnwrɩ fɛw xɔɔ lɔ xɛ ɩsɩnʋ maa gʋnbɔrɩ fɛw,
halɛ nyʋbɔ bɔɔ gbɔɔ bɛkɛ xɔ kay bɔ sɛɛr
bɛkɛ.

Migɩkasɛ wʋsɛɛ aa maa kon Nyelye suw
Abraham  a  hoopo  yi.  Tɔsɛ  giloza  mɔ
laalɛsɩ  gʋnɩɩwɔy  law,  Farɔnhʋny  dʋsɩ
Ɩsrayɛlbɔɔ lɛ bɔ dar. 

Ɛgzɔd 11.1, 4-7 

1  A Tɔsɛ kolle Moyizi A la: mɩy sarɩ
lalɛsɩ gʋnɩɩwɔ Farɔn lɛ Ezipsebo. Mɔɔ
xɔɔ gʋnɩɩwɔ yi hɩn danbɔ bɔy dʋ-ɩsɩ lɛ
ɩ-dar.  Bɔy  nɩnɩ-ɩ  ca  ca  fɛw.   4   A
Moyizi  yaa  a  sɛɛr  lɔxɔ  nʋ  Nyelye
kollee  a  la:  Tɔsɛ  la:  hɩnaay  dan
Ezipihɩnxɔ sɩxaanaka,   5  lɛ bisanbɔy
pɩtɩ hɩnxɔ fɛw, halɛ Farɔn nʋ xɛ wʋsɛ,
ba  bisany  pɩɩ  tɩ  lɛ  yaa  dannʋ
dɔɔyayɩra nʋ xɛ nan nɩnyɛrɩ ba bisany
pɩɩ. Lɛ wʋraa namɔ hɩn a bisanbɔy pɩtɩ
fɛw.  6  A bɔllɛgbalakay dɛ hɩnxɔ. Xɔɔ
bɔllɛgbalakɔɔ  baa  kpeny  bɔ  kangɛsɩ
duu wa lɛ baay vɩr kangɛsɩ tɩ danwa.

7  Lɛɛ Ɩsrayɛlbɔ boko bɔay kan ŋmamɩ
a taatɩkɛ fi dɩkɛ wa! Xɔɔ bakɔ lɔ iy giza
Tɔsɛ  si  Ɩsrayɛlbɔ  lɛ  Ezipsebo  a  bo
kpeta kpeta.

'Pɔrɛbɔ nʋ Tɔsɛ ha Moyizi 
Nyelye  kolle  Moyizi  mɔ Ɩsrayɛlbɔɔ bɛnnɩ
bɔ  tʋwamnɩ  lɛnʋ  bɛr  laalɛsɩ  gʋnɩɩwɔɔ,
gʋnɩɩwɔ nʋ kanbɛy hɩn 'lɩnkɛ hɩn a fɛw. 

Ɩsrayɛlbɔɔ xɛ killisebo dʋkɔtɩ, bɔ bɛnnɩ bɔ
pɩtɩ dʋkɔtɩ bɔɔ killibo lo xɔ tɩɩti. 

Nyelye  a  zawgiye  lɛ  nyaargiye  balti  wa,
mʋ Ɩsrayɛlbɔɔ woobo lo laalɛsɩ kparyasixo
nu kanbɛy gbʋnahʋn. 

Nyelye tʋndɛnʋ nʋfɩsaawɔ nʋ xɔ sa xɔ ha
Abraham, Ɩzakɩ lɛ Yakɔb. Nyelye kpeny xɔ
sa xɔa nʋfɩyaa mɔ xɔnaa vɩrɔ gbulenkenu
Abraham  a  hoopodimiboo  hɩnxɔ  nʋ
xɔnaa habɔ.  Sɩnxɔ nʋ Nyelye pɩr  lɛ xɛnʋ
xɔxɔ  dan  bɔlɔ.  Lɔxɔ  nʋʋ  lɔ  Tɔsɛ  kolle
Moyizi, lɔxɔ nʋ Ɩsrayɛlbɔɔ bɛnnɩ bɔ xɛ bɔɔ
bisaanbɔ laa pɩtʋ wa. 

1.  Bɔ  bɛnnɩ  bɔ  pɩr  lɛ  si  annabii
zɛynabalɛ. 

Ɛgzɔd 12.1-5 

1  A Tɔsɛ sɛɛrnʋ Moyizi lɛ Arɔn mɔɔnʋ
bɔ ɩsɩ Ezipihɩnyɛ, A la:  2  fɩnxɔ nʋ lɔy
xɛ i  tokpeny fɩnyɛ.  Xɔɔ fɩnxɔ lɔy xɛ i
tokpeny  dɩxɔ  a  gowna.   3   Ɩ-yaa
sɛɛrnʋ Ɩsrayɛlbɔ lɛ kollebo lɛ la: fɩnxɔ
nʋ, xɔa gɩrɔ xo yi dan 'pɔrwɔ, nyʋbɔ
wʋrɔrɩ wʋrɔrɩ fɛw bɔ-yaa bɔɔ sʋwapɔ
wʋrɔrɩ lɛ yaa tɩɩ anabi xɔ kay temalapɩ.
4  Xɔɔxɛ wʋraxɔ zel baa pʋ wa bɔ maa
taalɛkɛnʋ bɔɔ fɛnɩkɛsɛ nʋ bɔ tʋranʋ lɛ
kara  nyʋbɔ  nʋ  maa  xoni  anabii  lɛ
xoohun.   5   Bɔ-tɩɩ  anasabi  xɔ  kay
tewsabi  nʋ xɛ  dɩyɛ  tanɩ,  lɔɔ  nʋ kɛrɛ,
zɛynabalɛ.  Bɔ  maa  pɩr  anɔ  xɔ  kay
tewu,

Wʋratɔsɛbɔɔ mɔ bɔ tantan fɛw, bɔ bɛnnɩ
bɔ  si  anna  xɔ  kay  tewi  (  wʋratɔsɛ  tanɩ
anna xɔ kay tewi ). Xɔɔ annaa xɔ kay xɔɔ
tewii bɛnnɩ a ɩsɩ zɛynabalɛ. 

Ɩ  tʋndɛnʋ  annasaan  nʋ  tuulen  unuri
haybuunxo a mixo / dɩwbii a naaxɔ, a lɔ yi
tɩɩ  Ɩzakɩ  a  ɩsɩna  a  Abraham  lɔ  lalɛɛ  mʋ
sʋlagɩyɛ  ya?  Bɛkɛ  lɔ  xɔ  tɩɩti  ba  unu  lo
tuulen? Xɔgumɔ Nyelye zɛynabalɛ a lɔxɔ
nʋ xɔ xɛ sɛɛr fɛw lɛ lɔxɔ nʋ xɔ xɛ xɛ, xɛ ɩsɩ
zɛynabalɛ.  Xɔay  suw  nama  nʋ  nyɛnɔ  xɔ
kay lɔɔ nʋ fotisi dɩkɛ kpee yi. 

2. Bɔ bɛnnɩ bɔ kʋ annabiihun lɛɛ bɛr ba
tɔbɔ tasabagballa a miye. 

Ɛgzɔd 12.6

6 lɛ sasɩ lɛ nʋ bɛrnʋ fɩnxɔ nʋ xɔa gɩrɔ
'pɔrwɔ lɛ na. 

Bɔ bɛnnɩ bɔ sasɩ annaa lɛ bɛrnʋ gɩraxɔ nʋ
Tɔsɛ ka, xɔɔ gɩraxɔ xɛ gɩraxɔ nʋy sa fɩnxɔ a
gɩrɔ 'pɔrwɔ lɛ  na.  Bɔ bɛnnɩ bɔ kʋ annaa
hakumiye. 

Annaa bɛnnɩ a pɩɩ. Ba tɔbɔ nʋ a nʋnʋ mɔ
a  ɩsɩ  goon  hɛɛn  bɛnnɩ  hɩn  powsi.  Xɔxɔ
tʋndɔkɔ  Ɩsrayɛlbɔɔ  mɔ  killi  a  fɔɔrɛkɛ  xɛ
pɩɩrɛkɛ. 

Sɩnxɔ  nʋ  Adan  lɛ  Ɛva  bɔa  xɛ  bɔɔ  killii
tonwa, pɩɩrɛkɛ aa ɩsɩ hɩnxɔ yi. Lɛɛ sɩnxɔ nʋ
Adan  lɛ  Ɛva  vannɩ  Nyelyenu  bɔɔ
tennikaykanga  lɔ  xɔ  tɩɩti,  Nyelye  la:  bɔɔ
tɔgbɔtɔ bɛnnɩ hɩn pɩtɩ dʋkɔtɩ. Adan lɛ Ɛva,
bɔɔ hoopo, bɔɔ hoopodimibo nu bɔ kun
fɛw,  bɔ  kunbo  killisebo,  bɔ  vannɩnʋ
Nyelye. Xɔxɔ lɔ xɔ tɩɩti nyʋbɔ fɛw, halɛ ɛɛn
lɛ mɩɩ, bɔ lɔ bɛnnɩ bɔ pɩtɩ tɔgbɔrnamarɩ. Lɛ
bɔɔ za killi aa yee burkoori wa, mʋ pɩɩrɛkɛ
aay ɩsɩfa dʋkɔtɩ yi.  Lɛ bɔɔ za killi  aa yee
burkoori  wa  nyʋn  aay  woo  vannɩna
Nyelyenu  lɛ  yaarɩ  datusixo  nu  tɛnnɩ  xɔ
bɛrɔ Satan yi. 

Mɔɔnʋ Ɩsrayɛlbɔɔ kʋtɩ annɔɔ a hɩn tɔbɔbɔ
bolli, xɔxɔ tʋndɛkɛbɔ mɔ killi a fɔɔrɛkɛ lɔ xɛ
pɩɩrɛkɛ.  Mɔɔnʋ  annasaanhʋn  tɩɩ  Ɩzakɩ  a
ɩsɩna a pɩɩ, mɔɔ lɔ annabiibo nu bal zɛyna
nʋ Ɩsrayɛlbɔɔ pɩr bɔ kʋtɩ tɩɩ bɔɔ bisaanbɔ
ɩsɩnabɔ hɩn pɩtɩ. 

3. Bɔ bɛnnɩ bɔ 'pʋl xɔɔ tɔbɔɔ bɔɔ yɔw a
nʋnaarɩ. 

Ɛgzɔd 12.6-7 

6-7  lɛ sasɩ lɛ nʋ bɛrnʋ fɩnxɔ nʋ xɔa
gɩrɔ  'pɔrwɔ  lɛ  na.  Xoo  yi  dan,  xɔa
balbire  sɩnyɛ  Ɩsrayɛlbɔ  fɛw  bɔ-tɩɩ
anabɩpɔ lɛ  sʋlakɔ lɛ  tɩɩ  hɩn a tɔbɔ lɛ
'pʋla yɔɔxɔ nʋ bɔy xohun xɔa nʋnaa a
gboko a garanmɔrɩ.  

Nyelye  la:  Ɩsrayɛlbɔɔ  bɛr  tɔbɔɔ
tasabagballa  a  miye.  Xɔa  koorikeri,  bɔ
kper  wɛ  dɩwbii  a  'lepiye  lɛ  mʋr  tɔbɔ  a
mixo. 

Yɔɔxɔ  nʋ  bɔy  xoo  annaa  xosuxo  nu  bɔ
kʋʋn  xɔa  dʋmakɔ,  bɔ  bɛnnɩ  bɔ  tɩɩ
dɩw'lepixo nu bɔ mʋr tɔbɔ a mixo, lɛ bɔ
'lɛyɔ nʋ lɛ bɔ 'pʋla xɔɔ yɔxɔ a nʋnaahʋn
kallɔɔ mɔ hɩn nyoreko lɛ ba taxɔrɩ. Annaa
a  tɔbɔ  nʋnaahʋnrɩ  yi  suw  bisaanhʋn
kparyaysiixori. 

4. Bɔɔ beetike yɔɔxɔ tɔbɔ nʋ bɔ law, bɔ
bɛnnɩ bɔ ɩsɩ mi. 

Bɔ bɛnnɩ bɔ ɩsɩ  yɔɔxɔ a mixo sankay laa
dannʋ kenbereke. 
Ɛgzɔd 12.22 

22  Ɩ-tɩɩ hɩsɔpɩ gusuwo lɛ lonnu tɔbɔ
nʋ ɩ  bɛrnʋ  tasaa  lɛ  'pʋla  ɩ  nʋnaa  a
gbowo a garanmɔrɩ. Ɛɛ 'pʋlakɔ ɩ law i-
yee mi, ɩa xɛ san danwa, ɩ-ɩsɩ mi kpo
kpo laa dannʋ kenbereke.

Ɩsrayɛlbɔɔ  bɛnnɩ  bɔ  ɩsɩ  bɔɔ  yɔw  nʋ
beetikenu  tɔbɔɔ  hɩn  a  miye.  Xɔ  tɩɩnɩ
xɛmʋza bɔ buunsi buunw tɔbɔɔ lɛ annabii
nu Nyelye la bɔ kʋ bɔɔ bisaanhʋn a pɛngɛ
hɩn a koorikeri. 
5. Bɔa bɛnnɩ bɔ bɛ annaa ba kpoloko
tanɩ yi. 

Bɔa  bɛnnɩ  bɔ  bɛɛtɩ  annaa  ba  kpolowo
sɩnxɔ  nʋ  bɔ  kʋwɛɛ  xɔ  kay  sɩnxɔ  nʋ  bɔ
xoowee yi. 

Ɛgzɔd 12.46

46   Tɔsɛ  kollebo,  A  la:  i-xoo  xɔɔ
namaa  yɔɔ  a  miye.  Ɩa  xɛ  sanɛɛnʋ
osuko  wa.  Ɩa  xɛ  'pɔr  ba  kpoloko
dʋkɔtɩ yi

Ɩsrayɛlbɔɔ  bɛnnɩ  bɔ  dʋw  'pɔrɛbɔ  nʋ
Nyelye  ha  Moyizi  fɛw,  lɛ  xɛnʋ  lɔxɔ  nʋ
bɛnnɩ  bɔ  xɛ.  Nyelye  aa  gbankɛ  yi.  Xɔɔ
Nyeltanakɔ lɔ fa daa. Xɔa xɛ zɛy nyʋbɔ tɩɩ
bɔɔ tɔlati bʋlaa bɔɔti lɛ waarnʋ bɔɔ suko
yi. 

Ɩa tʋndɛkɛnʋ wa? Xɔ kay gandɔ nʋ Adan
lɛ  Ɛva  tɛnnɩ  sɩnxɔ  nʋ  bɔ  ɩsɩ  Edɛn
daansʋkpɛɛxɔ a mixo. 

Dʋkɔtɩ  mɔɔ  lɔ  Nyelye  kay  Kayɛn  a
sʋlagɩyɛ, mɔ aa xɛyɛ mɔ Nyelye ka wa xɔɔ
lɔ xɔ tɩɩti. 

Nyelye kolle Nowe a dʋw 'pɔrɛbɔ nʋ xɔ
haan tantan fɛw lɛɛ  tɛnnɩ  gbowgballaka.
Lɔxɔ  nʋ  Ɩsrayɛlbɔɔ  xɛw  fɛw,  xɔ  bɛnnɩ  xɔ
marrɩ 'pɔrɛbɔ nʋ Nyelye ha Moyizi. 

Xɔɔ Nyeltanakɔ lɔ kpokpo. Xɔa gbankɛ yi.
Bɩa  maa  tʋrarɩ  Nyelye  bɩ  tɔlati
gbɔɔyapɔnʋ  xɔ  kay  wɛ  nyʋn  a
gbɔɔyapɔnʋ yi. Bɛɛ kor bɩ tʋrarɩ Nyelye, xɔ
bɛnnɩ  bɩ  tɩɩ  bʋlaxɔ  nʋ Nyelye  tɛnnɩ.  Bɛɛ
kor bɩ yaarɩ Nyelye bɩ laa tɩɩ bʋlaxɔ nʋ xɔ
karanpɩbɩ wa, xɔay dɛ bɩ gʋʋn kpee. 

Nʋfɩyaxɔ Nyelye sa xɔ ha
Ɩsrayɛlbɔ 

Ɛgzɔd 12.12-14 

12  Xɔɔ dʋmakɔ Miy yi  Ezipihɩnyɛ lɛ
nar  Ezipsebo  bisanbɔ  fɛw  lɛ  bɔ-pɩtɩ,
laa dannʋ namɔ a bisanbɔ tɩ.  Mɩy si
Ezipsebo nyelo hɩn a kparɩyay, a mɩɩ
lɔ  xɛ  Tɔsɛ.  13   Sɩnxɔ  nʋ  mɩ  narɔ
Ezipihɩnxɔ,  mɩɩ  nɩ  tɔbɔ  a  ɩ  'pʋlakɔ  ɩɩ
nʋnɔrɩ xoo beetikena lɔ xɔy tɩɩtɩ lɛ mɩy
kil-isi lɛ gʋnɩɩwɔ ay dan-ɩ wa.  14 Xɔɔ
gɩraxɔrɩ, ɩnʋ tʋndɛkɛnʋ dɩwrɩ dɩwrɩ fɛw
lɛ ii hoopodimibo kunapɔ fɛw lɛ nʋ xɛ
xɔa fɛtɩ kpo kpo lɛ nʋ pʋnkɛ mɩɩ nʋ xɛ
Tɔsɛ.

Nyelye sa xɔa nʋfɩyaa xɔ la: xɔnaa nɩ tɔbɔ
Ɩsrayɛlbɔ yɔwrɩ, xɔay dɛ lɛ pʋtasɛɛ yee bɔɔ
yɔxɔ lɛ kʋ bisaanhʋn wa. 

Ɩsrayɛlbɔ xaan lɛ bɔɔ tennikanga 
Xɔɔxɛ  xɔxɔ  a  kpoo  damɔ  baakʋ  ɩ
hɩngbumeeri,  zɩɩ  lɔ  xɔy  ɩsɩ-ɩrɩ?  Ɩy  za:
bisaan lɔ pɩɩrɔ baba, bɩ nʋnʋ wɛ bɩpɔ, xɔxɔ
aa xɛ gʋʋn wa ya? Kpey, mɩ giloza ɩay zaa
mʋ yi. Ɩsrayɛlbɔɔ, bɔa sɛɛr mʋ dʋkɔtɩ yi. Bɔ
xaan bɔ kan tɔsɛ a tennike. 
Ɛgzɔd 12.28 

28  A Ɩsrayɛlbɔ yaa bɔ xɛ lɔxɔ nʋ Tɔsɛ
sɛɛrnʋ Moyizi lɛ Arɔn cɔ.

Lɛ bɔɔ za wɛ Ɩsrayɛlsɛ lɔ ɩsɩ ti a la: mɩa kʋw
mɩ annɔ nʋ kanbɛy hɩn a tanɩ yi. Mɩ nʋnʋ
wɛɛ nʋ xɛw sʋʋn-sʋʋn. A gow xɔɔ hʋʋn a
kʋ. Ɛɛ ta gbɔɔyarɩ bɛkɛ lɔy dan? Ɩ gbɔɔza
Nyelye nyʋw annanyɛnsɛ a tɔbɔ ya? 

Xɔ kay lɛ wɛɛ lɔ za: Deen lo mɔ mɩ kʋw
annakpese.  Mɩa  kʋwɛɛ  yi.  Mɩ  gɔnʋkɔ
gendee nʋnanaaxɔ. Mɔ Nyelyey nɩ annaa,

xɔay zɛy pʋtasɛɛ kʋ mɩ bii yi. Bɛkɛ lɔy dan?
Ɩ  gbɔɔza  Nyelye  zɛy  xɔɔ  wʋraxɔ  a
bisaanhʋn ya? Kpey!  

Anaa  bɛnnɩ  a  pɩɩ,  lɛ  ba  tɔbɔ  bolli.  Bɔa
bɛnnɩ  bɔ  paanɩ  mɔ  killi  a  fɔɔrɛkɛ  lɔ  xɛ
pɩɩrɛkɛ  wa.  Xɔa  fɛw  bɛnnɩ  xɔ  xɛ  mɔɔnʋ
Nyelye kolleke Moyizi. 

Ɩsrayɛlbɔɔ bɛnnɩ bɔ sa bɔɔ xaan Nyelyeri,
xɔɔ nʋ kollebo xɔ la: xɔ yi xɛ xɔa nɩ tɔbɔbɔ
bɔɔ  nʋnɔrɩ  wa,  bɔɔ  bisaanbɔɔ  lɛ  bɔɔ
gɩfuso bɩpɔ nʋ bɔ kun pʋra kungo hɩny
pɩtɩ fɛw. 

Ezipisebo bisaanbɔ pɩtɩ fɛw 
Ɛgzɔd 12.29-30 

29  A mɔɔnʋ sɩxaanaka dan Tɔsɛ yi a
nar bisanbɔ nʋ ɩsɩ Ezipihɩnxɔ a bɔ pɩtɩ
fɛw. Halɛ Farɔn nʋ xɛ wʋsɛ, ba bisan
pɩɩ  lɛ  kasosebo  a  bisanbɔ  pɩtɩ  tɩ  lɛ
wʋranamɔ a bisanbɔ fɛw.  30  A Farɔn
ɔrɔ dʋmaka lɛ ba boosebo lɛ Ezipsebo
fɛw. Mɔɔ bɔ nɩ boo bisanbɔ pɩtɩ  fɛw

bɔ nʋ bɔllɛ. Wʋraa tanɩ a bal pɩɩrɛkɛ
wa.  

Ezipisebo bisaanbɔ lɛ bɔɔ gɩfuso bɩpɔ nʋ
bɔ kun pʋra kungo hɩn a fɛw pɩtɩ. Killi a
pɛnfɔɔrɛkɛ xɛ pɩɩrɛkɛ. Lɛɛ bɩ bɛnnɩ bɩ tʋndɛ
lɛ  giloza  killi  a  pɛnfɔɔrɛkɛ  aa  xɛ  pɩɩrɛkɛ
tɔgbɔrnamarɩ kput wa, lɛɛ xɔ xɛ vannɩna
Nyelyenu kpokpo lɛɛ yaa datusixori. 

Tɔsɛ  yaarɩ  Ezipiseboo  gʋnnʋ  mɔ  a  ka.
Nyelye xɛ xɛ lɔxɔ nʋ xɔ ka kpokpo. Xɔa xɛ
pärän päränwo xɛ  kay yi.  Nyelye xɔɔ  la:
xɔnaa  paankɔ  killisebo,  gɩyɛ  aa  fa  lɛ
suwbo yi. 

A  mɔ  Ɩsrayɛlbɔɔ  kan  Tɔsɛ  a  tennike,  bɔ
'pʋla bɔɔ nʋnɔɔ tɔbɔ, bɔɔ bisaan tanɩ aa
pɩɩ yi, halɛ bɔɔ gɩfuso bisaan tanɩ aa pɩɩ yi.

Nyelye xɛ xɛ lɔxɔ nʋ xɔ ka kpokpo. Xɔ la:
xɔnaay  kʋtɩ  Ezipisebo  bisaanbɔɔ  fɛw,  a
gʋnnʋ xɔ xɛ mʋ. Xɔ la: yɔw nʋ xɔ yi danti
tɔbɔ  nʋnabɔrɩ,  xɔay  tanrɩ  xɔa  bii  wa,  a
gʋnnʋ  xɔ  xɛ  mʋ.  Tɔsɛ  lɔ  bɛnnɩ  bɔ

dankɛnarɩ,  xɔgumɔ lɔxɔ nʋ a xɛ sɛɛr  fɛw
xɔɔ lɔ a xɛ xɛ. 

Farɔnhʋn kolle Ɩsrayɛlbɔ a la: bɔ
dar 

Ɛgzɔd 12.31-36 

31  A xɔɔ dʋmakɔ Farɔn bʋllɛ Moyizi
lɛ Arɔn, a kollebo a la: ɩ-ɔrɔ san hɩnxɔ
lɛ zɛybɩ, ɛɛn nʋ xɛ Ɩsrayɛlbɔ, ɩ-yaa lɛ nʋ
pʋnkɛ Tɔsɛɛ mɔɔnʋ ɩ za duu.  32  Ɩ-
yaa  tɩɩ  ɩ  anɔ  lɛ  ɩ  gɩxɛlɛmʋ  fuso  lɛ
yaanʋ, lɛ ɩnʋ fɩny Nyelye le powmiri.
33  A Ezipsebo fɩny Ɩsrayɛlbɔ bɔ la: ɩ-
ɔrɔ lɛ ŋmapɩ san hɩnxɔ. Ɛɛ xɛ ɩa san wa
bɩy pɩtɩ  fɛw.   34  A Ɩsrayɛlbɔ tɩɩ  bɔɔ
paanʋ  luwo  nʋ  baa  satɩ  takpɔrɔ
tonwa.  Bɔ  yaa  bɔ  sayɔ  gowo  bɔ
taalɛkɛyɔ  bo  gendekonu  gandɔ  bɔ
tɩɩyɔ  bɔ  hɩya  boo  giriziwori  lɛ  nʋ
darnʋ.  35  A bo kpeny bɔ xɛ lɔxɔ nʋ
Moyizi  ka,  bɔ  yaa  bɔ  fɩnlɛ  Ezipsebo
gɩxɛlɛmʋ,  dɛɛ  gɩxɛlɛmʋ  lɛ
gɩxɛlɛmʋkɛyɔ  lɛ  gandɔ.   36   A  Tɔsɛ

kpeny  A  tobeke  Ezipsebo  miye  lɛ
Ɩsrayɛlbɔ boo yi bɔ fɩny bɔɔ gɩxɛlɛmʋ
bɔy  hayɔbɔ  fɛw.  Mɔɔ  lɔ  bo  woo
Ezipsebo gɩxɛlɛmʋ.

Xoo  xosu  dʋmakɔ  wiiiw,  Farɔnhʋn  bʋllɛ
Moyizi,  a  kollee  a  la:  a  sankɛ  Ɩsrayɛlbɔ
Ezipihɩnxɔ. 

Farɔnhʋn gbɔɔza duu hɩnaa maa nʋʋlɛnʋ
Nyelye  lɛ  Nyelye  kpʋl  hɩnaarɩ,  lɛɛ  nyʋn
tanɩ aa ti a maa nʋʋlɛnʋ Nyelye lɛ maayɛ
yi. 

Tɔsɛ sankɛ ba nyʋbɔ mɔ a sa ba nʋfɩyaa a
la:  hɩnaay  xɛyɛ.  Lɔbɔ  nʋ  xɛnʋ  nʋʋlɛnʋ
Nyelye,  xɔy  zɛy  nyäänike  woorbori
kɛyakarɩ,  lɛɛ  zɛy  xɔa  zawgiye  lɛ  xɔa
tobewaka  'panyrɩ  lɔbɔ  nʋ  xɛ  sayɛrɩ  bɔɔ
xaan. 

Ɛgzɔd 12.51 

51  xɔɔ xosuxo lo Tɔsɛ sankɛ Ɩsrayɛlbɔ
Ezipihɩnxɔ lɛ ba kwawʋlasɛbɔ fɛw.

Nyelye  kpeny  Ɩsrayɛlbɔ  toon
dudulsɩlwakanʋ. 

Nyelye  sankɛ  Ɩsrayɛlbɔ  dɔɔyakarɩ
Ezipihɩnyɛ, xɔ lɔ kpeny bɔɔ toon lɛ vɩrbɔnʋ
hɩnxɔ nʋ xɔ sa xɔa nʋfɩyaa xɔ la:  xɔy ha
bɔɔ sorwodimi nu xɛ Abraham. 
Ɛgzɔd 13.21-22 

21  A Tɔsɛ ɩsɩ boo toon. Xɔɔxɛ gɩrarɩ a
xɛ kpeny boo toon dudulsʋlwakanʋ lɛ
karanpɩbɔnʋ  bʋlaa.  Xɔɔxɛ  dʋmaka  a
kpeny  boo  toon  dagowsʋlwakanʋ
lɛnʋ  gʋlabɔrɩ.  Xɔlɔmʋ  bɔ  maa  yaalɛ
dʋmaka lɛ gɩrarɩ.  22   Dudulsʋlwakɔ
xɛ  ɩsɩ  nyʋbɔ  hɩmanga  gɩrɔrɩ  fɛw  lɛ
dagowsʋlwakɔ  xɛ  ɩsɩ  bɔɔ  hɩmanga
dʋmɔ fɛw.

Bɔ  san  bɔ  wor  bʋlaxɔ  lɛ  gbulenke
Kananhɩnyɛ,  hɩnxɔ  nʋ  Nyelye  sa  xɔa
nʋfɩyaa xɔ la: xɔnaay ha Abraham, Ɩzakɩ lɛ
Yakɔb.  Xɔɔ  hɩnxɔ  lɔ  Yakɔb  lɛ  Yɔzɛf  a
wɛɛbɔɔ ɩsɩ bɔ law bɔ lɔ yaa Ezipihɩnyɛ lɛ
ɩsɩnʋ fi Yɔzɛf.  

Sɩnxɔ nʋ Ɩsrayɛlbɔɔ ɩnʋ yi lɛ ɩsɩ Ezipihɩnxɔ,
bɔ ɩsɩ nyʋbɔ towsanr lɛ 'pɔrwɔ. Lɛɛ sɩnxɔ

nʋ bɔnʋ san, bɔ xɛw nyʋbɔ milyɔnbɔ nyor
lɛ gbiti. 

Nyelye kpeny bɔɔ toon dudulsɩlwakanʋ lɛ
karanpɩbɔ bakɔ nʋ bɔ bɛnnɩ bɔ dʋw. 

Dudulsɩlwakɔɔ ɩnʋ sabɔ sɩnwrɩ fɛw. Nyelye
korbo,  xɔnʋ  dowbo  kɛyakarɩ.  Lɛ  bɔɔ  za
Nyelye aa kpeny bɔɔ toon wa banɩ-bɔ-lɔ,
xɔ kay pɩtɩ-bɔ-lɔ kpatɩbɔɔrɩ. 

Ɩsrayɛlbɔ  xɛ  Abraham  a  hoopodimibo.
Nyelye sa xɔa nʋfɩyaa xɔ ha Abraham xɔ
la: ba hoopodimiboo bɔɔ tanɩy xɛ hɩnxɔ a
Suwse.  Nyelye  ɩnʋ  bɛr  Ɩsrayɛlbɔɔ  lɛ
ŋmɔpɩyɛ aa xɛ maa danbɔ wa, lɛ xɔɔlɔmʋ
Suwsegballaa maa yi hɩnxɔ. 

Dʋkɔtɩ Tɔsɛ ɩnʋ bɛr Ɩsrayɛlbɔɔ kinkin, mɔ
anʋ sa ba Sɛɛra bɔɔ taarɩ  lɛ  bɔ karanpɩɩ
nyʋbɔ hɩnxɔ fɛw xɔɔ lɔ  xɔ tɩɩti.  Nyelye a
Sɛɛra  nʋ  bɩ  dow  xɔa  sɛbɛ  a  mixo  lɛ  yi
damɔ  nʋ  baakʋ,  Ɩsrayɛlbɔ  lɔ  a  ha  xɔɔ
Sɛɛraa lɛ xɔɔlɔmʋ ɛɛn dʋkɔtɩ ɩ maa kan xɔɔ
gʋnhʋn, nʋ xɛ Nyelye a gʋn, lɛ maa giye
lɛ dɛyɛ. 

Ɩsrayɛlbɔ in nafʋlɔkɔ a naa 
Ɛgzɔd 14.1-3 

1  A Tɔsɛ kolle Moyizi a la: 2 yaa kolle
Ɩsrayɛlbɔ  lɛ  i-gbulenke  lɛ  yaa  ɩsɩ
Migidɔlɩhɩnyɛ lɛ  ɔkɔ a sʋndɛkɔ,  bakɔ
nʋ bɔ xɛ bʋllɛ Pɩyaxɩrɔtɩ, xɔa toon. Xɔɔ
bakɔ  lɔ  tʋranʋ  Balsɛfɔnhɩnxɔ  nʋ  fi
ɔkalgarɩ.   3   Tɔsɛ  vɩr  a  la:  Farɔny
gbɔɔza Ɩsrayɛlbɔ milo fi kpatɩbɔrɩ warɔ
lɛ baa gi taa lɛ san wa.

Nyelye kpeny Ɩsrayɛlbɔ toon, xɔ darbɔnʋ
nafʋlɔkɔ  a  bokonu,  bɔ  yaa  bɔ  in  fa
nafʋlɔkɔ a naxɔ. Nyelye yaanʋ Ɩsrayɛlbɔɔ
xɔn  fa,  lɛ  maa  karanpɩbɔ,  bɔɔ  nʋ  xɛ
Ɩsrayɛlbɔɔ  lɛ  Ezipiseboo,  mɔ  xɔɔ  lɔ  xɛ
Nyelxo  nu  xɛ  panantɔsɛɛ,  Nyelxo  nu  tɔ
xɔati,  lɛ  Nyelxo nu kanbɛy xɔ  'lɩnkɛ gɩyɛ
gɩyɛ fɛw. 

Ankɔ lɔ kolle Tɔsɛ lɔxɔ nʋ Farɔn ɩnʋ gbɔɔ
lɛ xɛ? Sɩnxɔ nʋ ɩ nyaasɩsɛbɔ xɛnʋ waar-ɩ lɛ
xɛ ɩ ŋmanysɛ, bɔ xɛ karanpɩ-ɩ bɔɔ fɩllɩ nʋ

bɔ tɩɩ ya? A zɩɩ ɩ xɛ xɛ lɛɛ maa gi lɔxɔ nʋ bɔ
koro xɛ? 

Nyelye  nyʋw lɛ  sʋn  kɔrsɩsɛbɔ  lɛ  bɔ  yaa
marasɩ lɛ kɔrsɩ gʋʋn nʋ nyʋbɔ gbɔɔ lɛ xɛ lɛ
law lɛ Nyelye lo gi xɔɔ gʋnhʋn ya? Kpey,
Tɔsɛ ɩsɩnʋ Ɩsrayɛlbɔ nafʋlɔkɔ a kalxɔrɩ, lɛɛ
xɔ ɩsɩ Ezipihɩnyɛ xɔɔ sɩtanakɔrɩ dʋkɔtɩ. Tɔsɛ
kpeny a gi lɔxɔ nʋ Farɔnhʋn ɩnʋ kor hɩnaa
xɛ. 

Farɔnhʋn vɩr a kor hɩnaa goro
Ɩsrayɛlbɔɔ kɩlaa 

Satan lɔ kpeny Farɔn a toon. Aa nʋ kor
dɩkɛ hɩnaa dʋsɩ Ɩsrayɛlbɔɔ bɔ dar yi, a ɩsɩ ti
anʋ nʋʋlɛnʋ Nyelye. A la: bɔnaa nɩnnɩbɔ
lɛ gorobo. 

Ɛgzɔd 14.4-9 

4  A Tɔsɛ la: mɩy kanbɛykɛ ba miye lɛ
a-vɩr nɩnɩ-ɩ.  Farɔn lɛ ba kwawʋlasɛbɔ
lɔ  xɔy  tɩɩtɩ  lɛ  bɔ pʋnkɛmɩ.  Ezipseboy
giza mɩɩ lɔ xɛ Tɔsɛ.  A Ɩsrayɛlbɔ yaa bɔ
xɛ  lɔxɔ  nʋ  Tɔsɛ  ka.  5   A  mɔɔnʋ bo
kolle Ezipiwʋsɛ bɔ la: Ɩsrayɛlbɔ san bɔ

darɔ a ba miye bure lɛ  ba boosebo
fɛw,  bɔ  la:  bɛkɛ  lɔ  xɛ  a  bɩ  lɔ  zɛy
Ɩsrayɛlbɔ  a  bɔ  darɔ.  Bɩay  woo
boosebo danwa.  6  A bɔlɔ Farɔn xar
ba wʋlagɩxɛlɛmʋ a sa ba zawmʋtʋka.
7   A  pɩr  zawmʋtʋkakɛyɔ  bomi  sanr
(600) a yaanʋ. A wɛ kwawʋlasɛbɔ vɩr
bɔ tɩɩ bɔɔ zawmʋtʋkabɔ bɔ dʋwɛɛnʋ.
8  A Tɔsɛ vɩr a kanbɛykɛ Farɔn, nʋ xɛ
wʋsɛ,  ba  miye,  aa  ɔrɔ  anʋ  nɩnɩ
Ɩsrayɛlbɔ.  A Ɩsrayɛlbɔ sannʋ xaan. 9  A
Ezipsebo ɩnʋ nɩnɩbɔ. Bɔ nʋnʋ Farɔn a
zagabɔ  lɛ  ba  zawmʋtʋkabɔ  lɛ  ba
kwawʋlasɛbɔ  fɛw.  Bɔ  yaa  bɔ  danbɔ
ɔkalgarɩ,  bakɔ  nʋ  Ɩsrayɛlbɔ  ɩsɩ
Pɩyaxɩrɔtɩhɩnxɔ  nʋ  tʋranʋ
Balzɛfɔnhɩnyɛ.  

Hɔbwɔ goro Ɩsrayɛlbɔɔ, a bɔ ha
Moyizi ŋmɔpɩyɛ

Ɛɛ  ta  gbɔɔyarɩ,  zɩɩ  lɔ  xɔ  ɩsɩrɩ  Ɩsrayɛlbɔɔ
sɩnxɔ nʋ bɔ nɩ Ezipiseboo ɩnʋ dʋwbɔ? Bɔ

sa bɔɔ xaan Nyelyeri ya? Bɔ fɩɩn Nyelye xɔ
suwbo ya? 
Ɛgzɔd 14.10-12 

10  A Farɔn tʋrabɔrɩ. Mɔɔnʋ Ɩsrayɛlbɔ
la: bɔnaa vɩr dow bɔ nɩ Ezipsebo inu
yibori. A hɔbwɔ gorobo a bɔnʋ bɔllɛ
lɛnʋ bʋlɛnʋ Tɔsɛ.   11  Bɔ vɩr bo bib
Moyizi  bɔ  la:  gʋratɛwɔ  lɔ  lunbiri
Ezipihɩnxɔ ya?  A bɛlɔ xɛ wʋ lɔ yibinu
baakʋ lɛ bɩ pɩtɩ kpatɩbɔrɩ mɔ?  Bɛlɔ xɛ
wʋ lɔ sankɛbɩ Ezipihɩnxɔ?   12  Bɔ vɩr
bɔ la:  bi kpeny bi kolleku duu bɩ la:
wʋ-zɛybɩ bɩ-xɛ Ezipsebo boosebo, la
zɩɩ?  Bɛɛ xɛ Ezipsebo boosebo xɔ tɩɩtɔ
mɔ bɩy pɩtɩ kpatɩbɔrɩ warɔ.  

Halɛ  lɛ  xɔɔ  boonagballɔ  nʋ  Tɔsɛ  xɛ
Ezipihɩnxɔ dɩkɛ, bɔa sa bɔɔ xaan Nyelyeri
tonyi. 

291



Moyizi sa ba xaan Nyelyeri, a
kolle Ɩsrayɛlbɔɔ a la: bɔ xaanrɩ

Nyelye 
Ɛgzɔd 14.13-14 

13  Lɛɛ Moyizi vɩr a kollebo a la: ɩa xɛ
zɛy  hɔbwɔ  goro-i  wa,  i-inde  gʋn  lɛ
dow  mɔɔnʋ  Tɔsɛy  suw-i.  Xoo
Ezipsebo nu ɩ nɩw daa ɩay vɩr nɩbɔ tɩ
danwa.   14   Ɩ-ɩsɩsɩ  gʋn  lɛ  Tɔsɛy
wʋlabɔnʋ i kooti.

Ɩ kpee gbɛrɩ lɛ Ɩsrayɛlbɔɔ ya? Ɩ koro xaanrɩ
Nyelye a Sɛɛra, lɛ sa ɩ xaan Nyelyeri xɔaba
kput ya? Laa Satan, xɔ kay tonreŋmɔpʋ xɔ
kay  wɛ  nyʋbɔ  ti  bɔa  koro  ɩ  sa  ɩ  xaan
Nyelyeri wa ya? 

Ɩsrayɛlbɔɔ  xɛ  killi,  mɔ  bɔa  sa  bɔɔ  xaan
Nyelyeri wa, lɛɛ xɔa nyaargixo lo xɔ tɩɩti, xɔ
pɩr lɛ suwbo. Nafʋlɔkɔɔ ɩsɩ bɔɔ hɩmanga,
gbɔwwɔ kallɔɔrɩ xɔ lɔ zɛy bɔɔ nyaasɩsɛbɔɔ
bɔɔ ɩsɩ bɔɔ koorikeri. 

NYELYE XƆABA XƆƆ LƆ ƖSƖNƲ MAA LƐ
SUWBO. 

Mɔ  Nyelye  nɩnnɩ  Adan  lɛ  Ɛva  Edɛn
daansʋkpɛɛxɔ a mixo xɔ dʋ kpayɔ, wɛ gɩyɛ
aa  ɩsɩ  ti  nʋ  maa  dankɛbɔrɩ  lɛ  bɔ  vɩr
gbulenke  daansʋkpɛɛxɔ  a  mixo  yi,  bɔa
ɩsɩnʋ maa lɛ xɛ wɛ gɩyɛ nʋ maa nanpɩkɛbɔ
Nyelye a hɩmanga yi. Nyelye xɔaba xɔɔ lɔ
maa karanpɩbɔ bʋlaxɔ nʋ bɔ maa tɩɩ lɛɛ vɩr
nanpɩ xɔa hɩmanga. 

Nyelye lo karanpɩ Abɛl bʋlaxɔ nʋ a tɩɩw.
Nyelye  xɔaba  xɔɔ  lɔ  ɩsɩnʋ  maa  lɛ  suw
Nowe lɛ ba nyʋbɔ xɔɔ ɔgballakɔɔrɩ. Sɩnxɔ
nʋ Ɩzakɩ ta sʋwa gendee a dɛɛkɛ sʋlanaa,
a lɔ ɩsɩnʋ kperee ba nunwo, Nyelye xɔaba
xɔɔ lɔ maa xɔ suwee. Ɩsrayɛlbɔɔ aa ɩsɩnʋ
maa  lɛ  suw  bɔɔ  bisaanbɔɔ  pɩɩrɛkɔrɩ  yi.
Nyelxo  lo  vɩr  xɔ  habɔ  xɔɔ  gɩxɔ  nʋ
dankɔbɔrɩ tɩ.

Dʋkɔtɩ,  Ɩsrayɛlbɔɔ  aa  ɩsɩnʋ  maa  lɛ  leynu
Ezipiseboo  wa,  xɔɔxɛ  xɔa  xɛ  Nyelye  lo
dankɛbɔrɩ wa ya yi. 

Xɔɔ tanakɔ lɔ xɔ ɩrɩ dʋkɔtɩ. Ɩa maa woo ɩti
gɩxɔ nʋ dankɔ-ɩrɩ lɛ ɩ sey Nyelye a hʋnwɔ

yi. Lɔxɔ nʋ ɩ xɛw aa maa dankɛ-ɩrɩ lɛ ɩ tɛnnɩ
ɩ gʋnbɔ ɛɛ lɛ Nyelye yi. Nyelye xɔaba xɔɔ
lɔ maa suw-i nyäänitusixori. Ɩ dʋ tennike
lɛ  kannɩkɛ  kɛyakarɩ  lɛ  maa  gi  bʋlaxɔ  nʋ
Nyelye xɛ tɩɩ lɛ suwnu killisebo. 

Nyelye vannɩ nafʋlɔkɔɔ 
Ɛgzɔd 14.15-16 

15  A Tɔsɛ vɩr a bib Moyizi a la: bɛkɛ lɔ
xɛ wʋ lɔ bʋlɔmɩ?  Yaa kolle Ɩsrayɛlbɔ lɛ
bɔ-yaa  toon.   16   Lɛɛ  lamɛn,  tɩɩ  la
'pulepi  lɛ  lal  ɔkɔrɩ  lɛ  xɔ-vanɩ  nyor  lɛ
Ɩsrayɛlbɔ yee ɔkɔ a sʋndɛkɔɔ lɛ yaalɛ
burxɔnywakɔrɩ lɛ 'lɛɛ. 

Nyelye lo sankɛ nafʋlɔkɔ. Mɔxɔmʋ Nyelye
gbulye xɔ nʋnʋ xɔa nunwo. Xɔa gownaa,
burtɩtɛɛxɔ  fɛw ɩsɩ  xɔ  kanr  ɔkɔ.  Ɩ  tʋndɛnʋ
mɔɔnʋ Nyelye taalɛkɛ ɔwɔɔ a lɔ zɛy 

burxɔnywaka  san.  Tɔsɛ  nʋ  danyan  ɔwɔɔ
xɔa  gownaarɩ,  xɔɔ  Tɔsɛ  tanaa  lɔ,  aa
gbankɛ yi. Xɔ ha bʋlaa mɔ nafʋlɔkɔɔ maa
zʋ  dar  lɛɛ  zɛy  xɔa  nyʋbɔ  yallɛ
burxɔnywakarɩ lɛ 'lɛɛ xɔa wɛ ketikeenxori.

294



Nyelye  maa  xɔ  xɛ  xɔxɔ,  mɔ  xɔ  gbul
nafʋlɔkɔɔ fɛw xɔ nʋnʋ xɔa nunwo xɔɔ lɔ xɔ
tɩɩti. 

Xɔa nɩ Nyelye mɔ xɔ vannʋ nafʋlɔkɔɔ lɛɛ
zɛy Ɩsrayɛlbɔɔ maa 'lɛɛ lɛ yaa wɛ keenxori
yi. Tɔsɛ xɛ panantɔsɛ. Wɛ gɩyɛ aa ti xɔ xɛ
nɩɩ gbʋna wa. 

Ɛgzɔd 14.17, 18, 21 

17   Mɩmɛn,  mɩy  kanbɛykɛ  Ezipsebo
miye lɛ bɔ-dʋw i korike. A Farɔn lɛ ba
kwawʋlasɛbɔ lɛ ba zawmʋtʋkabɔ lɛ ba
zawwʋlasɛbɔ,  bɔɔ  lɔ  xɔy  tɩɩtɩ  lɛ  bɔ-
pʋnkɛmɩ.  18  Xɔɔ bakɔ lɔ xɔy tɩɩtɩ lɛ
Ezipseboy giloza mɩɩ lɔ xɛ Tɔsɛ. Bɔy nɩ
gʋʋn  nʋ  dan  Farɔn  lɛ  ba
zawmʋtʋkabɔ  lɛ  ba  zawwʋlasɛbɔ  lɛ
bɔy pʋnkɛmɩ. 21  A Moyizi dɛ a lal ba
nunwo ɔkɔrɩ. A Tɔsɛ sʋn gewgbalaka.
Xoo  geko  gu  gɩrahabboko  xo  yi  xɔ
hawrɩ  ɔkɔɔ  dʋmakɔ  fɛw  xɔ  vanɩkɛ
nyor. A ɔkɔ a sundɛkɔ xɔny, xɔ yaa xɔ
'lɛɛnʋ.  

Tɔsɛ  kpeny  a  giloza  Ezipisebooy  dʋw
Ɩsrayɛlbɔɔ nafʋlɔkɔ a mixo. Gʋnnʋ gʋnnʋ,
Tɔsɛ  kpeny a  tɛnnɩ  mɔ a  tunko Farɔn a
sʋjanbɔ. 

Nyelye lo kpeny Ɩsrayɛlbɔ toon
a bɔ 'lɛɛ nafʋlɔkɔɔ 

Ɛgzɔd 14.19-22

19   A  Nyelye  a  sʋnsɛ  nʋ  xɛ  kpeny
Ɩsrayɛlbɔ  toon a vɩr  a  yaa  a ɩsɩ  boo
korikeri. A dudulsʋlwakɔ nʋ xɛ ɩsɩ boo
toon xɔ vɩr xɔ yaa xɔ ɩsɩ boo korikeri.
20   Xɔ  vanɩ  Ezipsebo  lɛ  Ɩsrayɛlbɔ,  a
Ezipsebo  boko  wurinbike  lo  fi,  lɛɛ
Ɩsrayɛlbɔ  boko,  dʋmaka  lɔ  lɛɛ  xɔ  lɔ
gʋlabɔrɩ.  Xɔlɔmʋ baa maa tʋrarɩ  bɔɔ
wɔw xɔɔ dʋmakɔ wa. 21  A Moyizi dɛ
a  lal  ba  nunwo  ɔkɔrɩ.  A  Tɔsɛ  sʋn
gewgbalaka.  Xoo  geko  gu
gɩrahabboko  xo  yi  xɔ  hawrɩ  ɔkɔɔ
dʋmakɔ fɛw xɔ vanɩkɛ nyor.  A ɔkɔ a
sundɛkɔ xɔny, xɔ yaa xɔ 'lɛɛnʋ.  22  A
Ɩsrayɛlbɔ tɩɩ  xɔɔ bʋlxɔnywakɔ bo yee

ɔkɔ  a  sʋndɛkɔ  bɔ  'lɛɛ.  A  ɔkɔ  xʋlɩ
bowori fɛw.

Tɔsɛ aa paanɩ ba nyʋbɔ yi. A sa ba nʋfɩyaa
mɔ  ay  sankɛbɔ  Ezipihɩnyɛ
tɔgbɔrkanbɛywɔnʋ  lɛ  yaanʋ  hɩnxɔ  nʋ  a
kpeny  a  sa  ba  nʋfɩyaa  a  la:  hɩnaay  ha
Abraham. Nyelye kpeny Ɩsrayɛlbɔ toon, bɔ
tɩɩ  bʋlaxɔ  nʋ  xɔ  tɛnnɩ  xɔ  sawbɔ,  bɔ  'lɛɛ
nafʋlɔkɔɔ.

Tɔsɛ  tɩɩ  dudulsɩlwakɔ nʋ kpeny Ɩsrayɛlbɔ
toonxo  a  sa  Ɩsrayɛlbɔɔ  lɛ  Ezipisebo  bɔɔ
sʋndɛkɔ. Ɩsrayɛlbɔ koorikeri,  duduluu ɩnʋ
sɩl mʋ gɩraa. A gʋlarɩ Ɩsrayɛlbɔɔ lɛ bɔ maa
nɩ  bakɔ  nʋ  bɔ  siw  bɔɔ  naw  lɛnʋ  sa.
Ezipisebo  toon,  duduluu  ɩsɩ  tʋʋʋn.
Wurinbike a doro lo ɩsɩ bɔɔ ta hɩmanga. A
lɛɛ  Ezipiseboo  kay  bɔ  ɩsɩ  ti  lɛ  bɔ  nɩnnɩ
Ɩsrayɛlbɔɔ dɩkɛ, xɔgumɔ Tɔsɛ kpeny a pɩr a
tɛnnɩ bɔɔ tunkebʋlaa. 

Ɛgzɔd 14.23-25 

23   A  Ezipsebo  yaa  bɔ  tɩɩ  Farɔn  a
zagabɔ  lɛ  ba  zawmʋtʋkabɔ  lɛ  ba

zawɩlasɛbɔ,  bɔ  nɩnɩnʋ  Ɩsrayɛlbɔ  bɔ
dʋwbɔ ɔkɔɔ a sʋndɛkɔɔ.  24  A xo yi
xɔ  dan  seyxero  sɩnyɛ  Tɔsɛɛ  nʋ  ɩsɩ
dagowsʋlwakɔ lɛ dudulsʋlakɔ a mixo,
a  vɩr  a  dow  Ezipikwawʋlasɛbɔ.  A
sabɔrɩ  xexenyaka.   25   A  pʋta  bɔɔ
zawmʋtʋkabɔ hɩn a naw a hɩn a maa
hɩn yaw wa. A Ezipsebo la:  bi-sey lɛ
vɩr lɛ leynu Ɩsrayɛlbɔ. Tɔsɛ wʋlawɔbɩnʋ
boo kooti. 

Nyelye poo Ezipisebo sʋjanbɔɔ
nafʋlɔkɔɔ a mixo 

Ɛgzɔd 14.26-29

26  A Tɔsɛ vɩr a kolle Moyizi a la:, lal la
nunwo  ɔkɔrɩ  lɛ  xɔ-vɩr  taalɛkɛ  lɛ  dɩ
Ezipsebo  zawmʋtʋkabɔ  lɛ  bɔɔ
zawɩlasɛbɔ. 27  A Moyizi lal ba nunxo
ɔkɔrɩ  gɩrahab  sɩnxɔrɩ.  A  ɔkɔ  vɩr  xɔ
taalɛkɛ mɔɔnʋ xɔ ɩsɩ duu. A Ezipsebo
ɩsɩ  mi  ɔkɔ  a  sʋndɛkɔɔ.  Mɔɔ  lɔ  Tɔsɛ
maabɔ.   28   A  ɔkɔ  vɩr  xɔ  bɛndɛ
zawmʋtʋkabɔ lɛ zawɩlasɛbɔ lɛ Farɔn a

kwawʋlasɛbɔ  nʋ  yee  ɔkɔ  a  sʋndɛkɔ
fɛw.  Nyʋn  tanɩ  a  san  wa.   29   Lɛɛ
Ɩsrayɛlbɔ  kpeny  bɔ  yaalɛ  ɔkɔ  a
sʋndɛkɔɔ burxɔnywakarɩ. Ɔkɔ xʋlɩ boo
bowori fɛw.  

Nyʋn tanɩ aa ti a maa nʋʋlɛnʋ Nyelye lɛ
maayɛ yi. Lɔbɔ nʋ xɛ nʋʋlɛkɛnʋ fɛw, xɔ xɛ
paankɛbɔ, lɛɛ lɔbɔ nʋ xɛ xaanrɩ xɔa Sɛɛra lɛ
tɩɩ  bʋlaxɔ  nʋ  xɔ  tɛnnɩ  lɛ  zʋ  tʋrakɛrɩ,  xɔ
xɛbɔɔnʋ Suwse nu xɛ gi bɔ nyaaraka. 
Ɛgzɔd 14.30 

30  Mɔɔ lɔ Tɔsɛ suw Ɩsrayɛlbɔ xosuxo
Ezipsebori.  A  Ɩsrayɛlbɔ  nɩ  Ezipsebo
nyʋpɩɩrabɔ ɔkalxɔrɩ. 

Tɔsɛ bɛr Ɩsrayɛlbɔɔ fɛw. Ɔkɔ aa dɩ bɔɔ tanɩ
yi. Ezipiseboo aa woo bɔɔ tanɩ bɔ gow yi.
Tɔsɛ  suwbo  mɔ  a  korbo  lo  xɔ  tɩɩti,  lɛ
dʋkɔtɩ  mɔ  a  sa  ba  nʋfɩyaa  a  la:  hɩnaay
suwbo xɔɔ lɔ xɔ tɩɩti. 

Ɛgzɔd 14.31

31  A mɔɔnʋ Ɩsrayɛlbɔ nɩ gʋgballɔ nʋ
Tɔsɛ xɛ Ezipsebori bɔ hɔb Tɔsɛ. Bɔ vɩr
bɔ xaanhʋnrɩ lɛ ba boose Moyizi.

Mɔ Ɩsrayɛlbɔɔ nɩ xɔɔ boonagballa nʋ Tɔsɛ
xɛ, bɔ xaanhʋnrɩ. 

Wɛ nyʋbɔ ti bɔ xɛ la: sɩnxɔ nʋ bɔnaay nɩ
Tɔsɛ  xɛ  gʋgballɔ  xɔɔ  sɩxɔrɩ  lɔ  bɔnaay
xaanhʋnrɩ. Lɛɛ Nyelye a sa xɔa nʋfɩyaa mɔ
gʋgballɔ lɔ xɔnaay xɛ lɛ karanpɩbɩnʋ lɛ bɩ
lɔ maa xaanyɛrɩ yi. Nyelye habɩ xɔa Sɛɛra,
xɔ la:  bɩ xaanrɩ  xɔa Sɛɛraa,  lɛ sa bɩ xaan
Nyelyeri.  Bɛɛ kay mɔ bɩ  xaanwrɩ  lɔxɔ  nʋ
sɛbɛ Nyelye a Sɛɛrarɩ,  bɩy pɩtɩ Nyelgikay,
mɔ xɔ mɔɔ lɛ woo nyäänitusixo. 

15

'Pɔrɛbɔ 'Pɔrwɔ hɩn a gʋʋn

Ɩsrayɛlbɔɔ ɩnʋ huhuunike 
Tɔsɛ suw Ɩsrayɛlbɔɔ Ezipisebo nunwo, xɔ
vannɩ nafʋlɔkɔ nyor xɔ lɔ zɛy bɔ 'lɛɛ xɔa wɛ
keenxori  tɔgbɔrkanbɛywakanʋ.  Xɔɔ  naan
bɔ  laa  sarɩ  bɔɔ  xaan  Nyelye  yi.  Bɔ
huhuunike, bɔ ɩn Moyizi lɛ Arɔn.

Ɛgzɔd 16.1-3

1  A Ɩsrayɛlbɔ ɔrɔ bɔ dar Elimihɩnyɛ. Bɔ
yaa bɔ dan Sinikpatɩbɔrɩ. Xɔɔ kpatɩ fi
Elimi  le  Sinayi  a  sʋndɛkɛ.  Mɔɔnʋ bɔ
dan fi xɔ xɛ fɩnyɛ tanɩ lɛ gɩrɔ 'pɔrwɔ lɛ
tɔ mɔɔnʋ bɔ san Ezipihɩnyɛ bɔ yaa fi.  

2  A mɔɔnʋ Ɩsrayɛlbɔ ɩsɩ kpatɩbɔrɩ bɔɔ
fɛw ɔrɔ bɔnʋ ɩn Moyizi lɛ Arɔn.  3  Bɔ
yaabɔrɩ bo kollebo bɔ la:  ɛɛ lɔ zɛybɩ
Ezipihɩnxɔ a bɩ pɩtɩ fi Nyelye a nunwo
xɔ tɩɩtɔ. Xoo fi lo bɩ xɛ woo nama lɛ a

kanrtɩ bɩɩ 'pɛlɔ. Bɩ xɛ vɩr xoo paanʋ tɩ.
A  ɩ  lɔ  sankɛbɩ  i  yibinu  bakɔ  nʋ
kpatɩbɔrɩ lɛ kʋmangay kʋtɩbɩ fɛw.

Bɔɔ lɔ sa bɔɔ xaan Nyelyeri mɔ xɔy habɔ
dɩɩlɔ,  xɔ  tɩɩtɔrɩ  mɔ bɔ wʋlaawɔ mɔɔ.  Bɔa
maa  woo  dɩɩlɔɔ  wɛ  boko  kpee  yi.
Moyizihʋn aa ɩsɩnʋ maa lɛ hayɔbɔ dʋkɔtɩ
yi. Bɔ ɩsɩ kpatɩbɔɔrɩ.

Nyelye sa xɔa nʋfɩyaa xɔ la:
xɔnaay habɔ dɩɩlɔ 

Ɛgzɔd 16.11-12 

11  A Tɔsɛ kolle Moyizi A la:  12  Mɩ
kan Ɩsrayɛlbɔ ɩngɛ.  Yaa kollebo lɛ la:
hakumiye xɔ  yi  dan iy  xoo nama,  lɛ
bʋka  kenbereke  iy  xoo  paanʋ  lɛ
kanrti. Xɔlɔmʋ iy giza mɩɩ lɔ xɛ Tɔsɛ ii
Nyelye deny.

Halɛ  Ɩsrayɛlbɔɔ  yoo,  xɔ  kay  Moyizi  yoo,
bɔɔ tanɩ aa ɩsɩ ti lɛ maa woo dɩɩlɔ wa. Lɛɛ
Tɔsɛ, hʋn maayɛ, xɔgumɔ wɛ gɩyɛ aa ti a
hʋn kpʋlɔwɛrɩ wa. 

Bɔa bɛnnɩ bɔ woo wɛ gɩyɛ Tɔsɛnʋ dan yi,
lɛɛ Tɔsɛ ba zawgixo lo xɔ tɩɩti aan sa ba
nʋfɩyaa mɔ ay habɔ dɩɩlɔ. Nyʋn tanɩ aa ti
lɛ bɔ la:  hʋn ba xɛbiiye lo xɔ tɩɩti  a hʋn
bɛnnɩ hʋn woo Nyelye a zawgiye yi. Mɔ bɩ
fɛw nyäänitusixo lo bɩ bɛnnɩnʋ. 

Nyelye habɔ dɩɩlɔ 
Ɛgzɔd 16.13-16, 21

13  A hakumixo yi xɔ dan a sanwɔ yi
hɩn kanr bakɔ nʋ bo ti. A kenbereko
yi  xɔ  dan,  ŋmeke  tʋ  bɔɔ  ɩsɩna  a
kalxɔrɩ.   14  A mɔɔnʋ ŋmeko kɔr wɛ
gɩyɛ ɩn fa xɔ tɩɩnɩ gɩbiye xɔ fɔr burko,
xɔ lɔ fɛlɛ fɛlɛ xɔ vɩr xɔ xɔrɔ xɔrɔ.  15
Mɔɔnʋ Ɩsrayɛlbɔ nɩyɛ baa gi xɔɔ gɩxɔ
wa bonu bibni  bɔwɔw bɔ  la:  bɛkɛ a
gɩyɛ lɔ lɔxɔ mɔ?  A Moyizi kollebo a la:
paanʋ nʋ Tɔsɛ  ha-ɩ  lɛ  i-xoo,  hʋn lɔ.
16  A vɩr a kollebo a la: Tɔsɛ la: ɩ-kara
ɩ nyʋbɔ nʋ fi ɩ wʋrɔrɩ lɛ yaa xar lɔbɔ
nʋ ɩ maa woo dɩ lɛ hɩn pʋ, xɔlɔmʋ ɩ
nyʋbɔ fɛw maa woo gʋn'pɩtɩ hɩmʋ tan

tan.  21   A  kenbero  fɛw  bɔ  yaa  bɔ
xaryɛ bo woo lɔbɔ nʋ bɔ maa dɩ.  A
sɩnxɔ  nʋ  gɩraa  fɩ  gbitixo  nʋ  zɛy  xo
boni. 

Nyelye xɛ dankɛrɩ pananbalsɛbɔ. Lɔbɔ nʋ
aa xɛ gi mɔ bɔ xɛw lɛɛ san bɔɔ gʋnɩɩwɔ a
miye wa, bɔɔ lɔ Nyelye xɛ suw. 

Mɔ Adan lɛ Ɛva xɛ bɔɔ killii Nyelyeri, bɔ lɔ
woo  vannɩna  Nyelyenu,  Nyelye  sa  xɔa
nʋfɩyaa  mɔ  xɔnaay  sʋnnʋ  Suwse  nuy
suwbo.  Bɔ  barsɩ  dɩkɛ  bɔ  tɛnnɩ  bɔɔ
gandayeewo gusuwonu, lɛɛ Nyelye kayyɔ
xɔ lɔ tɛnnɩ wɔw nantɔwnʋ xɔ habɔ. 

Nyelye a zawgixo lo xɔ tɩɩti xɔ lɔ dɛ Abɛl a
gʋʋn lɛ ba sʋlagɩyɛ. 

Nyelye suw Nowe lɛ  nyʋbɔ ɔgballakɔɔrɩ.
Nyelye  bʋllɛ  Abraham  xɔ  kollee  a  kay
punxɛɛwɔ, Xɔ dʋʋrɩ Yɔzɛf xɔ suw Yakɔb a
nyʋbɔ kʋmangarɩ, Xɔ bʋllɛ Moyizi xɔ la: a
sankɛ  Ɩsrayɛlbɔ  Ezipihɩnxɔ,  xɔ  yaa xɔ  var
nafʋlɔkɔ  xɔ  lɔ  zɛy  bɔ  'pɩnnɩ.  Bɔlɔ  xɔ  ha
Ɩsrayɛlbɔ  dɩɩlɔ.  Xɔɔ  bɔbɔɔ,  bɔɔ  tanɩ  aa

bɛnnɩnʋ  lɔxɔ  nʋ  Nyelye  xɛbɔrɩ  mɔɔ  yi.
Nyelye xɛyɛ xɔa nyaargiye lo xɔ tɩɩti. 
Ɛgzɔd 16.35

35   A  Ɩsrayɛlbɔ  xoo  xɔɔ  paanʋ  dɩw
townyor xɔ yaa xɔ dannʋ sɩnxɔ nʋ bo
yee nyʋbɔrɩ. Xɔɔ paanʋ lɔ bɔnʋ xoo xɔ
yaa  xɔ  dan  mɔ  bɔ  dan
Kananhɩnkpeniri.

Nyelye xɛ  marrɩ  lɔxɔ  nʋ xɔ  ka.  Wʋ maa
dankɛnakɛrɩ. Lɔxɔ nʋ xɔ sɛɛr xɔa Sɛɛraarɩ,
xɔ xɛ xɛyɛ. 

Ɩsrayɛlbɔɔ vɩr bɔ huhuunuko tɩ 
Ɩsrayɛlbɔɔ ginu Nyelye mɔ xɔ habɔ dɩɩlɔ.
Lɛɛ bɔa xɛ kay paanɩ Tɔsɛ a panangballakɔ
yi. Bakɔ bakɔ bɔ vɩr bɔ gow tɩ bɔ wʋlaawɔ.
Ɩ kannɩkɛ lɔxɔ nʋ dan bɔlɔ. 

Ɛgzɔd 17.1-4

1   Tɔsɛ  kolle  Ɩsrayɛlbɔ  a  la:  bɔ-ɔrɔ
Sinikpatɩbɔrɩ lɛ yaa. A bɔ ɔrɔ bɔnʋ yaa
gbɛr  gbɛr  bɔ  yaa  bɔ  dan
Ɛrɛfɩdɩmɩhɩnyɛ. A ɔkɔ a fi xɔɔ bakɔɔ lɛ

nyʋbɔ-nin  wa.  2  Xɔlɔxɛ  bɔ  ɔrɔ  bɔnʋ
'pɛ wʋlaykɛ Moyizinu. Bɔ la: habɩ ɔkɔ
bi-nin!   A  Moyizi  la:  bɛkɛ  lɔ  xɛ  ɩ  lɔ
'pɛwmɩnʋ wʋlaykɛ mɔ?  Bɛ lɔ xɛ ɩ  lɔ
kɔrsʋ Tɔsɛ? 3  A xɔɔ bakɔɔ lɔ nyʋbɔ
ɩsɩnʋ  ɔninkʋmanga.  Bɔnʋ  ɩn  Moyizi
dɩkɛ  bɔ  la:  bɛkɛ  lɔ  xɛ  wʋ lɔ  sankɛbɩ
Ezipihɩnxɔ  lɛ  ɔninkʋmangay kʋtɩbɩ  lɛ
bɩɩ bɩpɔ lɛ bɩɩ  gɩxɛlɛmʋ fuso?   4  A
Moyizi fɩny Tɔsɛ a la: bɛkɛ lɔ mɩ maa
xɛ  lɛ  ha xɔɔ  nyʋbɔɔ?  Baakʋ lɛ  gbɛrɩ
bɔy fanrtɩmɩnʋ neero lɛ kʋmɩ. 

Bɛkɛ lɔ xɔ tɩɩti bɔ laa maa woo ɔkɔ bɔɔti
wa?  Xɔgumɔ  kpatɩbɔrɩ  lɔ  bɔ  ɩsɩ.  Ɔkɔ  aa
kpatɩbɔ a wɛ baka yi. A ɔbalɛ, bɔ maa pɩtɩ. 

Nyʋn tanɩ ti hʋn lɔ maa dankɛbɔrɩ. Ankɔ
lɔ xɔɔ nyʋnhʋn? Gʋnnʋ, Tɔsɛ lɔ. 

Ɩ  gbɔɔza  Nyelye  nʋnʋ maa  lɛ  habɔ  ɔkɔ
kpatɩbɔɔrɩ ya? Ankɔ baka lɔ Nyelye maa
woo ɔkɔ xɔɔ bäänixɔnywaarɩ mɔɔ? 

A ɩ gbɔɔza Nyelye yi xɔ dankɛbɔrɩ laa, xɔy
zɛybɔ a bɔ pɩtɩ? 

Nyelye kolle Moyizi lɔxɔ nʋ a bɛnnɩ a xɛ. 

Nyelye a zɛy Ɩsrayɛlbɔɔ a bɔ pɩtɩ ɔnikʋmaa
wa.  Bɛkɛ  lɔ  xɔ  tɩɩti  Nyelye  laa  zɛy
ɔnikʋmaa kʋtɩ Ɩsrayɛlbɔɔ kpatɩbɔɔrɩ wa? 

Xɔ  bɛnnɩ  Nyelye  habɔ  ɔkɔ  ya?  Kpey,
Nyelye habɔ ɔkɔ, mɔ xɔ xɛ kori lɛ nyaargi
Nyelxo nu xɛ dankɛ lɔ xɔ tɩɩti. 

Ɛgzɔd 17.5-6a 

5  A Tɔsɛ kolle Moyizi a la: yaa kpeny
Ɩsrayɛlbɔ toon lɛ tɩɩ bɔɔ wɛ fɩlɩwapɔ lɛ
tɩɩnʋ la 'pulepi nu wʋ narnʋ gboreko
Ezipihɩnxɔ  lɛ  yaanʋ.  6   Gʋnnʋ  mɩy
ɩsɩkʋnʋ  bakɔ  nʋ  'wenri  ti
Hɔrɛbɩgbɔkɔrɩ. Wʋy nar xoo 'wenrii lɛ
ɔkɔy san lɛ wʋy ha nyʋbɔ xɔɔ ɔkɔɔ lɛ
bo-nin. 

Nyelye kolle Moyizi xɔ la:  a nar 'wenree
ba 'pulepinu.  Nyelye  sa  xɔa  nʋfɩyaa  mɔ
xɔy zɛy ɔkɔ gu 'wenre a mixo lɛ san. 

Moyizi  bɛnnɩ  a  xɛ  lɔxɔ  Nyelye  la:  a  xɛ.
Sɩnwrɩ  fɛw nʋ bɔ xɛ  ɩsɩ  gʋnɩɩwɔ a  miye,

Nyelye xɛ karanpɩbɔ kɩlɩlɩ lɔxɔ nʋ bɔ bɛnnɩ
bɔ xɛ. 

Nyelye aa zɛyɔbɩ bɩ waar dankɛgɩyɛ bɩti lɛ
maa sannʋ killi  a foko, Satan a maarɩ lɛ
nyäänitusixo wa. Nyelye xɛ lɔbɔ nʋ aa xɛ
xaanrɩ bɔɔ hɩtɔ danwa bɔ lɔ xaanrɩ Nyelye
bɔɔ  Suwse.  Xɔ  tɛnnɩ  bʋlaxɔ  lɛ  killisebo
maa woo suko. 

Nyelye habɔ ɔkɔ
Ɛgzɔd 17.6b 

6  A  Moyizi  yaa  a  xɛyɛ  Ɩsrayɛlbɔ
fɩlɩwapɔ hinburi. 

Moyizi  kan  Tɔsɛ  a  tennike  a  yaa  a  nar
'wenree. Xɔɔ dereenu ɔkɔ faanr 'wenreeri
xɔnʋ  san.  Xɔ  dan  Ɩsrayɛlbɔ  kpakpakpa,
bɔɔn lɛ bɔɔ namɔ. Nyelxo nu xɛ panantɔsɛ
xɔaba  tenten  xɔɔ  lɔ  maa  sankɛ  ɔkɔ
'wenreri kpatɩbɔrɩ. 

Ɩsrayɛlbɔɔ  aa  bɛnnɩ  bɔ  woo  wɛ  gɩyɛ
Nyelyenu tɩ dan yi. A lɛɛ bɔ lɔ woo dɩɩlɔ lɛ
ɔkɔ. Bɔa boo boow bɔ lɔ woo xɔɔ hɛɛn yi.

Nyelye aa za bɔ hahɩnaa wɛ gɩyɛ mɔ bɔ
woo xɔɔ hɛɛn lɔ xɔ tɩɩti yi. Xɔ habɔ dɩɩlɔ lɛ
ɔkɔ mɔ xɔ xɛ kori lɛ nyaargi Nyelye xɔɔ lɔ
xɔ tɩɩti. 

Nyʋn tanɩ aa ti xɔ xɛmʋza ba xɛɛwaka lɔ
xɔ tɩɩti a lɔ bɛnnɩ a woo Nyelye a kori lɛ
Nyelye  a  nyaargiye  yi.  Bɩa  maa  dʋʋnnʋ
Nyelye bɩ xɛɛwaka lɔ xɔ tɩɩti yi. Killisebo lo
Nyelye xɛ 'yɛɛ. 

Sɩnwrɩ  fɛw mɔɔ lɔ  Nyelye  bɛr  Ɩsrayɛlbɔɔ,
lɛnʋ  habɔnʋ  lɔxɔ  nʋ  bɔ  nyʋw  dʋkɔtɩ.
Nyelye  sa  xɔa  nʋfɩyaa  mɔ  xɔnaay  ha
Abraham a hoopodimibo kɛyaka. Nyelye
xɛ xɛ lɔxɔ nʋ xɔ ka kpokpo. 

Nyelye kpeny Ɩsrayɛlbɔ toon a
yaabɔnʋ Sinayi gbɔkɔrɩ

Ɛgzɔd 19.1-2 

1-2   A  Ɩsrayɛlbɔ  ɔrɔ  bɔ  dar
Ɛrɛfɩdɩhɩnyɛ.  Bɔ  yaa  bɔ  dan
Sinayikpatɩbɔrɩ. Bɔ ɩsɩ fi Sinayigbɔkɔ a
hɩmanga.  Mɔɔnʋ  Ɩsrayɛlbɔ  san
Ezipihɩnxɔ  xɔ  xɛ  sanrkɛ  fɩnyɛ  a

tokpeny  gɩrarɩ  a  bɔ  lɔ  dan
Sinayikpatɩbɔrɩ. 

Xɔa xɛmʋza Ɩsrayɛlbɔ lɔ xɛ pɩr bakɔ nʋ bɔ
yaw xɔ kay sɩnxɔ nʋ bɔ yaw wa. Nyelye lo
xɛ pɩr xɔɔ gʋnbɔɔ lɛ habɔ. Xɔnʋ kor bɔ tɩɩ
Nyelye mʋ bɔɔ fɩllɩwaa, mʋ bɔɔ bɛrsɛɛ, mʋ
lɔɔ nʋ xɛ habɔ lɔxɔ nʋ bɔ nyʋw fɛw. 

Ɛgzɔd 19.3-4

3  A Moyizi ɩla gbɔkɔrɩ lɛ kpar Nyelye.
A Tɔsɛ bʋllɛɛ gbɔkɔ a taaxɔrɩ A la: mi
kolowu lɛ wʋ-yaa kolle Ɩsrayɛlbɔ nʋ xɛ
Yakɔb a  nyʋbɔ  lɛ  la:   4    Ɛɛ  nʋ xɛ
Ɩsrayɛlbɔ,  ɩ  nɩ  lɔxɔ  nʋ  mɩ  xɛrɩ
Ezipisebo. Ɩ nɩ mɔɔ mi yi-inu mɩ baka.
Xɔ tɩɩnɩ mɔɔ bansa xɛ tɩɩ ba bɩpɔ lɛ sa
ba gbɛlɔrɩ, mɔɔ lɔ mi yi-inu bakɔ cɔ! 

Xɔɔ  gbɔkɔɔrɩ  lɔ  Moyizi  nɩti
haybuunxo/dɩwgbɛsɛmɩxɔ  xɔ  lɔnʋ  'lɛɛ
daaxɔ. Tɔsɛ sa xɔa nʋfɩyaa xɔ kolle Moyizi
mɔ xɔnaay vɩr gbulenkebonu xɔɔ gbɔkɔɔrɩ
hʋn lɛ Ɩsrayɛlbɔɔ. 

Ɛgzɔd 3.12

12  A vɩr A la: karanpɩbɔ kpeni nʋ baa
xɛ 'lɩnkɛsɩ wa lɛ la: bɔɔ-sa dɛw gbʋna,
lɛ  baa-xɛ  ɩla  gbɔkɔrɩ  wa,  lɛ  baa-xɛ
tangɛrɩ dʋkɔtɩ yi. Lɔɔ nʋ kay a tangɛrɩ,
bɔy kʋʋn. 

Nyelye  bɛnnɩnʋ  dankɛnaykɛ.  Xɔ  bɛr
Moyizi,  xɔ  suw  Ɩsrayɛlbɔ,  xɔ  kpeny  bɔɔ
toon  xɔ  yaabɔnʋ  Sinayi  gbɔkɔrɩ.  Ɩ  maa
xaanrɩ  Nyelye,  xɔgumɔ lɔxɔ  nʋ xɔ  xɛ  la:
xɔnaa xɛw fɛw, xɔɔ lɔ xɔ xɛ xɛ. 

Tɔsɛ sa ba nʋfɩyaa a ha
Ɩsrayɛlbɔ 

Ɛgzɔd 19.5-6

5  Lɛ ɛɛn, ɛɛ kanʋ mi tenike, ɩ  dʋwɔ
lɔxɔ nʋ mɩ ka lɛ tʋndɛnʋ mɩ dɩɩmɩkɔɔ,
mɩy  si-i  ɩɩ  pʋlakɔrɩ  lɛ  ɩ-xɛ  mɩ
nyʋtɔwapɔ  deny.  Mɔɔnʋ  mɩ  lɔ  tɔ
burko fɛw mɩ maa xɛ lɔxɔ nʋ mi kor.
6   Lɛ  ɩy  xɛ  mɩ  sʋlasɛfɩlɩwapɔ.  Ɩɩ
ɩsɩbiiyey  ɩsɩ  kpee  lɛ  ɩy  xɛ  mɩ

nyʋtɔwapɔ. Xɔɔ lɔ mi kor wʋ-yaa kolle
lɔbɔ nʋ xɛ Ɩsrayɛlbɔ.

Tɔsɛ  ha  Moyizi  gʋʋn  nʋ  a  nʋnʋ lɛ  sɛɛr
Ɩsrayɛlbɔ. Nyelye kpeny xɔ pɩr mɔ xɔ saw
tanɩ Ɩsrayɛlbɔnʋ. 

Tɔsɛ  sa ba nʋfɩyaa a la:  xɔɔxɛ Ɩsrayɛlbɔɔ
kan ba tennike kɛyakarɩ, ay habɔ kɛyaka.
A kollebo a la: bɔɔ xɛw lɔxɔ nʋ hɩnaa xɛ la:
bɔ  xɛ  fɛw,  hɩnaay  dɛ  bɔɔ  gʋn,  lɛ  habɔ
gɩxɛlɛmʋ kɛyyɔ nʋ bɔ nyʋw fɛw. 

Ɩsrayɛlbɔ sa nʋfɩyaa bɔ ha Tɔsɛ 
Ɛgzɔd 19.7-8 

7  A Moyizi vɩr a yaa a dan bakɔ nʋ bɔ
ɩsɩ  kpatɩbɔrɩ.  A  bʋllɛ  Ɩsrayɛlbɔ
nyʋfɩlɩwapɔ a lɔ kollebo lɔxɔ nʋ Tɔsɛ
kollee a-yi kollebo.  8  A nyʋbɔ fɛw
dɛ. Bɔ la: bɔnaay xɛ lɔxɔ nʋ Tɔsɛɛ la:
bɔnaa xɛ.  A Moyizi vɩr a gbulenke a
ɩla gbɔkɔrɩ laa kolle Tɔsɛ gʋʋn nʋ bɔ
sɛɛr.

Ɩsrayɛlbɔ  sa  bɔɔ  nʋfɩyaa  mɔ bɔnaa kanɔ
Tɔsɛ a tennike gʋnbɔrɩ fɛw. 

Bɔ  paanɩ  mɔ  bɔ  sa  baalɛ  Nyelye  a
panangarɩ  nafʋlɔkɔ  a  kalgarɩ  sɩnxɔ  nʋ
Ezipiseboo ɩsɩ bɔɔ koorikeri. Bɔ paanɩ mɔ
bɔnʋ huhuunike sɩnxɔ nʋ bɔ bal  dɩɩlɔ  lɛ
ɔkɔ. Bɔ xɛ dankɛnarɩ bɔɔ hɩtɔ gbʋna. Bɔ xɛ
gbɔɔ bɔnaa maa kan Nyelye a tennike mɔ
bɔnaa  bɛnnɩ  bɔnaa  kangɛ  lɛ  xɔɔlɔmʋ
Nyelyey habɔnaa lɔxɔ nʋ bɔnaa nyʋw fɛw.
Halɛ lɛ damɔnʋ baakʋ, bɔa kan lɛ giloza
bɔnaa  miw/sɔllɔ  kaantɩ  killibo,  a  mɔ  xɔ
mɔɔ bɔnaa laa maa dʋʋnnʋ Nyelye wa ya
yi. 

Bɔ tɩɩnɩ Kayɛn nʋ gbɔɔ hɩnaa maa dʋʋnnʋ
Nyelye, lɔxɔ nʋ hɩnaa ha Nyelye lo xɔ tɩɩti.
Ɩsrayɛlbɔɔ aa kan mɔ lɔ satanakɔ nʋʋ mɔɔ,
Nyelye  aay  maa  habɔ  kɛyaka,  xɔ  kay  lɛ
habɔ  gɩxɛlɛmʋkɛyyɔ  nʋ  bɔ  nyʋw wa.  Lɔ
satanakɔ nʋʋrɩ,  xɔ  karanpɩ  mɔ bɔɔ  kanɔ
Nyelye a tennike kɛyakarɩ, Nyelyey dɛ bɔɔ
gʋʋn lɛ habɔ kɛyaka, lɛɛ bɔɔ kay Nyelye a

tennike  a  kanga,  xɔy  kpara  powbori,  lɛ
paankɛbɔ. 

Tɔsɛ  giloza  xɔay  zʋ  gbɛrɩ  dɩkɛ  wo
Ɩsrayɛlbɔɔ lɔ kay ba tennike a kanga. A xɔɔ
naan  sɩnxɔ  nʋ  bɔ  sa  tanɩ  lɔxɔɔrɩ,  'pɔrɛ
kpeny  a  pɩr  mɔ  Tɔsɛ  bɛnnɩ  a  paankɛbɔ
sɩnxɔ bɔ siri  ba tennikangarɩ.  Ɛɛ giloza ɩ
nyaasɩsɛbɔ nyaasɩ-ɩ, bɔ waarɔ lɛ kʋ-ɩ, bɔa
kawnʋ satanakɔ na ɩ koro sabɔnʋ yi, ɩy dɛ
lɛ sabɔnʋ tanɩɩ ya? 

Bɛkɛ  lɔ  xɔ  tɩɩti  a  Tɔsɛ  lɔ  dɛ  a  bɔ  sa  xɔɔ
dɩɩmɩkɔɔ Ɩsrayɛlbɔɔ nʋ wɔɔrɩ a lɔ kpeny a
giloza bɔay maa xɛ lɔxɔ nʋ bɔ bɛnnɩ bɔ xɛ
wa? Tɔsɛ xɛ xɔxɔ lɛ maa karanpɩbɔnʋ kɩlɩlɩ
mɔ  bɔ  xɛ  killisebo,  bɔa  maa  xɛ  wɛ  gɩyɛ
bɔɔti lɛ dʋʋnnʋ Nyelye wa. Tɔsɛ ɩnʋ kor
karanpɩbɔ  mɔ bɔa  maa  bɔɔ  pananmɔnʋ
bɔɔti lɛ xɛ ban xɩnabɔ wa, lɛ dʋʋnhɩnaanʋ,
lɛ woo hɩnaanʋ gɩxɛlɛmʋ wa. 

Ɩ  dʋ  tennike  lɛɛ  kan  gʋʋn  nʋʋ,  hɩn  xɛ
gɩtɩɩnɩkɛwaka  lɛ  lɔxɔ  nʋ  Nyelye  ɩnʋ  kor
tʋʋnɩkɛ Ɩsrayɛlbɔ: 

Wɛ xɩna ɩnʋ ŋmɩn lɛ a 'lɛɛ gbooreke,
lɛɛ  a  yaa  a  dan  sʋndɛkɔ  a  fala,
ŋmantulibo  ɩnʋ  darɛɛnʋ  wɛ  boko
pananganʋ. Wɛ nyʋbɔ ɩsɩ gbooreko
a ketikeenri bɔnʋ dowee. 

Xɩnaa  ɩnʋ  yaa  niikeba  lɛɛ  bɔa  maa
suwee yi,  tanɩ  lɔ  ɩsɩ  ti  a  gi  ŋmɩngɛ
kɛyakarɩ bɔɔ sʋndɛkɔɔ. 

Nyʋbɔ  nʋ  ɩsɩ  ketikeenxori  mɔɔ  lɔ
bɔnʋ  fɩɩnhʋn  jandɩ  a  ŋmapɩ  yaa  lɛ
yaa  dankɛrɩ  lɔɔ  nʋ  niiko.  Lɛɛ
giŋmɩnsɛɛ aa xɛ zʋ dɩkɛ wo. A bɛr mɔ
nyʋnhʋn nʋʋlɛ baba mɔɔ hiin a fala
kɛyakarɩ. 

Mɔ  xɩnaa  yi  a  fala  aa  maa  nʋʋlɛ
danwa, ŋmɩnsɛɛ fer a wor ɔkɔ a mixo
a walɛɛ. 

Mɔ  nyʋbɔ  ɩnʋ  wʋlayɛɛnʋ  bɔ  la:  a
lerke  gbʋna  a  law  a  lɔ  dankɛɛrɩ,  a
lalbɔ  dɛɛ  a  la:  aay  dɛ  mɩ  dankɛɛrɩ
sɩnxɔ nʋ a nʋnʋ pananga yi. Xɔxɔ lɔ

xɔ tɩɩti mɩ lɔ bɛnnɩ mɩ bɛr sɩnxɔ nʋ a
kpʋl nʋʋlɛkɔrɩ lɛ law lɛɛ suwee. 

Nyelye  ha  Ɩsrayɛlbɔ  'pɔrɛ  lɛ  maa
karanpɩbɔnʋ mɔ bɔa maa kɛrɛ lɛ dʋʋnnʋ
Nyelye  wa,  mɔ  bɔa  maa  nanpɩ  bɔɔti  lɛ
dʋʋnnʋ Nyelye wa. Sɩnxɔ nʋ bɔ yi bɔ dʋsɩ
nʋʋlɛkɔ  bɔ  lɔ  sa  bɔɔ  xaan  Nyelyeri,  xɔ
suwbo nyäänitusixori. 

Mɔɔ lɔ Nyelye xɛ xɛ nyʋbɔrɩ fɛw. Lɔbɔ nʋ
xɛ dɛ lɔxɔ nʋ Nyelye sɛɛr lɛ la:  bɔnaa xɛ
killisebo, bɔnaa Satan a maa a miye, killi a
foko, bɔnaa pɩɩrɛkɛ a nunwo, xɔɔ bɔbɔɔ lɔ
Nyelye xɛ suw. 

Xɔxɔ lɔ Nyelye kor xɔnaa nɩ ɩ tʋʋnɩrɩ ɩ hɩtɔ.
Ɩ  xɛ  killise.  Ɩa  maa  suw ɩ  hɩtɔ  ɩ  ti  killiri,
Satan a nunwo lɛ pɩɩrɛkɛ a nunwo yi. 

Tʋwamɩkɛ lɛ ɩsɩ Tɔsɛ a hɩmanga
gbɔkɔɔrɩ 

Ɛgzɔd 19.9-11 

9  A Tɔsɛ kolle Moyizi, A la: Yooo, mɩy
yiwuri  dudulgbɔrwakanu  lɛ  nyʋbɔy
kan mɔɔnʋ mɩ sɛɛrɔwʋnʋ Xɔɔ lɔ  xɔy
tɩɩtɩ lɛ nyʋbɔ lɔ xaanwʋrɩ kpo kpo. A
Moyizi vɩr a kolle Tɔsɛ gʋʋn nʋ nyʋbɔ
sɛɛr. 10&11   A Tɔsɛ kolle Moyizi a la:
yaa  kolle  nyʋbɔɔ  bɔ-tʋbanɩ,  lɛ  paalɛ
bɔɔ  gandɔ  lɛ  kparhɩnaa  sanrkɛ
gɩraxɔrɩ  Sinayigbɔkɔrɩ.  Xɔɔ gɩraxɔrɩ  lɔ
nyʋbɔ  fɛw,  bɔy  nɩhɩnaa  boo
hinbiyenu.

Tɔsɛ pɩr  lɛ xɛ wɛ gʋnbɔ lɛ  karanpɩnʋ ba
bʋnxɔ  a  gbalga,  lɛ  karanpɩnʋ  dʋkɔtɩ  ba
maa 'pan'pamaxɔ lɛ ba duuwakɔ Ɩsrayɛlbɔ
bɩpɔ  hɩmanga,  xɔɔlɔmʋ  bɔ  maa  nɩ  lɛ
giloza hɩnaa lɔ xɛ Nyelxo nu du, nʋ nyaasɩ
killi, lɛ Nyelxo nu aa maa dɛ lɔbɔ nʋ xɛ kay
xɔa Sɛɛra a tennike a kanga bɔɔ gʋʋn wa. 
Ɛgzɔd 19.12-13 

12  Tɔsɛ vɩr a la: karanpɩbɔ kpenni nʋ
baa  xɛ  'lɩnkɛsɩ  wa  lɛ  la:  bɔɔ-sa  dɛw
gbʋna,  lɛ  baa-xɛ  ɩla  gbɔkɔrɩ  wa,  lɛ
baa-xɛ tangɛrɩ dʋkɔtɩ yi. Lɔɔ nʋ kay a
tangɛrɩ,  bɔy  kʋʋn.   13   Halɛ  nyʋn
yooo  halɛ  nama  yooo  hɛn  kay  hɩn
tangɛrɩ hɩny pɩɩ. Lɛɛ ɩa xɛ tamɛɛrɩ wa. Ɩ
maa tɩɩ sɔwɔ lɛ sɔɔniinu xɔ kay neero
lɛ fantɩɩnʋ lɛ kʋʋn. Nama yooo nyʋn
yooo, hɛn kay hɩn a maa gbɛ wa. Lɛɛ
sɩnxɔ nʋ bɔ kan bɛɛra a dɛɛxɔ bɔ maa
yaa gbɔkɔrɩ bɔllɔ. 

Nyelye  kollebo  xɔ  la:  bɔ  dʋ  kɩryɛ  lɛ
kɩrankɛnʋ gbɔkɔɔ. Bɔ bɛnnɩ bɔ sa dɛw mɔ
bɔa  tʋraawrɩ  gbɔkɔɔ  xɔ  kay  mɔ  bɔa
tamɔwɛrɩ yi. Ɩsrayɛlsɛ nʋy tanrɩ gbɔkɔɔ xɔ
kay  nama  nʋy  tangɛrɩ  sɩnxɔ  nʋ  Nyelye
wɛrɔ gbɔkɔɔrɩ,  xɔɔ hʋʋn,  hʋn bɛnnɩ hʋn
pɩɩ. 

Nyääniko  nu  Nyelye  pɩrnʋ  xɛ  killi  a
pɛnfɔɔrɛkɛ,  xɛ pɩɩrɛkɛ.  Mɔ Nyelye du xɔa
gʋnbɔrɩ fɛw a nyʋn lɔ xɛ killise, xɔxɔ lɔ xɛ
xɔ mʋ. Nyelye aa xɛ nyʋ nyʋn xɔ kay gɩxɔ

nʋ aa du zɛynabalɛ wa ya yi.  Xɔa xɛ zɛy
killisebo tʋrakɛrɩ yi. Xɔ xɛ nɩnnɩbɔ xɔa naa.

Adan lɛ Ɛva bɔɔ killii lo xɔ tɩɩti Nyelye lo
nɩnnɩbɔ daansʋkpɛɛxɔ a mixo xɔ dʋ kpayɔ
lɛ Nyelye. Nyelye aa kor mɔ nyʋn kayɔ xɔa
'pɔrɛbɔ a dʋkɔ yi. Xɔa maa taalɛkɛ lɛ ɩsɩnʋ
killisebo wɔɔrɩ yi. 

Ɛgzɔd 19.14-15 

14   A  Moyizi  gu  gbɔkɔrɩ  a  wɛr  a
tʋbanɩ nyʋbɔ. A bɔ yaa bɔ paalɛ bɔɔ
gandɔ.   15  A vɩr  a  kollebo a  la:  ɩ-
tʋbanɩ  sanrkɛ  gɩraxɔrɩ.  Xɔɔ  gɩrɔsantɔ
ɩa xɛ dɛnʋ ɩɩ yɩrabɔ wa.

Moyizi  tʋwamɩ  ba  nyʋbɔ  mɔ  Tɔsɛ  la:  a
xɛbɔ.  Ɩsrayɛlbɔ  bɛnnɩ  bɔ  dʋw  'pɔrɛ  nʋ
Nyelye si, xɔɔ balti wa bɔ bɛnnɩ bɔ pɩtɩ. 

Nyelye ɩsɩ Sinayi gbɔkɔrɩ xɔ lɔ
sɛɛrnʋ Ɩsrayɛlbɔ

Ɛgzɔd 19.16-18 

16  A sanrkɛ gɩraxɔrɩ dan, kenbereke.
Ɔparawaka  ɩnʋ  para  lɛnʋ  zɩra  lɛ

dudulgbɔrwakɔ  sirinpi  gbɔkɔrɩ.  A  bɔ
kan  mɔɔnʋ  bɛɛra  ɩnʋ  dɛ  gbʋna.  A
hɔbwɔ  goro  nyʋbɔ  hɩnxɔ  fɛw,  bɔnʋ
taw.  17  A Moyizi  sankɛbɔ a darnʋ
gbɔkɔ a bakɔ lɛ bɔ-kpar Nyelye. A bɔ
yaa bɔ dan bɔ ɩn gbɔkɔ a naaxɔ.  18
A Tɔsɛ ɩnʋ wɛrnʋ daa gbɔkɔrɩ.  A ɩsɩ
daaxɔ  a  mixo.  A  danda  ele  sirinpi
gbɔkɔrɩ,  xɔ  tɩɩnɩ  wʋaa mɔɔ hayaa xɛ
nyow. A gbɔkɔɔ ɩnʋ taatɩ pananganʋ
gbʋna.

Hɔbxɔ nʋ gow Ɩsrayɛlbɔɔ sɩnxɔ nʋ Nyelye
ɩnʋ sɛɛrbɔnʋ, xɔa xɛ gɩxɔ nʋ tʋraawɔ nyʋn
wa. 

Zɩɩ lɔ xɔy ɩsɩ-ɩrɩ xɔɔxɛ Nyelye karanpɩ-ɩ xɔa
hɩtɔ gbɔkɔ nʋʋrɩ mɔɔ? 

Ɔzɩrawaka,  daa,  dudulugballa,  burko  a
taatɩkɛ, hɩn a fɛw xɛ gɩxɛlɛmʋ nʋ karanpʋ
Ɩsrayɛlbɔɔ  mɔ  Nyelye  lo  xɛ  panantɔsɛ,
Nyelxo nu nyaasɩ killi, nʋ xɛ paankɛ killise.

Nyelye  kpeny  xɔ  karanpɩ  xɔa
panangballaka hɩnxɔ fɛw, lɛ mɔ xɔ nyaasɩ

killi xɔ xɛ paankɛɛ sɩnxɔ nʋ xɔ bɛ burkoo
fɛw Nowe a sɩnyɛrɩ. Nyelye zɛy daa nyow
Sɔdɔmɩ lɛ Gɔmɔra hɩnw.

Nyelye  karanpɩ  xɔa  pananga,  lɛ  mɔ  xɔ
nyaasɩ  killi  lɛ  mɔ  xɔ  xɛ  paankɛ  ba  xɛsɛ,
xɔxɔ  lɔ  xɔ  tɩɩti  xɔ  lɔ  sʋnnʋ  gʋnɩɩwɔ  nʋ
kanbɛy  gbʋna  Ezipisebori,  xɔ  vɩr  xɔ
tunkenu  bɔɔ  sʋjanbɔ  nafʋlɔkɔ  a  miye.
Nyelye nyaasɩ killi. Xɔ xɛ paankɛ killisebo
kpokpo. 

Nyelye vɩr xɔ kolle Ɩsrayɛlbɔɔ tɩ
xɔ la: bɔ sa dɛw, bɔa xɛ ɩla

gbɔkɔɔ wa 
Ɛgzɔd 19.20-25

20  A Tɔsɛ gu nyeltaarɩ a wɛr gbɔkɔɔ a
taaxɔrɩ. Xɔɔ bakɔ lɔ a bʋllɛ Moyizi lɛ a-
ɩla gbɔkɔ a taaxɔrɩ.  A Moyizi  tɩɩ  anʋ
ɩla.  21  A Tɔsɛ kolle Moyizi a la: wɛr
yaa pankɛbɔ lɛ la: baa-xɛ 'pɛmɩ lɛ nɩmɩ
wa.  Xalawa boo pokoy pɩtɩ.  22  Lɛɛ,
sʋlasɛfɩlɩwapɔ nʋ xɛ tʋramɩrɩ,  xɔ bɛnɩ
bɔ  tʋbanɩ  ca  ca  xalawa  boo  yi  mɩ

baka mɩy narbɔ lɛ bɔ-pɩɩ 23  A Moyizi
kolle  Tɔsɛ  a  la:  baay  maa  ɩla
Sinayigbɔkɔrɩ  wa.  Gaa  kpeny  wʋ  la:
bɩ-sati  kpeni  gbɔkɔɔ  a  naaxɔ  lɛ
karanpɩbɔnʋ  bakɔ  nʋ  baa  maa  yee
wa.  24  A Tɔsɛ vɩr a kollee a la: vɩr wɛr
laa tɩɩ Arɔn lɛ yinu lɛ an zɛy lɔbɔ nʋ xɛ
sʋlasɛbɔ lɛ nyʋbɔ bɔɔ 'lɛɛ kpenii  wa.
Bɔɔ kay, bɔ 'lɛɛ kpenii, mɩy kʋtɩbɔ.  25
A Moyizi wɛrrɩ nyʋbɔ a kollebo.

Nyelye  kpeny  xɔ  kolle  Moyizi  xɔ  la:
Ɩsrayɛlbɔɔ  bɔɔ  ɩla  gbɔkɔɔrɩ  bɔy  pɩtɩ,
xɔgumɔ bɔ xɛ killisebo, a Nyelye lo du. 

Moyizi a pɛpɛɛnhʋn, hʋn xɛ killise dʋkɔtɩ,
lɛɛ Nyelye, xɔa nyaargixo, xɔ dɛ mɔ Moyizi
ɩnɔ  xɔa  hɩmanga,  mɔ  a  xaanrɩ  Nyelye  a
nyaargixo, a tɩɩ bʋlaxɔ nʋ xɔ tɛnnɩ a zʋ a
tʋrakɛrɩ  xɔɔ  lɔ  xɔ  tɩɩti.  Xɔa  xɛ  Moyizi  a
xɛɛwaka lɔ xɔ tɩɩti aan bɛnnɩ a ɩla gbɔkɔɔrɩ
lɛ  sɛɛrnʋ  Nyelye  yi,  lɛɛ  Nyelye  ɩnʋ  kor
sʋnnʋ xɔa gʋʋn Moyizi. 

322



Moyizi  lo  xɛ  sʋnsɛ  nʋ  Nyelye  sʋn  lɛ  a
karanpɩ xɔa gʋʋn Ɩsrayɛlbɔ. Ɩsrayɛlbɔɔ bɔɔ
kay Moyizi a sɛɛra a tennike a kanga, mʋ
Nyelye  a  tennike  lo  bɔ  kay  kanga.
Mɔxɔmʋ bɔy woo paankɛɛ. 

Nyelye kolle Moyizi xɔ la: a wɛr yaa kolle
nyʋbɔɔ, xɔɔxɛ lebeyko kasabɔrɩ lɛ bɔ gbɔɔ
lɛ la: bɔnaa maa ɩla gbɔkɔɔrɩ lɛ nɩ Nyelye,
xɔɔxɛ bɔ xɛ mʋ, Nyelyey kʋtɩbɔ fɛw. 

Nyelye a Sɛbɛ xɛ Sɛɛra nʋ Nyelye sɛɛr xɔ
habɩ.  Lɔbɔ  nʋ  xɛ  kay  mɔ  bɔ  kannʋkɔ
gʋnbɔ  nʋ  sɛbɛ  nʋʋ  sɛɛr,  lɛ  kay  hɩn  a
tennike a kanga,  Nyelyey paankɛbɔ dɩkɛ
halɛ  paankɛxɔ  nʋ  bɔa  nɩsɩ  wa.  Xɔɔ
paankɛxɔ aay law bɛsɩ lɛ bɛsɩ wa.

Nyelye sɛɛrnʋ Ɩsrayɛlbɔ xɔ habɔ
xɔa 'pɔrɛbɔ 

Moyizi vɩr a gbulenke gbɔkɔ a taxɔrɩ, xɔn
fa Nyelye sɛɛrnʋ Ɩsrayɛlbɔ. 

Ɛgzɔd 20:1-2

1  A, Nyelye sɛɛr xɔa gʋnbɔ fɛw, xɔ la:
2  Mɩɩ lɔ xɛ Tɔsɛɛ nʋ xɛ la Nyelxo. Mɩɩ
lɔ sankɛwʋ Ezipihɩnxɔ, bakɔ nʋ wʋ ɩsɩ
dɔɔyakɔrɩ.

Gbɔkɔɔ  taatɩ  tɩ.  Ɔkɔɔ  kay  xɔ  ɩsɩ  ti  xɔnʋ
dʋn, lɛ xɔ zɩra, danda eleehʋn ɩsɩ ti hʋnnʋ
san.  Nyʋbɔɔ  inde  bɔ  leynu  gbɔkɔɔ,
xɔgumɔ hɔbwɔ gorobo. Xɔɔ bakɔ lɔ Tɔsɛ
sɛɛrbɔnʋ a habɔ ba 'pɔrɛbɔ. 

Mɔ  Nyelye  ha  xɔa  'pɔrɛbɔ  Ɩsrayɛlbɔ,  xɔ
kpeny xɔ giloza bɔay maa dʋw hɩn a fɛw
sɩnwrɩ fɛw yi. A bɛkɛ lɔ xɔ tɩɩti Nyelye lo ha
xɔa 'pɔrɛbɔ Ɩsrayɛlbɔ xɔ lɔ kpeny xɔ giloza
bɔay maa dʋkɔ wa? Nyelye ha Ɩsrayɛlbɔɔ
xɔɔ 'pɔrɛbɔɔ xɔɔlɔmʋ bɔ giloza bɔnaa laa
maa kan Nyelye a tennike dɩkɛ caca yi, lɛ
dʋkɔtɩ bɔ giloza xɔa maa gu bɔɔ pɛɛn a
panangarɩ lɛ bɔ dʋʋnnʋ Nyelye dɩkɛ kpee
yi. 

Lɛɛ Nyelye a habɔ xɔa 'Pɔrɛ lɛ karanpɩnʋ
mɔ Ɩsrayɛlbɔɔ xɛ killisebo lɛ mɔ bɔa maa

dʋʋnnʋ Nyelye xɔaba kput wa. Xɔ ha xɔa
'Pɔrɛ lɛ xɔɔlɔmʋ nyʋbɔ fɛw maa gi mɔ bɔ
xɛ killisebo, lɛ giloza nyʋn tanɩ a ti nʋ maa
dʋʋnnʋ Nyelye ba xɛɛwaka lɔ xɔ guti yi.
Dʋkɔtɩ,  Nyelye  ha  xɔa  'Pɔrɛ  lɛ  xɔɔlɔmʋ
nyʋbɔ  fɛw  dorri  xɔa  nyaargixo  lɛɛ  maa
woo suko nyäänitusixori. 

Nyelye  a  'pɔrɛbɔɔ  tɩɩnɩ  hindo.  Xɔɔxɛ  bɩ
hɩmanga biren, bɩa maa giye xɔɔxɛ xɔa xɛ
hindo a miye lo bɩ doke bɩ nɩyɛ wa ya yi.
A dʋkɔtɩ, bɩa maa nɩ mɔ bɩ miye xɛ killise
sɩnxɔ nʋ 'Pɔrɛ aa karanpɩkɛbɩ wa yi. 

Nyelye  a  'Pɔrɛɛ  xɛ  karanpɩbɩ  lɔxɔ  nʋ  bɩ
miye, lɛ karanpɩbɩ mɔ Nyelye xɛ nɩbɩ. 

Bɛkɛ lɔ xɛ xɛ xɔɔxɛ bɩa maa dʋw Nyelye a
'pɔrɛbɔɔ fɛw wa? 

Nyelyey dɛ bɩ gʋʋn xɔɔxɛ bɩ barsɩ bɩ dʋw
'pɔrɛbɔ nʋ bɩ maa dʋw ya? Kpey, 

Nyelye la:  bɩ  bɛnnɩ bɩ kɔrsɩ  xɔa 'pɔrɛbɔɔ
fɛw  sɩnwrɩ  fɛw.  Mɔ  wʋ  varɔ  dʋw  wɛ
'pɔrɛbɔ kɛyakarɩ, xɔxɔ aa damɔ yi. Nyelye
la: lɛɛ nyʋn hʋʋn dʋw 'pɔrɛbɔɔ wɔw, a lɔ

kpʋl  tanɩ  a  dʋkɔrɩ,  xɔ  tɩɩnɩ  xɛmʋza  xɔɔ
nyʋnhʋn kay 'pɔrɛbɔɔ hɩn a fɛw a dʋkɔ.
Xɔɔ nyʋnhʋn xɛ killise. Nyelyey paankɛɛ. 

Nyelye xɛ paankɛ killisebo, halɛ xɔɔxɛ naa
tanɩ lɔ bɔ kpʋlrɩ xɔa 'pɔrɛbɔɔ hɩn a tanɩ a
dʋkɔ dɩkɛ. 

Naw  zɩɩ  lɔ  Adan  lɛ  Ɛva  kay  Nyelye  a
tennike a kanga, bɔ lɔ vannɩnʋ Nyelye, a
Nyelxo  lo  nɩnnɩbɔ  Edɛn  daansʋkpɛɛxɔ  a
mixo?  Naa tanɩ lɔ Adan lɛ Ɛva xɛ killi. A
Nyelye lo paankɛbɔ pɩɩrɛkɛrɩ. 

Nyelye kor mɔ bɩ dʋwɔ xɔa 'pɔrɛbɔ sɩnwrɩ
fɛw. Bɛɛ kay xɔa 'pɔrɛ tanɩ a dʋkɔ halɛ naa
tanɩ dɩkɛ, xɔa maa dɛ bɩ gʋʋn yi. 

Sɩnxɔ nʋ yɔllʋ xɛ kpil lɛ ba biiye tanɩ siti,
xɔɔ yɔllʋʋ kɛrɛ tɩ ya? Xɔɔxɛ ɩ waluri yɔllʋ
kpil  a  biiye  tanɩ  siti,  ɩ  maa  tɩɩ  xɔɔ  yɔllʋ
gbitii lɛ sa ɩ waluriri ya? 

Ɛɛ nʋnʋ yɔllʋ gbiti, ɩ lɔ daw ɩ waluri, mɩy
bib-i mɩ la: bɛkɛ lɔ xɔ tɩɩti ɩ lɔ dawɛɛ? Yɔllʋ
bi gbitu nu zɛy hɩn kɛrɛ,  ɩa xɛ daan wa.
Bɛkɛ lɔ ɩy ka mɩ? Ɩy dɛ lɛ sa yɔllʋ gbituu ɩ

waluriri, lɛ ɩla lɛ dar, ɩ lɔ giloza biiye tanɩ
balti? Kpey, dɩkɛ kpee wa! 

Yɔllʋ kɛrɛ xɔɔxɛ ba biwhun fɛw kɛrɛ. Sɩnxɔ
nʋ biiye tanɩ xɛ balti, yɔllʋʋ aa xɛ xɛ yɔllʋ
dan yi. Aa maa sa waluriri dan yi.

Mɔɔ hʋn lɔ Nyelye a 'pɔrɛbɔɔ ti. Bɛɛ kpʋl
hɩn tanɩ a dʋkɔrɩ, xɔ xɛ tɩɩnɩ xɛmʋza hɩn a
fɛw  lɔ  bɩ  kpʋlti.  Nyelye  la:  bɛɛ  kay  xɔa
'pɔrɛbɔ a tanɩ a dʋkɔ, killi lo bɩ xɛ, bɩy woo
xɔa paankɛɛ. 

Nyelye kor  nyʋbɔ giloza bɔnaa laa maa
nanpɩ  bɔnaa  ti  lɛ  dʋʋnnʋ Nyelye  lɛ  bal
nyääniko wa. Nyʋn tanɩ aa ti a nʋnʋ maa
lɛ dʋw Nyelye a 'pɔrɛbɔɔ zɛyna balɛ mɔ
Nyelye kor wa. Xɔgumɔ bɩ fɛw xɛ killisebo,
bɩ vannɩnʋ Nyelye. Bɩa maa gi Nyelye lɛ
korye,  lɛ  kan  xɔa  tennike,  lɛ  ɩsɩ  mɔɔnʋ
nanpɩ  zɛyna  balɛ  xɔa  hɩmangarɩ  lɛ  maa
dʋʋnyɛnʋ yi. 

Nyelye karanpɩbɩ mɔ bɩ kpʋl xɔa 'pɔrɛbɔ a
dʋkɔrɩ,  a  mɔxɔmʋ,  bɩ  bɛnnɩ  bɩ  woo
nyäänitusixo. Xɔgumɔ bɛɛnhʋn dʋkɔtɩ killi

a  miye  lo  bɔ  kunbi,  bɩa  maa  dʋʋnnʋ
Nyelye bɩ boonakɛyyɔ lɔ xɔ tɩɩti yi. Nyelye
aay dɛ bɩ gʋʋn bɩ xɛɛwɔ lɔ xɔ tɩɩti yi. 

A mɔ bɩ ti bɩ dowo Nyelye a 'pɔrɛbɔ xɔa
sɛbɛ a mixo lɛ bɩ karanpɩ-ɩ, Nyelxo kor ɛɛn
dʋkɔtɩ, ɩ dɛ lɛ giloza ɩ xɛ gʋnbɔ nʋ Nyelye
nyaasɩ ɩ law, lɛ giloza ɩa nʋnʋ maa lɛ dʋw
Nyelye a 'pɔrɛbɔɔ zɛyna balɛ yi,  lɛ mɔ ɩa
maa  suw  ɩ  hɩtɔ  ɩ  ti  vannɩna  tusiiri
Nyelyenu yi. 

Ɩa maa dʋʋnnʋ Nyelye lɔxɔ nʋ ɩ xɛw lɔ xɔ
tɩɩti  yi.  Ɩa  maa  si  ɩ  killibo  fɛw  Nyelye  a
hɩmangarɩ yi. Bɩ killibo nu bɩ xɛ xɛ fɛw hɩn
a pɛngɛ bɛnnɩ xɔ fɔɔr. Killi a pɛnfɔɔrɛkɛ xɛ
pɩɩrɛkɛ,  xɔ  xɛ  vannɩna  Nyelyenu  kpokpo
lɛɛ yaa datusixori. 

1.  Tokpeny 'pɔrɛɛ 

Ɛgzɔd 20:3 

3   Wʋa  xɛ  ɩsɩnʋ  wɛ  nyelye  mɩ
hɩmanga wa. 

Tokpeny 'pɔrɛ  karanpɩ  mɔ Nyelye xɔaba
tenten lo bɛnnɩ xɔ xɛ nyʋn fɛw a Nyelye.
Xɔxɔ a naa xɛ xɔɔ lɔ nyʋbɔ fɛw bɛnnɩ bɔ
dʋw kput.  Xɔɔ  lɔ  bɛnnɩ  xɔ  xɛ  Tɔsɛ  tanɩɩ
tenten baalɛsakay. Nyelye aay dɛ lɛ ha wɛ
nyʋn bʋlaa lɛ a tɩɩ xɔa ɩsɩna lɛ gbankɛ xɛ
Nyelye yi. 

Nyʋbɔ aa bɛnnɩ bɔ bɛr wɛ gɩyɛ sɩnxɔ nʋ bɔ
fa  goon xɔ  kay sɩnxɔ  nʋ bɔ  pɩtɩ  bɔ  law
nyʋn a nunwo xɔ laa xɛmʋza xɔa nunwo
lo bɔ bɛrɔ xɔɔ gɩxɔ yi. Bɔa bɛnnɩ bɔ pʋnkɛ
wɛ nyʋn xɔ kay wɛ gɩyɛ dɩkɛ kpee yi.  Bɔ
bɛnnɩ  bɔ  ha  Nyelye  ɩsɩna  gballaa  bɔɔ
gbɔɔyabɔrɩ,  lɛ  pʋnkɛyɛ,  lɛ  hayɛ  xɔa  boo
gʋnbɔrɩ fɛw. 

Wɛ gɩyɛ xɔ kay nyʋn aa bɛnnɩ a tɩɩ Nyelye
a ɩsɩna bɩ tagonri yi. Nyʋn nʋ sa wɛ nyʋn
Nyelye  a  ɩsɩna  xɛ  lɔɔ  nʋ  wʋlaawɔnʋ
Nyelye, a xɛ killise dʋkɔtɩ. Halɛ xɔɔxɛ xɔ ɩsɩ
bɩ  gbɛngbɛɛrabɔrɩ  dɩkɛ  kpokpo  lɛ  la:
Nyelye lo  xɛ  bɩ  Tɔsɛ,  bɩ  laa xɛ  hayɛ  xɔa
ɩsɩna bɩ miye sɩnwrɩ fɛw wa, mʋ xɔɔ 'pɔrɛɛ
ba dʋkɔ lɔ bɩ kay.  

Adan kay gbelengbelen mɔ a haw Nyelye
tokpeny  ɩsɩnaa  ba  gʋnrɩ.  Adan  dʋw  ba
tɔlati bʋlaa, a lɔ kay mɔ a dʋwɔ Nyelye a
bʋlaa.  Adan  a  hoopodimiboo  fɛw  dʋw
bɔɔ  tɔlati  bʋlaa.  Bɔɔ  tanɩ  aa  zɛy  Nyelye
kpeny bɔɔ toon bɔɔ yallɛbiiri yi. 

Bɩ sorwodimiboo, bɔa dʋw Nyelye a xɔɔ
tokpeny 'pɔrɛɛ yi. Bɔ sa tonrebo Nyelye a
ɩsɩna, Satan tɩɩ Nyelye a ɩsɩna bɔɔ miw. 

Halɛ bɩ tanɩ aa dʋw Nyelye a xɔɔ 'pɔrɛɛ yi.
Paankɛxɔ  nʋ  bɩ  woo  xɔɔ  'pɔrɛɛ  ba
dʋwkayxɔ lɔ xɔ tɩɩti xɛ vannɩna Nyelyenu.  

2.  Nyorke 'pɔrɛɛ

Ɛgzɔd 20:4-6 

4  Wʋa xɛ tɩɩ  gɩyɛ lɛ tɛnnɩ lɛ xɔ tɩɩnɩ
gɩxɔ nʋ fi nyelyeri, xɔ kay gɩxɔ nʋ fa
burko, xɔ kay gɩxɔ nʋ mi ɔkɔ a miye
wa.  5  Wʋa xɛ xundesi xɔɔ gɩxɛlɛmʋ a
hɩmanga lɛ fɔɔrtɔ wa. Mɩɩ nʋ xɛ Tɔsɛ la
Nyelye, mɩ xɛ Nyelnyandɛsɛ. Lɔbɔ nʋ
kay,  bɔ  nyansɩmɩ,  mɩy  tɔɔrakɛbɔ  laa

dan boo hoopodimibo lɛ xɔ yaa dan
kunabɔ na.  6  Lɛɛ, lɔbɔ nʋ koromi, bɔ
kanɔ mɩ 'pɔrɛbɔ nʋ mɩ ka,  mɩy xɛbɔ
kɛyaka,  lɛ  xɔ  yaa  dan  boo
hoopodimibo kunabɔ danyɛ.

Nyelye  ha  nyorke  'pɔrɛɛ  Ɩsrayɛlbɔɔ  lɛ
xɔɔlɔmʋ  bɔ  tʋndɛkɛnʋ  kpokpo  lɛ  giloza
xɔɔ  lɔ  xɛ  tonrebo  ta  ta'lɩnkɛsɛ  nʋ  fa
kpokpo  law  kay,  xɔa  naa  xɛ  xɔa  nʋnʋ
gowna, a xɔa nʋnʋ tɔgbɔrwɔ mʋ nyʋnhʋn
xɔ kay mʋ wɛ gɩxɛlɛmʋ sankɛwɔɔ wa.

Nyelye  aa  xɛ  nyʋn,  limi,  nama,  xɔ  kay
bʋsan wa. Xɔa bɛnnɩ nyʋn tɩɩ gɩxɛlɛmʋ nʋ
Nyelye sankɛ lɛ sa Nyelxo nu sankɛyɔ xɔa
ɩsɩna yi.  Nyʋn aa gi  mɔ Nyelye ti  wa,  a
mɔxɔmʋ Nyelye la: nyʋn aa bɛnnɩ a tɛnnɩ
wɛ gɩyɛ nʋ bɔy gbɔɔza xɔ tɩɩnɩhɩnaa wa. 

Mɔ bɩ xɛw lɛɛ gi  mɔ Nyelye ti  xɛ mɔ bɩ
dɛw  xɔ  tʋʋnɩkɛbɩ  sɛbɛ  nʋʋ,  nʋ  xɛ  xɔa
Sɛɛra.  Lɔxɔ  nʋ kpee lɛ  lɔxɔ  nʋ Nyelye a
Sɛɛra xɛ tʋʋnɩkɛ, xɛ Satan a bɩnnɩkɛ. 

Hɩnxɔ  fɛw,  Satan  ŋmaw  nyʋbɔ  kparyay
Nyelxo  a  giyeri,  xɔ  mʋ  bɔa  kpʋl  bɔ  gi
Nyelxo nu fa gon, nʋ xɛ kparyay yi. Satan
sa wɛ gɩxɛlɛmʋ Nyelye a ɩsɩna. Nyʋbɔ dʋw
bɔɔ tɔlati gbɔɔyapɔ Nyelye a giye a gʋnrɩ
xɔ kay wɛ nyʋbɔ gbɔɔyapɔ. Lɔxɔ nʋ bɩ xɛ
fɛw xɛ tennikaykanga Nyelye a hɩmanga,
xɔ xɛ gɩxɔ nʋ bantʋbɩ.

3.  Sanrkɛ 'pɔrɛɛ 

Ɛgzɔd 20:7 

7  Wʋa xɛ tɩɩ mɩɩ nʋ xɛ Tɔsɛ la Nyelye
mɩɩ yɩraxɔ lɛnʋ bʋllɛkɛ warɔ warɔ wa.
A gʋnnʋ gʋnnʋ, maay zɛy nyʋbɔ nʋ
gbɔrɔntɔ, bɔɔ nʋ bʋllɛ mɩ yɩraxɔ warɔ,
tɔɔrakɛkay wa.

Sanrkɛ  'pɔrɛɛrɩ,  Nyelye  kollebo  mɔ  bɔ
bɛnnɩ  bɔnʋ  pʋnkɛ  Nyelye  kpokpo,  lɛ
giloza  xɔɔ  lɔ  xɛ  bɔɔ Sankɛsɛ  lɛ  bɔɔ Tɔsɛ
deny,  lɛ  dʋkɔtɩ  bɔa  bɛnnɩ  bɔ  bʋllɛ  xɔa
yɩraa xɔ kay lɛ tɩɩ xɔa yɩraa warɔ wa. 

Nyelye  xɛ  Sankɛsɛ  nʋ  xɛ  panantɔsɛ  lɛ
nyʋbɔ fɛw bɔɔ Tɔsɛ. Nyʋbɔ fɛw bɛnnɩ bɔ
hɔb Nyelye lɛɛ giloza xɔ nʋnʋ maa lɛ tɩɩ bɩ
gonxo lɛɛ sabɩrɩ nyäänitusixo. 

Xɔa  kɛrɛ  mɔ  wʋ  sɛɛrɔ  ŋmɔpɩyɛ  nyʋbɔ
gʋnrɩ wa, lɛ mɔ wʋ komobo pʋnkɛxɔ nʋ
bɔ  bɛnnɩnʋ  yi.  Bɩpɩ  bɛnnɩ  a  pʋnkɛ  bɔɔ
sʋwa  taabɔ.  Xɩna  lɛ  ba  yɩra  bɛnnɩ  bɔ
pʋnkɛ bɔɔ wɔw. Bɩpɩxɩna xɔ kay bɩpɩyɩra
bɛnnɩ  a  pʋnkɛ  ba  fɩllɩwapɔ.  Nyʋbɔ  nʋ
nyʋbɔ  xɔ  laa  bɛnnɩ  wʋ  lɩlabɔ  wa  kpɛ,
tankanadow  Nyelxo  nu  fa  goon  nu  xɛ
kparyay, zɩɩ lɔ xɔy xɛ lɛ wʋ laa pʋnkɔ xɔɔ
wa, xɔ kay lɛ wʋ lɔ nʋ tɩɩ xɔa yɩraxɔ lɛ wʋ
xɛyɛ mɔ xɔa bɛnnɩ wʋ xɛyɛ wa! Lɔbɔ nʋ aa
pʋnkɛ Nyelye mɔ bɔ bɛnnɩ bɔ pʋnkɛyɛ wa,
xɔɔ bɔbɔɔy woo kparyaysiye. 

 
4.  Nakɛ 'pɔrɛɛ

Ɛgzɔd 20:8-11

8  Tʋndɛnʋ ŋmenigɩraxɔ lɛnʋ kayɛnʋ.
9  Wʋ nʋnʋ gɩrɔ tɔtanɩ lɛ xɛnʋ boo,

10  lɛɛ tɔnyorke gɩraxɔrɩ lɔ xɛ Tɔsɛɛ nʋ
xɛ la Nyelye a ŋmenigɩraxɔ. Wʋay xɛ
xɛ boo xɔɔ gɩraxɔrɩ wa. Gaa lɛ la bɩpɔ,
lɛ  la  boosebo,  lɛ  la  namɔ nʋ wʋ xɛ
boonu,  lɛ  la kɩlaa nʋ wʋnʋ,  ɩa xɛ xɛ
boo xɔɔ gɩraxɔrɩ wa.  11  Mɔɔnʋ mɩ tɩɩ
gɩrɔ tɔtanɩ mɩ sankɛnʋ nyelye lɛ burko
lɛ  ɔkɔ  lɛ  hɩn  a  gɩxɛlɛmʋ  fɛw,  mɩɩ  lɔ
ŋmeni  tɔnyorke  gɩraxɔrɩ,  xɔlɔxɛ  mɩ
pʋnkɛ xɔɔ ŋmenigɩraxɔ lɛnʋ kayɛnʋ.

Nakɛ 'pɔrɛɛrɩ Nyelye kollebo bɔnʋ pʋnkɛ
tɔnyorke  gɩraxɔ  mʋ  ŋmennigɩraa  lɛ
pʋnkɛnʋ Nyelye, xɔgumɔ xɔ tɩɩ gɩrɔ tɔtanɩ
xɔ sankɛnʋ gɩyɛ gɩyɛ fɛw. 

Ɩ  tʋndɛnʋ  lɔxɔ  nʋ  Nyelye  xɛ  tɔnyorke
gɩraxɔrɩ  ya,  gɩraxɔ  nʋ  dʋwrɩ  lɔxɔ  nʋ  a
laalɛti  hɩnxɔ  a  sankɛxɔ?  Xɔɔ  gɩraxɔrɩ  lɔ
Nyelye ŋmenni. Bɛkɛ lɔ xɔ tɩɩti Nyelye lo
ŋmenni?  Gʋnnʋ,  Nyelye  ŋmenni  mɔ  xɔ
laalɛ lɔxɔ nʋ xɔ kpeny xɔ pɩr xɔnaa xɛw xɔɔ
lɔ xɔ tɩɩti. 

Bɔlɔ Nyelye kolle Ɩsrayɛlbɔɔ bɔnʋ ŋmenni
tɔnyorke  gɩraxɔrɩ  kpokpo  lɛnʋ  tʋndɛnʋ
mɔ Nyelye xɔaba xɔɔ lɔ xɛ burkoo fɛw lɛ
gɩxɔ  nʋ  burkoori  fɛw  hɩn  a  Sankɛsɛ.
Nyelye xɔaba xɔɔ lɔ xɛ hɩnxɔ a Tɔsɛ deny.
Satan lɛ ba tonreŋmɔpʋ ŋmapɩ hɩn gɔrsɩ
hɩnxɔ lɛɛ kparyay xɛ bɛ, hɩnxɔ aa xɛ bɔngɔ
yi. 

Nyelye lo ha gɩyɛ gɩyɛ fɛw gon. Xɔɔ lɔ xɛ
ha ɔkɔ lɛ  gɩraxɔ nʋ xɛ  zaanr  burkoori  lɛ
maa  dankɛrɩ  hayɔ  lɛ  dɩwwɔ  lɛ  hɩn  fu.
Nyelxo  xɔaba  xɔɔ  lɔ  xɛ  Sankɛsɛ,  Tɔsɛ  lɛ
gɩyɛ gɩyɛ fɛw xɔa hasɛ. Lɛ hɩnxɔ a nyʋbɔɔ,
Satan  lɔ  kpeny  bɔɔ  toon,  lɛɛ  hɩnxɔ  xɛ
Nyelye angɔ kpokpo. 

Lɔbɔ nʋ xɛ tɩɩ wɛ gɩyɛ kpee mʋ Sankɛsɛɛ,
lɛ  gɩyɛ  fɛw  a  hasɛ,  xɔɔ  bɔbɔɔ  fɛw  kay
Nyelye  a  xɔɔ  'pɔrɛɛ  ba  dʋkɔ.  Nyelyey
paankɛbɔ,  xɔɔ  killi  ŋmɔpɩ  nʋ  bɔ  xɛrɩ
Sankɛsɛkɛya nʋ xɛ Nyelxo lo xɔ tɩɩti.

5.  Tɔkɛ 'pɔrɛɛ 

Ɛgzɔd 20:12 

12  Kanʋ ɩsʋwa lɛ  ɩɩna,  xɔlɔmʋ wʋy
bany hɩnxɔ nʋ Tɔsɛ la Nyelyey hawʋ.

Tɔkɛ 'pɔrɛɛrɩ, Nyelye la: lɛɛ bɩpɔ bɛnnɩ bɔ
pʋnkɛ  bɔɔ  kunsebo  lɛ  kan  bɔɔ  tennike.
Bɔɔ  xɛ  bɔa  xɛ  xɔɔ  wa,  killi  lo  bɔ  xɛ  bɔɔ
Sankɛsɛrɩ. 

Nyelye sankɛ xɩna lɛ yɩra lɛ bɔ maa woo
bɩpɔ. Mɔ Nyelye gbɔɔ xɔ lɔ tɛnnɩ xɔɔ hɛɛn,
xɔ xɛ mɔ kunseboo bɛnnɩ bɔ dow bɩpɔɔ
kɛyakarɩ, lɛ bɩpɔɔ bɔɔ kor bɔɔ kunsebo, lɛ
pʋnkɛbɔ, lɛ kan bɔɔ tennike. 

Nyelye lo lal xɔɔ 'pɔrɛɛ. Lɔbɔ nʋ aa dʋw
xɔɔ 'pɔrɛɛ fɛw wa, kay Nyelye a tennike a
kanga. 

Bɩ  tanɩ aa kan ba kunsebo tennike caca
mɔ Nyelye ka yi. Bɩ kpʋl lɔ 'pɔrɛɛrɩ, mɔ bɩ
kpʋlrɩ  wɛ  'pɔrɛbɔɔ.  Ɩ  tʋndɛ  lɛ  giloza  bɛɛ
dʋw 'pɔrɛbɔ tanɩ bal 'pɔrwɔrɩ bɩ lɔ kpʋlrɩ
tanɩ, Nyelyey si bɩ kparyay. 

Dʋkɔtɩ Nyelye kor bɩ gow xɔɔ 'pɔrɛbɔɔ a
dʋkɔɔ gɩraxɔ nʋ bɔ kunbi ti laa dannʋ bɩ
pɩɩgɩraa.  Lɔxɔ  nʋ  xɛ  tennikaykanga  fɛw,
xɔa paankɛɛ xɛ vannɩkɛ Nyelyenu kpokpo.

 

6.  Tɔtanɩkɛ 'pɔrɛɛ 

Ɛgzɔd 20:13

13  Wʋa xɛ kʋ nyʋn wa.

Tɔtanɩkɛ  'pɔrɛɛrɩ,  Nyelye  kollebo  lɛ  kʋ
nyʋn xɛ killi xɛɛ Nyelyeri. Nyelye xɛ nyʋbɔ
fɛw  bɔɔ  Sankɛsɛ.  Nyelye  lo  xɛ  ha  nyʋn
nyʋn fɛw ba  tagon.  Nyʋn tanɩ  aa  nʋnʋ
bʋlaa lɛ si ba wɛ nyʋn a tagon yi, xɔɔxɛ
xɔa xɛmʋza Nyelye lo sɛɛrɛɛnʋ xɔa Sɛɛra a
miye xɔ la: a siye yi. 

Nyelye karanpɩkɛ xɔa Sɛɛrarɩ kɛyakarɩ,  xɔ
la:  nyʋn,  hʋʋn  nyaasɩ  ba  wɛ  nyʋn,  mʋ
nyʋn  lɔ  a  kʋ  ba  miye.  Nyelye  la:  nyʋn
hʋʋn  waarɔ  lɛ  kʋ  nyʋn,  xɔ  xɛ  a  kʋ
nyʋnhʋn  a  law.  Ay  woo  Nyelye  a
kparyaysiye. Bɛɛ kpara/telke bɩ sarɩ nyʋn,
xɔ xɛ nyʋn lɔ bɩ kʋ, gʋnnʋ lɔ, Nyelye xɛ si

337



bɩ kparyay bɩ  xɛɛwakarɩ,  lɛɛ  dʋkɔtɩ  xɔ xɛ
dow lɔxɔ nʋ bɩ gbɔɔ lɛ xɛ lɛɛ siin. 

7.  Tɔnyorke 'pɔrɛɛ 

Ɛgzɔd 20:14

14  Wʋa xɛ  'pɛ  wɛ  nyʋn a  yɩra  wa.
Wʋa xɛ 'pɛ wɛ yɩra a xɩna wa.

Tɔnyorke 'pɔrɛɛrɩ, Nyelye la: lɛɛ mɔ wʋ xɛ
dɛɛnʋ yɩra nʋ aa xɛ la yɩra wa, xɔ kay xɩna
nʋ aa xɛ la xɩna wa, killi lo wʋ xɛ. Paankɛxɔ
nʋ  xɔ  saw  xɔɔ  killii,  xɔ  xɛ  vannɩna
Nyelyenu kpokpo. 

Mɔ Nyelye sankɛ Adan, xɔ haan Ɛva mʋ
yɩraa. Nyelye la lɛɛ mɔ bɔ tɔ bɔɔ wɔw, bɔa
xɛ nyʋbɔ nyor Nyelye a hɩmanga danwa,
lɛɛ nyʋn tanɩ tenten lo bɔ xɛ.  Xɩna lɛ ba
yɩra tɔ bɔɔ wɔw, wɛɛ tɔ ba wɛɛ, wɛɛ tɔ ba
wɛɛ. Mɔ bɔ fa, xɔ tɩɩnɩ xɛmʋza xɩna fa ba
yɩra a kooti, yɩraa hʋn fa ba xɩna a kooti.
Ŋmansaka  lɛ  wɛ  killibo  nu  'pɛr  xɔɔ
bokoori  fɛw  xɛ  kpeny  'pɩnnɩ  gbɔɔya  a
miye lɛ law. 

Nyelye la lɛɛ xɩna hʋʋn dow yɩra nʋ aa xɛ
ba yɩra wa xɔ kay yɩra lɔ dow xɩna nʋ aa
xɛ  ba  xɩna  wa,  a  nɩ  mɔ  a  dɛɛwɛɛnʋ  ba
miye,  mʋ  a  kay  xɔɔ  'pɔrɛɛ  ba  dʋkɔ.
Mɔxɔmʋ killi  lo  a xɛ  Nyelye a hɩmanga.
Nyelye gi bɩ gbɔɔyapɔ, xɔay paanɩkɔ kpee
yi. 

8.  Tɔsanrkɛ 'pɔrɛɛ 

Ɛgzɔd 20:15

15  Wʋa xɛ yuu wa.

Tɔsanrkɛ 'pɔrɛɛrɩ, Nyelye kollebo xɔ la: bɔa
bɛnnɩ bɔ tɩɩ gɩxɔ nʋ xɛ wɛ nyʋn angɔ wa. 

Mɔ bɩ tantan fɛw, Nyelye lo xɛ habɩ bʋlaa
mɔ bɩ maa ɩsɩnʋ gɩyɛ, mɔ xɔ maa xɛ bɩngɔ.
Xɔɔxɛ nyʋn tɩɩ gɩxɔ nʋ xɛ wɛ nyʋn angɔ,
xɔɔ nyʋnhʋn xɛ killi Nyelyeri. 

Yuwse bɛnnɩ a vɩrkɛ lɔxɔ nʋ a yuw, xɔ kay
a fɔɔr pɛngɛ lɛ ha lɔɔ nʋ a yuw, lɛɛ Nyelye
a hɩmanga xɔxɔ aa xɛ gɩyɛ  lɛ  maa 'para
killi  nu  xɛ  yuko  yi.  Paankɛxɔ  nʋ  Nyelye

saw killinu xɛ yuko xɛ vannɩna Nyelyenu
kpokpo. Nyelye aa dɛw mɔ xɔ maa tɛnnɩ
kpee xɔ laa xɛ pɩɩrɛkɛ lɔ wa ya yi. Vannɩkɔ
xɛ xɔa xɛ wa, Nyelye aa xɛ 'yɛɛ killii yi. 

Xɔɔxɛ  nyʋn  koro  yuw  gɩyɛ,  a  laa  tɛb  a
yuke  yi,  mɔ  bɔy  gowee  lo  xɔ  tɩɩti,  xɔɔ
nyʋnhʋn xɛ yugballa Nyelye a hɩmanga. 

Xɔa kpoo mana 'pɩnnɩ-ɩrɩ baakʋ la mɩa gi
yi. Lɛɛ xɔ xɛ yuko a gʋʋn lɔ, halɛ xɔɔxɛ aa
woo a der gɩxɔ dɩkɛ wa. 

Wɛ xɩna nɩ zunsa gballa wɛ nyʋn a wʋraa.
A giloza ba tɔsɛ aay dɛ dɔndɛɛ hɩnaanʋ xɔ
kay hɩnaa laa yi woo ba warɩ lɛ dɔlɛɛ yi. A
tɛnnɩ ba gbɔɔya lɛ yuwee tanakarɩ. A dow
bakɔ nʋ xɩnaa xɛ bunkesi zunsaa dʋmaka.
Ba  miye,  a  gbɔɔ  hɩnaay  vɩr  gbulenke  fi
dʋmaka sɩnxɔ nʋ zunsa tɔsɛɛ dɛɛ a pa. 

Gʋnnʋ, a ɔrɔ ba wʋraarɩ sɩxaanakɔ a dar
zunsa tɔsɛɛ ba wʋraarɩ taatɩkay. A giloza
zunsaa mi wɛ kotongo a miye kalgarɩ. A
kay da 'lɛɛkɛyɛ, mɔ nyʋn yi pal nɩɩ lɛ giin.
Mɔ  a  dan  wʋraxɔrɩ,  a  fɔl  dʋmakɔ  ba

togbʋlɔrɩ a yaa a dan kotonxo. Mɔ a lal
ba  nunwo  lɛ  kpal  kotonxo,  hɔbwɔ  gow
zunsaa aan gow anʋ puw lɛ bɔllɛ.  A fer
'lot  a  longe  haykpɩlxɔ  a  sey  a  ŋmar  ba
wʋraa. 

Zunsa a tɔsɛɛhʋn aa giloza xɔɔ xɩnaa yi lɛ
yuw ban zunsakɛyaa yi, lɛɛ Nyelye nɩɩ fɛw.
Xɩna nʋ ɩnʋ kor yuw hʋn kpʋlrɩ 'pɔrɛ nʋ
la:  wʋa  xɛ  yuw  wa!  A  xɛ  killi.  A  killi  a
pɛnfɔɔrɛkɛ xɛ vannɩna Nyelyenu kpokpo. 

Nyelye aay 'yɛɛ killi a pɛnxɔ nʋ aa fɔɔr fɛw
dɩkɛ  kpee  yi.  Nyelyey  paankɛ  killiseboo
fɛw bɔɔ ŋmɔpɩxɔ nʋ bɔnʋ kor xɛ xɔa kooti,
halɛ bɔɔ xɛ bɔa woo bɔ xɛyɔ fɛw wa. 

9.  'Pɔrɛ nʋy sa tanɩ bal 'pɔrwɔ 

Ɛgzɔd 20:16

16  Wʋa xɛ bɩnnɩ lɛ sarɩ la wɛɛ wa.

Tanɩ  bal'pɔrwɔkɛ 'pɔrɛɛrɩ,  Nyelye kollebo
xɔ la: bɔ bɛnnɩ bɔnʋ sɛɛr kparyay gʋnbɔrɩ
kpokpo. 

Satan lɔ xɛ bɩnnɩsɛ gballaa. A bɩnnɩ a ha
Adan lɛ Ɛva Edɛn daansʋkpɛɛxɔ a  mixo. A
bɩnnɩ  a  ha  bɩ  sorwodimibo.  Satan  ti  a
bɩnnʋ lɛ a ha nyʋbɔ hɩnxɔ fɛw. Satan lɔ xɛ
bɩnnɩsɛbɔ ta sʋwa. 

Wɛ nyʋbɔ ti  bɔ  xɛ  sɛɛr  gʋnbɔ nʋ aa  xɛ
gʋnnʋ wɛɛbɔ gʋnrɩ.  Bɔ xɛ la:  wɛɛbɔ sɛɛr
gʋʋn nʋ bɔa sɛɛrsɩ yi, xɔ kay bɔ xɛ gʋʋn
nʋ  bɔa  xɛsɩ  yi.  Bɔ  xɛ  xɛ  xɔɔ  mɔ  bɔ
nyandɔbɔ  nʋ  lɔ  xɔ  tɩɩti  xɔ  kay  mɔ  bɔ
nyaasɩbɔ lɔ xɔ tɩɩti, a bɔ kor bɔnaa xɛ bɔ
ŋmanysɛ. 

Wɛɛrɩ xɩnabɔ xɛ bɩnnɩ sarɩ bɔɔ yɩrabɔ, xɔ
kay yɩrabɔ xɛ bɩnnɩ sarɩ bɔɔ xɩnabɔ. Xɔxɔ
xɛ killi Nyelyeri, xɔɔ nʋ la lɛɛ bɩa xɛ bɩnnɩ
wa. 

Wɛɛbɔ xɛ gow lɛ bɔ sɛɛr mʋ wɛ gʋʋn wɛɛl-
wɛɛl  lɛ  bɔ  tiw,  lɛ  xɛyɔ  gʋgballɔ.  Wɛɛbɔ
hɔɔlɛ xɔɔ gʋnhʋn lɛ bɔ dʋnpɩti lɛ bɔ sɛɛr
lɛnʋ tiw. Xɔxɔ fɛw xɔ xɛ bɩnnɩkɛ, xɔ xɛ killi
Nyelyeri. 

Wɛ nyʋbɔ xɛ bɩnnɩ lɛ la: bɔnaa nɩ tonrebo,
xɔ  kay  tonrebo  sɛɛrbɔnaanʋ  hɩn
sʋnbɔnaanʋ wɛ gʋn. Bɔ xɛ bɩnnɩ mʋ lɛ bɔɔ
yɩraa maa san, lɛ wɛɛbɔ maa habɔ warɩ. 

Wɛɛbɔ  xɛ  xɛ  wɛ  gʋŋmɔpʋ,  lɛɛ  bɩnnɩ  lɛ
dʋbanʋ lɔxɔ nʋ bɔ xɛ. Halɛ bɔɔ yaa bɔnʋ
kparyaysise a hɩmanga, bɔ xɛ kay ɩsɩ ti lɛ
bɔ bɩnnɩ dɩkɛ. 

Nyʋpoko ti bɔ xɛ bal bantɩkɛ bɔɔ bɩnnɩkɛ
lɔ xɔ xɛ tɩɩti, xɔgumɔ nyʋbɔ aa xɛ giloza bɔ
bɩnnʋ bɩnnʋ yi.  Lɛɛ  bɩa  maa  bunkesi  bɩ
bɩnnɩkɛ  Nyelyenu  yi.  Nyelye  xɛ  sɛɛr
kparyay  kpokpo  nyʋbɔ  gʋnrɩ  fɛw  lɛ
gɩxɛlɛmʋ  nʋ  fa  fɛw  hɩn  a  gʋnrɩ.  Nyelye
nyaasɩ bɩnnɩkɛ, xɔy paankɛ bɩnnɩsɛbɔɔ.

 
10. 'Pɔrwɔkɛ 'pɔrɛɛ

Ɛgzɔd 20:17

17  Wʋa xɛ zɛy la miye nyoku lɛ la wɛɛ
a gɩxɛlɛmʋ wa. Halɛ ba yɔɔ lɛ ba yɩra
yoo, lɛ ba boose lɛ ba booseyɩra yoo,
lɛ ba naargwawɔ lɛ ba kʋnka yoo lɛ

gɩxɛlɛmʋ fɛw nʋ xɛ bamʋ, an zɛy xo
nyow la miye wa.

Nyelye a 'pɔrwɔkɛ 'pɔrɛɛ la lɛɛ: bɩa bɛnnɩ
bɩ kor lɔxɔ nʋ wɛɛbɔ nʋnʋ wa. Xɔn fa lɔ ɩsɩ
Satan a killii.  Ba hɩtɔ  pʋnkɛxɔ lɔ  xɔ  tɩɩti,
anʋ kor Nyelye a ɩsɩna. 

Wɛ  nyʋbɔ  ti  bɔ  xɛ  kor  xarxar,  bɔɔ  nɩnʋ
wɛɛbɔ gɩxɛlɛmʋ xɔnʋ nyɛnbɔrɩ. Bɔa xɛ kor
lɔbɔ  nʋ  nʋnʋ  gɩxɛlɛmʋ  bɔ  'lɩnkɛbɔ  yi.
Dʋkɔtɩ, lɔxɔ nʋ bɔ nɩnʋ wɛɛbɔ pɛpɛ bɔ xɛ
korye.  Xɔɔ  nyʋbɔɔ  a  ɩsɩbiixo  gɩyɛ  aa  xɛ
danbɔ yi. Xɔ xɛ gɩrbɔnʋ mɔ bɔa nʋnʋ lɔxɔ
nʋ wɛɛbɔ nʋnʋ wa. 

Xɔxɔ dʋkɔtɩ xɔ xɛ killi Nyelye a hɩmanga.
Nyelye nyaasɩ xɔɔ killii, xɔy paankɛ lɔbɔ nʋ
xɛnʋ kor bɔɔ wɛɛbɔ gɩxɛlɛmʋ lɛ la: hɩn xɛ
bɔnaamʋ. 

'Pɔrɛbɔ  'pɔrxɔ  nʋ  Nyelye  ha  Ɩsrayɛlbɔɔ
hɛɛn lɔ lɔbɔ. Nyelye a 'pɔrɛbɔ xɛ xɔɔ tanɔɔ
kpokpo nyʋbɔ fɛwrɩ,  halɛ  bɔɔ  lɔ  ay,  xɔɔ
tanɔɔ  lɔ.  Nyelye  a  lɔ  'pɔrɛbɔɔ  xɛ  ɩ  mʋ
dʋkɔtɩ. 

Ɩ tʋndɛ lɛ giloza bɛɛ vɩrkɛ lɔxɔ nʋ bɩ yuw
bɩ ha nyʋbɔ, bɩ tɛnnɩ bɩ ŋmansaka a gʋn,
bɩ tɛnnɩ bɩ hʋnwɔ a gʋn, xɔxɔ aa karanpʋ
mɔ bɩ killi a pɛngɛ fɔɔr Nyelye a baka yi. 

Killi  xɛ  yinu  pɩɩrɛkɛ,  vannɩna  Nyelyenu
kpokpo lɛɛ yaa nyäänitusixo nu xɔ tɛnnɩ
xɔ saw Satan lɛ ba tonreŋmɔpʋʋ xɔa miye.
Nyelyey paankɛ killisebo bɔɔ killibori fɛw.
Wɛ  gɩyɛ  aa  ti  nu  maa  dankɛwʋrɩ  lɛ  wʋ
leynu Nyelye yi. 

16

Tɔsɛ kolle Moyizi a la: a
daanlɛ danykpankpoo

Mɔ Ɩsrayɛlbɔ a woo ɔkɔ lɛ nii
wa, bɔ gow bɔnʋ wʋlanʋ Moyizi

lɛ Arɔn

Nɔnbʋrʋ 20.1-5

1  A dɩxɔ a tokpeny fɩnyɛrɩ Ɩsrayɛlbɔ
yaa bɔ dan kpatɩbɔ nʋ bɔ xɛ bʋllɛ Zini.
Bɔ yaa bɔ ɩsɩ Kadehɩnyɛ. Xɔɔ bakɔ lɔ
Mari  pɩɩ,  a  bɔ  gʋrawɛɛ  fi.  (Mari  xɛ
Moyizi  lɛ  Arɔn  bɔ  gɛrwa)  2   A  xɔɔ
bakɔɔ nyʋbɔ a xɛ woo ɔkɔ wa xɔlɔxɛ
bɔ taalɛkɛ bɔ yaarɩ Moyizi lɛ Arɔn. Bo
koro  bɔnaa  wʋlabɔnʋ.  3   Bɔnʋ  'pɛ
wʋlaykɛ  Moyizinu  bɔ  la:  bɛɛ  lɔ  pɩtɩ
mɔɔnʋ bɩ wɛɛbɔ pɩtɩ Nyelye a honpina

346



duu xɔ tɩɩtɔ. 4  Bɔ vɩr bɔ la: bɛkɛ lɔ xɛ ɩ
lɔ  tɩɩbɩ,  bɛɛ  nʋ xɛ  Nyelye a nyʋbɔ,  i
yinu  baakʋ  kpatɩbɔrɩ  lɛ  bɩ  pɩtɩ  lɛ  bɩ
gɩxɛlɛmʋn  fuso?   5   Bɛkɛ  lɔ  xɛ  ɩ  lɔ
sankɛbɩ  Ezipihɩnxɔ  i  yinu  xɔɔ
hɩnŋmɔpɩxɔ? Baakʋ bɩa maa gwa wa,
bɩa maa kʋndɛ fa gɩyɛ lɛ xo fu wa. Bɩa
maa woo fa  gɩyɛ  lɛ  dɩ  wa.  Halɛ  bɩa
maa woo ɔkɔ dɩkɛ lɛ niin yi.

Ɩsrayɛlbɔɔ gow bɔnʋ wʋlanʋ Moyizi lɛ ba
wɛɛ Arɔn, mɔ bɔa woo ɔkɔ lɛ nii wa xɔɔ lɔ
xɔ tɩɩti. 

Bɛkɛ lɔ xɔ tɩɩti Ɩsrayɛlbɔɔ laa bib Tɔsɛ ɔkɔ
wa? Duu mɔ bɔnʋ waar ɔkɔ, Tɔsɛ zɛy ɔkɔ
gu 'wenreri xɔ san a bɔ nii. Bɔɔ xɛ bɔa bib
Tɔsɛ  ɔkɔ  wa,  xɔgumɔ  bɔa  xaanhʋnrɩ  yi,
halɛ lɛ lɔxɔ nʋ Tɔsɛ xɛ fɛw a habɔ. 

Daa,  nyʋpananga  fa  bɔ  tɩɩnɩ  Ɩsrayɛlbɔ.
Gɩraarɩ  lɛ  dʋmaka  fɛw,  Nyelye  xɛ
karanpɩbɩ  mɔ  xɔɔ  lɔ  xɛ  Nyelxo  nu  xɛ
panantɔsɛ.  Gɩxɛlɛmʋ  nʋ  xɔ  tɛnnɩ  fɛw  xɛ

karanpɩbɩ lɔɔ nʋ xɛ Nyelye. Xɔ tɛnnɩ gɩraa,
fɩɩnyɛ lɛ patʋ. Xɔ xɛ habɩ ɔkɔ lɛ geke. Xɔ xɛ
xɛ lɛ bɩ gɩbiw nu bɩ kʋndɛ hɩn fu. Gɩyɛ gɩyɛ
fɛw mi xɔa nunwo. Xɔ habɩ xɔɔ gɩxɛlɛmʋʋ
fɛw lɛ xɔɔlɔmʋ bɩ xaanyɛrɩ. 

Dʋkɔtɩ Nyelye habɩ xɔa Sɛɛra lɛ xɔɔlɔmʋ bɩ
maa gi kparyay. Halɛ lɛ xɔɔ gɩxɛlɛmʋ poko
nu Nyelye xɛ xɛ mɔɔ gɩrɔrɩ fɛw, nyʋpoko ti
bɔ tɩɩnɩ Ɩsrayɛlbɔ. Bɔa xaanrɩ Nyelye yi. 

Moyizi lɛ Arɔn fɩɩn Tɔsɛ dankɛɛ
Moyizi lɛ Arɔn, bɔ xaanrɩ Nyelye, xɔxɔ lɔ xɔ
tɩɩti bɔ fɩɩn Nyelye xɔ dankɛbɔnaarɩ. 
Nɔnbʋrʋ 20.6

6  A Moizi lɛ Arɔn, bɔ ɔrɔ bɔ lɔ zɛy fa
nyʋbɔ, bɔ yaa bo yee yɔɔxɔ nʋ bɔ xɛ
honpinu Nyelye, bo xundesi burko. A
Nyelye a bʋngɔ sanbɔrɩ, xɔ ɩnbɔnʋ.

Moyizi lɛ Arɔn giloza bɔnaa laa maa woo
ɔkɔ kpatɩbɔɔrɩ yi.  Tɔsɛ a dankɛɛ balti  wa
ɔnikʋmaan kʋtɩ Ɩsrayɛlbɔɔ fɛw. 

Nyelye ha Moyizi bʋlaa a sɛɛrnʋ
'wenree 

Nɔnbʋrʋ 20.7-8

7  A Tɔsɛ  sɛɛrnʋ Moyizi  a  la:  8   Tɩɩ
'pulepi,  lɛ gaan lɛ la xaanna Arɔn,  ɩ-
yaa bʋllɛ Ɩsrayɛlbɔ lɛ taalɛkɛbɔ lɛ ɩ-yaa
'wenreri.  Ɛɛ yaa ɩ dan fi ɩ-sɛɛrɛɛnʋ lɛ
a-ha-ɩ  ba  ɔkɔ.  Mɔɔ  lɔ  ɩy  woo  ɔkɔ
'wenreri  lɛ  ha  nyʋbɔ  lɛ  bɔɔ  gɩxlɛmʋ
fuso lɛ hin-nin.

Tɔsɛ  ha  Moyizi  bʋlaa  a  sɛɛrnʋ  'wenree.
Duu,  sɩnxɔ  nʋ  bɔnʋ  kor  ɔkɔ,  Tɔsɛ  ha
Moyizi bʋlaa a nar 'wenre. Bɔlɔ Tɔsɛ la: a
sɛɛrnʋ sɛɛrɔ 'wenree kput. Sɩnwrɩ fɛw, xɔ
bɛnnɩ gʋnbɔ xɛ mɔ Tɔsɛ ka.

 

Moyizi kay Nyelye a tennike a
kanga

Ɩ  kannɩkɛ  kɛyakarɩ  lɔxɔ  nʋ  dan  xɔa
koorikeri. 

Nɔnbʋrʋ 20.9-11

9  A Moyizi xɛ lɔxɔ nʋ Nyelye ka. A
yaa a su 'pulepii Tɔsɛnʋ. 10  A bɔ tɩɩ
bɔ  yaa  bɔ  bʋllɛ  nyʋbɔ  'wenre  a
hɩmanxɔ.  A  Moyizi  la:  ɛɛ  nʋ  xɛ
sirisebo, i-in lɛ kanɩkɛ, i koro bɩ-sankɛ
ɔkɔ xɔɔ 'wenreeri lɛ ha-ɩ ya? 11  A ɔrkɛ
ba 'pulepii a narnʋ 'wenree naw nyor.
A ɔkɔ ɩnʋ san ti  'pony,  a  nyʋbɔ ɩnʋ
niin lɛ bɔɔ gɩxɛlɛmʋ fuso. 

Moyizi  lɛ  Arɔn  bɔɔ  hʋnwɔ  gorobo
Ɩsrayɛlbɔnʋ.  Moyizi  lɛ  Arɔn  bɔa  sa  bɔɔ
xaan Nyelyeri yi, bɔlɔ bɔa xaanyɛrɩ mɔ bɔ
xaanyɛrɩ  wɛ  gʋnbɔrɩ  duu  yi.  Moyizi  kay
Tɔsɛ  a  tennike  a  kanga  a  lɔ  nar  narɔ
'wenree. 

Tɔsɛ paankɛ Moyizi lɛ Arɔn

Mɔ  Moyizi  lɛ  Arɔn  kini  bɔ  kay  Tɔsɛ  a
tennike a kanga, Tɔsɛ kollebo a la: hɩnaa
laay dɛ lɛ bɔ yee Kananhɩnyɛ yi. 

Nɔnbʋrʋ 20.12-13a

12  Lɛɛ Tɔsɛ kolle Moyizi lɛ Arɔn, a la:
mɔɔnʋ  ɩa  xaanmɩrɩ  wa,  ɩa  kamɩnʋ
Ɩsrayɛlbɔ hinburi wa xɔlɔxɛ ɩay maa tɩɩ
xɔɔ nyʋbɔ lɛ yeenu hɩnxɔ nʋ mɩy habɔ
wa. 13a  Mɔɔnʋ Ɩsrayɛlbɔ wʋlanʋ Tɔsɛ
xɔɔ bakɔɔ xɔlɔxɛ bɔ xɛ bʋlɛkɛ Meriba.  

Arɔn a pɩɩrɛkɛ
Nyelye  la:  xɔnaa  laay  dɛ  lɛ  Arɔn  yee
Kananhɩnyɛ yi.  Tɔsɛ kolle Moyizi  xɔ la:  a
zɛy Arɔn ɩla gbɔkɔ nʋ ɩsɩfa xɔa taarɩ. 
Nɔnbʋrʋ 20.22-25, 28 

22-23  Ɩsrayɛlbɔ ɔrɔ bɔ dar Kadehɩnxɔ.
Bɔ yaa bɔ dan gbɔkɔɔ nʋ bɔ xɛ bʋllɛ
Hɔr.  Xɔɔ  bakɔɔ  xɛ  Ɛdɔmɩhɩnkpeniri.
Xoo fi lo Tɔsɛ sɛɛrnʋ Moyizi lɛ Arɔn a
la: 24  Arɔny taalɛkɛnʋ ba nyʋbɔ nʋ
kpeny bɔ pɩtɩ duu. Mɔɔnʋ i sirimiri, ɩa
xɛ  lɔxɔ  nʋ mɩ  la  ɩ-xɛ  Meriba a bakɔ
wa, xɔlɔxɛ Arɔn ay maa yee hɩnxɔ nʋ
mɩy ha Ɩsrayɛlbɔ wa. 25-26  Tɔsɛ vɩr A
kolle Moyizi, a la: tɩɩ Arɔn lɛ ba bixɩna

Eliyazar lɛ ɩlabɔnʋ Hɔrgbɔkɔrɩ. Ɛɛ yaa
dan fi wʋ-pole Arɔn a gandɔ lɛ yeke
ba bixɩna Eliyazar.  Xɔɔ bakɔ lɔ Arɔny
taalɛkɛnʋ ba nyʋbɔ nʋ pɩtɩ bɔ law. 27
A Moyizi xɛ lɔxɔ nʋ Tɔsɛ ka. Bɔ tɩɩ bɔ
ɩla  Hɔrgbɔkɔrɩ  Ɩsrayɛlbɔ  hinburi  fɛw.
28  A mɔɔ Moyizi pole Arɔn a gandɔ a
yeke Arɔn a bixɩna a law a Arɔn pɩɩ
xɔɔ bakɔɔ gbɔkɔrɩ. A Moyizi lɛ Eliyazar
bo gu gbɔkɔrɩ bɔ wɛr.

Arɔn pɩɩ gbɔkɔɔrɩ, a bɔ gʋrayɛɛ kpatɩbɔrɩ.
Aa gʋra hɩnxɔ nʋ Nyelye sa xɔa nʋfɩyaa lɛ
ha Abraham wa. 

Nyelye xɛ xɛ lɔxɔ nʋ xɔ ka
sɩnwrɩ fɛw. 

Arɔn a bixɩna gbankɛ sʋlasɛ fɩllɩwa,  a tɩɩ
bɔɔ sʋwa a ɩsɩna.

Ɩsrayɛlbɔɔ vɩr  bɔ pɩtɩ  tɩ  Tɔsɛ ha Ɩsrayɛlbɔ
ɔkɔ, lɛɛ bɔ kay bɔ ti dɩkɛ bɔa xaanwɛɛrɩ yi,
bɔa xɛ xaanhʋnrɩ yi. Bɔa bany bɔ lɔ paanɩ
lɔxɔ nʋ a xɛ a habɔ yi. Bɔ vɩr bɔ gow bɔnʋ
wʋla. 

352



Nɔnbʋrʋ 21.4-5

4  A Ɩsrayɛlbɔ ɔrɔ Hɔrgbɔkɔrɩ bɔ yaa
bɔnʋ  gɔlɛnkɛ  Ɛdɔmɩhɩnyɛ.  Bɔ  tɩɩ
bʋlaxɔ  nʋ  yaw  Pelbanyakɔrɩ.  5   A
mɔɔnʋ bɔnʋ dar bʋlaxɔ mɔɔ xo ley xɔ
lɔ kanbɛybɔrɩ a panga gorobo. A bo
gow bɔnʋ ɩn Nyelye lɛ Moyizi  bɔ la:
bɛkɛ lɔ xɛ ɩ lɔ sankɛbɩ Ezipihɩnxɔ  ɩ tɩɩbɩ
i  yinu  baakʋ  kpatɩbɔrɩ  lɛ  bɩ  pɩtɩ?
Baakʋ dɩɩlɔ a fay wa, ɔkɔ a fay wa lɛɛ
xɔɔ  dɩɩlɔ  nʋ  bɩ  xɛ  dɩ  hɩn  kpʋl  hɩn
nyaabɩ

Nyelye sʋnnʋ kpankpokpalwɔ 
Bɔlɔ Tɔsɛ paankɛ Ɩsrayɛlbɔɔ gbʋna, xɔ yaa
xɔ dannʋ mɔ bɔɔ pananga pɩtɩ. 
Nɔnbʋrʋ 21.6

6   A  Tɔsɛ  si  kpankpokpalwɔ,  A  sarɩ
Ɩsrayɛlbɔ a hin dumebo, a boo poko
pɩtɩ.

Kpankpooboo kʋtɩ Ɩsrayɛlbɔ pananga. Xɔ
xɛ  Nyelye  a  kparyaysiiyebɔrɩ  bɔɔ  killi
Nyelyeri lo xɔ tɩɩti. 

Kpankpoobo  dume  Ɩsrayɛlbɔɔ  a  bɔ  pɩtɩ.
Dʋkɔtɩ,  mɔɔ  lɔ  bɩ  maa  za  Satan  lɛ  killi
dume nyʋbɔ fɛw,  a bɩ fɛw pɩtɩ  Nyelye a
hɩmanga. Mɩa za lɛɛ Satan xɛ kpankpoo yi.
Aa xɛ kpankpoo yi. Mɔ mɩ la: Satan lɛ killi
dumebi mɔ bɩ fɛw, xɔ xɛ gɩkpɩnnɩkɛwaka
lɔ.  Satan lɛ killi  lo xɔ tɩɩti  Adan lɛ Ɛva lɔ
pɩtɩ  Nyelye  a  hɩmanga.  Bɔ woo vannɩna
Nyelyenu. 

Satan lɛ killii lo xɔ tɩɩti dʋkɔtɩ, a bɛɛn bɛɛ lɔ
kun killi a miye, bɩ pɩtɩ Nyelye a hɩmanga,
bɩ vannɩnʋ Nyelye. 

Ɩsrayɛlbɔɔ  aa  ɩsɩnʋ  maa  lɛ  leynu
kpankpokpalwɔ nʋ Tɔsɛ sʋnnʋ yi. Bakɔ ɩsɩ
xɔ xɛ kpankpoo fɛw. 

Sɩnxɔ nʋ Nyelye xɛ pɩr lɛ paankɛ killisebo,
bɔa xɛ ɩsɩnʋ maa lɛ buunsi kpayɔ Nyelye a
hɩmanga yi. 

-  Nowe a sɩnyɛrɩ,  sɩnxɔ nʋ Nyelye bantɩ
dakawgballaa  a  nʋnaahʋn,  xɔ  lɔ  zɛy
ɔgballakɔɔ  narsɩ,  bʋlaa  ɩsɩ  ti  lɛ  leynu
Nyelye a xɔɔ kparyaysixo ya? 

-  Mɔ  Nyelye  sʋnnʋ  tuusike  daanʋ
Sɔdɔmɩsɛbɔrɩ  lɛ  Gɔmɔrasɛbɔrɩ,  bɔ  ɩsɩnʋ
maa lɛ leynu Nyelye a kparyaysixo ya? 

- Mɔ Lɔtɩ  a yɩra kay Nyelye a tennike a
kanga a lɔ vɩr a dow koorikeri,  a maa a
bal Nyelye a kparyaysixo ya? 

Sɩnxɔ  nʋ  Nyelye  xɛ  pɩr  lɛ  la:  xɔ  bɛnnɩ
xɔnaa paankɛ nyʋbɔ, bɔa xɛ ɩsɩnʋ bʋlaa lɛ
maa ley yi. 

Mɔ  Nyelye  sʋnnʋ  kpankpokpalwɔ  mʋ
kparyaysiyee  Ɩsrayɛlbɔ  killiiri,  bɛkɛ  lɔ  ɩ
gbɔɔ  Ɩsrayɛlbɔɔ  xɛ?  Ay,  bakɔ  bakɔ,  bɔ
gbankɛ bɔɔ xɛbii Nyelye a hɩmanga, bɔ gi
mɔ bɔnaa xɛ killi. 
Nɔnbʋrʋ 21.7

7  A nyʋbɔ vɩr bɔ yaarɩ Moyizi bɔ la:
mɔɔnʋ bɩ ɩn Tɔsɛ lɛ gaan a bɩ nʋnʋ
kili-iri.  Fɩny  Tɔsɛ  lɛ  a-sibiri  xɔɔ
kpankpokpalwɔɔ.  A  Moyizi  fɩny
Nyelye a powbori.

Bɔlɔ bɔ giloza Tɔsɛ bati hʋn lɔ maa suwbo
nyäänikori.  Xɔn  fa  bɔ  fɩɩn  Moyizi  mɔ  a
bʋllɔ Nyelye lɛ xɔ dankɛbɔnaarɩ. 

Bɔa  ɩsɩnʋ  maa  lɛ  suw  bɔɔ  hɩtɔ  bɔɔti  yi.
Moyizi  aa  ɩsɩnʋ  maa  lɛ  suwbo
kpankpooboori  yi.  Nyelye  xɔaba  xɔɔ  lɔ
ɩsɩnʋ maa lɛ suwbo. 

Danykpankpoo
A  mɔ  Tɔsɛ  xɛ  nyaargi  Nyelye,  a  pɩr  lɛ
'yɛɛbɔ, lɛ suwbo. Bɔa ɩsɩ dɩkɛ bɔ bɛnnɩ bɔ
woo Nyelye a dankɛɛ yi, lɛɛ xɔ suw lɔbɔ nʋ
xaanyɛrɩ fɛw. 

Tɔsɛ kolle Moyizi lɔxɔ nʋ a bɛnnɩ a xɛ lɛ
lɔxɔ  nʋ  Ɩsrayɛlbɔɔ  bɛnnɩ  bɔ  xɛ  lɛɛ  woo
suko pɩɩrɛkɔrɩ. 

Nɔnbʋrʋ 21.8

8  A Tɔsɛ vɩr, a kolle Moyizi, a la: yaa
danlɛ danykpankpo lɛ tɩɩhʋn lɛ bawsɩ
dɩyaarɩ,  lɛ  lɔbɔ nʋ kpankpobo dume
mɔɔnʋ  bo  el  bo  dowee  bɔy  satɩ  lɛ
gbɛ.

Tɔsɛ aa kollebo lɛ  la:  bɔ  waar  bɔɔ tɔlati
satɩykɛ yi. Nyelye karanpɩ Moyizi lɔxɔ nʋ a
bɛnnɩ  a  xɛ.  Moyizi  bɛnnɩ  a  xɛ  lɔxɔ  nʋ
Nyelye  ka,  nyʋbɔ  bɛnnɩ  bɔ  dow
kpankpoohun  gaa  gi  mɔ  Nyelye  kolle
Moyizi. Bʋlaxɔ nʋ Nyelye tɛnnɩ lɔ bɔ bɛnnɩ
bɔ dʋw. 

Nɔnbʋrʋ 21.9

9   A  Moyizi  yaa  a  danlɛ
danykpankpohun a  tɩɩhʋn a  bawɛɛsɩ
dɩyaxɔrɩ. A lɔbɔ nʋ kpankpobo dume
sɩnxɔ nʋ bo el bo dowee bɔ satɩ bɔ
gbɛ.

Bɛkɛ lɔ Tɔsɛ kollebo bɔ xɛ lɛɛ woo satɩykɛ
sɩnxɔ nʋ kpankpoobo dumebo? Gʋnnʋ lɔ,
danykpankpoohun lo bɔ bɛnnɩ bɔ dow. 

Xɔɔ kpankpoohun nu ɩsɩ a bawsɩ, a nʋnʋ
maa  bati  lɛ  satɩkɛbɔ  ya?  Kpey!
Kpankpoohun aa ɩsɩnʋ maa ba baka yi. Xɔ
xɛ  Nyelye  a  pananga  lɔ  satɩkɛ  Ɩsrayɛlbɔ
fɛw nʋ sa bɔɔ xaan Nyelyeri bɔ lɔ dow xɔɔ
kpankpoohun nu bawsɩ. 

Tɔsɛ satɩkɛbɔ mɔ bɔ xaanhʋnrɩ lɔ xɔ tɩɩti. 

Ɩ  gbɔɔza  lɛ  bɔɔ  lɔ  pɩr  lɛ  fɩɩn  Nyelye
danykpankpoohun  dowkay  bɔ  maa  satɩ
ya? Kpey! 

Bɛkɛ  lɔy  dan  xɔɔxɛ  bɔ  kay
danykpankpoohun  a  doko,  bɔ  lɔ  ha
Nyelye  sʋlagɩyɛ?  Bɔ  maa  satɩ  ya?  Dɩkɛ
kpee wa! 

Danykpankpoohun  lo  bɔ  bɛnnɩ  bɔ  dow
mɔ Tɔsɛ zaa. 

Ɩ gbɔɔza wɛɛbɔ dow danykpankpoohun a
Tɔsɛ lɔ kay bɔɔ satɩkɛɛ ya? Kpey! Nyelye xɛ
kanrkɛ  xɔa  nʋfɩsaawɔ  kpokpo.  Lɔbɔ  nʋ
dow danykpankpoohun, Tɔsɛ satɩkɛbɔ xɔɔ
deerenu. Wʋ maa xaanrɩ Nyelye, xɔgumɔ
xɔ xɛ xɛ lɔxɔ nʋ xɔ ka kpokpo. 

17

Nyelye pɩr Yʋnasɩ lɛ wɛ
nyʋbɔ lɛ bɔ xɛ xɔa

gʋsɛɛrsɛbɔ

Gʋʋn nʋ gʋsɛɛrsɛbɔ sɛɛr
Suwse nu bɛnnɩ a yi ba

gʋʋnrɩ

Lɛ goke xɔa gownaarɩ Nyelye xɛ
sɛɛrnʋ nyʋn kpokpo 

Nyʋbɔ  nʋ  hɩnxɔ  fɛw,  Nyelye  lo  xɛ  bɔɔ
Sankɛsɛ. Nyelye kor nyʋbɔ fɛw, xɔ kor mɔ
nyʋbɔ fɛw, halɛ bɔɔ lɔ ankɔ baka, bɔ woo
fentike Satan, lɛ killi lɛ pɩɩrɛkɛ hɩn a maarɩ.
Mɔxɔmʋ,  lɛ  goke  hɩnxɔ  a  gownaarɩ,
Nyelye xɛ sɛɛrnʋ nyʋbɔ lɛ bɔ maa gi lɔxɔ
nʋ xɛ xɔa gʋkorwo. 

Nyelye  sɛɛrnʋ  Adan  lɛ  Ɛva,  xɔ  sɛɛrnʋ
Kayɛn, xɔ sɛɛrnʋ Nowe. Nyelye sʋn Nowe
a kolle nyʋbɔ hɩnxɔ fɛw bɔ dɛ baanɩkɛ lɛɛ
xaanrɩ Nyelye xɔaba kput. 

Nyelye  sɛɛrnʋ  Abraham,  Ɩzakɩ,  Yakɔb  lɛ
Yɔzɛf dʋkɔtɩ. 

Nyelye sʋnnʋ xɔa gʋʋn Moyizi, aan sɛɛrtɔ
Farɔn lɛ Ɩsrayɛlbɔ. 

Mɔɔ  lɔ  Nyelye  ɩsɩ  ti  xɔnʋ  sɛɛrnʋ  Moyizi
sɩnxɔ  nʋ  anʋ  yaanʋ  Ɩsrayɛlbɔ  hɩnxɔ  nʋ
Nyelye sa xɔa nʋfɩyaa lɛ habɔ. 

Nyelye sɛɛrnʋ Ɩsrayɛlbɔ, xɔ ɩsɩ gbɔkɔ nʋ bɔ
xɛ bʋllɛ Sinayi xɔ lɔ habɔ xɔa 'pɔrɛbɔ. 

Dʋkɔtɩ Nyelye sʋnnʋ xɔa gʋʋn a sɛɛrsɛbɔ
Ɩsrayɛlsɛbɔrɩ lɛ Yudasɛbɔrɩ, lɛ bɔ tʋʋnɩkɛbɔ
xɔa  bʋlɔ,  lɛ  kpeny  karanpɩbɔ  xɔa
kparyaysixo killiri  xɔa gʋn. Nyelye sʋnnʋ
xɔa gʋʋn a wɛ sɛɛrsɛbɔ wɛ pʋlɔsɛbɔrɩ nʋ
ɩsɩ bɔ xɛ Ɩsrayɛlbɔ fɛnnɩkɛsɛbɔ. 

Nyelye kolle Yʋnasɩ lɔxɔ nʋ xɔ
kor xɔ nɩɩ a xɛw

Wɛ gɩraarɩ Nyelye sɛɛrnʋ wɛ Ɩsrayɛlsɛ nʋ
bɔ  xɛ  bʋllɛ  Yʋnasɩ.  Nyelye  kollee  a  yaa
sɛɛr xɔa gʋnhʋn migɩkasɛ hɩnxɔ nʋ bɔ xɛ
bʋllɛ Ninive. 
Yʋnasɩ 1.1-2 

1   A Tɔsɛ kolle Amitay a bixɩna nʋ bɔ
xɛ bʋllɛ Yʋnasɩ,  A la:   2  Ɔrɔ lɛ yaa
hɩngbalakɔ nʋ bɔ xɛ bʋllɛ Ninive laa
pankɛ nyʋbɔ nʋ fi. Mɩ nɩ gʋŋmɔpʋ nʋ
bɔ xɛw.

Yʋnasɩ kay Tɔsɛ a tennike a
kanga. 

Nyʋbɔ nʋ ɩsɩ Ninivehɩnxɔ xɛ Asirisebo. Bɔa
xɛ Abraham, Ɩzakɩ lɛ Yakɔb bɔɔ hoopo yi.
Bɔ  xɛ  Ɩsrayɛlbɔ  nyaasɩsɛbɔ.  Yʋnasɩ  aa  dɛ
mɔ a yaw lɛ yaa kolle Ninivesebo lɔxɔ nʋ
Nyelye  sɛɛr  yi,  xɔgumɔ  aa  kor  bɔ  dɛ
baanɩkɛ lɛ yi bal Nyelye a kparyaysixo yi.
Xɔn fa Yʋnasɩ kay Tɔsɛ a tennike a kanga. 

Yʋnasɩ 1.3-11

3  Lɛɛ Yʋnasɩ kay. A kor hɩnaa sey lɛ
yaa  Tarsɩhɩnyɛ  lɛ  leynu  Tɔsɛ  a
hɩmanga. A ɔrɔ a yaa a dan Zafahɩnyɛ.
A nɩ fa we gboko nʋ yaw Tarsɩhinyɛ.
Aan fɔɔr ba yeexo a sɔngɔ a lɔ yee a
bɔ nʋ dar. Aa gbɔɔza hɩnaa maa sey lɛ
yaa  Tarsɩhɩnyɛ  lɛ  leynu  Tɔsɛ  a
hɩmanga.4  A Tɔsɛ sʋnnʋ gewgbalaka,
xɔ nʋ haw ɔkɔ lɛ nʋ nar gbokoo, xɔ
tɩɩnɩ  wʋaa  xɔ  bɛɛtɔwɛ.   5   A  hɔbwɔ
goro lɔbɔ nʋ mi gbokoo, bɔ nʋ fɩny
bo nyelo baala baala lɛ hɩn-dankɛbɔrɩ.
Bɔ vɩr bo sinle gɩxɛlɛmʋ nʋ ɩsɩ gbokoo
a mixo le nu powsi.  Xɔlɔmʋ gbokoo
telbori. A Yʋnasɩ kpeny a wɛr gbokoo
a  pʋlakɔ,  a  dɛ  a  pa.  6   A  gboko  a
fɩlɩwa ɔrɔ a yaarɩ Yʋnasɩ a la: bɛkɛ lɔ xɛ
a wʋ dɛw mɔɔ?, Ɔrɔ lɛ fɩny la nyelye lɛ
bi-dow xo yi dankɛbɩrɩ lɛ bɩa pɩtʋ wa
ya. 7  A nyʋbɔ nʋ mi, bɔ bʋllɛ bɔwɔw
bɔ la: i-yi bɩ-dʋw kepu le dow ankɔ lɔ
nʋnʋ gʋʋn a gɩkaxɔ lɔ maa xɔ danbɩ.

A bɔ dʋyɔ, xo worri Yʋnasɩ. 8  A bo
bibee bɔ la: karanpɩbɩ gʋʋn nʋ xɔ tɩɩtɩ
a gɩkaxɔ lɔ  danbɩ.  Bɔ vɩr  bɔ la:  bɛkɛ
boo lo wʋ xɛ xɛ? Ay lɔ wʋ gu mɔɔ? Ay
lɔ la hɩnyɛ ti? Bɛkɛ pʋlɔsɛ lɔ wʋ?  9  Aa
kollebo a  la:  mɩ  xɛ  Heberese,  mɩ  xɛ
pʋnkɛ  Tɔsɛ  nʋ  xɛ  Nyelxo  nu  fi
nyeltaarɩ. Xɔ lɔ kpeny Xɔ sankɛ ɔkɔ lɛ
burko.  10-11  A vɩr a kollebo mɔɔnʋ
hɩnaa kor  hɩnaa  sey  lɛ  leynu  Tɔsɛ  a
hɩmanga.  A  xɩnabɔ  a  tonre  sibo.
Hɔbwɔ gorobo gbʋna. A mɔɔnʋ geko
ɩsɩ ti, xɔ nʋ taatɩ ɔkɔ gbʋna lɛ nʋ haw
pananganʋ lɛ  nʋ 'lɩnkɛ mɔɔnʋ xɔ ɩsɩ
duu, xɔlɔxɛ bɔ la: eee!, bɛ lɔ xɛ a wʋ xɛ
mʋ? Bɔ vɩr bɔ la: Bɛkɛ lɔ bɩ maa xɛwʋrɩ
lɛ ɔkɔɔ lɔ in? 

Yʋnasɩ ɩsɩnʋ maa lɛ buunsi kpay Nyelye a
hɩmangarɩ  ya?  A  maa  banɩnʋ  Nyelye
xɔɔxɛ  a  yaa  nafʋlɔkɔrɩ  ya?  Nyelye  aa
valandamɔ fɛw wa ya? Nyelye xɛ lɔxɔ nʋ
tɛnnɩ gɩyɛ gɩyɛ fɛw burkoori. Xɔɔ lɔ xɛ xɔa
tɔsɛ, nʋfɩgiye aa ti yi. Nyelye tʋrarɩ nyʋn

nyʋn fɛw. Nyʋn tanɩ aa ti a maa banɩ xɔa
hɩmangarɩ yi, halɛ Satan lɛ tonrebo hɩn a
tanɩ aa maa banɩ Nyelye a hɩmangarɩ yi.
Nyelyey paankɛyɔ fɛw.

David nʋ xɛ wʋsɛ, sɛbɛ Nyelye a Sɛɛrarɩ a
la:  Nyelye  tʋrarɩ  nyʋn  nyʋn  fɛw,  dʋkɔtɩ
tanɩ aa maa banɩ ba hɩmangarɩ yi.

Bʋsangballa mir Yʋnasɩ
Bɔlɔ bɩ dow lɔxɔ nʋ dan Yʋnasɩ. 

Yʋnasɩ 1.10-17 

10-11  A vɩr a kollebo mɔɔnʋ hɩnaa
kor  hɩnaa  sey  lɛ  leynu  Tɔsɛ  a
hɩmanga.  A  xɩnabɔ  a  tonre  sibo.
Hɔbwɔ gorobo gbʋna. A mɔɔnʋ geko
ɩsɩ ti, xɔ nʋ taatɩ ɔkɔ gbʋna lɛ nʋ haw
pananganʋ lɛ  nʋ 'lɩnkɛ mɔɔnʋ xɔ ɩsɩ
duu, xɔlɔxɛ bɔ la: eee!, bɛ lɔ xɛ a wʋ xɛ
mʋ? Bɔ vɩr bɔ la: Bɛkɛ lɔ bɩ maa xɛwʋrɩ
lɛ ɔkɔɔ lɔ in? 12  Aa kollebo a la: i-si
mi lɛ dʋw ɔkɔ a mixo xɔlɔmʋ ɔkɔy in.
Mi giza mɩ gʋʋn lɔ xɔ tɩɩtɩ deny a xoo
gewgbalakɔ lɔ yi- iri.  13  A xɩnabɔ a

dɛ wa. Bɔ barsɩ bɔ nʋ zʋw gbokoo bo
kor  xɔ-vɩr  bɔnaanʋ  lɛ  bɔnaa  woo
ketikenri. Lɛɛ, mɔɔnʋ geko ɩnʋ haw lɛ
nʋ 'lɩnkɛ mɔɔnʋ xɔ ɩsɩ duu xɔlɔxɛ baa
maa xɛ gɩyɛ lɛ dan ketikenxori wa. 14
Bɔlɔ  bɔ  vɩr  bɔ  nʋ  bʋllɛ  Tɔsɛ  lɛ  nʋ
fɩnyhʋn bɔ la:  Tɔsɛ,  bɩ  fɩnwwʋ jandɩ,
an zɛy bɩ pɩtɩ xɔɔ xɩna a kooti wa. An
tɩɩ xɔɔ xɩna a pɩɩrɛkɛ lɛ sabɩrɩ wa. Gaa
lɔ xɛ Tɔsɛ, Wʋ xɛ xɛ lɔxɔ nʋ Wʋ kor.
15  Bɔ vɩr bɔ tɩɩ Yʋnasɩ bɔ dʋw ɔkɔ a
mixo.  A  bakɔ  bakɔ  ɔkɔɔ  in.   16   A
xɩnabɔ  gbata.  Bɔ  hɔb  Tɔsɛ  bɔɔ
gbɔɔyanʋ. Bɔ ɔrɔ bɔ sʋla lɛ nʋ haan.
Bɔ vɩr bɔ sa nʋfɩyaa tɩ.17 A Tɔsɛ sʋn
wɛ  bʋsangbala  a-yi  mir  Yʋnasɩ.  A
bʋsanhʋn yi a miree. A Yʋnasɩ xɛ gɩrɔ
sanr lɛ dʋmɔ sanr bʋsanhʋn a mixo.  

Nyelye tɛnnɩ bʋsangballa lɛ a
mir Yʋnasɩ. 

Xɔa gownaa,  Nyelye  sankɛ gɩyɛ  fɛw.  Wɛ
gɩyɛ aa ti xɔ kanbɛykɛnʋ yi. 

Yʋnasɩ xɛ xɔɔ bʋsangballaa ba mixo gɩrɔ
sanr lɛ dʋmɔ sanr. Aa ɩsɩnʋ maa lɛ san yi.
Nyelye xɔaba xɔɔ lɔ ɩsɩnʋ maa lɛ suwee. 

Mɔ xɔ ɩsɩrɩ Yʋnasɩ, mɔɔ hʋn lɔ xɔ ɩrɩ daa
mɔ ɩ mi ɩ killibo a mixo. Ba pananga kpʋl,
aa  ɩsɩnʋ xaan  tɩ  dan  yi.  Yʋnasɩ  aa ɩsɩnʋ
maa  lɛ  san  bʋsanhʋn  a  mixo  yi.  Ɛɛn
dʋkɔtɩ, ɩa nʋnʋ maa lɛ fenti ɩ hɩtɔ Satan a
maarɩ yi,  xɔ kay killi  a panangarɩ, xɔ kay
Nyelye  a  kparyaysixori  yi.  Nyelye  xɔaba
xɔɔ lɔ maa suw-i. 

Tɔsɛ suw Yʋnasɩ
Yʋnasɩ 2.1 

1 A xɔɔ bakɔ lɔ a vɩr a nʋ pʋnkɛ Tɔsɛ
ba Nyelye. 

Yʋnasɩ  dɛ  baanɩkɛ  Tɔsɛ  a  hɩmanga,  a
giloza hɩnaa laa nʋnʋ maa banti lɛ suwnu
ban hɩtɔ wa,  lɛɛ Tɔsɛ baba hʋʋn lɔ maa
suw  hɩnaa  xɔɔ  bʋsangballaa  ba  mixo.
Yʋnasɩ  dɛ  baanɩkɛ,  a  lɔ  fɩɩn  Nyelye  xɔ
dankɛhɩnaarɩ.  Tɔsɛ  suwee  pɩɩrɛkɔrɩ  xɔɔ
bʋsangballaa ba mixo. 

Yʋnasɩ 2.11 

11 A Tɔsɛ kolle bʋsanhʋn, A la: haw
Yʋnasɩ lɛ dʋsɩ ketikenri.  A bʋsanhʋn
yaa a hawɛɛ.

Lɔbɔ nʋ xɛ dɛ Nyelye a gʋn, lɔbɔ nʋ xɛ sa
bɔɔ  xaan  Nyelyeri,  lɛ  lɔbɔ  nʋ  xɛ  giloza
bɔnaa laa maa bal Nyelye a kparyaysixo
wa, Nyelye lo xɛ xɔɔ bɔbɔɔ bɔɔ Suwse. 

Tɔsɛ suw Nowe mɔ a xaanhʋnrɩ lɔ xɔ tɩɩti.
Sɩnwrɩ fɛw nʋ Ɩsrayɛlbɔ xɛ dɛ baanɩkɛ lɛɛ
fɩɩn  Nyelye  xɔ  dankɛbɔrɩ,  Nyelye  xɛ
suwbo. 

Nyelye vɩr xɔ karanpɩ xɔa 'pɔrɛ
Yʋnasɩ

Halɛ lɛ mɔ Yʋnasɩ kay Nyelye a tennike a
kanga, Nyelye aa gbankɛ yi. Xɔ vɩr xɔ kolle
Yʋnasɩ xɔ la: a yaa Ninivehɩnyɛ. 
Yʋnasɩ 3.1-2

1   A  xɔa  naw  nyorkɛnxɔ  Tɔsɛ  kolle
Yʋnasɩ,  A  la:   2   Ɔrɔ  lɛ  yaa

Ninivehɩngbalakɔ  lɛ  yaa  kolle  nyʋbɔ
nʋ fi lɔxɔ nʋ Mɩ sɛɛrwʋnʋ.

Halɛ  bɩɩ  kʋrʋ  xɔa  Sɛɛra,  xɔay  xɛ  xɔɔrɩ  lɛ
Nyelye paanɩ mɔ xɔ paankɔbɩ yi.  Nyelxo
nu fa daa, xɔɔ Nyeltanakɔ lɔ ɩsɩfa Yʋnasɩ a
sɩnyɛrɩ.  Mɔ bɩ  kayɔ xɔa Sɛɛra a kannɩkɛɛ
xɔa maa xɛ xɔɔrɩ lɛ bɩ ley yi. Xɔy si nyʋbɔ
fɛw bɔɔ kparyay,  lɛ  paankɛ killisebo fɛw.
Tanɩ aay balyɛ yi. Nyelye aa xɛ gbankɛ yi. 

Yʋnasɩ kan Nyelye a tennike,
Ninivisebo dɛ baanɩkɛ

Bɔlɔ  Yʋnasɩ  kan  Tɔsɛ  a  tennike,  a  yaa
Ninivehɩnyɛ lɛ yaa lɛlɛkɛ Nyelye a Sɛɛra. 

Yʋnasɩ 3.3-5, 10

3  Bɔlɔ Yʋnasɩ kan Tɔsɛ a tenike. A ɔrɔ
a  tɩɩ  a  nʋ  dar  Ninive.  Xɔɔ  hɩnxɔ  xɛ
hɩngbalaka. Gaa dan fi wʋy zɔlyɛ gɩrɔ
sanr.  4  Mɔɔnʋ a dan hɩnxɔ a xɛ gɩraa
tanɩ a nʋ mil lɛ nʋ karanpɩ nyʋbɔ a la:
xɔ zɛy gɩrɔ townyor lɛ Ninivehun lɔy
pʋta.  5  A Ninivesebo kan bɔ dɛ bɔ
xaanrɩ  Nyelye.  Bɔ  vɩr  bo  gende  bɔɔ

nʋfɩyɔɔ.  Bɔ  taalɛkɛ  nʋ  kposebo  lɛ
zakasɛbɔ  bo  yeke  gandɔ  nʋ  hɩnwɔ.
10  A mɔɔnʋ Nyelye nɩbɔ Xo giza bɔ
dʋsɩ bɔɔ gʋgɩkɔ Xɔ la: Xɔnaay vɩr pʋta
hɩnxɔ mɔɔnʋ Xɔ la Xɔnaay pʋtakɛ duu
danwa.

Ninivesebo xaanrɩ gʋʋn nʋ Nyelye sʋnnʋ
Yʋnasɩ,  bɔ  dɛ  baanɩkɛ.  Bɔ  dɛ  lɔxɔ  nʋ
Nyelye ka, bɔ fɩɩn ba nyaargiye. 

Nyelye  kor  ɩ  tɩɩnɩ  Ninivesebo.  Xɔ  kor  ɩ
xaanrɩ xɔa Sɛɛra, lɛ dɛ baanɩkɛ, lɛ xaan lɛ
giloza xɔ maa karanpɩ ɩ bʋlaxɔ nʋ ɩ maa
tɩɩ lɛɛ bal xɔa kparyaysixo.

Gʋʋn nʋ Nyelye a gʋsɛɛrsɛbɔ xɛ
sɛɛr

Nyelye pɩr wɛ nyʋbɔ tɩ 'pony lɛ bɔ yaanʋ
xɔa sɛɛra Ɩsrayɛlhɩnyɛ lɛ Yudahɩnyɛ. 

Bɔɔ  wɛɛbɔ  lɛlɛkɛ  Nyelye  a  Sɛɛra  wɛ
hɩnsɛbɔrɩ nʋ ɩsɩfa bɔ kɩrbɔ. Ezayi, Zeremi,
Ezekɩyɛl lɛ Danɩyɛl xɛ Tɔsɛ a wɛ gʋsɛɛrsɛbɔ
nʋ nyʋbɔ gi pananga. 

Lɔbɔ  nʋ  Nyelye  xɛ  sʋma  lɛ  bɔ  sɛɛr  xɔa
gʋʋn  bɔɔ  lɔ  bɔ  xɛ  bʋllɛ  Nyelye  a
gʋsɛɛrsɛbɔ. Bɔ xɛ kolle nyʋbɔ lɛ la: bɔ dɛ
baanɩkɛ, lɛ nyoole bɔɔ punibo lɛɛ sa bɔɔ
xaan Nyelyeri xɔaba kput. Ɩsrayɛlbɔ nʋ ɩnʋ
pʋnkɛ Nyelye, Nyelye a yɔxɔ a mixo, bɔɔ
pananga ɩsɩ  ti  bɔ  xɛnʋ pʋnkɛ punibo tɩ.
Nyelye kollebo xɔ la: xɔay dɛsɩ xɔxɔ kpee
yi. Bɔ bɛnnɩ bɔ pɩr lɔɔ nʋ bɔ koro pʋnkɛ. 

Lɔbɔ  nʋ  pʋnkɔ  Nyelye  bɔ  bɛnnɩ  bɔ
pʋnkɛyɛnʋ bɔɔ miye, bɔ bɛnnɩ bɔ pʋnkɛyɛ
dʋkɔtɩ  mɔ  Nyelye  a  Sɛɛra  ka.  Nyelye
xɔaba lɔ xɛ kparyay Nyelxo nu fa. Xɔa xɛ
dɛ  mɔ  wʋ  pʋnkɔwɛ  lɛɛ  vɩrnʋ  pʋnkɛ  wɛ
tonre xɔ kay wɛ warɔ nyelye yi. 

Nyelye  a  gʋsɛɛrsɛbɔɔ  xɛ  tʋndɛkɛ
Ɩsrayɛlbɔɔ 'pɔrɛbɔ nʋ Nyelye ha Moyizi lɛ
a habɔ. Ɩsrayɛlbɔɔ kay xɔɔ 'pɔrɛbɔɔ hɩn a
dʋkɔ. Nyelye a gʋsɛɛrsɛbɔɔ xɛnʋ kollebo
lɛ la: Tɔsɛ kor bɔ dɛ baanɩkɛ, bɔɔ kay bɔay
bal ba paankɛyɛ wa. Wɛɛrɩ a xɛ sʋnnʋ bɔɔ
nyaasɩsɛbɔ lɛ bɔ yaa wʋlabɔnʋ lɛ maabɔ lɛ
gorobo  lɛ  yaanʋ  bɔɔ  hɩnw  lɛ  yaa  yeke

dɔɔyakarɩ.  Ɩsrayɛlbɔɔ  xɛ  gbankɛ  xɛ  bɔɔ
nyaasɩsɛbɔ dɔɔyapɔ, bɔ laa kanɔ bɔɔ sɛɛra
yi. 

Nyelye  a  gʋsɛɛrsɛ  nʋ  bɔ  xɛ  bʋllɛ  Ezayi
kpeny a kolle pʋllɔ 'pɔrxɔ nʋ fi taaxɔrɩ, nʋ
var a bɔ xɛ bʋllɛ Ɩsrayɛl a la: bɔɔ xɛ bɔa dɛ
baanɩkɛ wa, Tɔsɛy sʋnnʋ Asirisebo lɛ bɔy
wʋlabɔnʋ  lɛ  maabɔ  lɛ  gorobo.  (  Mɔ
Nyelye  sʋn  Yʋnasɩ  Asirisebori,  bɔ  dɛ
baanɩkɛ,  lɛɛ  bɔa  ɩsɩ  ti  bɔnʋ  dʋw  Ɩsrayɛl
Nyelxo wa. ) 

Nʋfɩyaxɔ nʋ Nyelye sa Suwsee
ba gʋʋnrɩ 

Nyelye a paanɩ xɔa nʋfɩsaawɔ Suwsee ba
gʋnrɩ yi. 

Sɩnxɔ nʋ Nyelye sa xɔa nʋfɩyaa Suwsee ba
gʋnrɩ Edɛn daansʋkpɛɛxɔ a mixo, dɩw nʋ
'pɩnnɩ xɔa koorikeri pʋ hɩn kasa. 

Lɛɛ Nyelye aa paanɩ nʋfɩyaxɔ nʋ xɔ sa lɛ
sʋnnʋ Suwse lɛ a yi pʋta Satan a maaxɔ,
lɛ suw nyʋbɔ lɛ gbulenkebonu Nyelye a
baka lɛ bɔ sa tanɩ Nyelyenu yi. 

Nyelye  vɩr  xɔ  karanpɩ  xɔɔ  nʋfɩsaaxɔ
Abraham, Ɩzakɩ, lɛ Yakɔb. Xɔ kollebo xɔ la:
Suwseey xɛ bɔɔ hoopo dimibo ta tanɩ. Lɛɛ
dɩw nʋ 'pɩnnɩ mɔɔ lɔ Nyelye ɩnʋ tʋndɛkɛ
Ɩsrayɛlbɔ xɔa nʋfɩsaaxɔ Suwsee ba gʋnrɩ.
Tɔsɛ kolle David a la: Suwse nu bɛnnɩ a yi,
ay gu ba hoopori. 

Nyelye kpeny xɔ sɛɛr wɛ gɩxɛlɛmʋ a gʋʋn
Suwsee  ba  gʋnrɩ,  halɛ  xɔ  xɛ  dɩw  'pony
dɩkɛ xɔ law a lɔy yi xɔa koorikeri. Xɔ kolle
xɔa  gʋsɛɛrsɛbɔ  nʋ  xɔ  pɩr  lɔxɔ  nʋy  dan
Suwsee.  A  bɔɔ  sɛbɛ  xɔɔ  gʋnhʋn  bɔɔ
sɛbɛbɔrɩ  nʋ taalɛkɛ  daa hɩn xɛ  Nyelye a
Sɛɛra. 

Nyelye xɛ gi gɩyɛ gɩyɛ fɛw lɛ law
xɔ lɔ xɛ. 

Halɛ lɛ mɔ nyʋpoko aa xɛ kanʋ Nyelye a
gʋkorwo a giye wa, xɔ kay mɔ bɔa xɛ sa
xɔa nʋfɩsaawɔ a  dɛw wa,  Nyelxo xɔɔ ba
pɛpɛɛnhʋn xɔa  dʋsɩ  lɔxɔ  nʋ xɔ  pɩr  lɛ  xɛ
Suwsee ba gʋnrɩ yi. 

Nyelye kor nyʋbɔ hɩnxɔ fɛw, xɔa kor nyʋn
tanɩ woo nyäänitusixo yi. 

Bɔlɔ  bɩ  dow gʋnbɔ nʋ Nyelye kpeny xɔ
kolle xɔa gʋsɛɛrsɛbɔɔ Suwsee ba gʋnrɩ. 

Gʋʋn nʋ gʋsɛɛrsɛbɔ sɛɛr Suwse
nu bɛnnɩ a yi ba gʋʋnrɩ

Ezayi 9.7 sɛɛr mɔ Suwsey xɛ David a
pʋlɔsɛ.  Ezayi,  nʋ  xɛ  Nyelye  a
gʋsɛɛrsɛbɔɔ  bɔɔ  wɛɛ,  sɛɛryɛ  a  la  lɛɛ:
Suwseey tɩɩ bɔɔ sorwo David a ɩsɩna lɛ
xɛ wʋsɛ. Xɔɔ nʋfɩyaxɔ lɔ Nyelye sa xɔ
ha David sɩnxɔ nʋ a ɩsɩ gon. 

Ezayi kollebi dʋkɔtɩ mɔ Suwsee aay ɩsɩnʋ
kunse nu xɛ nyʋn wa. Bɔɔ hɩna bɛnnɩ a xɛ
yɩra nʋ aa gisi xɩna wa. 
Ezayi 7.14

14  A  Tɔsɛy  ha-ɩ  wɛ  gʋgballɔ.  Wɛ
sɩnyɛy  dan  bɩpɩyɩra  nʋ  a  gisi  xɩna
tonwa ay tɩɩ  'polongo lɛ  kun bixɩna.
Bɔy bʋllɛ ba yɩraxɔ Emanuwel.

Xɔxɔ  lɔ  Nyelye  sɛɛr  dʋkɔtɩ  Edɛn
daansʋkpɛɛxɔ  a  mixo,  sɩnxɔ  nʋ  xɔnʋ
sɛɛrnʋ  Satan.  Nyelye  la:  yɩraa  a  wɛ
hoobidimiy por Satan a taa lɛ bɛyɛ. (Duu
Naarɩ 3.15)

Nyelye a wɛ gʋsɛɛrsɛ nʋ bɔ xɛ bʋllɛ Mise
la: Bɛtɛlɛhɛmhɩnyɛ lɔ bɔy kun Suwsee. 

Misee 5.2 

2  Lɛ  gaan  Bɛtɛlɛhɛmhɩnyɛ,  mɔ  wʋ
lundi hɩngballɔ nʋ fi Yudehɩnyɛ lɛ gaa
lɔy ha Ɩsrayɛlbɔ wɛ nyʋn nʋy xɛ bɔɔ
tokpense. Hʋn lɔ fa duu kpo kpo a xɛ
tusi.

Bɩ nɩ mɔ Suwseey xɛ David a pʋlɔsɛ, lɛ mɔ
yerebi nu a gisi xɩna wa, hʋn lɔy kumee.
Bɩ  nɩ  dʋkɔtɩ  mɔ  Bɛtɛlɛhɛmhɩnxɔ  lɔ  bɔy
kumee. 

Bɩ dow wɛ gʋnbɔ nʋ Nyelye a gʋsɛɛrsɛbɔ
karanpɩbɩ Suwsee a gʋʋnrɩ.

Hoze 11.1

1 Bɔy seyeenu lɛ yaanʋ Ezipihɩnyɛ.
Lolleyɩrɔ 41.9

 9  Ba xɩna lɔy  fʋlakɛɛ  lɛ  saan ba
nyaasɩsɛbɔ nunw.

Zakari 11.12, 13

Bɔy  dɔndɛɛ  warɩbiibo  toko  lɛ
'pɔrwɔ. 

Lolleyɩrɔ 27.12

Bɔy bɩnnɩ lɛ sanrɩ.
Ezayi 50.6

Bɔy  narɛɛ,  lɛ  hunde  ba  laamʋ,  lɛ
sʋba  ba  hɩmanga  lɛnʋ  deenkee,  lɛɛ
aay bɛndɛkɛ wa.

Ezayi 53.3

Bɔy nyaasɩ  lɛ  kayɛɛ,  bɔay  kaannʋ
wa.

Lolleyɩrɔ 69.4

Bɔy nyaasɩɩ warɔ, gʋbalɛ.

Lolleyɩrɔ 22.16

Bɔy  kɩrɛɛ  lɛ  soro  ba  nunw  lɛ  ba
naw.

Lolleyɩrɔ 22.18

Bɔy dʋw neero ba gandakɛyakɔ a
kooti.

Ezayi 53.12

Ay pɩɩnʋ migɩkasɛbɔ.

Lolleyɩrɔ 22.6-8

Bɔy mɔmɛɛ, lɛ lɩlawɛɛ.
Ezayi 53.9

Bɔy gʋrawɛɛ wɛ kpose a gʋratɛkɛ.
Lolleyɩrɔ 16.10

Ay ɔrɔ pɩɩrɛkɛrɩ.

Lolleyɩrɔ 68.18

Ay gbulenke nyeltaarɩ.

Ezayi 11.2

Nyelye  a  Tonrey ɩsɩwɛɛnʋ.   Ay haan
fɩlɩ  lɛ  a-gi gʋnbɔ/gɩxɛlɛmʋ fɛw hɩn a
naa. Ay dankɛrɩ nyʋbɔ Ba sɛɛranʋ. Ay
gi fɩlɩ fɛw lɛ nʋ kanʋ Tɔsɛ. 

Ezayi 53.4, 5   

Ay nyääni bi kooti, Ay tɩɩ bɩ nyaarakɔ
lɛ  tɔyɛ,  Ay  dɩ  bɩ  zaka.  Bɩ  gbɔɔza
Nyelye lo 'pawɛɛ lɛ tɔɔrakɛɛ warɔ, lɛɛ
gʋnnʋ gʋnnʋ bi killibo lo xɔ tɩɩtɩ a bɔy
sowee,  bɩ gʋ gɩkɔ lɔ xɔ tɩɩtɩ a bɔy
'pawɛɛ.  Bɔy narɛɛ  fɩyapɩnʋ lɛ  falakɛɛ,
mɔɔ lɔ biy woo satɩkɛ lɛ mitobewaka.

Ezayi 53.7 

Bɔy  tɔɔrakɛɛ  lɛ  'pawɛɛ  lɛɛ  Aay
sɛɛrbɔnʋ wa. Ay tɩɩnɩ anabii nʋ bɔ xɛ
kʋ, Aay habɔnʋ wa, Ay bɔɔsɩ kpuru.

Gʋnbɔ  nʋ Nyelye  sɛɛr  Suwsee  ba  gʋnrɩ
hɩn a wɔw lɔ hɛɛn. Nyelye kpeny xɔ tɛnnɩ
lɔbɔ nʋy dan Suwsee fɛw xɔ law a lɔ gimu
a yow baakʋ burkoori. 

Ɩsrayɛlbɔ a inbii Nyelye a
hɩmangarɩ

Xɔa  gʋsɛɛrsɛbɔ  hɩmangarɩ  lɛ  bɔɔ  inbii
gʋsɛɛrsɛbɔ gʋnhʋnrɩ. 

Bɩ tʋʋnɩkɛxɔ nʋ 'pɩnnɩ, bɩ nɩ mɔ Nyelye a
gʋsɛɛrsɛbɔ  kolle  nyʋbɔ  bɔ  la:  bɔ  dɛ
baanɩkɛ, lɛ nyow bɔɔ punibo lɛnʋ kan Tɔsɛ
a tennike xɔaba. Bɔ kollebo bɔ la: bɔɔ kay,
Tɔsɛy zɛy bɔɔ nyaasɩsɛbɔ maabɔ lɛ gorobo
lɛ yaanʋ xɔɔ hɩnleywo.

Ɩsrayɛlbɔ pananga kay mɔ bɔ kanɔ Tɔsɛ a
Sɛɛra  a  tennike.  Bɔ  'paw  Nyelye  a
gʋsɛɛrsɛbɔ,  bɔ  kʋtɩbɔ.  Bɔa  dʋsɩ  bɔɔ
puniboo hɩn a pʋnkɛxɔ yi. Bɔ sʋʋnɩkɛ pʋlɔ
nʋ kɩrankɛbɔ hɩn a bʋlŋmɔpʋ. Poko ɩsɩ ti
bɔ xɛnʋ dar Nyelfɔɔrwʋraxɔrɩ lɛ yaa pʋnkɛ
Tɔsɛ,  lɛ  bɔ  xɛ  gʋnbɔ  fɛw,  lɛ  bɔ  lal  bɔɔ
sʋlagɩxɛlɛmʋ,  lɛɛ  bɔa  dʋw  Nyelye  a
'pɔrɛbɔɔ yi.  Bɔ xɛnʋ lolle yɩrɔ 'pony dɩkɛ
lɛnʋ  pʋnkɛnʋ  Nyelye,  lɛɛ  Nyelye  aa  dɛ
kɛyakarɩ lɔxɔ nʋ bɔnʋ sɛɛr yi. Xɔgumɔ xɔ

nɩ lɔxɔ nʋ bɔnʋ sɛɛr aa gu bɔɔ miye deny
yi. 

Nyelye aa maa fʋlakɛ yi. Lɔxɔ nʋ hinbu xɛ
nɩ xɔɔ lɔ nyʋn maa nɩ, lɛ kannʋ lɔxɔ nʋ xɛ
gu nyʋn a nʋfɩyaa lɛ san. Nyelye xɛ karan
bɩ gbɔɔyabɔ fɛw lɛ bɩ miw. Xɔ gi mɔ miye
ti gʋnnʋ. Xɔ la: bɩ fɛw xɛ killisebo. Bɩ tanɩ
aa ti  a dʋʋnnʋ Nyelye ba xɛɛwaka lɔ xɔ
tɩɩti yi. 

Sʋlasɛ fɩllɩwapɔɔ lɛ tokpenysebo pananga
ɩsɩ ti  dɩkɛ bɔɔ yallɛbii  ŋmɔpɩ.  Bɔa sa bɔɔ
xaan  Nyelyeri  yi,  bɔa  xɛ  vɩr  dʋw  xɔa
'pɔrɛbɔɔ dʋkɔtɩ yi. 

Bɩnnɩsɛ gʋsɛɛrsɛbɔ ɩsɩ  ti  dʋkɔtɩ.  Bɔ xɛ la:
bɔnaa xɛ Nyelye a gʋsɛɛrsɛbɔ, lɛɛ kparyay
xɛ bɛɛ, Satan a boosebo lo. Bɔ xɛnʋ bɩnnɩ
lɛ bɔ ha nyʋbɔ. Bɔ xɛ kolle Ɩsrayɛlbɔɔ lɛ la:
gɩyɛ aay xɛ yi, Nyelye aay paankɛbɔ yi. Bɔ
xɛ la: hɩnxɔ tobe, lɛɛ bɩnnɩkɛ lɔ.

Xɔɔ  Satan  tanaa  lɔ  fa  daahʋn.  Satan  xɛ
dʋʋrɩ wɛ nyʋbɔ lɛ sɛɛr-ɩnʋ lɛ la: Nyelye a
Sɛɛra aa xɛ kparyay wa, xɔ kay Nyelye aay

paankɛ killise wa. Gaa welle bɔ xɛ kolle-i lɛ
la: ɩa xɛ kan Nyelye a Sɛɛra a tennike, lɛɛ ɩ
dʋw ɩ fɩllɩwapɔ 'pɔrɛ. Nyʋn nyʋn fɛw bɛnnɩ
a pɩr, mɔ a kanɔ nyʋbɔ sɛɛra a tennike xɔ
kay mɔ a kanɔ Nyelye a Sɛɛra a tennike. 

Ɩsrayɛlsɛbɔɔrɩ,  wɛɛbɔ ɩsɩ ti  gbɛrɩ zɩɩnw nʋ
xɛ  xaanrɩ  Nyelye  a  Sɛɛra  nʋ  Nyelye  a
gʋsɛɛrsɛbɔɔ  sɛɛrbɔ.  Bɔ  xɛ  xaanrɩ  Nyelye,
bɔ  xɛ  waar  dʋkɔtɩ  lɛ  dʋw  xɔa  'pɔrɛbɔɔ.
Tɔsɛ dɛ bɔɔ gʋʋn mɔ bɔ xaanhʋnrɩ lɔ xɔ
tɩɩti. 

Bɔ tɩɩnɩ Abɛl, Nowe, Abraham lɛ pokobo
nʋ ɩsɩ ti nʋ giloza bɔnaa xɛ killisebo bɔ lɔ
xaanrɩ Nyelye a nyaargiye lɛ xɔa 'yɛɛykɔ.
Bɔnʋ  bɛr  Suwse  nu  Nyelye  la:  ay  yi  lɛ
suwbo Satan a nunwo lɛ nyääniko nu bɔ
bɛnnɩ bɔ woo bɔɔ killibo lo xɔ tɩɩti. 

Lɛɛ ɛɛn, ankɔ lɔ ɩ tɩɩnɩ? Ɩ tɩɩnɩ Ɩsrayɛlbɔ nʋ
kay  xaan  Nyelyeri,  laa  lɔbɔ  nʋ  xaanrɩ
Nyelxo a Sɛɛraa xɔaba kput lo ɩ tɩɩnɩ? 

18

Yezu a kunsɩɩnyɛ

Nyelye kpeny xɔ sɛɛr Yezu ba
kungo a gʋʋn xɔ law bɔ lɔ

kumee 
Xɔ xɛ dɩw bominyor Nyelye aa dʋʋrɩ xɔa
gʋsɛɛrsɛ tanɩ a nʋfɩyaa xɔ sɛɛr yi.  Laalɛsɩ
gʋsɛɛrsɛ nʋ sɛɛr Nyelye a gʋn, hʋn lɔ bɔ
xɛ  bʋllɛ  Malaxi.  A  tʋndɛkɛ  Yifibo  mɔ
Nyelye sa xɔa nʋfɩyaa lɛ sʋnnʋ Suwse nu
yow  lɛ  suwbo.  A  kollebo  dʋkɔtɩ  a  la:
Nyelyey sʋnnʋ wɛ gʋsɛɛrsɛ lɛ law Suwsee
lo  yi.  Xɔɔ  gʋsɛɛrsɛɛ  nʋ  bɔ  xɛ  bʋllɛ
Zanbatis,  ba  boo  lo  xɛ  mɔ  a  tʋʋnʋkɔ
nyʋbɔ lɛ bɔ tʋwamnɩ lɛ bɔ bɛr gʋsɛɛrsɛ nʋ
yow.  

Halɛ lɛ mɔ Yifibo pananga ɩsɩti bɔnʋ dar
Nyelfɔɔrwʋraarɩ,  lɛ  bɔ  lal  sʋlagɩxɛlɛmʋ,
bɔɔ lɔbɔ nʋ ɩsɩti bɔnʋ bɛr Suwsee ba yiixo

bɔa dan gɩyɛ yi. Lɛɛ, wɛɛbɔ ɩsɩti tantan bɔɔ
xaanrɩ Nyelye, bɔɔnʋ bɛr Suwsee. Bɔ ɩsɩ bɔ
tɩɩnɩ Abraham, Ɩzakɩ, Yakɔb, Moyizi, David
lɛ wɛɛbɔ dʋkɔtɩ nʋ kpenybo bɔ ɩsɩfa. 

Nyelye sa xɔa nʋfɩyaa xɔ la:
xɔnaa haw Mari bii 

Sɩnxɔ  nʋ  Nyelye  pɩr  lɛɛ  kanrkɛ  xɔa
nʋfɩsaawɔɔ Suwsee ba gʋnrɩ dan bɔlɔ. Bɩ
kannɩkɛ lɔxɔ nʋ Nyelye sɛɛr. 

Luki 1.26-31

26  Xɔa tɔtanɩkɛ fɩnxɔrɩ a Nyelye sʋn
xɔa nyʋbɛrsɛ nʋ bɔ xɛ bʋllɛ Gabrɩyɛl
a-yaa Nazarɛtɩhɩnyɛ nʋ fi  Galilee.  27
Xɔ sʋmɛɛrɩ wɛ bɩpɩyɩra nʋ bɔ xɛ bʋllɛ
Marɩ. Xɔɔ bɩpɩyɩraa a gisi xɩna naa tanɩ
wa.  Ba  yallɛ  xɛ  Yɔzɛf  nʋ xɛ  David  a
woobi. 28  A Nyelye a nyʋbɛrsɛ yi a
yee a dan Marɩ a kollee a la:  zɛy xɔ
dʋʋnwʋnʋ,  wʋy  woo  kɛyaka,  Tɔsɛ
wʋnʋ.  29   A  Marɩ  gbata,  aa  gi  xɔɔ
gʋnhʋn a naa wa. A gbɔɔyɛ ba miye a
la:  bɛkɛ  a  fɔɔrɛkɛ  lɔ  lɔxɔ  mɔ? 30  A

Nyelye a nyʋbɛrsɛ kollee a la: an zɛy
hɔbwɔ  gowku  wa  Marɩ.  Xɔ  dʋʋnnʋ
Nyelye xɔy hawwʋ kɛyaka. 31  Wʋy tɩɩ
'polongo lɛ kun bixɩna, wʋy bʋllɛ ba
yɩraxɔ Yezu. 

Nyelye  sʋn  xɔa  wɛ  nyʋbɛrsɛ  a  yi  kolle
Mari lɛɛ Nyelye pɩrɛɛ lɛ a xɛ Suwsee tɛɛna.
Mari xɛ bɩpɩyɩra mʋ wɛɛbɔɔ fɛw, lɛɛ, halɛ
mɔ  a  xɛ  killise  dɩkɛ,  anʋ  bɛr  Suwse  nu
Nyelye  sa  xɔa  nʋfɩyaxɔ  xɔ  la:  xɔnaay
sʋnnʋ. 

Nyelye pɩr Mari lɛ a xɛ Suwsee tɛɛna, mɔ
Nyelye xɛ xɛ lɔxɔ nʋ xɔ kor lo xɔ tɩɩti. Xɔa
nyʋw lɛ bib ankɔ lɛ law lɛɛ xɛ lɔxɔ nʋ xɔ
bɛnnɩ xɔ xɛ yi. Dʋkɔtɩ lɔxɔ nʋ xɔ xɛ xɛ xɔa
nyʋw lɛ karanpɩ gʋʋn nʋ xɔ tɩɩti xɔ lɔ xɛyɛ
wɛ nyʋn a hɩmanga wa. 

Mari  a  bixɩna  lɔ  bɛnnɩ  a  xɛ  Suwse  nu
Nyelye sa xɔa nʋfɩyaxɔ lɛ sʋnnʋ. Bɔ bɛnnɩ
bɔ bʋllɛɛ Yezu, xɔa naa lɔ xɛ suwse xɔ kay
fentise. Nyelye a paanɩsɩ nʋfɩyaxɔ nʋ xɔ sa
nʋ xɛ mɔ xɔ sʋmɔnʋ Suwse yi. Nyelye kor

nyʋbɔ hɩnxɔ fɛw, xɔ kor mɔ killisebo woo
suko  nyäänitusixori  Satannʋ  lɛ  ba
tonreŋmɔpʋnʋ. 

Mari a bixɩnaa xɛw nyʋn lɛ vɩr
xɛnʋ Nyelye a bixɩna 

Nyelye a nyʋbɛrsɛ nʋ kolle Mari a la: ay xɛ
Suwsee tɛɛna, kollee wɛ gʋnbɔ bii nu ay
woo ba gʋʋnrɩ. 
Luki 1.32

32  Ay xɛ nyʋgballa. A nyʋbɔy bʋllɛɛ
Nyelxo  nʋ  fi  'lekori  xɔa  Bii.  A  Tɔsɛ
Nyelyey  xɛɛn  wʋsɛ  lɛ  a-tɩɩ  i  sorwo
David nʋ xɛ wʋsɛ duu ba ɩsɩnaa. 

Ay gbal lɛ bɔ bʋllɛɛ lɔɔ nʋ 'lekori ba bii,
Mari a biihun bɛnnɩ a xɛ ba bii gʋnnʋ, lɛɛ
dʋkɔtɩ a bɛnnɩ a xɛ lɔɔ nʋ 'lekori ba bii,
xɔa naa xɛ a xɛ Nyelye a bii. 

Zɩɩ lɔ Suwsee maa xɛ lɛɛ xɛ Mari a bii lɛ vɩr
xɛnʋ Nyelye a bii  dʋkɔtɩ?  Mɩ karanpʋ-ɩ
xɔa naa. 

Sɩnxɔ nʋ mɩ gow mɩnʋ tʋʋnɩkɛ-ɩ Nyelye a
Sɛɛra,  mɩ  sɛɛr  mɩ  la:  Nyelye  tanɩ  lɔxɔ
tenten, lɛɛ xɔ lɔ xɛ nyʋbɔ sanr nʋ bɛnnɩ
gʋnbɔrɩ  fɛw.  Xɔɔ  nyʋsanrtɔbɔ nʋ taalɛkɛ
bɔ xɛ Nyelxo tanɩɩ lɔ xɛ lɔbɔ nʋ bɔ xɛ bʋllɛ
Nyelye  nʋ xɛ  Sʋwa,  Nyelye  nʋ  xɛ  Bii  lɛ
Nyelye nʋ xɛ Tonreduwa. 

Sʋwa  Nyelye,  Bii  nu  xɛ  Nyelye  lɛ
Tonreduwa  nʋ  xɛ  Nyelye  hɩn  a  woosi
tɔgbɔrnama  mʋ  bɛɛn  nʋ  xɛ  nyʋbɔ  yi.
Nyelye  xɛ  Tonre,  xɔa  nʋnʋ  tɔgbɔrnama
mʋ  bɛɛnhʋn  yi.  Lɛɛ  Suwsee  bɛnnɩ  a  xɛ
nyʋn tɔgbɔrnamarɩ mʋ bɛɛnhʋn, lɛɛ a lɔ
bɛnnɩ  a  bal  killi.  Mɔxɔmʋ,  mɔ  lɔxɔ  nʋ
Nyelye pɩr Suwsee a gʋnrɩ xɛw lɛɛ dan, xɔ
bɛnnɩ Bii nu xɛ Nyelye yi lɛ bɔ kumee mʋ
nyʋnhʋn. 

Nyelye  pɩr  Mari  lɛ  a  xɛ  Suwsee  tɛɛna.
Suwsee  nu  xɛ  Nyelye  a  Bii,  bɛnnɩ  a  gu
nyeltaarɩ lɛ wɛr, lɛ bɔ kumee burkori lɛ a
xɛ Mari a bii. Mari a biihun bɛnnɩ a ɩsɩnʋ
tɔgbɔrnama mʋ nyʋbɔɔ lɛɛ a bɛnnɩ a xɛ
Nyelye dʋkɔtɩ xɔɔ tɔgbɔrtanakɔnʋ.  

Dʋkɔtɩ, Nyelye a nyʋbɛrsɛɛ kolle Mari lɛɛ
xɔgumɔ Suwsee bɛnnɩ a xɛ wʋsɛ nʋ bɔ xɛ
bʋllɛ  Davidhun  ba  woobi,  lɛ  vɩr  xɛnʋ
Ɩsrayɛl wʋsɛ. A bɛnnɩ a xɛ wʋsɛ kpokpo. 
Luki 1.32b, 33

32  ... A Tɔsɛ Nyelyey xɛɛn wʋsɛ lɛ a-tɩɩ
i  sorwo  David  nʋ  xɛ  wʋsɛ  duu  ba
ɩsɩnaa. 33  Ay xɛ wʋsɛ Yakɔb a nyʋbɔrɩ
kpokpo. A ba wʋsɛkɔ xɔa nʋnʋ lawna
wa.

Lɔxɔ nʋ Nyelye sa xɔa nʋfɩyaa xɔnaay ha
wʋsɛ nʋ bɔ xɛ  bʋllɛ  Davidhun xɔɔ  lɔ  xɔ
gow  xɔnʋ  xɛ.  Nyelye  xɛ  kanrkɛ  xɔa
nʋfɩsaawɔ kpokpo. 

Yezu nu xɛ Suwsee, aa nʋnʋ
sʋwa nʋ xɛ nyʋn yi 

Luki 1.34

34  A Marɩ la: ee! zɩɩ xɔy xɛ lɛ xɛ mʋ?
Mɩɩ, maa gisi xɩna naa tanɩ wa.

Mari a maa kan mɔ a maa woo bii nu bal
sʋwa nʋ xɛ nyʋn yi. 

Luki 1.35

35  Aa kollee a la:  Nyelye a Tonrey
wɛrwʋrɩ  lɛ  Nyelxo  nʋ  fi  'lekori,  xɔa
panangay  bɛndɛkʋ  xɔa  Tonrenu  lɛ
wʋy tɩɩ 'polongo, xɔlɔxɛ bɔy bʋllɛ xɔɔ
Biihun  Nyelxo  a  Bii.  Xɔɔ  biihun
zɛynabalɛ. 

Nyelye a nyʋbɛrsɛɛ kollee a la: Nyelxo nu
xɛ Tonreduwaa xɔɔ lɔy xɛ xɔɔ gʋgballɔɔ.
Lɛɛ  xɔxɔ  a  naa  aa  xɛ  mɔ  Tonreduway
dɛɛnʋ Mari yi. 

A mɔ Yezu xɛ nyʋn nʋ bɔ kun sʋwa balɛ
tɔgbɔrwɔrɩ, bɔ kumee killi balɛ. 

Bɩ xɛ killisebo mɔ Adan a killii 'lɛɛbɩ lɔ xɔ
tɩɩti. Lɛɛ Nyelye lo xɛ Yezu ta sʋwa. Yezu a
woo Adan a xɔɔ killii a ʋl mɔ nyʋbɔ nʋ bɔ
kun hɩnxɔ ʋlɛɛ wa. A xɛ Nyelye a Bii nu du
a nanpɩ zɛynabalɛ.    

Luki 1.36, 37

36  A,  dow, Elizabɛtɩ  nʋ xɛ la wɛɛ a
kpoton, baa a xɛ yɛrkaykunse lɛɛ hʋn
lɔ tɩɩ 'polongo naakʋ xɔ xɛ fɩnw tɔtanɩ.
Ay  kun  bixɩna.  37   A  gʋnnʋ gʋnnʋ
Nyelye a maa kpʋlɩ gɩyɛ tanɩ wa.

Nyʋn a panangarɩ,  bɩpɩyɩra nʋ a dɛɛnʋsɩ
xɩna wa aa maa woo bii yi, gaa gi mɔ xɔ
ɩsɩrɩ Elizabɛtɩ nʋ xɛ Zan tɛɛna nʋ kpoton a
kasa  mɔ aa  maa woo bii  tɔgbɔrnama a
panangarɩ  yi.  A  lɛɛ,  Nyelye  nu,  gɩyɛ  fɛw
maa  xɛ.  Nyelye  maa  xɛ  gɩyɛ  gɩyɛ  fɛw.
Nyelye  sankɛ  tokpeny  xɩna  burko
pʋraanʋ. Nyelye lo ha nyʋbɔ fɛw gon. Xɔa
kanbɛynʋ Nyelye mɔ Mari  tɩw 'polongo,
biihun lo bal sʋwa tɔgbɔrnamarɩ yi, xɔ kay
mɔ  Elizabɛtɩ  kumo  bii  ba  kpotonyko  a
mixo yi. 

Luki 1.38

38   A  Marɩ  la:  mɩɩ,  mɩ  xɛ  Tɔsɛ  a
booseyɩra. A-xɛmɩ mɔɔ wʋ ka.  Mɔɔ a
sɛɛrxɔ a law a Nyelye a nyʋbɛrsɛ dar.

Mari xaanrɩ Tɔsɛ, a dɛ mɔ xɔ xɛ Tɔsɛ lɔ kor
mɔ hɩnaa xɛw Suwsee tɛɛna. 

Mɔ Adan lɛ Ɛva xɛ killi Nyelye a hɩmanga,
Nyelye nɩnnɩbɔ xɔ sankɛ daansʋkpɛɛxɔ a
mixo.  Xɔ  tɩɩnɩ  xɛmʋza  Adan  lɛ  Ɛva  banɩ
dʋma gbɛnkɛrɛngɛ a miye da balɛ, xɔ lɔ za
Satanhʋn  fa  hʋn  dʋndɔ  mɔ  gara  nʋ
kʋmaan dan aan waarɔ ba dɩɩlɔ.  Bɔ kun
Kayɛn  lɛ  Abɛl  xɔɔ  wurinbiko  a  mixo.
Nyʋbɔ  nʋ  hɩnxɔ  fɛw  wurinbike  lo  bɔ
kunbo, Nyelbalɛ xaanbalɛ. 

Xɔɔ  bääni  gbɛnkɛrɛn  hʋn  lɔ  bɔ  kun  bɩ
sorwo  dimi  taabɔ.  Bɔa  gi  bʋlaxɔ  nʋ
gbulonkobo nu lɛ yaanʋ Nyelye a baka yi.
Satan bɩnnɩ 'pony a habɔ, a bɔ xaanhʋnrɩ,
lɛɛ bɔa nɩ bʋlaxɔ nʋ maa dankɛbɔrɩ lɛ bɔ
san xɔɔ wurinbiko a mixo yi.  Ɛɛn dʋkɔtɩ,
xɔɔ wurinbiko a mixo lo bɔ kun-i, wɛ gɩyɛ
a ti nʋ maa dankɛ-ɩrɩ lɛ ɩ leynu Satan, lɛ
killi,  lɛ maa bal vannɩna tusixo Nyelyenu
yi.  A zɩɩ  wʋ xɛw lɛɛ san xɔɔ wurinbiko a
mixo?  

Wɛ  gʋlawaka  fa  lɔ  wurinbihɩnxɔ  nʋ  xɛ
gʋlawakɔ nʋ maa dankɛ-ɩrɩ lɛ ɩ san Satan
a wurinbiko a maaxɔ a mixo ya?  

Aan! 

Ankɔ  lɔ  suw  Nowe  lɛ  ba  nyʋbɔ
ɔgballakɔɔrɩ?  

Ankɔ  lɔ  suw  Ɩzakɩ  pɩɩrɛkɔrɩ  a  lɔ  sa
annasaan ba ɩsɩnaa?  

Ankɔ  lɔ  suw  Lɔtɩ  sɩnxɔ  nʋ  Sodɔm  lɛ
Gomɔɔr ɩnʋ nyow?  

Ankɔ lɔ suw Yɔzɛf kaso a mixo Ezipihɩnxɔ?

Ankɔ  lɔ  suw  Ɩsrayɛlbɔ  dɔɔyakɔrɩ
Ezipihɩnxɔ?  

Ankɔ  lɔ  suw  Ɩsrayɛlbɔ  Farɔn  a  sʋjanbɔ
nunwo nafʋl-ɔbanyakɔ a naxɔ?  

Ankɔ lɔ suw Ɩsrayɛlbɔ pɩɩrɛkɛrɩ kpatɩbɔɔrɩ,
lɛ a habɔ ɔkɔ lɛ dɩɩlɔ?  

Ankɔ lɔ suw Yʋnasɩ pɩɩrɛkɛrɩ sɩnxɔ nʋ a ɩsɩ
bʋsangballaa ba mixo?  

Tɔsɛ lɔ xɛ Suwsegballa. Wɛ Suwse a ti xɔ
laa xɛ Tɔsɛ lɔ wa ya yi. 

Bɩ dow mɔ Nyelye xɛ lɔxɔ nʋ xɔ ka duu.

Nyelye kanrkɛ xɔa nʋfɩsaawɔ 
Matiye 1.1, 2 

1  Yezu Kirsi nʋ xɛ David a hoobi nʋ
xɛ Abraham a hoobi bo sorwo dimibo
lɔ lɔbɔ: 2 Abraham kun Ɩzakɩ a Ɩzakɩ
kun  Yakɔb  a  Yakɔb  kun  Yuda  lɛ  ba
xannapɔ lɛ ba wɛɛbɔ.

Yezu nu xɛ Suwsee bɛnnɩ a xɛ Abraham,
Ɩzakɩ,  Yakɔb  lɛ  David  bɔɔ  woobi  dimi.
Nyelye kpeny xɔ kollebo mɔ Suwseey xɛ
bɔɔ woobi dimi. 

Bɔ bɛnnɩ bɔ bʋllɛ Yezuu Kirsi. Kirsi a naa
bɩ maa waaryɛ valandamɔ sanr: 

1 -  Kirsi  yɩraxɔ  karanpʋ  mɔ  Yezu  Kirsi
bɛnnɩ a xɛ lɔɔ nʋ Nyelye sʋn hɩnxɔ lɛ a yi
xɛ Nyelye a gʋsɛɛrsɛ. Yezu bɛnnɩ a karanpɩ
bʋlaxɔ nʋ Nyelye tɛnnɩ lɛ nyʋbɔ fɛw maa

woo suko Satan a maarɩ, lɛ woo nu suko
killi lɛ nyäänitusixo hɩn a maarɩ. 

2 - Kirsi yɩraxɔ karanpʋ dʋkɔtɩ mɔ Nyelye
lo  sʋn  Yezu  mʋ  laalɛsɩ  sʋlasɛ  fɩllɩwaa.
Sʋlasɛ fɩllɩwaa xɛ yee valduwa ta duuwaa
(yɔɔxɔ  nʋ  kiro)  naa  tanɩ  dɩɩyɛrɩ
nantɔbɔbɔnʋ,  a  xɛ  yeeyonu  lɛ  'yɛɛnʋ
Ɩsrayɛlbɔ killibo. 

3 - Dʋkɔtɩ Kirsi a naa xɛ mɔ Yezu bɛnnɩ a
xɛ wʋsɛ. A mʋ a xɛ David a woobi, a nʋnʋ
bʋlaa lɛ ɩla wʋsɛkɔrɩ. 

Yezu  baba  tenten  lo  Nyelye  sa  xɔa
nʋfɩyaa  lɛ  sʋnnʋ mʋ Kirsii.  Yezu Kirsi  lo
Nyelye  sati  xɔa  nʋfɩyaa  lɛ  a  xɛ  killisebo
fɛw bɔɔ Suwse baba. 

Yɔzɛf  a gʋʋn 
Mari nu bɛnnɩ a xɛ Yezu tɛɛna, bɔ kpeny
bɔ haan xɩna nʋ bɔ xɛ bʋllɛ Yɔzɛf. 

Ɛɛ nʋ xɛ bɩpɩxɩnabɔɔ, xɔɔxɛ ɩ nʋnʋ yallɛ nʋ
aa gisi xɩna yi, nʋ ɛɛ a dɛɛnʋsɩ dʋkɔtɩ yi, a

wɛ gɩraarɩ ɩ yi ɩ nɩɩnʋ 'polongo. Bɛkɛ lɔ ɩy
gbɔɔ?  

Mɔɔ lɔ xɔ ɩsɩrɩ Yɔzɛf. A mɔ Yɔzɛf a dɛɛnʋsɩ
Mari wa, a gbɔɔza a dɛɛnʋ wɛ xɩna. Mɔ xɔ
mɔɔn bɩ karan Nyelye a Sɛɛra lɛ dow lɔxɔ
nʋ Yɔzɛf pɩr lɛ xɛ xɔɔ sɩxɔrɩ. 
Matiye 1.18-19 

18  Bi dowo mɔɔnʋ bo kun Yezu Kirsi.
A Marɩ nʋ xɛ Yezu tɛɛna a xɛ Yɔzɛf a
yallɛ.  Sɩnxɔ  nʋ  baa  dɛɛnʋ  bɔɔ  wɔw
tonwa bɔ nɩ mɔ Marɩ nʋnʋ 'polongo.
A Nyelye  a  Tonre  lɔ  xɔ  guti.  19   A
Yɔzɛf nʋ xɛ ba yallɛ a xɛ nyʋkɛya. Aa
koro hɩnaa deenkee wa xɔlɔxɛ a koro
bɔnaa dʋsɩ bɔnaa wɔw gbʋlɩ.

Nyelye a nyʋbɛrsɛ karanpɩ xɔa
naa Yɔzɛf 

Mari dɛɛnʋ wɛ xɩna ya?  Kpey. A zɩɩ xɔ xɛ a
lɔ tɩɩ 'polongo?  Tonreduwa nʋ xɛ Nyelye
hʋn lɔ sa xɔɔ biihun ba nawwɔ. Ba biihun
xɛ Nyelye a Bixɩna nʋ bɛnnɩ a gu nyeltaarɩ

lɛ wɛr burkori lɛ gbankɛ nyʋn a Bii lɛ suw
killisebo. 

Nyelye aay dɛ lɛ Yɔzɛf fowri Mari yi. Yɔzɛf
ɩsɩ  a  xɛ  nyʋkɛya  nʋ xaanrɩ  Nyelye.  A xɛ
killise dʋkɔtɩ,  lɛɛ  bʋlaxɔ nʋ Nyelye tɛnnɩ
xɔɔ bʋlaxɔ lɔ a tɩɩ  a tʋrakɛrɩ.  Nyelye ɩnʋ
kor  Yɔzɛf  tɔ  Mari  lɛ  xɔɔlɔmʋ Yezu  ɩsɩnʋ
sʋwa burkori.  Xɔxɔ lɔ xɛ Nyelye sʋn xɔa
nyʋbɛrsɛ lɛ a yaa kolle Yɔzɛf lɔxɔ nʋ dan
Mari. 
Matiye 1.20-21 

20  Mɔɔnʋ anʋ gbɔɔ xɔɔ gʋnhʋn Tɔsɛ
a  nyʋbɛrsɛ  yiinri  dɛɛlɛrɩ  a  la:  Yɔzɛf,
gaa  nʋ  xɛ  David  a  hoobi,  an  zɛy
hɔbwɔ  gowko  mɔɔnʋ  Marɩ  tɩɩ
'polongo  wa.  Nyelye  a  Tonre  lɔ  xɔ
guti. Tɛb lɛ tɩɩn lɛ a-xɛ la yɩraa. 21  Ay
kun bixɩna lɛ  a-suw ba nyʋbɔ killi  a
nunwo, xɔlɔxɛ ɩy bʋllɛ ba yɩraxɔ Yezu.

Yezu bɛnnɩ a yi  lɔ hɩnxɔ lɛ suw killisebo
Nyelye a  nyääniko nu bɔ bɛnnɩ  bɔ woo
bɔɔ killibo lo xɔ tɩɩti. A bɛnnɩ a yi suw lɔbɔ

nʋ  sa  tanɩ  Nyelyenu  bɔ  dɛ  bɔ  giloza
bɔnaa xɛ killisebo, bɔnaa waarɔ Suwse. 
Matiye 1.22-23 

22 A lɔxɔ nʋ danbɔ xɔɔ sɩxɔrɩ a Tɔsɛ
kpeny a sɛɛryɛ duu ba sɛɛrsɛnʋ a la:
23  Bɩpɩyɩra nʋ a gisi xɩna naa tanɩ wa,
ay  tɩɩ  'polongo  lɛ  kun  bixɩna  lɛ  bɔ
bʋllɛ  ba  yɩraxɔ  Emanuwel,  a
Emanuwel a naa xɛ Nyelyebinu.

Nyelye a gʋsɛɛrsɛbɔ kpeny bɔ sɛɛryɛ bɔ la:
bɩpɩyɩra  nʋ  a  gisi  xɩna  wa  hʋn  lɔy  kun
Suwsee. Nyelye tʋndɛnʋ xɔa nʋfɩsaaxɔ nʋ
xɛ bɩpɩyɩra nʋ a gisi xɩna wa hʋn lɔy kun
Yezu. 

A mɔ Yezuu xɛ nyʋn a vɩr a xɛnʋ Nyelye, a
bɛnnɩ a ɩsɩnʋ yɩrɔ 'pony. Ba wɛ yɩraa bɛnnɩ
xɔ xɛ Emanʋwɛl. Xɔxɔ a naa xɛ hʋn lɔ xɛ
xɔɔ  Nyelxo  nu  yow  bɔ  kunge  baakʋ
burkori mʋ bɩpɩɩ lɛ xɔ ɩsɩnʋ nyʋbɔ baakʋ
hɩnxɔ. Emanʋwɛl a naa xɛ Nyelye bɩnʋ.

Yɔzɛf a dɛɛ 
Matiye 1.24-25

24  A mɔɔnʋ Yɔzɛf kpatɩ a ɔrɔ a xɛ lɔxɔ
nʋ Tɔsɛ a nyʋbɛrsɛ sɛɛrɛnʋ dɛɛlɛrɩ, a tɩɩ
Marɩ  a  xɛɛn  ba  yɩra.  25   Lɛɛ  a
dɛɛhʋnnʋsɩ  naa  tanɩ  wa,  xɔ  yaa  xɔ
dannʋ sɩnxɔ nʋ a kunnu ba Biihun. A
Yɔzɛf bʋllɛ biihun a yɩraxɔ Yezu.

Patɩkɔrsɩsɛbɔ waarɔ Yezu 
Matiye 2.1-2

1 Bo kun Yezu Bɛtɛlɛhɛmhɩnyɛ  nʋ fi
Yudahɩnyɛ sɩnxɔ nʋ Hɛrɔdɩ xɛ ti wʋsɛ.
Wɛ fɩllɩgisebo nu gi patʋ a gʋʋn bo
gu  wɛ  hɩnyɛ  gɩrahabboko  bo  yi  bɔ
dan Yɛrʋzalɛm. 2 Bo bibbo bɔ la: ay lɔ
bo kun bii nuy xɛ Yifibo wʋsɛ.Bɩ nɩ ba
patɩxɔ hab, a bi yi lɛ pʋnkɛ biihun. 

Bɔ  kun  Yezu  Betɩlehɛmhɩnyɛ  gaa  gi  mɔ
Nyelye a gʋsɛɛrsɛbɔɔ kpeny bɔ sɛɛryɛ duu.
Mɔ bɔ sɛɛryɛ, dɩw nʋ 'pɩnnɩ bɔ lɔ yi law bɔ

kun Yezu hɩn pʋ hɩn kasa. Bɔ kun Yezu lɛ
a  suw killisebo Satan  a  maarɩ,  lɛ  killi  lɛ
pɩɩrɛkɛ hɩn a maarɩ. 

Hɔbwɔ gow wʋsɛ nʋ bɔ xɛ bʋllɛ
Hɛrɔdɩ 

Matiye 2.3-4

3 A mɔɔ Hɛrɔdɩ kanxɔɔ ba miye gʋsan
lɛ  Yɛrʋzalɛmhɩnsɛbɔ  fɛw.  4  A  Hɛrɔdɩ
taalɛkɛ Yifibo sʋlasɛ fɩllɩwapɔ lɛ Yifibo
'pɔrɛtʋʋnɩkɛsɛbɔ  a  bibbo  a  la:  ay  lɔ
bɔy kun Kirsi. 

Gaa gi mɔ Ezipiwʋsɛɛ ɩsɩ Moyizi a sɩnyɛrɩ,
mɔɔ lɔ Hɛrɔdɩ ti, aa kor xɔ xɛmʋza wɛɛ ɩla
wʋsɛkɔrɩ  hɩnaa  lɔ  fa  yi.  Hɔbwɔ ɩnʋ gow
Hɛrɔdɩ mɔ ay bal ba wʋsɛkɔ sɩnxɔ nʋ xɔɔ
bi'pɔndɛɛ yi gbal. 

Matiye 2.5-6

5-6  A  bo  kollee  bɔ  la:  bɔy  kumee
Bɛtɛlɛhɛm  nʋ  fi  Yudahɩnyɛ.  Dow,
Nyelye a gʋsɛɛrsɛ sɛbɛkɛ sɛbɛrɩ duu a
la: 

               Gaan Bɛtɛlɛhɛm nʋ fi
Yudahɩnyɛ, wʋay lundi hɩngballɔ nʋ fi
Yudahɩnxɔ wa. Gaa lɔy ha Ɩsrayɛlbɔ nʋ
xɛ  mɩ  nyʋbɔ  wɛ  nyʋn  nʋy  xɛ  bɔɔ
tokpense lɛ bɔ panysɛ.

Sʋlasɛbɔ  fɩllɩwapɔ  lɛ  sɛbɛsɛbɔ  fɩllɩwapɔ
karan  lɔxɔ  nʋ  Mise  nu  xɛ  Nyelye  a
gʋsɛɛrsɛ sɛbɛ Suwsee ba kungo a gʋnrɩ,
hɩnxɔ  nʋ  bɔy  kumee,  gaa  gi  mɔ  mɩ
karankɛ mɔɔhʋn. 
Matiye 2.7-11

7 A bɔlɔ, Hɛrɔdɩ bʋllɛ fɩlɩgisebo hɛlɛlɛ
lɛ  gi  sɩnxɔ  nʋ  bɔ  nɩ  ti  patɩxɔ.  8  A
sʋnbɔ  Bɛtɛlɛhɛmhɩnxɔ  a  la:  ɩ-yaa  laa
nɩɩn lɛ gi ba gʋʋn kɛyakarɩ, ɛɛ nɩɩn ɩ-
vɩr lɛ yi lɛ kollemi lɛ mɩɩ tɩ mɩ-yaa laa
pʋnkɛɛ.  9-10 Mɔɔnʋ bɔ  sɛɛrnʋ wʋsɛ
bɔ law bɔnʋ dar.  Bɔ nɩ patɩxɔ nʋ bo
kpeny bɔ nɩ duu a xɔ dʋʋnbɔnʋ xɔ pal
xɔ kasa. A patɩxɔ yaa xɔ dan bakɔ nʋ
biihun ti xo in. 11 Bo yee yɔɔxɔ bɔ nɩ
biihun lɛ bɔ hɩna Marɩ. Bo xundesi ba

hɩmanga lɛnʋ pʋnkɛɛ. Bɔ yaa bo fenti
bɔ bʋngɩxɛlɛmʋ, bo si dɛɛgɩxɛlɛmʋ, lɛ
gɩŋmɩndʋʋnwɔ  bo  yi  bo  bonya
biihun.  Gɩŋmɩndʋʋnwɔ bɔ  xɛ  bʋllɛkɔ
ansan lɛ mir.

Patɩkɔrsɩsɛbɔɔ nʋnʋ bʋlaa lɛ pʋnkɛ Yezu
ya?   Nyelye  sɛbɛ  'Pɔrɛ  xɔa  sɛbɛrɩ  xɔ  ha
Moyizi  xɔ  kollee  mɔ  Nyelye  xɔaba  lɔ
bɛnnɩnʋ pʋnkɛɛ. 

A  ɩ  gbɔɔza  Nyelye  a  hʋnwɔ  goke  xɔɔ
nyʋbɔɔrɩ  mɔ  bɔ  pʋnkɛ  Yezu  ya?   Kpey,
Yezu xɛ Nyelye dʋkɔtɩ, bɔ nʋnʋ bʋlaa mɔ
bɔ pʋnkɛɛ.  Yezu xɛ  Nyelye  a  vɩr  a  xɛnʋ
nyʋn. 

Nyelye kpeny xɔ kolle
patɩkɔrsɩsɛbɔɔ lɛ Yɔzɛf gʋʋn nʋy

dan 
Matiye 2.12-15

12  Mɔɔnʋ  bɔ  fɔɔrɛɛ  bɔ  law  Nyelye
kollebo  dɛɛlɛrɩ  xɔ  la:  baa  xɛ  vɩr  vɩr
Hɛrɔdɩ   a  baka  danwa.  A  bɔ  tɩɩ  wɛ
bʋlaa  lɛ  yaa  bɔ  hɩnyɛ.   13  Mɔɔ

fɩllɩgisebo dar  bɔ law,   Tɔsɛ  a sʋnsɛ
sɛɛrnʋ  Yɔzɛf  dɛɛlɛrɩ  a  la:  ɔrɔ  lɛ  tɩɩ
biihun lɛ bɔ hɩna lɛ yaanʋ Ezipihɩnyɛ,
xɔlaawa Hɛrɔdɩ 'pɛwɛ lɛ kʋʋn. Ɩ-ɩsɩ  fi
hɩɩɩn laa dan sɩnxɔ nʋ mɩy kolle-i lɛ ɩ-
vɩr yi. 14 A Yɔzɛf ɔrɔ a tɩɩ biihun lɛ bɔ
hɩna xɔɔ dʋmakɔ a darnʋ Ezipihɩnxɔ.
15 Bɔ ɩsɩ fi hɩɩɩn baa bɔ dan sɩnxɔ nʋ
Hɛrɔdɩ  pɩɩ  ti.  Mɔɔ  lɔ  Tɔsɛ  sɛɛryɛ  ba
sɛɛrsɛnʋ duu a la: 

Mɩy bʋllɛ mi bii Ezipihɩnxɔ lɛ a-san.

Nyelye  a  maa  dɛ  lɛ  wɛ  nyʋn  kon  xɔa
nʋfɩsaawɔ kanrkɛ yi, nʋfɩsaawɔ nʋ xɛ Yezu
bɛnnɩ  a  yi  lɛ  suw  killisebo.  Xɔ  sa  xɔa
nʋfɩyaa mɔ xɔnaay suw killisebo Satan a
maarɩ. Xɔxɔ lɔ xɔ tɩɩti Tɔsɛ lɔ kolle Yɔzɛf a
tɩɩ ba yɩra Mari lɛ Yezu lɛ darnʋ Ezipihɩnyɛ.

Yezu yaa Ezipihɩnyɛ gaa gi mɔ Nyelye a
gʋsɛɛrsɛbɔɔ kpeny bɔ sɛɛryɛ duuduu. 

Nyelye  kpeny  xɔ  gi  lɔxɔ  nʋ  Hɛrɔdɩ  ɩnʋ
tʋwamnɩ lɛ xɛ. 

Bʋlŋmɔpɩxɔ nʋ Hɛrɔdɩ lal 
Matiye 2.16-18

16  Mɔ  Hɛrɔdɩ  giza  fɩllɩgisebo
fʋlakɛhɩnaa,   a  ba  hʋnwɔ  gowee,  a
sʋn  ba  nyʋbɔ  bɔ-yaa
Bɛtɛlɛhɛmhɩnburkori  laa  kʋtɩ
bi'pɔndɛbɔ nʋ xɛ xɩnabɔ nʋ nʋnʋ dɩw
nyor  lɛ  lɔbɔ  nʋ  lun  dɩw  nyorri.  Mɔ
Hɛrɔdɩ kara fɩnw nʋ a nɩ ti fɩllɩgiseboo
a bɔ karanpɩɩ 'patɩxɔ a gʋʋn xɔlɔxɛ a
sʋn  ba  nyʋbɔ  lɛ  bɔ-yaa  lɛ  kʋtɩ  xɔɔ
bɩpɔɔ. 17-18 Mɔɔ lɔ xɔ kanrkɛ lɔxɔ nʋ
Zeremi nu xɛ  Nyelye a gʋsɛɛrsɛ  sɛɛr
duu a la: 

Bɩ kan wɛ bɔllɛkɛ Aramahɩnyɛ,
bɔnʋ wiy lɛnʋ zarasɩ. A Arasɛl ɩnʋ wiy
ba bɩpɔ, aa kor bɔ-fʋlahɩnaa wa, a ba
bɩpɔ a fa wa.

Mɔɔnʋ Nyelye bɛr Moyizi Ezipiwʋsɛrɩ, mɔɔ
hʋn  lɔ  Nyelye  bɛr  Yezu  a  'pɔndɛkɔ
Hɛrɔdɩrɩ. 

Ɩ tʋndɛnʋ mɔ Satan kpeny migɩkasɛ wʋsɛ
nʋ  ɩsɩ  Ezipihɩnxɔ  xɔɔ  sɩxɔrɩ  ba  toon  ya?
Satan  a  nʋ  kor  Moyizi  suw  Ɩsrayɛlbɔɔ
dɔɔyakɔrɩ yi, xɔgumɔ anʋ kor bɔ pɩtɩ fɛw.
Satan giloza Ɩsrayɛlbɔ woobidimi tanɩy xɛ
Suwse  nuy  maahɩnaa,  lɛ  pʋta  hɩnaa
pananga lɛɛ suw nyʋbɔ hɩnxɔ fɛw. Xɔn fa
Satan kpeny wʋsɛ nʋ bɔ xɛ bʋllɛ Hɛrɔdɩ ba
toon  dʋkɔtɩ.  Mɔ  bɔ  kun  Yezu  lɛ  a  suw
killisebo, Satan waar bʋlaa lɛ dʋʋrɩ wʋsɛ
nʋ bɔ xɛ bʋllɛ Hɛrɔdɩ lɛ kʋʋn. 

Satan a gbankɛ yi. Xɔɔ Satan tanaa lɔ fa
daa.  Satan  a  maa  kʋ  Suwsee  yi.  Lɛɛ  aa
dʋsɩ ba nʋʋlɛkɔ Nyelyenu lɛ kparyaynʋ yi.
Satan xɛ barsɩ lɛ xɛ lɔxɔ nʋ a maa xɛ lɛ ɩ lɔ
kay  xaan  Nyelye  a  Sɛɛrarɩ  lɛ  xɔɔlɔmʋ ɩy
woo nyäänitusixo. 

Yɔzɛf, Marii lɛ Yezu vɩr bɔ
gbulenke Nazarɛtɩhɩnyɛ 

Matiye 2.19-22

19-20 Mɔɔnʋ Hɛrɔdɩ pɩɩ a law, Tɔsɛ a
nyʋbɛrsɛ sɛɛrnʋ Yɔzɛf dɛɛlɛrɩ mɔɔnʋ a
ɩsɩ Ezipihɩnyɛ a la: ɔrɔ lɛ tɩɩ biihun lɛ bɔ
hɩna  lɛ  vɩrnʋ  Ɩsrayɛlhɩnyɛ.  Lɔbɔ  nʋ
koro kʋ biihun bɔ pɩtɩ fɛw. 21 A Yɔzɛf
ɔrɔ  a  tɩɩ  biihun  lɛ  bɔ  hɩna  anʋ  vɩr
Ɩsrayɛlhɩnyɛ,  22  lɛɛ  mɔɔnʋ  a  kan
Hɛrɔdɩ a bɩxɩna nʋ bɔ xɛ bʋllɛ Araselo,
hʋn lɔ xɛ wʋsɛ a ɩsɩna, a hɔbwɔ gowee
aa  tɛb  lɛ  yee  hɩnxɔ  wa.  A  Nyelye
kollee dɛɛlɛrɩ xɔ la a-yaa Galileehɩnyɛ.

Tɔsɛ  sʋn  ba  nyʋbɛrsɛ  tanɩ  a  yaa  kolle
Yɔzɛf  a  vɩr  gbulenkenu  Mari  lɛ  Yezu
Ɩsrayɛlhɩnyɛ. 
Matiye 2.23

23  Aa  yaa  fi  a  ɩsɩ  hɩnxɔ  nʋ  bɔ  xɛ
Nazarɛtɩ. Mɔɔ lɔ gʋsɛɛrsɛbɔ kpeny bɔ
sɛɛryɛ duu bɔ la: 

Bɔy bʋllɛ Suwse Nazarɛtɩsɛ.

Nyelye a Sɛɛra nʋ gʋsɛɛrsɛbɔɔ sɛɛr kanrkɛ.
Suwsee ɩsɩ Nazarɛtɩhɩnyɛ. 

19

Zan mʋr Yezu ɔkɔ, Satan
kɔrsɩ Yezu

Zan xɛ gʋsɛɛrsɛ nʋ Nyelye sʋn
Ɩsrayɛlbɔrɩ

Matiye 3.1-2

1-2  Xɔ  yi  xɔ  dan  mɔ  Zanbatɩs  ɩsɩ
Yudakpatɩbɔrɩ,  anʋ  sɛɛrnʋ  nyʋbɔ
Nyelye a gʋn, a kollebo a la: 

                  mɔ Nyelye a wʋsɛkɛ tʋra-
ɩrɩ, ɩ-dɛ baanɩkɛ. 

Zan  tʋʋnɩkɛ  nyʋbɔ  a  la  bɔ  bɛnnɩ  bɔ  dɛ
baanɩkɛ. Xɔɔ bakɔ Zan ɩnʋ kor kollebo bɔ
gbankɛ bɔɔ gbɔɔyapɔ lɛ bɔ miye Nyelye a
gʋʋnrɩ,  lɛ gbankɛyɛ bɔɔ ta pɛpɛɛnbɔrɩ,  lɛ
gbankɛ dʋkɔtɩ killi a gʋnrɩ. A kollebo a la
bɔ  gbankɛ  bɔɔ  gbɔɔyabɔ  lɛ  xɔɔlɔmʋ  bɔ

tʋwamnɩ lɛnʋ bɛr Suwse nu Nyelye sa xɔa
nʋfɩyaa lɛ habɔ. 

Nyelye  tanɩ  lɔ  xɛ  kparyay  Nyelxo  nu bɔ
bɛnnɩ bɔ fɔɔr lɛ pʋnkɛyɛ bɔɔ miyenu. 

Xɔ  bɛnnɩ  dʋkɔtɩ  bɔ  dɛ  mɔ  bɔ  xɛ  killi
Nyelyeri mɔ bɔ kay xɔa 'pɔrɛbɔ a dʋkɔɔ,
dʋkɔtɩ lɛ giloza bɔnaa laa maa xɛ kɛkɛ lɛ
dʋʋnnʋ Nyelye wa. 

Xɔ bɛnnɩ bɔ kan dʋkɔtɩ mɔ killi killi fɛw xɛ
ŋmɔpɩyɛ  Nyelyeri,  dʋkɔtɩ  lɛ  mɔ  Nyelye
nyaasɩ killi, dʋkɔtɩ lɛ mɔ xɔy paankɛ killise
killise fɛw vannɩkɛnʋ lɛ a ya datusiyeri. 

Xɔɔ gʋtanɔɔ lɔ Nyelye kor ɛɛ kan dʋkɔtɩ
mɔ ɩ tantan fɛw ɩ gʋnrɩ. Nyelye kor ɩ dɛ
xɔxɔ. 

Zan  xɛ  lɔɔ  nʋ  Ezayi  nʋ  xɛ  Nyelye  a
gʋsɛɛrsɛ kpeny a la a yi kpeny Suwse nu
Nyelye la xɔnaay habɔ lɛ yi. 
Matiye 3.3

3 Ezayi nʋ xɛ Nyelye a gʋsɛɛrsɛ duu a
kpeny a sɛɛr Zanbatɩs a gʋʋn a la: wɛ

nyʋny par kpatɩbɔrɩ lɛ la: ɩ-tɛnnɩ Tɔsɛ
a bʋlaxɔ lɛ xɔ-kɛrɛ, ɩ-tɛnnɩkɛ kɛyakarɩ
lɛ xɔ nanpɩ.

Zan xɛ nyʋn nʋ xɛ zakasɛ
Zan ɩsɩ a xɛ Nyelye a gʋsɛɛrsɛ, lɛɛ xɔxɔ a xɛ
mɔ  Zan  ɩsɩ  a  xɛ  kpose  yi.  Zan  ɩsɩ  a  xɛ
zakasɛ kɛyakarɩ.  Lɔxɔ nʋ a dan kpatɩbɔrɩ
xɔɔ  lɔ  a  xɛ  dɩ.  Ba  gandɔ  nʋ  a  xɛ  yeke
karanpɩ mɔ a zakarɩ deny. 

Matiye 3.4

4  A  Zan  a  gandakɔ  nʋ  a  yeke  xɔɔ
sɩxɔrɩ, bɔ zɛɛlɛkɛnʋ nyɔɔmɛ fumo. A tɩɩ
nantɔfereke  a  kabnʋ  ba  kpɩna.  Ba
dɩɩlɔ xɛ toosu lɛ waa. 

Wɛ nyʋbɔ gbɔɔza  bɔnaa  dʋʋ bʋlaxɔ  nʋ
Nyelye a  Sɛɛra  karanpɩbɔnaa,  nʋ xɛ  lɔxɔ
nʋ nyʋbuxɩnaa  karanpɩbɔnaa,  bɔnaay  xɛ
Nyelfɔɔrsɛbɔ  lɛ  woo  gɩxɛlɛmʋ  'pony  mʋ
nyʋbuxɩnaa. 

Nyelye  a  sa  xɔa  nʋfɩyaa  xɔ  la  lɛɛ  bɩɩ
xaanhɩnaanrɩ, bɩ kanɔ xɔa Sɛɛra a tennike

bɩy  xɛ  kposebo  yi.  Nyelye  a  gʋsɛɛrsɛ
gbalawapɔ pananga lɛ lɔbɔ nʋ xaanyɛrɩ xɛ
zakasɛbɔ kɛyakarɩ. Xɔa koorikeri ɩy nɩ mɔ
Yezu  nu  xɛ  Nyelye  a  bii  dɩkɛ  ɩsɩ  zakarɩ
sɩnxɔ nʋ a ɩsɩ baakʋ burkori. 

Nyʋpoko xaanrɩ Nyelye a Sɛɛra
nʋ Zan sɛɛrbɔ

Matiye 3.5,6

5 A nyʋbɔ gu Yɛrʋzalɛm lɛ Yudahɩnyɛ
lɛ Zʋrdɛnkalɔrɩ bɔ yaahʋnrɩ, 6 bɔ xar
bo  killibo  anʋ  mʋrbɔ  ɔkɔ
Zʋrdɛngboreko a mixo. 

Yifibo pananga xaanrɩ Nyelye a Sɛɛra nʋ
Zan karanpɩbɔ.  Zan kollebo a la:  bɔɔ dɛ
lɔxɔ  nʋ  Nyelye  sɛɛr,  lɛ  dɛ  mɔ  bɔ  xɛ
killisebo, lɛ xɔɔxɛ bɔ bɛrɔ Suwse nu Nyelye
bɛnnɩ xɔ sʋnnʋ, bɔ bɛnnɩ bɔ woo ɔmʋrwɔ
Zannʋ. Mɔ bɔ mʋrɔbɔ ɔkɔ karanpʋ mɔ bɔ
sa  tanɩ  Nyelyenu  lɛ  dɛ  mɔ  bɔnaa  bɛnnɩ
bɔnaa pɩɩ bɔnaa killibo lo xɔ tɩɩti, lɛɛ bɔnaa
bɛrɔ Suwse nu Nyelye sʋnmɔ nʋ lɛ  a yi
suwbonaa. 

Ɔmʋrwɔ  a  maa  gbankɛbɩ  lɛ  bɩ  dʋʋnnʋ
Nyelye  yi.  Ɔmʋrwɔ  nʋ  xɛ  osugɩyɛ,  xɔa
nʋnʋ  maa  lɛ  paalɛ  bɩ  killibo  Nyelye  a
hɩmanga yi. Lɛ woo ɔmʋrwɔ, xɔa maa fɔɔr
pɛnxɔ  Nyelye  a  hɩmanga  yi.  Killi  a
pɛnfɔɔrɛkɛ xɛ pɩɩrɛkɛ.  Ɔmʋrwɔ xɛ gɩxɔ nʋ
karanpʋ wɛɛbɔ mɔ wʋ dɛ lɔxɔ nʋ Nyelye a
Sɛɛra ka, lɛɛ gɩyɛ tanɩ tenten lo wʋ bɛrɔ,
xɔɔ gɩxɔ xɛ mɔ Nyelye suwowu. 

Sɛɛrabɔ nʋ Zan xɛ sɛɛrnʋ
hɩtɔpʋnkɛsɛbɔ 

Matiye 3.7 

7 Wɛ gɩraarɩ mɔ anʋ mʋrbɔ ɔkɔ a lal a
nɩ  Farɩzɛn  nyʋpoko  lɛ  Sadʋsɛn
nyʋpoko, bɔnʋ yi lɛɛ a mʋrbɔnaa ɔkɔ.
Aa  bibbo  a  la:  ɛɛ  nʋ  xɛ
kpankpokpalwɔɔ, ankɔ lɔ za ɩ maa sey
Nyelye a hʋnxɔ nʋ yow?

Yifibo  fɩllɩwapɔ  pananga  ɩsɩ  bɔ  xɛ
hɩtɔpʋnkɛsɛbɔ.  Bɔa  maa  dɛ  mɔ  bɔ  xɛ
killisebo yi. Bɔ xɛ gbɔɔza bɔnaa kɛrɛ mʋ,
Nyelye  maa  dɛ  bɔnaa  gʋn.  A  mɔ

Farɩzɛnbɔ lɛ Sadʋsɛnbɔ ɩsɩ bɔ xɛ pʋnkɛ bɔɔ
hɩtɔ gbʋna, Zan sɛɛrbɔ sɛɛrabɔ nʋ kanbɛy.

Nyelye  xɛ  sɛɛr  kanbɛywaka  nʋ
hɩtɔpʋnkɛsɛbɔnʋ,  lɛ  lɔbɔ  nʋ  xɛnʋ
nʋʋlɛkɛnʋ lɛ bɔ kay xɔa Sɛɛra a tennike a
kanga.  Kwaan  lɔ  Nyelye  xɛnʋ  wʋlanʋ
hɩtɔpʋnkɛsɛbɔ nʋ xɛ kay mɔ bɔ sawwɛnʋ
tanɩ. Lɛɛ xɔ lɔ tʋwamnɩ xɔ bɛrɔ lɛ dankɛrɩ
lɔbɔ  nʋ dɛ  bɔ  giloza  bɔnaa xɛ  killisebo,
dʋkɔtɩ bɔ giloza Nyelxo xɔaba xɔɔ lɔ maa
danbɔnaanrɩ,  xɔ  tʋwamnɩ  lɛ  suw  xɔɔ
bɔbɔɔ. 
Matiye 3.8

8 Ɛɛ yi lɛ dɛ baanɩkɛ gʋnnʋ, xɔ bɛnnɩ
ɩ-gbankɛ ɩ xɛbiibo.

Zan  kolle  Farɩzɛnbɔ  lɛ  Sadʋsɛnbɔ  a  la:
xɔɔxɛ  bɔ  dɛ  lɔxɔ  nʋ  Nyelye  sɛɛr  Zan  a
nʋfɩyaanʋ  bɔɔ  gʋʋnrɩ,  xɔ  bɛnnɩ  bɔ
karanpɩkɛ bɔɔ xɛɛwakanʋ. 

Matiye 3.9

9 Ɩa xɛ gbɔɔ lɛ la: mɔ ɩ xɛ Abraham a
hoopo dimibo ɩy bal Nyelye a hʋnxɔ

wa. Mɩ karanpʋ-ɩ Nyelye, xoo kor xɔ
maa tɩɩ xoo neero lɛ gbankɛyɔ lɛ hɩn
xɛ Abraham a hoopo dimibo. 

Yifibo  pananga  ɩsɩ  xɔ  dʋʋnbɔnʋ  mɔ
Abraham lɔ xɛ bɔɔ pʋlakɔ ta sʋwa. Bɔ xɛ
gbɔɔza  Nyelyey  dɛ  bɔɔ  gʋʋn  mɔ  bɔ  xɛ
Abraham a woopo dimibo lo xɔ tɩɩti. 

Wɛ  nyʋbɔ  ti  daa  bɔ  gbɔɔza  Nyelyey  dɛ
bɔɔ  gʋʋn xɔɔ  dereenu mɔ bɔɔ  kunsebo
marrɩ Nyelye bɔ xaanyɛrɩ lɔ xɔ tɩɩti. Nyelye
a xɛ dɛ nyʋn a gʋʋn ba kunsebo lo xɔ tɩɩti
yi. Nyelye xɛ si nyʋbɔ kparyay bɔɔ baba.
Zan kollebo a la bɔa xɛ zɛy xɔ dʋʋnbɔnʋ,
xɔ kay bɔa xɛ xaanrɩ mɔ bɔ xɛ Abraham a
bɩpɔ wa. Nyelye xɛ xɛ lɔxɔ nʋ xɔ kor fɛw.
Xɔ maa tɛnnɩ  Abraham a bɩpɔ neeronu,
xɔɔxɛ xɔ kor. 

Matiye 3.10

10 Zan vɩr a karanpɩbɔ wɛ sʋrɩya a la:
kpetixo fa lɛ  futi  dɩwɔ nʋ a xɛ nyeb
nyebkɛyɔ wa lɛ pow daa.  

Xɔɔxɛ ɩ nɩ dɩwŋmɔpɩyɛ fu ɩ sɔnbɔ dɩwɔ a
sundɛkɛ,  bɛkɛlɔ  ɩy  xɛ?   Ɩ  maa  gbankɛ
dɩwŋmɔpɩyɛ  dɩwkɛyaka  sɩnxɔ  nʋ  ɩ  kpeti
xɔa wɛ 'lepu ya?  Kpey! 

Mɔ  ɩ  kpɩllʋ  dɩwŋmɔpɩxɔ  a  nyebwo  lɛ
poosi, xɔxɔ maa xɛ lɛ dɩwŋmɔpɩxɔ gbankɛ
dɩwkɛyaka ya?  Kpey, dɩyaa xɛ xɔa kɛrɛ wa,
lɔxɔ  nʋ  ɩ  maa  xɛyɛrɩ  xɛ  mɔ  ɩ  kperowe
nabiiyeri lɛ nyoke.

Bɩ fɛw bɩ tɩɩnɩ dɩwŋmɔpɩyɛ. Bɩ xɛ Adam nʋ
kay  Nyelye  a  tennike  a  kanga  ba  bɩpɔ.
Gʋŋmɔpʋ nʋ bɩ xɛnʋ gbɔɔ lɛ lɔbɔ nʋ bɩ
xɛnʋ sɛɛr lɛ lɔbɔ nʋ bɩ xɛnʋ xɛ pɛpɛ tɩɩnɩ
dɩwŋmɔpɩyɛ a nyebwo nu bɔa nyʋw wa.
Mɔ xɔa tɩɩw dɩwŋmɔpɩxɔ a nyebwo nu wʋ
kpɩllɩ  wʋ poosi  lɛ  xɔ gbankɛ dɩw kɛyaka
wa, mɔɔ lɔ bɩa nʋnʋ maa lɛ gbankɛ bɩ hɩtɔ
lɛ  dʋʋnnʋ Nyelye  bɩ  gʋŋmɔpʋ nʋ bɩ  xɛ
gbɔɔ, xɔ kay lɔbɔ nʋ bɩ xɛ sɛɛr, xɔ kay lɔbɔ
nʋ bɩ xɛ xɛ, xɔ xɛmʋza hɛɛn lɔ bɩ poosi lo
xɔ tɩɩti yi. Halɛ xɔɔxɛ mɔɔ lɔ bɩ xɛ yoo, bɩ
kayɔ  ɩsɩfa  lɛ  xɛ  dɩwŋmɔpʋ  Nyelye  a
hɩmanga.

Lɔbɔ fɛw nʋ kay mɔ bɔ saw tanɩ Nyelyenu,
lɛɛnʋ  bɛryɛ  xɔaba  lɛ  xɔ  yi  suwbo,  xɔɔ
bɔbɔɔ  fɛw  tɩɩnɩ  dɩwŋmɔpʋ  nʋ  Nyelye  yi
kpeti  poosi.  Bɔ  yi  pɩtɩ  lɛ  xɔ  poobo
datusixo a mixo, xɔxɔ lɔ xɛ bɔɔ paankɛxɔ. 

Lɔxɔ nʋ Zan sɛɛr Suwsee ba
gʋnrɩ

Matiye 3.11

11 A vɩr a kollebo a la: halɛ mɩɩ, mɩ fa
mɩ  mʋrɔ-ɩ  ɔkɔ  lɛ  karanpɩ  mɔɔnʋ
nyʋbɔ dɛ baanɩkɛ, lɛɛ, lɔɔ nʋ fi a yow
hʋn lɔ gbal a 'lɩnkɛmɩ, maa dan gɩyɛ lɛ
pole ba natɩtɔw wa.  Sɩnxɔ nʋ ay yi ay
mʋr-ɩ Nyelye a Tonrenu lɛ daa.

Zan xɛ Nyelye a gʋsɛɛrsɛ nʋ xɔ sʋn lɛ a yi
tʋwamnɩ  nyʋbɔ  lɛ  bɔ  bɛr  Suwsee  lɛ
xaanhʋnrɩ.  Zan  xɛ  nyʋn,  lɛɛ  Suwse  nu
bɛnnɩ a yi xɛ Nyelye a Bii. 

Zan a sɩnyɛrɩ  nyʋgbalawapɔ ɩsɩnʋ nyʋbɔ
nʋ  xɛnʋ  xɛ  bɔɔ  boo  fɛw  bɔɔ  wʋrɔrɩ.
Nyʋgballa  a xɛ  yeke ba natɩtɔw bati,  xɔ
kay  lɛ  siinleko  bati  yi.  Xɔɔ  booxo,

boosebo lo xɛ xɛyɛ. A xɔn fa Zan la hɩnaa
laa dan nyʋn nʋ bɛnnɩ a siinle Suwsee ba
natɩtɔw  yi.  Suwsee  xɛ  Nyelye  a  Bixɩna.
Hʋʋn lɔ xɛ hɩnxɔ a sankɛsɛ, lɔɔ nʋ ha Zan
tagoon. 

Lɔbɔ nʋ sa tanɩ Nyelyenu fɛw, bɔ xaan mɔ
Nyelyey sʋnnʋ Suwse lɛ habɔnaa, Zan ɩnʋ
mʋrbɔ ɔkɔ, lɛɛ Suwsee bɛnnɩ a xɛ lɔxɔ nʋ
gbal  a  'lɩnkɛ  ɔkɔ  nʋ  Zan  ɩnʋ  mʋr
xaansɛbɔɔ.  Lɔbɔ  nʋ  xaanhʋnrɩ  fɛw  mʋ
Suwsee, a bɛnnɩ a habɔ Tonreduwa. 

Matiye 3.12

12 Xɔ tɩɩnɩ mʋ ay yinu ba sɛrɛgɩyɛ, ay
sɛrɛ haybiw fɛw. Lɔbɔ nʋ kɛrɛ ay sayɔ
gboroo,  lɔbɔ  nʋ  ŋmɔpɩ  ay  poko
daatusixo nʋ fa kpokpo hubekay. 

Sɩnxɔ nʋ ɩ par maru ɩ law, ɩ xɛnʋ hawɛɛ lɛ
geke  yaanʋ  hayaxɔ  lɛ  tɔgɔwwɔɔ,  nʋ  xɛ
hayaa. Hayaxɔ a kɛrɛ yi. Xɔa maa xoo yi.
Hayaxɔ xɔy pʋ, ɩ xɛ taalɛkɛyɛ lɛɛ nyoke. 

Zan  la:  lɔbɔ  nʋ  kay  Nyelye  a  Sɛɛra  nʋ
Suwsee yinu ba tennike a kanga, bɔ laa dɛ

bɔ sa tanɩ Nyelyenu wa, bɔ tɩɩnɩ hayaxɔ.
Suwseey sabɔ kpee lɛ lɔbɔ nʋ xaanrɩ  ba
Sɛɛraa, bɔ vɩr bɔ xaanhʋnrɩ. Suwseey poo
lɔbɔ  nʋ  tɩɩnɩ  hayaxɔ  datusiye  a  miye,  lɛ
paankɛbɔ. 

Zan mʋr Yezu ɔkɔ
Matiye 3.13-16

13  A  Yezu  gu  Galileehɩnyɛ  anʋ  yiri
Zan  Zʋrdɛngborekori  lɛ  a-mʋrhɩnaa
ɔkɔ. 14 A mɔɔnʋ Yezu yi, Zan ɩnʋ kay
a la:  gaa  lɔ  yi  lɛ  mɩ-mʋrwʋ ɔkɔ ya?
Mɩɩ lɔ bɛnnɩ wʋ-mʋrmɩ ɔkɔ. 15 A Yezu
kollee a la: dɛ, lɛ bɩ xɛ lɔxɔ nʋ Nyelye
ka fɛw. A Zan dɛ a xɛyɛ. 16 Mɔɔnʋ a
mʋrɛɛ a law bakɔ bakɔ Yezu san ɔkɔɔ.
A  nyeltaxɔrɩ  kpal.  Yezu  lal  a  nɩ  fi
Nyelye a Tonre, a tɩɩnɩ lɛɛwa. A gu fi a
yi a woreeri. 

Yezu a yaarɩ Zan lɛ a mʋrɛɛ ɔkɔ mɔ a xɛ
killise lo xɔ tɩɩti yi, xɔ kay Suwse lo a nyʋw
mʋ lɔbɔ nʋ ɩnʋ yaarɩ Zan lɛ a mʋrbɔ ɔkɔ

yi.  Bɔ  kun  Yezu  zɛynabalɛ.  A  ɩsɩ  a
taalɛkɛnʋ Nyelye zɛynabalɛ. A nanpɩ a du.

Yezu zɛy Zan mʋrɛɛ ɔkɔ mɔ xɔ xɛmʋza xɔɔ
bʋlaxɔ  lɔ  Nyelye  lal  Yifibo fɛw nʋ xɛ  tɩɩ
Zan mʋ Nyelye a gʋsɛɛrsɛɛ. Yifibo fɛw nʋ
giloza Zan xɛ Nyelye a gʋsɛɛrsɛ gʋnnʋ, bɔ
bɛnnɩ bɔ zɛy Zan mʋrbɔ ɔkɔ. Yezu hʋʋn xɛ
aa zɛy Zan mʋrɛɛ ɔkɔ wa, nyʋbɔy gbɔɔza
aa dʋwɔ Nyelye a 'pɔrɛbɔ wa, xɔ kay Zan
a xɛ Nyelye a sʋnsɛ wa. 

Tonreduwa yiri Yezu lɛ haan maa lɛ a xɛnʋ
lɔxɔ nʋ Sʋwa Nyelye kpeny xɔ pɩr xɔ tɛnnɩ
xɔ sasɩ duu ba gʋʋnrɩ. Yezu xɛ Nyelxo nu
tɔ pananga dʋkɔtɩ, lɛɛ sɩnxɔ nʋ a gbankɛ
nyʋn a pɩr mɔ Tonreduwa nʋ xɛ Nyelye lo
a doroti lɛ xɔ haan maa lɛ a xɛnʋ booxo
nu xɛ Suwsee a boo baakʋ burkori.

Lɔxɔ nʋ Nyelye sɛɛr Yezu a
gʋnrɩ 

Matiye 3:17

17 A bɔ kan sɛɛra nʋ gu nyeltaxɔrɩ a
la: lɔɔ nʋ lɔ xɛ mi bixɩnaa nʋ mi kor
deny, Ba gʋʋn dʋʋnmɩnʋ kɛyakarɩ.

Sʋwa Nyelye xɛ bʋllɛ Yezu baan Bii. Yezu
ɩsɩ  a  xɛ  nyʋn  lɛɛ  a  xɛ  Bii  nu  xɛ  Nyelye
dʋkɔtɩ nʋ gu nyeltaarɩ a wɛr burkori. 

Xɔ ɩsɩ xɔ dʋʋnnʋ Nyelye kɛyakarɩ Yezu a
gʋʋnrɩ. Hʋʋn tanɩ tenten hʋʋn lɔ xɛ lɔxɔ
nʋ dʋʋnnʋ Nyelye.  Yezu a xɛsɩ  killi  tanɩ
Nyelye a hɩmanga yi. 

Yezu xɛ Nyelye a annabii
Zan 1.29

29 Xɔa seekutu Zan nɩ Yezu ɩnʋ yiinri,
a la: ɩ dow Nyelye a annabii nʋy fow
killi nʋ hɩɩnxɔ.

Mɔ  Zan  nɩ  Yezu,  a  par  a  la:  Yezu  xɛ
annabii  nu  Nyelye  lal,  lɔɔ  nʋ  Nyelye
sʋnnʋ. 

Ɩ tʋndɛkɛnʋ ka?  Abɛl ha anna ba ɩsɩna, a
Nyelye dɛ ba gʋʋn. 

Sɩnxɔ  nʋ  Abraham  nʋ  xɛ  Nyelye  a
tennikansɛ ɩnʋ kor kʋ Ɩzakɩ, Nyelye inkee.
A mɔ Abraham ɔrkɛ  ba  taa,  bɛkɛlɔ  a  nɩ
haybuunxo  a  mixo  a  xɔa  unu  tuulen?
Aan,  annasaan.  Lɛɛ  ankɔ  lɔ  sa  fa  xɔɔ
annasaanhʋn  lɛ  a  lalɛɛ  Ɩzakɩ  a  ɩsɩna?
Nyelye lo. Nyelye lo lal xɔɔ annasaanhʋn
lɛ  a  sʋlayɛɛ  lɛ  xɔɔlɔmʋ  Ɩzakɩ  woo  suko
pɩɩrɛkɛrɩ. 

Mɔ pɩɩrɛkɛ a bɛrsɛ bɛnnɩ a yee Ezipihɩnyɛ,
Nyelye  kolle  Israyɛlbɔ  xɔ  la  mɔ  bɔ
wʋratɔsɛbɔɔ, bɔ kʋtɩ annabiibo lɛɛ tɩɩ hɩn
tɔbɔbɔ lɛ 'pʋl bɔɔ nʋnɔrɩ.  Annabiihun tɩɩ
bisaanhʋn a ɩsɩna a pɩɩ. 

Lɛɛ namɔ a tɔbɔbɔ a maa fɔɔr killi a pɛngɛ
yi.  Xɔxɔ lɔ xɔ tɩɩti  Nyelye lo sʋnnʋ Yezu
hɩnxɔ lɛ a yi fɔɔr killi a pɛnxɔ fɛw lɛɛ suw
lɔbɔ fɛw nʋ saanrɩ bɔɔ xaan. A mɔ Nyelye
ha  annasaan  Ɩzakɩ  a  ɩsɩna,  mɔɔhʋnlɔ

Nyelye lal xɔa Bii lɛ a tɩɩ lɔbɔ nʋ xaanhʋnrɩ
fɛw bɔɔ ɩsɩna. 

Zan giloza Yezu lo xɛ Suwse nu
Nyelye sati xɔa nʋfɩyaa

Zan 1.30-34

30 Zan la:  ba gʋʋn lɔ  mɩ  kpeny mɩ
sɛɛr mɩ la: wɛ nyʋʋn fi a yow, lɛɛ a lɔ
ɩsɩ a kpenymi a fa. 31 Mɩɩ, mɩa kpeny
mɩ giin wa, lɛɛ mɩ yi lɛy mʋr nyʋbɔ ɔkɔ
lɛ karanpɩnʋ Ɩsrayɛlbɔ. 

32 Ɩ dow Zan a sɛɛra nʋ a vɩr a sɛɛr a
la: mɩ nɩ Toonre-Duuwa a gu 'lekeri a
wɛr  a  woorri  Yezu mʋ lɛɛwaa.  33  A
mɩɩ,  mɩa  giinsi  wa,  lɛɛ  Nyelxo  nʋ
sʋnmɩ  mɩy  mʋr  nyʋbɔ  ɔkɔ,  xɔɔlɔ
kollemi  xɔ  la:  lɔɔ  nʋ  wʋ  yi  wʋ  nɩ
Toonre-Duuwa wɛr a woorri, hʋʋnlɔy
mʋr Toonre-Duuwanʋ. 34 A mɩ yi mɩ
nɩɩ, xɔlɔxɛ mɩ sɛɛrɔwɛ mɔ a xɛ Nyelye a
Bixɩna.

Zan a kpeny a gi lɔɔ nʋ bɛnnɩ a xɛ Suwsee
yi,  lɛɛ mɔ a nɩ gɩbeetikewakɔ nʋ Nyelye

lal,  xɔɔ  bakɔ  a  kan  a  giloza  Yezu  lo  xɛ
Nyelye a Bii, hʋʋn lɔ xɛ hɩnxɔ a Suwse.  

Bɩ nyʋw gɩbeetikewo mʋ lɔxɔ nʋ Nyelye
ha  Zan  lɛ  hɩn  karanpɩbɩ  mɔ  Yezu  lo  xɛ
Nyelye  a  Bii,  lɛ  Suwse  nu  xɔ  sati  xɔa
nʋfɩyaxɔ ya?  Kpey, bɩa nyʋw gɩbeetikewo
nʋ xɛ gʋgballɔ yi, xɔgumɔ bɩ nʋnʋ Nyelye
a Sɛbɛ nʋ xɛ Nyelye a Sɛɛra. Nyelye kor ɩ
xaanrɩ xɔa Sɛɛra nʋ sɛbɛ sɛbɛ nʋʋ a miye.
Bɩɩ kay Nyelye a Sɛɛra a xaanrɩ, bɩay maa
dʋʋnyɛnʋ kpee yi. 

Satan kɔrsʋ Yezu
Matiye 4.1 

1  Mɔɔnʋ  bɔ  mʋr  Yezu  ɔkɔ  bɔ  law
Nyelye a Tonre tɩɩhʋn lɛ saan lɛ yaanʋ
kpatɩbɔrɩ.  A Satan yaa  fi  tɩ  laa  kɔrsɩ
Yezu.

Satan  a  gbankɛ  yi.  A  ŋmɔpɩ  dɩkɛ
gownaarɩ. Satan waarɔ bʋlaa lɛ xɛ Yezu lɛ
a  wʋlanʋ  Nyelye,  gaa  gi  mɔɔnʋ a  kɔrsɩ
Adam.  Satan  ɩnʋ  kor  hɩnaa  yeke  Yezu

hɩnaa dɔɔyakarɩ, lɛ xɔɔlɔmʋ Yezu a maa xɛ
bɩ Suwse tɩ dan yi. 

Tokpeny kɔrsɩkɔ 
Matiye 4.2 

2 Mɔɔnʋ Yezu gende ba nʋfɩya gɩrɔ
townyor  lɛ  xɔa  dʋmɔ aa  dɩ  gɩyɛ  wa
kʋmanga damɛɛ.

Yezu xɛ  Nyelye,  lɛɛ  a  ɩsɩ  a  xɛ  nyʋn dɩkɛ
kɛyakarɩ. Kʋmaan damɛɛn mɔ xɔ xɛ danbɩ.
Matiye 4.3

3 A Kɔrsɩsɛ yiinri, a kollee, a la: gaa xɛ
Nyelye  a  bii  deny,  tɩɩ  neeroo  nu  lɛ
gbankɛyɔ paanʋ lɛ xoo.

Satan  nʋ xɛ  fʋlakɛsɛ  lɛ  kɔrsɩsɛ  ɩnʋ  waar
bʋlaa lɛ xɛ Yezu lɛ a karanpɩhɩnaa mɔ a xɛ
Nyelye a Bii. Satan fɩɩn Yezu a xɛ lɔxɔ nʋ
Sʋwa  Nyelye  a  kollee  a  xɛ  yi.  Yezu  gu
nyeltaarɩ a wɛr lɛ xɛ lɔxɔ nʋ bɔɔ Sʋwa kor
kput. Yezu xɛ Nyelye a  Bii. A ɩsɩnʋ maa lɛ
gbankɛ neeroo paanʋʋ,  lɛɛ  Yezu a dɛ lɛ

kan Satan a tennike yi. Lɔbɔ nʋ Satan la a
xɛ fɛw, Yezu kay hɩn a xɛɛ. 
Matiye 4.4

4 A Yezu kay a kollee, a la: Nyelye a
sɛbɛ kollebi, a la: xɔa xɛ paanʋ lɔ nyʋn
maa  gbɛnʋ  baba  kput  wa.  A  maa
gbɛnʋ Nyelye a Sɛɛra nʋ xɛ ha nyʋn
tagoon tɩ.

Bɩ  nyʋw  dɩɩlɔ  lɛɛ  maa  ɩsɩfa  goon,  lɛɛ
Nyelye kollebi xɔ la wɛ gɩyɛ ti xɔ kanbɛy
xɔ  kasa.  Bɩ  nyʋw  Nyelye  a  Sɛɛra  lɛ  a
karanpɩbɩ kparyay lɛ tagotusixo a bʋlaa. 

Xɔɔxɛ bɩ fa tɔgbɔrkanbɛywakanʋ, bɩ yi bɩ
pɩtɩ Nyelbalɛ, bɩ woo nyäänitusixo, bɛ bɩ
ɩsɩnʋ ti tɔgbɔrkanywakɔ mɔɔ?  Gʋnnʋ lɔ,
bɩ  nyʋw  dɩɩlɔ  lɛ  maa  ɩsɩnʋ
tɔgbɔrkanbɛywaka,  lɛɛ  dʋkɔtɩ  bɩ  nyʋw lɛ
kan Nyelye a Sɛɛra,  lɛ xaanrɩ  xɔɔ Sɛɛraa.
Xɔɔlɔmʋ bɩy ɩsɩfa goon kpokpo Nyelyenu.

Nyorke kɔrsɩkɔ
Matiye 4.5-6

5-6  A  Satan  vɩr,  a  tɩɩhʋn,  a  yaanʋ
Yɛrʋzalɛm.  A  tɩɩhʋn  a  ɩlanʋ
Nyelfɔɔrwʋrgbalakɔ a tɩtɛɛrɩ. A kollee
a  la:  Nyelye  a  sɛbɛ  kollebi  a  la:
Nyelyey sʋnnʋ xɔa nyʋbɛrsɛbɔ lɛ hɩn-
bɛrwʋnʋ nunwo lɛ wʋay wor narsɩ la
naa neerekeri wa. Satan vɩr a la: gaa
xɛ Nyelye a bii deny, fer wor burkoo
lɛ bi-dow Nyelyey dankɛwʋrɩ ya?

Satan gi sɛɛrabɔ nʋ Nyelye a Sɛɛra a mixo
fɛw, lɛɛ aa xɛ tɩɩyɔ mɔ hɩn bɛnnɩ hɩn tɩɩ yi.
A  xɛ  vɩrankɛ  Nyelye  a  Sɛɛraa  lɛ  maa
fʋlakɛnʋ nyʋbɔ. Ɩ tʋndɛnʋ mɔ a fʋlakɛ Ɛva
ya?  Satan bibee a la :  gʋnnʋ lɔ Nyelye
kolle-i, xɔ la: ɩa-xɛ munde dɩwnyebwo nu
fa bäänii fɛw wa ya?

Satan  kpeny  a  gi  lɔxɔ  nʋ  Nyelye  kolle
Adam deny, lɛɛ a gbankɛyɛ gbɛrɩ. Satan xɛ
bɩnnɩsɛ lɛ fʋlakɛsɛ. 

Satan kolle Yezu a la a gu Nyelfɔɔryɔxɔ a
taarɩ lɛ fer lɛ wɛr lɛɛ dow xɔɔxɛ Nyelye yi
tɩɩhʋn mʋ xɔa Biihun lɛ  bɛrɛɛ  mɔ xɔ  ka.
Yezu  a  nyʋw  lɛ  kɔrsɩ  bɔɔ  Sʋwa  lɛ  dow
xɔɔxɛ ay bɛrhɩnaa mɔ a ka yi. 

Matiye 4.7

7 A Yezu kay a kollee tɩ, a la: Nyelye a
sɛbɛ kollebi, a la: xɔa bɛnnɩ nyʋn kɔrsɩ
Tɔsɛ nʋ xɛ ba Nyelye wa.

Sʋwa Nyelye sa ba nʋfɩyaa mɔ ay dow ba
Biihun kɛyakarɩ, a xɔn fa Yezu xaanrɩ lɔxɔ
nʋ bɔɔ Sʋwa sɛɛr kput. 

Nyelye a Sɛɛra xɛ gɩxɔ nʋ bɛnnɩ nʋ xaan.
Bɩa nyʋw lɛ kɔrsɩ lɛ dow xɔɔxɛ Nyelyey xɛ
lɔxɔ nʋ xɔ ka wa. Bɩ bɛnnɩ bɩ xaanrɩ Tɔsɛ,
xɔgumɔ lɔxɔ nʋ a sɛbɛ ba Sɛɛraarɩ fɛw a xɛ
xɛyɛ. 

Saanrkɛ kɔrsɩkɔ
Matiye 4.8-9

8  A  Satan  vɩr  a  tɩɩhʋn,  a  ɩlanʋ
gbɔwgbalakarɩ. A yaa a karanpɩɩ hɩnw

fɛw burkori lɛ hɩn a bɔngɔ. 9 A kollee
a  la:  gaa  xundesi  mɩ  hɩmanga  wʋ
fɔɔrɔmɩ, mɩy hawʋ xɔɔ hɩnwhʋn lɛ hɩn
a bʋngɔ lɛ hɩn-xɛ lamʋn.

Satan  maa  zɛy  Yezu  ɩsɩnʋ  pananga
nyʋbɔrɩ,  xɔgumɔ  sɩnxɔ  nʋ  Adam  kay
Nyelye a lɔ dʋʋ Satan, Satanhʋn gbankɛ a
xɛ lɔ  hɩnxɔ a nyelye.  Satan maa sinpi  lɔ
hɩnxɔ  nʋ  bɩ  ti  daa  xɔa  nyʋbɔ  tonrebo
sabaalɛ a ti yi, xɔ ya xɔ dannʋ dɩkɛ mɔ a
maa za hɩn xɛ gʋŋmɔpʋ nʋ a tʋwamnɩ a
sasɩ lɛ hɩn xɛyɔ. 
Matiye 4.10

10 A Yezu kay a kollee, a la: Satan, ɔrɔ
fa mɩ baka. Nyelye a sɛbɛ kollebi  tɩ, a
la:  Tɔsɛ  nʋ xɛ  la  Nyelye,  xundesi  ba
hɩmanga lɛ  fɔrɛɛ baba,  lɛ  vɩr  kan ba
tenike.

Satan  waar  bʋlaa  lɛ  xɛ  Yezu  lɛ  a
pʋnkɛhɩnaa.  Xɔa gownaa, Satan kpeny a
waar bʋlaa lɛ tɩɩ Nyelye a ɩsɩna lɛ xɛ hɩnxɔ
fɛw xɔa wʋsɛ.  Satan kpʋl,  lɛɛ  tonrepoko

dʋwɛɛ. Xɔa koorikeri Satan nʋʋlɛ lɛ yeke
nyʋbɔ ba dɔɔyakarɩ, a xɛbɔ a bɔ xɛ pʋnkɛɛ
lɛ bɔ dʋwɛɛ. Satan giloza Yezu xɛ Nyelye a
Bii. Xɔn fa Satan waarɔ bʋlaa lɛ tɩɩ Nyelye
a  ɩsɩna,  xɔxɔ  lɔ  xɔ  tɩɩti  a  la  Yezu
pʋnkɛhɩnaa. 

Lɔbɔ fɛw nʋ Nyelye a suw Satan a nuwo
wa ti bɔ pʋnkɔ Satan, lɛ bɔ xɛ ba boo bɔ lɔ
kay Nyelye. Yezu maa Satan a kollee lɔxɔ
nʋ  mi  Nyelye  a  Sɛɛrarɩ  deny.  Yezu  a
gbankɛ  Nyelye  a  Sɛɛra  mɔ  Satan  xɛ
gbankɛɛ yi. 

Yezu  a  kan  Satan  a  tennike  mɔ  Adam
kangɛ sɩnxɔ nʋ a ɩsɩ Edɛn daansʋkpɛɛxɔ a
miye. Yezu gi bɔɔ Sʋwa, a koree, a vɩr a xɛ
kan ba tennike. 

A  bɛɛ  za  bɩ  do  dɩkɛ,  Yezu  gbal  a  'lɩnkɛ
Satan.  Yezu  hʋʋn  ba  pɛpɛɛn  hʋn  xɛ
Nyelye. Hʋʋn lɔ sankɛ Satan xɔa gownaa.
Xɔɔ  sɩxɔrɩ  bɔ xɛ  bʋllɛ  Satan  Lusifɛɛr.  Wɛ
gɩraarɩ Yezuy dʋ Satan lɛ lɔbɔ nʋ dʋwɛɛ

fɛw datusiye a miye, lɔxɔ nʋ Nyelye tɛnnɩ
xɔ sawbɔ. 

Satan zɛy Yezu lɛ xɔ xɛ wɛ sɩnyɛ
gbɛrɩ

Matiye 4.11

11 A Satan ɔrɔ a yaa, a zɛy fa Yezu.
Bakɔ  bakɔ  Nyelye  a  nyʋbɛrsɛbɔ  yi,
bɔnʋ dankɛrɩ Yezu.

Satan  giloza  hɩnaa  kpʋl.  Xɔxɔ  lɔ  xɔ  tɩɩti
aan zɛy Yezu lɛ xɔ xɛ wɛ sɩnyɛ gbɛrɩ.  Lɛɛ
Satan vɩr a yi naw 'pony xɔa koorikeri, a xɛ
gʋnbɔ fɛw nʋ a maa lɛ Yezu kay Nyelye a
tennike a kanga. 

Kɔrsɩkɔ nʋ nyʋbɔ xɛ honpinu, Satan tɩɩyɔ
fɛw a kɔrsɩnʋ Yezu. Lɛɛ lɔbɔ nʋ Satan xɛ la
Yezu  xɛ  fɛw,  Yezu  a  xɛsɩ  hɩn  a  tanɩ  yi.
Sɩnwrɩ fɛw Yezu xɛ xɛ lɔxɔ nʋ dʋʋnnʋ bɔɔ
Sʋwa Nyelye. 

Mɔ  Satan  dʋsɩ  Yezu,  Nyelye  sʋnnʋ  xɔa
nyʋbɛrsɛbɔ lɛ bɔy nu dow Yezu.  

20

Yezu gow ba boo

Gʋʋn nʋ Yezu ɩnʋ sɛɛr
Markɩ 1.14-15

14  A  we  surwo  yi  xɔ  dan,  bo  gow
Zanbatɩs, bɔ bantɩɩ kaso. A xɔɔ sɩxɔrɩ,
Yezu gu fi  haykpɩlxɔ.  A ɔrɔ,  a  nanpɩ
Galileehɩnxɔ.  A yaa,  anʋ kolle nyʋbɔ
Nyelye a Sɛɛrkɛyya. 15 A kollebo, a la:
Nyelye a wʋsɛkɔ nʋ bɔ la  xɔy yi,  xɔ
dan-ɩ  naakʋ,  xɔ  law.  Ɩ-dʋsɩ  ɩ
bʋlkponwakɔ  lɛ  dɛ  baanɩkɛ,  lɛ  tɩɩ
Nyelye a Sɛɛrkɛyya lɛ sa i miye.

Bɔlɔ Yezu a dɩw damɔ toko lɛ 'pɔrwɔ.  A
gow lɛ a tʋʋnɩkɛ nyʋbɔɔ lɛ a kollebo bɔ
gbankɛ bɔɔ  xɛbii,  lɛ  sa  tanɩ  Nyelyenu lɛ
giloza  bɔnaa  xɛ  killisebo  lɛɛ  lɔ  xaanrɩ
Sɛɛrkɛyya nʋ hɩnaa yi lɛ sɛɛrbɔ. 

Bɩɩ  xɛ  bɩa  xaanrɩ  Nyelye  wa,  bɩa  maa
dʋʋnyɛnʋ dʋkɔtɩ yi. Xɔɔ mʋ xɔa maa dɛ bɩ
gʋʋn kpee yi. 

Bɛkɛlɔ  xɔ  tɩɩti  Nyelye  lo  dɛ  Abɛl  a  gʋn?
Mɔ Abɛl a xɛ killise wa xɔxɔ lɔ xɔ tɩɩti ya?
Kpey,  a  xɛ  killise.  Xɔ  dɛ  Abɛl  a  gʋʋn
xɔgumɔ a xaanrɩ Nyelye a Sɛɛra, a sa ba
xaan Nelyeri. 

Mɔ Tɔsɛ la Nowe tɛnnɩ gboko, mɔ Nyelye
koro  bɛ  burkoo lo  xɔ  tɩɩti,  Nowe xaanrɩ
Nyelye. Xɔn fa Nyelye suwee, hʋʋn lɛ ba
wʋrasɛbɔ. 

Nyelye  kolle  Abraham  xɔ  la  a  san  bɔɔ
hɩnxɔ lɛ dar wɛ hɩnyɛ nʋ Nyelye kpeny xɔ
sa xɔa nʋfɩyaa lɛ karanpɩɩ. Abraham xaanrɩ
Tɔsɛ,  a  Tɔsɛ  kpeny ba toon a yaahʋnnʋ
Kananhɩnyɛ. 

Moyizi  xaanrɩ Tɔsɛ,  a kolle Israyɛlbɔ a la
bɔ  'pʋl  bɔɔ  yɔnʋnɔ  tɔbɔbɔ.  Tɔsɛ  bɛrbɔ
pɩɩrɛkɛ a bɛrsɛrɩ. 

Yoze lɛ Kalɛb xaan mɔ Nyelye yi habɔnaa
Kananhɩnxɔ, halɛ xɔɔxɛ nyʋgbalawapɔ mi

hɩnxɔ. Bɔɔ omiboori, bɔɔ nyoor bɔɔ lɔ yee
hɩnxɔ nʋ Nyelye sati xɔa nʋfɩyaa lɛ habɔ. 

Xɔɔxɛ  ɩ  kor  Nyelye  dɛ  ɩ  gʋn,  xɔ  bɛnnɩ  ɩ
xaanyɛrɩ,  lɛ  xaanrɩ  xɔa  Sɛɛra  nʋ  mi  xɔa
Sɛbɛ a mixo, nʋ mɩ tʋʋnʋkɔ-ɩ mɔɔhʋn. 

Yezu kolle nyʋbɔ a la bɔ bɛnnɩ bɔ sa tanɩ
Nyelyenu  lɛ  xaanrɩ  Sɛɛrkɛyyaa,  xɔgumɔ
Nyelye a wʋsɛkɔ baakʋ burkori  tʋraawɔ.
Mɔ Adam kay Nyelkɛyakɔ nʋ fa goon xɔa
tennike a kanga, a lɔ kan Satan a tennike,
Satan gbankɛ hɩnxɔ a wʋsɛ. 

Lɛɛ mɔ Nyelye xɛ kori  lɛ nyaargi  Nyelxo
nʋ xɛ dankɛrɩ killisebo, xɔ sʋnnʋ Yezu nu
xɛ  Suwse  hɩnxɔ  lɛ  a  maa  Satan  lɛ  suw
nyʋbɔ ba maaxɔrɩ. 

Bɔ kunbi hɩnxɔ Satan a maa a miye (Satan
a wʋsɛkɛ a miye). Yezu la nyʋbɔ fɛw bɛnnɩ
bɔ sa tanɩ Nyelyenu lɛ xaanrɩ Sɛɛrkɛyyaa,
xɔgumɔ  xɔɔ  lɔ  xɛ  bʋlaxɔ  tanɩ  nʋ  maa
dankɛbɔrɩ  lɛ  bɔ  san  Satan  a  dɔɔyakɔ  a
mixo lɛɛ woo taalɛkɛyɛ Nyelyenu lɛ yee ba
wʋsɛkɔrɩ. 

Kayxaansɛbɔ fɛw mi Satan a maa a miye.
Nyelye a Sɛɛrkɛyya nʋ xɔ nʋnʋ lɛ ha-ɩ, xɔ
xɛ, ɛɛ xaanrɩ Nyelye, ɩ sa ɩ xaan Suwseeri,
ɛɛn dʋkɔtɩ, ɩ maa san Satan a dɔɔyakɔrɩ lɛ
taalɛkɛnʋ Nyelye. 

Yezu bʋllɛ nyʋbɔ lɛ bɔnʋ dʋwɛɛ
ba boonaarɩ

Markɩ 1.16-20

16 A mɔɔnʋ Yezu ɩnʋ mil Galileehɩnyɛ
a pelxo a kalarɩ, a nɩ fi wɛ nyʋbɔ nyor.
Bɔ  xɛ  bʋsangorosebo.  Wɛɛ  lɔ  bɔ  xɛ
bʋllɛ  Sɩmɔn,  lɛ  ba bʋla  Andre,  bɔnʋ
dʋ  jɔn.  17  A  kollebo,  a  la:  ɩ-dʋsɩ  ɩ
jɔnbɔ, lɛ yi lɛ dʋw mɩ pʋlaka. Lɛ miy
xɛ,  lɛ  i-woo nyʋbɔ 'pony,  bɔnʋ dʋw
mɩ pʋlaka tɩ. Lɛ xɔ tɩɩnɩ mɔɔnʋ ɩ fa, i
goro bʋsanbɔ 'pony, mɔɔ cɔ xɔa kpo. 

18 Mɔɔ a sɛɛrxɔ, bakɔ bakɔ bɔ dɛ, bɔ
dʋsɩ bɔɔ jɔnbɔ. Bɔlɔnʋ dʋw ba pʋlaka.
19 Mɔɔnʋ a law, bɔ la, bɔ yaa gbɛrɩ,
bɔ nɩ wɛ bɩpɩxɩnabɔ nyor. Bɔ xɛ bʋllɛ
Zaakɩ, lɛ ba bʋla Zan. Bɔɔ sʋwa lɔ bɔ

xɛ bʋllɛ Zebede. Bɔ ɩsɩ mi boo gboko
a mixo, lɛɛ tɛnnɩ bɔɔ jɔnbɔ nʋ xeti. 20
A Yezu bʋllɛbɔ,  a  la:  i-yi  samɩ,  bɩnʋ
mil.  A bakɔ  bakɔ,  bɔ dʋsɩ  bɔɔ  sʋwa
gboko  a  mixo,  lɛ  ba  boosebo.  Bɔlɔ
dar, bɔnʋ dʋw Yezu a pʋlaka.

Yezu gow anʋ bʋllɛ  nyʋbɔ nʋ bɛnnɩ  bɔ
ɩnɛɛnʋ lɛ xɔɔlɔmʋ a tʋʋnɩkɛbɔ, lɛ sʋmabɔ
lɛ bɔ ya lɛlɛkɛ Nyelye a Sɛɛra.

Yezu tʋʋnʋkɔ pananganʋ
Markɩ 1.21

21 A mɔɔnʋ a bʋllɛ xɔɔ nyʋbɔ, a sa ba
hɩtɔrɩ, bɔ yaa, bɔ dan hɩnxɔ nʋ bɔ xɛ
bʋllɛ Kapɛrnamʋ. Bɔ ɩsɩ fi gbɛrɩ. A boo
ŋmenigɩraa yi, xɔ dan. A Yezu yaa, a
yee  bɔɔ  Nyelkaranyɔɔ  anʋ  tʋʋnɩkɛ
nyʋbɔ Nyelye a gʋʋn.

Yifibo ɩsɩnʋ wɛ honpinaabɔ lɛ bɔ xɛ karan
Moyizi  lɛ gʋsɛɛrsɛbɔ sɛbɛbɔ,  lɛ tʋʋnɩkɛyɔ
nyʋbɔ. Yifibo nu ɩsɩ hɩngballɔ a kallɔrɩ bɔɔ
lɔ xɛ yaa Yɛrʋzalɛm fɛtɩgballɔ a sɩnyɛrɩ gaa
gi mɔ Nyelye kollebo Moyizi a sɛbɛbɔrɩ. 

Markɩ 1.22

22 A mɔɔnʋ nyʋbɔ kan ba gʋʋn nʋ a
sɛɛrɔ,  bɔ  gbatawɛrɩ.  Gʋnnʋ xɔ  tɩɩti  a
bɔ gbata, ba gʋʋn nʋ anʋ karanpɩbɔ,
hɩn pananganʋ,  hɩn  a  tɩɩnɩ  gʋʋn nʋ
bɔɔ  'pɔrɛ  tʋʋnɩkɛsɛbɔ  xɛ  karanpɩbɔ
duu wa.

Nyʋbɔ nʋ ɩnʋ kannɩkɛ Yezu gbata lɛ mɔ
anʋ karanpɩ  Nyelye  a  Sɛɛra  pananganʋ.
Ba tʋʋnɩkɛbii ɩsɩ kpee lɛ 'pɔrɛ tʋʋnɩkɛsɛbɔ
mʋ.  'Pɔrɛ  tʋʋnɩkɛsɛbɔ  xɛ  nyʋbɔ  nʋ  sɛbɛ
Tokpeny Dɩɩmɩkɔ a Sɛbɛbɔɔ nunwonu. Bɔɔ
lɔ ɩsɩ bɔ xɛ tʋʋnɩkɛ Nyelye a Sɛɛra dʋkɔtɩ.
Lɛɛ bɔɔ pananga aa ɩsɩ bɔ xaanrɩ Nyelye lɛ
xɔa Sɛɛraa yi.  Mɔ bɔa gi Nyelye wa, bɔa
maa bɔ kan Nyelye a Sɛɛraa kɛyakarɩ yi.
Mɔxɔmʋ  lɔxɔ  nʋ  bɔɔ  xɛ  kan  Nyelye  a
Sɛɛrarɩ xɔɔ lɔ bɔɔ xɛ maa karanpɩ nyʋbɔ.
Yezu, hʋʋn xɛ Nyelye. A gi Sʋwa, a kanɔ
Nyelye  a  Sɛɛraa  kɛyakarɩ.  Mɔ  Yezu  nʋ
tʋʋnɩkɛ, anʋ sɛɛr nyʋbɔ lɔxɔ nʋ Nyelye nʋ
kor  sɛɛrbɔ  deny  Moyizi  a  sɛbɛbɔɔrɩ  lɛ
gʋsɛɛrsɛbɔ mʋrɩɩ. 

Yezu nɩnnɩ tonreŋmɔpʋ
Markɩ 1.23-24 

23 A mɔɔnʋ Yezu fa, a sɛɛrɔbɔnʋ, a wɛ
xɩna fa yɔxɔ, a nʋnʋ toonreŋmɔpɩ ba
taarɩ. A bɔllɛ gbʋna, a la: 24 Yezu nu
gu  Nazarɛtɩhɩnyɛ,  bɛkɛ  lɔ  wʋ
nyʋwbɩnʋ baakʋ?  Bɩ gʋpʋtaykɛ lɔ wʋ
yi lɛ bi fow fa ya?  Mi giwu, gaa lɔ xɛ
Nyelye a nyʋn nu xo si deny. 

Toonreŋmɔpʋ xɛ Nyelye a nyʋbɛrsɛbɔ nʋ
kay  Nyelye  bɔ  lɔ  dʋʋ  Satan,  nʋ  xɛ  bɔɔ
fɩllɩwa.  Hɩn  xɛ  kor  hɩn  ɩsɩ  Satan  a  bɩpɔ
tɔgbɔtɔrɩ. 

Satan  lɛ  toonreŋmɔpʋʋ  giloza  Yezu  xɛ
Nyelye,  nʋ  xɛ  bɔɔ  Sankɛsɛ.  Dʋkɔtɩ  hɩn
giloza a du. Hɩn giloza a nanpɩ zɛynabalɛ,
dʋkɔtɩ a nyaasɩ killi killi ɩsɩbiwri fɛw. 

Toonreŋmɔpɩɩ  nʋ  ɩsɩrɩ  xɔɔ  xɩnaa  giloza
baan  larana  xɛ  datusixo.  Toonreŋmɔpɩɩ
giloza  Yezu  nʋnʋ  maa  lɛ  dʋhɩnaa
datusixo a mixo xɔɔ dereenu. 

Markɩ 1.25-26

25 A Yezu parɛɛrɩ, a la: bɔɔsɩ, ɔrɔ, san
xɩnaa  a  taaxɔrɩ.  26  A  toonreŋmɔpɩɩ
bɔllɛ gbʋna, a nʋnlɛ gɩrgɩrgɩr. A law, a
san xɩnaa ba taaxɔrɩ. 

Yezu  kon  toonreŋmɔpʋʋ  bʋlaa  mɔ  hɩn
sɛɛrɔ. Aa kor xɔ xɛmʋza toonreŋmɔpʋ lɔ
karanpʋwɛɛ nyʋbɔ yi. Yezu kpeny a pɩr lɛ
sɛɛr nyʋbɔ kparyay Sɛɛra lɛ vɩr tɩɩ gʋgballɔ
nʋ  anʋ  xɛ  lɛ  karanpɩbɔnʋ  ba  pananga.
Yezu anʋ kor toonreŋmɔpʋʋ sɛɛr ba gʋʋn
yi.   
Markɩ 1.27-28

27 A nyʋbɔ nʋ mi yɔxɔ fɛw, bɔ kpʋl,
bɔ gbata. Bɔ vɩr, bɔnʋ bib bɔwɔw, bɔ
la: bɛkɛ a gʋʋn a kpo lo mɔɔ?  Gʋkɩlɔ
lɔ a yinu, a tʋʋnʋkɔbɩ bɔlɔ. Bɔ la: ee, i-
dow, a maa toonreŋmɔpʋ, a 'pawwɔ.
Hɩn kanɔ ba tennike fɛw. 28 Xɔlɔ  xɔ
tɩɩti,  bakɔ bakɔ,  a nyʋbɔ kan Yezu a
kpɛ Galileehɩnxɔ fɛw.

Yezu satɩkɛ nyɛnsɛbɔ 'pony, a
nɩnnɩ toonreŋmɔpʋ

Markɩ 1.34-39 

34 A satɩkɛ nyʋbɔ nʋ nyɛnbawɔ goro
baala  baala.  A satɩkɛbɔ  fɛw.  A nɩnnɩ
toonreŋmɔpʋ nyʋpokobori xosuxo. A
Yezu a koro toonreŋmɔpʋ sɛɛr hɩnaa
gʋʋn wa, mɔɔnʋ hin giza Nyelye a bii
lo hɩna.  Xɔlɔxɛ aa koro hɩn sɛɛryɛ,  lɛ
nyʋbɔ kan wa. 

35  A  mɔɔnʋ  xɔa  seykutu,
kenberbiriye, Yezu ɔrɔ, a yaa hayaa, a
ɩsɩ  fi  baba.  Anʋ fɔɔr  fi  Nyelye.  36 A
Sɩmɔn taabɔ  ɔrɔ,  bɔnʋ waarɛ.  37  Bɔ
yaa, bɔ damɛɛ, bo kollee, bɔ la: nyʋbɔ
fɛw  fi,  bo  bibowu  wʋraarɩ.  38  A
kollebo, a la: ɩ-zɛy, bɩ-yaa wɛ hɩnbiibo
nu fa kɛykɛy, laa sɛɛr fi Nyelye a gʋn,
lɛ bɔ-kan. Nyelye a gʋsɛɛrba lɔ mi yi
burkori, maa maa ɩsɩ baakʋ xɔaba wa.
39 A law, bɔ yaa, bɔ mil Galileehɩnxɔ
fɛw.  A yee bɔɔ Nyelkaranyɔw fɛw.  A

karanpɩbɔ  Nyelye  a  gʋn.  A  nɩnnɩ
toonreŋmɔpʋ nyʋbɔ tawɔrɩ tɩ.

A  mɔ  Yezu  xɛ  Nyelye,  gɩyɛ  gɩyɛ  fɛw  ba
nunwo. Nyelye lo xɛ  panantɔsɛ 'lekeri  lɛ
burkori. 

Mɔ Yezu nɩ xɔɔ nyɛnsɛbɔɔ lɛ xɔɔ bɔbɔ nʋ
toonreŋmɔpʋ nʋrɩ, xɔ nyɛnnɛɛrɩ gbʋna. A
giloza  killi  lo  xɔ  tɩɩti  lɛ  Satan a wʋsɛkɔɔ
burkori a xɔɔ gʋŋmɔpʋʋ lɔ fa hɩnxɔ. 

Mɔɔhʋnlɔ  punsebo  gʋʋn  xɛ  nyɛnrɩ  Tɔsɛ
daa  dʋkɔtɩ.  Aa  gbankɛ  yi.  Xɔɔ  tanaa  lɔ
kpokpo lɛ daa. A xɛ nɩ nyʋbɔ killi. A giloza
Satan  lɔ  kpeny  ɩ  toon  gʋnbɔrɩ  fɛw.  A
giloza  ɩ  mi  pɩɩrɛkɛ  a  maa  a  miye.  A
korhɩnaa suw-i killiri lɛ Satan a maarɩ.

Yezu satɩkɛ wɛ gbulunse
Markɩ 1.40

40 A wɛ gbulunse nu nʋnʋ xenyo yi.
A dan Yezu, a xundesi ba hɩmanga. A
la:  Fɩlwa,  mɩ  fɩnywʋ,  gaa  dɛ,  wʋ-
satɩkɛmɩ. 

Xɔɔ gbulunsee giloza Yezu baba hʋʋn lɔ
maa dankɛhɩnaarɩ. Xɔɔ sɩxɔrɩ gbulunyke a
ɩsɩnʋ  sinye  yi.  Nyʋwarɔ  a  ɩsɩti  nʋ  maa
dankɛɛrɩ yi, aa ɩsɩnʋ maa lɛ dankɛrɩ ba hɩtɔ
dʋkɔtɩ yi. Gɩyɛ tanɩ lɔ zɛyɛɛnnʋ, nʋ a maa
xɛ:  xɔɔlɔxɛ  mɔ  a  yowri  Yezu  lɛ  fɩɩn  ba
nyaargiye lɛ ba dankɛɛ. 

Gbulunyke tɩɩnɩ killi. Wɛ gɩyɛ a ti nʋ maa
dankɛ-ɩrɩ  lɛ  ɩ  fow  ɩ  killii  dʋsɩ  yi.  Xɔ  gu
killiri,  nu  Nyelye  nyaasɩ.  Nyelye  loy
paankɛ-ɩ  lɛ  dʋ  ɩ  datusixo  a  mixo.  Yezu
baba nʋ xɛ Suwsee hʋʋn lɔ maa dankɛ-ɩrɩ.
Xɔxɔ  lɔ  xɔ  tɩɩti  a  lɔ  yi  hɩnxɔ.  Ɩ  ɩsɩti  lɛnʋ
kannɩkɛ  Nyelye  a  Sɛɛraa  lɛnʋ  dar  toon.
Xɔɔlɔmʋ,  ɩy gi  lɔxɔ nʋ Yezu xɛ  lɛɛ  suw-i
Satan a maarɩ lɛ pɩɩrɛkɛ a maarɩ. 
Markɩ 1.41-42

41  A  nyaaraka  tʋ  Yezu,  xɩnaa  ba
gʋnrɩ.  A  tɛb,  a  lal  ba  nunwo
gbulunseri,  a  tamɛɛrɩ.  A kollee,  a  la:
mɩ dɛ, wʋ-satɩ bɔlɔ. 42 A bakɔ bakɔ,
daaxɔ dʋsɩ xɩnaa, a satɩ.

Yezu  dʋnpɩɩrɩ  ba  nunwo,  a  sɛɛr  a
gbulunyko dar. Yezu ba ba lɔ maa xɛ xɔɔ. 

Yezu satɩkɛ fɔlkɛsɛɛ 
Markɩ 2.1-2

1 A mɔɔnʋ xɔ law, xɔ xɛ wɛ gɩrɔ gbɛrɩ,
we surwo Yezu vɩr,  a gbulenke,  a yi
Kapɛrnamʋhɩnxɔ.  A  nyʋbɔ  kangɛ,
mɔɔnʋ bɔ la: Yezu vɩr a yi.  2 A nyʋbɔ
taalɛkɛ 'pony. Bɔ kanr wʋraxɔ nʋ Yezu
kɩtɩ, ɩsɩna a tɩ nʋnaarɩ lɛ nyʋbɔ 'pɩnnɩ
wa. A ɩsɩ mi yɔɔ, lɛ karanpɩbɔ Nyelye a
sɛɛra.

Nyʋpoko  ɩnʋ  kor  bɔnaa  kannɩkɛ  Yezu.
Yezu ɩnʋ tʋʋnɩkɛbɔ Nyelye a Sɛɛra. 

Nyelye  a  Sɛɛra  nʋ Yezu ɩnʋ tʋʋnɩkɛ xɔɔ
sɩxɔrɩ,  xɔɔ  Sɛɛrtanaa  lɔ  bɩ  tʋʋnʋkɔ  daa.
Sɛɛra  nʋ Nyelye  xɛ  sɛɛrnʋ killisebo a  xɛ
gbankɛ  yi.  Nyelye  kor  ɩ  dʋ  tennike  lɛɛ
kannɩkɛ  kɛyakarɩ  mɔ  nyʋbɔ  ɩnʋ  kannɩkɛ
Yezu. 

Bɔ yaanʋ nyɛnsɛɛ Yezu a baka 
Markɩ 2.3

 3  Wɛ  nyʋbɔ  gu  fi,  bo  yoweri,  bo
yownu bɔɔ fɔlkɛsɛ. Xɩnabɔ na bɔlɔ ɩnʋ
bɩrɛɛ, lɛ yinu.

Wɛ gɩyɛ a ɩsɩ ti nʋ xɔɔ xɩnaa maa xɛ lɛ woo
satɩykɛ yi. Dɔɔtɔrɔ a fa nʋ maa satɩkɛɛ yi.
Ba  wɛɛbɔ  lɛ  ba  xɩnabɔ  a  ɩsɩnʋ  maa  lɛ
dankɛɛrɩ yi. 

Xɔxɔ  tʋndɔkɔbɩ  nyʋbɔ  fɛw  bɔɔ
panan'pongo. 

Tanɩ  a  ti  nʋ  maa  suw  ba  hɩtɔ  Satan  a
maarɩ, xɔ kay killi a maarɩ lɛ nyäänitusixo
nu a bɛnnɩ a woo ba killi lo xɔ tɩɩti yi. Ɩa
maa suw ɩ hɩtɔ ɩti yi. A bɛɛn, bɩa nʋnʋ maa
lɛ suw-i dʋkɔtɩ yi. 

Wɛ  xɛbiiye  xɔ  kay  wɛ  tʋʋnɩkɛsɛ  a  ti  nʋ
maa suw-i yi. 

Ɔmʋrwɔ a maa suw-i dʋkɔtɩ yi. 

A ankɔ lɔ maa suw-i?  

Markɩ 2.4

4 Mɔɔnʋ bɔ damɛɛnʋ nʋnaarɩ,  xɔ tɩɩ
nyʋpokori, baa maa 'pɩnnɩnʋ lɛ yeenu
yɔɔ damɛɛnʋ Yezu wa. Xɔlɔxɛ bɔ kpʋl,
bo  tiwenu ɔsʋnʋ,  bakɔ  nʋ bɔ  xɛ  ɩla
tɩtɛɛxɔrɩ duu. Bɔ ɩlawɛnʋ fa. Mɔɔnʋ bɔ
ɩla,  bɔ law,  bo wuti  tɛkɛ tɩtɛɛxɔrɩ,  bɔ
kanpɩkɛnʋ Yezu a ɩsɩna. Bɔ bɩr  xɩnaa
ba  dɛɛzɛngɛnʋ,  bɔ  satɩ  unmo,  bɔ
lalɛɛtɩ  tɛkɔrɩ,  bɔ  dɛɛkɛ  burko  Yezu  a
hɩmanga.

Xɔɔ  xɩnabɔɔ  tɩɩ  bɔɔ  xɩna  nʋ  nyɛnnɔ  bɔ
yaarɩ nyʋtana nʋ maa dankɛɛrɩ. 

Duu Yifibo xɛ maalɛ bɔɔ yɔw lɛ dʋyɔ dʋw.
Bɔ xɛ bara tolaybʋgballɔ, lɛ sati towsanw,
lɛɛ  pooti  wapʋ.  Bɔɔ  law  bɔlɔ  bɔ  vabti
pʋraa lɛ bɛndɛ wapʋʋ. Gɩlantowwo xɛ ɩsɩ
osuko  lɛ  bɔ  dʋʋti  lɛ  ɩla  tɩtɛɛxɔrɩ.  Xɔɔ
xɩnabɔɔ ɩlanʋ bɔɔ xɛnnyɛnsɛɛ tɩtɛɛxɔrɩ. Bɔ
wu  wɛ  tɛkɛ  tɩtɛɛxɔrɩ  bɔ  lɔ  wɛrkɛɛ  ba
dɛngɛlɩɩrɩ Yezu a hɩmanga. 

Yezu 'yɛɛ xɔɔ nyɛnsɛɛ ba killi 
Markɩ 2.5

5 Mɔɔnʋ a nɩbɔ, a giza bɔ xanhɩnaarɩ
kɛyakarɩ. Xɔlɔxɛ a kolle fɔlkɛsɛ, a la: mi
bii,  bɔɔsɩ.  La  killibo  fokuri  daa,  hɩn
law.

Yezu nɩ mɔ bɔ xaanhʋnrɩ gʋnnʋ. Xɔn fa a
'yɛɛ xɔɔ xɩnaa ba killibo. 

Markɩ 2.6-7

6 A wɛ 'Pɔrɛ tʋʋnɩkɛsɛbɔ nʋ ɩsɩsɩ fa, bɔ
kangɛ, bɔ gbɔɔ boo miye, bɔ la: 7 Zɩɩ
lɔ xɔɔ xɩna xɛ, alɔ tɛb a lɩlawɔ Nyelye
mɔɔ?  Ankɔ nyʋn lɔ fa burko, a maa
nyʋn a killibo lɛ foweri?  Bɔ la: Nyelye
xɔaba kput, xɔlɔ maa nyʋn a killibo lɛ
foweri.

Xɔɔ nyʋbɔɔ nʋnʋ bʋlaa lɛ la: Nyelye xɔaba
xɔɔ lɔ maa 'yɛɛ killibo. Lɛɛ bɔ xɛ ŋmanysɛ
mɔ bɔ la lɛɛ Yezu xɛ killi.  A mʋ Yezu xɛ
Nyelye, a nʋnʋ maa lɛ 'yɛɛ nyʋbɔ killibo.
Ɛpɔrɩ  tʋʋnɩkɛsɛbɔ  a  xaan  mɔ  Yezu  xɛ

Nyelxo nu xɛ Bii nu gu nyeltaarɩ a wɛr lɛ
suwbi yi. Bɔ gbɔɔza Yezu xɛ nyʋwarɔ. 

Sʋlasɛ  fɩllɩwa  xɔ  kay  wɛ  nyʋwarɔ  nʋnʋ
bʋlaa lɛ kannɩkɛbɩ lɛ bɩ xatɩ bɩ killibo lɛ a
'yɛɛkɔbɩ  ya?   Kpey,  Nyelye  xɔaba  xɔɔ  lɔ
maa 'yɛɛ killibo. 

Yezu satɩkɛ nyɛnsɛɛ
Markɩ 2.8

8 Mɔɔnʋ bɔnʋ gbɔɔ xɔɔ gbɔɔyabɔ bɔɔ
miw, Yezu gi bɔɔ miye fɛw. A bibbo, a
la: bɛkɛ a gʋʋn lɔ ɩ fa, ɩ gbɔɔw i miye
mɔɔ?

Xɔɔ nyʋbɔɔ a sɛɛr wɛ gɩyɛ yi lɛɛ Yezu gi
lɔxɔ ɩsɩ bɔɔ miw.  

Markɩ 2.9-12

 9 A mi bibo-i, miy kolle xɩnaa mɩ la:
la killibo fokuri daa, laa xɔɔ kay, mɩ la:
ɔrɔ, tɩɩ la dɛɛzɛngɛ lɛ yaalɛ san ŋmar,
ankɔ  gʋʋn  lɔ  mɩ  kpʋlɔ  xɛ?   10  Xɔ
bɛnnɩ  i  giza,  Nyungo  a  Bii  nʋnʋ
pananga, lɛ maa nyʋn a killibo foweri.

Xalawa, zɩɩ lɔ iy xɛ lɛɛ giye? Xɔlɔxɛ mi
kolo  fɔlkɛsɛ  bɔlɔ,  lɛ  la:  11  ɔrɔ,  tɩɩ  la
dɛɛzɛnxɔ nʋ wʋ dɛɛtɩ, lɛ yaalɛ san, lɛ
ŋmar. 

12 A mɔɔnʋ nyʋbɔ fa, bo dowe fɛw,
xɩnaa ɔrɔ, a tɩɩ ba dɛɛzɛnxɔ nʋ a dɛɛtɩ
gʋnnʋ, a san nyʋbɔ hɩmangarɩ fɛw, a
ŋmar. Xɔlɔxɛ nyʋbɔ gbatawɛrɩ xosuxo
fɛw. Bɔnʋ pʋnkɛ Nyelye, bɔ la: bɩa nɩsɩ
xɔxɔ a kpo tonwa.

Yezu satɩkɛ xɔɔ nyɛnsɛɛ caca a karanpɩnʋ
ba  pananxɔ  nʋ  hʋnnʋ  nʋ  xɛ  Nyelye.
Nyʋbɔɔ gbata. Bɔ pʋnkɛ Nyelye. Bɔa nɩsɩ
lɔxɔ a kpoo yi. 

Yezu bʋllɛ Levi 
Markɩ 2.13-14

13  A  Yezuy  law,  a  vɩr,  a  yaa
Galileeparaaxɔ a boko. A nyʋpoko vɩr,
bo  yiinri.  Aa  karanpɩbɔ  Nyelye  a
gʋʋn. 14 A mɔɔnʋ Yezu fi, a nɩ Alfe a
bixɩna nʋ bɔ xɛ bʋllɛ Levi. A ɩsɩ bakɔ
nʋ bɔ xɛ suw ŋmarasɛlanpo.  A Yezu

kollee, a la: ɔrɔ yi, lɛ dʋw mɩ pʋlaka. A
Levihun ɔrɔ, anʋ dʋwɛɛ.

Yezu  bʋllɛ  Levi  a  dʋwhɩnaa  lɛ  xɛ  ban
dʋwsɛ  xɔ  kay  ban  karanbii.  Levi  a  wɛ
yɩraxɔ  lɔ  Matiye.  Sɩnxɔ  nʋ  Yezu  bʋllɛ
Matiye, anʋ xɛ Arɔmanɩsɛbɔ boo. Hʋn lɔ
xɛ suwle ba wɛɛbɔ Yifibo lanpobo lɛ yaa
ha  Arɔmanɩ  wʋsɛɛ.  A  mʋ  Arɔmanɩsɛbɔ
boo  lo  lanposuwleseboo  xɛ  xɛ,  Yifiboo
nyaasɩbɔ  kɛyakarɩ.  Dʋkɔtɩ,  wɛɛrɩ
lanposuwleseboo bɔɔ xɛ  xɛ  ŋmanysɛ.  Bɔ
kor warɩ xarxar si. Halɛ wɛ baka bɔ xɛ xɛ
nyʋbɔ fɔɔr lɛ 'lɩnkɛ mɔ bɔ bɛnnɩ bɔ fɔɔr.
Xɔn fa lɛ bɔ fow lɔxɔ nʋ dʋnpɩti lɛ tɔ. 

Matiye gbankɛ ba gbɔɔya ba pɛpɛɛnrɩ, lɛ
killiri  lɛ  Nyelye  a  Sɛɛrarɩ.  A  sa  tanɩ
Nyelyenu. A xaanrɩ Yezu nu xɛ Suwse nu
Nyelye sʋnnʋ hɩnxɔ. 

Mɔ dɩw 'pony 'pɩnnɩ xɔa koorikeri, a sɛbɛ
Dɩɩmɩ  Kɩlaxɔ  a  sɛbɛbɔɔ  a  wɛ  tanɩ.
Toonreduwa lɔ  dankɛrɩ  Matiye  aan  sɛbɛ
xɔɔ sɛbɛɛ. 

Yezu yi lɛ bʋllɛ killisebo 
Markɩ 2.15-16 

15 A mɔɔnʋ Yezu 'pɩnnɩ, a dan Levi a
wʋraa. Ba nyʋbɔ habɔ 'pɔɔ, bɔnʋ dɩ. A
we  ŋmarasɛlanposuwsebo  nu  xɛ
yuwsebo, lɛ wɛ gʋgɩkɔxɛsɛbɔ, bɔ ɩsɩ fa
lɛ  Yezu  a  dʋwsɛbɔ  tɩ.  Bɔnʋ  dɩbɔnʋ
wɔɔrɩ.  

A xɔɔ sɩxɔrɩ, nyʋbɔ nʋ a xɛ dʋw Farɩzɛnbɔ
bʋlaa wa, bɔ taalɛkɛ, bɔnʋ dʋw Yezu fɛw.
16  Xɔlɔxɛ  wɛ  'Pɔrɛ  tʋʋnɩkɛsɛbɔ  nʋ  xɛ
Farɩzɛnbɔ tɩ, mɔɔnʋ bɔ nɩ Yezu taalɛkɛnʋ
xɔɔ nyʋbɔ, bɔ dɩwbɔnʋ bɔɔ dɩɩlɔ wɔɔrɩ, bɔ
yaa  bo  bib  Yezu  a  dʋwsɛbɔ,  bɔ  la:
bɛkɛlɔxɛ, ɩ  Fɩlwa taalɛkɛnʋ xɔɔ nyʋbɔ, alɔ
dɩwbɔnʋ 'pɔɔ wɔɔrɩ?

'Pɔrɛ tʋʋnɩkɛsɛbɔ lɛ Farɩzɛnbɔ ɩsɩ bɔ xɛ hɩtɔ
pʋnkɛsɛbɔ.  Bɔ  gbɔɔza  bɔnaa  tɩɩtɔrɩ
gbitiboo,  mɔ bɔ  xɛ  gende nʋfɩyaa  lɔ  xɔ
tɩɩti,  xɔ  kay mɔ bɔnaa xɛ  fɩɩn  Nyelye,  xɔ
kay lɛ xɛ wɛ gʋnbɔ 'pony lɛ maa dʋʋnnʋ
Nyelye  lo  xɔ  tɩɩti.  'Pɔrɛ  tʋʋnɩkɛsɛbɔ  lɛ

Farɩzɛnbɔ  bɔa  xɛ  dɩnʋ  tuutuubo  xɔ  kay
lanposuwlesebo yi, xɔgumɔ xɔɔ bɔbɔɔ xɛ
xɛ killi nyʋbɔ fɛw hɩmanga. 

Markɩ 2.17

17  A  mɔɔnʋ Yezu kan bɔ  sɛɛrxɔ,  a
kollebo sʋrɩyarɩ,  a la:  nyʋbɔ nʋ a xɛ
nyɛnsɛbɔ wa, baa maa yaa dɔtɔrwʋraa
wa.  Lɛɛ  lɔbɔ nʋ xɛ  nyɛnsɛbɔ,  bɔlɔ  xɛ
yaa dɔtɔrwʋraarɩ. Xɔlɔ xɔ tɩɩtɩ, maa yi
lɛ bʋllɛ nyʋbɔ nʋ gbɔɔza bana dʋwɔ
bʋlaa wa. Nyʋbɔ nʋ xɛ gʋgɩkɔxɛsɛbɔ,
bɔɔ gʋbʋlɛkɛ lɔ mɩ ka, mi yi ti, lɛ boo
miye gbankɛ.

Yezu kolle 'Pɔrɛ tʋʋnɩkɛsɛbɔɔ lɛ Farɩzɛnbɔɔ
a la: tɔgbɔrkanbɛywapɔ a xɛ waar dɔɔtɔrɔ
yi, nyɛnsɛbɔ lɔ nyʋwwɛɛ. 

Yezu  a  yi  lɛ  dankɛrɩ  nyʋbɔ  nʋ  gbɔɔza
bɔnaa  xɛ  killibalsɛbɔ  yi,  xɔ  kay  lɔbɔ  nʋ
gbɔɔza  bɔnaa  kɛrɛ  mʋ  Nyelye  maa  dɛ
bɔnaa gʋʋn yi.  A yi  lɛ  kolle killisebo bɔ
gbankɛ bɔɔ inbii killi a gʋʋnrɩ lɛɛ yihɩnaarɩ.
Yezu bʋllɛ lɔbɔ nʋ sa tanɩ Nyelyenu fɛw lɛ

giloza bɔnaa xɛ killisebo lɛ dʋkɔtɩ bɔnaa
bɛnnɩ  bɔnaa  xaanrɩ  Yezu  mʋ  bɔnaa
Suwsee. 

Wʋ giloza bɔlɔ wʋ xɛ killise ya? Wʋ giloza
wʋ 'pɔr Nyelye a 'pɔrɛbɔ ya?. A wʋ giloza
mɔxɔmʋ  Nyelyey  si  la  kparyay  lɛ  dʋwʋ
nyäänitusixo a mixo ya? A wʋ giloza lɛɛ
xɔa zawgiye xɔaba xɔɔ lɔ maa suku ya?  

Gaa za: aan, giloza Yezu la: hɩnaa yi hɩnxɔ
lɛ xɛ la Suwse. 

21

Yezu xɛ gʋgballɔ 'pony
 

Yezu maa geke lɛ ɔkɔ
Markɩ 4.35-37 

35 A xɔɔ sɩxɔrɩ, mɔɔnʋ gɩraxɔ gba xɔ
law, Yezu kolle ba dʋwsɛbɔ, a la: ɩ-zɛy
bɩ  yaa  'lɛɛ  kenxori.   36  Bɔlɔ  zɛy  fa
nyʋpoko, bɔlɔ yawnʋ gboko nʋ Yezu
mi, a ɩsɩsɩ lɛ ba dʋwsɛbɔ.  Wɛ nyʋbɔ tɩɩ
wɛ  gbowo,  bɔnʋ  dʋwɛɛnʋ  tɩ.   37
Mɔɔnʋ bɔ yaa gbɛrɩ,  wɛ gewgbalaka
ɔrɔ, xɔ hawbɔ pananganʋ, xɔ nar ɔkɔ,
xo pow gboko a mixo, xɔ nyʋnɔ kanr
gbokoo.

Xɔ  xɛ  gbangbogballaka.  Geko  ɩnʋ  haw
pananganʋ,  a  ŋmantuliboo  ɩnʋ  yi  lɛnʋ
ŋmobri  bɔɔ  gbowtɩrɩpɩxɔ,  nʋ  gbankɛ  xɔ
tɩɩnɩ kenbiiye nafʋl-ɔkɔ a sʋndɛkɛ. Lɔxɔ nʋ

ŋmɔpɩ  xɛ  mɔ ɔkɔɔ ɩnʋ der lɛnʋ ɔrɔ lɛnʋ
poo gboko a mixo, a xɔɔnʋ kanr. 
Markɩ 4.38 

38 A Yezu mi, a dɛɛ gboko a pʋlaka. A
dorsi  ba  taa  taadorzɛngɛrɩ.  Bɔ  ɔrkɛɛ
bɔ lɔ kollee bɔ la:   Tɔsɛ,  wʋa gbɔɔw
dɩkɛ mɔ bɩ niiko yi? 

Yezu xɛ  Nyelye,  lɛɛ  a  xɛ  nyʋn dʋkɔtɩ.  A
fala, a dɛɛ mɔ bɩ xɛ dɛɛ dʋkɔtɩ. 

Ɛɛ  ta  gbɔɔyarɩ,  bɛkɛ  lɔ  Yezu  maa  xɛ  lɔ
gʋnɩɩwɔɔrɩ?   Yezu satɩkɛ  nyɛnsɛ,  a  nɩnnɩ
tonreŋmɔpʋ,  lɛɛ  bɛkɛ  lɔ  a  maa  xɛrɩ
gbangbokoo lɛ nafʋl-ɔkɔ nʋ taatʋ?  Ɩ nɩsɩ
nyʋn  nʋ  nʋnʋ  maa  lɛ  ha  'pɔrɛbɔ
gbangboko lɛ nafʋl-ɔkɔ ya?  Yoo, bɩ karan
lɔxɔ nʋ Yezu xɛ. 
Markɩ 4.39

39  A  Yezu  ɔrɔ,  a  parrɩ  geko
pananganʋ lɛ ɔkɔ, a la: geke lɛ ɔkɔ, ɩ-
bɔɔsɩ. A geko in gʋnnʋ, a ɔkɔ tʋ tɩ.

Yezu xɛ Nyelye dʋkɔtɩ. Hʋn lɔ sankɛ ɔkɔ lɛ
geke. Xɔa gownaa, ankɔ lɔ kolle ɔkɔ a la:
xɔ halfa lɛɛ zɛy burxɔnywaka san?  Ankɔ lɔ
var nafʋl-ɔkɔ, a lɔ zɛy Ɩsrayɛl bɩpɔɔ maa bɔ
sey  Ezipiseboo  bɔ  ley?   Nyelye  lo.
Gɩxɛlɛmʋ fɛw lɛ nafʋl-ɔwwɔ fɛw mi Nyelye
a nunwo, xɔgumɔ xɔɔ lɔ xɛ gɩyɛ gɩyɛ fɛw
xɔa Sankɛsɛ. 

Gɩxɔ  nʋ  ɩ  tɛnnɩ  xɛ  ɩngɔ,  lɔxɔ  nʋ  ɩ  kor  ɩ
xɛyɛnʋ xɔɔ lɔ ɩ xɛ xɛyɛnʋ. Xɔɔxɛ nyʋn tɛnnɩ
sɔɔ, bakɔ nʋ a kor xɔnfa lɔ a xɛ sɔɔyɛ. Gɩxɔ
nʋ yɩra kor xɔɔ lɔ a xɛ sa ba gʋnmɩ a miye.

Nafʋl-ɔkɔ a taxɔrɩ nʋ Yezu lɛ ba dʋwsɛbɔɔ
ɩsɩrɩ xɛ bangɔ. Hʋn lɔ tɛnnɩ gɩyɛ gɩyɛ fɛw
gownaarɩ.  Yezu  lo  sankɛ  ɔkɔ  lɛ  geke,
ɔzɩwwɔ lɛ dudulubo. Gɩxɔ nʋ fa pɛpɛ, hʋn
lɔ sankɛyɛ. Xɔɔxɛ Yezu la: gbangbokoo in,
xɔ bɛnnɩ xɔ in, xɔgumɔ hʋn lɔ xɛ Sankɛsɛɛ
lɛ gɩyɛ gɩyɛ fɛw xɔa tɔsɛ.

Markɩ 4.40

40 Mɔɔnʋ xɔ law, a bib ba dʋwsɛbɔ, a
la:  bɛkɛ  lɔ  xɛ  ɩ  zɛy  hɔbɔ  gow-i?   Ɩa
xaanrɩ Nyelye tonwa ya? 

Yezu bib ba dʋwsɛbɔɔ a la: bɛkɛ lɔ xɔ tɩɩti
bɔ laa xaanhɩnaarɩ wa, bɔa xaanrɩ bɔnaa
Sʋwa nʋ xɛ Nyelxo dʋkɔtɩ wa. Dʋwsɛbɔɔ
paanɩ  mɔ  Nyelye  xɛ  nɩ  gɩxɛlɛmʋ  fɛw
sɩtanakarɩ, hɩn a kɛyyɔ lɛ hɩn a ŋmɔpʋ, xɔ
xɛ nɩyɔ fɛw. 

Markɩ 4.41 

41 A mɔɔnʋ bɔ nɩ Yezu a pananxɔ nʋ a
nʋnʋ,  baa  nɩsɩ  mʋ  nyʋn  wa,  xɔlɔxɛ  ba
dʋwsɛbɔ vɩr, bɔnʋ bib bɔwɔw, bɔ la: bɛkɛ
a nyʋn a kpo lo Yezu, alɔ maa geke lɛ ɔkɔ,
hɩn kanɔ ba tenike?

Yezu nɩnnɩ tonreŋmɔpʋ 
Markɩ 5.1-4 

1  Mɔɔnʋ  Yezu  inke  geko  a  law,  bɔ
dan  fi  kenxori.  Xɔɔ  bakɔ  lɔ  xɛ
Gɛrazɛnɩhɩnyɛ. 2 Mɔɔnʋ Yezu ɔrɔ, a la

hɩna san gboko a mixo lɛ ba dʋwsɛbɔ,
bakɔ bakɔ a nɩ wɛ xɩna gu gʋratɛwɔ a
boko.  A  san  anʋ  yiiri  Yezuhun.  Xɔɔ
xɩna nʋnʋ tonreŋmɔpɩ ba taarɩ,  a xɛ
falakɛɛ  gbʋna.  3  Xɔlɔxɛ  a  xɛ  ɩsɩ
gʋratɛwɔ a miye kpokpokpo. Mɔɔnʋ a
lebewo  gbʋna,  xɔlɔxɛ  baa  maahʋn
gende sasɩ baka tanɩ wa. 4 A nyʋbɔ xɛ
kɔrsɩ  gende  ba  naw,  lɛ  ba  nunw
danyyɔlʋnʋ, lɛ a nʋnlɛ datɩkɔ fɛw. Wɛ
nyʋn  a  fa  hɩnxɔ,  a  maahʋn  gowe
gende danwa.

Xɔɔ  xɩnaa  a  maa  suw  ba  hɩtɔ  bati  xɔɔ
tonrenmɔpɩɩ  a  maarɩ  lɛ  hɩn a  dɔɔyakɔ a
mixo  nʋ  a  ɩsɩ  yi.  Wɛ  nyʋbɔ  dɩ  zaka  lɛ
dankɛɛrɩ,  bɔ  gendeenu  yɔllʋgballɔ,  lɛɛ
tonreŋmɔpʋ nʋ ɩnɛɛrɩ  ɩsɩ  hɩn kanbɛy hɩn
kasa, hɩn datɩ xɔɔ danyyɔllʋbɔɔ. Xɔɔ xɩnaa
a ɩsɩnʋ maa lɛ san xɔɔ gʋʋnhʋn a mixo yi.
Aa nʋnʋ maa lɛ san Satan a maaxɔrɩ yi.

Gaa welle  xɔɔ  nyʋn a  kpoxo a  gʋʋn xɛ
nyɛnbɩrɩ.  Lɛ wɛ baka bɩ la:  xɔ bɛrbɩrɩ  mɔ
bɩa  tɩɩnɩɩ  yi.  Lɛɛ,  nyʋbɔ  fɛw  nʋ  bɔ  kun

hɩnxɔ  Satan  a  dɔɔyakɔ  a  mixo  tɩɩnɩ  xɔɔ
xɩnaa,  bɔa  nʋnʋ  maa  lɛ  san  Satan  a
maaxɔrɩ  yi.  Satan  a  xɛ  zɛy  nyʋbɔ  'pony
tɩɩnɩ  xɔɔ  xɩnaa  yi,  lɛɛ  a  xɛ  ɩsɩbɔnʋ  ba
dɔɔyakɔ a mixo laa dannʋ sɩnxɔ nʋ Yezu
nʋ xɛ Suwsee yi, a suwbo. 
Markɩ 5.5

5 Kpokpokpo,  gɩraarɩ  yooo,  dʋmaka
yooo, a fi a milo gʋratɛwɔ a boko, lɛ
ɩla gbɔkɔrɩ lɛ wɛr, lɛ bɔllɛ gbʋna, lɛ tɩɩ
neero naranʋ ba hɩtɔ pɛpɛ.

Tonreŋmɔpʋ a kor nyʋbɔ yi. Ɩ nɩ lɔxɔ nʋ
hɩn  xɛrɩ  xɩnaa.  Satan  lɛ  ba  tonreŋmɔpʋ
nyʋw gɩyɛ tanɩ  tenten.  Xɔɔ gɩxɔ xɛ  lɛ  xɛ
ŋmɔpɩyɛ  nyʋbɔrɩ.  Halɛ  hɛɛn  xɛ  nyʋn
kɛyaka, hɩn xɛ vɩr waar bʋlaxɔ nʋ hɩn tɩɩw
lɛɛ xɛɛn ŋmɔpɩyɛ. 

Punibo nʋ kpeny bɩ sorwo ta toon lɛ lɔbɔ
nʋ  kpeny  ɩ  toon,  xɛ  xɛ  wɛ  sɩnyɛrɩ  lɛ  ɩ
gbɔɔza hɩn dankɔ-ɩrɩ, lɛɛ lɔxɔ nʋ hɩn xɛ xɛ,
xɛ mɔ hɩn xɛw lɛɛ maa fʋlakɛ-ɩ lɛ xɔɔlɔmʋ ɩ
ɩsɩ hɩn a dɔɔyakɔ a mixo. Gɩyɛ tanɩ tenten

lo hɛɛn nyʋw lɛ xɛ: xɔ xɛ mɔ hɩn xɛw-ɩ mɔ ɩ
fɛw ŋmɔpɩyɛ lɛ xɔɔlɔmʋ ɩa maaw gi Nyelye
yi, lɛ ginu kparyay dʋkɔtɩ. 

Markɩ 5.6, 7

6 Mɔɔnʋ a lal, a nɩ Yezu kpayɔ, a yow.
A  sey,  a  kparɛɛ,  a  xundesi  ba
hɩmanga, 7 a bɔllɛ gbʋna, a bibee, a
la:  Yezu nʋ xɛ Nyelgbalaka a bixɩna,
bɛkɛ lɔ wʋ 'pɛw mɩ baka?  Mɩ fɩnywʋ
jandɩ, Nyelye a kʋndɛyɩraarɩ, an xɛmɩ
gɩkaa wa.

Tonreŋmɔpʋʋ  giloza  Yezu  xɛ  bɔnaa
Sankɛsɛ, a xɛ Nyelye a Bii. Tonreŋmɔpʋʋ
hɔbnʋ mɔ Yezu paankɔbɔnaa lɛ dʋbɔnaa
datusixo xɔɔ dereenu. 

Nyelye xɛ lɔɔ nʋ gbal a' 'lɩnkɛ Satan lɛ ba
tonrebo. Lɔxɔ nʋ xɔ kor xɔɔ lɔ xɔ xɛwɔrɩ.
Mɔ sɩnxɔ nʋ xɔ pɩr lɛ paankɛyɔ yi dan, xɔy
goroko lɛ poo datusixo a mixo. 

Markɩ 5.8-9, 10 

8  A  gʋnnʋ xɔ  tɩɩtɩ  a  xɩnaa  zaa  mʋ,
mɔɔnʋ Yezu fa, a kollo tonreŋmɔpɩ, a
la: san xɩnaa ba taaxɔrɩ.  Xɔlɔxɛ xɩnaa
zaa  mʋ.  9  A  Yezu  vɩr,  a  bib
tonreŋmɔpɩɩ, a la: la yɩraxɔ lɔ bɛkɛ? A
tonreŋmɔpɩɩ la: mɩ yɩraxɔ lɔ bɔ xɛ bʋllɛ
poko, mɔɔnʋ bɩ pʋ 'pony, xɔlɔxɛ bɔ xɛ
bʋllɛbɩ mʋ.

10  Bakɔ  bakɔ,  tonreŋmɔpʋ  vɩr,  hɩn
fɩny  Yezu  jandɩ,  hɩn  la:  an  nɩnnɩbɩ
baakʋ burkori lɛ bɩ yaa wɛ hɩnyɛ wa.

Tonreŋmɔpʋʋ giloza bɔnaa a maa bɛrnʋ
Yezu  yi,  xɔgumɔ  a  xɛ  Nyelye,  a  xɛ  bɔɔ
Sankɛsɛ. 

Yezu  maa  Satan  lɛ  ba  tonreŋmɔpʋ  fɛw.
Satan lɛ ba tonreŋmɔpʋʋ fɛw hɩn a maa
bɛrnʋ Yezu yi. 

Markɩ 5.11-14 

11 A wɛ gbɔkɔ ɩsɩ fa kɛyɔ, a wʋraluyo
ɩsɩ fi le xoole. 12 A tonreŋmɔpʋ fɩny
Yezu, hɩn la: gaa nɩnnɩbɩ, nɩnnɩbɩ lɛ bɩ-

yaa ɩsɩ luyo a taarɩ.  13 A Yezu dɛ, a
hayɔ bʋlaa. A hɩn san xɩnaa a taaxɔrɩ,
hɩn yaa, hɩn ɩsɩ luyo a tawɔrɩ. 

A  luyo  seyni,  hin  dinke  gbɔkɔ,  hin
pow pelxo a mixo fɛw. Hin ninke, hɩn
pɩɩ fɛw. A mɔɔnʋ hɩn taalɛkɛ fɛw, hɩn
dan dany nyor.

14 A xɩnabɔ nʋ ɩnʋ pany luyo, mɔɔnʋ
bɔ  nɩyɛ,  bo  seyni,  bɔ  yaa,  bo  kolle
nyʋbɔ bɔɔ hɩngbalaka lɛ hɩnbiibo fɛw.
Mɔɔnʋ nyʋbɔ kan gʋnnʋ bɔ sɛɛr, bo
y, bo dow, gʋnnʋ lɔ ya?

Luyoo poo ɔkɔ a miye hɩn niike hɩn pɩtɩ,
lɛɛ tonreŋmɔpʋʋ a niike yi, xɔgumɔ hɩn a
nʋnʋ  tɔgbɔrnama mʋ nyʋbɔɔ  yi  xɔ  kay
mʋ  namɔɔ  yi.  Yezu  a  poo  xɔɔ
tonreŋmɔpʋʋ  nyäänitusixo  a  mixo  xɔɔ
dereenu  yi.  A  zɛyyɔ  a  hɩn  yeeri  luyo.
Gɩraxɔ nʋ Nyelye sa lɛ yi paankɛyɔti hɩn a
wʋlaykɔ Nyelyenu lɛ hɩn a killi lo xɔ tɩɩti aa
dan  tonyi.  Lɛɛ  Nyelye  pɩr  gɩraa  nʋ  xɔy

pooti Satan lɛ tonreŋmɔpʋʋ fɛw datusiye
a miye.  
Markɩ 5.15 

15 A mɔɔnʋ nyʋbɔ yi Yezu a baka, bɔ
nɩ  xɩnaa  nʋ  ɩsɩnʋ  tonreŋmɔpʋ  duu
'pony. A fa, a ɩsɩsɩ, a yeke ba gandɔ. A
xɛ nyʋn bɔlɔ. Mɔɔnʋ bɔ nɩ xɩnaa, hɔbɔ
gorobo fɛw, mɔɔnʋ baa nɩsɩ xɔa kpo
wa.

Xɔɔ  xɩnaa  woo  fentike  tonreŋmɔpʋ  a
maarɩ Tɔsɛ Yezu a pananga lɔ xɔ tɩɩti. Aa
nʋnʋ bʋlaa lɛ kan tonreŋmɔpʋ a tennike
yi.  Bɔlɔ  Nyelye  lo  xɛ  ba  panansɛ,  ba
tokpenyse. 

Markɩ 5.16, 17

16 Xɔɔ nyʋbɔɔ nʋ nɩ  gʋʋn nʋ Yezu
xɛrɩ  lebese,  alɔ  satɩ,  a  xɛ  nyʋn,  xɔɔ
nyʋbɔ lɔ karanpɩyɔ nyʋbɔ nʋ yi naakʋ.
Bɔ la: xoo tonreŋmɔpʋʋ lo yaarɩ luyo.
Xɔlɔxɛ hin seyni, hin dinke gbɔkɔ, hin
pow pelxo,  hɩn pɩɩ  fɛw.  17 A mɔɔnʋ
nyʋbɔ nɩ xɔɔ gʋnbɔɔ nʋ Yezu xɛ fɛw,

458



xɔlɔxɛ bɔ fɩny Yezu jandɩ, bɔ la:  zɛy bɩ
hɩnxɔ lɛɛ yaa.

Xɔɔ nyʋbɔ ɩsɩ  bɔnʋ ŋmoor gbʋna. Yezu,
nʋ  xɛ  Nyelye  a  Bii,  nʋ  xɛ  Suwsee  yi  lɛ
tʋʋnɩkɛbɔ, lɛɛ bɔa nʋ kor bɔnaa hɔɔlɛɛ yi.
Bɔɔ  luyo  nʋ  bɔ  balɔ  hɩn  a  gʋʋn  lɔ
gbalabɔnʋ hɩn 'lɩnkɛ mɔ bɔ giw kparyay, lɛ
woo fentike Satan a maarɩ,  lɛ san killi  lɛ
pɩɩrɛkɛ hɩn a foko. 

Wɛ nyʋbɔ fa daa hɩnxɔ bɔ tɩɩnɩ xɔɔ bɔbɔɔ.
Bɔ xɛ kay mɔ bɔ kanɔ Nyelye a tennike a
kanga.  Lɔxɔ  nʋy  danbɔ  bɔɔ  pɩɩrɛkɛ  a
koorikeri aa xɛ bɔɔ gʋʋn yi. Gɩxɛlɛmʋ nʋ
bɔ nɩw hɛɛn lɔ  gbʋnabɔnʋ.  Gɩxɛlɛmʋ nʋ
Nyelye  tʋʋnʋkɔbɩ  lɔ  sɩxɔrɩ  xɔa  Sɛɛra  a
miye  karanpʋbɩ  mɔ  bɩ  maa  xɛ  lɛɛ  woo
tagotusiye.

Markɩ 5.18-20 

18  A Yezu  dɛ,  anʋ yaa.  Mɔɔnʋ a  la
hɩna  yee  gboko,  xɩnaa  nʋ
tonreŋmɔpʋ ɩsɩ ba taaxɔrɩ duu, a fɩny
Yezu  a  la:  zɛy  mɩ  dʋkʋ  lɛ  yaa.19  A

Yezu  kay,  a  kollee,  a  la:  vɩr  yaa  la
nyʋbɔrɩ, laa karanpɩbɔ la gʋn, mɔɔnʋ
Tɔsɛ fokuri la nyaaraka. 20 A xɩnaa dɛ.
A  vɩr,  a  ŋmar  bɔɔ  hɩnyɛ.  A  yaa,  a
karanpɩ ba gʋʋn nyʋbɔ fɛw bɔɔ hɩnxɔ
nʋ bɔ xɛ  bʋllɛ  Hɩnw'pɔrwɔ.  A nyʋbɔ
nʋ kan gʋʋn nʋ a sɛɛr, bɔ gbata xɔɔ
gʋnrɩ. Bɔnʋ kpiseke fɛw.

Xaansɛbɔ,  xɔa  xɛmʋza  tonreŋmɔpʋ  lɔ
ɩsɩbɔrɩ, mɔ hɩn ɩsɩrɩ xɔɔ xɩnaa yi. Lɛɛ mɔ bɩ
tantan fɛw wɛ ɩsɩ ti nʋ bɩ ɩsɩ Satan a maa a
miye. Bɛɛn dʋkɔtɩ bɩnʋ yaa datusixori. Lɛɛ
bɩ  woo  Nyelye  a  Sɛɛra,  bɩ  dɛ  lɔxɔ  nʋ
Nyelye ka. Bɩ nɩ mɔ bɩ xɛ killisebo, lɛ mɔ bɩ
kay Nyelye a 'pɔrɛ a tennike a kanga. 

Nyelye a Sɛɛra tʋʋnɩkɛbɩ mɔ bɩa maa xɛ
kɛkɛ bɩti lɛ dʋʋnnʋ Nyelye wa, a mɔxɔmʋ,
bɩa maa leynu Nyelye a paankɛɛ yi.  Xɔa
koorikeri xɔ tʋʋnɩkɛbɩ xɔa Sɛɛra a mixo mɔ
Nyelye sʋnnʋ Yezu nʋ xɛ  xɔa Bii  lɛ  a yi
suw killisebo. Xɔn fa bɩ sanrɩ bɩ xaan, hʋn
nʋ xɛ Suwsee. 

Yezu dɩɩkɛ nyʋbɔ dany tɔ
(nyʋbɔ 5.000) 

Zan 6.1-2

1. A mɔɔnʋ xɔɔ gʋnbɔ yi hin law Yezu
ɔrɔ  Yɛrʋzalɛm  a  yaa  Galileehɩnyɛ.  A
wee  surwo  yi  xɔ  dan  a  ɔrɔ  a  'lɛɛ
Galileepelxo  nʋ  wɛɛbɔ  xɛ  bʋllɛ
Tɩbɛradɩ.  2.  A  nyʋpoko  ɩnʋ  dʋwɛ
mɔɔnʋ bɔ nɩ gugballɔ nʋ a xɛ fɛw, a
satɩkɛ  nyɛnsɛbɔ,  xɔlɔxɛ  bɔ  dʋwɔ  ba
korike.

Yezu  a  yi  hɩnxɔ  lɛ  habɩ  burko  a
kpogɩxɛlɛmʋ yi. Nyelye a za lɛɛ bɛɛ xaan
xɔnaa habɩ kpogɩxɛlɛmʋ baakʋ burkori yi.
Nyelye sʋnnʋ Yezu lɛ a yi suwbi Satan a
maarɩ, lɛ suwbi killi a maarɩ lɛ pɩɩrtusixo a
maarɩ. 
Zan 6.3-4

3.  Yezu  ɔrɔ  lɛ  ba  dʋwsɛbɔ,  bɔ  ɩla
gbɔkɔrɩ  bɔ  ɩsɩsɩ.   4.  Xɔɔ  sɩxɔrɩ  bɔ
dɩpana fɛtɩ  nʋ bɔ xɛ bʋllɛ  Pakɩ  koro
dan.

Pakɩfɛtɩ a gɩraarɩ Yifibo xɛ tʋndɛnʋ laalɛsɩ
dʋmakɔ nʋ bɔɔ sorwo taabɔ xɛ Ezipihɩnyɛ.

Ɩ  tʋndɛkɛnʋ ya?   Pɩɩrɛkɛ  a  bɛrsɛ  fer  bɔɔ
wʋrɔ  a  taarɩ  a  'pɩnnɩ,  mɔ  bɔ  kʋtɩ
annasanw,  bɔ  'pʋl  tɔbɔbɔɔ  bɔɔ
nʋnɔgaranmɔrɩ lɔ xɔ tɩɩti.  Nyelye kollebo
xɔ la: dɩwrɩ fɛw bɔ bɛnnɩ bɔ tʋndɛnʋ suko
nʋ  bɔ  woo,  lɛ  kʋ  annasaan  lɛ  xoo.
Yɛrʋzalɛm lɔ bɔ xɛ dɩ xɔɔ fɛtɩɩ. 

Zan 6.5-7

5.  A  Yezu  ɩsɩsɩ  a  lal  a  dow  a  nɩ
nyʋpoko ɩnʋ yibori 'pony. A bib Filipu
a la: ay lɔ bɩy woo paanʋbɔ lɛ dɔl lɛ ha
nyʋpoko  nʋ  mɔɔ  bɔ  dɩ?    6.  A  lɔ
kpeny  a  gi  gʋʋn  nʋ  ay  xɛ,  xɔlɔxɛ
mɔɔnʋ a za mʋ a kor hɩnaa gi Filipu a
miye xɔlɔxɛ a bibee. 7. A  Filipu kollee
a la: bɛɛ woo fɩnw tɔsanr boo a warɩ
dɩkɛ, bɩ dɔlnʋ paanʋbɔ yoo, xɔay maa
xɛbɔ gɩyɛ dɩkɛ wa.

Yezu lal xɔɔ bibxo Filipu lɛ maa gi mɔ a
gbɔɔ lɛ dɛɛxɔ nʋ ay lalɛɛ. Yezu kpeny a pɩr

lɔxɔ nʋ ay xɛ. Filipu bɛnnɩ a xaanrɩ Yezu,
xɔgumɔ a nɩ wɛ gʋgballɔ nʋ Yezu xɛ fɛw. 
Zan 6.8-13  

8-9 A ba  wɛɛ  dʋwsɛ  nʋ bɔ  xɛ  bʋllɛ
Andre, a xɛ Sɩmɔn Pyɛr a bʋla, a kolle
Yezu a la: wɛɛ bɩpɩxɩna nʋnʋ paanʋbɔ
tɔ lɛ bʋsanbɔ nyor, lɛɛ xɔɔ mʋn danbɔ
ya? 

10  A  Yezu  kollebo  a  la:  ɩ-xɛ  nyʋbɔ
ɩsɩsɩ.  A  bakɔ  nʋ  bɔ  ɩsɩsɩ,  xɔ  xɛ  hay
'pɔwaka pʋ fa. A xɩnabɔ bo doro bɔ
dan  dany  tɔ.  11.  A  tɩɩ  paanʋbɔ  a
fɔɔrnʋ  Nyelye  a  hayɛ  xɔa  boo,  a  lɔ
hayɔ  ba  dʋwsɛbɔ  a  la:  i-suw  yaa
xonikebo. A vɩr a tɩɩ bʋsanbɔ a satɩ a
xɛ xɔa kpo tɩ. A hɩn danbɔ. 12.  Mɔɔnʋ
bɔ dɩ bɔ kantɩ, a kolle ba dʋwsɛbɔ, a
la:  ɩ-yaa  xar  dɩl-gbitu  nʋ  bɔ  dɩ  bɔ
kpʋltɩ, ɩa xɛ zɛy hɩn puta warɔ wa. 13.
A  ba  dʋwsɛbɔ  ɩnʋ  yaa  hɩn  a  xarba.
Paanʋbɔ tɔ hʋnnʋ bo xonibo, a bɔ dɩ

bɔ  kantɩ,  hɩna  gbitu  lo  bɔ  xar,  hɩn
kantɩ gʋmʋ 'pɔrwɔ lɛ nyor.

Mɔ  Yezu  ɩsɩ  ti  anʋ  kpenni  paanʋbɔɔ  lɛ
bʋsanbɔɔ,  mɔɔ  hʋn  lɔ  hɩn  ɩsɩ  ti  hɩnnʋ
'pany ba nuxo. Xɔɔxɛ maru nʋ ɩ sɛɛ aa pʋ
yi, ɩ maa ɩsɩ ti dɩkɛ lɛ ɩ xonnii inkay, lɛ anʋ
'pany  laa  dannʋ  sɩnxɔ  nʋ  a  maa  dan  ɩ
wʋrasɛbɔɔ  fɛw  ya?   Kpey,  xɔɔxɛ  xɔa  xɛ
Nyelxo nʋ xɛ panantɔsɛ lɔ wa, nyʋn a maa
xɛ xɔxɔ yi.  Yezu maa a xɛ  xɔxɔ mɔ a xɛ
Nyelxo nʋ xɛ panantɔsɛ lɔ xɔ tɩɩti. 

Zan 6.14 

14. Mɔɔnʋ nyʋbɔ nɩ xɔɔ gʋgballɔ nʋ
Yezu xɛ xɔɔ sɩxɔrɩ,  bɔnʋ kolle bɔwɔw
fɛw, bɔ la: dow xɔɔ xɩna xɛ Nyelye a
sɛɛrsɛ  bo kpeny bo kollebi  ba gʋʋn
ba la a yow burkori, a xɛ xɔɔ xɩna dɩkɛ
deny.

Gaa nɩ wʋ la lɛɛ nyʋbɔ koro dɛ mɔ Yezu lo
xɛ  Suwse  nʋ  Nyelye  sa  xɔa  nʋfɩyaa  lɛ
sʋnnʋ hɩnxɔ. Lɛɛ, bɔ laa nɩ mɔ bɔ bɛnnɩ bɔ
tɩɩhʋn mʋ lɔɔ nʋ suwobo Satan a maarɩ,

killi a maarɩ lɛ pɩɩrɛkɛ a maarɩ yi. Bɔnʋ kor
a  xɛ  bɔɔ  wʋsɛ  kput.  Xɔɔlɔmʋ  a  maa
satɩkɛbɔ  bɔɔ  nyɛnbawwɔrɩ,  a  maa  habɔ
dɩɩlɔ, a maa suwbo Arɔmanɩbɔ dɔɔyakɔ nʋ
bɔ ɩsɩ ti. 

Zan 6.15 

15. A Yezu giza xɔɔ nyʋbɔ koro yi tɩɩ
hɩnaa panangarɩ lɛ xɛ bɔɔ wʋsɛ, xɔlɔxɛ
a dʋbɔsɩ a lɔ ɩla gbɔkɔrɩ baba.

Yezu yallɛ ɔtaalakarɩ 
 Zan 6.16-21 

16-17 Mɔɔnʋ gɩraxɔ yi xɔnʋ gba, ba
dʋwsɛbɔ  gu  gbɔkɔrɩ  bɔ  wɛr  bɔ  dan
ɔkɔ.  Bo  yee  gboko,  bo  koro  'lɛɛ
kenxori  lɛ  yaa  Kapɛrnamʋhɩnyɛ.
Mɔɔnʋ  bɔ  dan  ɔkɔ  dʋmaka  bir,  xɔɔ
sɩxɔrɩ Yezu a bɔnʋ tonwa. 18  Mɔɔnʋ
bo  mi  gboko  a  mixo  bɔ  yaw
ɔsʋndɛkɔ,  wɛɛ  gewgbalaka  ɔrɔ  xo
sirinpi  bo  panangarɩ  xɔ  nar  ɔkɔ  xɔ
taatikɛ  gbʋna.19.   Mɔɔnʋ bɔ yaa  bɔ
ley  gbɛrɩ,  xɔ  maa dan  kilobo tɔtanɩ,

bakɔ bakɔ bɔ nɩ Yezu bɔ baka a yaalɔ
ɔtaalakarɩ  lɛ  yibori  gboko a mixo.  A
bɔa  giin  wa,  hɔbwɔ  gorobo  gbʋna.
20. Aa kollebo a la: ɩa xɛ zɛy i tonre si-
i  wa,  mɩɩ  lɔ  yow.  21.  Bo koro a-yee
banarɩ gboko a mixo, a bakɔ bakɔ bɔ
dan kenxori bakɔ nʋ bɔ yaw.

Ɩ gi wɛ nyʋn nʋ maa yallɛ ɔtaalakarɩ ya?
Nyʋwara a nʋnʋ maa lɛ yallɛ ɔtaalakarɩ yi.
Nyʋn a fa a tɩɩnɩ Yezu yi. A parrɩ geke lɛ
nafʋl-ɔkɔ a la: hɩn inde. Hʋʋn naan a vɩr a
yallɔ nafʋl-ɔtaalakarɩ. 

Yezu  lo  sankɛ  nafʋl-ɔkɔ.  Xɔa  nɩɩ  gbɛrɩ
zɩɩnw mɔ a yallɔ xɔa taarɩ  yi.  Yezu nʋnʋ
maa lɛ xɛ lɔxɔ nʋ a koro xɛ.

22

Ɩ bɛnnɩ ɩ kun kunkɩlaa

Nikodɛm yi lɛ nɩ Yezu
Zan 3.1-2

1 Wɛ xɩna lɔ, bɔ xɛ bʋllɛɛ Nɩkɔdɛm, a
xɛ Farɩzɛnsɛ a lɔ xɛ Yifibo fɩlwa tɩ. 2  A
ɔrɔ wɛ dʋmaka a yaa a dan Yezu a la:
Fɩlwa, la gʋgballɔ nʋ wʋ xɛw, Nyelye
zɛy xɔa wʋnʋ wa, a wʋa maa xɛyɔ wa,
xɔlɔxɛ bi giza Nyelye lo sʋngʋ, wu-yi
tʋʋnɩkɛbɩ xɔa Sɛɛra.

Nikodɛm ɩsɩ a dankɛna a giloza Nyelye lo
sʋn Yezu. A giloza gʋgballɔ nʋ Yezu nʋ xɛ
mɔɔ, xɔɔxɛ xɔa xɛ Nyelye a panangarɩ lɔ
wa xɔɔ gʋgballɔɔ a maa xɛ yi. 

Farizɛnbɔ pananga nyaasɩ Yezu, xɔɔ bɔbɔɔ
xɛ la Satan a pananga lɔ a tɩɩ a xɛwnʋ xɔɔ
gʋgballɔɔ. Nikodɛm ɔrɔ dʋmaka a yaa a

sɛɛrnʋ  Yezu  lɛ  mɔ  wɛ  Yifibo  fɩllɩwapɔ  a
maa nɩɩ wa. 

Kunkɩlaa
Zan 3.3

3  A  Yezu  la:  gʋnnʋ  gʋnnʋ  lɔ  mi
kollowu  deny,  xɔɔxɛ  nyʋn  a  kun
kunkɩlaa  wa,  aa  maa  woo  Nyelye  a
wʋsɛkɛ wa.

Yifiboo  ɩsɩ  xɔ  dʋʋnbɔnʋ  mɔ  bɔ  xɛ
Abraham  a  woopo,  lɛɛ  Farizɛnbɔɔ  lɔ  xɔ
dʋʋnnʋ  xɔ  kasa.  Bɔ  gbɔɔza  bɔnaa  xɛ
Nyelye a mʋnbɔ, mɔ bɔnaa xɛ Abraham a
bɩpɔ  lɔ  xɔ  tɩɩti.  Farizɛnbɔɔ  anʋ  kan  mɔ
nyʋn nyʋn fɛw nʋ bɔ kun lɔ hɩnxɔ, Satan a
maaxɔ a mixo xɛ xɔɔrɩ Satan a bii yi. 

Nyelye  sankɛ  Adan  lɛ  Ɛva  a  bɔ  tɩɩnɩkɛ.
Nyelye habɔ toonre lɛ bɔ maa gi Nyelye lɛ
kannʋ  lɔxɔ  nʋ  xɔ  ka.  Nyelye  tɛnnɩbɔ
mɔɔnʋ bɔ maa kor Nyelye. Dʋkɔtɩ Nyelye
habɔ bʋlaa lɛ bɔ xɛnʋ xɔa gʋkorwo lɛ xɛnʋ
lɔxɔ nʋ xɔ bɛrɔbɔnʋ. Lɛɛ mɔ Adan lɛ Ɛva xɛ
killii,  bɔ  pɩtɩ  Nyelye  a  hɩmanga.  Bɔ

vannɩnʋ Nyelye.  Bɔa taalɛkɛnʋ Nyelye tɩ
dan yi. Bɔ ley kpayɔ lɛ Nyelye. Bɔa xɛ xɔa
xɩnabɔ tɩ dan yi, mʋ bɔɔ sankɛ bɔlɔxɔ yi.
Bɔ ɩsɩnʋ bɔɔ fɩllɩɩ, lɛɛ bɔa ɩsɩnʋ maa lɛ gi
Nyelye lɛ vɩr kannʋ xɔa Sɛɛra mʋ sɩnxɔ nʋ
xɔ sankɛbɔ bɔlɔɔ yi. Bɔa maa kor Nyelye
mɔ xɔ ɩsɩ yi, sɩnxɔ nʋ xɔ sankɛbɔ kɩlaa yi.
Bɔa maa kan Nyelye a tennike mʋ mɔɔnʋ
xɔ ɩsɩ duu yi, sɩnxɔ nʋ xɔ sankɛbɔ kɩlaa yi.
Bɔa  maa  dʋʋnnʋ Nyelye  tɩ  dan  yi.  Bɔlɔ
Satan a maa a miye lo bɔ ti. 

Kayɛn  lɛ  Abɛl  lɛ  nyʋbɔ  fɛw  nʋ  bɔ  gow
kunxo xɔɔ sɩxɔrɩ lɛ yi dannʋ daa, bɔɔ fɛw
kunnu xɔɔ zɛynaa nʋ komobo gi Nyelye,
lɛ  kan  xɔa  Sɛɛra,  lɛ  korye,  lɛ  kan  xɔa
tennike. Nyʋbɔ nʋ bɔ kun hɩnxɔ fɛw, bɔɔ
tanɩ aa ti nʋ maa dʋʋnnʋ Nyelye yi. Nyʋn
nyʋn fɛw,  halɛ  hʋʋn lɔ  ankɔ  baka,  ankɔ
hɩnyɛ, ba tɔgbɔrwɔ zɩɩ, xɔ kay a sɛɛrɔ ankɔ
sɛɛra, bɔ kumee Satan a maa a miye. 

Yezu  kolle  Nikodɛm a  la  lɔxɔ  nʋ  fa  nʋ
nyʋn maa xɛ lɛɛ san Satan a maaxɔ a mixo
lɛ  maa  gi  Nyelye,  xɛ  mɔ  xɔɔ  nyʋnhʋn

469



kumo  kunkɩlaa.  Xɔa  naa  xɛ  bɩ  bɛnnɩ  bɩ
gbankɛ lɛɛ maa gi Nyelye, lɛ kan xɔa Sɛɛra
mɔ  Adan  lɛ  Ɛva  ɩsɩ  bɔnʋ  kanɛɛ  sɩnxɔ
Nyelxo sankɛbɔ. Bɩ bɛnnɩ bɩ kun kunkɩlaa
xɔɔlɔmʋ  bɩ  maa  kor  Nyelye  lɛ  kan  xɔa
tennike. 

Bakɔ nʋ ɩ ti mɔɔhʋn, ɩ mi Satan a maa a
miye.  Ɩa  nʋnʋ  toonre  nʋ  maa  gi  lɛ  vɩr
kannʋ  Nyelye  a  bʋllɔ  a  naa  yi.  Ɩa  kor
Nyelye mɔ Nyelxo kor ɩ  korhɩnaa wa, ɩa
maa dʋʋnnʋ Nyelye yi. 

A lɛɛ zɩɩ lɔ nyʋn maa kun kunkɩlaa?  Zɩɩ lɔ
nyʋn maa xɛ lɛɛ gbankɛ lɛ yee Nyelye a
wʋsɛkɛrɩ  lɛɛ  san  Satan  a  dɔɔyakɔrɩ?   Bɩ
nʋnʋ  maa  lɛ  gbankɛ  bɩ  hɩtɔ  bɩ  ti  ya?
Kpey, bɩa maayɛ yi! 

Bɔ  kun-i  hɩnxɔ  Satan  a  maa  a  miye  ɩ
xɛɛwaka lɔ xɔ tɩɩti ya?  Kpey. 

A  mɔɔnʋ bɔa  kun  nyʋn Satan  a  maa  a
miye  ba  xɛɛwaka  lɔ  xɔ  tɩɩti  wa,  mɔɔ  lɔ
nyʋn a  xɛɛwaka aa  maa sankɛɛ  Satan  a
maaxɔ a miye lɛ a gbankɛ lɛ ɩsɩrɩ inbii nu

dʋʋnnʋ  Nyelye,  lɛ  yee  Nyelye  a  wʋsɛ
hɩnxɔ yi. 

Bɔ  kunbi  hɩnxɔ  vannɩnanʋ  Nyelyenu,  xɔ
kay bɔ kunbi pɩɩrɔ Nyelye a hɩmanga. Bɩa
nʋnʋ maa bɩ ti lɛ vɩr gbulenke lɛ taalɛkɛnʋ
Nyelye yi. Nyelye xɔaba xɔɔ lɔ maa xɛ xɔɔ.
Xɔɔ  lɔ  xɛ  panantɔsɛ.  Wɛ  gɩyɛ  a  ti  a  xɔ
kpʋlɔwɛrɩ yi. Xɔa panangarɩ, xɔ xɛ nyʋbɔ lɛ
bɔ kun kunkɩlaa, xɔa naa xɛ lɛ gbankɛ lɛ xɛ
nyʋkɩla Nyelye a hɩnyɛ.  
Zan 3.4

4 A Nɩkɔdɛm la: ee!, zɩɩ lɔ bɔ maa vɩr
kun nyʋn naw nyor? Nyʋn nʋ fɩllɩ  a
maa vɩr  yee  bɔɔ  hɩna  a  'polongo tɩ
ya?

Mɔ Yezu kolle Nikodɛm a la nyʋn nyʋn
fɛw bɛnnɩ a kun kunkɩlaa lɛ xɔɔlɔmʋ a maa
kan Nyelye a wʋsɛkɔ a naa, xɔ kay lɛ maa
yee  Nyelye  a  wʋsɛ  hɩɩnxɔ,  xɔ  gbatakɛɛ.
Nikodɛm gbɔɔza Yezu la  lɛɛ  bɩ  bɛnnɩ  bɩ
kun kunkɩlaa tɔgbɔrnamarɩ, xɔa naa xɛ mɔ

nyʋn nyʋn fɛw bɛnnɩ a vɩr  kun 'pɔndɛkɛ
kɩlaa. 
Zan 3.5

5 A Yezu la: gʋnnʋ gʋnnʋ mi kollowu
deny, xɔɔxɛ Ɔkɔ lɛ Toonre a kun nyʋn
wa, xɔɔ nyʋnhʋn a maa yee Nyelye a
wʋsɛkɛ wa.  

Ɔkɔ a gʋʋn nʋ Yezu sɛɛr xɔa xɛ ɔmʋrwɔ yi.
Ɔmʋrwɔ a maa xɛbɩ Nyelye a bɩpɔ yi, xɔ
kay xɔa maa paalɛ bɩ killibo yi. Mɔ Yezu la
lɛɛ lɔbɔ nʋ koro yee Nyelye a wʋsɛkɛrɩ, bɔ
bɛnnɩ  bɔ  kunnu ɔkɔ,  xɔɔ  bakɔ  Yezu  ɩnʋ
kor kollee mɔ bʋlaa tanɩ tenten lo fa nʋ
nyʋn maa tɩɩ lɛɛ gbankɛ lɛ maa gi Nyelye,
lɛ korye, lɛ kan xɔa tennike. Xɔa naa xɛ lɛ
maa yee Nyelye a wʋsɛkɛrɩ xɔ xɛ mɔ wʋ
woo tagokɩlaa  mɔ wʋ kannɩkɛ  Nyelye  a
Sɛɛra,  wʋ  kan  ba  naa,  wʋ  xaanrɩ  xɔɔ
Sɛɛraa  nʋ  Tonreduwaa  tʋnnɩkɛwʋ  lɔ  xɔ
tɩɩti. 

Nyelye a sɛɛra tɩɩnɩ ɔkɔ. Bɩ xɛ tɩɩ ɔkɔ lɛ fɛ.
Xɔ  tɩɩnɩ  mɔ Nyelye  a  sɛɛra  maa paalɛbɩ.

Sɛbɛ nʋ bɔ xɛ bʋllɛ Titi a sɛbɛ karanpɩbɩ a
la:  Nyelye  lo  lɔ  suwbi,  a  xɔa  xɛ
xɛbinanpɩwɔ  lɔ  xɔ  tiiti  wa,  xɔa  pɛɛn  a
nyaargiiye  lɛ  kunkɩlaa  a  fɛɛ  lɛ  Toonre-
Duuwa a gbankɛ kɩlaa lɔ xɔ guri.

Xɔa  xɛmʋza  boonananpɩwɔ  lɔ  bɩ  xɛ
Nyelye  suwbi  wa.Lɛɛ  xɔgumɔ  bɩ  tʋyɛ
nyanraka, a xɔ fɛbɩnʋ kunkɩlaa a ɔkɔ, xɔ vɩr
xɔ habɩ Toonreduuwa kɩlaa.

Lɔbɔ nʋ xɛ kan Nyelye a Sɛɛra, lɛ hɔɔlɛɛ, lɛ
xaanhʋnrɩ  gʋnnʋ,  bɔɔ  lɔ  maa  kun
kunkɩlaa  bɔɔ  ba.  Xɔɔ  mʋ  Tonreduwa  xɛ
gbankɛbɔ lɛ bɔ maa gi Nyelye, lɛ kan xɔa
Sɛɛra, lɛ korye, dʋkɔtɩ lɛ ɩsɩ xɔa wʋsɛkɛrɩ xɔ
kay xɔa panangarɩ, xɔa naa xɛ lɛ yee xɔa
wʋsɛ hɩnyɛ. 

Tonreduwa xɛ tʋʋnɩkɛ lɔbɔ fɛw nʋ bɛrɔ lɛ
kannɩkɛɛ.  A xɛ tʋʋnɩkɛ kparyay Nyelye a
Sɛɛranʋ, lɔɔ nʋ mi Nyelye a Sɛbɛ a mixo. A
xɛ karanpɩ bʋltanakɔ nʋ nyʋn maa dʋʋ lɛ
yaarɩ Nyelye. 

Ɩ  tʋndɛ  mɔ  sɩnxɔ  nʋ  Nowe  ɩnʋ  tɛnnɩ
gbowgballakɔ,  Tonreduwa  ɩnʋ  barnʋsɩ
nyʋbɔ  lɛ  bɔ  kan  lɛ  giloza  bɔnaa  xɛ
killisebo ya?  Ɩ  tʋndɛ mɔ Tonreduwa ɩnʋ
barnʋsɩ xɔɔ nyʋbɔɔ lɛ giloza bɔnaa bɛnnɩ
bɔnaa  gbankɛ  bɔnaa  xɛbii,  lɛ  nanpɩ
Nyelyenu, lɛ xaanyɛrɩ ya?  

Tonreduwaa ti a xɛw xɔɔ boo tanakɔ daa.
Sɩnwrɩ fɛw nʋ bɩ xɛnʋ tʋʋnɩkɛ-ɩ Nyelye a
Sɛɛra,  xɔ  kay  sɩnwrɩ  fɛw nʋ ɩ  xɛnʋ gbɔɔ
Nyelye a Sɛɛra, Nyelxo nu xɛ Tonreduwaa
xɔɔ lɔ xɛnʋ tʋʋnɩkɛ-ɩ  kparyay lɛ  xɔɔlɔmʋ
ɛɛn  dʋkɔtɩ,  ɩ  maa  nanpɩ  Nyelyenu,  lɛ
xaanrɩ xɔa Sɛɛra, lɛ kun kunkɩlaa. Mɔ bɩ xɛ
kun kunkɩlaa, Nyelye xɛ gbankɛbɩ, lɛ xɛbɩ
lɛ bɩ giye, lɛ korye, lɛ kan xɔa tennike.
Zan 3.6-7

6   Tɔgbɔrnama  xɛ  kun  tɔgbɔrnama,
Tonre xɛ kun tonre.  7  Mɔɔ mɩ la xɔ
bɛnnɩ  wʋ  woo  kunkɩlaa,  an  zɛy  xɔ
gbatakɛwʋ wa.  

Yezu  kolle  Nikodɛm  a  la  aa  xɛ  gbata,
kunkɩlaxɔ nʋ a bɛnnɩ a kun lo xɔ tɩɩti yi. 

Nyelye  la  nyʋbɔ  ɩsɩbiw  nyoor  pere  lo
hɩnaa xɛ nɩ hɩnxɔ. Xɔa xɛ nyʋbuunbo boko
tanɩ, nyʋbiribo boko tanɩ yi. Xɔa xɛ xɔ kay
kposebo boko tanɩ zakasɛbɔ wɛ bokoo yi.
Lɛɛ xɔ xɛ wɛ bokoo lɔbɔ nʋ kun naa tanɩ
bɔ  lɔ  mi  Satan  a  dɔɔyakɔɔrɩ  lɛ  daa,  wɛ
boko tanakɔ, xɔ xɛ lɔbɔ nʋ kun kunkɩlaa
bɔ lɔ yee Nyelye a wʋsɛkɛrɩ xɔɔ kunkɩlaxɔ
lɔ xɔ tɩɩti. 

Lɔbɔ fɛw nʋ kun naa tanɩ mi Satan a kɩryɛ.
Xɔ lɔ zɛy lɔbɔ nʋ kun kunkɩlaxɔ mɔ bɔ fɛw
bɔ mi Nyelye a kɩryɛ. 

Yezu bɛnnɩ nʋ ɔrkɛɛ 'lekeri
Halɛ Nikodɛm hʋn ti dɩkɛ aa kan mɔ a xɛw
lɛɛ kun Nyelye a kɩryɛ a miye yi.   

Zan 3.14-15

14-15 Yezu kolle Nikodɛm a la : duu
mɔɔnʋ  Moyizi  ɩsɩ  kpatɩbɔrɩ  a  bawsɩ
dany-kpankpohun dɩyaarɩ.  Mɔɔ lɔ, xɔ

bɛnnɩ  bɔ  tɩɩ  Nyungo  a  Bii  lɛ  bawsɩ
dɩyaarɩ  tɩ.  A  lɔbɔ  nʋ  xaanhʋnrɩ,  bɔy
woo  bɔɔ  tagonxo  nu  fa  kpokpo
lawkay. 

Yezu tɩɩ  lɔxɔ  nʋ dan  Nikodɛm ta  sorwo
dimiboo kpatɩbɔɔrɩ a karanpɩnʋ xɔa naa.
Bɔ xɛ killi  Nyelyeri,  xɔɔ lɔ xɔ tɩɩti  Nyelye
sʋn nʋ kpankpoobo hɩn  yi  dumebo.  Bɔ
gow bɔnʋ pɩtɩ. 

Sɩnxɔ  nʋ  bɔ  dɛ  baanɩkɛ,  Nyelye  kolle
Moyizi  xɔ  la  a  daanlɛ  danykpankpoo  lɛ
bawsɩ. Nyelye sa xɔa nʋfɩyaa xɔ la lɔbɔ nʋ
kpankpoobo  dume  pɛpɛ,  bɔɔ  dow
danykpankpoohun, bɔ satʋ. 

Bɩ gʋʋn tɩɩnɩ Israyɛlbɔmʋʋn sɩnxɔ nʋ bɔ ɩsɩ
kpatɩbɔɔrɩ.  Satan  nʋ  bɔ  xɛ  bʋllɛ
kpankpokponwaa fow Adan Nyelyeri. Mɔ
Adan xɛ killii Nyelyeri, a pɩɩ. Bɔlɔ Adan a
woopo fɛw fow Nyelyeri, bɔ pɩtɩ mɔ bɔ xɛ
killisebo xɔɔ lɔ xɔ tɩɩti. 

Killi  a  pɛnfɔɔrɛkɛ  xɛ  pɩɩrɛkɛ.  Israyɛlbɔɔ  a
ɩsɩnʋ maa bɔɔti lɛ suw bɔɔ hɩtɔ kpankpo

dumewoori yi. Bɛɛn dʋkɔtɩ, bɩa nʋnʋ maa
lɛ suw bɩ hɩtɔ pɩɩrɛkɛrɩ yi.  Nyelye lo suw
Israyɛlbɔɔ  pɩɩrɛkɛrɩ.  Nyelxo  xɔaba  dʋkɔtɩ
xɔɔ lɔ maa suwbi. 

Zɩɩ  lɔ  ɩ  maa xɛ  lɛɛ  woo fentike  Satan  a
maarɩ,  lɛ  killi  lɛ  pɩɩrɛkɛ  hɩn  maarɩ,  lɛ  vɩr
kunnu  kunkɩlaa  bɔlɔ  Nyelye  a  kɩryɛ  a
miye?  Yezu la lɛɛ bʋlaa tanɩ tenten lo xo.
A la xɔ bɛnnɩ bɔ bawhɩnaa dɩyaarɩ mɔ bɔ
bawsɩ  danykpankpoohun  kpatɩbɔɔrɩ.
Xɔɔlɔmʋ  lɔbɔ  fɛw  nʋy  xaanhʋnrɩ  kumo
Nyelye a kɩryɛ a miye lɛ vɩr gbulenke lɛ yi
ɩsɩ xɔa pananga a foko. Lɔbɔ fɛw nʋy sa
bɔɔ xaan Yezuri,  nʋ xɛ Suwsee, bɔy woo
tagotusiye lawkay Nyelye a baka. 

Zan 3.16

16   Mɔɔnʋ  Nyelye  kor  nyʋbɔ  hɩnxɔ
fɛw  xɔlɔxɛ  xo  si  xɔa  Bitana  xo
bonyabo.  A lɔbɔ nʋ xaanhʋnrɩ,  baay
pɩɩ  wa,  bɔy woo bɔɔ  tagonxo nu fa
kpokpo lawkay.

Yezu la: Nyelye kor nyʋbɔ hɩnxɔ fɛw xɔɔ lɔ
xɔ tɩɩti xɔ lal xɔa Bitana. Mɔ Nyelye a kor
nyʋn tanɩ dʋʋ Satan lɛ yaa baanɩtusixori
wa, xɔɔ lɔ xɔ tɩɩti Nyelye lo sʋnnʋ Yezu nʋ
xɛ Suwsee hɩnxɔ. 

Ankɔ lɔ Nyelye sʋnnʋ lɛ a xɛ Suwse?  Xɔa
Bitana.  Yezu lo xɛ  Nyelye a Bitanaa.  Wɛ
nyʋn a fa a tɩɩnɩɩ yi.  

Bɛkɛlɔ  Yezu  la  killisebo  bɛnnɩ  bɔ  xɛ  lɛɛ
woo suko?  A la: lɔbɔ nʋ xaanhʋnrɩ, baay
pɩɩ wa, bɔy woo bɔɔ tagoon.

Sɩnxɔ nʋ nyʋn xɛ xaanrɩ Nyelye a Sɛɛra, lɛ
sa ba xaan Yezuri, nu xɛ Suwsee, Nyelye
xɛ  ha  xɔɔ  nyʋnhʋn  tagokɩlaa.  Xɔɔ
nyʋnhʋn a xɛ Satan a bii danyi, xɔ kay aa
Satan a dɔɔyakarɩ danyi.  A xɛ gbankɛ xɛ
Nyelye a bii. Xɔxɔ lɔ xɔ tɩɩti Yezu lo kolle
nyʋbɔ a  la:  bɔ  gbankɛ  bɔɔ  gbɔɔyabɔ,  lɛ
xaanrɩ Nyelye a Sɛɛrkɛyaa. 

Tagoon a bʋlaa lɛ pɩɩrɛkɛ a
bʋlaa

Yezu  la  lɛɛ:  lɔbɔ  nʋ xaanhʋnrɩ,  baay  pɩɩ
wa.   Lɔbɔ  nʋ  xaanrɩ  Suwse  nu  Nyelye
sʋnnʋ, bɔay woo nyäänitusixo nu Satan lɛ
tonre ŋmɔpʋʋy woo yi. 

Lɔbɔ nʋ xaanrɩ Suwse nu xɛ Yezu bɛkɛlɔ
bɔy  woo?   lɔbɔ  nʋ xaanhʋnrɩ,  bɔy  woo
bɔɔ tagoonxo nʋ fa kpokpo lawkay.  

Zan 3.17

17 A Nyelye a sʋn xɔa Bii burkori lɛ a
yi si nyʋbɔ kparɩyay lɛ la bɔ baanɩ wa.
Xɔ sʋmɛɛ lɛ a yi suw nyʋbɔ. 

Nyelye  a  nʋfɩsaaxɔ  nany.  Nyʋn  maa
dankɛnarɩ Nyelye ya?  Aan! Lɔxɔ nʋ xɔ sa
xɔa nʋfɩyaa lɛ xɛ, xɔa xɛ xɛyɛ fɛw wa ya?
Gʋʋnnʋ  lɔ,  Nyelye  xɛ  xɛ  lɔxɔ  nʋ  xɔ  ka
kpokpo. Bɩ maa xaanyɛrɩ. 

Zan 3.18

18   A  lɔɔ  nʋ  xaanhʋnrɩ,  aa  nʋnʋ
kparɩyaysina danwa, lɛɛ lɔɔ nʋ kay ba

xaanxɔrɩ  hʋn  lɔ  nʋnʋ  kparɩyaysina.
Mɔɔnʋ  aa  xaanrɩ  Nyelye  a  Bitana  a
yɩraxɔ wa, xɔlɔxɛ a nʋnʋ kparɩyaysina. 

Nyʋn tanɩ a bɛnnɩ a bɛr lɛ pɩɩ lɛ law lɛɛ gi
mɔ Nyelyey dɛ ba gʋʋn laa xɔ ya kayɛɛ yi.
Lɔbɔ nʋ nanpɩ Nyelyenu, bɔ sa bɔɔ xaan
Suwseeri  bɔay  woo kparyaysiye  yi.  Lɔbɔ
nʋ  kay  Suwsee,  bɔ  nʋnʋ  kparyaysiye,
Nyelye  kaybɔ  xɔ  dʋsɩ  mɔɔ  hʋn  dɩkɛ.
Suwse tanɩ tenten lo Nyelye lal killisebo
kooti. Xɔɔ Suwsee xɛ Yezu. 

Zan 3.19-20

19   A  Gʋlawakɔ  yi,  xɔ  ɩsɩ  nyʋbɔ
sʋndɛkɔ,  lɛɛ  mɔɔnʋ  nyʋbɔ  xɛbiibo
ŋmɔpɩ  xɔlɔxɛ  bɔ  kay  gʋlawakɔɔ,  bo
kor  bana  ɩsɩ  wurinbike  a  miye.  A
Nyelye siw bɔɔ kparɩyay.  20  Lɔɔ nʋ
xɛ xɛ ŋmɔpɩyɛ a xɛ nyansɩ gʋlawaka,
aa xɛ kor hɩnaa san gʋlawakarɩ lɛ xɔ
gʋla ba xɛbiibori wa.  

Nyʋbɔ a dɛ Nyelye a Sɛɛra wa, bɔa xaanrɩ
Nyelye wa, mɔ bɔ kor bɔɔ xɔɔ xɛbiŋmɔpʋʋ

lɔ  xɔ  tɩɩti.  Bɔa  koro  dɛ  lɛ  la  bɔnaa
bʋlŋmɔpɩyɛrɩ yi. Bɔa kor Nyelye gbankɛbɔ
yi.  Bɔ  xɛnʋ  barsɩ  lɛnʋ  leynu  Nyelye  a
kparyay  lɛ  mɔ  bɔɔ  killi  aa  maa  yi
gʋlawakarɩ yi. 

Nyʋn nʋ a kun kunkɩlaa wa, aa xɛ Nyelye
a bii wa. A xɛ Satan a bii kpokpo. Suwse
tanɩ  tenten lo  Nyelye  lal  killisebo kooti.
Xɔɔ Suwsee xɛ  Yezu.  Gaa xɛ  wʋa xaanrɩ
Yezu kput wa, wʋa xɛ Nyelye a bii deny
wa.

Yezu  la:  mɩɩ  lɔ  xɛ  bʋlaxɔ  lɛ  kparyay  lɛ
goon. Nyʋn a maa yaa bɩ Sʋwa a baka, a
laa 'pɩnnɩmɩrɩ wa yi.

23

Yezu lɛ Yifibo fɩllɩwapɔ

Yifibo bib gɩbeetikewaka 
Matiye 12.38-40

38  A wɛ 'Pɔrɛtʋʋnɩkɛsɛbɔ lɛ Farɩzɛnbɔ
ɩn fa bo bib Yezu bɔ la: Fɩlwa, bi koro
wʋ-xɛ wɛ gbʋgballɔ lɛ karanpɩbɩ. 39 A
Yezu kollebo a la: ɛɛ nʋ xɛ daasɛbɔɔ, ɩ
ŋmɔpɩ, ɩ xɛ sirisebo gʋnnʋ. I bibomi lɛ
mɩ-xɛ gʋgballɔ, 'an 'an. Gʋgballɔ nʋ ɩ
nɩ  ɩ  law  xɔ  xɛ  gʋgballɔ  nʋ  Nyelye
kpeny xɔ xɛ xɔa sɛɛrsɛ Yʋnasɩnʋ duu.
Ɩay vɩr nɩ wɛ gbʋgballɔ wa. A mɔɔnʋ
Yʋnasɩ  xɛ  gɩrɔ  sanr  lɛ  dʋmɔ  sanr
bʋsangbala a mixo, mɔɔ lɔ Nyungo a
Biiy xɛ gɩrɔ sanr lɛ dʋmɔ sanr burko a
miye tɩ. 

Yezu xɛ gʋgballɔ 'pony lɛɛ nyʋbɔ kay bɔ
ɩsɩ ti dɩkɛ bɔa nʋ xaanhʋnrɩ yi. 

Ɩ  tʋndɛnʋ  lɔxɔ  nʋ  Yifibo  sorwopoo  xɛ
sɩnxɔ  nʋ  bɔ  ɩsɩ  kpatɩbɔɔrɩ  ya?   Bɔɔ  nɩ
gʋgballɔ nʋ Nyelye xɛ, bɔ xɛ xaanyɛrɩ, lɛɛ
xɔɔ za xɔ xɛ gbɛrɩ bɔ xɛ paanɩ gʋgballɔ, lɛ
gow lɛ bɔ wʋla. 

Gaa xɛ wʋa xaanrɩ lɔxɔ nʋ Nyelye sɛbɛ xɔa
Sɛɛra a miye wa, wʋa maa dʋʋnnʋ Nyelye
dɩkɛ kpee yi. 

Mɔɔnʋ Yʋnasɩ ɩsɩ bʋsangballaa ba nawɔɔ
gɩrɔ sanr lɛ dʋnmɔ sanr, mɔɔ lɔ Yezu la:
hɩnaay pɩɩ lɛ bɔ gʋrahɩnaa (ay ɩsɩ burko a
miye) gɩrɔ sanr lɛ dʋnmɔ sanr. Yezu kpeny
a gi lɔxɔ nʋy damɛɛ.  A gi gɩyɛ gɩyɛ fɛw,
xɔgumɔ a xɛ Nyelye. 

Mɔɔnʋ Nyelye  suw Yʋnasɩ  bʋsangballaa
ba  mixo,  mɔɔhʋnlɔ  Nyelxoy  sankɛ  Yezu
gʋratɛkɔ a mixo dʋkɔtɩ.  Nyelye xɔaba lɔ
maa ha nyʋpɩɩrabɔ goon. Nyelye maa xɛ
lɔxɔ nʋ xɔ kor fɛw. 

Matiye 12.41

41 Yezu vɩr a kollebo a la: xɔɔ sɩxɔ nʋ
Yʋnasɩ  karanpɩ  Ninivesebo Nyelye  a
gʋn, a bɔ dɛ baanɩkɛ, xɔlɔxɛ, wɛ sɩnyɛy
yi  lɛ  xɔɔ  Niniveseboy  si  daasɛbɔ  a
kparyay lɛ la bɔ gbɔrɔntɔ. A, ɩ-kan, mi
kollo-i, gʋʋn nʋ yi hɩn dan-ɩ daa hɩn
gbal hɩn 'lɩnkɛ Yʋnasɩ a gʋn.

Yʋnasɩ yaa Ninivesebori a yaa a kollebo a
la:  Nyelye  la:  bɔ  dɛ  baanɩkɛ,  bɔɔ  kay
xɔnaay paankɛbɔ. 

Ninivesebo  a  ɩsɩ  bɔ  xɛ  Ɩsrayɛlbɔ  yi.  Bɔa
woo Nyelye a Sɛɛra a tʋʋnɩkɛxɔ nʋ xɔ ha
Moyizi lɛ lɔxɔ nʋ xɔ ha xɔa gʋsɛɛrsɛbɔɔ yi.
Bɔa nɩ gʋgballɔ poko nu Nyelye xɛ xɔ ha
Ɩsrayɛlbɔ yi. Lɛɛ, bɔ xaanrɩ Nyelye a Sɛɛra
nʋ Yʋnasɩ yaa a lɛlɛkɛbɔ. 

Xɔɔ naan Yezu a nyʋbɔ nʋ xɛ  Yifibo,  xɛ
Abraham,  Ɩzakɩ  lɛ  Yakɔb  bɔɔ  hoopo.
Nyelye a Sɛɛra nʋ Moyizi  sɛbɛ lɛ  lɔɔ nʋ
gʋsɛɛrsɛbɔɔ sɛbɛ ɩsɩbɔnʋ fɛw. 

Nyelye sʋn Zanbatɩs a yaa tʋwamnɩbɔ lɛ
bɔ kan Suwsee ba tennike lɛ  xaanhʋnrɩ.
Gaay  nɩ  xɔ  tɩɩnɩ  wʋlalɛɛ  Yifibo  pananga
hɔɔlɛ tʋʋnɩkɛxɔ,  xɔgumɔ bɔ zɛy a mʋrbɔ
ɔkɔ, lɛɛ xɔɔ bɔbɔɔ bɔɔ pananga a xaan bɔɔ
miwnu yi. 

Dʋkɔtɩ Yifibo fɩllɩwapɔ pananga kay mɔ bɔ
dɛw Nyelye a gʋʋn nʋ Zan sɛɛrbɔ. 

Mɔ Zan yi a law, xɔa koorikeri Yezu yi lɛ a
satɩkɛ  nyɛnsɛbɔ,  lɛ  a  nɩnnɩ  tonreŋmɔpʋ
nyʋbɔrɩ,  lɛ  a tʋʋnɩkɛ Nyelye a Sɛɛra.  Lɛɛ
Yifibo pananga lɛ bɔɔ fɩllɩwapɔɔ a dɛ bɔ
xaanhʋnrɩ yi. 

Yezu  gbal  a  'lɩnkɛ  Yʋnasɩ.  Yʋnasɩ  xɛ
nyʋwarɔ  nʋ  Nyelye  bʋllɛ  xɔ  xɛ  xɔa
gʋsɛɛrsɛ,  lɛɛ  Yezu  xɛ  Nyelxo  nu  xɛ
sankɛsɛɛ xɔa Bii, a gu nyeltaarɩ a wɛr mʋ
bɩ 'pɔndɛɛ lɛ xɔɔlɔmʋ a maa xɛ Suwsee. 

Halɛ  lɛ  xɔɔ  panangballɔ  nʋ  Nyelye  xɛ
mɔɔhʋn, lɛ mɔ xɔ si Zan, xɔ sʋnnʋ Yezu lɛ
bɔ tʋʋnɩkɛ Yifiboo, Yifibo pananga kay bɔ
ɩsɩ ti bɔa dɛ lɛ nanpɩ Nyelye a hɩmanga yi,

lɛ gbankɛ bɔɔ xɛbii, lɛ xaanrɩ Yezu mʋ bɔɔ
Suwsee yi.

Farɩzɛnbɔ migɩkasɛ fɩllɩbɔɔ 
Markɩ 3.1-2

1 A we surwo, boo ŋmenigɩraarɩ, Yezu
vɩr a yee we Nyelkaranyɔɔ. A nɩ mi wɛ
xɩna nʋ ba nunwo pɩɩ. 2 A nyʋbɔ nʋ
mi,  bɔɔ  wɛɛbɔ  fa,  bɔ  kay,  bo  dowo
Yezu lolololo, mɔɔ ay xɛ, lɛɛ tɛb satɩkɛ
nyʋn  boo  ŋmenigɩraxɔrɩ.  Hʋn  kay  a
satɩkɛ nyʋn ŋmenigɩraxɔrɩ, xɔɔ bakɔ lɔ
boy woo bʋlaa, lɛ sinu ba kparay.

Farɩzɛnbɔɔ  lɛ  Yifibo  wɛ  fɩllɩwapɔɔ  kay
Nyelye a Sɛɛra nʋ Zan lɛlɛkɛbɔ, dʋkɔtɩ bɔ
kay Yezu nu xɛ Suwsee ba tʋʋnɩkɛɛ. 

Sɩnwrɩ fɛw bɔnʋ kɔrsɩ Yezu, bɔ gbɔɔza ay
xɛ wɛ gʋʋn nʋ bɔnaa 'pɔrɛbɔ kay. Xɔɔlɔmʋ
bɔ maa gowee lɛ bantɩɩ pɩɩrɛkɛrɩ. 

Yezu dʋw Nyelye a 'pɔrɛbɔ fɛw, lɛɛ Yifibo
fɩllɩwapɔɔ, mɔ bɔ xɛw lɛɛ dʋʋnnʋ Nyelye,
bɔ  dʋnpɩti  bɔɔ  pɛɛn  a  'pɔrɛbɔ  Nyelye  a

Sɛɛraarɩ.  'Pɔrɛbɔ  nʋ  Yifibo  fɩllɩwapɔɔ
dʋnpɩti hɩn a tanɩ lɔ xɛ mɔ xɔa kɛrɛ mɔ wʋ
satɩkɔ nyʋn Saaba a gɩraarɩ wa. Bɔɔ baka
xɔɔ  gɩraxɔ  xɛ  ŋmenni  gɩraa.  Nyungo
satɩkɛɛ  xɔɔxɛ  boo.  Mɔxɔmʋ hɩn  a  bɛnnɩ
baka tanɩ yi. 

Yezu kay xɔɔ 'pɔrɛɛ,  dʋkɔtɩ lɛ wɛ 'pɔrɛbɔ
nʋ xɔɔ Yifibo fɩllɩwapɔɔ dʋnpɩrɩ Nyelye a
Sɛɛraa. 

Yifibo  fɩllɩwapɔɔ  nyaasɩ  Yezu  mɔ  a  la:
hɩnaa lɔ xɛ Nyelye a Bii nu xɛ Suwse nu xɔ
sa xɔa nʋfɩyaa lɛ sʋnnʋ burkoori.  Dʋkɔtɩ
bɔ nyaasɩɩ mɔ Yezu xɛ la bɔ xɛ killisebo.
Bɔɔ  gʋnbɔ  nʋ  bɔ  xɛ  buunkesi  fɛw  anʋ
sankɛyɔ nyʋbɔ fɛw hinburi. 

Lɛɛ lɔxɔ nʋ xɛ xɔ lɔ ɩsɩ xɔ zɛybɔnʋ gbʋna xɛ
mɔ nyʋpoko ɩsɩ bɔnʋ dʋw Yezu. 

Farɩzɛnbɔ lɛ Hɛrɔdɩ a dʋwsɛbɔ
tiwo Yezu 

Markɩ 3.6

6 A Farɩzɛnbɔ san, bɔ yaa wʋsɛ nʋ bɔ xɛ
bʋllɛ Hɛrɔdɩ,  ba dʋwsɛbɔrɩ,  bɔ yaa,  bɔnʋ
goori, mɔɔnʋ bɔy xɛ lɛɛ maa kʋ Yezu.

Hɛrɔdɩ a dʋwsɛbɔ xɛ nyʋbɔ nʋ ɩsɩ bɔɔ kor
Hɛrɔdɩ wʋsɛkɔɔrɩ. Bɔa kor wɛ wʋsɛ ɩlati tɩ
dan  yi.  Lɔ  wʋsɛ  Hɛrɔdɩɩ  xɛ  wɛ  tokpeny
Hɛrɔdɩ nʋ ɩnʋ waar bʋlaa lɛ kʋ Yezu sɩnxɔ
nʋ a ɩsɩ 'pɔndɛkɔɔ ba bii. 

Farɩzɛnbɔ 'pɔrɛbɔ 
Markɩ 7.1-5

1 A xɔɔ sɩxɔrɩ, mɔɔnʋ Yezu fa, a satʋkɔ
nyɛnsɛbɔ,  a  Farɩzɛnbɔ  lɛ  wɛ
Nyelkaransɛbɔ gu fi Yɛrʋzalɛm. Bo yi,
bɔ taalɛkɛ, bɔ kɩr Yezu. 2 Bɔ fa, bɔnʋ
dowee. Bɔ nɩ mɔɔnʋ ba wɛ dʋwsɛbɔ
ɩnʋ  dɩ  dɩɩlɔ,  bɔa  paalɛ  boo  nunw
mɔɔnʋ  bɔɔ  fɩllɩwapɔ  kollebo  bɔnʋ
paalɛkɔ  wa.  3  A  xɔɔ  sɩxɔrɩ  gʋnnʋ,

Farɩzɛnbɔ, lɛ wɛ Yifibo fɛw, bɔ xɛ kan
bɔɔ fɩllɩwapɔ nʋ ɩsɩ fa duu boo tenike.
Bɔɔ  koro  dɩ  dɩɩlɔ  yooo,  bo  kpeny
paalɛ bɔɔ nunw, mɔɔnʋ bɔ karanpɩbɔ,
bɔ-xɛ.  4  Halɛ,  bɔɔ  gu  yabwa  bɔ  yi
yooo,  bɔ  xɛ  kpeny  fɛ,  mɔɔnʋ  bɔɔ
fɩllɩwapɔ  karanpɩbɔ  duu,  bɔ-xɛyɛ,  lɛ
law, lɛɛ dɩ. 

A  bɔɔ  fɩllɩwapɔ  karanpɩbɔ  tɩ,  mɔɔnʋ  xɔ
bɛnnɩ  bɔ-xɛ  lɛ  paalɛ  tasabɔ,  lɛ  'pɛlɔ,  lɛ
dany'pɛlɔ  tɩ.  5  Mɔɔnʋ  Farɩzɛnbɔ  lɛ
Nyelkaransɛbɔ nɩ Yezu a dʋwsɛbɔ nʋ fa,
bɔ  paalɔ  bɔɔ  nunw   warɔ,  bɔa  paalɛkɔ
mɔɔnʋ Farɩzɛnbɔ la bɔ-xɛ wa, lɛ law, lɛ dɩ
dɩɩlɔ.  Bɔ  bib  Yezu,  bɔ  la:  bɛkɛ  lɔ  xɛ  la
dʋwsɛbɔ fa, bɔ kay bɩ fɩllɩwapɔ gʋʋn nʋ
bɔ karanpɩ duu bɩ-xɛ, bɔa paalɔ bɔɔ nunw
mɔɔ bɔ karanpɩbɩ, bɩnʋ xɛ wa.

Farɩzɛnbɔ a xɛ  Yezu a dʋwsɛbɔ gʋʋn yi.
Xɔgumɔ dʋwsɛbɔɔ a xɛ xɛ gɩxɛlɛmʋ poko
nu Farɩzɛnbɔɔ gbɔɔza nyʋn bɛnnɩ a xɛ lɛ
Nyelye  lo  dɛ  ba  gʋn.  Sɛbɛsɛbɔɔ  lɛ
Farɩzɛnbɔɔ  dʋnpɩrɩ  Nyelye  a  Sɛɛraa  wɛ

'pɔrɛbɔ 'pony,  (613).  Bɔ  xɛ  tʋʋnɩkɛ lɛ  la:
nyʋn  bɛnnɩ  a  dʋw  xɔɔ  'pɔrɛbɔɔ  fɛw  lɛ
Nyelye lo dɛ ba gʋn. 

Xɔ  dʋʋnnʋ  xɔɔ  Yifibo  fɩllɩwapɔɔ  mɔ  bɔ
dʋwɔ  xɔɔ  'pɔrɛbɔɔ.  Lɛɛ  bɔ  xɛ  osuxɛsɛbɔ.
Gɩxɛlɛmʋ nʋ bɔ nɩw osuko hɛɛn lɔ bɔ xɛnʋ
xɛ, lɛ paalɛ nunw, lɛ paalɛ dɩɩlxɛ gɩxɛlɛmʋ,
nanbɔ  lɛ  law  lɛɛ  gimu  bɔ  dɩw,  lɛɛ  bɔa
giloza  Nyelye  xɛ  nɩ  gʋŋmɔpʋ  nʋ  bɔ  xɛ
gbɔɔ bɔɔ miye yi. Lɛɛ xɔxɔ aa xɛ danbɔ yi. 

Gaa paalɛ la 'pɛlyɛ a korike, a zunbito lo
mi xɔa mixo, la 'pɛlxɔ si ya? 

Yezu si Farɩzɛnbɔ kparyay 
Markɩ 7.6-9

6  A Yezu kollebo, a la: mɔɔnʋ Nyelye
a gʋsɛɛrsɛ nʋ bɔ xɛ bʋllɛ Ezayi sɛɛr ɩ
gʋʋn duu, a la: ɩ xɛ durumusebo fɛw.
Gʋnnʋ lɔ a sɛɛr a sɛbɛkɛ, a la: Nyelye
la:  xɔɔ  nyʋbɔɔ  fa,  bɔ  fɔɔrɔmɩ
gbɛngbɛraarɩ warɔ, lɛ mɩ gʋʋn la bɔɔ
miye  wa.  7   Bɔɔ  Nyelfɔɔrɛkɔ  nʋ  bɔ
fɔɔrɔmɩ naakʋ, xɔa xɛ mɩɩ lɔ karanpɩbɔ

mʋ  wa.  Bɔlɔ  fɔɔrɔmɩ  bɔɔngɔnʋ
nyungoori, bɔɔba. 8 A Yezu la: xɔlɔxɛ
mi kollo-i kparyay naakʋ, mɔɔnʋ ɩ fa, ɩ
kay Nyelye a 'pɔrɛbɔ nʋ xɔ la: ɩ-xɛ, ɩlɔ
xɛw  ɩ  xɛbiibo  ɩba.  9  Ɩ  gɔnʋ,  ɩ  kay
Nyelye a bʋlaa, ɩlɔ dʋwɔ ɩngɔ ɩba, xɔlɔ
i koro.

Nyelye a gʋsɛɛrsɛ nʋ bɔ xɛ bʋllɛ Ezayi sɛɛr
a la: Yifibo xɛ sɛɛr gʋkɛyɔ 'pony Nyelye a
gʋʋnrɩ,  lɛɛ  bɔɔ miye,  bɔa kor  Nyelye yi,
bɔa xaanrɩ xɔa Sɛɛra yi, dʋkɔtɩ bɔa xɛ xɔa
Sɛɛra a xɛsɛbɔ yi. 

Nyelye a dɛ Yifibo pʋnkɛbii  wa,  xɔgumɔ
bɔɔ pʋnkɛxɔ a gu bɔɔ miye yi. Nyelye kay
Yifibo  pʋnkɛxɔ,  mɔ  bɔa  tɩɩ  bʋlaxɔ  nʋ
Nyelye tɛnnɩ bɔ tʋrakɛrɩ yi, lɛ sanʋ Nyelye
tanɩ lɛ dɛ mɔ bɔnaa xɛ killisebo, dʋkɔtɩ lɛ
xaanrɩ xɔa nʋfɩsaaxɔ Suwsee ba gʋnrɩ yi. 

Wɛ nyʋbɔ ti kpokpo bɔɔ xɛnʋ tʋʋnɩkɛ bɔɔ
gbɔɔyabɔ lɛɛ kay mɔ bɔ tʋʋnʋkɔ Nyelye a
Sɛɛra. Nyelye la: xɔɔ tʋʋnɩkɛsɛbɔɔ fa warɔ.
Xɔɔ  nyʋbɔɔ  xɛ  la:  bɔnaa  dʋwɔ  Nyelye,

bɔnaa pʋnkɔwɛ, lɛɛ bɔ bɩnnɩ.  Lɔbɔ nʋ xɛ
dʋnpɩ  wɛ  'pɔrɛbɔ  Nyelye  a  Sɛɛrarɩ  lɛɛ
xaanrɩ xɔɔ 'pɔrɛbɔ nʋ bɔ dʋnpɩti,  Nyelye
aay dɛ bɔɔ gʋʋn dɩkɛ kpee yi.  Xɔ ŋmɔpɩ
gbʋna mɔ wʋ dʋnpʋti xɔ kay mɔ wʋ siwri
Nyelye a Sɛɛra. 

Lɔxɔ nʋ gbʋna xɔa xɛ lɔxɔ nʋ bɩ xɛ dɩ yi,
lɛɛ lɔxɔ nʋ xɛ bɩ ɩsɩbiiye 

Dʋkɔtɩ Sɛbɛsɛbɔɔ lɛ Farɩzɛnbɔɔ xɛ barsɩ mɔ
xɔa bɛnnɩ  wʋ dɩ  wɛ dɩɩlɔ  wa.  Bɔ gbɔɔza
xɔxɔy  dankɛbɔnaarɩ  lɛ  bɔnaa  dʋʋnnʋ
Nyelye. 
Markɩ 7.14-19

14 A mɔɔnʋ Yezu sɛɛrnʋ Farɩzɛnbɔ a
law, a bʋllɛ nyʋbɔ nʋ fa fɛw, a la: i-yi
kan, gʋʋn nʋ mɩ sɛɛrɔ.15 I-dow, dɩɩlɔ
nʋ nyʋn xɛ dɩ, lɛ sa ba 'polongo, hɩn
maa ŋmɔpɩkɛ ba miye lɛ a-xɛ Nyelye a
nyansɩsɛ ya? 'An'an.  Xɔɔ dɩɩlɔ  a maa
ŋmɔpɩkɛ  ba  miye  yi.  I-dow,
gbɔɔyaŋmɔpɩ nʋ xɛ san nyʋn a miye,
hʋn lɔ maa xɛwʋ, lɛ wʋ-xɛ Nyelye a

nyansɩsɛ.  16 Ɛɛ nʋnʋ tenu,  ɩ-kan mɩ
gʋʋn nʋ mɩ sɛɛrɔ lɛ hin yee i miye. 

17 Mɔɔnʋ Yezu sɛɛrxɔ, a law, a zɛy fa
nyʋpoko.  Alɔ  ŋmarnʋ  ba  dʋwsɛbɔ
wʋraarɩ. A bɔ yaa, bɔ yee yɔɔ. Mɔɔnʋ
bɔ  yee  yɔɔxɔ,  ba  dʋwsɛbɔ  bibee  ba
sʋrɩya nʋ a sʋr, ba naa. 18 A kollebo,
a la: ɛɛ nʋ xɛ mɩ dʋwsɛbɔ, ɩa kan ba
naa tɩ wa ya? Ɩa kan mɔɔ mɩ la: dɩɩlɔ
nʋ  xɛ  wɛr  nyʋn  a  miye,  hɩn  a  maa
ŋmɔpɩkɛ ba miye wa ya?  Ɩa  giza  ba
pʋlakarɩ lɔ hɩn xɛ 'pɩnɩ san wa ya? 19
Xɔa xɛ fʋnya nʋ dɩɩlɔ xɛ dɛɛ mi, hʋn lɔ
xɛ  yinu  gbɔɔya  nyʋn  a  taarɩ  wa.
Nyungobii  a gbɔɔya ba kɔnxɔrɩ,  hʋn
lɔ  maa  ŋmɔpɩkɛ  ba  miye,  lɛ  a-xɛ
Nyelye a nyansɩsɛ. A mɔɔnʋ Yezu zaa
mʋ, a karanpɩbɔ mɔɔnʋ wɛ dɩɩlɔ a fa
hɩnxɔ, hin kiro wa.

Yezu karanpɩbɔ kɛyakarɩ  mɔ xɔa xɛmʋza
lɔxɔ  nʋ  bɩ  dɩw  xɔɔ  lɔ  xɛ  pʋta  Nyelye  a
hɩmanga yi, lɛɛ gʋŋmɔpʋ nʋ bɩ xɛ gbɔɔ bɩ
miye. 

Dɩɩlɔ  nʋ  nyʋbiribo  xɛ  dɩ  lɛ  lɔbɔ  nʋ
nyʋbuunbo xɛ dɩ hɩn a tɩɩnɩ zɩɩnw yi. Lɛɛ
xɔxɔ aa xɛ a bɩ xɛ kpee Nyelye a hɩmanga
yi. Gandɔ nʋ nyʋbiribo xɛ yeke lɛ lɔbɔ nʋ
nyʋbuunbo xɛ  yeke,  wɛ baka hɩn xɛ  ley
wɔw  gbʋna.  Xɛbiiboo  hɛɛn  baala  baala.
Lɛɛ xɔa xɛmʋza xɔɔ gɩxɛlɛmʋʋ lɔ xɛ xɛ lɛ
nyʋn dʋʋnnʋ Nyelye xɔ kay lɛ Nyelye kay
ba gʋʋn yi. Lɛ sʋʋnɩkɛ nyʋbuunbo aay xɛ
lɛ wʋ dʋʋnnʋ Nyelye yi. 
Markɩ 7.20-23

20  Yezu  vɩr,  a  kollebo,  a  la:
gbɔɔyaŋmɔpɩ nʋ xɛ san nyʋn a miye,
hʋn  lɔ  xɛ  yinu  dɩnya  nyʋn  a  hɩtɔrɩ,
Nyelye a hɩmangarɩ. 21-22 Gʋnnʋ lɔ
mɩ sɛɛrɔ, gbɔɔyaŋmɔpʋ nʋ xɛ gu nyʋn
a  miye,  hɛn  lɔ  xɔ  xɛ  tɩɩtɩ  a  nyʋn  xɛ
ŋmansa,  lɛ  xɛ  yuwse  tɩ,  lɛ  vɩr  xɛ
nyʋnkʋsɛ, lɛ 'pɛnʋ nyʋbɔ a yɩrabɔ, lɛ
yɩrabɔ  bɔ  xɛ  xɛn'pɛlɛsɛbɔ,  lɛ  mɔɔnʋ
nyʋn koro nyʋn a gɩyɛ lɛ ba miye ɩnʋ
nyowenu  nyʋn  a  gɩxɔ.  Lɛ  wɛɛbɔ  xɛ
migɩkasɛbɔ,  lɛ  vɩr  xɛnʋ durumusebo,

lɛ nyʋfʋlakɛsɛbɔ, lɛ vɩr lɛɛ xɛ saasaa, lɛ
mɔɔnʋ wʋ nɩw la  wɛɛ,  wʋ gbɔɔza  a
'lɩnkɛhɩna  lɛ  la  miye  ɩnʋ  nyowku,  lɛ
nyʋn ɩngɛ, lɛ 'putikorwo, lɛ xaba xaba
xɛɛ. 23 Xɔɔ gʋʋnbɔɔ fɛw lɔ xɛ gu nyʋn
a  miye,  lɛ  saanrɩ  dɩnya  Nyelye  a
hɩmanga.

Nyelye xɛ nɩ xɔɔ gʋŋmɔpʋ nʋ bɩ miye fɛw.
Hɩn  xɛ  gʋʋnbɔ  nʋ  xɛ  kon  Nyelye  dɛ  bɩ
gʋʋn. Halɛ xɔɔxɛ bɩa xɛ xɛyɔ lɛ bɔ nɩyɔnʋ
hinbiye wa, Nyelye la: xɔɔ gʋŋmɔpʋʋ nʋ
xɔ nyaasɩ kay hɩn mi bɩ miye, a mɔxɔmʋ,
bɩa  maa  nanpɩ  Nyelye  a  hɩmanga  lɛ
dʋʋnyɛnʋ kpee yi. 

Farizɛnsɛ hɩtɔ pʋnkɛsɛɛ 
Luki 18.9-12

9 Wɛ nyʋbɔ ti, bɔ gbɔɔza bɔnaa nanpɩ
Nyelye  a  hɩmanga  bana  xɛbiibo  a
kooti. Wʋ dan bɔa xɛ el bɔɔ wɛɛbɔ wa.
Bɔ gbɔɔza bɔnaa tɩɩtɔrɩ wɛɛbɔ. A Yezu
karanpɩbɔ wɛ sʋrɩya a la: 10 wɛ xɩnabɔ
nyor  ɩsɩ  fi.  Wɛɛhʋn  xɛ  Farɩzɛnsɛ,

wɛɛhʋn xɛ lanposuwse. Bɔ ɔrɔ bɔ yaa
Nyelfɔɔrwʋrgballakarɩ laa fɔɔr Nyelye.

11 A Farɩzɛnsɛɛ kpeny toon. A ɔrɔ a in
a lɔ ɔrkɛ ba hɩmanga 'lekeri anʋ fɩɩn
Nyelye  ba  miyenu  a  la:  Nyelye,  mɩ
hawwʋ la boo lɛ mɔɔnʋ mɩa tɩɩnɩ wɛ
nyʋbɔ  nʋ  xɛ  yuwsebo,  xɔ  kay
kaynanpɩsɛbɔ, xɔ kay yɛr'pɛlɛsɛbɔ wa.
Mɩ hawwʋ la boo lɛ  mɔ mɩa tɩɩnɩ  lɔ
lanposuwsee  wa.  12  Mɩ  xɛ  gende
nʋfɩya naw nyor gɩrɔ  tɔnyor a miye.
Mɩ  vɩr  mɩ  xɛ  si  mɩ  'pɔrkɛ  gɩxɛlɛmʋ
amʋʋ fɛw lɛ hawʋ.

Farɩzɛnsɛɛ ɩla Nyelfɔɔrwʋraa lɛ yaa sɛɛrnʋ
Nyelye. Xɔɔ xɩnaa xɛ nyʋn nʋ xɛ pʋnkɛ ba
hɩtɔ ba pɛpɛɛn a kɛyaka, lɛ boonakɛyyɔ lɔ
a  xaanti.  A  gbɔɔza  hɩnaa  kɛrɛ  gbʋna  lɛ
Nyelye dɛ lɔxɔ nʋ hɩnaa xɛw. 

Xɔɔ  Farɩzɛnsɛɛ  tɩɩnɩ  Kayɛn.  Kayɛn  tɩɩ  ba
tɔlati bʋlaa lɛ tʋrarɩ Nyelye, gɩxɛlɛmʋ nʋ a
xɛ  gwa  bati  hɛɛn  lɔ  a  xaanti.  Mɔɔnʋ

Nyelye  kay  Kayɛn,  mɔɔhʋnlɔ  xɔ  kay  xɔɔ
Farɩzɛnsɛɛ. 

Lanposuwsee baanɩ dɛna 
Luki 18.13

13  A  lanposuwsehun  ɩsɩ  korikeri.  A
zunkesi  ba hɩmanga aanʋ kor  hɩnaa
ɔrkɛ hɩnaa hinbu lɛ dow 'lekeri wa. A
lɔ  nar  ba  kɔngɔ  a  fɩɩn  Nyelye  a  la:
Nyelye, mɩ xɛ killise, gi mɩ nyaarakarɩ!

Lanposuwlesee a waar lɛ buunkesi ba killi
Nyelye  a  hɩmanga  yi.  A  nɩ  ba  hɩtɔ  mɔ
Nyelye xɛ nɩɩ. A sa tanɩ Nyelyenu, a dɛ mɔ
a xɛ killise. A giloza Nyelye xɛ xɔa sʋnnʋ
Suwse wa, hɩnaay yaa datusixori bakɔ nʋ
Nyelyey  paankɛhɩnaa.  A  xaanrɩ  Tɔsɛ  lɛɛ
woo suko. Nyaaraka tʋ Nyelye ba kooti.
Xɔ 'yɛɛhʋn, xɔ dɛ ba gʋn.   

Yezu a kparyaysixo 
Luki 18.14

14 A Yezu vɩr a karanpɩ sʋrɩya a naa a
la: gʋnnʋ gʋnnʋ lanposuwsee, mɔɔnʋ

a gu Nyelfɩɩnna anʋ ŋmar, xɔɔ sɩxɔrɩ
hʋn  lɔ  nanpɩ  Nyelye  a  hɩmanga,
xɔgumɔ a dɛ baanɩkɛ.  Lɛɛ Farɩzɛnsɛɛ,
aa nanpɩ wa,  xɔgumɔ aa dɛ baanɩkɛ
wa.  A  mɩ  kollo-i,  lɔɔ  nʋ  koro  hɩnaa
gbalkɛ  ban hɩtɔ,  Nyelyey  zelkee,  lɛɛ,
lɔɔ nʋ zelke ba hɩtɔ, Nyelyey gbalkɛɛ.

Farɩzɛnsɛɛ a giloza hɩnaa xɛ ŋmanysɛxɛsɛ
yi,  aa  giloza  hɩnaa  xɛ  killise  nʋ bɛnnɩ  a
waar Nyelye a nyaargiye yi. Xɔxɔ lɔ xɔ tɩɩti
Nyelye lo a 'yɛɛ ba killibo yi. Nyelye kayɛɛ
mɔ  xɔ  kay  Kayɛn  nʋ  kay  xaan,  nʋ  xɛ
wʋlasɛ. 

Lanposuwsee  kpee.  A  xaanrɩ  Nyelye  a
Sɛɛra, a vɩr a giloza hɩnaa xɛ killise nʋ a
maa  bal  Nyelye  a  kparyaysinaa  kpee
xɔɔxɛ xɔa xɛ Nyelye a nyaargixo lo xɔ guti
wa ya yi.  Xɔɔ Lanposuwsee bɛnnɩ a woo
vannɩna Nyelyenu kpokpo. Lɛɛ xɔa kori, lɛ
xɔa  nyaargiye  lɛ  xɔa  zawgiye  lo  xɔ  tɩɩti
Nyelye lo dɛ ba gʋʋn mɔ xɔ dɛ Abɛl nʋ
xaanrɩ xɔa Sɛɛraa ba gʋʋn.

24

Yezu lo xɛ nʋnatana nʋ
yaarɩ tagotusixo  

Nyelye a Sɛɛra tanɩ tenten lo xɛ kparyay
baba. Yezu Kirsi tanɩ tenten lo xɛ Suwsee
baba. 

Annɔ ta nʋnaa 
Nyʋbɔ gʋʋn nʋ Tokpeny Dɩɩmɩkɔ a Sɛbɛɛ
sɛɛr, bɔɔ pananga ɩsɩ bɔ xɛ annapanysɛbɔ.
Sɩnxɔ  nʋ  Yezu  ɩsɩ  baakʋ  burkori,  Yifibo
pananga  ɩsɩ  bɔ  xɛ  kpoosisebo.  Mɔxɔmʋ
panysɛ a boo lo bɔɔ pananga xɛ xɛ. 

Ɩsrayɛl  burkoo  a  bäänigballa  xɛ
valxɔnywakparwa.  Wɛ  sɩnyɛrɩ  xɔ  nɩw  mɔ
wʋ  wowti  hayaa  lɛ  annɔ  xoole.  Wɛɛrɩ,
panysɛbɔɔ xɛ san lɛ yaa kpay lɛ bɔɔ wʋrɔɔ,
hay'pɔɔwakɔ lɔ bɔ waarɔ. Wɛɛrɩ gɩraxɔ xɛ
yaa gbabɔ kpay lɛ bɔɔ wʋrɔɔ, lɛ bɔ kpʋl kɩ

fi low xɔ kay gbɔwɔrɩ bɔɔ annɔɔnʋ. Xɔ ɩsɩ
xɔ ŋmɔpɩ mɔ bɔ xɛ kɩ osukoo mɔɔ päräy,
xɔgumɔ  yugballapɔ  xɛnʋ  yi  lɛnʋ  yuwle
annɔɔ, dʋkɔtɩ lɛ mɔ xoozɩnɔ maa kʋtɩbɔ. 

Mɔxɔmʋ,  mɔ  gɩraxɔ  gbaw,  panysɛbɔɔ
bɛnnɩ bɔ woo wɛ kɩryɛ, boko nu bɔ maa
yeke  annɔɔ,  xɔ  kay  bɔɔ  pɛpɛɛn  bɔ  maa
dʋyɛ lɛ yekeyo mi dʋmakɔ. Xubi kɩtɔ lɔ bɔ
xɛ dʋ. Gɩraxɔ, xɔɔ gba, bɔ yekeyomi lɛɛ dɛɛ
nʋnaahʋnrɩ. Gaa koro dan annɔɔ, xɔ bɛnnɩ
wʋ dʋʋrɩ panysɛɛ lɛ law. Xɔ tɩɩnɩ xɛmʋza
hʋn lɔ kɩrxɔ a nʋnaahʋn. Nʋnaa tanɩ lɔ xɛ
ɩsɩ ti  lɛ  yeeri annɔɔ,  a xɔɔ nʋnaahʋnrɩ  lɔ
panysɛɛ xɛ dɛɛ. 

Zan 10.7

7 A Yezu kollebo a la: kparyay lɔ mɩ
kollo-i, mɩɩ lɔ tɩɩnɩ annakɩrxɔ a nʋnaa.

Yezu Kirsi tanɩ tenten lo xɛ
Suwsee baba

Lɔxɔ nʋ Yezu ɩnʋ kor kollebo xɛ mɔ hɩnaa
lɔ xɛ bʋlaxɔ nʋ yaarɩ bääni nu bal lɩɩlɛ. 

Osuko (lɔ hɩnxɔ nʋ bɩ ti daa) Satan fa, ba
tonreŋmɔpʋ fa,  killi  fa,  pɩɩrɛkɛ fa  dʋkɔtɩ.
Xɔɔ  gɩxɛlɛmʋʋ  fɛw,  bɩ  maa  za  hɩn  tɩɩnɩ
yugballapɔ nʋ yuwo annɔɔ lɛ xoozɩnɔ nʋ
xoowo dʋkɔtɩ. Satan wʋlaawɔnʋ Nyelye lɛ
xɔa gʋkorwo.  A xɛ  bɩnnɩsɛ lɛ  fʋlakɛsɛ.  A
nyaasɩ nyʋn. 

Satan fʋlakɛ bɩ nyʋbɔ, a gorobo ba danyɔ
a miye dɩw zɩzɩ a sʋndɛkɛ. Halɛ manysɩnxɔ
dɩkɛ ba maa a miye lo ɩ  ti.  Gɩyɛ  tanɩ  lɔ
Satan  nyʋw:  xɔ  xɛ  mɔ  a  pʋtaawɔbɩ  lɛ
xɔɔlɔmʋ  bɩ  woo  vannɩna  Nyelyenu
kpokpo.

Kɩrxɔ nʋ bal lɩɩlɛ, tagon lo mi, nʋnaa tanɩ
lɔ  xɔ  nʋnʋ.  Yezu  xɛ  Nyelye,  hʋn  lɔ  xɛ
Suwsee.  Yezu  lo  xɛ  nʋnatana  nʋ  yaw
tagotusixori. Wɛ bʋlaa a ti wɛ boko yi.

Mɔ  panysɛ  xɛ  kor  ba  annɔ  lɛ  a  doko
kɛyakarɩ, mɔɔ lɔ Yezu kor ba nyʋbɔ, a xɛ
dowbo  kɛyakarɩ  dʋkɔtɩ.  A  kor  hɩnaa
suwbo Satan a maaxɔrɩ,  lɛ  suwbo killi  lɛ
pɩɩrɛkɛ  hɩn  a  foko,  xɔa  naa xɛ  lɛ  bɔ  bal
vannɩna Nyelyenu.   

Bɩnnɩsɛbɔ nʋ xɛ la: bɔnaa xɛ
suwsebo 

Zan 10.8

8 Lɔbɔ nʋ kpeny bɔ yimiri baa bana xɛ
annapanysɛbɔ, wɛɛbɔ ti bɔ xɛ yuusebo
lɛ ŋmaysɛxɛsɛbɔ, xɔlɔxɛ annɔ a kan bɔ
tennike wa.

Sɩnxɔ nʋ bɔa kun Yezu tonwa, wɛ nyʋbɔ
xɛ yaarɩ Yifiboo lɛ kollebo lɛ la: bɔnaa xɛ
Suwse nu Nyelye bɛnnɩ xɔ sʋnnʋ. Yezu la:
xɔɔ  nyʋbɔɔ  tɩɩnɩ  yugballapɔ  nʋ  xɛ  yi
dʋmaka lɛ yuw annɔɔ xɔ kay lɛ kʋtɩkɔ. 

Halɛ  Satan  xɛ  tɩɩ  wɛ  gɩxɛlɛmʋ  'pony  lɛ
karanpɩ lɛ ɩ gbɔɔza lɔxɔ nʋ a tʋʋnʋkɔ-ɩ xɔɔ
lɔ bʋlaxɔ. Satan lɛ tonreŋmɔpʋ ta bʋllɔɔ,
hɩn maa ɩsɩ xɔ tɩɩnɩ xɛmʋza hɩn kɛrɛ, lɛɛ xɔɔ

bʋllɔɔ  fɛw  hɩn  a  law  baka  xɛ  pɩɩrɛkɛ,
vannɩkɛ  Nyelyenu  kpokpo  lɛɛ  yaa
datusixori, boko nu Nyelyey dʋ Satan. 

Yezu lo xɛ nʋnaahʋn tanɩɩ 
Zan 10.9

9  Mɩɩ  lɔ  xɛ  nʋnaahʋn,  nyʋʋn  nʋ
dʋwmɩrɩ a 'pɩnnɩ a yee ay woo suko,
mɔxɔmʋ ay yee lɛnʋ san lɛ vɩr woonu
dɩɩlɔ.

Kɩrxɔ, nʋnaa tanɩ lɔ xɔ nʋnʋ, dʋkɔtɩ Yezu
lo bʋlaxɔ tanɩɩ, nʋ yaa tagotusixori. 

Gaa welle wɛ nyʋbɔy kolle-i lɛ la: lɔxɔ nʋ
Nyelye a Sɛɛra tʋʋnɩkɛ nyʋbuunbo lo xɔ
bɛnnɩnʋ  lɛ  bɔɔ  hɩnsɛbɔ,  lɛɛ  lɔxɔ  nʋ  xɛ
bʋlkɛyakɔ nʋ bɛnnɩ-ɩnʋ, xɔ xɛ mɔ ɩ dʋwɔ ɩ
fɩllɩwapɔ  'pɔrɛɛ.  Nyʋn  ka-ɩ  mʋ,  xɔa  xɛ
kparyay yi. A fʋlakɛ-ɩ fʋlakɔ. Nyelye dɛ la
gʋn, xɔ kay lɛ taalɛkɛnʋ Nyelye, xɔa bʋllɔ
aa pʋ, xɔ kay xɔa nʋnɔ aa pʋ dʋkɔtɩ yi. 

Nʋnaa  tanɩ  tenten  lo  kpal  tagotusixori.
Xɔɔ nʋnaahʋn xɛ Yezu. A yi lɛ suw nyʋbɔ

hɩnxɔ fɛw, valandamɔ fɛw, halɛ bɔɔ sɛɛrɔ
ankɔ sɛɛra xɔ kay bɔɔ xɛbiiye zɩɩ, Yezu yi lɛ
suwbo fɛw. 

Nyelye kolle Nowe xɔ la: a tɛnnɩ gboko nu
gbal,  xɔgumɔ  a  koro  paankɛ  hɩnxɔ  fɛw.
Nyelye kollee xɔ la: a tɛnnɩ gboko tanɩ lɛɛ
sati  nʋnaa  tanɩ.  Lɔbɔ  nʋ  dʋʋrɩ  xɔɔ
nʋnaahʋn  bɔ  yee  gboko  nu  Nowehun
tɛnnɩ, xɔɔ bɔbɔɔ bɔɔba, bɔɔ lɔ woo suko
Nyelye a kparyasixo killiri. 

Mɔ  wʋ  xɛw  lɛɛ  dʋʋnnʋ  Nyelye,  lɛ  woo
suko, xɔ bɛnnɩ wʋ ɩsɩnʋ xaan.   

Nowe xaanrɩ Nyelye, a dʋʋrɩ nʋnaahʋn a
yee  gbowgballakɔ  a  mixo.  Mɔ  Nowe
xaanrɩ  Nyelye  lɛ  xɔa  Sɛɛra,  a  yee
nʋnaahʋnrɩ, a bal Nyelye a paankɛxɔ. 

Bʋlaxɔ nʋ yaw tagotusixori xɛ mɔ wʋ saw
tanɩ  Nyelyenu  lɛ  xɔa  Sɛɛranʋ  lɛɛ  xaanrɩ
Yezu baba, hʋn nʋ xɛ Suwsee. 

Yezu lo xɛ nʋnatana nʋ kpal lɛ nyʋn dʋʋti
lɛ yee lɛ yaa Nyelye a baka. Wɛ nʋnaa a ti

504



nʋ nyʋn maa dʋʋti lɛ yee lɛ yaa Nyelye a
baka yi. 
Zan 10.10

10  Yuwsee,  hʋʋn  yi,  a  xɛ  yi  lɛ  kʋtɩ
annɔ, lɛ pʋta gɩxɛlɛmʋ fɛw. A mɩɩ, mɩ
yi lɛ annɔɔ woo goon lɛ vɩr pʋ 'pony

Yezu  la:  hɩnaa  laa  tɩɩnɩ  Satan,  xɔ  kay
tonreŋmɔpʋ lɛ nyʋbɔ nʋ xɔɔ gɩxɛlɛmʋʋrɩ a
maarɩ wa. Lɔxɔ nʋ hɩn tʋʋnʋkɔ xɛ bʋlaxɔ
nʋ nyʋbɔ tɩw lɛɛ vannɩnʋ Nyelye kpokpo.
Yezu yi hɩnxɔ, lɛ yi ha lɔbɔ nʋ xaanhʋnrɩ
tagon lawkay Nyelyenu. 

Yezu lo xɛ panysɛkɛyaa 
Zan 10.11

11  Mɩɩ  lɔ  xɛ  panysɛkɛyyaa.
Panysɛkɛyya xɛ lal ba tagoon ba annɔ
a kooti.

Yezu  kpeny  a  kolle  ba  dʋwsɛbɔɔ  a  la:
Yifibo fɩllɩwapɔɔ a dɛ lɛ la: hɩnaa xɛ Nyelye
a Bii  yi,  lɛ la:  hɩnaa xɛ Suwse nu Nyelye
sʋn yi, a mɔ xɔy ɩsɩ mʋ bɔy kʋhɩnaa. Yezu

la:  hɩnaa  tɩɩnɩ  Panysɛ  nʋ  kor  ba  annɔ
gbʋna,  nʋ  dɛw  mɔ  a  pɩɩrɔ  ba  annɔɔ  a
kooti  lɛ  yugballapɔ  xɔ  kay  xoogɩxɛlɛmʋ
laa woowo lɛ kʋtɩkɔ yi. 

Nyelye  xɛ  marrɩ  lɔxɔ  nʋ  xɔ  ka,  xɔa  xɛ
gbankɛ yi.  Xɔlɔxɛ  xɔ  sʋn Yezu a yi  lɛ  xɛ
Suwse. 

Gʋsɛɛrsɛ nʋ bɔ xɛ bʋllɛ Ezayi sɛɛryɛ a la:
Yezuy  tɔɔra  lɛ  pɩɩ  wɛɛbɔ  kooti.  Lɔbɔ  nʋ
Ezayi  sɛɛr  a  la:  Nyelye  la:  xɔnaay  xɛ,  xɔ
xɛyɔ fɛw. 

Yezu lo xɛ bʋlaxɔ, hʋn lɔ xɛ
kparyay, hʋn lɔ xɛ tagoon 

Zan 14.6

6 A Yezu kolle Tooma a la: mɩɩ lɔ xɛ
bʋlaxɔ  lɛ  kparyay  lɛ  goon.  Nyʋʋn a
maa  yaa  bɩ  Sʋwa  a  baka,  a  laa
'pɩnnɩmɩrɩ wa yi.

Yezu lo xɛ bʋlaxɔ nʋ yaarɩ Nyelye lɛ lɔxɔ
nʋ yaarɩ tagotusixo. 

Yezu xɛ lɔɔ nʋ yi lɛ sɛɛrbɩ lɔxɔ nʋ Nyelye
koro sɛɛrbɩ fɛw. Lɔxɔ nʋ Yezu sɛɛr fɛw xɛ
kparyay.  Aa  maa  bɩnnɩ  yi.  Yezu  lo  xɛ
Suwsee.  Hʋn  baba  tenten  hʋn  lɔ  maa
suwbi  pɩɩrtusixori  -  nʋ  xɛ  vannɩtusixo
Nyelyenu - lɛɛ habɩ tagotusixo. 

25

Yezu a nyaasɩsɛbɔ gowee, bɔ
kʋʋn

Yezu Gɛsɛmanɩ burkori
Markɩ 14.32-36 

32 A mɔɔnʋ bɔ yaa, bɔ dan wɛ bakɔ
nʋ bɔ xɛ bʋllɛ Gɛsɛmanɩ, a Yezu kolle
fa  ba  dʋwsɛbɔ,  a  la:  ɩ-ɩsɩsɩ,  mɩ-yaa
fʋmaka  laa  fɔɔr  Nyelye  lɛɛ  yi.  33
Mɔɔnʋ anʋ yaa, a tɩɩ Pyɛr lɛ Zaakɩ lɛ
Zan, a bɔ yaa wɔɔrɩ. 

A mɔɔnʋ bɔ ɩsɩ  fa, Yezu a tonre siin
gbʋna.  34  A  kollebo,  a  la:  mi  miye
bure  gbʋna,  xɔ  tɩɩnɩ  pɩɩrɛkɛ.  Ɩ-ɩsɩsɩ
baakʋ goon, ɩa-xɛ dɛɛ yi.  

35 A Yezu zʋ, a yaa gbɛrɩ baba. A wɛr,
a  wor  burko,  a  fɩny  Nyelye,  a  la:

Nyelye,  gaa  dɛ,  xɔɔ  nyaaniko  nu
yowmiri naakʋ, wʋ maa zɛy xɔ 'pɩnnɩ
kilmisi ya? 36 A vɩr, a la: Aba, bɩ Sʋwa,
wʋ maa gʋnbɔ fɛw, mɩ fɩnywʋ, lɛ wʋ-
zɛy xɔɔ nyaaniko 'pɩnnɩ wɛ boko. Lɛɛ,
xɔa  bɛnnɩ  wʋ-zɛy  mɩngɔ  xɛ  wa.  Xɔ
bɛnnɩ wʋ-zɛy langɔ xɛ.

Yezu xɛ Nyelye, lɛɛ a xɛ nyʋn tɔgbɔrwɔrɩ
kɛyakarɩ. Xɔ ɩsɩ xɔ kanbɛyyɛɛrɩ gʋnnʋ mɔ a
honpunu xɔɔ  gʋnɩɩwɔgballɔ  nʋ  xɛ  mɔ  a
bɛnnɩ a tɔɔra. Yezu kpeny a giloza kɔrsɩkɔ
nʋ hɩnaa bɛnnɩ hɩnaa woo lɛ law lɛɛ xɛ bɩ
Suwse, nyʋn tanɩ a honpinusi xɔɔ kɔrsɩkɔ
a ɩsɩbiiye yi. Mɔ bɩy karan sɛbɛ feeroo lɛ
yaa  toon,  ɩy  nɩ  lɔxɔ  nʋ  Yezu  nu  hɔbnʋ
gbʋna. 
Markɩ 14.37-46 

37 Mɔɔnʋ a zaa mʋ a law, a ɔrɔ, a vɩr
ba dʋwsɛbɔ sanr a bakɔ, a danbɔ, bɔ
dɛɛlɛ.  A  ɔrkɛbɔ,  a  kolle  Pyɛr,  a  la:
Sɩmɔn,  wʋ  dɛw  ya?  Wʋa  maa  ɩsɩsɩ
goon gbɛrɩ wa ya?  38 I-peti lɛɛ fɔɔr

Nyelye, xalawa iy wor killi a miye. Mi
kollo-i, nyʋn a gbɔɔyabɔ nʋ a xɛ gbɔɔ
ba miye,  hɩn kɛrɛ,  lɛɛ  ba pananga a
dangɔ wa. 

39 A Yezu vɩr, a yaa, a fɔɔr Nyelye, a
sɛɛr fi gʋʋn nʋ a kpeny a sɛɛr hɩn a
kpo. 40 A law, a vɩr, a yi ba dʋwsɛbɔ
bakɔ, a dan, bɔ dɛɛlɛ tɩ. Bɔa maa ɩsɩsɩ
goon lɛ peti sɛɛrnʋ Yezu yi. 41 A Yezu
vɩr,  a  yaa  naw  sanrkɛnxɔ.  A  fɔɔr
Nyelye, alɔ vɩr, a yi, a danbɔ, bɔ dɛɛlɛ
tɩ. Aa ɔrkɛbɔ, a kollebo, a la: ɩ fa, ɩ dɛɛ
dɛɛw kpokpo ya? I-dow, xɔ law naakʋ,
mɩ sɩnyɛ dan. Nyelye a nyʋn nʋ mɩ ka,
a wor nyʋgɩkabɔ nunwo, a law.42 Ɩ-
ɔrɔ, bɩ-yaa. I-dow, nyʋn nʋ dɔndɔmɩ,
hʋn naa a yow. 

 43  Mɔɔnʋ  Yezu  zaaxɔ,  bakɔ  bakɔ
Yuda nʋ xɛ ba dʋwsɛ yi,  a danbɔ. A
mɔɔnʋ  Yuda  yi,  a  yinu  nyʋpoko.
Wɛɛbɔ  gowtinu  bɔɔ  zɔngɩbɔ,  wɛɛbɔ
gowtinu  bɔɔ  bɔɔrɔ.  A  Nyelye  a
sʋlasɛfɩllɩwapɔ  lɛ  Nyelkaransɛbɔ  lɔ  si

xɔɔ  nyʋbɔɔ,  bɔ  ha  Yuda  lɛ  bɔ  yaa
wɔɔrɩ.  44 Yuda kpeny a kolle  nyʋbɔ
bʋlaxɔ, a la: bɩ-yaa dan fi, xɩna nʋ ɩ nɩ,
mɩ yaa mɩ kʋn, i giza hʋn lɔ mɩ ka. I-
gowe lɛ yaanʋ, ɩa xɛ zɛy a sey yi. 45
Xɔlɔxɛ, mɔɔnʋ Yuda yaa a dan Yezu, a
bʋllɛɛ,  a  la:  bɩ  Fɩllɩwa,  alɔ  kʋmɛɛ.  46
Bakɔ bakɔ, nyʋbɔ nʋ hʋnnʋ, bo gowe.

Gaa  welle  bɔa  giye  yi,  xɔlaawa  Yuda  lɛ
lɔbɔ nʋ yi fɛw bɔ gow Yezu, Satan lɔ ɩsɩ a
kpeny bɔɔ toon. 

Lɔbɔ nʋ xɛnʋ wʋlanʋ Nyelye a Sɛɛra,  xɔ
kay lɔbɔ nʋ a xɛ kaannʋ wa, lɛ lɔbɔ nʋ xɛ
kay  mɔ  bɔ  xaanwrɩ  Yezu  mʋ Suwse  nu
Nyelye  sʋnnʋ,  xɔɔ  bɔbɔɔ  fɛw  xɔɔ  Satan
tanaa lɔ kpeny bɔɔ toon dʋkɔtɩ. 
Markɩ 14.47-49

47 A Yezu a wɛ dʋwsɛ nʋ ɩsɩ fa, a pʋl
ba  zɔngɩ,  a  xabnʋ  Nyelye  a
sʋlasɛfɩllɩwa    ta'lɩnkɛsɛ ba boose a
tenike, a dakɛ. 

48 A Yezu bib nyʋbɔ nʋ gowe, a la:
bɛkɛ lɔ xɛ i yinu ɩ zɔngɩbɔ, lɛ ɩ bɔɔrɔ, lɛ
gowminu  mʋ  ŋmaysɛxɛsɛɛ?    49
Mɔɔnʋ  mɩ  xɛ  ɩsɩ-ɩnʋ  gɩrɔrɩ  gɩrɔrɩ,
Nyelfɔɔrwʋraxɔrɩ, lɛ tʋʋnɩkɛ-ɩ Nyelye a
gʋn,  a  ɩa  gowmi  xɔɔ  sɩxɔrɩ  wa.  Lɛɛ
mɔɔnʋ Nyelye a sɛbɛ kpeny a kolle-i
mɩ gʋnrɩ, a la xɔy xɛ mʋ, xɔlɔxɛ xɔ xɛ
mʋ daa gʋnnʋ.

Yezu giloza lɔxɔ nʋ Nyelye a gʋsɛɛrsɛbɔɔ
kpeny  bɔ  sɛɛr  ban  gʋnrɩ  fɛw  Tokpeny
Dɩɩmɩkɔ a Sɛbɛɛrɩ, yi kanrkɛ mɔ Nyelye ka
cɔ. 

Ba dʋwsɛbɔɔ seyni mɔ bɔ fɛw 
Markɩ 14.50-52

50  A  mɔɔnʋ  Yezu  sɛɛrxɔ  a  law,  ba
dʋwsɛbɔ sey fɛw, bɔ zawsɩ.  51 A wɛ
bɩpɩxɩna    nʋ fa Yezu a dʋwsɛbɔnʋ, a
vɔɔlɛ gandaka. A nyʋbɔ koro gow xɔɔ
xɩnaa tɩ. 52 A la naa sey, a bo gow ba
gandaka. Aa zakɛ, a dʋsɩ, alɔ sey hɩtɔ
moronto.

Yezu  a  dʋwsɛbɔɔ  seyni  fɛw,  bɔ  lɔ  zɛy
Yezuu baba, mɔɔnʋ a kpeny a sɛɛryɛ. 

Hɔbwɔ  goro  dʋwsɛbɔɔ,  bɔɔ  gbɔɔyabɔ
gʋsan. Bɔ xaan mɔ Yezu lo xɛ Suwse nu
Nyelye sʋnnʋ,  lɛɛ  bɔa maa kan xɔa naa
mɔ  xɔ  xɛ  Suwsee  lo  maa  wor  ba
nyaasɩsɛbɔ nunwo lɛ bɔ yawɛɛnʋ kʋba yi. 

Zɩɩ lɔ Yezu a pɩɩrɛkɛ maa suwbo Satan a
maarɩ,  killi  a  maarɩ  lɛ  pɩɩrɛkɛ  a  maarɩ?
Bibxo  nuu  xɔa  dɛɛy  gʋla-ɩrɩ  sɩnxɔ  nʋ  ɩy
kan gʋnhʋn hɩn a gbitu nu zɛy.

Yifibo fɩllɩwapɔɔ 'pɛ bʋlaa lɛ
sɔwnʋ Yezu 

Markɩ 14.53-54

53 Mɔɔnʋ bo gow Yezu,  bɔ law,  bɔ
tɩɩhʋn, ba yaanʋ Nyelye a sʋlasɛfɩllɩwa
ta'lɩnkɛsɛ  ba  wʋraa.  A  Nyelye  a
sʋlasɛfɩllɩwapɔ, lɛ bɔɔ hɩnyɛ a fɩllɩwapɔ,
lɛ    Nyelkaransɛbɔ taalɛkɛ fi fɛw. 54 A
Pyɛr  ɩsɩ  boo  korikeri.  Anʋ  dʋwbɔ

wɛlɩlɩlɩ. A yaa, a dan fɩllɩwa a wʋraxɔ, a
yee  nʋnaarɩ.  A  ɩsɩnʋ  ba  boosebo
danaaxɔ, anʋ ŋmeny daa.

Pyɛr nʋ dʋwbɔ, lɛɛ a lɔ ɩsɩ a leybonu. Anʋ
hɔb mɔ bɔy gowhɩnaa lɛ kʋhɩnaa dʋkɔtɩ. 

Markɩ 14.55

55  A  fɩllɩwapɔ  taalɛkɛ  fi,  bɔnʋ  'pɛ
bʋlaa  lɛ  sɔwnʋ  Yezu,  lɛɛ  baa  woo
gʋʋn nʋ bɔ sawɛrɩ wa.

Yezu a xɛ ŋmɔpɩyɛ gbɛrɩ yi. Bɔa maa woo
gʋʋn nʋ xɔ tɩɩti bɔ lɔ gowee yi. Nyʋbɔ a
ɩsɩnʋ  bʋlaa  lɛ  nyaasɩ  Yezu  yi,  xɔ  xɛ  bɔɔ
yallɛbiŋmɔpɩ nʋ bɔ ɩsɩnʋ hʋʋn lɔ bɔ kor.
Dʋkɔtɩ bɔa nʋ kor bɔnaa kan sɛɛrabɔ nʋ
Yezu sɛɛrbɔ hɩn a tennike yi.  
Markɩ 14.56-59

56 A nyʋpoko yi, bɔnʋ sɔw Yezu, lɛɛ
baa  sɛɛr  nʋfɩyaa  tanɩ  wa.  Bɔnʋ  sɛɛr
baala baala. 57 A wɛɛbɔ ɔrɔ, bɔ bɩnnɩ,
bɔ sanrɩ, bɔ la: 58 bɩ kan mɔɔnʋ a la
hɩnaay  bɛ  Nyelfɔɔryɔxɔ  nʋ  nyʋbɔ
maalɛ,  lɛ  maalɛ  wɛ  Nyelfɔɔryɔxɔ  nʋ

nyʋbɔ  a  maa  maalɛ  wa,  a-maalɛkɛ
gɩrɔ  sanr  lɛ  xɔ  law.  59  Mɔɔnʋ bɔnʋ
sɛɛr xɔɔ sɛɛra, bɔnʋ sɛɛrɛɛ baala baala
tɩ.

Nyelye a gʋsɛɛrsɛbɔ kpeny bɔ sɛɛryɛ bɔ la:
wɛ  bɩnnɩhinbinɩsɛbɔ  yow lɛ  bɩnnɩ  lɛ  sarɩ
Suwsee. 

Markɩ 14.60-62

60 Xɔlɔxɛ  bɔ Nyelfɔɔrta'lɩnkɛsɛ ɔrɔ,  a
in  bɔɔ  sʋndɛkɔ.  Alɔ  bib  Yezu,  a  la:
bɛkɛ lɔ bɔ fa, bɔ sɛɛrɔ lɛɛ sawʋrɩ, a wʋ
bɔɔsɩ wʋa sɛɛrɔ wa?  61 A Yezu vɩr a
bɔɔsɩ. Fɩllɩwa vɩr a bibee, a la: gaa lɔ xɛ
Kirsi,  Nyelxo nu bɩ pʋnkɔ, xɔa bixɩna
wa ya? 62 A Yezu dɛ, a la: aan, mɩɩ lɔ.
Alɔ vɩr a la: ɩy law lɛɛ nɩ Nyelye a nyʋn
mɔɔ a ɩsɩsɩ Nyelye a nugon. Iy vɩr nɩɩn
wɛ sɩnyɛrɩ, alɔ yownu gʋntʋbɔ tɩ.

Mɔ xɔɔ nyʋbɔɔ ɩnʋ bɩnnɩ lɛnʋ sarɩ Yezu, aa
haa a sɛɛr gɩyɛ yi. Yezu nu xaanrɩ Nyelye,
xɔɔ  nʋ xɛ  bɔɔ  Sʋwa lɛ  xɔ  xɛ  lɔxɔ  nʋ xɔ
kpeny xɔ pɩr ban gʋnrɩ. 

Yezu giloza lɔxɔ nʋy damɛɛn pɛpɛ, yi ɩsɩ
mɔ bɔnaa Sʋwa kor, xɔa lawna xɛ lɔxɔ nʋ
suwobi Satan a maarɩ,  lɛ  killi  a  maarɩ  lɛ
pɩɩrɛkɛ a maarɩ. 

Mɔ bɔ bib Yezu xɔɔxɛ a xɛ Kirsi gʋnnʋ ya,
Suwse  nu  xɛ  Nyelye  a  Bii  nu  xɔ  sa  xɔa
nʋfɩyaa lɛ sʋnnʋ ya, Yezu habɔ dɛɛ. Yezu
kollebo kparyay mɔ hɩnaa lɔ xɛ Nyelye a
Bii. 

Mɔ  Yezu  kpeny  a  yi  burkori,  a  yi  lɛ  xɛ
Suwse. Mɔ ay vɩr yi bɔlɔ, ay yi mʋ Nyelye
a Bii nu tɔ pananga, lɛ si nyʋbɔ fɛw bɔɔ
kparyay. Mɔ ay vɩr gbulenke lɛ yi burkori,
nyʋbɔ fɛw yi nɩɩ mɔ a ɩsɩsɩ bɔɔ sʋwa a naa.
Nyʋbɔ fɛw yi  nɩ  mɔ a xɛ Nyelye gʋnnʋ,
xɔgumɔ  ay  karanpɩ  mɔ  a  xɛ  lɔɔ  nʋ
bɛnnɩnʋ Nyelxo nu xɛ bɔɔ Sʋwa. 

Markɩ 14.63, 64

63 A mɔɔnʋ Fɩllɩwa kan Yezu la hɩnaa
lɔ xɛ Nyelye a bii, xɔ kʋ ba hʋnwɔ, xɔ
kasa.  A  gbɔɔza  Yezu  lɩlawɔ  Nyelye.

Xɔlɔxɛ  a  gow  ba  gandaka,  a  xerye
batɩ. Alɔ kolle nyʋbɔ, a la: bɩa vɩrɔ 'pɛ
wɛ nyʋn, lɛ a sɛɛr ba gʋʋn danwa. A
lɩla Nyelye a law. 64 A kolle fɩllɩwapɔ,
a la: ɩa kan gʋʋn nʋ a sɛɛr wa. Bɛkɛ lɔ
ɩ gbɔɔ? 

Bɔ la aan, bɩ kan, xɔ bɛnnɩ a-pɩɩ.

Yifibo,  bɔɔ  koro  karanpɩ  mɔ  bɔɔ  hʋnwɔ
gowbo gbʋna, xɔ kay mɔ bɔ xʋʋra, bɔ xɛ
xeti bɔɔ gandɔ. Sʋlasɛ fɩllɩwaa ba hʋnwɔ
gowee gbʋna, xɔgumɔ Yezu lalɛɛ dɛɛ a la:
hɩnaa xɛ lɔɔ nʋ bɛnnɩnʋ Nyelye. 
Markɩ 14.65 

65 Mɔɔnʋ bɔ sɛɛrxɔ bɔ law, wɛɛbɔ yaa,
bo sir,  bo  powri  Yezu.  Bɔ  bɛndɛ  ba
hinbu, bɔ narɛɛ, bɔlɔ bibee, bɔ la: wʋ
gi nyʋn nʋ narwʋ ya? A sʋjanbɔ yi tɩ,
bɔ vɩr, bɔ ŋmob ba tenu.

Xɔxɔ  lɔ  Nyelye  a  gʋsɛɛrsɛbɔɔ  kpeny  bɔ
sɛɛr duu cɔ Suwsee ba gʋnrɩ. 

Pilatɩ kɔrsɩ Yezu 
'Pɩnnɩna nʋ bɩ dowo bɔlɔ mɔɔ xɛ 'pɩnnɩna
nʋ kanbɛy gbʋna Nyelye a Sɛbɛɛrɩ. Xɔɔxɛ ɩ
sa tanɩ  Nyelyenu ɩ  gi  mɔ ɩ  xɛ  killise,  nu
bɛnnɩ a yaa datusiyeri, xɔɔxɛ ɩ kor ɩ woo
suko,  xɔn  fa  xɔ  bɛnnɩ  ɩ  dʋ  tennike  lɛɛ
kannɩkɛ lɔxɔ nʋ Yezu xɛ ɩ kooti lɛ Nyelye
lo dɛ ɩ gʋʋn, dʋkɔtɩ lɛ xɔɔlɔmʋ ɩ dankɛna
lɛ giloza ɩay yaa nyäänitusixori yi. 

Markɩ 15.1

1 Mɔɔ seykutu kenberbiriye, Nyelye a
sʋlasɛfɩllɩwapɔ, lɛ bɔɔ hɩnyɛ a fɩllɩwapɔ,
lɛ Nyelkaransɛbɔ vɩr bɔ taalɛkɛ fɛw. Bɔ
sa tanɩ, bɔlɔ gori mɔɔnʋ bɔy xɛ Yezuu.
Bɔ  law,  bɔlɔ  gendee,  bɔ  yaa  hʋnnʋ
Pɩlatɩ  nʋ  xɛ  Arɔmanɩkumandan  ba
baka, laa haan.

Arɔmanɩsɛbɔ lɔ ɩsɩ Yifibo burko a taxɔrɩ, a
dʋkɔtɩ  bɔɔ  xɛ  bɔa  ha  Yifiboo  bʋlaa  wa,
bɔa xɛ dɛ bɔ kʋ nyʋn yi. A xɔ mʋ Yifibo
fɩllɩwapɔɔ tɩɩ Yezu bɔ yaanʋ Pilatɩrɩ. Pilatɩ
xɛ  lɔɔ  nʋ  Arɔmanɩ  wʋsɛ  nʋ  bɔ  xɛ  bʋllɛ

Sezaarhʋn ha Samarihɩnxɔ doko. Xɔ tɩɩnɩ
xɛmʋza Pilatɩ lɔ Samarihɩnxɔ a taxɔrɩ. 
Markɩ 15.2

2 A Pɩlatɩ  bibni Yezu, a la:  gaa lɔ xɛ
Yifibowʋsɛ ya? A Yezu dɛ,  a la:  aan,
gaa lɔ za mɩ xɛ Yifibowʋsɛ.

Yezu xɛ wʋsɛ David a woobi.  Mɔxɔmʋ a
maa xɛ Yifibo wʋsɛ. 

Markɩ 15.3-5

3 A fɩllɩwapɔ nʋ yinu Yezuu Pɩlatɩ  a
bakɔ, bɔ fa, bɔ sɔwɔ Yezu kɛyakarɩ. 4
A  Pɩlatɩ  bib  Yezu,  a  la:  bɛlɔ  xɛ  wʋa
sɛɛrɔ  wa?  Wʋa  kan  gʋʋn  nʋ  bɔ
sawwʋrɩ wa ya?  5 A Yezu a haabɔnʋ
yi. Xɔlɔxɛ Pɩlatɩ gbata ba gʋnrɩ.

Ezayi  nu xɛ  Nyelye a  gʋsɛɛrsɛ  la  lɛɛ  mɔ
nyʋbɔy  nʋ  bɩnnɩ  lɛnʋ  sarɩ  Suwsee,  aay
bʋwbɔnʋ yi.  Lɔxɔ nʋ Nyelye xɛ sɛɛr fɛw,
xɔa xɛ zʋ lɛɛ kanrkɛ yi. 

Baraba laa Yezu
Markɩ 15.6-11

6 A mɔɔnʋ bɔ xɛ dɩ bɔɔ Pakɩfɛtɩɩ dɩwrɩ
dɩwrɩ,  Pɩlatɩ  xɛ  dʋsɩ  kasose  tanɩ,  a
ŋmar. Lɛɛ nyʋbɔ lɔ xɛ kollee lɔɔ nʋ bo
koro a dʋsɩ, lɛ a dʋʋnsɩ. 

7 A xɔɔ sɩxɔrɩ, wɛ xɩna ɩn mi kasoo. Bɔ
xɛ bʋllɛɛ Baraba. Xɔɔ xɩna lɛ ba wɛɛbɔ,
bɔ wʋla we surwo, bɔ kʋ nyʋn. Xɔlɔxɛ
bɔ saan kaso. 

8 A nyʋpoko nu ɩn fi Yɛrʋzalɛmhɩnxɔ,
bɔ  taalɛkɛ,  bo  yi  Pɩlatɩ  a  baka.  Bɔ
fɩnyhʋn,  bɔ  la:  a  dʋsɩ  kasose  tanɩ,
mɔɔnʋ a  xɛ  xɛ  bana dɩwrɩ  dɩwrɩ.9  A
Pɩlatɩ bibbo, a la: i koro mɩ dʋsɩ Yifibo
wʋsɛ lɛ ha-ɩ ya? 10 A gʋnnʋ xɔ tɩɩtɩ
Pɩlatɩ  lɔ  bibbo  mʋ,  a  giza  Nyelye  a
sʋlasɛfɩllɩwapɔ nʋ yinu Yezu ban bakɔ,
baa  koree  yi.  Xɔlɔxɛ  bo  yinu.  11  A
Nyelye  a  sʋlasɛfɩllɩwapɔ  hɩnw
nyʋpoko nʋ ɩn fa, bɔ la: ɩ fɩny Pɩlatɩ, a
ha-ɩ Baraba.

Dɩwrɩ fɛw mɔɔlɔ Pilatɩ bɛnnɩ a dʋsɩ kasose
tanɩ  nʋ Yifiboo pɩr.  Xɔxɔ  xɛ  bɔɔ  xɛbiiye.
Pilatɩ giloza Yezu a xɛ ŋmɔpɩyɛ gbɛrɩ yi, lɛɛ
Yifibo  fɩllɩwapɔɔ  lɔ  nʋ  kor  kʋʋn  ba
yɛrsanxɔ  lɔ  xɔ  tɩɩti.  Pilatɩ  nʋ  xaan  mɔ
Yifiboy pɩr Yezu lɛ dʋsɩ lɛɛ zɛy Baraba nʋ
xɛ nyʋkʋsɛɛ. 

Yifibo fɩllɩwapɔɔ la: bɔ baw
Yezu dɩwgɔɔrɩ 

Markɩ 15.12-14

12 A Pɩlatɩ law, a bib nyʋpoko nu ɩn
fa bɔ fɩnywɛ, a la: bɛkɛ lɔ i koro mɩ xɛrɩ
Yifibowʋsɛɛ? 13 A bɔ bɔllɛ gbʋna, bɔ
la:  ɩ yaa marɛɛsɩ dɩyaarɩ, lɛ kʋʋn. 

14 A Pɩlatɩ  vɩr,  a bibbo, a la:  bɛkɛ a
gʋgɩkɔ lɔ a xɛ dɩkɛ, ɩlɔ koro a pɩɩ? A bɔ
vɩr, bɔ bɔllɛ gbʋna, xɔ 'lɩnkɛ tokpeny
bɔllɛkɔ, bɔ la:  ɩ yaa marɛɛsɩ dɩyaarɩ lɛ
kʋʋn dɩkɛ.

Yifibo fɩllɩwapɔɔ la lɛɛ bɔnaa kor bɔ baw
Yezu a nunw lɛ ba naw dɩwgɔɔrɩ lɛ a pɩɩ ti.

Xɔɔ paankɛgballakɔ,  nyʋkʋsɛ  gballawapɔ
lɔ Arɔmanɩsɛbɔ xɛ xɛyɛrɩ. 

Nyelye dʋʋrɩ xɔa gʋsɛɛrsɛ nʋ xɛ Ezayi xɔ
sɛɛryɛ  xɔ  la:  Yifibooy  nyaasɩ  Suwsee  lɛ
kayɛɛ lɛ dʋsɩ (lɛɛ xɔ laay ɩsɩnʋ gʋʋn nʋ xɔ
tɩɩti bɔ lɔ nyaasɩɩ yi). Lɔxɔ nʋ Nyelye dʋʋrɩ
xɔa gʋsɛɛrsɛbɔɔ xɔ sɛɛr Suwsee ba gʋnrɩ
fɛw yi xɔ kanrkɛ sɩnxɔ nʋ Yezu ɩsɩ burkori. 

Bɔ lɩla Yezu, bɔ narɛɛ aan kpeti 
Markɩ 15.15

15 Mɔɔnʋ Pɩlatɩ koro hɩnaa xɛbɔ, lɛ xɔ
dʋʋnbɔnʋ,  a dʋsɩ Baraba.  A law,  alɔ
zɛy bɔ-nar Yezu bɩlannʋ, laa marɛɛsɩ
dɩyaarɩ, a pɩɩ.

Lɛ nar kasose lɔ narxɔ a ɩsɩbiixo, bɔ xɛ tɩɩ
bila nʋ nʋnʋ gbɩrbʋ 'pony. Bɔ xɛ tɩɩ dany
unmo lɛ  nankpolozɩɩtʋ  lɛ  'pilin  bilaa  ba
gbɩrbʋʋrɩ lɛ xɔɔlɔmʋ bɔɔ narɛɛnʋ kasosee,
a kpeti kɛyakarɩ. 

Markɩ 15.16-19

16 A sʋjanbɔ tɩɩ Yezu, bɔ yaanʋ Pɩlatɩ
a 'pɛngɛ. Bɔlɔ bʋllɛ bɔɔ wɛɛbɔ fɛw. 17
Bɔ tɩɩ wɛ gbɔɔlabanya, bo yeke Yezu.
Bɔ law, bɔ xala dɩyaxɔ nʋ nʋnʋ xubu.
Xɔa gusuwo xɛ xubu fɛw. Bɔ zɛɛlɛnʋ
ba  wʋsɛta'pɛkɛ.  Bɔ  sɩnpɩ  ba  taarɩ.18
Bɔ law, bɔlɔ ɩnʋ mɔmɛɛ lɛnʋ fɔɔrɛɛ, bɔ
la: gaa nʋ xɛ Yifibowʋsɛɛ, laa fɔɔrabɔ
naa.19 Bɔ tɩɩ kpalaka, bɔ narnʋ ba taa.
Bɔ  sɩr,  bɔ  poweri.  Bɔ  xundesi  ba
hɩmanga. Bɔnʋ mɔmɛɛ mɔmɔ.

Sʋjanbɔɔ gow bɔnʋ mɔn Yezu, bɔ yekee
wɛ  gandabanyaka.  Xɔa  ɩsɩbiiye  tɩɩnɩ  xɔɔ
sɩxɔ a wʋsɛgandɔ. 

A mɔ wʋsɛbɔ ɩsɩ bɔ xɛ sa dɛɛta'pɛwwɔ bɔɔ
tawɔrɩ,  sʋjanbɔɔ  tɛnnɩ  wɛ  ta'pɛkɛ
kpalawɔnʋ, bɔ barati  xubu 'pɩlɩmʋ bɔ sa
Yezu a taarɩ, bɔ lɔ gow bɔnʋ mɔmɛɛn. 

Mɔ Adan lɛ Ɛva xɛ bɔɔ killii, Nyelye kpara
xɔ sarɩ burko, xɔ la: xubuy fu burkori. Yezu

yi a tɔɔra, a pɩɩ lɛɛ maa fende Nyelye a xɔɔ
kparaykɔ. 

Nyelye  zɛy  Yezu  a  nyaasɩsɛbɔɔ  sa  xubu
Yezu  a  taxɔrɩ  lɛ  xɔɔlɔmʋ  hɩn  xɛ
gɩbeetikewakɔ  nʋ  karanpʋ  mɔ  a  pɩɩrɔ
hɩnxɔ a killi a kooti. 

Dʋkɔtɩ sʋjanbɔɔ xundesi Yezu a hɩmanga
lɛ bɔ mɔmɛɛn. Xɔlaawa wʋsɛbɔ hɩmanga
lɔ  bɔ  xɛ  xundesi  lɛ  karanpɩbɔ  mɔ  bɔ
pʋnkɔbɔ. 

Bɔ baw Yezu dɩwgɔɔrɩ 
Markɩ 15.20-22

20 Mɔɔnʋ bɔ mɔmɛɛ, bɔ law, bɔ si ba
gandabanyakɔ,  bɔlɔ  tɩɩ  ba
gandɔkponwo, bo yekee. Bɔ law, bɔlɔ
tɩɩn,  bɔ  sannʋ osuko,  lɛ  yaa  marɛɛsɩ
dɩyaarɩ bɔlɔ.  

21 A wɛ xɩna nʋ bɔ xɛ bʋllɛ Sɩmɔn nʋ
gu Sɩrɛnɩhɩnyɛ,  a xɛ xɩnabɔ nʋ bɔ xɛ
bʋllɛ Alɛsan lɛ Arʋfʋ ta sʋwa, alɔ gu
loo xɔɔ sɩxɔrɩ. Anʋ 'pɩnnɩ lɛɛ ŋmar. 

Mɔɔnʋ sʋjanbɔ nɩɩn, bɔ bʋllɛɛ, bɔ la: yi tɩɩ
Yezu a dɩyaxɔ nʋ baa marɛɛtɩ, lɛ hɩyaa bɩ-
yaa.  22  A  bɔ  yaanʋ  Yezu,  bɔ  yaa,  bɔ
damɛɛnʋ bakɔ nʋ bɔ xɛ bʋllɛ Gɔlgɔta.  Xɔa
naa xɛ taxweleke a baka. Xɔɔ bakɔ lɔ, bɔy
marɛɛ dɩyaxɔrɩ.

Wɛ tinge ɩsɩ Yɛrʋzalɛm gbinzakorikeri. Xɔɔ
tinxori lo bɔ ɩlanʋ Yezu bɔ yaa bɔ bawɛɛ
dɩwgɔɔxɔrɩ. 

Markɩ 15.23

23 A sʋjanbɔ ɩnʋ koro haan we sinxo
nu  bɔ  xɛ  bʋllɛ  mɩrɩ.  Xɔlɔmʋ  xɔay
nyɛnɛɛ gbʋna wa. A Yezu kayɛ.

Xɔɔ siniiwakɔ,  Yɛrʋzalɛm yɩrabɔ lɔ  pʋryɛ.
Xɔ xɛ lɔxɔ nʋ bɔ xɛ xɛ lɛ dankɛrɩ lɔbɔ nʋ bɔ
baw dɩyaarɩ lɛ xɔɔlɔmʋ bɔa xɛ kan mɔ bɔɔ
tɔgbɔrxɔ nyɛnɔbɔ kɛyakarɩ wa. Lɔxɔ nʋ bɔ
xɛ bʋllɛ mɩrɩhʋn xɔɔxɛ wɛ dɩwgbɛsɛmɩyɛ a
wiywaka. 
Markɩ 15.24

24 Bɔ law, bɔlɔ marɛɛsɩ dɩyaxɔrɩ. Bɔnʋ
nar ba nunw, lɛ ba naw pɔntɩbɔnʋ, a

inti dɩyaxɔrɩ, a marsɩ.  Bɔ law, bɔ tɩɩ ba
gandɔ nʋ bo si mɔɔnʋ bɔnʋ marɛɛsɩ.
Bɔ la: bɩ-dʋw nereke. Nyʋn a hɩmanxɔ
nʋ xo  wor,  hʋn  lɔ  tɔw lɔxɔ  nʋn.  Bɔ
xɛyɛ  mʋ  tantantan,  bo  xoninu  ba
gandɔɔ, bɔ lakɔ.

Bɔ  nar  Yezu  a  nunw lɛ  ba  naw bɔ  mar
dɩwgɔɔxɔrɩ.  Xɔa korikeri bɔ der dɩwgɔɔxɔ
bɔ ɔrkɛyɛ bɔ inkeye. 

Ɩ  tʋndɛnʋ  mɔ  Yezu  sɛɛrnʋ  Nikɔdɛm ya?
Bɛkɛ  lɔ  a  kollee?  A  kollee  a  la:  mɔɔnʋ
Moyizi  ɩsɩ  kpatɩbɔrɩ  duu  a  tɩɩ  dany
kpankpoo a ɔrkɛ  'lekeri,  xɔɔ ɩsɩbitanakɔɔ
lɔ, xɔ bɛnnɩ bɔ tɩɩ Nyungo a Bixɩna lɛ ɔrkɛ
'lekeri. 15 Lɛ xɔlɔmʋ nyʋʋn nyʋʋn fɛw nʋ
xaanhʋnrɩ, a woo goonxo nʋ tusi.

Bɔ  baw  Yezu  dɩwgɔɔxɔrɩ,  bɔ  ɔrkɛɛ  bɔ
bawsɩ gaa gi mɔ a sɛɛryɛ.  

Wʋsɛ  nʋ  bɔ  xɛ  bʋllɛ  David,  Nyelye
kanrkɛɛrɩ xɔa Tonre, aan sɛbɛkɛ duu duu
xɔ  law  xɔ  lɔ  yi  xɔ  dan,  a  la:  bɔy  sʋtɩ
Suwsee ba nunw lɛ ba naw. David sɛɛryɛ

dʋkɔtɩ a la: wʋsɛɛ ba gandɔ nʋ a yekey xɛ
wellegɩyɛ ba nyaasɩsɛbɔnʋ. 
Markɩ 15.25-26

25  Mɔɔnʋ  bɔnʋ  marɛɛsɩ  dɩyaxɔrɩ,
gɩraxɔ ɩsɩ zunkun. 26 Gʋnnʋ xɔ tɩɩtɩ, a
bɔlɔ  kʋʋn,  bɔ  sɛbɛkɔ  gbokori,  bɔ
martɩ  dɩyaxɔrɩ  a  taarɩ,  bɔ  la:  Yifibo
wʋsɛ lɔ.

Pilatɩ  la:  bɔ  marsɩ  xɔɔ  sɛbɛwakɔ  Yezu  a
taxɔrɩ. Pilatɩ a xaan mɔ Yezu xɛ Yifibowʋsɛ
yi. A xɛ bɔ sɛbɛ xɔxɔ lɛ marsɩ Yezu a taxɔrɩ
lɛ  a  mɔnnʋ Yifibo nu ɩnʋ kor mɔ bɔnaa
sanɔ  Arɔmanɩbɔ  maaxɔrɩ  lɛ  woo  bɔnaa
wʋsɛ nʋ xɛ bɔnaamʋ. 

Yifiboo a nʋ kor Pilatɩ marsɩ xɔxɔ Yezu a
taxɔrɩ  yi,  xɔgumɔ bɔa nʋ kor  nyʋbɔ fɛw
nɩyɛ lɛ karankɛ yi.
Markɩ 15.27-28 

27  A  xɔɔ  sɩxɔrɩ,  bo  yinu  wɛ  xɩnabɔ
nyor nʋ xɛ ŋmaysɛxɛsɛbɔ, bɔɔ dɩwɔnʋ
tantan. Bɔ marsɩ wɛɛ ba dɩyaarɩ Yezu
a  nugon,  bɔ  marsɩ  wɛɛ  ba  dɩyaarɩ

Yezu a nubike tɩ. A Yezu ɩsɩ sʋndɛkɛ.
28  Mɔɔ  lɔxɔ,  sɛɛra  nʋ  bɔ  kpeny,  bɔ
sɛbɛ Nyelye a sɛbɛrɩ duu, bɔ la:  ay ɩsɩ
ŋmaysɛxɛsɛbɔnʋ wɔɔrɩ. Xɔɔ sɛɛra lɔ yi,
a dan daa.

Nyelye dʋʋrɩ xɔa gʋsɛɛrsɛ Ezayi xɔ sɛɛryɛ
xɔ  la:  bɔy  taalɛkɛ  Suwsee
ŋmanysɛxɛsɛbɔnʋ lɛ kʋtɩbɔ wɔɔrɩ.  

Yezu kpeti fɛw sɩnxɔ nʋ a ɩsɩ
dɩwgɔɔxɔrɩ 

Markɩ 15.29-32 

29 A nyʋbɔ nʋ xɛ 'pɩnnɩ xɔɔ bakɔ, bɔ
xɛ nɩɩn,  lɛ  mɔn,  lɛ  paatɩ  bɔɔ tawɔ,  lɛ
lɩlawɛ,  lɛ  la:  gaa  nʋ  za  hɩnaay  bɛ
Nyelfɔɔrwʋraxɔ,  lɛ  vɩr  maalɛkɛ  gɩrɔ
sanr xɔ law, gaa lɔ lɔɔ nʋ daa mɔɔ?
30 Gaa maa suw la hɩtɔ, suw la hɩtɔ
wɛr, bi-dow ma. 

31 Mɔɔ lɔxɔ tɩ, wɛ Nyelye a sʋlasɛfɩllɩwapɔ,
lɛ  wɛ Nyelkaransɛbɔ,  bɔ nɩɩn,  bɔ mɔmɛɛ,
bɔ  sɛɛrnʋ  bɔwɔw,  bɔ  la:  a  maa  a  suwo
nyʋbɔ, aa maa ba hɩtɔ suw wa ya? 32 Baa:

hʋn lɔ xɛ Kirsi nu xɛ Ɩsrayɛlsɛbɔ wʋsɛ, hʋn
maa wɛr dɩyaxɔrɩ naakʋ, a-wɛr lɛ bɩ nɩ lɛ
xaanhʋnrɩ. 

Mɔɔ  lɔxɔ  tɩ,  xɩnabɔ  nʋ  bɔ  marsɩ  ba
ŋmemuuri, bɔ fa, bɔ mɔmɔwɛ tɩ.

Ɩ  tʋndɛ  ya?  Yezu  la  lɛɛ  xɔɔxɛ  nyʋbɔ  bɛ
Nyelfɔɔrwʋraxɔ,  hɩnaa  tɩɩ  gɩrɔ  sanr  lɛ
maalɛkɛnʋ. Sɩnxɔ nʋ Yezu ɩnʋ sɛɛr xɔxɔ, ba
pɛpɛɛn  a  tɔgbɔrwɔ  lɔ  anʋ  ka.  Bɔ  bawɛɛ
dɩwgɔɔrɩ,  lɛɛ  a  kpeny a  sɛɛryɛ  a  la:  gɩrɔ
sanr lɔ hɩnaay xɛ gʋratɛkɛ lɛɛ ɔrɔ pɩɩrɛkɛrɩ. 

Mɔ a la: hɩnaay maalɛ Nyelfɔɔrwʋraxɔ gɩrɔ
sanr, Yifiboo a kan xɔa naa bɔ giloza ba
pɛpɛɛn a tɔgbɔrwɔ lɔ anʋ ka yi. Bɔ gbɔɔza
Nyelfɔɔrwʋrgballakɔ nʋ bɔ maalɛ neeronu
Yɛrʋzalɛmhɩnxɔ, xɔɔ lɔ a ka. 

Wʋsɛ  David  sɛbɛkɛ  a  la:  Suwsee  ba
nyaasɩsɛbɔy  mɔmɛɛn,  bɔy  mɔmɛɛn  mɔ a
tɔɔrɔ. Nyelye kpeny xɔ gi lɔxɔ nʋy dan xɔa
Biihun xɔ law a lɔ yi burkori. 

Yezu fɔɔr killi a pɛngɛ ba
pɩɩrɛkɛnʋ 

Bɔlɔ bɩ dan lɔxɔ nʋ gbʋna tʋʋnɩkɛxɔ nʋʋrɩ.
Ɩ  dʋ tennike lɛɛ kannɩkɛ kɛyakarɩ  lɛ maa
kan  lɔxɔ  nʋ  Nyelye  xɛ.  Xɔɔlɔmʋ  ɩ  woo
suko  Satan  a  maarɩ,  lɛ  killi  a  maarɩ,  lɛ
pɩɩrɛkɛ a maarɩ. 

Ɩ  nɩyɛ Nyelye a Sɛɛrarɩ  ɩ  law, mɔ Nyelye
sʋnnʋ  Yezu  lɛ  a  yi  suw  killisebo.  Yezu
yɩraxɔ a naxɔ lɔ xɔɔ, Suwsee.  

Zɩɩ  lɔ  Yezu  maa  xɛ  lɛɛ  suwbi  Satan  a
maarɩ, lɛ killi a maarɩ, lɛ pɩɩrɛkɛ a maarɩ?

 

1. Killi a pɛnxɔ bɛnnɩ xɔ fɔɔr 

Nyelye a maa 'yɛɛbɩ lɛ dɛ bɩ gʋʋn xɔɔxɛ bɩ
killi a pɛnxɔ a fɔɔr fɛw wayayi. 

Ankɔ  paankɛɛ  lɔ  Nyelye  pɩr  nʋ  xɛ  killi
angɔ? Pɩɩrɛkɛ lɔ. 

Xɔa xɛ tɔgbɔrnama a pɩɩrɛkɛ baba yi, lɛɛ xɔ
xɛ  dʋkɔtɩ  vannɩnatusi  Nyelyenu,  lɛɛ  yaa
nyäänibäänii. 

Mɔxɔmʋ  bʋlaxɔ  nʋ  Yezu  maa  dʋw  lɛɛ
suwbi  xɛ  mɔ  a  tɩw  bɩ  ɩsɩna  Nyelye  a
hɩmanga,  lɛ  dɛ  mɔ  a  woow  paankɛɛ  bɩ
killibo a kooti. 
2. Yezu ɩsɩ killibalɛ

Yezu a xɛ killi tanɩ nʋ xɔ maa tɩɩti a lɔ pɩɩ
yi. Yezu ɩsɩ zɛynabalɛ. 

Mɔ  Zan  mʋr  Yezu  ɔkɔ,  Sʋwa Nyelye  ɩsɩ
'lekeri  a lɔ sɛɛr  a la:  Yezu xɛ ban Bii  nu
hɩnaa kor gbʋna, lɛ a xɛ lɔɔ nʋ xɛ xɛ lɛ xɔ
dʋʋnhɩnaanʋ. Mɔ Yezu ɩsɩ killibalɛ xɔxɔ lɔ
xɔ tɩɩti a lɔ maa a ha ba hɩtɔ Nyelye mʋ
sʋlagɩyɛɛ bɩ killibo a kooti. 

Mɔ xɔ goke bakɔ nʋ nyʋn xɛ killii a law,
Nyelye  kollee,  xɔ  la:  sɩnwrɩ  fɛw  nʋ  ay
hawhɩnaa annabii  xɔ kay wɛ nama kpee
mʋ  sʋlagɩyɛɛ,  a  zɛy  xɔɔ  namaa  ɩsɩ
zɛynabalɛ. Aa bɛnnɩ a xɛ nama nʋ nyɛnɔ,
xɔ kay lɔɔ nʋ nʋnʋ ŋmana ba tɔgbɔrwɔrɩ
yi. 

Ɩ tʋndɛnʋ sɩnxɔ nʋ Abraham gende Ɩzakɩ
a  dɛɛkɛ  sʋlanaa  lɛɛ  sʋlayɛɛ  Nyelye  lo
komee xɛmʋ ya? 

Mɔ Abraham der ba taa a ɔrkɛ,  a nɩ wɛ
annasaan haybuunxo a mixo,  ba unu lo
tuulen gɩxɛlɛmʋrɩ.  Annasaanhʋn ba ankɔ
baka lɔ tuulen? Aan, ba unu lo. Nyelye sa
fa annasaanhʋn lɛ a tɩɩ Ɩzakɩ a ɩsɩna lɛ pɩɩ. 

Bɛkɛ  lɔ  xɔ  tɩɩti  Nyelye  lo  xɛ  mɔ
annasaanhʋn ba unu lo tuulon? Mɔɔ lɔ. Lɛ
bɔɔ za annasaanhʋn lɔ potisi, aa maa tɩɩ
Ɩzakɩ a ɩsɩna lɛ xɛ sʋlagɩxɔ nʋ kɛrɛ yi. Xɔa
maa  dʋʋnnʋ  Nyelye  yi.  Nyelye  du
zɛynabalɛ,  xɔxɔ  lɔ  xɔ  tɩɩti  sʋlagɩxɔ  nʋ bɔ
hawwɛ pɛpɛ bɛnnɩ xɔ ɩsɩ zɛynabalɛ. 

Yezu ɩsɩ zɛynabalɛ Nyelye a hɩmanga ya? 

Aan,  a ɩsɩ  zɛynabalɛ.  Xɔxɔ lɔ  xɔ tɩɩti  a lɔ
maa a ha ba hɩtɔ Nyelye bɩ ɩsɩna. Mɔɔnʋ
annasaanhʋn tɩɩ Ɩzakɩ a ɩsɩna a pɩɩ, mɔɔlɔ
Yezu yi burkori lɛ yi tɩɩ bɩ ɩsɩna Nyelye a
hɩmanga lɛ pɩɩ bɩ kooti. 

3.  Yezu  woo  vannɩna  Nyelyenu  bɩ
killibo a kooti 

Bɔlɔ bɩ karan lɔxɔ nʋ dan Yezu sɩnxɔ nʋ a
ɩsɩ dɩwgɔɔxɔrɩ lɛɛ maa suwbi killi a maarɩ,
pɩɩrɛkɛ a maarɩ lɛ Satan a maarɩ. 

Markɩ 15.33

33 Mɔɔnʋ gɩraxɔ dan tawɔ, hɩnxɔ law,
xo bir dʋmaka bakɔ fɛw, xɔ yaa hɩɩɩn,
xɔ yaa, xɔ dan hakumigbala.

Bɛkɛ lɔ xɔ tɩɩti bakɔ lɔ bir wurinbike? 

Xɔgumɔ Nyelye vɩr xɔa korike xɔ ha Yezu.
Xɔ vɩr xɔa korike xɔ ha Yezu, xɔ lɔ zɛy xɔa
Bii nu xɔ kor gbʋna baba. 
Markɩ 15.34

34 Mɔɔnʋ hakumigbala yi a dan, Yezu
bɔllɛ  gbʋna,  a  la:  Ɛlɔyɩ,  Ɛlɔyɩ,  lama
sabatanɩ.  Xɔa naa xɛ,  mɩ  Nyelye,  mɩ
Nyelye, bɛkɛ lɔ xɛ wʋ dʋmɩsɩ mɔɔ?

Bɛkɛ lɔ xɔ tɩɩti xɔ lɔ xɛ mʋ Yezu? 

Sɩnwrɩ  fɛw  Yezu  kan  Nyelye  a  tennike.
Yezu a xɛsɩ  ŋmɔpɩyɛ naa tanɩ  yi.  A dʋw

533



Nyelye a 'pɔrɛbɔɔ mɔ hɩn fɛw. Bɛkɛ lɔ xɔ
tɩɩti Nyelye lo kayɛɛ xɔ dʋsɩ baba mɔɔ? 

Ay,  xɔgumɔ  Nyelye  ɩnʋ  paankɛ  paankɔ
Yezu la killibo a kooti, mɩ killibo a kooti, lɛ
nyʋbɔ fɛw bɔɔ killibo a kooti. 

Sɩnxɔ  nʋ  Yezu  ɩsɩ  dɩwgɔɔxɔrɩ,  a  ɩsɩ  a
vannɩnʋ bɔɔ Sʋwa Nyelye, xɔɔ vannɩkɔɔ xɛ
nyääniko nu a woo bɩ killibo a kooti. 

Yezu zɛy nyääniko nu bɩ bɛnnɩ bɩ woo fɛw
bɩ  killibo  a  kooti  hɩnwɛɛrɩ  lɛ  xɔɔlɔmʋ
Nyelye maa 'yɛɛ  lɔbɔ nʋ sayɛnʋ tanɩ  bɔ
xaanrɩ Yezu baba kput gɩlalkay, lɛ hɔɔlɛbɔ
mʋ xɔa bɩpɔɔ. 

Xɔa  gownaarɩ,  Nyelye  kolle  Adan  xɔ  la:
hʋʋn  munde  fɩllɩgidɩyaxɔ  nʋ  xɛ  karanpɩ
kɛyaka  lɛ  gɩkaa a  nyebwaka,  ay  pɩɩ.  Xɔɔ
mʋ Adany woo vannɩna Nyelyenu, xɔɔ nʋ
haan tagonxo.  Xɔxɔ  a  naa  xɛ  Adany pɩɩ
tɔgbɔrnamarɩ, lɛɛ mɔ ay pɩɩ lɛ law, ay woo
vannɩna  Nyelyenu  lɛ  yaa  nyäänigballakɔ
nʋ  Nyelye  tɛnnɩ  xɔ  saw  Satan  lɛ  ba
tonreboo xɔa miye. 

Killi a pɛnfɔɔrɛkɛ xɛ vannɩkɛ Nyelyenu. 

Xɔxɔ  lɔ  xɔ  tɩɩti  Yezu  lo  bɛnnɩ  a  ɩsɩnʋ
vannɩna Nyelyenu. Xɔ xɛ bʋlaxɔ nʋ a maa
tɩɩ lɛɛ fɔɔr bɩ killibo a pɛngɛ. 

Vɩr karan Markɩ 15.34, lɛ karannʋ Markɩ
15.35-36

34 Mɔɔnʋ hakumigbala yi a dan, Yezu
bɔllɛ  gbʋna,  a  la:  Ɛlɔyɩ,  Ɛlɔyɩ,  lama
sabatanɩ.  Xɔa naa xɛ,  mɩ  Nyelye,  mɩ
Nyelye, bɛkɛ lɔ xɛ wʋ dʋmɩsɩ mɔɔ? 

35 A nyʋbɔ nʋ fa, bo inde, bɔ kangɛ,
bɔ la: ɩ-kan, a bʋllɔ Eli nu xɛ Nyelye a
sɛɛrsɛ duu. 36 A bɔɔ wɛɛ tanɩ sey, a
yaa,  a  tɩɩ  sapɔ,  a  sowe  kpalakarɩ,  a
mʋr dɩvɛngɩrwa a miye, a lal Yezu, a
marɛ ba nʋfɩyaarɩ, aa sʋntɩ. Alɔ kolle
ba wɛɛbɔ, a la: bi-dow, Eliy yi dankɛɛrɩ
lɛ a maa wɛr dɩyaxɔrɩ ya?

Nyʋbɔ  nʋ ɩsɩ  dɩwgɔɔxɔ  a  naxɔ,  bɔa  kan
lɔxɔ nʋ Yezu sɛɛr xɔa naa kɛyakarɩ yi. 

Markɩ 15.37

37  A  bakɔ  bakɔ,  Yezu  law,  a  bɔllɛ
gbʋna, a katɩ, a pɩɩ.

Yezu  pɩɩ,  a  lal  ba  tagon  bɩ  kooti.  Yezu
woo vannɩna Nyelyenu bɩ killibo a kooti.
4. Yezu lal ba tɔbɔ, a lal ba tagon

Mɔ bɔ baw Yezu dɩwgɔɔxɔrɩ,  ba tɔbɔ gu
ba tɔgbɔrwɔrɩ hɩn bolli mɔ namɔ nʋ Yifibo
xɛ sʋla lɛ ha Nyelye hɩn a tɔbɔ xɛ bolli. 

Naaxɔrɩ, Nyelye la lɛɛ sɩnwrɩ fɛw nʋ nyʋn
koro xaanhɩnaarɩ, lɛ xaanrɩ xɔa nʋfɩsaawɔ
nʋ xɛ mɔ xɔ sʋmɔnʋ Suwse, xɔ bɛnnɩ xɔɔ
nyʋnhʋn doonu nama. Xɔ bɛnnɩ a kʋ xɔɔ
namaa  lɛ  ba  tɔbɔ  bolli.  Lɔxɔ  nʋ  xɔ  tɩɩti
Nyelye lo za bɔ xɛ xɔxɔ, xɔgumɔ xɔ giloza
wɛ gɩraarɩ xɔa Bii, nu xɛ Suwsee, yi lal ba
tɔbɔ lɛ fɔɔrnʋ hɩnxɔ fɛw xɔa killi. 

Kayɛn yaanʋ warɔgɩyɛ  lɛ  ha Nyelye.  Xɔɔ
warɔgɩxɔ a nʋnʋ tɔbɔ yi. Nyelye kay Kayɛn
a gʋʋn, xɔa suw ba warɔgɩxɔ dʋkɔtɩ yi. 

Lɛɛ ɩ tʋndɛnʋ warɔgɩxɔ nʋ Abɛlhʋn yaanʋ
ya?  Abɛl  yaanʋ  anna.  A  kʋʋn.  Ba  tɔbɔ
bolli.  Nyelye  dɛ  Abɛl  a  gʋʋn,  xɔ  vɩr  xɔ
suwnu  ba  warɔgɩxɔ,  xɔgumɔ  xɔ  giloza
Yezuy yi lɛ fɔɔr Abɛl a killi a pɛngɛ. 

Sɩnxɔ nʋ Ɩsrayɛlbɔɔ ɩsɩ Ezipihɩnxɔ, dʋmakɔ
nʋ pɩɩrɛkɛ a bɛrsɛɛ bɛnnɩ a kʋtɩ bisaanbɔɔ
fɛw,  Nyelye  kolle  Ɩsrayɛlbɔɔ  xɔ  la:  bɔ  tɩɩ
annasabɩbɔ nʋ bal zɛynabɔ. Ɩ tʋndɛnʋ lɔxɔ
nʋ bɔ bɛnnɩ bɔ xɛnʋ xɔɔ annasabɩbɔɔ ya? 

Bɔɔ lɔ gimu bɔ gende annasabɩbɔɔ goon
bɔɔ nʋnɔrɩ ya? Kpey! 

Annasabɩɩ bɛnnɩ a pɩɩ, Ɩsrayɛlbɔɔ bɛnnɩ bɔ
tɩɩ hɩn a tɔbɔbɔ lɛ 'pʋl bɔɔ nʋnɔgaranmɔrɩ
lɛ  hɩn  a  tawɔrɩ.  Xɔɔ  bʋlaxɔ  lɔ  zɛybɔnʋ
xɔaba nʋ bɔ maa tɩɩ bɔɔ bisaanbɔ lɔ bal
pɩɩrɛkɛ. 

Sɩnxɔ  nʋ  Ɩsrayɛlbɔɔ  ɩsɩ  kpatɩbɔrɩ,  Nyelye
kollebo xɔ la:  bɔ tɛnnɩ wɛ gandayɔɔ bɔɔ
sʋndɛkɔ  lɛ  xɔnaay  ɩsɩmi,  lɛ  ɩsɩbɔnʋ.  Wɛ
dagowaka  ɩnʋ  'lɛɛ  seribinbo  (serinbinbo
xɛ Nyelye a wɛ nyʋbɛrsɛbɔ nʋ bɔ tɛnnɩnʋ

dɛɛ)  nu ɩsɩ  dakawhʋn a  dʋbabɩ  a  taxɔrɩ
hɩn  a  foko.  Xɔɔ  dagowakɔ  karanpʋ  mɔ
Nyelye  mi  xɔɔ  yɔsɩ  nʋ  xɛ  valduuwa  ta
duuwa a mixo. 

Ɩ tʋndɛnʋ lɔxɔ nʋ sʋlasɛ fɩllɩwaa bɛnnɩ anʋ
xɛ dɩwrɩ ya? 

Sʋlasɛ fɩllɩwaa bɛnnɩ anʋ yeenu tɔbɔ lɛ a
zara dʋbazɛnxɔrɩ. Xɔ bɛnnɩ a xɛyɛ naa tanɩ
dɩyɛ  tanɩ.  Halɛ  mɔ  Salomɔn  yi  a  maalɛ
Nyelfɔɔryɔkɩlaa bɔ lɔ san lɔxɔ nʋ bɔ kpeny
bɔ tɛnnɩnʋ nantɔwhʋn, bɔ goketi bɔnʋ xɛ
mʋ dɩkɛ kpokpo. Mɔɔlɔ xɔ ɩsɩ  ti  xɔnʋ xɛ
dɩwrɩ dɩwrɩ Yɛrʋzalɛm Nyelfɔɔryɔɔ a miye
sɩnxɔ nʋ Yezu ɩsɩ fa.

Yezu tɩɩ  bɩ  ɩsɩna.  A lal  ba tɔbɔ,  a  lal  ba
tagon  bɩ  kooti.  A  lal  ba  tɔbɔ  lɛ  fɔɔrnʋ
hɩnxɔ fɛw xɔa killi. 

5.  Yezu  xɛ  lɔxɔ  nʋ  bɛnnɩ  xɔ  xɛ  fɛw
xɔɔlɔmʋ bɩ woo suko Satan a maarɩ, lɛ
killi a maarɩ lɛ pɩɩrɛkɛ a maarɩ

Yezu par nʋfɩkanbɛywakanʋ a law a lɔ pɩɩ,
lɛɛ Markɩ a karanpɩbɩ lɔxɔ nʋ Yezu sɛɛr yi. 

Zan a sɛbɛ karanpɩbɩ lɔxɔ nʋ Yezu sɛɛr.  A
par a la: xɔ kaanrkɛ fɛw!   

Ɩ  gbɔɔyarɩ,  bɛkɛ  lɔ  Yezu  ɩnʋ  kor  ka?  Xɔ
mɔɔ anʋ kor za hɩnaa law lawɔ ya? Kpey,
xɔgumɔ a la: xɔa gɩrɔ sanr hɩnaay vɩr ɩsɩnʋ
tagon. 

A mɔxɔmʋ bɛkɛ lɔ law? 

Xɔ xɛ booxo nu Yezu yi xɛba burkori xɔɔ lɔ
law caca! 

Yezu yi  burkori  lɛ  suw killisebo Satan  a
maarɩ, killi a maarɩ lɛ pɩɩrɛkɛ a maarɩ. Yezu
a  booxo  a  kanrkɛnaa  xɛ  mɔ  a  woo
vannɩna Nyelyenu, a vɩr a lal ba tagon lɛ
ba tɔbɔ a fɔɔrnʋ bɩ killibo a pɛnxɔ fɛw. 

A mɔ Yezu fɔɔr fɛw lɔxɔ nʋ bɩ bɛnnɩ bɩ fɔɔr
Nyelye bɩ killibo a pɛnxɔ, lɔbɔ nʋ sa tanɩ
Nyelyenu, bɔ xaanrɩ Yezu lɛ mɔ a pɩɩ bɔɔ
kooti, Nyelye 'yɛɛ bɔɔ killibo fɛw, xɔ vɩr xɔ
boonyabɔ  tagotusiye  lawkay.  Bɔlɔ  bɩa
vannɩnanʋ Nyelyenu yi. 

Edɛn daansʋkpɛɛxɔ a miye, Nyelye sa xɔa
nʋfɩyaa  mɔ  xɔy  sʋnnʋ  Suwse.  Nyelye
kanrkɛ  xɔa  nʋfɩsaaxɔ.  Yezu  kanrkɛ  ba
booxo nu bɔɔ Sʋwa haan a xɛ bɩ kooti. 

Gandagbɔrwakɔ nʋ ɩsɩ xɔ vannɩ
Nyelfɔɔryɔɔxɔ xeti 

Markɩ 15.38

38 A mɔɔnʋ Yezu pɩɩ, xɔɔ sɩxɔrɩ deny,
gandakɔ nʋ bɔ varnʋ Nyelfɔɔrwʋraxɔ
a  yɔxɔ  nʋ xɛ  Nyelye  a  ɩsɩna,  mɔɔnʋ
Yezu  pɩɩ  a  law,  xɔɔ  sɩxɔrɩ  deny,
gandakɔ gow taarɩ, xo xer, xɔ wɛr, xɔ
xar burko.

Nyelye  a  yɔxɔ  nʋ  Ɩsrayɛlbɔɔ  tɛnnɩ
kpatɩbɔɔrɩ,  xɔɔ  gandagbɔrwakɔɔ lɔ  ɩsɩ  xɔ
vannɩ yɔɔxɔ nyor, valduuwa boko tanɩ lɛ
valduuwa  ta  duuwaa  wɛ  bokoo.  A  mɔ
Salomɔn yi a maalɛ Nyelfɔɔryɔɔxɔ kɩlaa, xɔ
gandagbɔrwakɔ vɩr xɔ vannɩ yɔɔxɔ nyor. 

Nyelye  la:  Yifibo  sa  xɔɔ  gandagbɔrwakɔ
miyɔsɩ  ba  nʋnaahʋnrɩ,  xɔɔlɔmʋ  bɔay
paanɩ mɔ bɔɔ killibo lo xɔ tɩɩti Nyelye lo

nɩnnɩbɔ  xɔa  hɩmanga  yi.  Xɔɔ
gandagbɔrwakɔ a korikeri,  wɛ dagowaka
ɩsɩmi,  xɔɔ  dagowakɔ  ɩnʋ  karanpɩ  mɔ
Nyelye bɔɔ sʋndɛkɔ.  Xɔɔ bakɔɔ lɔ  sʋlasɛ
fɩllɩwaa  xɛnʋ  yi  dɩwrɩ  fɛw  lɛ  a  zara
nantɔbɔɔ. 

Ɩ  gbɔɔyarɩ,  ankɔ  lɔ  xer  xɔɔ
gandagbɔrwakɔɔ  'lekeri  a  wɛr  a  dannʋ
pʋlaka? Xɔa xɛ nyʋn lɔ xerye yi. Nyelye lo
xerye. 

Lɛɛ  bɛkɛ  lɔ  xɔ  tɩɩti  Nyelye  lo  xɛ  xɔxɔ?
Nyelye  xɛ  xɔxɔ  lɛ  karanpɩnʋ  mɔ  xɔ  dɛ
sɔnxɔ nʋ Yezu fɔɔr killisebo kooti. Lɛ sʋla
wɛ gɩyɛ lɛ waarnʋ suko aa nʋnʋ bʋlaa lɛ
xɛ danwa. 

Sʋlasɛ  fɩllɩwaa  xɛnʋ  yee  valduuwa  ta
duuwaa naa tanɩ dɩwrɩ lɛ a zara nantɔbɔɔ
Nyelye  a  hɩmanga.  Lɛɛ  namɔ  ta  tɔbɔ  a
maa dʋʋnnʋ Nyelye kɛyakarɩ yi. Nantɔbɔ
a maa fɔɔr killi a pɛngɛ yi. 

Lɛɛ lɔbɔ nʋ kpeny bɔ xaanhʋnrɩ  a laa yi
tonwa,  Nyelye  'yɛɛ  xɔɔ  bɔbɔɔ  fɛw  bɔɔ

killibo, xɔgumɔ xɔ kpeny xɔ giloza xɔa Bii
yow lɛ lal  ba tɔbɔ lɛ fɔɔr killibo a pɛnxɔ
fɛw.  Mɔ  Yezu  pɩɩ,  Nyelye  xeti
gandagbɔrwakɔ  lɛ  karanpɩnʋ  nyʋbɔ  fɛw
mɔ  sɔnxɔ  nʋ  fɔɔr  bɩ  killibo  a  pɛnxɔ
bɛnnɩmʋ,  xɔa bɛnnɩ  bɩ  vɩr  lal  nantɔbɔ tɩ
danwa. 

Bʋlaxɔ  nʋ  yaa  Nyelye  a  baka  kpal,
xɔgumɔ  Yezu  lal  ba  tagon  bɩ  killibo  a
pɛngɛ. 

Nyelye sa xɔa nʋfɩyaa xɔ la:  lɔbɔ fɛw nʋ
sayɛnʋ tanɩ,  bɔ xaanrɩ Yezu baba, bɔ vɩr
bɔ xaan mɔ a pɩɩ bɔɔ kiilibo kooti, xɔy dɛ
xɔɔ bɔbɔɔ bɔɔ gʋʋn. Xɔ sa xɔa nʋfɩyaa mɔ
xɔɔ bɔbɔɔ aay yaa datusixo a miye yi. 

Sʋjansɛfɩllɩwaa lɛ yɩrabɔ
dɩwgɔɔxɔ a naa 

Markɩ 15.39-41 

39  A  sʋjansɛfɩllɩwa  nʋ  xɛ  bɔɔ
kumandan in fa Yezu a pɩɩnaa. A nɩ ba
pɩɩrɛkɔ nʋ a pɩɩ,  xɔlɔxɛ a kolle nyʋbɔ

nʋ fa, a la: xɩna nʋʋn, Nyelye a bixɩna
lɔ, gʋʋnnʋ. 

40 Xɔɔ sɩxɔrɩ tɩ, wɛ yɩrabɔ in fi kpayɔ,
bɔnʋ dow Yezu.  Wɛhʋn xɛ  Marii  nu
gu Madalahɩnyɛ, lɛ wɛhʋn xɛ Marii nu
xɛ Zaakɩ lɛ Yoze tɛɛna, lɛ wɛ yɩra nʋ bɔ
xɛ bʋllɛ Salome. 41 Xɔɔ yɩrabɔ kpeny
bɔnʋ dʋw Yezu lɛ ba dʋwsɛbɔ mɔɔnʋ
a  ɩsɩ  Galileehɩnyɛ,  lɛɛ  dankɛbɔrɩ  lɛ
habɔ dɩɩlɔ. Wɛ yɛrpoko inu dow Yezu
tɩ, mɔɔnʋ a ɩsɩ dɩyaxɔrɩ. A xɔɔ yɛrpoko
nʋ bɩ  ka  mɔɔ  fɛw,  bo  kpeny,  bɔ  sa
Yezu, bo yinu Yɛrʋzalɛm.

Xɔɔ  yɩrabɔɔ  xɛ  lɔbɔ  nʋ  xaanrɩ  Nyelye  a
Sɛɛra, bɔ gi mɔ Yezu xɛ Suwse nu Nyelye
la: xɔnaay sʋnnʋ.

Bɔ gʋra Yezu
Markɩ 15.42-46

42 A mɔɔnʋ Yezu pɩɩ xɔɔ sɩxɔrɩ, xɔ xɛ
hakumigbala. Xɔ xɛ boo ŋmenigɩraa a
banyakarɩ,  xɔlɔxɛ  nyʋbɔ  fa,  bɔ
tʋwamʋ bɔɔ ŋmenigɩraxɔ a gɩxɛlɛmʋ

lɛ bɔɔ dɩɩlɔ lɛ sasɩ. Xɔlɔxɛ tɩ, bo koro
ŋmapɩ lɛ gʋra Yezu. Xalawa bɔay woo
bʋlaa seykutu lɛ gʋra nyʋpɩɩra wa. 

43  A wɛ  xɩna  ɩn  fi  Yɛrʋzalɛm,  bɔ  xɛ
bʋllɛ Yɔzɛf. A gu Arimatehɩnyɛ duu. A
xɛ fɩllɩwa nʋ bɔ xɛ pʋnkɛ. A fa, a koro
Nyelye a wʋsɛkɛ yi nyʋbɔ sʋndɛkɛ. A
tɛb, a yaarɩ Pɩlatɩ. A yaa, a fɩny Yezu a
nyʋpɩɩrakɔ, laa gʋra.  

44  Mɔɔ  Pɩlatɩ  kan  Yɔzɛf  sɛɛryɛ,  a
gbata. A bʋllɛ ba sʋjansɛfɩllɩwa nʋ ɩsɩ
Yezu  a  bakɔ,  a  bibee,  a  la:  a  pɩɩ
gʋnnʋ, a bany ya?   45 A sʋjansɛ la:
aan, a pɩɩ, a law. A mɔɔ Pɩlatɩ kangɛ, a
ha  Yɔzɛf  bʋlaa,  a-yaa  tɩɩ  Yezu  a
nyʋpɩɩrakɔ.  

46  A  Yɔzɛf  san,  a  yaa,  a  kper
gʋragandaka.  A  yaa,  a  si  Yezuu
dɩyaxɔrɩ.  A vɔɔlɛɛnʋ gandakɔ.  Mɔɔ a
vɔɔlɛɛnʋ  gandakɔ  a  law,  a  tɩɩhʋn,  a
yaa,  a  gʋrawɛ  tɛkɔ  nʋ  bo  'pew

'wenreri.  A  bil  xɔa  bantɩzɛnxɔ  nʋ  xɛ
nereke. A bantɩnʋ tɛkɔ. 

47 Marii nu gu Madalahɩɩnxɔ lɛ Marii
nʋ xɛ Yoze tɛɛna ɩsɩfi, bɔnʋ dow bakɔ
nʋ bɔ gʋra Yezuu.  

Arimatehɩnyɛ Yɔzɛfhʋn ɩsɩ, a kpo kɛyakarɩ.
Bɔ  gʋra  Yezu  xɔɔ  Yɔzɛf  ba  tɛkɛ.  Nyelye
dʋʋrɩ xɔa gʋsɛɛrsɛ nʋ bɔ xɛ bʋllɛ Ezayi xɔ
sɛɛryɛ xɔ la: bɔy gʋra Suwsee kpose a tɛkɛ.

26

Yezu ɔrɔ pɩɩrɛkɛrɩ, a ɩla
nyeltaarɩ

Yɩrabɔɔ yaw gʋratɛkɔrɩ 
Markɩ 16.1 

1 Mɔɔnʋ bɔɔ ŋmenigɩraxɔ law xosuxo
hakumixo,  xosuxo  lo,  Marii  nu  gu
Madala, lɛ Marii  nu xɛ Zaakɩ lɛ Yoze
tɛɛna, lɛ yɩra nʋ bɔ xɛ bʋllɛ Salome, xɔ
hakumixo  lo,  bɔ  yaa  bɔ  dɔl
nyʋpɩrsinw nʋ xɛ newo. Xɔɔ newo xɛ
ŋmɩny dʋʋnwɔrɩ. Bo yinu, bɔ sasɩ, bo
kor  bana  yaa  tɛnnɩkɛnʋ  nyʋpɩɩra  lɛ
pile.

Yifibo xɛbiiye lo, bɔ xɛ 'pʋl nyʋpɩɩra parfɛn
lɛ  law  lɛɛ  gʋrayɛɛ.  Lɛɛ  Yezu  angɔ  bɔ
gʋrayɛɛ  gbʋntɩkɛ  nʋ  gɩraxɔrɩ.  Xɔ  ɩsɩ  mʋ
yɩrabɔɔ  a  woo  bɔ  'pʋlɛɛ  parfɛn  yi.  Xɔɔ

546



yɩrabɔɔ  lɔ  yaa  jimasi  kenbereko  lɛ  'pʋl
Yezu  a  tɔgbɔrxɔ  parfɛn.  Bɔ  gbɔɔ  mɔ bɔ
yaa dan fi Yezu a tɔgbɔrxɔ gʋratɛkɔ. 

Markɩ 16.2-4 

2  Mɔɔnʋ  xɔa  seykutu  kenbereke
pumpum, yɩrabɔ ɔrɔ, bɔ tɩɩ boo sinw,
bɔ  nanpɩnʋ  gʋratɛkɔɔrɩ,  bɔ  yaw.   3
Mɔɔnʋ  bɔnʋ  yaa,  bo  bib  bɔwɔw
bʋlaxɔ, bɔ la: ankɔ lɔ bɩy woo a maa
bil  nergbalakɔ  gʋratɛkɔrɩ  lɛ  kpalyɛ
habɩ? 4 A mɔɔnʋ bɔ sɛɛrxɔ,  bɔlɔ ɩnʋ
dar,  bɔ  lal,  bɔ  nɩ  nereko  kpal
gʋratɛkɔrɩ. Xo fi xɔabaa.

Xɔɔ  yɩrabɔɔ  a  giloza  Nyelye  sʋn  xɔa
nyʋbɛrsɛ a yi  billi  neergballakɔ nʋ ɩsɩ xɔ
dʋba  gʋratɛkɔ  nʋ  bɔ  gʋra  Yezuu  xɔa
nʋnaahʋnrɩ wa. 

Ɩ  gbɔɔyarɩ,  bɛkɛ lɔ xɔ tɩɩti  Nyelye lo sʋn
xɔa  nyʋbɛrsɛ  a  yaa  billi  neereko?  Ɩ  dʋ
tennike  lɛɛ  kannɩkɛ  kɛyakarɩ,  ɩy  kan  xɔa
naa. 

Nyelye a nyʋbɛrsɛɛ, ba gʋʋn nʋ
a sɛɛr 

Markɩ 16.5 

5 Mɔɔnʋ bɔ dan gʋratɛkɔɔrɩ, bo yee,
bɔ nɩ wɛ bɩpɩxɩna.  A ɩsɩsɩ  gʋratɛkɔ a
mixo a nugon. A yeke gandabunw. A
bɔ gbata, hɔbwɔ gorobo.

Ɛɛ  ta  gbɔɔyarɩ,  xɔɔ  bixɩnaa  xɛ  ankɔ?
Nyelye a nyʋbɛrsɛ lɔ. Bɔlɔ, ɩ kannɩkɛ lɔxɔ
nʋ Nyelye a nyʋbɛrsɛɛ kolle yɩrabɔɔ. 

Markɩ 16.6

6  A  kollebo,  a  la:  ɩa  xɛ  zɛy  hɔbwɔ
goro-i wa. Xɩnaa nʋ gu Nazarɛtɩhɩnxɔ,
bɔ xɛ bʋllɛ Yezu nu bɔ marsɩ dɩyaxɔrɩ,
hʋn lɔ ɩ 'pɛw ya? A mi kollo-i gʋnnʋ,
aa fa danwa. A ɔrɔ pɩɩrɛkɛrɩ. I-dow, ba
dɛɛna naa fa warɔ.

Yezu  ɔrɔ  pɩɩrɛkɔrɩ  gaa  gi  mɔ  a  kpeny  a
sɛɛryɛ.  Lɔbɔ  nʋ  ɩnʋ  bɛrɛɛ  fɛw  bɛnnɩ  bɔ
bɛrɛɛ.  Bɔ  bɛnnɩ  bɔnʋ  bɛr  ba  pɩɩr-ɔrɔykɛ,

548



xɔgumɔ a bany bɔɔ kollekori a la: hɩnaay
ɔrɔ pɩɩrɛkɛrɩ sanrkɛ gɩraxɔrɩ. 

Gaa welle bɔa kan xɔa naa kɛyakarɩ yi, xɔ
kay bɔa tʋndɛnʋ lɔxɔ nʋ a sɛɛrbɔ yi, xɔ kay
gaa welle bɔa xaan mɔ a nʋnʋ maa lɛ ɔrɔ
pɩɩrɛkɛrɩ yi. Halɛ xɔɔxɛ xɔxɔ aa maa xɛ wa,
Nyelye xɛ xɛ lɔxɔ nʋ xɔ ka kpokpo. 

Yezu  xɛ  Nyelye.  A  yi  burkori,  a  gbankɛ
nyʋn lɛ maa suwbi Satan a maarɩ, killi  a
maarɩ  lɛ  pɩɩrɛkɛ  a  maarɩ.  Yezu  kpeny  a
giloza hɩnaay lal ban tagon lɛ suwbinu a
law a lɔ gu nyeltaaxɔrɩ a wɛr. A kpeny a
giloza  dʋkɔtɩ  hɩnaay  ɔrɔ  pɩɩrɛkɛrɩ,  hɩnaa
laay pɩɩ tɩ danyi. 

Nyelye a nyʋbɛrsɛ vɩr a kolle yɩrabɔ a la:

Ɩ-yaa  kolle  ba  dʋwsɛbɔ,  lɛ  kollenu
Pyɛr, lɛ la: Yezu kpeny i toon. A fi, a
bɛrɔ-ɩ Galileehɩnyɛ, mɔɔnʋ a kpeny a
kolle-i duu. A mɔɔnʋ yɩrabɔ kanxɔ, bɔ
san, bo seyni gʋratɛkɔ a bakɔ. Hɔbwɔ
gorobo  gbʋna,  bɔɔ  hɩtɔ  ɩnʋ  tawbɔ
fɛw. Mɔɔnʋ hɔbwɔ gowbo gbʋna, baa

tɛb, bɔ sɛɛryɛ nyʋn wa. (Markɩ 16.7,
8)

Napepu  lo  yɩrabɔɔ  gu  nu  gʋratɛkɔrɩ,
hɔbxɔ kasabɔrɩ bɔnʋ tawlɛ fɛw, mɔ bɔnʋ
sey, lɔbɔ nʋ bɔ honpinu pɛpɛ, bɔa kollebo
lɔxɔ nʋ danbɔ gʋratɛkɔɔrɩ yi. 

Yezu xɛ Nyelye a Bii 
Bɩ dankɛna kɛyakarɩ mɔ Yezu xɛ Nyelye a
Bii.  Bɩ  dankɛna  mɔ  Yezu  xɛ  Suwse  nu
Nyelye sa xɔa nʋfɩyaa xɔ la: xɔnaay sʋnnʋ,
xɔgumɔ xɔ ɔrkɛɛ pɩɩrɛkɛrɩ. 

Yifibo fɩllɩwapɔ baw Yezu dɩwgɔɔrɩ  mɔ a
la: hɩnaa xɛ Nyelye a Bii lɛ Suwsee, xɔɔ lɔ
xɔ  tɩɩti,  lɛɛ  Nyelye  ɔrkɛ  Yezu  pɩɩrɛkɛrɩ,
xɔɔlɔmʋ nyʋbɔ fɛw maa giloza Yezu xɛ lɔɔ
nʋ a xɛ la hɩnaa xɛ. 

Sɔnxɔ nʋ Yezu fɔɔr dʋʋnnʋ
Nyelye 

Bɩ giloza sɔnxɔ nʋ Yezu fɔɔr  bɩ  killibo a
kooti dʋʋnnʋ Nyelye kɛyakarɩ. 

Ɩ tʋndɛnʋ sɩnxɔ nʋ Yezu par dɩwgɔɔxɔrɩ a
la: xɔ kanrkɛ fɛw  a law a lɔ pɩɩ, a Nyelye lo
xeti gandagbɔrwakɔ nʋ ɩsɩ Nyelfɔɔryɔɔxɔ a
mixo ya? 

Xɔ  xer  taarɩ  xɔ  wɛr  xɔ  dannʋ  pʋlaka.
Nyelye xɛ xɔxɔ lɛ karanpɩnʋ mɔ bʋlaxɔ nʋ
yaa  Nyelye  a  hɩnyɛ  kpal  bɔlɔ,  xɔgumɔ
Yezu fɔɔr killi a pɛnxɔ fɛw ba tɔbɔnʋ. 

Dʋkɔtɩ  wɛ gɩyɛ ti  nʋ xɛ a bɩ  dankɛna bɩ
giloza  xɔ  dʋʋnnʋ  Nyelye  kɛyakarɩ  mɔ
Yezu fɔɔr killii a pɛngɛ ba tɔbɔnʋ. 

Xɔɔ gɩxɔ xɛ mɔ Nyelye ɔrkɛ Yezu pɩɩrɛkɛrɩ.
Sɔnxɔ  nʋ  Yezu  fɔɔr,  lɛ  xɔɔ  laa  dʋʋnnʋ
Nyelye wa, xɔa ɔrkɔwɛɛ pɩɩrɛkɛrɩ yi. 

Kparyaysise, hʋʋn dʋ nyʋn kaso a miye,
xɔɔ nyʋnhʋn xɛ ɩsɩ mi lɛ yaa dannʋ sɩnxɔ a
kpalɛɛ.  Hʋʋn  sey  bati  a  san  kasoo,
zandanrbɔ lɛ polisibo xɛ waarɛɛ lɛ gowee
lɛ vɩr yaa dʋ kasoo. 

Lɛɛ  hʋʋn xɛ  sɩnxɔ nʋ kparyaysisee haan
fɛw kasoo a mixo, hʋny san, aa xɛ hɔb wɛ
gɩyɛ yi. Polosibo maa nɩ mɔ a san a law,

lɛɛ bɔa maa gowee lɛ vɩr yaa dʋ kasoo yi.
Bɔ dʋʋnsɩ, mɔ a woo paankɛxɔ nʋ a bɛnnɩ
a woo ba killii lo xɔ tɩɩti a law. 

Yezu a xɛsɩ killi tanɩ yi, lɛɛ a dɛ lɛ fɔɔr bɩ
killibo  a  pɛnxɔ  mɔ  xɔ  fɛw.  Bɩ  killibo  a
pɛnxɔ bɛnnɩ xɔ fɔɔr fɛw lɛ Nyelye lo maa
dɛ bɩ gʋʋn. Yezu tɩɩ bɩ ɩsɩnaa Nyelxo nu xɛ
kparyaysisee  xɔa  hɩmanga.  Yezu  tɩɩ  bɩ
ɩsɩna  a  woo  paankɛxɔ  nʋ  bɩ  bɛnnɩ  bɩ
woonu Nyelye. Xɔ tɩɩnɩ wʋ la lɛɛ kaso lo
Yezu yee a woo paankɛɛ bɩ killibo a kooti.

Lɛɛ,  zɩɩ  lɔ  bɩ  xɛw lɛɛ  giloza Yezu fɔɔr  bɩ
killibo a  pɛnxɔ fɛw? Dʋkɔtɩ  lɛɛ  giloza xɔ
dʋʋnnʋ  Nyelxo  nu  xɛ  kparyaysisee
kɛyakarɩ? 

Mɔ Nyelye  ɔrkɛ  Yezu  pɩɩrɛkɛrɩ,  xɔ  vɩr  xɔ
haan tagon, xɔnfa Nyelye karanpɩ mɔ wɛ
gɩyɛ a ti lɛ a fɔɔr tɩ danyi. Lɛ bɔɔ za xɔɔ laa
dʋʋnnʋ  Nyelxo  nu  xɛ  kparyaysisee
kɛyakarɩ wa, mʋ xɔa ɔrkɔ Yezu pɩɩrɛkɛrɩ yi. 

Xɔɔxɛ ɩ kor ɩ woo suko Satan a maarɩ, lɛ
killi a maarɩ, lɛ vannɩtusixo Nyelyenu xɔa

maarɩ, xɔ bɛnnɩ ɩ sa ɩ xaan fɛw Tɔsɛ Yezuri,
lɛ xaan lɛ giloza a lal ba tɔbɔ a fɔɔrnʋ ɩ
killibo fɛw hɩn a pɛngɛ, lɛ xaan dʋkɔtɩ mɔ
a  ɔrɔ  pɩɩrɛkɛrɩ  lɛ  xɔɔlɔmʋ  ɩ  maa  woo
tagotusiye. 

Yezu karanpɩ ba hɩtɔ ba wɛ
dʋwsɛbɔ 

Markɩ 16.10-13 

10 A Marii  nʋ  gu  Madalahɩnxɔ  yaa,
laa  kolle  Yezu  a  dʋwsɛbɔ.  A  danbɔ,
bɔɔ miye bure, a bonu wiy.  

11 Mɔɔnʋ bɔ kan yɩraa ba gʋʋn nʋ a
sɛɛr, a la: Yezu ɔrɔ pɩɩrɛkɛrɩ, a fa goon,
baa dɛ yi. 

12 Xɔa korikeri, Yezu karanpɩ ba hɩtɔ
ba wɛ dʋwsɛbɔ nyor nu yaw hɩnyɛ. 13
A  xɔɔ  nyʋbɔ  vɩr,  bɔ  gbulenke
Yɛrʋzalɛm. Bɔ yaa, bo kolle bɔɔ wɛɛbɔ.
A bɔ kay, baa xanbɔrɩ dɩkɛ yi.

Marii lɛ wɛ dʋwsɛbɔ nɩ Yezu, bɔ sɛɛrɛɛnʋ,
lɛɛ dʋwsɛbɔ gbitiboo aa dankɛnarɩ lɔxɔ nʋ

wɛɛbɔɔ  nɩ  yi,  bɔɔ  ta  gbɔɔyarɩ  Yezu a  fa
goon gʋnnʋ yi.  
Markɩ 16.14 

14 Xɔa korikeri tɩ, Yezu dan ba xɩnabɔ
'pɔrwɔ  lɛ  tanɩ  dɩna,  bɔnʋ  dɩ.  A
karanpɩbɔ  ba  hɩtɔ  tɩ.  Alɔ  wʋlabɔnʋ
mɔɔnʋ baa xaanrɩ nyʋbɔ nʋ nɩhɩnaa,
bo giza kparyay lɔ wa.

Xɔa korikeri Yezu yi a karanpɩ ba hɩtɔ ba
dʋwsɛbɔ 'pɔrwɔ lɛ tanɩ nʋ xɛ ba marsɛbɔ.
Lɛɛ, mɔ dʋwsɛbɔɔ kay mɔ bɔ xaanwrɩ lɔxɔ
nʋ Marii nu gu Magdala lɛ wɛ dʋwsɛbɔɔ
nyor sɛɛr, nʋ xɛ mɔ bɔ nɩ Yezu, lɛɛ a ɔrɔ
pɩɩrɛkɛrɩ,  xɔxɔ a dʋʋnnʋ Yezu yi.  Xɔ tɩɩnɩ
xɛmʋza  bɔa  xaanrɩ  lɔxɔ  nʋ  anʋ  sɛɛrbɔ
sɩnxɔ nʋ a ɩsɩ bɔɔ sʋndɛkɛ yi. 

Laalɛsɩ sɛɛrabɔ nʋ Yezu sɛɛrnʋ
ba dʋwsɛbɔ 

Markɩ 16.15 

15  A  law,  a  kollebo,  a  la:  ɩ-yaa  mil
hɩnw hɩnw fɛw burkori, lɛ karanpɩ mɩ
sɛɛrkɛyya nyʋbɔ hɩnxɔ fɛw.

Xɔ xɛ 'pɔrɛ nʋ Yezu ha lɔbɔ nʋ xaanhʋnrɩ
fɛw, bɔ giloza a fɔɔr bɔnaa killibo a pɛngɛ.

Yezu pɩɩ nyʋbɔ hɩnxɔ fɛw bɔɔ kooti, xɔxɔ lɔ
xɔ tɩɩti Nyelye lo kor nyʋbɔ fɛw lɔ giloza
bɔnaa  woo  suko  Satan  a  maarɩ,  killi  a
maarɩ lɛ pɩɩrɛkɛ a maarɩ. 

Nyelye a kor nyʋn tanɩ yaa bääni nu xɔ
tɛnnɩ xɔ saw Satan lɛ ba tonreŋmɔpʋʋ yi. 

Zan 3.16. 

16  A mɔɔnʋ Nyelye kor nyʋbɔ hɩnxɔ
fɛw  xɔlɔxɛ  xo  si  xɔa  Bitana  xo
bonyabo.  A lɔbɔ nʋ xaanhʋnrɩ,  baay
baanɩ wa, bɔy woo bɔɔ tagonxo nu fa
kpokpo law kay. 

Xɔxɔ lɔ xɔ tɩɩti  wɛɛbɔ lɔ yi baakʋ nyʋbiri
burkori.  Bɔ  kor  bɩ  kan xɔɔ Sɛɛrkɛyyaa  lɛ
xɔɔlɔmʋ  Nyelye  dɛ  bɩ  gʋʋn,  xɔa  dʋwbɩ
datusixo a mixo yi,  lɛɛ  bɩ  gɔnɩkɛ ɩsɩkɛnʋ
wɔɔrɩ kpokpo. 

Bɩ bɛnnɩ bɩ xaanrɩ Nyelye a
Sɛɛra

Nyʋbuunbo  nu  xɛ  misɩyɔnɛɛrbɔ,  bɔa  nɩ
Yezu  bɔɔ  hinbiyenu  yi,  lɛɛ  bɔ  xaan  mɔ
Yezu yi burkori, a pɩɩ bɔɔ killibo a kooti, a
ɔrɔ pɩɩrɛkɛrɩ sanrkɛ gɩraxɔrɩ. A bɛɛ nʋ xɛ ɩ
wɛɛbɔ nyʋbiribo, mɔɔ lɔ bɛɛ xaan dʋkɔtɩ. 

Bɛɛ a nɩ Yezu hinbiyenu, lɛɛ bɩ xaanhʋnrɩ
yi.  Gʋʋn nʋ xɔ  tɩɩti  bɩ  lɔ  giloza  Yezu  yi
burkori,  a  pɩɩ  bɩ  killibo  a  kooti,  a  ɔrɔ
pɩɩrɛkɛrɩ  sanrkɛ gɩraxɔrɩ,  bɩ  xaanhʋnrɩ,  xɛ
mɔ  Nyelye  sɛbɛkɛ  xɔa  Sɛɛrarɩ,  nʋ  xɛ
Sɛɛrduuwa a Sɛbɛ. 

Bɩ  dɛ  lɔxɔ  nʋ Nyelye  ka bɩ  giloza  bɩ  xɛ
killisebo, xɔxɔ lɔ xɔ tɩɩti bɩ lɔ xaanrɩ Yezu. 

556



Sɔnxɔ nʋ Yezu fɔɔr bɩ kooti ba pɩɩrɛkɔnʋ,
xɛ gɩtanakɔ nʋ bɩ sati bɩ xaan lɛ xɔɔlɔmʋ
Nyelye maa dɛ bɩ ɩsɩ xɔa hɩmanga. 

Xɔ  gbʋna  mɔ ɩ  xaanwrɩ  xɔɔ  gʋnhʋn nʋ
Nyelye sɛbɛ xɔa Sɛɛrarɩ. 

Nyelye la lɛɛ ɩ bɛnnɩ ɩ xaanrɩ xɔɔ Sɛɛrkɛyya
nʋ la: Yezu lo xɛ Suwsee, lɛɛ a pɩɩ ɩ killibo
a kooti. Mɔɔ lɔ ɛɛn dʋkɔtɩ, ɛɛ maa giloza
Nyelye 'yɛɛ ɩ killibo, dʋkɔtɩ xɔy dɛ ɩ gʋʋn
lɛ hal-ɩ lɛ sa xɔa hɩmanga. 

Xɔɔxɛ ɩ sa tanɩ Nyelyenu, ɩ xaanrɩ lɔxɔ nʋ
xɔ  sɛbɛ  xɔa  Sɛɛrarɩ,  ɩ  vɩr  ɩ  xaanrɩ  Yezu
baba, xɔɔxɛ ɩ xaan ɩ giloza a fɔɔr ɩ killibo a
pɛngɛ,  Nyelyey  'yɛɛ  ɩ  killibo  fɛw,  lɛ  dɛ  ɩ
gʋʋn, lɛ ha-ɩ tagotusiye. 

Yezu ɩla nyeltaarɩ 
Mɔ Yezu kolle ba dʋwsɛbɔɔ a la: bɔ lɛlɛkɛ
xɔɔ Sɛɛrkɛyyaa nyʋn nyʋn fɛw, a dʋbɔsɩ a
lɔ  gbulenke  a  ɩla  nyeltaarɩ  bɔɔ  Sʋwa  a
baka. 

Sʋmasɛbɔ xɛbiibo a sɛbɛ 1.9-10 

9 A mɔɔnʋ a  sɛɛrbɔnʋ xɔɔ  gʋnbɔ  a
law  xɔ  lɔ  Nyelye  ɩlakɛɛ  ti  'lekeri.  A
bɔnʋ dowe ba ɩlanaa, a yaa a yeenu
gʋntʋnbɔ,  a  baanɩ,  bɔa  nɩɩn  danwa.
10  Xɔ  lɔ  zɛy  sʋmasɛbɔ  fa  bɔ  dowo
'lekori, a wɛ xɛngandabusebo nyor yi
bɔɔ baka gbuli. 

A xɔɔ xɩnabɔ xɛ Nyelye a wɛ nyʋbɛrsɛbɔ
nyor. 

Yezu vɩrɔ yi 
Sʋmasɛbɔ xɛbiibo a sɛbɛ 1.11

11 Bɔ la: Galileesebo, bɛɛlɔ xɛ ɩ lɔ fa ɩ
in dowo 'lekori mɔɔ?  Yezuu nʋ ɩ nɩ
Nyelye  tɩɩn  ɩ  sʋndɛkɔ  xɔ  ɩlakɛnʋ
'lekori, wɛɛ gɩrarɩ mɔɔ lɔ ay vɩr yi cɔ.

Yezu vɩrɔ yi burkori, lɛɛ mɔ ay vɩr yi, xɔa
xɛmʋza killisebo lo a yow suwba Satan a
maarɩ, killi a maarɩ lɛ pɩɩrɛkɛ a maarɩ yi. A
xɛ xɔɔ booxo a law. Bɔlɔ Nyelye kor mɔ
nyʋn  nyʋn  fɛw  sawwɛnʋ  tanɩ,  lɛ  xaanrɩ
sʋlaykɔ nʋ Yezu xɛ bɔɔ kooti. 

Mɔ Yezuy vɩr gbulenke yi bɔlɔ, ay yi mʋ
kparyasisee, lɛ ɩsɩnʋ maa burkori fɛw. Xɔxɔ
lɔ  a  kolle  Yifibo  fɩllɩwapɔɔ  a  law  bɔ  lɔ
bawɛɛ dɩwgɔɔxɔrɩ. 

Ɩ vɩr karan Markɩ 14.61, 62 

61  A  Yezu  vɩr  a  bɔɔsɩ.  Fɩllɩwa  vɩr  a
bibee, a la: gaa lɔ xɛ Kirsi, Nyelxo nu
bɩ  pʋnkɔ,  xɔa  bixɩna  wa  ya?   62  A
Yezu dɛ, a la: aan, mɩɩ lɔ. Alɔ vɩr a la: ɩy
law lɛɛ nɩ Nyelye a nyʋn mɔɔ a ɩsɩsɩ
Nyelye a nugon. Iy vɩr nɩɩn wɛ sɩnyɛrɩ,
alɔ yownu gʋntʋbɔ tɩ.

Mɔ Yezuy vɩr yi burkori mʋ kparyasise nu
nʋnʋ maa gɩxɛlɛmʋrɩ fɛw, lɔbɔ fɛw nʋ aa
sa  tanɩ  Nyelyenu  wa,  bɔa  vɩr  bɔ  xaanrɩ
Yezu lɛ sʋlaykɔ nʋ a xɛ bɔɔ kooti wa, ay
taalɛkɛ xɔɔ bɔbɔɔ fɛw lɛ Satan lɛ Satan a
tonreŋmɔpʋʋ lɛ dʋ datusixo a mixo. 

Xɔlɔxɛ  bɩ  fɩnw-ɩ  jandɩ,  ɩ  dɛ  baanɩkɛ  lɛ
gbankɛ ɩ miw lɛɛ xaanrɩ xɔa Sɛɛrkɛyyaa. 

Bɩ fɩnw-ɩ lɛ ɩ xaanrɩ Yezu. Yezu tanɩ tenten
lo xɛ Suwse baba. Wɛ suwse a ti wa.

